ABU ZAID 
By Nafisa Sasaal
Sunana Safeera Yazeed, ni mazauniyar garin Abuja ce,kuma ma'abociyar karance-karance, hakan ya samo asali ne daga rayuwar kaɗaicin da muke ciki ni da ƙannena maza biyu, sai mahaifiyar mu da ciwon damuwa yayi mata illah mai girma,Mahaifin mu Allah Yayi mishi rasuwa tun muna yara,bamu rasa komai na wadatatciyar rayuwa ba,sai rashin sanin asalina,kuma duk lokacin dana buƙaci sani sai ciwon Mahaifiyata yaƙara tsanani,ambaton sunan HUDAYYA SHITU GWARZO da mahaifiyata take yawan yi duk lokacin da ciwonta yayi tsanani ne yasa nafara bin duk wani hanyar da nasan zan sameta,amma har shuɗewar shekara ina ziyartar duk wasu ƙauyika na cikin Gwarzo amma bansamu wani labari a kanta ba. Kwatsam wata rana na ci karo da littafi a wajen da nake siyan litattafai mallakin HUDAYYA SHITU GWARZO.

Jikina na rawa na siya,bayan na dawo gida sai na keɓance kai na, saboda sunan littafin na  bani tabbacin yanada alaƙa da Mahaifiyata,kuma inasa ran samun dukkanin amsoshina a ciki,hannuna na rawa na buɗe shafin Farko.

    *ABU ZAID* 

 ```CHAPTER 1```

RAILWAY STATION.

Ƙarar girjin ƙasan ne yaketa ƙaruwa  alamun girjin na daf da ƙarasowa. Ƙasa yayi da tinted glass ɗin motar ya jefar da guntun cigarette ɗin hannunshi,sannan ya jefa  alewa mai ƙamshi a bakin shi, ƙofar motar ɗaya ya buɗe saboda hayaƙin daya cika motar  ya samu damar fita.sannan ya feshe jikinshi da turare mai tsananin ƙamshi,yana ƙara gyara zaman wuyar rigar tsadadden yadin dake jikinshi,fitowa ya yi,ya tsaya a kan ƙafafuwanshi yana mitsitsike guntun cigarette da bai ƙarasa mutuwa ba. IBRAHIM ƊALHAT ABU ZAID kenan matashin da Allah yayiwa baiwar tsananin kyan dake jefa dubban jama'a cikin halaka Saboda kambabashi da suke yi.

Murmushin da ya ƙarawa fuskarshi kyawun gaske yake saki, lokacin daya hango Abokinshi da iyalanshi na ƙara kusanto shi kowannen su fuskarshi na nuna alamun gajiya.

Da tsananin farin ciki suka rungume juna. Driver dake maƙale agefe tuntuni, ya matso yana ƙoƙarin kwasar manyan luggage ɗin su don zubawa abayan mota.

" Ya hanya? naga Madam da yara duk sun gaji" Abu Zaid ya faɗa cikin muryarshi mai tsananin sanyi kamar ba Namiji ba.

"Ka bari kawai Ibrahim yaran nan sun wahalar damu wallahi"

Nazeer Abokinshi ya faɗa agajiye. Murmushi Abu Zaid ya saki,yana gaisuwa da dukka yaran.

 Ya na tsaye kowannen ya zauna a mazauninshi suna lumshe gajiyayyun idanuwan su. Sannan ya zagaya don zama anashi mazaunin.

Dasauri matashiyar da bata wuce shekaru 17 ba ta ƙaraso gefen Abu Zaid dake ƙoƙarin shiga Mota,da baƙin Abayar dayayi tsananin datti a jikinta,fuskarta tayi zuru-zuru saboda yunwar da ya gama rarake cikinta.

" Dan Allah ka taimakamin koda da aikatau ne na roƙeƙa Dan Allah! Dan Allah! Dan Allah! karkace a'a naroƙeka kataimakamin fisabilillah" ta faɗa cikin  kuka maitsanani. Tana share hawayenta da gefen mayafin dake yane a kanta da ba ɗankwali.

Girarshi ɗaya ya ɗage yana waiwayowa kanta dakyau ranshi a ɗan ɓace saboda bai cika son takura irin haka ba. Bayan yaƙare mata kallo sai  ya sassauta fuskarshi,don shi ba gwanin ɗaure-ɗauren fuska ba ne.

"Wa kike nema? ɓata kikayi?"ya faɗa har lokacin da annuri a fuskarshi. "Iyayena sun mutu kuma Matar Mahaifina ta koreni,tace batada abun ciyar dani kar na ƙara dawowa,kuma bansan garin da ƴan uwan Mamana suke ba,naje wajen ƴan uwan Mahaifina sun koreni,ka taimakeni Don Allah,ko wani irin aikine zan iya yi".ta faɗa da sakin sabon kuka mai ban tausayi jikinta har rawa yakeyi.

"Tashi karki damu kinji, menene sunanki,da garinku"ya faɗa yana tattare cikakkiyar girarshi.

"Sunana Hudayya, ƴar ƙauyen Gwarzo ce ni"ta faɗa da rawar murya.

"Ƙauyen Gwarzo?" Ya maimaita a cikin zuciyarshi yana ƙare mata kallo,duk da tana cikin datti da wahala batayi mishi kala da wacce ta fito daga  ƙauyen Gwarzo ba.

"Hudayya ko?" Ya tamabaya yana kallon fuskarta. Dasauri ta amsa da "eh"

"Banason ƙarya,idan na kamaki da ƙarya zan dawo dake inda na ɗauke ki."ya faɗa da daddaɗar muryarshi mai tsananin sanyin daya haɗe da yanayinshi na mutum mara hayaniya.

Kafin ta ba shi amsa Nazeer da ya  kasa jurewa gangancin da Amininshi ke shirin tafkawa a nashi ganin, saukowa ya yi daga Motar yana magana furiously.

"Abu Zaid ka ba ta iyakacin sadakar da kayi niya amma mutane irin waɗannan ba abun yarda ba ne, a wani dalili zaka kai Mace kamar wannan gidanku parents ɗinka su yarda dakai"Nazeer ya faɗa kamar zai mari matashiyar da ke tsugunne har lokacin.

"Calm down my G,I just want to help". Abu Zaid Ya faɗa da sanyinshi.

"Naji amma wata rana karka nemi shawarana a kan haka,saboda sam ban yarda da wannan yarinyar ba,idan fisabilillahi takeson taimako why not mu bata kuɗi ta koma gida wajen step Mom ɗinta,maiyasa dole sai tafiya da ita, tukunna ma tun daga ƙauyen Gwarzo taimako ya kawota har garin Zaria,maiyasa bata naimi taimako a kaf faɗin garin Kano ba sai nan?".

"Nazeer dukka wannan zafin na menene? Ko kasanta ne kake ɓoyemin, gurin iyayena fa  zai kaita idan su ka ƙi amincewa zamanta tare da su,dole bani da zaɓi Nazeer.

Kuna buƙatar hutu Nazeer,zamu tattauna matsalar daga baya.ya faɗa da ɗan dukan kafaɗan Nazeer.

"Amma kasan bazan shiga Mota ɗaya da stranger ba ko?" Nazeer ya faɗa yana hararar inda ta ke rakaɓe a gefe ɗaya.

"kasan ba na iya driving a irin wannan lokacin Nazeer, da nasa Driver ya taho da ita" Abu Zaid yafaɗa yana gyara zaman tabaran fuskarshi.

"Wallahi Abu Zaid bazan hau Mota ɗaya da stranger ba, kaji na rantse,Ni fa nafison ka bata kuɗi ta takoma gidan step Mom ɗinta". Ya faɗa yana ƙafe Hudayya dake tsugunne har lokacin da jajayen idanuwanshi da ɓacin rai da gajiya suka sauya.

Da nazari sosai Abu Zaid yake kallon Nazeer yana kuma tantance ina ya dosa, bai san maiyasa yakejin kamar ya zama mi shi dole ya taimaki yarinya ba,duk da shi ba gwanin tsayawa sauraron matsalolin wa su bane,don ko almajirai dazarar sun fara bara haɗe da bayanin abinda yake faruwa da su,baya tsayawa sauraren su,yake ba su sadaka mai tsoka,amma Hudayya daban yakejin tausayinta a ranshi.

Matar Nazeer dake mamakin zafin da Mijinta ya ɗauka a kan taimakon matashiyar da ba ma shi zai yi ba,saukowa tayi da zargi kala-kala a Cikin zuciyarta,wanda ya kasa ɓoyuwa har saman fuskarta.

Huci mai zafi Nazeer dayayi ido huɗu da ita ya fesar,saboda tsaf ya karanci damuwarta,kuma shima tun farko ko don Matar ta shi yakamata yayiwa Hudayya uzuri,ya kuma ba wa Abu Zaid damar taimakonta amma haka kawai yakejin tsanar Hudayya a ranshi.

"Bansan maiyasa kake gudun Abu Zaid yayi irin taimakon da kayi a baya ba,ko dai nayi maka wani laifi ne dakake ganin duk wani mai neman taimako bai cancanci a taimake shi ba,ko jirgin ƙasan da muka saka ka biyo ne ya ɓata maka rai" Matarshi Surayya ta faɗa a dai-dai saitin kunnenshi da rawar murya saboda ƙaramin kukan daya taho mata.

Bai bata amsa ba,sai hannunta da ya damƙa a cikin na shi haɗe da sumbatar hannun, sannan yajata mota ya zaunar da ita,shi kuma ya zagaya mazaunin Driver,alamun ya yarda a tafi da Hudayya amma ba a Mota ɗaya ba. Murmushi mai sanyi Abu Zaid yayi yana ƙara gyara zaman tabaran fuskarshi,wato Nazeer duk gajiyar dayayi ya gwammace ya ja Mota da dai Hudayya ta bisu a Mota ɗaya.

Ragowar kuɗin dake jikinshi yabawa Driver sannan yayi mishi bayanin tahowa da Hudayya.

A kan zurmammun idanuwan Hudayya da kamar za su zazzago wajen bin sabuwa dal kuma fari ƙal ɗin Sienna XLE da Nazeer ya ja da mugun speed su ka bar wajen gaba ɗaya,su ka tsaya har sai da ta daina hango Motar gaba ɗaya sannan ta lumshe su,tana ajjiyar zuciya.

Shi kanshi Driver wani irin kallo yake mata kamar ɓarauniya,shima har cikin ranshi bai yarda da Hudayya ba,ƙarara ya nuna ƙyanƙyaminta da kuma tsanarta ta hanyar hantararta.

Har suka hau Abun hawa Hudayya na cikin fargabar da wani irin fuskar iyayen Abu Zaid zasu karɓeta, ko suma korarta zasuyi tunda kowa tsanarta da ƙyanƙyaminta yake nunawa....✍🏻🩸🩸🩸🩸🩸🩸🩸🩸🩸

⚠️idan Kinsan zuciyarki mai tsananin rauni ne karki bibiyi labarin don zai hanaki fuskantar darasin dake ƙunshe a ciki,ƙarshe ki ƙasa yimin Uzuri.

      ```ABU ZAID``` 

    ```BY SASAAL``` 

```CHAPTER 2``` 

Har parking lot ɗin gidan su, Nazeer ya shiga da motar,har lokacin fuskarshi babu annuri. Bayan ya yi parking,shi ya fara fita kafin yaran su rufama mai baya suna cewa Abu Zaid "take care Uncle"kai yake gyaɗa mu su yana ƙaƙalo murmushi dole  kan amintacciyar fuskarshi. Surayya da ta kasa jurewa,matsawa ta yi kusa da shi, lokacin dayake ƙoƙarin neman Number Driver.

Haƙuri ta bashi kan ɗan musayar yawun daya shiga tsakaninshi da Mijinta.murmushin shi yaƙara faɗaɗawa yanuna mata komai ya wuce.

Bayan duk sunyi hanyar shiga gidan Abu Zaid ya matsa kusa da Nazeer dake tsaye sukayi sallama har lokacin Nazeer bai saki Fuskarshi ba"Hit me up when you're free"Abu Zaid ya faɗa yana juyawa batare da jiran amsar da Nazeer ɗin zai ba shi ba.

Bayan Abu Zaid Nazeer ya bi da kallo,tausayinshi na ƙara kamashi,sai yakejin kamar bai kyauta mai ba. Kasa jurewa yayi har ya kai Ƙofar da zai sadashi da living room ɗin gidan ya juyo, dai-dai lokacin da Abu Zaid ya tashi motar zuwa bakin gate ɗin da Driver da Hudayya suke jiranshi.

Sanyin raɓa da lafiyayyen Unguwar da Hudayya bata taɓa kawowa ko kusa ko nesa akwai irinshi a cikin garin Zaria ba suka shiga.

A waje gidan su Abu Zaid ba shi da wani kyale-kyale amma cikin shi abun kallone mussamman ga baƙauyen mutum.

Dariyar muryoyi daban-daban ne ke tashi a ƙaton living room ɗin gidan, dalilin da yasa gaban Hudayya dake biye da shi a baya faɗuwa,tsoron da tun barowarta gidan bai shigeta ba na shigarta ta ko ina.

Kyawawa ma su tsananin kamanceceniya da Abu Zaid ne a living room ɗin, Mahaifinshi,ƙannen Mahaifinshi,sai  ƙanwar Abu Zaid Mace da suke Uba ɗaya da ƴar ƙaramar ƴarta,sai kuma Mahaifiyarta.

Babu wanda ya lura da Hudayya dake laɓe a bayan Abu Zaid har sai da ya samu waje ya zauna sannan ta bayyana gaba ɗayanta,tana zare idanuwa.

"Subhanallah!menene wannan" dukka ƙannen Mahaifinshi Mata suka haɗa baki wajen faɗa.

Ƙasa Hudayya ta zube jikinta na rawa tana ƙudundune fuskarta da ɗan Veil ɗin kanta.

Da sanyinshi na Halitta ya ce"A railway station na ganta tana neman iyayenta,kuma tace Gwarzo,sai nayi tunanin Aunty(matar Mahaifinshi)ƴar garin ce,ko zata iya sanin garin su idan tayi mata bayani,idan bata sani ba sai ta na ɗan taimakawa Aunty da aiki kafin bayyanar iyayenta".Abu Zaid ya faɗa da kyakkyawar niya.

Fuskar Abbanshi a tsananin ɗaure zuciyarshi kamar ana hura huta,Alhaji Ɗalhatu mutum ne  mafaɗaci,mai tsananin ƙin jinin bare ya zauna mai a gida,indai banashi dangin bane,a nashi danginma sai iya ƙannenshi Mata da suka ragemai da ƴaƴansu.

Bai san yaushe zuciyar Abu Zaid zai zama irin yanda ya jima yana buri ba,tayaya zai kula da dimbin dukiyar su bayan duk ƙanƙantar abu sai yace yana ba shi tausayi.

Hudayya jin akwai wanda yasan Gwarzo a gidan yasa gabanta faɗuwa tana ɗago idanuwanta a kiɗime, ba su sauka a ko ina ba sai cikin na Aunty.

"Huda!"Aunty ta faɗa da ƙarfi tana dafe ƙirji haɗe da miƙewa tsaye.

A zafafe Abbanshi yamiƙe shi ma haɗe da faɗin" fitarmin da wannan trash ɗin daga Parlo sannan kamay..."

"Alhaji wallahi nasanta wallahi ƴar..."

"I'm not done talking, Salima!!. Ina ruwana da ƴar wacece naki,na baka five minutes ka fitarmin da wannan abun daga gidana gaba ɗaya" ya faɗa yana barin Parlon kamar zai tashi sama.

Kuka mai ƙarfi Aunty tasa, Aunty's ɗin Abu Zaid na lallashinta, sosai suke sonta saboda amanarta da kirkinta."Maman Zainab kiyi shiru kiyimana bayani yanda zamu shawo kan matsalar" suka haɗa baki wajen faɗa da shigar lallashi.

"Ƴar ƙanwatace,kwananta uku ana nemanta" ta faɗa tana istigifari a ranta,don Ramatu ta sanar da ita guduwa Huda ta yi daga gida da sunan gara tayi yawon banza da dai tayi zaman bauta a gidan ƙanwar Mahaifiyarta da suke uwa ɗaya Uba ɗaya.

"Subhanalli yanzu sai ki kira Iyayenta ki sanar da su don hankalin su ya kwanta".

"Bata da iyaye marainiya ce a wajen ƙanwata take,don Allah ku roƙeshi ya barta ta zauna da ni."

Abu Zaid ya jima da barin living room ɗin zuwa sashen shi,hayaƙin da baya iya shaƙawa cikin shi a gidan ya soma bankawa cikin shi.

Zainab kallon Hudayya takeyi da tsananin mamaki,dama Mahaifiyarta ƴar Gwarzo ce,to maiyasa ba su taɓa zuwa ba. Duk da akaron farko ta ga wani tsage daga dangin mahaifiyarta sai taji sam Hudayya bata kwanta mata a rai ba.

Aunty's ɗin Abu Zaid wajen yayan su suka tafi don shawo kanshi.

Da wannan damar Aunty ta ja hannun Hudayya zuwa sashenta Zainab ta rufa mu su baya da tambayoyi kala-kala a ranta.

Kai tsaye Bathroom Aunty ta tura Hudayya don yin wanka,sannan ta dawo Bedroom ɗinta ta sa mukulli gudun kar Zainab ta shigo.

Ring ɗaya aka ɗaga kiran da sallama.

Cikin farin ciki Aunty take bayyanawa Ramatu ƙanwarta kuma mariƙiyar Hudayya bayyanar ta.

"Hmm"kawai ta ce daga haka tayi shiru kamar bata kan layi.

Bayanin abinda ya faru da wanda ya ke kan faruwa ta bata.

"Salame karki kuskura ki bar Hudayya a gidanki,ko da Mijinki ya amince,idan ba haka ba watara zaki kuka da idanuwanki,Mijinki shine Uwa kuma uba da dangin daya rage miki,sai ɗiyarki da jikokinki,ki rungumi ƙaddararki ya tsaya a iya haka amma zaman Hudayya a gidanki tamkar kin rura wutar daya jima da mutuwa ne,kuma hakan na nufin lalacewar komai".

"Haba Ramatu ba wannan furucin yakamata kiyiba ƙwarin gwiwa yakamata ki bani kinji".

Daƙyar Ramatu ta sauko kan zata tayata da addu'a su rabu lafiya da Hudayya.

Knocking ɗin da Zainab takeyi ne ya katse hiran na su.

Bayan Zainab ta zauna,Safeera ƴar shekara huɗu ta ɗane kan cinyar Kakarta.

"Mommy dama kinada dangi shi ne ban taɓa sani ba,maiyasa bakya kai ni"

"Zainab labarin mai tsaho ne kuma mara daɗin saurare,ki tayani da addu'a Allah Yasa Abban ku ya amincemin na riƙe Hudayya nasan komai zai dawo dai-dai". Aunty ta faɗa  tana share hawayenta.

Kai Zainab ta gyaɗa ma ta,haɗe da sakin murmushin dayafi kama dana yaƙe.

Taƙaddama mai zafin gaske ne ya ɓarke tsakanin ƴan uwa uku.ƙwararan hujjojin da sukafi na shi tasiri suka kawomai,sai jikinshi yayi sanyi,saboda dalilin wannan mummunar ɗabi'ar ta shi Salima tarasa danginta gaba ɗaya suka tsaneta. Bayan ya Amince sai ya kafa sharaɗin bazai ɗauki nauyin komai na Hudayya ba sai dai abincin cin ta,amma suturarta kuɗin Makarantar da duk wasu buƙatunta babu ruwanshi da su.a kan wannan  ma zazzafan mahawarane yaƙara ɓarkewa tsakanin su wanda daga ƙarshe dole suka gaji suka haƙura,don ya kafe babu canji.

Lokacin da Hudayya ta tuɓe ta kalli yanda fuskarta ya koma ajikin madubin banɗakin murmushi ta saki.

Ruwa mai ɗumi da daɗin wanka ne yake sauka a jikinta malalacin murmushi fuskarta na ƙara faɗaɗa. Bata taɓa sa abu a gaba ba ta ga ƙarshen shi ba, haka halinta yake kuma batajin zata sauya har gaban abadan.

Aunty tayi farin ciki lokacin da taji amincewar Mijinta kan zaman Hudayya a wajenta,har da kukanta wajen yimishi Godia, duk da yace bazai ɗauki nauyin komai na ta ba.

Su dangi abun alfahari ne musamman idan kayi da ce da nagari.

Har sukayi Dinner babu wanda yaga shigowar Abu Zaid,yanada haƙuri amma bai iya fushi ba,a lokuta da dama suna yawan samun bambanci ra'ayi da Mahaifinshi kan tausayin na ƙasa da shi.

★washe gari dukka su ka tattara suka bar gidan zuwa Kaduna yin bikin daya kawo su.Sai a lokacin sukaga Abu Zaid fuskarshi a sake kamar komai bai faru ba. Bai tambayi Hudayya ba,tunda abinda ya ɗaukota dan shi ta samu,to maganar su da ita yaƙare.

Daga Hudayya sai Maids aka bari a gidan.

A kan jajayen idanuwan Hudayya lafiyayyun motocin su Abu Zaid su ka bar gidan. Ajiyar zuciya ta sauke mai ƙarfi na cikar muradinta,tana kuma tuno ƙiyayyarta da take hangowa a idanuwan Zainab. mai yasa tunda tazo ta kasa samun soyayya da yardar kowa,ko dai suna ganin zuciyarta ne duk da a lulluɓe yake a ƙirjinta....✍🏻

Gaskiya rashin comment da like ɗinku zai kashe min ƙwarin gwiwa 🥺🩸🩸🩸🩸🩸🩸🩸🩸

CHAPTER 3

Ranar sam Hudayya ba ta runtsa ba saboda saƙa da warwarar da ta kwana tanayi,batajin zata ji daɗin zaman a gidan kamar yanda tayi hasashe kafin zuwanta,amma duk da haka yafiye mata inda ta baro. Wani ɓangaren na zuciyarta kuma na ƙulla mata yanda zatayi rayuwar ƴanci a gidan,duk da tan ganin kamar hakan bamai yiwuwa ba ne.

★Breakfast mai rai da motsi ta saki jikinta ta yi zuciyarta fari fes. Bayan taci ta ƙoshi sai zuciyarta ya cigaba da kitsata mata hanyoyin samowa kanta mafita da cikan dukka muradanta.

Mafitar da ta ke ganin ta samu ne yasa gaba ɗaya  ta matsu su dawowa,saboda a kwai abubuwa da dama da takeson sa ni dangane da ahalin gidan kafin tafara aikata abinda ta saƙa.

Da wannan ƙaguwar Hudayya ta yi kwana uku a gidan kafin dawowar su baƙinta mai haske yaƙara kyau da ɗaukar ido kamar ba waccen Hudayyar ba.

 Ranar Sunday da yammaci lafiyayyun motocin da su Aunty sukayi tafiya da su suka fara shigowa harabar gidan, horn ɗin motocin ne ya ankarar da Hudayya dawowar su. Da iya gudunta tayi saman Aunty don bawa idonta abinci.

Lafiyayyen Curtain ɗin ɗakin da Aunty ta bata amatsayin na kwananta ta yaye,fes take kallon motocin har su ka dai-daita parking. Aunty da Alhajin su Abu Zaid ne suka fara fitowa, ragowar motocin kuma duk baƙin fuska ne,babu Zainab da ragowan Matan da ta gani farkon zuwanta. Abu Zaid ne fitowar ƙarshe a motar da take kyautata zaton shi kaɗai ne a ciki.

Lokacin sanyi ne sosai don haka shigarshi ba ƙaramin kyau yayi ma ta ba,tsinin hancinshi kawai take iya hangowa da kyau a fuskarshi sai shigar ƙananun kayan jikinshi da yayi matuƙar burgeta.

Duk da yana nesa sosai da idanuwanta, amma a haka take tantance duk wani siffar  kyau da Allah ya yi mishi wanda a baya bata samu damar  tantancewa ba,wutar abinda take dannewa na ƙoƙarin rura kanshi.

Zubewa ta yi a kan gado ta na rintse idanuwanta.

Ga shi bazata iya sauka ba,saboda duk tsaurin idonta Mahaifin Abu Zaid tamkar takobi ne mai tsananin kaifi a idanuwanta,ko ganinshi bata burin ta ƙarayi.

Tunanin abunda yafi ƙarfinta da kaf zuri'arta ne ya rinjayi zuciyarta har Aunty ta shigo bata sani ba.

"Huda! Tunanin mai kikeyi haka,ina ta sallama shiru" Aunty ta faɗa tana kallonta da farin cikin ganin sauyin da Hudayya ta samu.

"Sannu da zuwa,banji shigowar ku ba Aunty" ta faɗa da sanyi murya.

"Karki kisa damuwa a ranki Huda,baki da matsala da komai yanzu kinji" Aunty ta faɗa ta na dafata haɗe da murmushinta.

Nodding kanta tayi ƙwalla na taruwa a cikin idanuwanta.

"Ina Aunty Zainab da Babynta"

"Zainab ta koma can ƙasar da take aure,amma Huda maiyasa kika yiwa Abu Zaid ƙarya da Gwarzo bayan ke kanki ba taɓa zuwa kikayi da wayonki ba?"Aunty ta tambayeta tana tsareta da kallo.

Kuka ta fashe da shi"Aunty idan nace daga Abuja na ke bazai yarda da ni ba,kuma nazo Zaria ne tunda naji Mama( Ramatu) tace anan gidanki yake,kuma nasan bazaki hanani abinci ba,kuma bazaki na dukana kamar Mama ba".ƙarfin kukanta ne ya ƙaru tana share hawayenta da bayan hannunta.

"Kiyi shiru Hudayya komai yanzu ai ya wuce, munyi magana da Abu Zaid yace zai ɗauki nauyin karatunki kinji In Sha Allah kukan ki yaƙare. Bari naje gurin su Alhaji,ki daina kuka kinji". Aunty ta faɗa haɗe da miƙewa.

Bayanta Hudayya ta bi da wani irin kallon ta ƙasan idanuwanta tana taune lips ɗinta.

Siyayyan kaya designer ma su kyau da tsada Abu Zaid yabawa Aunty tayiwa Hudayya,da duk wani abun buƙatar ƴa mace. Wannan dalilin yaƙara haɓɓaka abinda Hudayya takeji a zuciyarta,a ganinta idan har bayajin wani abu a kanta bazai taɓa ɓata waɗannan manyan kuɗaɗen wajen yimata siyayya mai yawa haka ba.

Hudayya ta zuba idanuwan shigowar Abu Zaid sashen Aunty har na tsahon kwanaki biyu amma shiru, kuma bata da zarrar yin Breakfast,lunch, Dinner tare da su, sai dai kullum tayi na ta a ɗaki ita kaɗai.

Sai Hudayya ta koma leƙen window duk lokacin da ta tashi da ga barci ko Allah zai sa ta hangoshi,amma ba ta taɓa samun ganinshi ba. Sai wata rana da damuwa ya hanata runtsawa ta dinga leƙa window duk bayan wa su mintuna. Ƙarfe bakwai da rabi Allah ya bata sa'ar ganinshi, Cikin ƙananun kayan da suka amshi fatarshi da ginannan jikinshi ya yi adonshi mai birgewa, gibgegen Saint Laurent jacket ne asaman ƙananun kayan jikinshi,saboda sanyin safiyar ranar dayafi na kullum, Window ta zuge gaba ɗaya tana ƙaremai kallo da iya ganinta amma har lokacin bataga wani abu ɗaya na su daya dace da juna ba, amma ita dukka ba wannan ne matsalarta ba,ko shi ya kawo iya ado kuma yafi kowa kyau da kuɗi sai ta cika muraɗinta a kanshi wannan alƙawari ne tayiwa kanta. A kan idanuwanta Abu Zaid ya bar gidan gaba ɗaya tanajin kamar ta ƙwalamai kira. To maiyasa tun ranar daya kawota gidan su bai ƙara neman ganin ko da fuskarta ba? Ta tambayi kanta bayan ta zube a kan gado ta na dafe haɓarta. Kafaɗunta ta ɗaga alamun ko a jikinta.

Daga wannan ranar sai Hudayya ta mayar da tashin ta a irin wannan lokacin kamar ibada har Alarm ta sa,sau biyu Aunty na kamata amma batasan mai take kallo ba. Har shuɗewar sati ɗaya. 

Wata ranar Friday wanda yayi dai-dai da sauran kwana biyu a resuming school ɗin da Abu Zaid ya ɗauki nauyin biya mata,ta kasa jurewa da sanɗa ta sauko down stairs,ta fita daga sashen gaba ɗaya duk da tsoron da ke mamaye a cikin zuciyarta.

Ma'aikatan gidan ne ke ta aikace-aikacen su babu wanda yabi takanta.

Turare mai daɗin ƙamshi daya sauya iskar wajen  ne yaketa busowa, kamar kullum da ƙananun kayan da sukafi yimishi kyau yayi ado. Dasauri taƙarasa kusa da shi tana gaishe shi. Bai ganeta ba don haka ya amsa mata kamar yanda yake amsawa kowa. "Yaaya nice Hudayya" ta faɗa tana binshi a baya. A tunaninta zai tsaya ko ya nuna wani alamu na farin cikin ganinta,amma sai taga saɓanin haka. Maimakon ya bawa ganin na ta muhimmanci sai  ya ɓige da amsa kiran dake shigowa wayanshi.

Har ya shiga Mota yabar harabar gidan bai katse kiran ba,sai waving  hannu da yayi mata lokacin daya rufe murfin motar.

Wani abu ta haɗiye mai tsananin ɗaci a wuyarta,tana shanye ƙwallar dake shirin taruwa a cikin idanuwanta.

Aunty dake kallon komai ta ɗakin Hudayya idanuwanta ta runtse,tsoron abinda Hudayya ke neman bijirowa da shi na shigarta. Fitowa ƙaramin living room ɗinta ta yi tanajiran shigowarta.

Kamar yanda ta fita da sanɗa haka ta koma,amma wannan karon sai ta tarar da Aunty tsaye kan ƙafafuwanta ranta a ɓace.

"Maiyasa kike bibiyan Abu Zaid duk safiya Hudayya,banaso naƙara gani kina jina?" Kai Hudayya ta ɗaga mata baƙin cikinta na nunkuwa.

Daga haka ta juya tabar Hudayya da bin bayanta da Kallo.

Jajayen iduwanta ta rintse tana kama kanta da dukka hannayenta. Da jan ƙafa ta nufi ɗakinta. A wannan ranar Hudayya batayi ko da Breakfast ba,duk Aunty na sane da ita amma bata kulata ba sai da dare yayi.

Takai minti biyar tana kallon Hudayya da ke barcin ƙarya.

"Banason ki bani kunya Hudayya, idan zuciyarki na kitsa miki don wata manufa Abu Zaid ya taimakeki to ki cirewa zuciyarki wannan tunanin don haka halinshi yake ga duk wani mai neman taimako. Hudayya bakida banbanci da duk wani ma'aikacin da kika gani a cikin gidan nan,don a kan haka Abu Zaid ya taimakeki kamar yanda kika roƙa, wani dalili zai sa ki hana cikinki abinci ko kinason yin kokawa da abinda yafi ƙarfinki ne Hudayya? Abu Zaid bazai taɓa amsarki amatsayin da kikeson zuwar mishi ba,saboda ke kanki idan kikaga Matar da take amatsayin mallakinshi zaki gasgata zancena, kuma har abada Alhaji bazai sauya ra'ayinshi a kanki ba". 

A zabure Hudayya ta miƙe tana dafe kanta da ke sara ma ta. Kafin ta fara magana a hankali 

"Aunty ba fa abinda kike tunanin ba ne,kawai inason mu ƙara gaisawa ne, abinci kuma naƙi ci ne saboda ciwon kan dake damuwa" Hudayya ta faɗa da danne duk wani gobarar da ke cin zuciyarta.

Zama Aunty ta yi tana sassauta muryarta,"Hudayya ki mayar da hankali kan karatunki kinji karki ɓata gobenki wajen son abinda bazaki taɓa samu ba Hudayya".

 Ba ta ƙara cewa Aunty komai ba har ta bar ɗakin. Ta jima tana kallon waje ɗaya kamin ta lumshe idanuwanta ƙwallar daya cika su na biyowa ƙuncinta. Ta na kuma sawa ranta Wannan ne kukanta na farko kuma na ƙarshe a kan abinda take ji dangane da Abu Zaid.

A jikin window ta wuni har Abu Zaid ya dawo a  kan idanuwanta. Don babu nasihar Aunty ɗaya da ya shigeta,sai na furucin Abu Zaid yanada Mata,to idan yana da ita tana ina?maiyasa yake rayuwa a gidan iyayenshi tunda ya na da aure? Waɗannan tambayoyin da ta yiwa kanta ne yaƙara mata ƙarfin gwiwar kawai Aunty na son rabata ne da cikar muradinta.

Ranar Sunday daya rage saura kwana ɗaya a koma makaranta a bakin window ta zauna har 11am ta wuce amma Abu Zaid bai fito ba. Motar dayake baƙo a idon Hudayya ne a danno harabar gidan...✍🏻Chapter 4

Sosai ta buɗe dukka idanuwanta ta na jiran wanda zai fito daga baƙuwar Motar,zuciyarta na wani irin bugun daya sata miƙewa daga kan kujeran da take zaune,har ƙanƙance idanuwanta takeyi saboda tasamu ganin abinda takeso da kyau.

Matashiyace kyakkyawar gaske wanda duk da nisan tazarar da ke tsakanin idanuwan Hudayya da inda take bai hanata ganin tsananin kamanceceniyar su da Abu Zaid ba. Haka kawai taji tanason sanin wacece ita. Kwalin chips ɗin da take ci ta jefar a kan gado ta nufi ɗakin Aunty da sassarfa,batare da tuna kashedinta a kan bibiyar rayuwar Abu Zaid ba.

Har lokacin Aunty bata farka ba,tana barcin gajiyar hidimar Breakfast ɗin da ya zama wajibi a kanta duk safiya, don Mijinta baya cin abincin ma su aiki sai na nata ko na SIYAA. Gashi da tsarfar son abinci kala-kala musamman na gargajiya.

Bugun Hudayya ne ya tashi Aunty da ga barcin gajiyar da bai gama sakinta ba ta buɗe ma ta ƙofa. "Lafiya Hudayya?" Aunty ta tambaya tana kallon  Hudayya da kamar ba a cikin nutsuwarta take ba.

Gaisheta tafarayi tana sosa ƙeyarta kafin tace "dama Aunty baƙuwa na ga kunyi ne, shi ne nace na sanar dake, Aunty dama Yaaya na da ƙanwa ne? na ga suna kama" ta faɗa still tana sosa ƙeyarta.

Numfashi Aunty ta sauke,haushin Hudayya na rashin son tsayawa a matsayinta nakamata. Sai da ta gama ƙare mata kallon takaicin machaciyar zuciyarta sannan tace

"Hudayya sau nawa kikeson na jamiki kunne kan cire idanuwanki a kan al'amuran gidannan eh? Idan bazaki daina leƙe-leƙen nan ba gaskiya zamu masu babban matsala da ke,ta shi ki fitarmin daga ɗaki" Aunty ta faɗa ranta a ɗan ɓace.

Da sanyin jiki Hudayya ta bar ɗakin,maimakon ta koma ɗakinta sai ta zauna a Living room ɗin Aunty ko Allah zai shigo da baƙuwar gaishe da Aunty daganan ita sai ta tambayeta da kanta. Don bazata iya haƙurewa zuciyarta batare da tasan wacece ita ba.

Kai tsaye ɓangaren dayake mallakinta da Abu Zaid ɓakuwar da Hudayya ta gani ta nufa. Doguwa ce sosai amma kallo ɗaya zakayimata ka hango yarintarta.

Tafi minti biyar tana knocking kafin ya buɗe mata fuskarshi a ɗaure,saboda baya buƙatar ganin kowa. Wani irin rungumar da ke nuna tsananin ƙewarta da yayi, yayi mata yana shaƙar ƙamshin turaren da suke amfani da shi tare.

Dariyar nishaɗi ta sa bayan sun zube a kan kujera.

"Siyaa ƙauyen Tofa duk ya mayarmin dake ƴar ƙauye,duk kinyi duhu" ya faɗa don ya tsokaneta.

"Yaaya😒 duhu fa kace? Ni da Kaaka tace namayi fari,to ai kaine kayi duhu ka rame" ta faɗa don dagaske ɗin ya rame amma baiyi duhu ba.

"Na ɗauka bazaki dawo ba,don naga sam bakiyi Missing ɗina ba"

"Tayaya zanƙi dawowa bayan komai nawa na nan"

"Kamar me da me?"Abu Zaid ya faɗa ya na kallon fuskarta mai tsananin kamanceceniya da na shi fuskar.

" Kamar Aunty,Daddy da Mijina" ta faɗa tana ɓoye fuskarta a tafukan hannayenta" 

" Allah!😳  Ashe kinyarda ni Mijinki ne bansaniba?" Abu Zaid ya faɗa da sigar wasa. Dasauri ta tashi zata dugu.

"Karki gudu Siyaa, come nd make me something to eat I'm starving".ya faɗa da ɗan ɗaga murya yanda zata ji shi.

"Ba guduwa zanyi ba ai Bedroom zanje na dawo"ta faɗa dai-dai lokacin da ta fita daga living room ɗin gaba ɗaya.

Ƙofar ɗakinta dake kallon na shi ƙofar tasa key ta buɗe. Komai na ƙaramin Parlon pink ne hakama wadataccen Bedroom ɗinta shima da komai pink aka ƙawa ta shi,ko ina a gyare tsaf.

Wanka tafarayi da ruwa mai zafi sosai sannan ta kimtsa cikin Varley Tracksuit mai taushi da kauri, Brown Veil ta yane kwataccen sumar kanta da shi,wanda  yaƙara fito da kyawun fuskarta.

Kitchen ɗin dake tsakanin ƙofofin su ta shiga,a gurguje ta dafa mishi noodle da sunny side up sai coffee. Saboda ta na son shiga wajen Daddy da Aunty.

Da sallama ta murɗa handle ɗin kafin ta fara tafiya cikin sanɗa. Har lokacin yana kwance hannunshi dafe da kanshi.

"Siyaa"ya faɗa da murmushi yana miƙewa zaune. Turo siraran laɓɓanta ta yi alamun bataji daɗi ba.

Maimakon ta kawo gefenshi kamar yanda tayi niyya sai ta wuce Dining still tana turo baki.

Tana shirin juyowa taji mutum a bayanta ihu ta saki,don taji tsoro sosai.

Ƙaramin dariya ya saki yana shafa ƙasumbarshi haɗe da kashe mata ido ɗaya,alamun ya mata 1-0.

Tana zaune a kujeran dake opposite da na shi har ya gama ci. Yana goge bakinshi ya furta kalmar da duk duniya shine kalmar dayafi ƙona mata zuciya. "Allah Ya kawo Miji nagari ƴammata na" ya faɗa yana ƙoƙarin jarumtar haɗiye ƙwallar dake ƙoƙarin cin galaba a kanshi.

Kamar kullum batacemai komai ba tayi hanyar fita. "Siy.." "zanje gaishe dasu Daddy ne" ta tari numfashin shi,itama tana ƙoƙarin haɗiye nata kukan.

"Ki jirani kinji" "okay" kawai tace tana komawa da baya ta zauna kan kujera.

Yana shiga Bedroom ta fashe da kuka mai sanyi. Jin alamun fitowar shi yasa ta faɗa wash room ɗin dake Parlon.

Bakin Alhaji Ɗalhatu kamar zai yage saboda dariya,duk girman ɓacin ran dayake ciki idan yaga Siyama da Abu Zaid a tare sai farin ciki ya maye gurbin wannan ɓacin ran. Ɗakyar ya bar su suka tafi gaishe da Aunty,da sunan za su dawo.

Har izuwa wannan lokacin Hudayya na kwance a living room ɗin Aunty kamar mai barci. Ta kuma yi sa'ar har lokacin Aunty bata fito ba.

Tana ji ana knocking ta miƙe dasauri ta nufi ƙofar wanda yayi dai-dai da fitowar Aunty cikin adonta mai birgewa.

"Wa nake gani kamar Abu Zaid da Siyama Zaid" Aunty ta faɗa da sigar tsokanar da ta saba yi mu su. Dasauri Siyaa ta saki hannun Abu Zaid ta rungume Aunty da dariyarta.

Har suka zauna Aunty ba ta daina tsokanar su ba.

A iya maganganun Aunty Hudayya ta ɗan ɗauki hasken wacece Siyama( Siyaa).

"Aunty Baƙuwa kikayi" Siyaa ta faɗa tana kallon Hudayya da murmushin yaƙe ke kwance a kan fuskarta."eh sunanta Hudayya ƴar ƙanwatace".

"Hudayya ga Matar Abu Zaid kuma ƙanwarshi" Aunty ta faɗa tana kallon Hudayya.

Kamar sukar ƙarfe haka taji maganar Aunty a zuciyarta,banda zuciyarta kafaffene da babu abinda zai hanata sakin kuka mai ƙarfi. Ƙara gaishe da su tayi ta na mamakin Abu Zaid da har lokacin bai nuna ya santa ba. To ai dagasken bai sanki ba Hudayya tunda a ranar daya taimakeki ko cikakken kamannin ki bai sani ba ya ɗamkaƙi a hannun Yayar Mahaifiyarki taimakone dama ya haɗaku, amma lokaci bai ƙuremiki ba kina da damar zana masa sunanki a cikin zuciyarshi wanda har abada bai isa ya manta ba,to taimakon da yayimin fa bai kamata na sakamai da sharri ba,to ai saiki zauna ciwon zuciya ya kashe ki. Hudayya nayin waɗannan shawarwarin ne da gurɓatacciyar zuciyarta mai tsananin son kanta.

Ko na sakan ɗaya takasa ɗauke idanuwanta daga kallon Siyaa da Abu Zaid, dai-dai da yatsun ƙafarsu dake kusa da na juna iri ɗaya ne,haka siraran laɓɓansu baƙi da sirkin ja iri ɗaya ne.

Kanta mara kikakken gashi ta shafa lokacin da ganinta yakai kan kwantaccen gashin dake gaban goshin Siyaa.

Yanayin maganar Siyaa mai haɗe da murmushi da ɗan zare ido yafi komai tsayawa Hudayya a rai,ga shi ta lura Siyaa macece mai tsananin kunya don bata hirar minti ɗaya bata rufe fuskarta ba.

Gaba ɗaya sai zuciyar Hudayya ya fara saƙa mata yaya zata gusar da wannan murmushin na Siyaa zuwa kuka mai tsananin raɗaɗi da ciwo? Dole akwai hanya kuma sai ta nemoshi.

Kiraye-kirayen sallar azahar ne ya tashi su Abu Zaid zuwa sashen su.

Da wani irin kallo mai ma'anoni da dayawa Hudayya ta bi bayan su, kafin ta miƙe zuwa na ta ɗakin.🩸🩸🩸🩸🩸🩸🩸

A wannan dare sam Hudayya ba ta samu nutsuwar yin barcin arziƙi ba, kyakkyawar fuskar Siyaa murmushinta kunyarta,su suƙa maƙalewa idanuwa da zuciyar Hudayya, zumuɗin son zuwanta Makaranta duk sai ya kau a ranta.

Kamar yanda Hudayya bata runtsa ba haka itama Siyaa,sai dai matsalarta dana Hudayya sun sha ban-ban duk da dai sunyi tarayya ne kan abu ɗaya.

Duk lokacin datayiwa Mijinta hidimar girki,haɗa ruwan wanka da sauransu sai yayi mata addu'ar da sai ya hata barci a wannan rana. Yaushe mafarkinta zai zama gaske? Batajin akwai wani sila da zuciyarta zai zaɓi rabuwa da Abu Zaid duk tsanani duk wuya.yaushe zai daina tuna mata abinda tajima da sani? Kwantacce kuma cikakken sumar kanta dake ƙushe cikin hula ta birkita,tsabar kukan da takeyi jikinta har rawa yakeyi. Kamar daga sama taji ana knocking. Dasauri ta goge fuskarta ta shiga Bathroom taƙara wankewa da ruwa,ƙaramin hijjabi ta ɗora akan Pyjamas ɗin jikinta.

Hannuwanshi ya harɗe a lafiyayyen chest ɗin shi yana kallonta da rinannun idanuwanshi,da tsabar cigarette ɗin dayasha ne ya kaɗasu.

"Zo" ya faɗa yana mata alama da hannu. Jiki a sanyaye taƙara matsawa kusa da shi. Har lokacin kallonta yakeyi ta cikin farin tabaran dake maƙale a jajayen idanuwanshi cikin tsananin tausayi da sonta mara gushewa aranshi har abada.

Su na shaƙar ƙamshin juna duk na shi ƙamshin ya surka da warin cigarette ɗin da yasha.

Bayan ta zo daf da shi sai ya mayar da ita abun kallo da iya ganinshi ya na kuma tantance damuwar dake kwance kan fuskarta mai tsananin kamanceceniya da nashi fuskar kafin ya furta"yaushe zaki fahimci kalamaina har su daina damunki Siyaa? Ko da kin amince da yi min alƙawari a irin wannan lokacin wata rana zaki ƙalubalanceni,nasan bazaki jure ba".ya faɗa ƙwalla na taruwa a jajayen idanuwanshi.

Kamar ba dare ba haka Siyaa ta buɗe muryarta cike da raɗaɗin wutar dake cin zuciyarta"Yaushe zaka daina furtamin irin waɗannan munanan kalaman? Ashe a kwai wani sauyi da zai sa kayi tunanin mallakawa wani namiji ni kai ka rabu dani?,yaushe zaka daina shan abinda zai ƙarasa nakasa lafiyarka duk da alƙawarin dainawa da kayimin?bazan gujeka ba kuma bazan sauyawa Soyayyarka ba har ƙarshen numfashina, sai dai idan kaine ka sauya komai da kanka." Ta ƙarasa faɗa kuka mai raɗaɗi da ciwo na ƙwace mata.

"Siyaaa"ya faɗa shima yana fashewa da kukan zafin dayake ji 

Maimakon ta tsaya ta saurareshi sai ta koma ɗaki haɗe da bugo ƙofar da ƙarfi ta murza key.a jikin ƙofar ta jingina ita da shi duk sunajin yanda sautin kukan kowannen su ke fita. Kafin tabar jikin ƙofar da sauri. Ya saba yi mata kuka da alƙawarin ya daina shan abinda yake sha tun wa su shekaru baya,amma har yanzu bai daina ba,da wanne zasuji?

Tabbacin tabar wajen ƙofar yasa Abu Zaid komawa nashi ɗakin ya na cire tabaran fuskarshi haɗe da goge hawayen daya cika mai fuska. Da kuɗi da Mace tagari ne kaɗai farin cikin rayuwa to da yafi kowa farin ciki, amma dole sai da cikakken lafiya komai zai tabbata. Sai yaji ya matsu gari ya waye yaƙara ganin fuskarta da kuma addu'ar Allah Yasa ta haƙura.

★da sassafe Hudayya ta shirya cikin uniform ɗin da suka haskata haɗe ta fito da kyawunta dai-dai misali,amma ita a yanda takejin kanta sai take ganin kamar tafi kowa kyau.

A gurguje ta fito harabar gidan.ta kuma yi sa'ar samun Abu Zaid yana jingine da Motarshi yana bankawa cikinshi hayaƙin da Siyaar shi ta tsana.Baƙaramin kyau yayi mata ba,cikin off white shirt da jeans. Tayi tunanin da ta matsa kusa dashi zai ji nauyinta ya ɓoye abinda yakesha amma sai taga sama-sama ya amsa mata,sai tayi tunanin ganeta ne baiyi ba sai da taji yace ta matsa wajen motar Drivern da zai kaita Makaranta. Jiki a saɓule ta koma ta tsaya duk da haka a saitin da zata dinga hangoshi. 

Kallo take ƙaremai sosai. Duk da sanyin da akeyi jikinshi babu rigar sanyi, maimakon takalmin gayun da ya saba ado da shi wannan karon slippers ne a fararen ƙafafuwarshi da sukayi fururu saboda rashin mai,gaba ɗayama kamar ba'a nutse yakeba.

Da zafin nama ta ga ya yarda da abinda yake sha ya sa kafa ya mitsitsike,sannan yayi sauri ya ciro turare da ruwa ya kuskure baƙinshi ya fesa turare ta ko ina ƙamshin shi har inda take tsaye,sannan ya dai-daita tsayuwarshi kamar wanda yaga tahowar Ubangidanshi. Inda Abu Zaid yake kallo da dukkanin nutsuwarshi Hudayya ta bi da kallo.

Irin Uniform ɗinta ne a jikin Siyaa sai dai tsadar yaɗin da tsananin kyan da yayi mata sai ya tashi kamar ba iri ɗaya ba. Jiya ba a sarari ta ga Siyaa ba,sai ganinta na yanzu da abinda Abu Zaid yayi duk don kar tayi fushi ya gusar da duk wani nutsuwa na Hudayya tsanarta mai girma ya mamaye zuciyarta har duhu-duhu take gani.

Rashin barcin da bata samu bane ya haddasa mata ciwo kai,sai tafiyarta ya sauya salo kamar mai rangwaɗa. Bata lura da tsayuwar Hudayya ba balle ta lura da irin kallon da takebinta da shi. Kafin ya zagayo ya buɗe mata ta buɗe da kanta ta zauna tana runtse idanuwanta saboda warin cigarette ɗin dayake hawa kanta tsabar ɓacin rai hannunta har rawa yakeyi yaushe Mijinta zai sauya ya dawo yanda take buri?.

Kamar mara gaskiya haka ya shigo Motar yana marairace kyakkyawar fuskar shi.

"Good morning Yaaya"ta furta muryarta na rawar, tanajin tsoron amsa gaisuwarta ta da zaiyi saboda warin dazai ƙara buso mata, batasan yaushe zai daina shan abinda ta tsana ba.

Maimakon ya amsa gaisuwarta ta sai yafara bata haƙuri"ki yi haƙuri Siyaa Allah daga yau nadaina sha, kwata-kwata kinji i promise🥹" "a gida ko?" Ta ƙarasa mishi da kuka.

Shiru yayi yana ɗage tabaran shi haɗe da ɗauke ƙwallar daya tararwa na shi shima idon.

Magana zai ƙarayi ta tari numfashin shi ta hanyar toshe bakinta da hancinta,dasauri ta fita tayi ta kwara aman ɗan abinda ta tusawa cikinta.

Bayan ya bata ruwa ta wanke bakinta,sai yayi sauri ya nufi sashen su kamar zai kifa. Har lokacin Siyaa na tsugunne dafe da kanta.

Baƙin cikin da ya mamaye zuciyar Hudayya ne yasa tsayuwa gagararta dole itama ƙasa ta tsugunna tana jiran ganin abinda ya je yi ciki.

Bathroom ya faɗa kai tsaye ya watsa ruwa a gurguje ya sakeyin brush,da sanya wa su kayan,tsaf ya fito yana zura takalminshi mai kyau turaren daya fesa har yawa yayi. Tunda ya fito Hudayya da taƙi bin driver su tafi ta kafeshi da ido zuciyarta na ƙara ɗaukar zafi,duk a kan yasha cigarette Matarshi tayi aman gulma ne yasa ya je yasake wanka,bata gama wannan saƙe-saƙen ba taga har sabon mota ya canza.

"I'm sorry Siyaaa" ya faɗa kamar zai yi kuka dai-dai lokacin dayazo inda ta ke. Ba ta cemai komai ba ta miƙe ta shiga Motan jikinta a sanyaye,banda ta yi missing ɗin ƙawayenta da bazata je ba.

Har sukaje School bai daina mata magiyar ya daina ba.har sai da tace ta yarda sannan yayi shiru.

Bayan tafiyar su kuka Hudayya ta fashe da shi,banda tasan Aunty bazata yarda da komarwata gida ba,da wallahi komawa zatayi tafasa ma karatun gaba ɗaya. Shima Driver sai da yaƙara ɓata mata lokaci sannan yace ta taho su tafi.Tayi tunanin zata ga kowa na rububinta da nuna ita ɗin wata ce,sai ta ga zaren ba kalar yadin ba ne,don har lokacin fatarta baiyi gogewar na irin ƴaƴan ma su kuɗin da take gani ba,sai taji duk ta raina kanta.

Zamanta a aji bai fi na awa biyu ba,Siyaa da ƙawarta suka shigo duba sistern ƙawarta ta.

"Siyaama Zaid!,Siyaama Zaid!" Shi ne furucin mafi yawan ɗaliban da Siyaa ta bawa aji ɗaya,tana da masoya da ƙawayen da batasan adadin su ba,wa su na sonta don kyawunta,wa su don ƙoƙarinta wa su kuma don kuɗin Mahaifinta,wa su kuma don kyawawan halayyarta da sauƙin kanta. Tun tana Junior section take da wannan farin jinin har kawo lokacin da ta shiga ajin ƙarshe.

Dogayen hannunta take ɗaga mu su fuskarta da yalwataccen murmushin da ya sirka da damuwa.

A sit ɗin da ke gaba da na Hudayya su Siyaa su ka tsaya,wanda hakan ya bata damar ƙarewa Siyaa kallo yanda take so. Siyaa na ɗagowa idanuwanta suka faɗa kan Hudayya,dariya da mamakinta ne ya bayya a fili. " Hudayya right? " Ta faɗa bayan ta ƙaraso sit ɗin Hudayya. Daƙyar ta haɗiye baƙin cikin daya toshe ma ta maƙoshi ta amsa da murmushin yaƙe a fuskarta.

Hannunta ta miƙe mata alamun su gaisa,taushi da danshin hannun Siyaa ya sa Hudayya runtse idanuwanta tanaji kamar ta ɓalla hannun. Siyaa ba gwanar surutu da tambaye-tambaye ba ce don haka bayan sun gaisa ta juya domin barin ajin.

Ƴammata kyawawa zuƙa-zuƙan da dacan ba su ko kalleta ba ne suka marmatso kusa da ita.

"Don Allah dama kinsan Siyaama Zaid? Ƴar uwar ku ce?" Kanta ta gyaɗa mu su,don a take zuciyarta ta yanke mata sai ta so Siyaa sannan dukka muradanta za su cika, Siyaa ce makaminta.

Hannayensu suke ta miƙa mata ta na gaisawa da su, amma har ta gama gaisawa da dukka hannayen su bataji hannu mai taushi da danshin na Siyaa ba.

Wacce ta fi liƙe mata a cikin su,sunanta Ramlat,ga mai nutsuwa da saurin karantar mutane da fuskarta su kamar Hudayya zai gano itama ba ƴar ma su kuɗi ba ce alfarma ne ya kawota Makarantar. Wannan dalilin ne ya karfafawa Hudayya sakin jiki da ita ko zata ƙaru da ita wajen cikar muradinta. Lokacin da suka fita short Break sai Hudayya ta saki jiki da ita don ta lura ta na da surutu."Kema Siyaa ƙawarki ce"

"Siyaa kuma🙄 wacece Siyaa?" Ramlat ta tambaya ta na fari da manyan idanuwanta.

"Siyaama nake nufi"

"Wow ki ce Siyaama Zaid,ina matuƙar sonta,sai dai tayimin nisa a komai" ta faɗa da iya gaskiyarta.

"To amma maiyasa mutane suke sonta haka" Hudayya ta tambaya ta na ƙoƙarin danne azababben kishin da ke cin zuciyarta.

"Ko ke kanki zaki so Siyaama in dai kina Makarantar nan,kin san kuma Halayya nagari da sauƙin kai na ƙarama maka farin jini da soyayyar jama'a,a lokuta da dama sai naji baƙin cikin da ma tuntuni nasan Siyaama da babu abinda zai shigo da cutar wani cikin zuciyata,Siyaama na da kyau kuma Mahaifinta da ya rasu mai kuɗin gaske ne kamar yanda na samu labari,Siyaama ta sha cin gasar kyau idan akayi a makarantar nan,Mahaifinta ya taimaki mutane da dama,amma duk da haka Siyaama bata taɓa wulaƙanta wani ba. Amma maiyasa kikemin waɗannan tambayoyin bayan kincewa ƴan aji ke ƴar uwarta ce?"

"A gida ba mu santa da wannan farin jinin ba shiyasa"Hudayya ta faɗa tana sunkuyar da kanta don samun damar shanye ƙwallar baƙin cikin da ya fara lulluɓe ganinta.

"Gaskiya ke baƙuwa ce a gidan su Siyaa,amma babu wanda bai san Siyaa ƴar baiwa ba ce,domin kamar yanda muke sonta,haka Mijinta da dukka danginta suke ji da ita" Ramlat ta faɗa ko a jikinta.

"Hakane Ramla ni baƙuwa ce banjima da zuwa ba".Hudayya ta faɗa da son taƙaita hirar ta su,duk da tana da tarin tambayoyin da takeson sani amma halin da zuciyarta yake ciki bazai bata haɗin kai ba."Bari ina zuwa" Ramlat ta faɗa ta na miƙewa.

Bayanta Hudayya tabi da wani irin kallo mai ban tsoro.

Dole ta na buƙatar sanin mafarin su Siyaa da sanin tushen su kafin komai nata yayi yanda take so.

Maimakon Hudayya ta mayar da hankali kan abinda ya kaita Makaranta sai ta ɓige da saƙe-saƙen yanda zatayiwa Aunty dabarar jin labarin tushen su Abu Zaid a bakinta,don tasan duk wanda zata tambaya a bayan Aunty yake. Har suka tashi Hudayya bata fuskanci komai a darussan da aka koya mu su ba.

Da headache sama-sama Siyaa ta wuni a Makaranta har suka tashi bai daina ba. Dalilin haka yasa Abu Zaid da yazo ɗaukarta yakasa samun sukuni sai ya ke ganin kamar haƙura ne batayi ba, ko ta fuskanci yaƙara shan wani kafin zuwanshi. Ya na parking ta bar motar da hanzari saboda warin cigarette ɗin da take ji sama-sama,wanda take kyautata zaton wani yaƙarasha kafin zuwanshi ɗaukarta.

Kanshi ya kifa kan steering motar yanajin komai na juyamishi,kafin ya ɗago a hankali yana tsuke cikakken girarshi haɗe da shafa Beard ɗin fuskarshi,kanshi ya yi nodding yana murmushin zancen zucin dayakeyi.

Bai wahalar da kanshi wajen bin bayanta ba don yasan bazata kulashi ba. Office ya koma ranshi ba daɗi.

6:00pm ya dawo gida duk ya faɗa saboda stress da weary. 

Saɓani irin haka bai saba shiga tsakanin shi da ita ba,tanada haƙuri da juriya kan duk wani abu dazai aikata saɓanin ra'ayinta,amma bata taɓa tankamishi ba sai a wannan karon.

A gajiye ya yi wanka ya shirya cikin Polo RL shorts da suka ƙara fito da ƙuruciyarshi. Jiki a sanyaye ya nufi ɗakinta. A hankali yake knocking amma bata buɗe ba har sai da yayi knocking ɗin kusan five minutes sannan yaji ta buɗe ƙofar.

"Ina wuni Yaaya" ta faɗa haɗe da barin bakin ƙofar.

"Siyaa" ya furta da Muryar dayasa dole taji duk wani haushin shi da takeji ya na bin iska. A gefenta yana zauna kafaɗar su na gogar na juna."yaushe zaki daina fushi dani" ya faɗa yana kallon gefen fuskarta.

 waiwayowa tayi tana kallon cikin idanuwanshi da suka ƙara girma ta cikin medical glasses ɗin dake manne a fuskarshi.

"Ba ina fushi bane inajin ciwon yanda kakeson kashe rayuwar mu ne gaba ɗaya" ta faɗa still tana kallon idanuwanshi.

"Wata rana zan daina Siyaa kinji,ki tayani addu'a nima inason dainawa,yau banga murmushinki ba,balle dariyarki, kiyi ko da kaɗanne na gani kinji" batasan sanda murmushi ya ƙwacewa laɓɓanta ba, juya idanuwanta tayi kafin ta runtse su still tana murmushi.

"Bari na cire gilashina don na ga wannan murmushin naki da kyau"ya faɗa yana zame Medical glasses ɗinshi.

"Tayaya zaka ganni dakyau bayan ka cire ƙarfin ganin naka"

"Idan babu shi zuciyata ta fi ganinki dakyau Siyaa, ko da idanuwana sun makance wata rana🥹, zuciyata bazata daina haska mu su ke ba." Ya faɗa da yalwataccen murmushi a kan kyakkyawar fuskar shi.

Idanuwanshi da suka rage girma bayan cire medical glasses ɗin take kallo. Yawan Cigarette ɗin dayake sha kullum duk ya sauya kalarsu zuwa jajaye.

" Idanuwanka sun daina haske,tafin hannuwanka sun rage haske haka lips ɗinka suma duk sun disashe,kanaso ka cire kamanni a fuskarka" Ta faɗa muryarta na rawa

"Zan daina Siyaa wallahi zan daina kinji" kai ta ɗagamai tana wiping tears ɗin da ya ɓata mata fuska da bayan hannunta.

Miƙewa ta yi yabi bayanta, kitchen suka shiga tare,tana aiki yana tayata har suka haɗa Dinner mai sauƙi su ka wuce living room ɗin shi.

Sai dare sosai Siyaa ta dawo daƙinta zuciyarta har lokacin babu daɗi. Abu Zaid mutum ne mai tsananin rauni ta zahiri a idon jama'a haka ta baɗini a wajen Iyalinshi. Ba shi da taurin zuciya ko kaɗan abubuwan da ba su da wani tsauri ko tsananin tausayine suke sakashi kuka,dayawan Abokanan shi cutar shi sukeyi su gudu,da wahala mutum ya biyo ta sanadin Abu Zaid bai cuceshiba.

Ɓaron barci ne ya sace Siyaa saboda tunani da damuwar da take ciki.

Fara'a da goge-gogen da sam bata da kararyi take ta yiwa Aunty,hakan kuwa baƙaramin daɗi yayiwa Aunty ba,har take tunanin duk farin cikin fara zuwanta Makaranta ne ya janyo haka.

Ƙarfe bakwai da rabi Hudayya ta samu Aunty a ɗakinta. Yanayin yanda ta zauna shiru yasa Aunty tambayar maiyake damunta.

Cikin dabara da wayon da ko wani babban ba shi da shi take tambayar Aunty labarin tushen su Abu Zaid.

Labarin rayuwar Aunty da na tushen su Abu Zaid abu ɗaya ne wanda kullum da shi take kwana kuma take tashi da shi,tarihin rayuwar su bazai bayu batare da nata tarihin ya shigo ciki ba,sai dai kuma dole Hudayya tasan komai ko don taƙara jajircewa tayi ilimi ta kuma fuskanci Abu Zaid yayi mata nisan da har abada bazasu dai-daita ba.

Jami'ar Ahmadu Bello itace sanadiyar Abotar Ɗalhatu da Zayyad ɗan Asalin ƙaramar hukumar Giwa mazaunin Chika da ahalinshi. Ɗalhatu ɗan asalin ƙaramar Hukumar Leren jahar Kaduna ne. Iyayenshi sun jima da rasuwa kuma tun suna raye talakawa ne wannan yasa Ɗalhatu faɗawa neman kuɗi da ilimi har Allah yabashi sa'ar shiga jami'ar Ahmadu Bello.

Zayyad da Zainab ƴan biyu ne ma su tsananin kamanceceniya,Mahaifin su ya jima da rasuwa sai Mahaifiyarsu,shaƙuwa da yardar dake tsakanin Zayyad da Ɗalhatu ne yasa ya yarjemishi dawowa gidan su da zama. A nan ne kuma Ɗalhatu ya faɗa Soyayyar Zainab da idan kika cire tudun ƙirji,dana baya da yalwataccen gashin kai babu abinda ya rabata da Zayyad.

Su Zayyad Mahaifinsu mai kuɗi ne a zamanin shi,haka ko bayan ranshi Zayyad ya ɗora daga kasuwanci da ya tsaya,mahaifiyar su kuma ma'aikaciyar lafiya.

Dalilin rasuwar Mahaifiyar su Zayyad ne, Zayyad yanke shawarar aurawa Ɗalhatu Zainab a kan dai ta koma hannun dangin Mahaifin su. Zainab macece mai yarda da tsananin tausayi. Rashin cikakken aikinyi ga nauyin iyali yasa Zayyad jan Ɗalhatu harkar kasuwancin shi.

Kora da ƙyamar mahaifiyata ba musulma ba ce yasa bayan rasuwar mahaifina ɗan asalin ƙauyen Gwarzo danginshi koreta,itama kishiyar mahaifiyata mai ƴaƴa biyu Ramatu,da shamsiyya korata tayi saboda kishin mahaifiyata da tajima da rasuwa tuntuni. Da haka na samu aikatau a gidan Zainab.

Shekarar da naje gidan Zainab ta haifi ɗanta mai tsananin kama da Ita,ranar suna yaro yaci sunan Mahaifinta Ibrahim. Zayyad da kanshi ya yiwa Ibrahim alkunya da Abu Zaid har sunan ya bishi.

Ɗalhatu mutum ne mai ƙyama da nuna ƙoƙon Usul.tunda yasamu rufin asiri sai yayiwa kanshi katanga da duk wani ɗan uwanshi kuma shi mutum ne marowaci saɓanin su Zayyad da Zainab.

Abu Zaid na da shekaru uku Blood Cancer ya tisa Zainab a gaba kuma dama shi yayi ajalin dukka Mahaifan su. Shekarar Abu Zaid huɗu Allah yayiwa Zainab rasuwa.

Shaƙuwa da ƙaunar da nake nunawa Abu Zaid yasa Zayyad bawa Ɗalhatu shawarar aurena.

Har Gwarzo sukaje neman aurena aka wulaƙanta ƴan uwan Mahaifinshi tare da basu tabbacin su basusan wata Salima ba. Ƙarshe a nan Zaria aka ɗauramun aure Zayyad yazama wakilina. Bansan ina suka samu labari Mijin dana aura mai kuɗi bane sai ga su har gidana, Ɗalhatu yayi musu korar kare,wannan dalilin yaƙara rura wutar tsanata a ransu.

Shekara ta na farko da aure na haifi Zainab takwarar marigayiya. Har Zainab ta fara zama ƴar budurwa ban taɓa kaita dangina ba don kullum idan naje korata sukeyi. Haka dangin Ɗalhatu sam ba sa sona sai iya ƙannenshi Mata biyu.

Shurawa Shekarun Zayyad yasa ya sararawa kasuwanci ya nemi auren ƴar uwar Abokin kasuwancinshi mazauna garin Abuja amma ƴan asalin ƙauyen Tofa. Shekarar su na farko da aure Ziyaada ta haifi makwafin Zayyad. Ranar suna yarinya taci sunan kakarta Safiyya suna yi mata alkunya da Siyaam.

A wannan lokacin ne kuma na tafi ƙauyen Abuja yiwa Ramatu da ita kaɗai take kulani gaisuwar rasuwar Shamsiyya,wanda ta rasa ranta dalilin haihuwarki saboda fyaɗen da Shitu yayi mata,da tana raye bai musa ba amma bayan ranta sai ya musanta ba shi bane,dole haka Ramatu ta karɓeki ta tafi dake Abuja.

Kamar yanda kamanceceniya Zayyad da Zainab yake haka na Abu Zaid da Siyaam yake.

Yawan zama a jikin Abu Zaid nacin sai ta kwana ɗaki ɗaya da shi yasa Zayyad yanke shawarar daya tada husuma mai zafi, ƙarshe wannan daliline ya raba aurenshi da Mahaifiyar Siyaa. Don yayi rantsuwar ɗaura auren Siyaa da Abu Zaid a shekarunta da ba su fi Goma ba. Acewarta asiri Ɗalhatu yakeyimai don ya gaje dukiyar shi da dabara. A rana ɗaya a ka ɗaura auren Zainab da Siyaa.

Bayan wa su shekaru Dukiya maiyawa suka tararwa Zayyad kuma har lokacin bai ƙara wani auren ba don Ziyaada tajima da yin aure da wani a wajen ƙasar. Siyaa ƴar gata ce,a wajen Mahaifinta, kakarta da ke zaune a Tofa,Abu Zaid, Ɗalhatu,da ni kaina.

Duk wanda yasan Siyaa to sai yasan Mahaifinta da Mijinta.

Soyayyar Siyaa da Abu Zaid soyayya ne na jini ɗaya wanda bazai rabu ba har abada.

Siyaa na aji huɗun secondry shekara ɗaya da rabi baya Allah Yayiwa Zayyad rasuwa sanadiyyar gajeriyar jinya. Aunty ta ƙarasa da hawaye da majina 

"Na baki wannan labarinne don ki cire duk wani shakku ko tunanin Abu Zaid a ranki. Zan kuma roƙeƙi a karon farko Hudayya dan Allah ki cire komai a ranki ki rungumi karatunki,ki bar soyayyar da baki san mafarinshi balle ƙarshenshi. Iliminki shine ruwan da zai wanke duk wani ɓakin tabo dake jikinki Hudayya"

Aunty ta ƙarasa faɗa cikin kuka maitsanani haɗe da haɗa hannayenta alamar roƙo. Kai Hudayya ta gyaɗa mata ta tashi tabar ɗakin kamar wacce ƙwai ya fashewa a ciki.

Kayan kwalliyar dake gaban mudubin ɗakinta tayi jifa da su. Cikin ɗacin rai da mugun zuciya ta furta, "wallahi sai na cika muradina" ta faɗa haɗe da cije haƙwaranta,ba tun yau ake goranta mata rashin asali ba,sai dai batasan asalin tushen zancen ba sai yau,ba fyaɗe ba wallahi ko da son ran Mahaifiyarta taje tayi zina ta haifeta,wallahi sai ta yi rayuwar aure da Abu Zaid...✍️🩸🩸🩸🩸🩸🩸🩸🩸🩸🩸🩸🩸

★Har gari yayi haske sosai, Abu Zaid na kan Prayer Mat yana tasbihi idanuwanshi a lumshe kamar mai barci. A hankali yaji an buɗe door ɗin living room ɗinshi amma bai motsa ba sai ajiyar Zuciyar da ya sauke saboda scent ɗin daya cika lafiyayyan Bedroom ɗin shi.

Gaba ɗaya sai ya matsu ya ga cute face ɗinta.cikin sanɗa ta shigo Bedroom ɗin da take kyautata zaton yana ciki.

"Assalamu alaikum Yaaya"ta faɗa tana kama hannayenshi,bayan tazauna kusa da shi.

Bayason buɗe red eyes ɗin shi saboda gudun ƙorafinta."Amin wa'alaikum salam Wifey,I hope you had a nice night" ya faɗa yana matsa soft hand ɗinta. Still idanuwanshi a kulle.

Matso da cute face ɗinta ta yi right up to his face.

" U smell nice"ya furta a ƙasan moƙoshinshi saboda sassanyar scent ɗin Delina da ke shiga ƙofofin madaidaitan straight nose ɗinshi.

"Yaaya mana kabuɗe idanuwanka nagani kaji"ta faɗa tana matsa hannayenshi da ƙarfi.

"Ba ki bani amsa ba Siyaa,ina fatan kinyi barci mai daɗi?"

"Saika buɗe ido zan amsa maka"ta faɗa tana bin duk wani halittar fuskarshi da kallo.

"Idan na buɗe zakiyimin faɗa Siyaa"ya faɗa yana ƙara matse idon.

Murmushin da ya tsaya iya kan cute face ɗinta tayi.

"Sunyi jaa,shine iyakacin ƙorafin dazan iya yi Yaaya" ta faɗa tana ƙoƙarin miƙewa.

Dasauri ya buɗe su gaba ɗaya yana ƙara kama hannayenta,don yasan guduwa zatayi.

"When will you s..."

"Karkice komai Siyaa I swear bansha komai ba"ya tari numfashinta.

Toshe mai baki tayi tana 

Kwanciya a jikinshi, don batason yana yawan yimata ƙarya.

Sumba mai sanyi ya bata a forehead kafin ya zagayeta da hannayenshi.

Sai da tasamu nutsuwa sosai sannan ta tashi tana gyara zaman Hijjab ɗin kanta. Hanyar fita tayi walking sluggish saboda sauyin da takeji ajikinta.Fararen Ƙafafuwanta yabi da kallo kafin yasaki ajiyar zuciya shima yana miƙewa tsaye.

Kai tsaye kitchen ta shiga. Roasted Beef Sandwich ɗin da tasan yake so tayimishi sai coffee.

Sannan ta dafa noddle da Sunnyside up da zata ci. Bedroom ɗinta takoma tayi wanka ta shirya.

A shirye ta sameshi cikin LP shirt da jeans. Bai yi mata addu'ar daya saba ba balle ƙorafin ɗan noddle ɗin datakeci da sunan Breakfast.

A ranar ma akan idon Hudayya sukabar gidan batare da su sun lura da ita ba.

Tun daga lokacin Hudayya ta sauya har ajinsu Siyaa ta nema, kullum sai taje da sunan gaisheta,duk da ta ɗan girmewa Siyaa da watanni.

A hankali Hudayya ta fara shiga ran Siyaa har hankalinta ya fara karkata kan maizaihana Itama Hudayya tayi exam su tafi University tare.

Bayan sun koma gida ta samu Abu Zaid da zancen duk da Daddyn su taso farayiwa magana,don ita batasan ba shi bane yake biyawa Hudayya kuɗin Makarantar ba." Hudayya? Who is she?" Abu Zaid tambaya yana ƙoƙarin tuna ina yataɓajin sunan.

"Yaaya ƴar uwar Aunty fa da muke School ɗaya" 

"Exactly sai yanzu na tuna" ya faɗa da murmushin saurin mantuwarshi.

"Duk abinda kika yanke shi zanyi Siyaa" ya faɗa yana kallon kyakkyawar fuskarta.

Aunty baƙaramin farin cikin jarabawar da Hudayya zata zana tayiba,saɓanin Hudayya da ita har lokacin burinta Abu Zaid yasan da zamanta yana nuna kulawarshi a kanta.

Tun a JAM Siyaa da Hudayya suka raba hanya,saboda Hudayya bata ci ba.

A kan idanuwan Hudayya Siyaa ta tafi University ita kuma ta fi College bisa hukunci da Aunty ta yanke,don sam ta lura babu maganar karatu a zuciyar Hudayya,don ko sau ɗaya bata taɓa ganinta tana karatu da sunan zatayi exam ba,sai dai tunanin da tasan bai wuce na Abu Zaid ba.

A shekarar da Siyaa ta shiga University kyawunta da tsananin kamanceceniyar su da Abu Zaid yaƙara bayyana. Komai na jikinta yaƙara fasali da kyawun gani,sai dai kullum Abu Zaid ya yi ta binta da kallo idan yasara ya zaiyi sai ya bar gidan yayita bankawa cikinshi hayaƙi,bai ƙara susucewa ba sai da Hudayya ta saci wayar Siyaa ta ɗauki Numbern shi ta turamishi saƙon Siyaa na zuwa Asibiti kullum wajen saurayinta.

Tunda ta taɓa rakata sau ɗaya daga ranar take bibiyan duk ranar zuwanta.

Baya cikin mutane ma su gaggawa da rashin saurin fahimta,don haka ya bi diddigin komai a nutse har yagano abinda yake kaita ta hanyar Likitan da take zuwa gani.

Hudayya na ta zuba idon ganin gararumin rigima ya faru tsakanin su amma shiru,ƙarshe kasa jurewa tayi ta tambayi Hudayya. Kwana biyu bata ganin Yaaya.Siyaa da ba son yin hirar Abu Zaid takeyiba ko da ƙawayenta fuska tayi kamar bata jita ba.

Hararar tsana ta raka bayanta da shi.

Siyaa ta na 200level Alhaji Ɗalhatu yakasa jurewa ya tunkari Siyaa kai tsaye da suje Asibiti a duba menene matsalar su,yaji shiru har lokacin babu ciki bayan har wata ƙasar ya tura su hutu don su samu sakewa.

Dafarko Abu Zaid Alhaji Ɗalhatu yaso tara da zancen amma yasan indai Siyaa bata amince ba,ba zuwa zai yi ba. 

A wannan ranar Siyaa tayi kuka tun Abu Zaid na lallashinta har shima ya fara tayata.

"Please Siyaa kiyimin bayani zuciyata bazata jurewa wannan kukan naki ba"ya faɗa yana kamo fuskarta.

Sai da ta haɗiye kukanta tukunna ta buɗe siraran laɓɓanta da sukayi ja tace"Daddy yace muje Asibiti a duba menene matsalar dayasa ba mu haihu ba"ta faɗa tana kallon idanuwanshi dake bayyana tsakanin raunin dake cikin zuciyarshi.

"Yaushe zaki gayamusu gaskiya,su sa na sawwaƙe miki Siyaa,kinason tarihinmu ya shafe duk ranar da Allah Ya ɗauki rayukanmu,yaushe zaki fuskanceni!!? Ya faɗa da wani irin fushin da batasan shi da shi ba.

"Babu rana Yaaya,ban karaya ba,kuma ko da kabarni ni bazan iya barin kaba,ka tuna alƙawarin mu ABU ZAID wallahi ko ba na raye ka karya ban yafe maka ba" ta faɗa da wani irin kuka.

"Siyaa kinaso ki kashemin kanki bayan kinsan bazan jure ba ko,kina kwana da sha'awa kina tashi da shi kina zuwa ganin likita duk don ki survive,ko ba da ni ba idan kika haifi yara a wani gidan ina son su saboda suma ƴaƴa nane,dan Allah karki kashe min kanki baza.." rugumar da ta mishi ta bayane yasa yakasa ƙarasawa.

"Yaaya karka rabu dani dan Allah kaji,"

Fizge jikinshi yayi yabar ɗakin dasauri.

Zubewa tayi kan gwiwoyinta tare da yin addu'ar da duk yazo bakinta.

Yasha cigarette ɗin da bai san adadin shi ba. Kafin barcin azaba ya ɗaukeshi. Sai midnight ya farka,abinda ya fara zuwa ranshi shine Siyaar shi tana ina?.

Bai tsaya knocking ba ya buɗe da key ɗin wajenshi. Tana kan Prayer Mat idanuwanta duk sun koɗe saboda kuka.

Dasauri ya tsugunna a kusa da ita yana kamo fuskarta,bakinta yake kallo kafin a hankali ya ɗora nashi duk da warin Cigarette ɗin dayake yi bata tureshi ba.

A ɗakin ya kwana suna ƙanƙanme da juna kamar za'a raba su.

Ringing ɗin wayartane ya tasheshi a hankali ya shimfiɗeta ya miƙe. Sunan Aunty daya gani yasashi response. Kalmar Innalillahi dayaketa maimaitawa ne yatashi Siyaa.

Mijin Zainab Yazeed ne ya rasu.

A gurguje Siyaa take shiryawa saboda su Aunty dake jiranta. Da sallama Hudayya ta shigo take sanar da Siyaa Aunty tace tayi sauri.

 Bunch ɗin keys dake hannun Couch Hudayya tafaki idon Siyaa ta ɗauka ta zura a Hijjab sannan tabar living room ɗin daya ƙara rura wutar kishin daya dabaibaye zuciyarta.

Sai da Siyaa ta zo kulle ƙofa ta nemi keys tarasa ga shi Abu Zaid ya fita tuntuni.

A wajen ta same su dukka har Hudayya dake rakuɓe a gefe don bada ita zasu tafi ba. Kafin tayimai magana yakama fuskarta yana gyara mata zaman Hijjab ɗin da bai zaunawa fuskarta dakyau ba. Kamar mai raɗa tagayaminshi ya kulle ma ta ɗaki bataga keys ɗinta ba.

Gaba ɗaya hankalin Hudayya na kansu saɓanin su Aunty dake ƙoƙarin shiga Mota.

Daga Mota har jirgi Siyaa na kwance a jikin Abu Zaid saboda fever dake damunta. Har suka kai Ghana asalin mahaifar Yazeed hannun su na cikin na juna.Shi dai Daddy burinshi ace wannan zazzaɓin da Siyaa takeyi na ciki ne.

A haka suka samu Zainab da yaranta uku Safeera ƴar shekara Shida da rabi sai ƙannenta ƴan biyu maza da bata daɗe da haihuwarsu ba.

Zainab na lura dayawan kukan Siyaa musamman idan suna waya da Abu Zaid ko kuma idan ya shigo dubata,gaba ɗaya duk ta rame yawan fara'arta duk ya ɗauke. Sai da tabari Abu Zaid ya shigo ta titsiyesu da tambayoyi har Abu Zaid yagayamata asalin matsalarsu da kuma hukuncin da ya yanke.

"Wannan ba mafita bane Yaaya,akwai likitan dayayimin dashen cikinsu Al-hussain a Poland zan haɗaku da shi,don duba menene ainihin matsalar".

Da farin ciki Siyaa ta rungume Aunty Zainab,sai take ganin kamar Abu Zaid ya riga ma ya warke. Ashe ƴar uwar Yazeed na laɓe tanajin su.

Kwana biyu bayannan Abu Zaid da Siyaa suka bar Ghana da addu'ar fatan dacewa. Daga Daddy har Aunty babu wanda ya kawo ga ainihin matsalar Abu Zaid.

Babu wani matsala a jijiyoyin al'aurar Abu Zaid komai na shi lafiya ƙalau amma al'aurarshi baya tashi balle ya iya saduwa da iyalinshi.duk iya bincike su basu ga matsalar komai ba.

Da suka koma masauki Abu Zaid yayi kuka irin wanda bai taɓayi ba,yasha cigarette kamar zai kashe kanshi,da Siyaa ta matso domin hanashi mari mai zafin gaske ya sauke mata kafin yayimata rungumar daya kusa ɓallata saboda matsetan dayayi yana surutai. A wannan rana basuyi barci ba. Kafin gari ya waye ya sume mata. 

Tashin hankalin Abu Zaid shine rabuwa da Siyaa,tunda Macece ita mai ƙarfin sha'awa idan ya biyewa Soyayyar su zai kashe mata rayuwa.

A daren da aka kwantar da Abu Zaid ta samu kiran Mommynta(mahaifiyarta) kan tazo da gaggawa tana nemanta. Uzurin sai Abu Zaid yaji sauƙi ta bata, ba dan taso ba ta haƙura.

Kwanan su biyu aka sallamoshi.

Tsaf kowanne ya haɗa kayanshi, shi zai wuce Kaduna,ita kuma zata wuce Coventry.

Hannunta ya ɗamka yana kuka komai na jikinshi na rawa ɗakyar yayi jarumtar furta" Siyaa dan Allah ki dawo da wuri kinji karki daɗe inanan ina jiranki dan Allah" ya faɗa still yana kukan dake karairaya nata zuciyar,don ya jima da sanin ƙiyayyar da Mommynta take mishi.

Toshe bakinta tayi saboda wani irin kuka daya taho mata. Sai da tayi jarumtar haɗiyeshi sannan ta furta"Da wuri zan dawo Yaaya dan Allah kaci abinci kaji,kuma kayi min alƙawarin bazaka sha cigarette ba har na dawo kaji"ta faɗa da wani irin murya kamar ba nata ba.

"I promise"ya faɗa dasauri.

A hankali hannayen su ya rabe da juna tana waiwayenshi shikuma har lokacin yana tsaye yana kallon foot step ɗinta.

Zazzaɓin daya kusan zautar dashi kafin yakai gidane yasa ya tsaya a Lagos gidan Nazeer.

Kafin washe gari duk yayi wani irin rama saboda rashin samun layin Siyaa.

Jikinshi a mace yake ƙoƙarin fita don Nazeer ya kaishi airport kiran Daddy ya shigo. Da murya kamar ana tashin duniya Daddy yake tambayarshi "Abu Zaid kazo kayamin bayani menene tsakaninka da wannan yarinyar Hudayya".

"Hudayya?" Ya tambayi kanshi jinin jikinshi na tsinkewar dayasa dole ya nemi waje ya zauna a gefen Couch ɗin da Nazeer yake....✍🏻

Yanzu zamu shiga cikin ainihin labarin In Sha Allah🩸🩸🩸🩸🩸🩸🩸

Kafin yaƙara magana Daddy yakashe kiran.

"Meye matsalan"Nazeer ya tambaya yana kallonshi.

"Nothing serious"Abu Zaid yafaɗa yana saita yanayin dayake ciki.

"Really🤨?,bayan naji kafaɗi sunan filthy girl ɗin da ka kwasowa kanka" Nazeer ya faɗa cike da izgilanci haɗe da haushin ɓoyemishi ainihin matsalar da Abu Zaid yayi.

"Har sau nawa zangayamaka kadaina kiranta haka"

"Ohh haka ne fa,da alama tafara baka kana ɗanawa" Nazeer yaƙara faɗa don huce haushin dayakeji duk da yasan Abu Zaid bashi da makamancin halayyarshi.

"Ni ba irin ka bane,idan taimako ba shi da rana da may be har yanzu kananan kana bin club ɗin daka saba,ban taimaki Hudayya don tana da abin bani ba,kamar yanda kayi naka taimakon".

Abu Zaid yafaɗa yanajin zafin kalaman Nazeer har lokacin.

Sa'insan kalamai ma su zafi ne ya ɓarke tsakanin su ƙarshe sukayi faɗan daya kusa kai su ga dambe,don zuciyar Abu Zaid akusa yake,shima na Nazeer haka saboda Matarshi daya hango alamun taji komai.

Da Motar haya Abu Zaid yatafi airport, zuciyarshi a ƙuntace,yanajin Abotarsu da Nazeer ya zo ƙarshe.

🩸🩸🩸🩸🩸🩸🩸🩸🩸🩸

Sai dare yakai gida wajen 9:30. Bai nemi Daddy ba don har lokacin bai bawa tambayar menene tsakaninshi da Hudayya da yayi muhimmanci ba.

A kan idanuwan Hudayya dake manne jikin window Abu Zaid ya dawo.

Kusan kwana yayi neman layin Siyaa tare da tura mata saƙonni kala-kala har Videon kuka da magiya ya tura ma ta, amma har midnight Siyaa bata kunna Data ba kuma wayanta kwata-kwata baya shiga.

Yanke shawarar ya bita Coventry yayi,indai yaƙara kira gobe bai sameta ba. Barci mara daɗi ne ya ɗaukeshi cike da mafarkai kala-kala.

Baiyi barcin hour ɗaya da rabi ba Alarm ɗin sallar Asubahi ya tashe shi.

★tun a masallaci Daddy bai amsa sallamarshi ba balle gaisuwarshi,da ya lura da fuskar Mahaifin na shi da kyau sai ya ga har rama yayi.

Duk ƙarfin damuwar da ke ran Abu Zaid haka ɓarawon barci ya yi nasarar ɗaukeshi.

Duk Hudayya na kallon fitarshi masjid ɗin gidan da dawowarshi.

Cikin kayan barcin da ba su da maraba da babu ta shirya,sannan ta ɗora hijjab a kai.

Da sanɗa ta buɗe ƙofar corridor su Abu Zaid.

Rashin ɗaga wayarta da Alhaji Ɗalhatu yaƙiyi kwata-kwata ne ya fara damunta,tana cikin wannan zullumin text message ɗin ta zo ta ɗauke yarinyar da ta kawo mishi cikin gida ya shigo wayanta. A ranar Aunty tabar Ghana duk da tsaka mai wuyan da ƴarta take ciki game da fitar zancen dashen da akayi mata,saboda dukkan su sun juya mata baya acewarsu don kwaɗayi tayi.

Tun yammacin ranar da Abu Zaid ya dawo Aunty ta dawo. Faɗan da yayi tsamarin daya kusa furta mata kalmar saki sukayi matsawar bata mayar da Hudayya gaban Ubanta ba. Tayi magiya ta tambayeshi dalili amma yaƙi sanar mata,ƙarshe korarta ya yi ya kulle ƙofarshi.

Bata kawowa ranta Hudayya zata aikata wani mugun abu ba,shiyasa tayi ƙoƙarin shanye dukka damuwarta don karta fahimci komai kar hankalinta ya tashi.

Aunty taji motsin buɗe ƙofa amma bata kawo fitar Hudayya a irin wannan lokacin ba.

A living room ɗin Abu Zaid Hudayya tayi ɗai-ɗai har da cire hular kanta.

Makamancin saƙon data saba turawa Numbern Alhaji Ɗalhatu da ta sata a wayan Aunty taƙara turawa harda Number Siyaa. Ta kuma yi sa'ar yana online. Dama a wuya yake da ƙarfi taji sanda yake knocking ɗin door ɗin farko. Da hanzari ta miƙe scafe ɗin ta riƙe a hannun da hijjabinta da ta ninke. Fin rabin ƙirjinta a waje. A haka ta buɗe Door ɗin tana mitsitsike idanuwanta.

Kamar gaske haka ta nuna taji tsoro ganin shi, da gudu ta bar wajen zuwa na su sashen mugun murmushin fuskarta na faɗaɗa.

Alh Ɗalhatu kan shi ya dafe zuciyarshi na bugun. Ƙafafuwanshi ne suka kasa ɗaukar gangar jikinshi don haka ya zube a ƙasa kamar gini. Hankalin ma'aikan gidan a tashe suka zo kanshi.

"Sannu Alhaji" shine furucin da Aunty take ta maimaitawa bayan likita yazo ya dubashi.

Bai amsa ba kuma bai buɗe idanuwanshi ba,har Abu Zaid da yayi wani irin rama yaƙara shigowa. A tunaninsu barci yake yi don haka suka bar ɗakin don ya samu hutu dakyau.

Sama ko ƙasa Aunty ta nemi Hudayya ta rasa,har yamma. Da tsananin kuka ta kira Ramatu amma ba'a ɗauka ba, dole haka ta haƙura.

Har dare yayi Alhaji yaƙi tankawa kowannen su,amma jikinshi dasauƙi tunda har ya ɗan fita.

A daren ranar Abu Zaid yahaɗa kayan bin Siyaa Coventry. Idan yaƙara wa su kwanakin batare da yasan halin da take ciki ba ciwo ne zai danneshi gaba ɗaya.

Dukka gidan babu wanda ya samu cikakken barci. Duk da Alhaji Ɗalhatu yaji daɗin barin Hudayya gidanshi. Still yakasa daina imagine ɗin hotunan da ake turamai na muraran ɗin al'aurar ɗanshi da yarinyar da bata kai Iyalinshi komai ba. Shi a karan kanshi kunya da tsoron tunkarar Abu Zaid da zancen yakeyi don idan har da gaske ya tabbata shine da Hudayya a waɗannan hotunan wallahi sai ya sakar mishi ɗiyarshi. Amma a kaf binciken dayayi Abu Zaid baya bin Mata sai dai shan cigarette da suka sanshi da shi.

Sai dare sosai Aunty ta samu wayar Mama Ramatu."Salame baku da wajen zuwa gobe ku bar gidanku gaba ɗaya"Mama Ramatu ta faɗa da shaƙaƙen Muryar kukan datasha bayan sun gaisa.

"Ramatu kiyimin bayani ina Huda,maiyake faruwa" kit Ramatu ta datse kiran saboda kukan daya taho mata.

★8:00am Motar dattijai da matasan da talauci yayiwa kamu mai tsauri yayi parking a ƙofar gidan su Abu Zaid,Hudayya ce kaɗai Mace a cikin su. Ba su da kyawun gani don ko a ƙauyenma su masu rangwamen tsafta ne.

Haniya da Zage-zage su ne yafito da Alhaji da Aunty da dama ba barci suka koma ba.don Maigadi ya hanasu shiga. Abu Zaid na kwance ya ɗan barcin daya samu bayan sallar Asubahi.

Babu fuskar wanda bata gane ba a cikin su, wani irin fargaba da tsoro ne ya mamaye jinta da ganinta. Duk fargabar Aunty take ciki na Alhaji yafi nata saboda Hudayya dayake kallo kanta a ƙasa bayan ya ba da izinin a barsu su shigo.

Cikin rashin daraja da haushin Salame da shi kanshi Alhajin dayayi mu su korar kare shekarun daya shuɗe suka daɗe suna neman hanyar fanshe shi ba su samu ba ƙanin Mahaifin su ya fara wajabi" jiya Huda tazo Gwarzo,batayi cikakken minti talatin ba ta suma,bayan mun kaita a Asibiti likita ya tabbatar mana da ɓarin ciki tayi. Da muka matsa sai ta sanar da mu ɗan wajenku ne yayi mata wayo yake kusantarta da sunan zai dinga biyata kuɗin Makaranta ita kuma bata da zaɓi don tanason karatu,mu kuma gaskiya ba zamu yarda ba don yanzu babu Namijin da zai iya aurenta a haka" Baba Ila yaƙarasa faɗa da kukan makircin da suka shirya mu su.

Da gudu Aunty da ta kasa jurewa maganganun Baba Ila ta nufi Hudayya da ke rakuɓe, dukanta tafarayi ta ko ina da wani irin kuka mai ɗacin gaske. Daƙyar aka ƙwaceta. A shirye Abu Zaid ya fito janye da luggage ɗin kayanshi. Hayaniya ɓakin fuska da ganin Aunty a tsaye Mahaifinshi kuma na gefe yana wayane yasa ya taho wajen su.

Tun daga nesa suke ƙaremai kallo,zuciyarsu na ƙaryata mu su Abu Zaid bazai iya neman Mace kamar Hudayya ba don tazarar su mai ratar gaske ne, amma fansar dake zuƙatan su bazai barsu su neman diddigin komai ba.

Kyawawan hannayenshi yake miƙawa Baba Ilu don su gaisa. Kukan kura Aunty tayi ta janye hannun Abu Zaid tana ƙanƙameshi. "Lafiya Aunty maiyake faruwa"ya faɗa da sassauƙar muryarshi. Batace komai ba sai kuka kamar zata haɗiyi ranta.

Nazeer, Alhaji Ɗalhatu ya kira kai tsaye don jin ko yasan wani abu dangane da alaƙar Abu Zaid da Hudayya.

Zugar da ya rusa komai Nazeer yayiwa Mahaifin Abu Zaid tare da tabbatar mi shi da dagaske ne,a nashi tunanin korar Hudayya kawai zasuyi abokinshi ya huta. Sai dai bai san zugar dayayine zai zama silar rushe ginin da bazai ƙara ginuwa ba har Abada.

Weakness ɗin Alhaji Ɗalhatu ne ya bayyana ƙarara wanda ba abu bane mai sauƙi, don shi mutum ne mai taurin zuciya da zafin kai. Ƙwallar baƙin cikin daya zubomai ya share,zuciyarshi na wani irin bugu kamar zai faɗo ƙasa. Dole Abu Zaid ya koyi rayuwa ko don ya fuskanci gaba.

Baba Ilu da sauran Dattijan ya kira gefe,suka tattauna kafin ya koma ciki ya ɗauko kuɗi, har lokacin Aunty na riƙe da Hannun Abu Zaid tana kuka. Ciki ya jata suka koma,don tunanin shi irin matsalar data saba samu ne da danginta.

Jikin Aunty har rawa yakeyi. "Aunty kiyi shiru mana komai zai dawo dai-dai In sha Allah" kalaman da Abu Zaid yaketa lallashin Aunty da su kenan amma still taƙiyin shiru .

Babu sallama Alhaji Ɗalhatu ya shigo living room ɗin Hudayya na biye da shi a baya,ita kanta sai takejin muzantarta da tsantsar butulcinta gare su.

Ƙaramin littafi da pen ɗin shi dake soke a gefe Alhaji Ɗalhatu ya bawa Abu Zaid "ka rubutawa ɗiyata sakinta kai kuma ga mata nan na aura ma,kaje ka cigaba da abinda kukeyi,har sai na nemeka idan kuma ka dawo wallahi sai na maka ɗaurin da sai ka gwammacewa Mutuwarka" Alhaji Ɗalhatu ya faɗa da wani irin fushi a ƙarshen furucinshi.

"Daddy,Aunty dukka menene wannan kuyimin bayani dan Allah" Abu Zaid ya faɗa yana kallon both of them.

"Yaushe tarbiyyar da muka gina maka ni da Zayyad yayi rushewar da zaka zaɓi wannan yarinyar a kan Siyaa har kayi mata ciki Ibrahim!!? Bakayimin adalci ba,idan na bar mutum irinka da auren ƴar Zayyad naci amanar shi,yaushe kayi wannan lalacewar bansaniba?"

"Daddy kuyimin bayani menene dukka wannan wacece nayiwa ciki, wallahi ƙarya takeyi!!" Ya faɗa da amon dayasa Aunty ƙara nufar Hudayya tana gibja. Sai a lokacin Abu Zaid ya fara gano bakin zaren.

"Ni kuma, me zanyi da Hudayya?"ya faɗa yana girgiza kanshi.

"Waɗannan hotunan waye a jiki,mai take zuwayi sashenka,sannan Nazeer ya tabbatar min da gaskiya ne!!" ya faɗa yana nuna hotunan su marasa kyan gani.

Wani irin kuka wanda ko sautinshi baya fita Abu Zaid yakeyi yana bawa Mahaifinshi haƙuri tare da nufar Hudayya da Aunty take duka har lokacin.

Janye l Aunty gefe ya yi yana kallon Hudayya da jajayen idanuwanshi"ki ba su labarin ya kika haɗa abinda kika haɗa,karki cuceni kinji,wajen Siyaa zan tafi tana can tana jirana kinji" ya faɗa kamar ƙaramin yaron dake neman abinci.

Batace komai ba sai kukanta daya ƙaru.

Kira ne ya shigo layin Alh Ɗalhatu bai ɗaga ba don yasan maizata faɗa,na Aunty ta kira batare da tsayawa tantance mai kiran ba Aunty ta ɗaga.

"Kina kusa da Ɗalhatu?" Sai a lokacin Aunty ta gane Mahaifiyar Siyaa ce. "Idan bazai ɗaga kiran ba kisani a sarari yajini,wallahi na rantse indai ɗanshi bai sakar min ƴa ba wallahi sai na tona asirin komai,wanda kunyar duniya kaɗai ya ishe shi"

Duk suna jinta kuma tunanin su kan hotuna yaje saɓanin Abu Zaid daya fuskanci abinda take nufi.

A wannan gaɓar yaƙara tuna barin Siyaa dolen shi ne,sai dai daa yayi tunanin neman maganin Islamic kamar yanda wani likita yabashi shawara amma ya zo gaɓar dayariga ya makara.

Littafin Daddy ya ƙara jefamai a fuska.

"Kuma wallahi ka ɗauki tsinken dana siya da kuɗina ban yafe maka ba" Alhaji Ɗalhatu ya faɗa yana fashewa da kuka.

Ba wani dogon rubutu ba ne amma zai zama dogo a tarihin Siyaa har ƙarshen rayuwarta ya bata labarin halinda yake ciki ya kuma bata bata labari girman soyayyarta,ƙarshe ya rubuta ma ta saki ɗaya.

A gefenshi ya ajjiye wanda zuwa lokacin Alh Ɗalhatu yabar parlon sai Aunty dake wani irin kuka,Hudayya na rakuɓe a gefe amma cikin zuciyarta babu nadama sai na furucin korar Abu Zaid da kuma furucin mahaifinshi na kar ya ɗauki komai na shi.

Aunty ya miƙawa littafin bayan ya miƙe hannunshi na rawa" ka yafemin Abu Zaid kayafemin dan Allah" shi Aunty take ta maimaitawa tana kukan rusatan da Hudayya ta yi. Kai ya jinjina mata yana barin parlon.

"Banyi nadamar taimakon ki ba,don nasan Allah zai yimin sakayya tsakanina dake,bansan zuciyar Shamsiyya ce a ƙirjinki ba da bazan karɓeki ba, amma ki riƙe wannan wata rana zaki tuna,Abu Zaid bazai taɓa zama abinda kikeso ba,kuma zaki haɗu da Musiba mafi munin musiba a rayuwarki a ranar ne kalamai za su dawo kanki nadama mara amfani ya shigeki" daga haka Aunty ta hau sama don haɗa kayanta,don tasan zamanta yaƙare da Ɗalhatu.

Babu zancen Aunty ɗaya da Hudayya ta ɗauka zai zama gaskiya balle har ya dameta.

Alhaji Ɗalhatu na kallon ɗan shi mafi soyuwa a zuciyar shi ya fito da jakar da yasan ko kwatan kayanshi bai ɗiba ba slippers ne a ƙafarshi. Hudayya na biye da shi a baya da Akwatin kayanta, don su Baba Ilu sun dade da kasafta kuɗin sadakinta sun bar gidan.

Zubewa yayi ƙasa kamar dai ranar daya ganta ta fito daga sashen Abu Zaid. Sai dai wannan karon yanajin jikinshi kamar ba na shi ba.

Kamar raƙumi da akala haka takebin Abu Zaid da be tanka mata ba a baya har ya tsare abun hawa suka hau. Tayi tunanin anan garin Zariya zai ce su zauna ya kama mu su hayar gidan ƴan gayu ta cigaba da karatunta amma sai taga sun nufi tasha.

Da wahala Abu Zaid ya gifta mutum bai ƙara juyawa ya kalleshi ba.

Sai dare suka shiga garin Kano har lokacin kamar kurma bai ce mata komai ba. Taufiq Abokin da suka taɓa Business tare ne ya ɗaukosu a tasha. Sai a lokacin Hudayya taji sanyi a ranta ganin irin kyawun Motar da Taufiq ɗin yazo ɗaukar su da shi.

Da sukaje gidanshi. Ɗakin ma su aiki aka kai Hudayya duk da haka bata damu ba.

Two bedrooms flat mai kyau Taufiq yakamawa Abu Zaid da kuɗinshi. Babban ɗan kasuwa ne, don har Company sarrafa citta ne da su,da na sarrafa robobi. Abu Zaid ya taimakamai a lokutan baya kafin kafuwar su ya kai haka.

"Bayan yayi wanka ya kwanta kuka mai sanyi da wani irin danasanin taimakon Hudayya ne ya lulluɓeshi. Alƙawari yayi kuma bazai karya ba,shi na Siyaa ne ita kaɗai. Ba kuma zai ƙarashan cigarette ba tunda yayimata alƙawari"har sai ranar dana ƙara ganinki Siyaa"ya faɗa da kuka.

Coventry

 " Mommy kiyi haƙuri karki kasheni,karkiyi tunanin zaki iya raba komai ta sauƙi ki tausaya mana Abu Zaid zai damu idan bai ganni ba dan Allah" sune kalaman Siyaa tun bayan ƙwace Mobile ɗinta.

"Ki saurareni Siyaa,Mahaifin Abu Zaid baya sonki kawai yana amfani dake ne,duk bama wannan ba ta yaya zaki cuci rayuwarki ki zauna da mutumin da ba shi da ishashshen lafiya Siyaa? Kiyi tunani kinji"Mommynta tafaɗa da sigar lallashi.

"Mommy ba wannan ne lokacin da ya dace ki rabani da Yaaya ba, bazai iya cin abinci ba,ki tausaya mishi,ki bani shi a waya muyi magana Dan Allah Mommy" ta faɗa da Muryar dayasa jikin Mommynta yin sanyi.

"Ki kwanta ki huta anjima zakuyi magana" ta faɗa tana barin ɗakin.

Slim face ɗin ta daya ƙara ramewa ta shafa,tanajin yanda ƙashi yafito a both side ɗin cheeks ɗinta haka kyawawan idanuwanta duk sun zurma.

Ƙwalla ne ya cika idanuwan ta don tasan Abu Zaid zai yi sama da ramar da tayi.

Da dabara Mahaifiyarta tasa Doctor Hilda ƙawarta dake duba Siyaa yimata allurar barci mai ƙarfi.

Barcin da Siyaa bata shiryawa bane ya ɗauketa har safiya.

★Alƙawarin sai tayi Breakfast zata bata waya suyi magana tayiwa Siyaa.

Kallon mamakin yanda takecin abincin Mommynta takeyi tausayin ƴarta da tsanar Ɗalhatu mai girma na ƙara mamaye zuciyarta.

Kafin Siyaa tagama Mommynta ta suɗaɗe ta bar gidan.

Bata dawo ba sai yamma liƙis.

A rakuɓe ta samu Siyaa tayi kuka fuskarta har ya kumbura. Tana ƙoƙarin yimata bayanin wanke kanta sukaji knocking.

Da mamaki Mommyn Siyaa ta buɗe ƙofar. Mamaki da tsoro na ƙara shigarta lokaci ɗaya. Aunty ce sanye da ƙananun kayan daya ɓoye ainihin shekarunta mussamman ga wanda bai santa ba. Fuskarta har lokacin a kumbure.

Hanya ta bata suka shigo ciki tanabinta a baya.

Dasauri Siyaa ta rungume Aunty tana tambayar ina Abu Zaid tare suka zo?.

Kai ta girgiza tana ɓoye ƙwallarta.

Siyaa na kwance a jikinta suka zauna Mommynta na kallon su.

A nutse suka gaisa.

Sai bayan sunyi Dinner da Mommyn Siyaa ce kawai taci na kirki suka zauna tattauna dalilin zuwan Aunty.

"Da farko bansan dalilinki na riƙe Siyaa da manufar kalamanki ba Ziyaada,amma ina roƙon gafararki ke da Siyaa a kan abinda na zo dashi,nasan yanada ɗaci da ciwo ga duk wata Uwa tagari da kuma duk wata Mace tagari" labari ta ba su cikin kukan dayasa ƙwalla cika idanuwan Mummyn Siyaa A karon farko tayi nadamar cutar Abu Zaid da sukayi ita da Mahaifinshi girman tsanarshi na ƙara mamaye duk wani sashe na zuciyarta. Shi yafara wasan ita kuma ta mayar da martanin daya rusa komai.

Siyaa ba sosai taciga da gane ragowar bayanan Aunty ba,don batama ji wai Abu Zaid yabar gida ba balle takardar sakin dake hannun Aunty.

"Aunty wallahi ƙarya Hudayya takeyi Yaaya baya iyayin komai da Mace ba shi da lafiya,Aunty ki gayawa Daddy dan Allah karku yimin haka" Siyaa ta faɗa da wani irin kuka mai ban tausayi tana ƙanƙame Aunty.

"Kuyimin bayani Ziyaada bangane ba"Aunty ta faɗa tana rungume Siyaa baɗe da bubbuga bayanta alamun lallashi.

"Salma labarin gajere ne amma yayi silar lalata komai danasan wannan ranar zata zo da na haƙura na barwa Allah"

"Menene Ziyaada dan Allah ki yimin bayani"Aunty ta faɗa a kiɗime zuciyarta cike da zargi kala-kala.

🩸🩸🩸🩸🩸🩸🩸🩸🩸

Da sassafe Abu Zaid yabar gidan zuwa Company su Taufiq.

Sai da tayi wanka sannan ta fito ɗan madaidaicin living room ɗin dake tsakiyar ɗakinta da na Abu Zaid.

Babu wani kayan Abinci balle ta dafa don haka ta zauna zaman jiranshi.

Tun Hudayya nasa ran dawowarshi har ta cire rai. Kafin yamma yayi duk ta yi yaushi fuskarta har ramar dole ya yi,tana jin knocking ta buɗe da sauri a tunaninta Abu Zaid ne,Mace ta gani da kayan amfanin kitchen niƙi-niƙi fuskarta a ɗaure,kuma kamar dai halittarta ce haka. Babu ɗigon ɗanyen abinci sai kayan amfani.

A buɗe tabar ƙofar saboda jikinta daya gama mutuwa gaba ɗaya.

Sai daf da sallar magrib ta ji sallamar shi,dasauri ta gyara zamanta ta na marairace idanuwanta duk don taƙara siye zuciyarshi.

Baiyi magana ba ya ajjiye ma ta leda ɗaya a cikin wanda ya shigo da shi ya wuce da ragowan Bedroom ɗin shi.

Kayan jikinshi take bi da kallo zuwa ƙafafuwanshi, ba irin kayan da yasaba gayu da su bane. Slippers ɗin da a baya ko taɓa ganinshi da shi batayi ba ne a ƙafarshi. Irin dai wanda marasa ƙarfi suke rayuwar da shi a tsakar gida ko fita siyo abu kusa da gida. Shine amma Abu Zaid yake iya fita har wani wajen da shi. Kauraran laɓɓanta ma su duhu sosai ta ciza tana miƙewa da ledan daya bata. Abinci ne mai kyau dai-dai misali har da lemo.

11:30pm taji motsin mutum a kitchen ɗin dayafi kusa da nata ɗakin. Da kayan barcin jikinta ta nufi kitchen ɗin tana ƙara zazzago da wuyar rigarta bayan ta cire bra ɗin daya riƙe manyan halittun ƙirjinta.

LV shorts ɗin da yayi mishi kyau sosai yasa yana juye abinci da bayajin zai iya cin na arziƙi a plate 

"Yaaya don Allah kayafemin wallahi su Baba Ilu sharrin sukeyimin duk don su ƙullawa Aunty sharri" ta faɗa da sigar yanda Siyaa take magana.

Shiru yayi bai tanka mata ba yaciga da abinda yake yi.

Matsowa tayi daf da bayanshi a hankali kafin ta manna ƙirginta da bayanshi. "Yaaya dan Allah kayi haƙuri ka yafemin,ka kuma roƙamin afuwar Siyaa" ta faɗa still da salon Muryar Siyaa.

"Ban san har haka kika mayar da ni Sha-sha ba Hudayya, bansan har Mace ƙarama mai ƙarancin shekarunki zata iya mayar dani lusarin Namiji ba sai a kanki,yanzu kinajin kina da wani abu da zan kalleki da shi ko na soki dan shi,karki ƙara wahalar da kanki wajen neman yafiyata balle jin furucin bakina don girman butulcinki ya jima da kurmantar da ni" ya faɗa yana barinta da sakakken baki.

Ƙirjinta da Mazan department ɗin su suke hauka akai ta bi da kallo baƙin cikin mai raɗaɗin gaske na taso mata,zafin kalaman shi na ƙara rura wutarta ƙiyayyar Siyaa a zuciyarta.

Bazata gajiya ba har sai burinta ya cika,tasan da ga ranar daya shigo hannunta har ya haɗa shimfiɗa da ita to tashi taƙare. Dole ya so ta don ita Macece mai ni'imar gaske kamar yanda take yawan ji saurayinta Abba na faɗa da koɗata duk ranar daya shawo kanta har ya samu tabashi kanta.

A hankali ya nemi waje ya zauna yana ƙoƙarin harzuƙa zuciyarshi shima ya zama mai fushi da zafin kai amma sai yaji yakasa, maimakon haka sai yaji wani rauni naƙara shigarshi.

Kuka yasa yana cire gilashin fuskarshi. Wayar da Siyaa ce kaɗai ke kira a kai ya janyo,Sim Card ɗin ciki ya zame ya karkkarya,sannan ya mayar da wayan inda yake, runtse jajayen idanuwanshi yayi,idan har Siyaa zata iya samun layinshi to sai ta nemi inda yake,wanda hakan ke nufin dawo da hannun agogo baya.

Abincin da bai ci ba kenan haka ya kwanta kan sabuwar katifar dake hargitse da hotunan Siyaa na kati."Allah ya baki ikon jure rashina Siyaa kiyi aure mu samu Ƴaƴa ma su kama da mu,zakiyin kara ke da Mijinki ku sawa ɗanku Sunana ko da bana raye ku tuna dani?" Ya tambaya kamar tana kusa da shi,kuka mai haɗe da dariya yasa yana cigaba da surutan da ba su da tushe balle makama. A haka wahallen barci ya ɗauke shi.

🩸🩸🩸🩸🩸🩸🩸🩸

 Numfashi Mommyn Siyaa ta sauke sannan ta fara magana.

"A lokuta da dama idan mutum ya fiye kwaɗayin tara dukiya da naiman Suna sai yazama dalilin faɗawar mafi akasarin su komar halaka da danasani. Wannan burin shi yaja Ɗalhatu kwaɗaituwar haɗa auren Siyaama da ɗanshi. Sanin tunkarar Zayyad kai tsaye da auren Siyaa da Abu Zaid bazai yiwu ta sauƙi ba yasa ya fara kwaɗaitamin kawo Siyaa gidanshi. A haka shaƙuwa da manyan dalilin da zai tunkari Zayyad da shi suka haɗu yanda yakeso,duk da haka sai ya haɗa da sa malamai suyi yimishi sauka da roƙon Allah yasa Zayyad ya amince mai. 

Idan ka shiryawa wani mugunta kuma Allah ya ƙaddaroshi a cikin ƙaddararsa to ba makawa sai yafaru. A bakin matar abokin kasuwancin Ɗalhatu nakejin komai.

Duk yanda nayi ƙoƙarin nunawa Zayyad manufar Ɗalhatu ƙarfin ƙaddara ya rufemishi idanuwa.

Baƙin cikin hakan yasa na tura Matar Abokin Ɗalhatun yiwa Abu Zaid asirin da al'aurarshi bazai ƙara tashi ba har abada,don na rama abinda yayimin kuma na hanashi cikar muradinshi na mallakar jika ta tsatson su Zayyad gaba da bay.."

Kuka mai ƙarfi Siyaa tasa tana ƙanƙame Aunty,kafin idanuwanta ya juye gaba ɗaya da gudu suka nufi Asibiti da ita...✍🏻ABU ZAID 

Bayan siyaa ta farfaɗo kallon Mommynta da ke zaune a gefenta ta yi ta ce;

"Why Mommy? Saboda kuɗi kukayi wannan zalunci,i can't take it anymore,I can't live without him" Siyaa ta ƙarasa faɗa da kuka mai ban tausayi.

"Siyaa ki fuskanceni nayi dukka wannan ne saboda son da nake miki, Ɗalhatu mugu ne irin wanda bakya tunani,tayaya zai kori Abu Zaid bayan da dukiyarshi yake rayuwa kuma ya hanashi ɗaukar komai kiyi tunani da kyau".

Kai Siyaa da ɗaga mata saboda weak ɗin da jikinta yayi.

He was not strong enough da zaiyi rayuwa shi ɗaya da Hudayya,cutar shi zatayi. Ta ya ya ma zata fara wani rayuwar da babu Abu Zaid a ciki?.

Shigowar Aunty ne ya hana Mommyn Siyaa magana.

"Maiyake faruwa Salma"

"Nothing serious matsalar Alhaji ne Sister's ɗin shi suka kirani. He was admitted to the Hospital" Aunty ta faɗa tana ɓoye tashin hankalin da take ciki.

Ba don yakai zuciyar Mommyn Siyaa ba tace"Allah Ya ba shi lafiya"

"Ameen"

Har lokacin idon Siyaa na kulle tana jin su. Batasan ya zata misalta ko kwatanta girman abinda take ji ba. Babu kuma mai iya ganewa sai wanda ya tsinci kanshi a irin condition ɗinta.

★Da safe aka sallami Siyaa bayan jikinta yayi sauƙi. Lokaci zuwa lokaci sai ta share hawayen da suka ƙi yankewa idanuwanta.

Tunda ta shige ɗaki bata fito ba har sai Aunty ta shigo yimata Sallama.

A hankali Aunty ta zauna a gefenta suna facing juna sannan tace "Siyaa zan wuce,Allah Ya ƙara miki juriya,ya kuma kawo miki Mijin dayafi Abu Zaid zama alkhairi a gareki,shi kuma Allah ya kareshi a duk inda yake" ta faɗa cikin wiping ɗin tears dakebin cheeks ɗinta.

"Meyasa zakice haka Aunty,kema kinaso naso wani bayan Yaaya yana raye,ai naci amanarshi ko?" Ta tambaya kamar ba a cikin hankalinta take ba.

Hannayenta Aunty ta kamo da shigar lallashi tace"you have to move on Siyaa,ko da Abu Zaid yadawo zaman ku bazai yiwuba,kiyi haƙuri kinji, kiyi ta addu'a Allah zai kawo miki mafita"

"Naji Aunty naji zan daina"ta faɗa cikin shedding tears dayaƙi yanke mata.

Ɗan ƙaramin littafin da Aunty ta taho da shi ta ajjiye a gefenta tana miƙewa.

Sumbatarta Aunty tayi a forehead haɗe da faɗin "Take care darling"

Kai tayi nodding don bazata iya magana ba, gani takeyi kamar tafiyar Aunty na nufin bazata ƙara ganin Abu Zaid ba har abada.

Tare da Mommyn Siyaa Aunty sukabar gidan don yimata rakiya.

Batasan kuka rahama bane sai da take karanta saƙon masoyinta abun ƙaunarta. Screaming ɗin daya amsa dukka girman gidan tasa lokacin da ta ƙara tabbatar da dagaske Abu Zaid yasaketa. Sakin aure abune mai raɗaɗi da ciwo mussamman irin na Siyaa.

Baiyi ƙarya ba don wannan saƙon nashi shi ya zama abin karatunta Safe Rana Dare. Kullum cikin kuka da surutan daya fara damun Mahaifinyarta take.

🩸🩸🩸🩸🩸🩸🩸🩸🩸

Abu Zaid 

As usual da sabon suturun gwanjon daya siyo ya shirya tafiya wajen aikin da Taufiq ya ɗaukeshi a ma'aikatar su,duk da kayan masu sauƙin kuɗi ne bai hana su yimishi kyau ba.

Tun waccen lokacin baya mata magana gaisuwarta ma daƙyar yake amsawa. Tayi kwalliya da ado mai ɗaukar hankalin duk wani lafiyayyen Ɗa Namiji,amma Abu Zaid bai taɓa nuna yasan tanayi ba.

Satin su na biyu a sabon gidan su,Taufiq da Iyalinshi suka kawo mu su ziyara.

Sosai Hudayya take kallo da kuma sha'awar yanda Taufiq ke nuna kulawarshi a kan Matarshi da ɗan su ɗan shekara biyu.

Baƙaramin daɗin zuwan na su taji ba don Taufiq yayiwa Abu Zaid maganar nema mata Makaranta ta cigaba da karatunta,kuma ya nuna amincewarshi.

Kyautar Motar bazatan daya kawowa Abu Zaid ne yasa Hudayya yin tsalle zata rungumeshi da sunan murna,ya matsa dasauri ta faɗi ƙasa. Kunya da takaici ya mamaye zuciyarta duk da Taufiq da Matarshi ba su nuna alamun sun ga abinda ya faru ba.

Gaisawa suka ƙarayi da Taufiq kafin suyi sallama. Abu Zaid bai fito yagayawa Taufiq matsalarshi kai tsaye ba amma ga duk mai hankalin dayasan shi a baya yasan baƙaramin abu bane zai kawo Namiji irin Abu Zaid rayuwa a gidan Haya makamancin irin wanda suke ciki don bawani building bane haɗaɗɗe.

Yana tafiya kuzarinshi na raguwa, dariyar fuskarshi na ɗaukewa.

Maizaiyi da Motar da ba tare da Siyaa zasu hau ba,bayason gwasale Taufiq amma ko kadan babu ɗigon farinciki a cikin zuciyarshi.

Dasauri Hudayya ta rufa mishi baya,tayi sa'ar samunshi a Living room kafin ya shige Bedroom. da ƙaramin Muryar da take kyautata zaton zai ƙara raunana raunanniyar zuciyarshi tace"Yayaa don Allah kayafemin, kaji tausayina,don Darajar Allah Da Manzonsa"ta faɗa haɗe da zubewa a kan gwiwoyinta,tana haɗa hannayenta alamun roƙo.

Baiyi niyyar bata amsa ba amma ya lura ba ƙaramin mahaukaci ko sha-sha ta mayar da shi ba,cikin zafin da ke cin zuciyarshi yace"Da kinsan girman abinda kika aikata min da bazaki iya kallona ki ce na yafe miki ba,kin raba zumuncin waɗannan ƴan uwa biyun da suka rayu cikin so da ƙauna bayan ƙasa ya lulluɓe idanuwansu,ko da nayafe miki bazan taɓa kallonki ko mu'amalantarki a fuskar da kikeso ba, bazan kuma daina nanata miki girman Butulcinki ya daɗe da kurmantar da ni ba Hudayya,zaman lafiyarki shi ne ki nisanta kanki da ni,dama ai a haka kikeson ganina,if not bazaki zaɓi yimin sharri mafi muni a idon duniya ba" ya faɗa yana barin living room ɗin saboda girman tsanarta dayake ji a cikin zuciyar shi.

Bai sauya daga ƙin kulata ba,sai abinda yaƙara gaba da muni,bayacin duk wani abu daya fito daga hannunta,baya kallon TV kullum idan ya dawo daga wajen aiki yana ɗaki sai zuwa Masjid ke fito da shi,baya dariya da kowa,sai dai Murmushin yaƙen da idan ya kamashi dole,motar da Taufiq ya siya mishi ma bayason hawa kullum yana compound ɗin gidan a lulluɓe,ya gwammace ya hau Taxi ko express.

Acikin wata biyu Abu Zaid yayi wani irin rama kamar ba shi ba,kamannin Siyaa yafara barin fuskarshi.

Kamar yanda ya alƙawarta Private University da bata taɓa zatan zai affording ba ya kaita,sai jikinta yayi sanyi. Wani irin kyakkyawar zuciya gareshi mai tsananin rauni da tausayi? Sai takejin inama bata wannan hanyar ta biyo ba wajen mallakar shi a matsayin Miji.

Kullum zai bata transport amma bazai yimata magana ba.

SIYAA da magiya da roƙo takecin abinci shima ɗan kaɗan kamar abinci yaro ƙarami. Magana kaɗan kuka,daga Mommynta har Mijinta duk sai abu yafara damunsu. Gaba ɗaya slim face ɗin ta yakoma duk ƙashi. A baya ita ma'abociyar kallo da danne-danne a wayane amma a wannan lokacin duk ta daina yi.kashe su tayi gaba ɗaya.

Shawarar tafara fita da ita wajajen shaƙatawa Ziyaada suka yanke da Mijinta.

Ɗakyar ta shirya cikin ƙananun kayan da suka haska farin fatarta. Duk da zuzutata da Mommynta takeyi batayi dariya ba kamar yanda takeyi a baya.

Gurine da Manyan ma su kuɗin kasashe mabanbanta da celebrities suke zuwa hutawa.

Tun shigowar Dogayen Matansa da samun irin tsahon su a cikin miliyoyi kaɗan ne hankalin mutane da ɗan dama ya koma kan su ana yimusu video mussamman ga waɗanda suka san su,gashi ne akan kowannensu mai yawan da sukayi parking ɗinshi. Paul Maher da Zayad Maher.

Wa su na kiran Paul wasu na kiran Zayad dalilin dayaja hankalin Siyaa kenan harta waiwayo kan su.....ABU ZAID 

BY SASAAL 

A kaikace take kallo da tantace halittar tsayin su,abu ne mai wahala kasamu ma su irin wannan tsayin a cikin mutane mafi akasari tafi sanin Basketballers da shi.Tunda ta ɗago Paul yake kallonta rashin damuwarta da su balle har ta ɗauki hoton su kamar yanda ragowar sukeyi ne ya ja ra'ayinshi duk da ƙaramin Camera da ke gefenta,"who is she?" ya tambayi kanshi yanajin feelings na daban a kanta.Bata ƙara kallon su ba ta cigaba da sipping drinks ɗin dake hannunta duk da bawani daɗi yake mata ba.Har suka zauna hankalinshi yana kanta saɓanin Zayad mai zafin kan da ko kallon mutane bayayi balle ya tantance su wanene suke ɗaukar su da waɗan basa ɗaukar su.

A hankali ya furta"love at first sight"yana shafa tarin sumar kanshi.

Saitin kunnen Mommynta dake zaune a gefenta ta ce"I'm tired Mommy ina buƙatar hutu"kama hannunta tayi alamun ta miƙe don batason wani abu dazai ɓata walwawalar da take ciki.

Paul na ganin sun miƙe shima yamiƙe. A bakin Mota ya samu Mommy tana ƙoƙarin shiga bayan Siyaa ta shiga ta zauna,dukka guards ɗin shi na bayanshi har lokacin wa su basu daina ɗaukarshi a hoto ba.Da British accent ɗin daya kama mishi harshe dakyau yace"Excuse me Mam".Da wani irin farin ciki Mommyn Siyaa ta karɓeshi bakinta kamar zai ƙara faɗi saboda dariya duk da ƙoƙarin kame kanta da takeyi.

Card ya miƙa mata batare da dogon magana ba ya juya saboda yawan mutane da suka fara zagaye su,suna ɗaukar su hotuna.

Fuskarshi ya shafa yanajin nutsuwa na shigarshi,har ya zauna murmushi bai ɗaukewa fuskarshi ba. Kallon Mummynta da ta shigo da farinciki takeyi kafin a hankali ta furta"Who is he?" Da wani irin ƙwarin gwiwa mai surke da farin cikin da take ciki tace"Siyaa😳 the greatest Basketballer Brother yabani Card dinshi, can you imagine,Allah Yasa yace sonki yakeyi Siyaa da nafi kowa farin ciki in dai zai musulunta".kamar saukar hammer haka taji saukar zancen Mahaifiyarta ta,bata ƙara magana ko tankawa surutan Mommyn na ta ba, a ranta take mitar ba ma shi kanshi Basketballer ba a'a his Brother shine take wannan murna,anya Mommynta tasan girman Soyayyar Abu Zaid a ranta kuwa?.Saboda ta kame kanta da mutuncin ƴarta yasa bata kirashi a ranar ba sai after two days.Paul bai huta da bawa Zayad mai zafin kan tsiya labarin Siyaa ba har sai da yabawa zancenta muhimmanci, ga shi har lokacin Mommyn Siyaa bata kira ba. Da mamaki Zayad yake kallon Paul da ko zancen budurwa bayaso sai dai idan sha'awarshi ta dameshi ya nemi na rage zafi,kuma asanin dayayi mishi ba mutum ne mai son Musulunci ba don dalilin bin addinin Mahaifiyarsu kenan duk da bata raye.may be tunda ya haukace a kan Soyayyar musulma ya musulunta. Daƙyar yayi controlling kanshi lokacin da Mommyn Siyaa takira, batare dogon magana ba ya roƙi alfarmar zuwa gidanta idan ba damuwa.

Dinner mai rai da lafiya Mommyn Siyaa suka shirya ita da Maigidanta. Ƙamshin shi kaɗai ya isa ya shaida maka how wealthy he is. Bata buƙaci fitowar Siyaa ba don batason ta kunya ta su a agaban shahararren baƙon na su.

🩸🩸🩸🩸🩸🩸🩸🩸🩸🩸

Ba ta daina gwada sa'ar ta ba,nayin ado da kwalliya da tsaftace ko ina kullum, amma babu alamun zatayi nasara sai komai dayake ƙara dawowa baya. Da sallama ta shigo a gajiye  with surprise take kallon shi bayan ya amsa sallamarta don ba lokacin dawowar daga aiki bane. Cikin ɗari-ɗari ta zauna a gefenshi saitin ƙafarshi daya ɗan miƙe cikin salo da yanga tace"Barka da yamma Yayaa" batayi tunanin samun amsarshi ba as usual amma sai taji ya amsa mata batare da ya kalli gefenta ba. Da ƙwarin gwiwar amsa matan dayayi tace"Yayaa wani abu na damunka ne"tana kai hannunta kan ƙafafuwanshi dake kusa da ita. Da zafin muryar da bata sanshi da shi ba ya ce"Get your filthy hands off me" dasauri tacire hannunta tana miƙewa zuwa Bedroom ɗinta cikin sanyin jiki,bayanta yabi da kallo ƙwalla na cika idanuwanshi,maiyasa ta zaɓi yimishi irin wannan budulcin bayan halaccin dayayi mata? Idanuwansa ya runtse ciwon da ya fara ji a babban ɗan yatsar kafarsa kwanaki biyu da suka wuce na ƙaruwa. 

A ɓangaren Hudayya Bata sake fitowa ba har sai da ya tafi Masallaci sallar Magriba.

A ɓangaren Siya;

Daɗi ne yasa Mummynta rungume Mijinta bayan gama tattaunawarsu da Paul ya bar gidan.

Ta na jin farin cikin abinda Paul ya zo mu su da shi a cikin zuciyarta, domin yayi alƙawarin musulunta kamar yanda suka buƙata kafin su bashi auren Siya. 

A hankali ta nemi waje ta zauna saboda sanyin da jikinta yayi lokaci ɗaya, ba lallai Siyaa tabasu haɗin kai ba domin har lokacin akwai raɗaɗin rabuwarsu da Abu Zaid a cikin ranta. Ɗakin ta nufa da Addu'ar Allah Ya sa ta amince acikin ranta.

 A zaune ta sameta tana sana'ar da ta saba na tunanin.

Da wani irin tsoro da mamaki take kallon fuskar Mommynta bayan ta gama koro mata bayanin Paul ƙanin shahararren mai buga wasan ƙwallon kwando Zayad yace yana sonta kuma a shirye yake ya aureta idan ta amince.

Mommyn siya da sigar lallashin da tasan dole jikin Siyaa yayi sanyi ta ce;

"Siyaama kina buƙatar abokin rayuwa ko don lafiyarki,nasan Abu Zaid shima zaiyi farin ciki idan ya ji kinyi aure kin kwantar da hankalin ki,kuma zaki samu lada mai girma na zama sanadiyyar musuluntar Paul,bazan takura miki ba,amma idan kikayimin biyayya zanji daɗi , na kuma ƙara sa miki Albarka da fatan rayuwar farin ciki mai ɗorewa". 

Zugum tayi tana jiran amsar Siya tare da addu'ar Allah Ya sa ta amince da Paul suyi Biki na alfarma.

Siya kuka mai raɗaɗi dake ƙara tabbatar mata da ta rabu da Abu Zaid ta fashe da shi hannayenta na rawa ta kamo na Mahaifiyarta tana cewa

"na amince Mommy,na amince" kuka sukasa dukkansu kafin su rungume juna.

A zuciyar Mommyn Siya ba laifi ta ɗan ji datasani da tausayin cutar Abu Zaid da tayi a cikin zuciyarta.

itama Siyaa tausayin Abu Zaid ne yaƙara tsarga  mata, tanajin kamar bai dace tayi aure ta haihu bayan Mahaifiyarta ta nakasa tasa rayuwa ba.

Zayad ɗan uwan Paul da Mahaifinsu baƙaramin farin cikin karɓa Musuluncinsa sukayi ba, ko da Siyaa bata amincewa aurensa ba, iyakacin musuluntarsa wani babban nasara ne a wajen su. Babu inda labarin musuluntar Paul daya koma Muhammad bai zaga ba, a cikin ƙasar har ma da wajen ƙasar. 

Har shuɗewar wata biyu Paul da ya koma Muhammad baya samun sakin fuskar Siyaa duk da haka bai da muba balle yaji raguwar sonta a cikin zuciyarsa burinsa kawai su yi aure. 

Yasan da labarin Abu Zaid a bakin Mommynta don bata ɓoyemasa ba gudun faruwar matsala a gaba. Kyaututtuka masu nauyin kuɗin dake ƙara ruɗar da Mommyn Siyaa Muhammad da Zayad suke aikowa Siyaa da shi wa su lokutan kuma Muhammad yakawo da kanshi. 

Muhammad bashi da ciwon kai da kowa nasa kan maganar auren su Siya, domin rayuwar ƴanci da zaɓin kai sukeyi balle kuma yasamu amincewar Mahaifinsa da Ɗan uwansa. 

Siya har lokacin bata son auren haka Dangin su rabi da kwata duk basaso amma banda Kakarta, Mahaifiyarta da kuma Yayan Mahaifiyarta Alhaji Sunusi.

 Mommyn Siya har su Aunty da  Zainab  ta kira kan su lallashi Siya tun da taga a gidansu ta taso wataƙila ta ji nasu lallashin ta fara sakarwa Muhammad fuska.

Da lallashin Aunty, Zainab, Kakar Siya ta ƙauyen Tofa da Mijin Mahaifiyarta Siya ta amincewa  aurenta da Muhammad.

Siya Bata wani ji alfahari ko jinta ta musamman dan zata auri Muhammad Ɗan uwan Zayad da duniya take damawa da shi ba, tunaninta da zuciyarta gaba ɗaya na wajen Ɗan uwanta Abu Zaid.

Babu wani masoyin Ziyaada da Siya da bai ta yasu murnar mallakar Muhammad a matsayin Siriki ba, don kowa shaharar Ɗan uwansa da dukiyar su suke kallo bawai asalinshi da tushenshi ko addininshi ba.

A ɓangaren Abu Zaid 

Ya daina samun barci saboda ciwon ɗan yatsar da ya tisasa a gaba. Wajen aiki ma a daddafe yake zuwa ya dawo.

A ɓangaren Siya

Duk nacin da akayi mata ƙiri-ƙiri ta nuna ita bazata yi taron komai ba akanki kanta, idan su zasu yi ita bata hana ba.

Domin nuna isa a Lagos Gidan Yayanta Mommyn Siya ta shirya bikin bugawa a  jarida, saboda irin kuɗin da Muhammad yake sakar mu su.

Lokacin da komai na bikin Siya ya kammala aka ɗaura aure, Siyaa tayi kuka irin wanda batasan iyakarsa ba, Zainab tana tayata saboda kishin da take taya ɗan uwanta da har lokacin basu san a duniyar da yake ba. Daga Siya sai Mommynta da Matar yayan Mahaifiyarta Alhaji Sunusi suka tafi Coventry kaita gidan Muhammad..

A ranar da aka tafi da Siya Coventry Aunty da Zainab suka bar Lagos, lokacin Safeera babbar ƴar  Zainab ta na da shekaru bakwai da ɗoriya a duniya, ƙannenta Maza ma duk sunyi wayo.

Muhammad Bayan an kawo masa Siya gidanshi

Bai ga alamun zata karɓi soyayyarsa ta daɗin rai ba, wannan dalilin yasa daren tarewarta ya sa mata ƙwaya a lemo.

★ Siya bayan ta farka washe gari taga abinda Muhammad ya yi mata tsanarsa da danasanin aurensa ne suka mamayeta.

Duk yadda Muhammad  yake tarairayarta da lallashinta taƙi ta daina kuka balle ta saurareshi.

 A kwanakin da suka biyo baya ta fara gane matsawar zata zauna da Muhammad waje ɗaya to fa dole sai ta so shi wata rana.

Muhammad kyakkyawane irin asalin kyan da ya haɗe da hutu, ga kulawa kamar zai lasheta ga sauƙin kai. 

Haka Ɗan Uwansa Zayad, shima yana ƙoƙarin nuna kulawarsa akanta, haka Mahaifinsu shima kamar  zai goyata saboda so, dukkan su kulawarsu akanta na musamman ne. 

A ɓangaren Mommynta da su Aunty har da Kakarta kusan kullum suma sai sun kirata. Sun ji lafiyarta.

Watan Siyaa biyu a gidan Muhammad ta tabbatar shigar ciki a jikinta.

Kayanta ta haɗa a ɓoye, bayan sun yi sallama da Muhammad ya fita office, ta nufi Airport ko gidan Mahaifiyarta bata biya ba.

Cikin sa'a ta samu jirgi, da sa'ar rashin nemanta da kowa bai yi ba tabar ƙasar.

 Bata tsaya a Lagos ba kai tsaye gidan Kakarta na ƙauyen Tofa ta nufa, domin ta roƙeta su haɗakai su zubar da cikin ita bazata haihu da Muhammad ba.

A ɓangaren Abu Zaid;

Wajen masu sayar kayan marmari ya sauka lokacin da yake dawowa daga wajen aiki, tun safe ya kasa cin komai saboda zazzaɓin daya ɗauke masa appetite. Kafin ya miƙawa mai kayan marmari canjin da ya rage masa ya hango  Ƙanin Mahaifiyar Siyaa  yana ƙoƙarin tarar Taxi daga ɗan nesa da tsallaken titin da yake.

 Da ƙarfi Abu Zaid ya ƙwala kiran sunansa "Saleem!" Yana barin wajen mai kayan marmarin zuwa inda Saleem ɗin yake tsaye

 Saleem a ɗan firgice  ya kai dubansa inda ya ji ankira sunansa, kallon mamaki yake bin Abu Zaid da ke ƙoƙarin tsallakowa titi dashi, don har ga Allah bai ganeshi ba domin wannan wani Abu Zaid ɗin ne daban ba wanda ya sani ba.. 

Sai da ya matso kusa da shi sosai sannan Saleem ya ɗan ganeshi amma duk da haka yakasa yarda da gaske shine. 

Tambayar da ya fara zuwa bakin Abu Zaid bayan ya ƙaraso kusa da Saleem sun gaisa shi ne;

"Saleem ina Siyaa ta haƙura tayi aure ko?".

 Saleem, Raunin da ya  hango a idon Abu Zaid da yanda Abu Zaid ɗin yakoma kamar mai matsalar kai yasa yace

 "a'a yanzu haka tana gida taƙi yarda ta zauna a can". 

"Subhanallah ku lallasheta ku bata haƙuri kaji, bari na siyamata kayan daɗi ka kai mata, amma  karka gayamata ka ganni kaji" Abu Zaid ya faɗa yana komawa wajen mai saida kayan Marmarin daya baro. 

Wani irin abu mai ɗaci Saleem ya haɗiye tare da ƙwallar daya taho mai, a hankali ya furta  

"Allah Karka jarabbaceni da son abinda bazan samu ba".

 Dukka kuɗin jikin Abu Zaid ya tattara ya siyi fresh fruits ma su kyau a ido sannan dasauri ya ƙara nufowa gurin Saleem. Daga sama har ƙasa Saleem yake kallon Abu Zaid kafin ya ƙaraso. 

"wai dagaske Abu Zaid ne wannan? Ya tambayi kansa, Ya tsinewa Hudayya a cikin zuciyarsa  babu adadi. 

Numfashi Abu Zaid yake saukewa yana ƙoƙarin shanye raɗaɗin da ɗan yatsarsa yake mai, bayan ya ƙaraso kusa da Saleem a hankali ya furta "ga shi ka kai mata amma kayimin alƙawarin bazaka gayamata ka ganni ba ".

kai kwai Saleem ya ɗagamai alamun ya ji saboda idan yayi magana kuka ne zai biyo baya.

 Abu Zaid yana tsaye har Saleem ya hau Taxi yabar wajen. Bayan Taxin ya bi da kallo, kafin ya ɗauke Ƙwallarsa  yana kife tafukan hannayensa a kan fuskarsa, kuka mai sanyi ya fashe da shi har da shesheƙa. 

Ya daɗe a tsaye yana kuka kafin ya fara tafiya domin Ba shi da kuɗin siyan wani kayan marmarin kuma ba shi da na Mota, tsakanin wajen da  gidan su akwai ɗan tazara. Dole haka yafara takawa da ƙafa yana hutawa idan raɗaɗi Ɗan yatsar ya ishe sa, a haka yaƙarasa gida a gajiye ....✍🏻

By Nafisa Sasaal

A parlor yasamu Hudayya tana kallon tv harda kyalkyala dariya. Bai ce mata komai ba bayan sallamar da ya yi.

Dariyarta ce ta ɗauke lokaci ɗaya.

cikin sanyin hali da na muryar da take ƙoƙarin nuna tanada shi tun bayan barowar su Zaria ta amsa sallamarsa kafin ta ɗora da;

"sannu da zuwa Yayaa"

kai kawai Abu Zaid ya ɗaga mata ya wuce ɗakinsa. 

Bayansa tabi da kallo, sai take ganin kamar akwai abinda yake damunsa yake ɓoyewa, koma dai menene a hankali zata sani, kallonta ta tacigaba dayi ranta fari fes tana kyalkyala dariya.

Abu Zaid bayan ya isa daƙinsa; numfashi mai ɗumi ya sauke lokacin da ya fito daga wanka, raɗaɗin abu biyu na haɗemai labarin Siyaa na gari ɗaya da shi da kuma ciwon ɗan yatsarsa da yakeji a duk sassan jikinsa. 

Kullum sai dare ya raba idan Allah Ya taimakesa yake iya barci, amma daren ranar sai yafi na kowani dare muni saboda tunani da ciwon da ya addabesa.

★Hudayya washe gari da wuri ta bar gidan zuwa Makaranta batare sun haɗu da Abu Zaid ba.

 Bata da ƙawa sai Mutum ɗaya mai suna Maryam kuma itama ba sa hirar personal issues a tsakaninsu, sai hirar karatu da hirar daba'a rasa ba,ranar dai kasa jurewa tayi ta gutsurowa Maryam labarin iyakar inda zata wanke kanta batare taga aibunta ba,

bayan Maryam ta gama sauraran labarin Hudayya baki ta riƙe kafin ta kwashe da dariya. Ta ɗan ɗauki daƙiƙu ta na yi sannan ta tsagaita, tana cewa;

"hmm Hudayya baki iya neman soyayyar Ɗa Namiji ba,ai da hirar Siya zaki dinga jansa ko da yanuna bayaso, idan zaki iya ma kice masa zakije har wajen kakarta ki tambayeta ko Siya tananan lafiya tunda kin ce can wajen zuwanta ne, wallahi ina gayamiki dole yafara sakar miki fuska."

 Hudayya da tantama tace

"Dagaske Maryam kina ganin hakan zai janyomin hankalinsa kuwa",

Da ƙarfin Gwiwa Maryam ta ce;

"ƙwarai kuwa da kanki zaki bani labari" ta ƙarasa faɗa tana juya idanuwanta. 

Hudayya gaba ɗaya sai ta matsu ta koma.

Su na tashi bata tsaya surutan da ta saba ba ta nufi Gida.

Lokacin da ta isa gida, a parlor ta samu Abu Zaid yana kwance kan doguwar kujera kamar ma bai fita aiki ba, da tsoron abinda yake ranta ta gaisheshi, bata jira amsawarshi ba tayi gyaran murya da addu'ar Allah yasa ya karɓi zancenta. Sannan ta ce;

"Yaaya inason zuwa Tofa wajen Kakar Siya na ji ya ya lafiyar Siyaa, don Allah kabani addireshin gidan". 

Abu Zaid miƙewa ya yi ya zaune da mamaki kwance a saman fuskarsa.

Da a waya yayi magana da Saleem jiya da sai yace laɓewa Hudayya tayi ta ji tattaunawarsu.

 murmushin da bata taɓa samu daga garesa ba yasakar mata, don kamar tasan hanyar da zai ƙara samun wani labari akan Siyaa yake nema da sanyin Muryar daya haɗe da ciwon dayake ji yace

"yaushe zakije Hudayya"

cikin zumuɗi Hudayya tace;

"ko gobe Yaaya a shirye nake" Kai ya jinjina mata yana miƙa mata farar shinkafar daya girka yakasa ci. 

Kamar babu komai a ranta haka ta tashi ta nufi ɗakinta da abincin ɗaya bata a hannunta wutar tsanar Siyaa nacin zuciyarta.

Abu Zaid; Maula ko roƙo ba halinshi bane don baima taɓayi ba, amma a karon farko ya ɗaga waya ya kira Taufiq ya roƙesa kuɗi.

cikin ƙasa da hour biyu sai ga Taufiq ya turo yaronsa da kuɗin. Da lallaɓawa Abu Zaid yabar gidan. 

Siyayyan kayan sawa dana ciye-ciye dayasan Siya takeso yayi mata. Bayan ya dawo Gida a sabon ƙaramin jakar daya siyo ya jera mata komai. 

★washe gari bayan Hudayya ta shirya, Kuɗin Mota wadataccen Abu Zaid ya bata tare da kafa mata sharaɗin kar tace tasan inda yake.

Hudayya Mugun kallo tabi bayansa da shi ta cikin liƙabin dake manne akan fuskarta. 

Bayan Hudayya ta isa Tofa tana sauka a tasha ta haɗu da Hajjo riƙaƙƙiyar maƙiyar zuri'ar su Siyaa duk da alaƙar jini da suka haɗa.

"Don Allah tambaya nake yi, gidan Habu Sarki" Hudayya ta tambayi Hajjo dake tsaye a gefenta.

Dasauri Hajjo ta karɓe da "zo in rakaki nima gidan na nufa"

 gaisheta Hudayya tayi Hajjo ta amsa tana ƙare mata kallo sannan ya ce;

"ƴar nan badai wajen Siyaama kika zo ba ko", da salon bugar ciki ƙiyayyar su Siyaa daya bayyana a maganar Hajjo Hudayya ta ce;

"a'a ni mai ya haɗani da wannan uwar girman kan." 

Shewa da guda Hajjo tasa kamar mara kamun kai sannan ta ce;

"yo ai jiji da kai yaƙare tunda ta kasa zama da Baturen da suka aura mata,kuma dai Ibrahim ɗin da takeso zalamar uwarta yasa sun turamai aljanu sun kashemai al'aurar to mai ya rage da zatayiwa mutane jiji dakai ga ciki ta kwaso". 

Gaban Hudayya ne faɗi tsoro da kishi mai zafi na shigarta.

Hajjo da yake mai surutu ce ga kuma hassada daya makatar da ita batare da tantace daga ina ma Hudayya take ba, tunda har lokacin fuskarta manne yake da liƙabi tayita sakar zance Hudayya na janta da hira har suka rabu a hanya bayan ta nuna mata gidan daga nesa.

Wadaccen filine a gaban gidan an kewayeshi da wayan ƙarfe har sai da ya haɗe da ƙofar shiga ainihin cikin gidan shuke-shuken kayan marmarine a yalwataccen filin don haka gurin yake da sauƙin zafi.

Siya tana zaune akan plastic chair fari idanuwanta a lumshe kyawawan dogayen yatsunta dake bayyane na zube kan wayarta mai tsadar da sai shahararrun ma su kuɗi ne suke iya riƙeshi a waccan lokacin, daga nesa Hudayya take kallonta kishinta kamar zai kassarata, tasani babu wani labarin da zai wanzar da Murmushi a saman fuskar Siyaa sama da wanda tazo dashi amma batajin zata bata wannan labarin, maimakon ta shiga filin kamar yadda tayi niyya sai ta juya a zagaye ta koma tasha, kai tsaye Motar Gwarzo ta nema. 

Su Baba Ilu bakinsu kamar zai yage don kaf abinda Abu Zaid yabawa Hudayya su taje ta rabawa.

Abu Zaid Tun bayan tafiyar Hudayya yake zaune a parlor Sallah ne kawai yake tayar dashi, har bayan Magriba yana zaune zaman jiran dawowar Hudayya.

Hudayya bayan ta bar Gwarzo Kukan Abu Zaid bashi da amfani a wajenta tasha a hanya wannan dalilin yasa idanuwanta yin jajir. 

Sai dare ta iso gida.

Da damuwa sosai Abu Zaid yake tambayarta maiyasamu Siyaa? Ta samu ganinta?

Cikin kuka Hudayya ta ce;

"Siyaa tayi aure tana ma da ciki kuma tace karka ƙara nemanta tunda kaci amanarta,nayi mata bayanin sharrin su Baba Ilu ne amma taƙi yarda ƙarshe tasa aka koreni".

Murmushi mai tafe da ƙwalla ne ya tahowa Abu Zaid cikin sanyin muryarsa dake rawa yace 

"banyi fushi ba, laifi nane tun farko, ai dai tana lafiya ko?" 

Baki hanci ido Hudayya tasaki tana kallonshi kafin ta girgiza kai alamun a'a, murmushi yaƙarayi amma na wannan karon hawaye ne kwance  a kan fuskarsa.

" nasani wata rana zata haƙura ta fuskanceni kije ki huta Hudayya na gode kinji" kai ta ɗagamai saboda ta kasa magana.

 Hudayya bayan ta koma ɗaki

tausayinsa ne yake neman bijiro mata amma baƙin halinta sai ya danne tausayin na shi. 

Kwanan neman mafita Hudayya tayi sai a lokacin ta gano dalilin dayasa bayajin komai a kanta duk abinda zatayi don ta burgesa ko ta ja ra'ayinsa baya nuna yasan tanayi.

★ washe gari kamar yanda Abu Zaid ya kwanta bai ci abincin dare ba haka ya tafi wajen aiki baiyi karya ba. Daga wajen aiki ƙaramin private hospital mai sauƙin kuɗi ya wuce.

 Batare da sanin makamar aiki ko gwaje-gwaje ba, Likitan ya danƙara masa Magunguna har da na shafawa a ƙafa.

Hudayya a hankali tafara mayar da gidan Taufiq wajen zuwanta bayan ta gina shaƙuwa a tsakaninta da Matarsa mai son mutane da sauƙin kai. 

A cikin watanni ukun da suka biyo baya sau biyu Abu Zaid yana aikar Hudayya wajen Siyaa da uban siyayya ko biyawa Tofa ma batayi take wucewa Gwarzo da kayan. 

A hankali a hankali yawan zuwa gidan Taufiq da yadda Hudayya take tallata masa Jikinta  ta hanyar saka matsatstsun kayane yafara jan ra'ayinsa, har ya kasa haƙuri ranar da ya ɗauketa zai mayar da ita gida ya karɓi lambar wayarta

Tun kafin ta baro Motarsa suka saka ranar haɗuwa da juna a keɓantaccen waje batare da sanin iyalinsa ba.

A ɓangaren Muhammad 

Sai dare ya dawo gida, yaga babu Siyaa, kuma dama tun da rana yake kiran layinta baya samu.

Hankalinsa dana Mahaifinsu da suke ƙasa ɗaya lokacin ne ya tashi, itama Mommyn Siya da Muhammad ya sanar mata ruɗewa tayi gashi ko sun kirata baya shiga, bayan Muhammad yasa an zurfafa bincike, ya samu labarin tafiyarta Nigeria. 

A gidan Mommyn Siya Muhammad ya tare saboda ƙuruciya da sangartar da suka haɗemai. Duk magiyar da Mommyn Siya tayiwa Kaaka a waya kan su tilastawa Siyaa ta dawo bata saurare ta ba, don cewa ma tayi Siyaa  bazata koma ba sai dai idan Nigeria Muhammad zai dawo su zauna tare.

A ɓangaren Kaka, tasan  batun Muhammad ya dawo Nigeria, abu ne mai wahala shiyasa tafaɗi haka don tasan rabuwa zai yi da Siya kowa ya huta tunda Siya ta ce bata sonshi.

Numfashi Saleem dake zaune kusa da Kaka ya sauke har lokacin fuskar Abu Zaid nayi mishi yawo a ido, da damuwa ya ce;

"Nenne kibar Siyaa ta tafi,don Allah"

 cikin faɗa  Kaka ta bashi amsa da

"akan wani dalili Saleem menene hujjarka eh Yarinya ta ce bata so dole ne" 

"Nenne Kamar fa Siya ciki gareta gara ki barta ta tafi, domin idan kika biye mata Baturen Mijintane zai ɗaureki"Saleem ya faɗa da iya gaskiyarsa

jikin Kaaka sanyi yayi don ita batasan da wani batun cikin ba, tunda Siya bata gayamata ba sai kuka da takeyi kuma tasan Saleem likita ne bazai yimata ƙarya ba. 

★washe gari Mommynta ta taho Nigeria, a Lagos ta sauka washe gari ta biyo jirgin Kano.

Da magiya da roƙo Siyaa ta yarda ta bi Mommynta su koma Coventry amma da sharaɗin idan ta haihu zata dawo, shima Muhammad da aka kira a waya ya nuna ya yarda, musamman da yaji Siya tana da juna biyu.

Muhammad Ƙwarya ƙwarya Walima mai ƙayatarwa ya shirya shi da abokanan kasuwancinsa a gidan hutawarshi, har lokacin Zayad baya ƙasar sai a waya da suka sanar da shi. Tari Siyaa tayi sai Muhammad ya tambayeta menene matsalan haka Mahaifinsu su duk zuwa sai ya tambayeta ko ta na buƙatar wani abun? ranar da tayi Sati da dawowa Zayad ya dawo amma bai zo gidansu ba sai da yayi kwanaki saboda hutun dayake buƙata. 

Batason kallon fuskar Zayad saboda dalilan da ita kaɗai ta barwa ranta, a zahiri yana nuna kulawarsa a kanta, amma wasu lokutan tana hango kamar rashin yarda da ita a cikin idanuwansa.

Sai bayan sati ɗaya da dawowar Zayad ya kawo musu ziyara, shima bai jima ba ya ja ɗan uwansa suka bar gidan, harara Siya ta raka bayansu da shi tana jan ƙaramin tsaki.

A ɓangaren Hudayya

irin zaƙewar da ta nuna ne yafi komai birgesa bayan ya keɓance da ita, duk da yana sane da matar abokinsa ce.

Daga ranar da ta bawa Taufiq haɗin kai, sai ta janyewa zuwa Makaranta kullum tana guest house ɗin Taufiq suna lalatarsu.

 Abu Zaid 

Bai gajiya ba duk ƙarshen wata  sai ya tura Hudayya da uban Siyayya Tofa ta kaiwa Siyaa amma sai ta wuce ƙauyen Gwarzo da shi.

 Ciwon ƙafarsa bayayin baya kullum sai gaba duk da maganin dayake shafamai.

 Taufiq yayi niyar kaisa Asibiti mai kyau amma Hudayya ta hana da salon makircinta, dayake kuma bayason abinda zai ɓata ranta sai ya haƙura.

A ɓangaren Aunty

Damuwa da rayuwar kaɗaici ne yafara taɓa lafiyarta itama, a hankali ciwo yafara danneta cikin watanni biyu jikinta yayi tsanani domin ƙiri-ƙiri har Zainab Dangin Alhaji Ɗalhatu sun hanata ganin Mahaifinta, Gida ma suka mayar da shi sunata bankamai maganin gargajiya. 

A ɓangaren Abu Zaid 

da Lokacin biyan kuɗin Makarantar Hudayya yayi sai yagaza saboda baya ajjiye kuɗi kullum cikin yin Siyayya yake yana tarawa duk ƙarshen wata Hudayya takaiwa Siyaa ita kuma sai ta wuce Gwarzo da shi wajen Ƴan uwanta.

Hudayya kishin inda Abu Zaid yake ƙarar da kuɗinsa har ya gaza biya mata kuɗin Makaranta da kuma samun damar da ta yine yasa tace Taufiq ya zaɓa ko jikinta ko sallamar Abu Zaid daga aiki. 

Ba su taɓa samun saɓani ba sai a wannan lokacin don ɗauke mata wuta Taufiq yayi, amma dayake shaiɗanci da kwaɗayin son jikinta na addabar zuciyarsa sai ya gwammacewa korar Abu Zaid daga aiki ya kuma cigaba da cin amanar shi. 

Kira yafi miss called goma Taufiq yayiwa Hudayya amma bata ɗaga ba tana ƙunshe a ɗaki ranta duk ba daɗi, sai a kira na wajen goma sha ɗaya ta ɗaga cikin yauƙi da salon ƙara siye zuciyarshi tace

"maiyasa kake kirana bayan duk wulaƙancin da Abu Zaid yakemin kana gani yasan ba shi abinda zai gamsar da ni ya ajjiyeni a matsayin matarsa, kuma sannan ya dinga aikata wajen Matar da tayi sanadiyar barinshi gida duk ƙarshen wata da kaya amma banyi fushi ba shine kuma duk da haka zaice bazai iya biyamin kuɗin Makarantar ba, da me zanji, haba Dear anya kuwa kana sona bafa ina nufin shi da wani abun bane kawai don ya hankaltane ya daina yin irin wannan siyayyar shirmen dayake yi" Hudayya ta ƙasa faɗa kamar zata saki kuka.

Taufiq cikin wutar da shaiɗan yake ruramai na son kasancewa da Hudayya badon tafi Iyalinshi da komai ba yace;

"naji na amince shikenan yanzu ki fito ina jiranki"

cikinta Hudayya ta shafa tana sakin murmushin dayasa Taufiq yin ajiyar zuciya....✍🏻🩸🩸🩸🩸🩸🩸🩸🩸🩸🩸

Taufiq Ajiyar zuciya yasauke bayan ya katse kiransa da Hudayya, tayaya zai iya koran Abu Zaid daga aiki bayan yasan shine madafarsa, amma garaɓasar da yake kwasa a jikin Hudayya na neman sashi makantar da zuciyarsa kan ya sauya ra'ayinsa. 

Bayan mintuna bakwai da wayar su da Hudayya kiran Abu Zaid ya shigo mai a mutunce su ka gaisa sannan cikin ƙanƙantar da murya a karo na biyu dayake roƙonshi kuɗi yace

"kayimin haƙuri Taufiq zanƙara neman alfarma a wajenka,ka taimakemin da kuɗi na biya kuɗin Makarantar Hudayya dan Allah"

Wani irin sanyi jikin Taufiq ya yi,yanajin Abu Zaid bai cancanci ya juyamishi baya ba zuciyarshi mai kyau ce amma abinda sheɗan yake kitsa mai a kan Hudayya yana baima ya girmi tausayin Abu Zaid dayakeji a ranshi.

Abu Zaid Cikin sanyi murya dayake tunanin haushin tambayar kuɗin da yayi Taufiq yaji yace

"kayi haƙuri da takurata Taufiq" cikin kame-kame tunanin dayakeyi Taufiq yace

"no,In Sha Allah anjima zansa a kawo maka" godiyar daya ƙara jefa wasi-wasi mai girma a cikin zuciyar Taufiq Abu Zaid yayita yimai.

Bayan Abu Zaid ya katse kiran Taufiq tambayar kansa ya yi;

"Mai Abu Zaid yake samu a zamansa da Hudayya da har yakejin ta cancanci ya kyautata rayuwarta har haka"

A take yaji bazai iya korarshi daga aiki ba, zai bashi hutu kawai don kawar da idon Hudayya yasamu abinda yakeso.

Hudayya Cikin shigar  daya fitar da surar jikinta  gabaki ɗaya tashirya sannan ta ɗora Abaya a sama ta yafa mayafinsa, ta yi sa'ar Abu Zaid baya parlorn don haka ta siɗaɗe ta gudu bayan ta gama hararar ƙofar ɗakinsa. 

Abu Zaid Bayan gama wayarsu da Taufiq ajiyar zuciya ya sauke yana shafa ƙafar da yakejin ciwo a cikisa gaba ɗaya, ba kamar daa ba da iya ɗan yatsarsa ba ne kawai yake yi mai ciwo, bayaso Hudayya taji wani iri tunda ko ba komai ta taimakeshi ta ɓangaren kaiwa Siyaa saƙo duk da ƙorafin kyara da take yimasa Siyaa tanayi mata amma ta jure, wannan dalilin yasa yake ganin ta cancanci ya kyautatamata..

  bai taɓa zargi ko kawo tunanin Hudayya bazata taɓa yimisa irin wannan alfarmar ba, a tunaninsa Dagaske ta sauya kamar yadda take nunawa, har kullum yana ganin yadda zuciyarsa take mai kyau haka na kowa yake.

 A hankali ya fito parlorn ya zauna yana jiran zuwan Yaron Taufiq.

A ɓangaren Siya

Duk kulawar da Muhammad yake bata gani kullum tunaninta na kan Ɗan uwanta Abu Zaid. Taƙi ta saki jiki suyi irin rayuwar wayayyun da yake buri, babu inda baya kaita don ta samu farin ciki amma bata nuna jin daɗinta balle ta tabashi haɗin kai suyi irin zaman dayake so.

Muhammad bai iya riƙe damuwa ba kamar ɗan uwanshi,zai iya cewa akan Siyaa ne kawai yakasa samun irin soyayyar dayake so. Wasu lokutan haka zata wuni tana ƙunci har da su kuka kuma duk tambayar da zai yi mata babu amsa sai kuka,har wajen Mommynta ya kai ƙorafin ta tuntuɓi Siyaa menene damuwarta,maimakon ta tambayeta menene damuwarta, sai batayi ba sai faɗan dayasata ƙin kula Muhammad ɗin bayan ya kaita gida ya ɗaukota

 Damuwa irin wanda bai san akwai shi ba ya shiga,da ya kasa jurewa sai ya wuce gidan Zayad. babu shamaki tsakaninsa da gidan Zayad amma a ranar sai akayimisa iyaka da shiga,kuma yakira wayarsa bai ɗaga ba,da wannan baƙin cikin ya wuce gidan Mahaifinsu. Ba ya wahalar da kansa wajen kai wa Mahaifinsa ƙorafin Siyaa don baya ganin laifinta,komai tayi dai-dai ne. Daa yatashi tafiya maimakon ya wuce gida sai ya tafi Mashaya yasha giyan da ya jima da daina sha tun kafin auren su, sai da ya bugu barci ya ɗaukesa anan.

 Sai tsakar dare yafarka. Baiji wani nauyi ko ya aikata wani laifi na musamman ba,jiki a mace ya wuce gida,abinda ya ƙara ƙona mai rai Bedroom ɗin Siyaa ma a kulle yake haka na nufin batasan ma bai kwana a gidan ba,da tafiyar mayen abinda yasha da bai gama sakin sa ba ya wuce ɗakinsa da  fushi.

A Siya bayan ta farka

simple make-up da shiga mai sauƙin nauyi tayi tana jiran Muhammad ya fito su karya.

Tana zaune ya fito, fuskarshi a kumbure, kusa da ita yazauna yana kama dukka hannayenta haɗe da marairaice idanuwanshi, da muryasa mai daɗin sauraro yake mata ƙorafin bata damu da shi ba ko har yanzu Ɗan uwanta takeso ba shi ba?

kai ta girgiza tana ƙoƙarin shanye hawayen da yakeson zuba mata, hannunta na cikin nashi yake faɗin

"to mekikeso Siya?a" 

a hankali cikin rawar muryar tace; "banajin daɗi, komai bayamun daɗi" da nazari sosai Muhammad yake kallonta yanason tantace menene ainihin matsalarta amma yakasa ganowa. Ya na manne da ita suka karya.

 Bayan sun gama karyawa, ya miƙe ya na yimata raɗar ta shirya su je gidan Zayad. A take yanayin fuskarta ya canza, ta na bin bayansa da kallo. Daa tana da zaɓi da babu abinda zai sa ta bishi.

Sun kusa minti ashirin da biyar a zaune sannan sukaji alamun tahowarsa saboda ƙamshinsa dayake ƙara kusanto su,cikin tafiyarshi data tsana sama da komai na izza da alfaharin da ko bai faɗa ba tasan yana ji da tarin baiwar da Allah yayimai, 

Bayyanarsa a parlorn, yasa ta ɗauke kanta daga saitinsa

Zayad bai ɗauki sauƙin kai a matsayin abu mai kyau ba balle ya kwatantayi,tayaya ma zai yi sauƙin kai mutane su rainasa bayan yana da komai. Yanda suka gaisa da Ɗanuwansa da yanda suka rungume juna ne yasa Siyaa jan ƙaramin tsakin da ita kaɗai taji kayanta. 

 Siya bayan sun gaisa da Zayad

Irin kallon da kullum take hangowa idan sun haɗa ido taƙara ganin a cikin idanuwansa sai dai na rana ƙarara ya bayyana kallon ƙasƙanci yake mata, kanta ta sunkuyar ƙasa tana jin takaicin dama bata biyo Muhammad ba, amma komai ya yi mata ba laifinsa ba ne laifin Mahaifiyarta da take kambabasu.

Da rawar murya kukan dayakeson ƙwace mata ba tare da ta ɗago fuskantata ba ta ke amsamai tambayarta lafiyar Baby da yayi.

Har suka gama hirarsu Siya ba ta motsa balle ta tofa Zayad ya gwaleta, domin tun guduwarta Tofa bai ƙara kiranta ko ya ce Ɗan uwansa ya bata waya su gaisa ba kamar yadda ya saba.

 Zayad da can Siya tana burgishine saboda yana ganin tana son Ɗan uwansa, amma tunda ta gudu ya gano ba son Muhammad takeyi ba kuɗinsu da shaharar suke so..

A ɓangaren Hudayya

Suturarta take mayarwa bayan sun gama abinda ya haɗasu, tana sawa tana murmushi har da kashewa Taufiq dayake kwance a gefenta ido ɗaya

Murmushi Taufiq ya mayar mata, yana mamakin yarinya ƙaramar kamar Hudayya da iya bariki.

Bayan ta gama sakawa sai ta faɗo kanshi, cikin yauƙi da kisisina tace

"Ya ya zancenmu ka sallamen shin?" sai da Taufiq ya tattaro nutsuwarsa sannan yace;

"Hudayya bai da ce na kori Abu Zaid a irin wannan lokacin da bashi da kowa ba, amma zan bashi hutu kafin ya ji sauƙi sai na maye gurbinsa da wani ina fatan hakan yayi miki"

 Baki ta turo tana miƙewa a zafafe haɗe cewa;

"Ta yaya zan baka jikina kuma ka ƙiyimin abinda nake so Taufiq? duk ranar daka cire tausayinsa a cikin zuciyarka ka shirya yin adalci tsakanina da shi sai ka dawo mu cigaba da maga.."

 Ƙofar da ake ƙwanƙwasawa  kamar za'a ɓalla ne ya katse zancen Hudayya, da rawar jiki ta ɓuya a bayan Taufiq.

Cikin ƙarfin hali Taufiq yace "relax Baby bari na duba shiga can ki jirani" Ɗakin da ya nuna nuna mata ta faɗa da guje ta murza key. 

Ya na zargin Matarsa ce, saboda ta daɗe tana zargin yana kawo Mayan banza gidan, yasan ma ita kaɗaice Maigadi zai bari tayi irin wannan bugun, mukullin Motarsa ya ɗauka sannan ya nufi ƙofar, Yana buɗewa yayi ido huɗu da Matarsa idanuwanta sunyi jajir alamun tasha kuka, gudun tonuwar asirinsa yasa ya fara janta da iya ƙarfinsa tana turjewa har ya samu damar turata cikin mota.

 Kafin suka kai duk da ta yakushe mai fuska da hannu saboda ƙoƙarin ƙwace motar da takeyi a hannunshi.

"ki saurareni nayi miki bayani" cikin kuka mai raɗaɗin da babu wanda zai gane ɗacinsa sai Macen da Mijinta baya iya kame kanshi daga Matan banza ta ce

"menene babu a jikina Taufiq?duk wahalhalu da abubuwa danakeyi wajen gyara jikina duk domin na burgeka ace kana neman Matan banza, Matan banza ma da ba su kaini komai ba,mai zakaso a jikin Macen da ta zaɓi cin amanar Mijinta,duk da kyakkyawar zuciyar dayake da shi, wallahi bakayiwa Abu Zaid adalci ba,nasan da shi ne wallahi ko babu sutura najemai bazai taɓa haɗa shimfiɗa dani ba, wallahi daga kaina ta daina cin amanar kowa"

Cikin bazarana Taufiq ya ce; "ke wai yaushe zakiyi hankali ne eh? me zanyi da Matar Abu Zaid! Ki daina yimin sharri, wallahi idan ba haka ba zan ɗauki mummunar mataki a kanki"

Ɗaya wayarsa da ya manta a gida ta ɗauko ta bugamai a fuskarsa, tana masifa..

Wani abu mai ɗaci Taufiq ya haɗiye batayi ƙarya ba don babu wani abu na jikinta da baifi na Hudayya kyau ba,hatta a shifiɗa,sai dai yanda Hudayya take fitsaremai da batsa kala-kala da karairaya iri-iri, kamar wanda ta taɓa sana'ar karuwanci ne ya fi komai burgesa sai sheɗain dayake ƙara ƙawata masa ita.

 Hudayya bayan ta tabbatar su Taufiq sun bar gidan da sanɗa ta fito, ko gefen da Maigadi yake bata kallaba ta bar Gidan.

A firgice Hudayya ta shigo Parlorn ko sallama babu kamar an korota.

 Abu Zaid ta samu a zaune, wani irin wari na ɗan tashi sama-sama a cikin parlon, duk ya rame sama da watannin baya. Komawa tayi da baya tayi sallama tana saita nutsuwarta.

Da sakin fuska ya amsa sallamarta, kafin ta shige ɗakinta bayan ta gaishesu ya ce;

"gobe ki shirya zuwa Makaranta na roƙi Taufiq kuɗi kuma ya bani banason wannan yawon kinji" 

Kukan tausayinsa ne ya taho mata don haka ta ɗagamai kai alamar ta ji, sannan ta wuce ƙarasa shigewa ɗakinta dasauri.

Kan katifarta ta zube tana kuka mai sauti

"maiyasa nayiwa Abu Zaid haka maiyasa? Ta tambayi kanta.

Tuno dalili da ya sa tayi haka da kuma sonta da bayayi har lokacin sai shaiɗan ya fara gusar da tausayinsa a ranta, tunani kala-kala na addabar zuciyarka.

A cikin sati biyu da suka biyo baya ita da Taufiq ba su ƙara waya ba,saboda Matarshi zinare ce mai daraja a wajensa ba zai yarda ita ya ɗauki azurfa ba, gara ya haƙura da Hudayya kawai.

 Ita Zina sai ka sawa ranka zaka daina kake iya dainawa da Taimakon Allah amma ga wanda shaiɗan yasamu galaba a kanshi tubarsa na wani lokaci ne, zantukan batsan  da kunnuwan Taufiq suka sabaji daga bakin Hudayya ne suke ta azalzalarsa, yana jin kamar ya yi shekara bai ganta ba ranar dai ƙasa haƙuri ya shirya da sunan zuwa duba Abu Zaid bayan hutun daya bashi don ƙafarsa baya iya tafiyar arziƙi da da shi.

Warin dake tashi sama-sama mara daɗi ne yatashi hankalin Taufiq ga ƙafar ya kumbura sosai don maganin gargajiya Abu Zaid yake shafamai tunda aka cemasa Cancer ne yasan yasan ya na zuwa babban Asibiti za su ce yankew zasuyi.

"sannu Abu Zaid dama haka ƙafan yaƙara komawa Subhanallahi" Taufiq ya faɗa yana kallon yanda Abu Zaid ya canza kamanni.

 A take Taufiq ya kira wata Cousin Sister sa da Abokin Mijinta yake maganin gargajiya a Minna.

 Ba a ɗauki lokaci ba, aka ƙara kiran Taufiq dake zaune kusa da Abu Zaid, kan Abu Zaid zai yi tahowa kowani lokaci. Har Taufiq ya bar gidan Hudayya bata dawo daga Makaranta ba.

Tun a daren Abu Zaid ya yi sallama da Hudayya, bai naimi taimakonta ba ya haɗa kayansa da kanshi.

 ★washe gari da safe, Abu Zaid Cikin tausayin kanshi ya dai-daita zamanshi a bayan motar da Taufiq ya bayar Driver ya kaishi har garin Minna. A waya suka yi bankwana da Taufiq, Hudayya kuwa tana ɗaki a maƙale wai bata lafiya.

Hudayya bayan tafiyar Abu Zaid sai gidan gabaki ɗaya ya gundurenta, ko ba komai motsin Abu Zaid yana rage mata kaɗaici.

 Ranar wata Weekend tana zauna taji ƙwanƙwasa ƙofa, gabanta ne ya faɗi don Maryam ƙawarta batasan gidan su ba, Taufiq kuma ya daina nemanta,a ɗan tsorace ta buɗe. 

Taufiq ne a tsaye cikin kwalliyar shaddar da ya yi masa kyau, Kamar tsohon maye haka furta "I miss You baby" ranta ta ɗan ɓata tana juya idanuwan da su kaɗaine suka taimaki fuskarta yake da ɗan kyawun gani.

Da salon ƙara siye zuciyarsa ta ce;

"babu ruwana dakai Taufiq"

"Haba mana Hudayya kinsan fa ke ta mussamman ce" Taufiq ya faɗa yana shigowa ciki.

Da musayar kalmomin ƙewar junansu da sukayi suka shiririce a gidan Abu Zaid yayin da shikuma yake can garin Minna cikin azabar ciwo.....✍🏻

Shashancin da ido bazai so gani ba Taufiq da Hudayya suka tafka a gidan sai wajen goma da rabi, taga yana ƙoƙarin kimtsa kanshi don tafiya gida.

cikin ƙwarewar da ta karantar da kanta Hudayya tace ;

"tafiya kuma,gaskiya ni tsoro nakeji kuma ƙewarka zai hanani barci,ni dai gaskiya ka kwana anan"

 ido Taufiq ya buɗe da kyau yana kallonta kamar tsohon maye, na wasu daƙiƙu kafin yace

" haba Hudayya kinsan banaso Matata ta ƙara zargin komai,kuma kinsan soyayyar mu na sirri ne, kinga kenan babu buƙatar na kwana a nan ko kinason labari yaje wajen Abu Zaid?" 

Hudayya da takaici ya gama kamawa cikin fushi ta ba shi amsar

"Sai me? ina da right ɗin yin irin rayuwar da nakeso saboda ba shi abinda zai gamsar dani a matsayina ta Matarsa, kawai kace kana tsoron Matarka shine kawai".

Rungumeta ta yayi yana lallashinta da kalaman yaudara

"Ohh My Huda bai da ce  na kwana anan kingane, Kwana na anan bazai yiwuba ki yi haƙuri". 

Da fushin da yafi na baya ta ce; " ka tafi mana wanene ya damu mtwsss"

Ya ji haushin tsakin da tayimai banda ya wulaƙanta kanshi da Hudayya bata kai matsayin da zata yi masa tsaki mai tsaho irin wannan ba. 

Bai ƙara kulata ba ya zura kayanshi yabar gidan,bayajin zai iya ƙuntata ran Iyalinshi a kan Hudayya duk da kai tsaye bazaice baya sonta ba amma sha'awarta ne yafi ƙarfi a ranshi.

Bayan fitar Taufiq tayi tsaki yafi ba adadi,dole Taufiq ma ya rabu da Matarsa don bazata juri ace kowanni Namiji sai tayi sharing ɗin shi da wata Macen ba, itama tana buƙatar na ta ita kaɗai.

Har ta kwanta barci bata tuna Abu Zaid ba balle tayimishi addu'a tunaninta gaba ɗaya ya ƙare ne akan yadda zata ƙara zage damtse wajen juyewa Taufiq kai gaba ɗaya.

A ɓangaren su Aunty;

An raba gadon Yazid Mijin Zainab, tsinke ƴan uwansa ba samu ba, Zainab da ƴaƴanta ne suka gaje komai. Lamarin baiyiwa Dangin Yazeed ɗaɗi ba, Daga ƙarshe suka buƙaci Zainab ta kawo wannan dukiya su juyamusu kafin su Safeera su girma. Rashin amincewarta ya rura ƙiyayyarta a cikin zuciyarsu ƙarshe suka barranta kan su da ƴaƴanta da ita kanta. Ta yi kuka kuma tayi magiyar su tausayawa Ƴaƴanta saboda su kaɗai su Safeera zasuyi alfahari da su idan sun girma a matsayin dangi, don ita ba ta da kowa daga Mahaifiyarta sai Mahaifinta da ko ganinshi yafi ƙarfin ta ne suka rage mata, gashi dukkansu babu lafiya, Biris dangin Yazid sukayi da ita, ƙarshe tsangwamarsu ya sa Zainab tattara kan ƴaƴanta da Mahaifiyarta da take tare da su taɓa jinya suka dawo Abuja. Bayan sun dawo Zainab ta fara aiki tana haɗawa da Kasuwanci, bata taɓa tunanin yin wani yunƙuri na nemo Abu Zaid ba, a tunanin Abu Zaid yana cikin ƙoshin lafiya.

Rayuwar su Zainab babu nishaɗi kwata-kwata domin ko Mommyn Siyaa da suke ɗan kira su yi hira, bata son ɗaga kiransu, haka Siya itama sai taga dama take amsa wayar su idan sun kirata.

Daga ƙarshe da Zainab ta matsa da kira, ƙiri-ƙiri Mommyn Siya ta sanar da ita su daina kiran Siya, saboda kiransu yana tuna mata da Abu Zaid, kuma ita ba ta so, Dama Abu Zaid ne ya haɗa kuma ya raba.

A ɓangaren Abu Zaid;

Azaba mai raɗaɗi da ciwo yakeji a ƙafarsa gashi bashi da wani nashi mai kula da shi da kyau sai ma'aikatan Malamin da ya ke jinya wajensa. Bashi da mai kiransa sai Taufiq da kullum sai ya kira, Hudayya bata taɓa kiransa ba.

Bai taɓayiwa Taufiq ƙorafin halin da yake ciki ba na rashin samun kulawa gudun kar Taufiq ya rashin haƙurinsa da gazawarshi, har sai ranar daya tambaya da kanshi.

Ranar da Taufiq ya tambayesa game da cigaban da ake samu, kuka mai sanyi da bakowa bane  zaiji ba Abu Zaid yafashe da shi yana roƙon Taufiq ya sa adawo da shi gida a yanke ƙafar azaba zai kashe shi.

Cikin tausayin da ya mamaye zuciyar Taufiq na cin amanar dayakemai yace

"Abu Zaid ka ƙara haƙuri zuwa ƙarshen wata kaji" da wani irin dauriya Abu Zaid yace

"bakomai Taufiq zan jure Allah yasa na rayu zuwa lokacin". 

Muryar Taufiq cike da rauni ya ce

" In Sha Allahu zaka rayu har tsufa Ibrahim"

Murmushi mai ciwo Abu Zaid yasaki yana runtse idanuwansa da haka sukayi sallama.

Taufiq Kansa ya shafa yana sakin ajiyar zuciya, bayan sun gama waya da Abu Zaid yana jin tausayinsa, amma son Hudayya yafi tasirantuwa a cikin zuciyarsa, bakomai yasa yace ya bari sai ƙarshen wata ba sai dan yafi samun kwanciyar hankalin hutawa da Hudayya da kyau a gidan Abu Zaid, amma kafin ƙarshen wata zai samo musu mafita.

Abu Zaid 

Duk dare baya barci sai kuka da kiran sunan Siyaa, ita kaɗai yake tunawa domin tuni dangin Mahaifinsa sukayi masa sihirin daya daɗe da gogemasa sunan Mahaifinsa acikin kanshi. Tausayi yafarawa bawa waɗanda suke jinya a ɗan madaidaicin gidan tare,har Allah ya kawo wani a cikin ƴan uwansu ɗan asalin Kano ya zo dubiya. Abu Zaid yana kuka yake roƙon su,su tafi da shi Kano ya gaji. Anata kiran number Taufiq bai ɗaga ba.

  Malamin da Abu Zaid yake jinya a gidan Maganinsa ya kira Taufiq bai ɗaga, ya kuma yi yunƙurin dakatar da Abu Zaid kan ya ƙara haƙuri zai warke, amma Abu Zaid ya nuna sam ya haƙura da ƙafar gara kawai a yanke.

★washe gari da safe Abu Zaid ya sa aka ciro ragowar kuɗin da ke cikin Account ɗinsa sukayi kuɗin Mota, shatar Mota suka ɗauka saboda warin da ƙafarsa take yi.

 Taufiq 

Ya na ganin kiran Malamin da Abu Zaid yake wajensa amma yaƙi ɗauka saboda yasan ba zai wuce matsalar Abu Zaid ba, shi kuma bayason dawowarsa a lokacin. 

Da sassafe ya shirya da sunan aiki ya mishi yawa a office.

Yana fita daga gida ya nufi hanyar gidan Abu Zaid, ya na kaiwa Gidan tun a parlor suka fara shashancinsu da Hudayya anan suka ƙare bidirin su kafin barcin nishaɗi ya kwashe su.

Su Abu Zaid da misalin ƙarfe biyar suka shigo garin Kano.

Har compound ɗin gidan Deeni daya taimakama ya taho da Abu Zaid ya ce Driver ya kawo su, bayan ya sauka ya kalli Drivern da Deeni cikin taushin harshe da azabar dayake ji yace

" Allah ya biya ku da mafificin alkhairinsa Ya faranta muku kamar yanda kuka yimin na gode na gode" hawaye da keson zubowa Deeni yayi share da sauri, sannan shi da Driver suka amsa da "Amin" Deeni ne ya taimaka mai har bakin ƙofa sannan ya juya bayan sun ƙarayimai sallama. 

Baya tunanin Hudayya tana gida saboda ranar Makaranta ne,don haka ya zaro mukullan  dake gefen aljihun jakarsa. 

Hudayya tana jikin Taufiq babu kayan arziƙi sai wani malalacin guntun Riga da dake jikinta barcin su sukeyi hankali kwance. 

A hankali ya ɗingisa ya zauna a one sitter yana juya mu su baya don bayason kallon su a karo na biyu. Baiji haushi ko kishi ba sai na rainin hankali da rashin imanin da Taufiq ya nuna mai saboda zai ci amanarsa ya zaɓi barinshi cikin azabar ciwo.

warin da ke shiga hancin kowannen su ne yafarkar da su,dukkan su ihun daya amsa gidan suka saki suna ƙanƙame juna.

 Cikin rawar murya Abu Zaid yace;

"tsoron me kukeji bayan bakuji na Ubangijin ku ba, Taufiq mai zakayi da Mace mara darajan da ta siyar da darajarta don kawai ta ƙulla sharri, bayan kanada Zinariyar Macen auren da ka biya sadaki ka aura da daraja?"

Shiru Taufiq ya yi kamar ruwa ya cinyesa.

Hudayya maganganun Abu Zaid a buɗe suke gareta, kuma baƙaramin ciwo sukayi mata ba, domin dagaske ɗin kanta tabayar a ka haɗa mata hotunan da take turawa Mahaifin Abu Zaid, dayake akwai ruɗu da rashin haƙuri a halayyar Alhaji Ɗalhatu ga kuma tabbacin daya samu  a wajen Nazeer sai ya yarda.

Taufiq Kunya da muzantar da bai san akwai irinshi bane ya kamasa, da rarrafe yaƙarasa kusa da Abu Zaid yana ba shi haƙuri.

Abu Zaid a take ya shaida mai idan yanason Hudayya ya shirya aurenta don shi ya daɗe da sakinta. Kai Taufiq ya girgiza alamun bazai iya aurenta ba saboda Iyayensa bazasu lamunce mai ba. 

Hudayya kuka mai ƙarfi ta fasa tana shigewa Ɗakinta da gudu. 

A dare ranar Taufiq yakai Abu Zaid Asibiti,da hanzari yaƙara dawowa gidan saboda gangar da sheɗan yake bugamai mai a kan Hudayya kamar ana janshi.

Hudayya bayan fitarsu Asibiti Taci kuka idanuwanta duk sun kumbura,tana cikim haɗa kayanta Taufiq ya sameta da taushin murya yace

"Hudayya ina zaki je?" 

Da kaushin murya Hudayya ta ce;

"Gwarzo zan tafi don bazan zauna yakashe ni da warin ƙafarsa ba, tukunnama menene ya dawo da kai tunda ka ce bazaka iya aure na ba eh!" wani irin fargaba ne ya ziyarci zuciyar Taufiq tayaya zai bar garaɓasar dayake kwasa ya wuce shi ga ra ko aurenta na wani lokaci ne yayi daga baya ya saketa.

 Ɗan gyaran murya ya yi kafin ya ce

" Haba Hudayya ki daure ki zauna, In Sha Allahu zuwa next three Months zamuyi aure kuma ai yanke ƙafar za'ayi, don haka dan Allah ki cigaba da lallaɓawa kinji" fasa saka kayanta tayi a jaka ta tsaya tana kallon shi. Kusa da shi taƙara matsowa 

tana fashewa da kukan makirci kafin ta ce;

" dagaske Taufiq zaka aure ni, bayan da bakin naji  kace bazaka iya aure na ba" 

Ido Taufiq ya runtse sannan ya ce;

"Hudayya inajin tsoron iyayena da Dangina ba lallai su amince ba, amma In Sha Allahu zan lallaɓa su zasu amince" 

Rungumesa  tayi da tsananin farin ciki ta na dariya.

A wannan dare a gidan suka kwana ya bar Abu Zaid shi kaɗai a Asibiti bayan ya yiwa Matarsa ƙaryar a Asibiti zai kwana  tare da Abu Zaid.

Taufiq shi kanshi bayajin daɗin abubuwan dayake aikatawa amma rabon ƙaddara da shaiɗan da yake bugamai ganga yasa ya kasa yaƙar zuciyarshi 

★ Abu Zaid washe gari barci mai daɗi yakeyi bayan an yanke ƙafarsa, irin barcin da rabon da yayi irinsa har ya manta. 

Sai dab da azahar ya farka, lokacin da ya farka ya tabbatar da dagaske bashi da ƙafa ɗaya a jikinsa, hannu ya ɗaga cikin jarumta  yana yiwa Allah godiya da raƙon neman mafita, yana cikin addu'a yakasa jurewa ya fashe da kuka,

 sai da yayi kukan da ya ƙara sauya halittar fuskarsa saboda kumburin da ya yi.

A kwanakin da suka biyo  bayan jinyarsa a Asibiti Sau ɗaya Hudayya tazo asibitin dubashi, Matar Taufiq da Taufiq da wasu Abokanan aikinsa ne suke ta zarya har zuwa  ranar da aka sallamesa.

Tun da aka sallamosa ya dawo Gida, sannu ne  kawai ya ke haɗasa da Hudayya, ko fitowa parlon batasonyi kullum tana ɗaki acewarta har lokacin Abu Zaid wari yake yi.

duk yasan manufarta amma bai damu ba saboda yasan zata aikata fiye da haka, dole sai ka na da Imani kake zama mai tausayi ita kuma tayi hannu riga da Imani balle kuma yasa rai zataji tausayinshi, ko abincin gidan bataci sai ta ce kayan abincin ma wari suke yi. 

Bai taɓa ganin mugun Ɗan Adam a rayuwarsa ba irin Hudayya mutane sun sha cin amanar da salo daban-daban saboda saurin yardarsa da tausayinsa amma ba'a taɓa zaluntarsa kwatankwacin wanda Hudayya tayi ba.

 Batare da sanin kowa nasa Taufiq ba ya naimi Iyayen bogi suka tafi Gwarzo nema masa auren  Hadayya.

Hudayya tun kafin zuwan Iyayen Taufiq ta tattara ta tafi Gwarzo, murya ciki-ciki tayiwa Abu Zaid sallama, shi kuma ya yi mata fatan alkhairi.

 A gidan su Baba Ilu ake gudanar da taron da Taufiq ya saki kuɗi Hudayya ta yi da danginta. Babu wanda ya damu da bincikar gaskiyar abinda ya faru da aurenta na farko da kuma gaskiyar inda ta samo Taufiq balle suyi bincike akansa.

Ranar juma'a da ya kama ranar ɗaurin aure 

Su Baba Ilu sai washe baki sukeyi, saboda ganin uban kuɗin da Iyayen biyun Taufiq suka kawo a matsayin sadaki. 

Cikin iyayi da salo kala-kala Hudayya take haɗa kayanta ƴammatan gidan su na ta kallonta sunajin dama sune sukayi sa'ar da tayi. babu Mama Ramatu ƙanwar Mahaifiyarta kuma mariƙiyarta a shekarun baya. 

A ɓangaren Mama Ramatu dalilin rashin zuwanta Bikin Hudayya shine zuwanta gidan Zainab, kamar yadda Zainab ɗin ta kwatantamata ranar da suka haɗuwa a kasuwa.

Bayan Mama Ramatu ta huta ta samu keɓancewa da ƴar uwarta Aunty da har lokacin take kan jinya sai ta fara zubo labarai batare da la'akari da halin da Aunty take ciki ba,

labarin sabon auren da Hudayya zatayi ta fara bata kafin ta ɗora da , "wai  Hudayya ta gayawa su Baba Ilu cewar Abu Zaid yasaketa bayannan ya tattara kayansa ya gudu, shine ta haɗu da Taufiq ya taimakamata".

Tun kafin ta ƙarasa jikin Aunty ya fara ɗam rawa, amma daɗin labari yasa bata ankara ba, bayan ta ɗisa aya a labarin nata sai taga Aunty sansanƙamewa, idanuwanta suka juye, ihun kiran sunan Zainab Mama Ramatu ta ƙwala..

Da kuka Zainab ta mayar da Mahaifiyarta   Asibiti.

Bayan an bawa Aunty gado, Zainab ta fito harabar Asibitin inda Ramatu take zaryar tashin hankalin da take ci.

Kashedi Zainab ta yi mata na karta ƙara zuwa inda suke dama tazo ne don ta ƙarasa mata Uwa banda haka tayaya zata bawa Matar da take halin ciwo irin wannan labarin da tasan zai dame ta?

Mama Ramatu bataji haushin Zainab ba don da gaskiyarta itama baƙin cikin abin ne ya isheta shiyasa.

Cikin Asibiti Zainab ta koma ta bar Mama Ramatu a tsaye kanta a ƙasa. Jiki a sanyaye ta juya ta koma gida tana yiwa ƴar uwarta addu'ar samun sauƙi.

Baƙin cikin wannan ne ya hanata halartar bikin Hudayya. 

A can Gwarzo

Bayan an ɗaura aure, Iyayen bogin Taufiq sun komo gida suka barsa a can shi kaɗai, tunda dama bai gayyaci abokinsa ko ɗaya ba. 

 Hotuna suka yi ta ɗauka da dangin Hudayya da ita kanta, bayan sun gama ɗauka aka kai Taufiq ɗaya daga cikin ɗakunan ƴaƴan Baba Ilu Maza, ya huta ya ci abinci

Hudayya, ɗakin da aka kai Taufiq kafin tafiyarsa ta shiga tun da bata da mafaɗi,  ta na cika kamar zata fashe tayi sallama, a tsume take da magungunan Mata na sihiri kala-kala duk don ta samu abinda takeso. Cikin rashin aji da burin cikar muradinta ta ƙara bawa Taufiq kanta,.tunda dama sun daɗe ba su koma ruwa ba. Cikin iyayin da take tunanin ta riga ta gama ta gama da Taufiq a wannan lokacin tace

 "Ni fa ba zan tare ba gaskiya sai ka kori Abu Zaid daga aiki don banason alaƙar komai a tsakaninku,idan kuma har ba haka ba to na haƙura da auren"ta ƙarasa faɗa cikin raɗaɗin kalaman Abu Zaid da ya ce ita mace ce mara daraja, Matar Taufiq kuma Zinariyar Mai daraja, bazata taɓa yafe masa wannan cin zarafin da ya yi ma ta ba. 

Taufiq Gumin da ya tsatsafomasa a goshi ya sharce baisan wani irin girman laifi Abu Zaid yayiwa Hudayya ba amma🤔.....✍🏻Arewabooks@sasaal74ABU ZAID 

BY NAFISA ALIYU SASAAL 

15

Amma yasan yanda zai ɓullowa lamarin duk da yasan ba abu bane mai sauƙi ya cire Mutum mai muhimmanci a rayuwarsa kamar Abu Zaid ba, to amma ba shi da zaɓi tunda Hudayya ta kafe.

 Hudayya tana ganin kamar har lokacin Taufiq yana kokwanton korar Abu Zaid daga aiki, sai ta miƙe tana girgiza jikinta haɗe cewa;

"Ka yi yadda na ce idan ba haka ba wallahi bazan bika ba Taufiq, a gabanka ya zage Ni ya kirani Mace mara daraja, kuma kayi shiru sannan yanzu ya cigaba da zama a cikin rayuwarmu yanacin arziƙinmu wallahi bazan yarda ba" 

taƙarasa faɗa tana fashewa da kukan makircin daya gama bin jiki da jininta.

Numfashi Taufiq ya furzar yana murza tafukan hannayensa waje ɗaya, ya ɗan ɗauki lokaci sannan ya ce

" Ya isa Hudayya In Sha Allah dakaina zan kai mishi takardar sallamarshi idan yaso gobe sai ki tare,hakan ya yi miki?" 

Da kai tayi masa alamar yayi tana ɓoye fuskarta. 

Bayan barin Taufiq gidansu Baba Ilu, tun kafin ya isa Gida yake saƙawa yana kwancewa dole bazai sallami Abu Zaid gaba ɗaya ba, lokaci kawai zai bashi da sunan sallama da zarar ya gama siɗe Hudayya zai mayar da shi bakin aikinsa ita kuma ya sake ta. 

 Kafin Taufiq ya shiga Gida sai da ya biya yayiwa mata siyayyar kuɗi ma su nauyin da bai taɓa yiwa Hudayya ba, saboda yana ganin Matarshi ƴar gata ce tun bai aureta ba, ba kamar Hudayya da kuɗi kaɗan suke ruɗawa ta dinga zumuɗi ba, duk bama wannan  ba ji yakeyi kamar asara ne ya kashe mata irin wannan kuɗin tunda ba daga Gidan arziƙi ta fito ba. 

Yana zuwa Gida ya samu Matarsa ta ci kuka, siyayyar hannunsa ya ajjiye ya fara zubomata daɗin da ƙarairayi kala-kala, daƙyar ya samu ta haƙura...

A ɓangaren Abu Zaid 

★washe garin ɗaurin Auren Hudayya a Gwarzo da zazzaɓi ya tashi sama-sama.

Da rashin kuzari yake shirya kanshi kicin shiga mai sauƙi. Yana cikin saka shirt yaji kamar ana ƙwanƙwasa ƙofa.

 Kamar yadda yayi tunani Taufiq ne a tsaye fuskarshi babu fara'a ya harɗe hannunsa a ƙirji. Gaishesa Abu Zaid ya yi da fara'a kwance a saman fuskarsa.

Taufiq a daƙile ya amsa gaisuwar Abu Zaid, duk da shi kanshi a cikin zuciyarsa yanajin babu ɗaɗi, amma ba shi da zaɓi sama da zaɓin Hudayya a wannan gaɓar.

Kamar baƙo haka ya shigo Parlorn  Abu Zaid dake gyare fes, ƙamshi mai daɗi na tashi.

 Kicin daƙiya yafara magana;

"ehm dafarko zance karka tambayeni dalili saboda nikaina bansani ba,amma zaka dakata da zuwa aiki har sai sanda na nemeka kuma dan Allah banason bada haƙurinka Abu Zaid iya wanda nayi ma ka ma ya isa"

 Abu Zaid, a shekaru bai taɓa Aboki sa'ansa ba dukkan  sun girmemai a shekaru har Nazeer, ko aure banda Siyaa ƴar uwarsa ce da sai yace yayi yaranta da aure a matsayinsa na mazaunin Birni, amma arziƙin daya gada ne yakaishi matsayin Abota da su, duk da wannan tazarar shekarun dake tsakanin su sai yake ganin kamar Taufiq bai kyauta masa ba ya kalli cikin idonsa kai tsaye yace ya koresa daga aiki.

Ya lura ƙarfi da yaji mutane so sukeyi sai sun mayar da shi mugu mara imani, cikin taushin harshen da ya haɗe da rawar murya Abu Zaid yace;

"bansan girman laifina ba Taufiq amma na roƙeƙa karka koreni kabani lokaci,bani da wanda zai bani abinci sannan ni gurgu ne mara ƙafa ɗaya Dan Allah kaji tausayina kaji ƙaina nasan kayi ƙoƙari amma Dan Allah ka ƙara bani lokaci zan naimi sana'a Dan Allah".

 Taufiq Baƙaramin karaya zuciyarsa tayi ba amma da ya tuno da Hudayya da banzar dayake kwasa sai yaji bazai iya mayar da shi aiki ba.

cikin ko inkula da ya tsaya a iya harshensa yace;

"duk wanda nayi maka a baya bai isheka ba eh? Kai ba zaka tashi ka yi gwagwarmaya ka naimi naka ba dole sai ka ci a ƙarƙashin wani? Ka tashi ka nemi aiki Ibrahim amma ba a ƙarƙashina ba" 

Abu Zaid cikin kuka mai tsananin da yake ganin komai na shirin juyamai baya lokaci ɗaya yace

"Taufiq ka dubi maraicina da nakasata tayaya zan nemi wani aikin su ɗaukeni da ƙafa ɗaya? Dan Allah ka taimakamin Dan Allah idan laifi nayimaka ka yafemin". 

Da zafin murya Taufiq ya ce;

"Babu ruwana Abu Zaid ka je can kayi rayuwarka na gayama" yana ƙarasa faɗa ajjiye envelope ɗin sallamarshi da cash ɗin 100k.

Taufiq yana tafiya Abu Zaid na binsa a baya yana ba shi haƙuri har compound ɗin gidan amma yaƙi sauraronsa.

Abu Zaid parlornsa ya dawo yana wani irin Kuka har lokacin tunanin Mahaifinsa ko neman su Aunty bai taɓa zuwa ransa ba. 

A cikin abinda bai kai shekaru uku ba Ubangiji ya sauya rayuwarsa daga nishaɗi da kwanciyar hankali zuwa tsanani da tashin hankali hannayenshi ya ɗaga yayiwa Allah godiya tare da roƙonSa mafita.

 Ya sani a rayuwar duk wani shahararren mutumin da yayi nasara akwai wani ɓoyayyen labari mai tsanani, zai jure kuma zaiyi gwagwarmayar da Taufiq yayimasa gori akai amma tayaya kuka yaƙara fashewa da shi don har lokacin zuciyarshi mai rauni ne.

"Allah Ka bani mafita Allah Kayi riƙo da hannayena"shi Abu Zaid yayita maimaitawa da sunayen Allah har Barci mai nutsuwa ya ɗaukesa

Taufiq iyayen bogin da ya bawa kuɗi ne suka ɗauko masa Hudayya daga Gwarzo tare da danginta da suketa ƙus-ƙus ɗin da Taufiq yasan asalinsa da bazai aure ta ba, ba su san cin Amana da cin amana bane suka haɗu.

Ƙaryar tafiya Taufiq yayiwa Iyalinsa da danginsa kafin ya tafi gidan Amarya ƙafarshi na rawa.

A ɓangaren su Zainab da Aunty

Kwanan Aunty biyu a Asibiti Allah Ya ɗauki ranta. A wannan rana Zainab ta ga tashin hankalin da bata taɓa gani ba.

Mahaifiyar Siyaa Zainab ta fara kira amma ƙiri-ƙiri ta nuna mata bata jinta, su ma ɓangaren dangin Mahaifinta data kirasu babu wanda ya nuna alamun jimamin babban rashin datayi balle su zo mata gaisuwa.

Daga ita sai ƙawayenta da danginsu, duk da suma ba don Allah suke raɓarta ba sai don dukiyarta.

 Abokannan aikinta Maza da na kasuwancinta ne suka yimata karar zaman makokin yini ɗaya.

Zainab tayi kuka irin wanda baki bazai iya furtawa ba.

Sai rayuwarta ta rage daga ita sai Ƴaƴanta da Mahaifinta da sam Danginsa basa bari ma ta gansa sai ankai ruwa rana.

faɗan da suke yi duk lokacin da taje kan hanata ganinsa ne yasa bata zuwa da ƴaƴanta.

A ɓangaren Siya

Lokaci da Zainab ta kira Mommyn Siyaa su na Asibiti za'ayiwa Siyaa aiki. Cikin muryar karayar da Siyaa ta farayi da rayuwa tace"Mommy naji kamar Aunty Zainab ce ta kiraki tana kuka kuma kince bakya jinta"

Da fargabar halin da Siyaa zata iya shiga idan taji Aunty ce ta rasu Mommynta tace

"a'a Aunty ta rasu kuma fatan mutuwa kike yimata, kawai banason ɗaga wayan kowa ne, amma idan mun koma gida zan kirata da kaina".

 Muhammad tun zuwan sa Asibitin da Siya take fuskarsa ta canza, bayan sanar da shi shekarun Siya, bai taɓa sanin Siyaa ko shekara 19 bata kaiba sai ranar,amma Mommynta ta takura mata sai ta aurensa, tayaya zata haifar masa yaro mai lafiya, ohh ashe shiyasa Mommynta take nacin kaita Asibiti awo da kanta? 

Da ƙunci ya tafi gidan Zayad.

Zayad da kallonsa na rainin hankali yake bin Muhammad bayan ya gama sauraron sa, sai ya ɗan ja fasali sannan ya ce

 "idan ta haihu ta baka Babynka ka saketa idan ba haka ba wanna muguwar Uwartata ta son kuɗinta sai yasa ta kasheka,da ƴarta ta gaba ɗaya, saboda na lura kuɗi ne kawai a gabanta" 

 Muhammad da nazari sosai yake jujuya maganar Zayad bayajin akwai ƙarya a ciki don yasha kai mata ƙarar ta lallashi Siyaa su zauna lafiya amma sai tayi mata faɗa har sai Siyaa ta daina Kulasa.

Ya ma rantse indai wani matsala ya samu ɗanshi sai yayi Shari'a da Mommynta.

Asibiti a daren da aka ciro jaririn Siyaa bai fi minti arba'in ba ya rasu.

 Muhammad a zabure ya miƙe ya zauna bayan ya gama waya da likitan da ya ciro jaririn Siya, idonsa da hawaye yake shirin biyowa ya shafa yana miƙewa don zuwa Asibitin.

Tunda Muhammad ya leƙo Asibitin sau ɗaya bai ƙara ba sai Mahaifinsu dake zaryar zuwa duba Siya, shima Zayad tunda suka zo Asibitin suka ɗauki gawar jaririn bai ƙara dawowa ba. 

Mommyn Siya da  damuwar ta bar Asibitin zuwa gida.

Nenne ta kira cikin damuwa, bayan ta gama koro mata bayanin ƙorafin da Mijin Siyaa ya yi na tayi ƙanƙanta da aurensa balle ɗaukar cikinsa Nenne ta sa dariya

"To Ziyaada kefa kika ƙulla kayanki banda haka yarinya na auren Ɗan Uwanta ke da Mahaifinsa son duniya yasa kukayi abinda kukayi to ai saiki rungumi haƙuri ko ki ƙara sasanta su kamar yadda kika saba" 

Da rawar muryar baƙin cikin da Mommyn Siya take ji a ranta ta ce;

"Nenne wani irin maganane wannan, ba don son zuciya na haɗa Siyaama da Muhammad aure ba kuma ki daina haɗani da Ɗalhatu banda son zuciyarsa guda nawa Siyaa da shikansa Abu Zaid ɗin suke amma yake tura su ƙasa-ƙasa neman maganin haihuwa, ba don duk ya kanainaye dukiyarsu ba ne, ai Ina Sha Allahu Ɗalhatu bai ga komai ba" 

Nenne kashe wayar tayi domin batasan zuciyar wa Ziyaada ta ɗauko ba na kafiya da riƙo.

Muhammad yaso ya haƙura da Siya ya saketa amma Mahaifinsa ya ce yabari ya yanke shawara bayan ya bincika menene ainihin gaskiyar halin Mommyn Siyaa, da suke zargi.

A ɓangaren Abu Zaid 

Bayan sati uku da korarsa daga wajen aiki da Taufiq ya yi, kuɗin hayar Gidan da yake ciki ya ƙare, baiyi shawara da kowa ba,ya naimi masu siyan motoci suka suyi Ɗan Motar da Taufiq ya siyamai, bayan kuɗin sun shigo hannunsa ya sa a bincika masa gidan haya mai sauƙin kuɗi da shagon yin sana'a.

Kayan provision ya cika madaidaicin Shagon da shi. 

Da farko Abu Zaid yanata ciniki kuma zai ci yasha sau uku a rana,amma daga baya sai mutanen Unguwar suka fara amfanin da tausayinsa da rauninsa wajen cin bashi kayan provision ɗinsa suƙi biya,tun yana rainawa har suka fara kaishi ƙasa, a hankali-a hankali komai yayita ƙarewa ba kuɗin siyan sabo don da zarar sun zo sunyi magiya musamman Matan dakeyi ganin kamar suna cikin walahar rayuwa sai ya ba su.

A hankali yafara fuskartar yaudararsa sukeyi idan suna da kuɗi wani shagon suke tafiya daban suyi siyayyarsu. 

Sai daga baya Abu Zaid yake samun labarin ashe har suna Mutanen Unguwar suka sawa shagonsa, idan zasu ci bashi  sai su ce zasu je Shagon Ibrahim Gurgu mai Rahusa.

Bayan wani Lokaci komai na shagon Abu Zaid yaƙare abinci ci ya fara gagararsa wannan dalilin ya fara bin kamfani-kamfani neman aiki maimakon su ɗaukesa, sai foreigners ɗin da suke giftawa a manyan motoci suna ba shi sadaka kamar ragowar Mabarata.

Dafarko bai fuskanta ba sai daga baya yagane dalilin rashin ƙafarsa ɗaya ne yasa suke mai haka,duk lokacin da suka miƙomai sadaka ya kai hannu zai karɓa sai yaji kunya da wani irin zafin zuciya na shigarsa,

"yazama mabaraci kenan,ko dai gaskiyar Taufiq da yace bazai iya yin gwagwarmaya ya naimi nasa ba sai dai yaci a ƙarƙashin wa su tunda ga shi har yana karɓar sadaka da sunan mabaraci" Abu Zaid ya faɗa yana sharce hawayensa

★washe gari duk da zafin zazzaɓin dake jikinshi haka ya fito tafiya inda ya saba zuwa.

Ya yi kansa alƙawarin bazai karɓi sadaka ba aiki yakeso su ɗaukesa, bazai gajiya ba.

 Wasa-wasa abincin ci sau yafara gagarar Abu Zaid saboda daina karɓar sadakar da ya yi, ga shi kuma sunƙi ɗaukarsa aiki. 

Wani iri rama mai fitar da ƙasusuwan dukka sassan jikin Mutum Abu Zaid ya yi sai manyan idanuwanshi da suka zama marasa kyan gani saboda jan da sukayi na rashin abinci da wahalar rayuwa ga shi bashi da kuɗin sabonta gilashinsa, shiyasa gani ma ba sosai yake yi ba, sai dai bayajin zai Karaya ko da zai makance gaba ɗaya. 

Wani sabon Company ya ƙara komawa ya tsaya bayan sun gaisa da Securities sannan ya koro mu su bayanin aiki yake nema.

 Securities sun so gumtse dariyar su amma sai suka kasa don haka suka shiga ƙyaƙyatawa yau sunga ikon Allah gurgu da neman aiki ma su ƙafa ma yaya suka ƙare.

 Motar da ido bazai iya wassafa tsadarsa ba ne ya ƙaraso daf da inda Abu Zaid yake tsaye, farin Baturen da kuɗi da hutu sukayiwa kamu mai kyau ne a ciki, farin hannunsa ya ziro ya miƙowa Abu Zaid Sadaka.

 maimaikon Abu Zaid ya karɓi iya kuɗin da Baturen ya miƙomai sai ɗamki hannunsa da nashi hannun mai zafin zazzaɓin yunwa da taurin talauci, jikinsa babu inda baya rawa. 

Drivern da yake jan Baturen bai lura da hannun Abu Zaid ba ya fizgi motar bayan an buɗe mu su gate, dalilin haka yasa Abu Zaid zubewa ƙasa bayan ya saki hannun Baturen yana kuka, da iya girman muryarsa da yunwa ta yiwa raga-raga yake cewa; 

"ku taimakeni ku bani aiki banason sadaka ni ba Mabaraci ba ne na roƙeƙu"

Baturen dake cikin Motar Dakatar da Drivern daya ke tuƙasa yayi. 

 Masu gadi Jikinsu ya na tsuma suka nufi Abu Zaid don kawar da shi daga gurin gaba ɗaya saboda kar su rasa aikinsu, saboda Baturen baƙone ziyara ya kawo wajen MD Company.

A ɓangaren Hudayya

Ta ɗauka saduwa ne kawai aure da kuma jin daɗinsa wannan dalili yasa take  ganin kamar ta gama da Taufiq.

Abinda ya fara bata tsoro shine satinsu ɗaya da tarewa Taufiq ya daina kwanan gidan gaba ɗaya sai dai yazo da safe yayi abinda yaga dama da jikinta ya wuce office, sai ya zamana ita ba ta da wani daraja sai na bukatar kasancewa da ita.

Matar Taufiq Sauyin Taufiq na rashin nutsuwa ne yafara hawa kanta, a ɓangaren hidimarta dana ɗan su Taufiq bai sauya ba sai sai dai kwata-kwata baya bata haƙƙinta na aure, Macece ita mai juriya da jajircewa wajen kai ƙarar komai wajen Ubangijinta don haka ta dage duk dare sai ta gayawa Allah tunda ya rantse mata baya tare da Hudayya.

Cikin iko Allah Ubangiji ya amsa addu'arta ya nufi Taufiq da zuwa bikin Buɗe kamfanin Abokinsa Nazeer da ya sani sanadiyyar Abu Zaid da za'ayi a Lagos.

 Hudayya da Taufiq yazo yi mata sallama ta yi magiya da kisisinar kar ya je Lagos zatayi ƙewarsa da yawa. 

Taufiq kansa ya girgiza yana shaidamata muhimmancin gayyatar da Nazeer ya yi mai bayan shekarun da suka kwashe ba su haɗu ba.  Hudayya bata san Nazeer Abokin Abu Zaid Taufiq yake nufi ba, don haka sukayi sallama ranta babu damuwar komai

A Ɓangarensu Siya 

Bayan kwana shida aka sallamota daga Asibiti, maimakon gidan Muhammad kai tsaye gidan Mommynta su ka wuce.

kwata-kwata babu wani kuzari a jikinta saboda Muhammad ya sauya mata gaba ɗaya, baya zuwa Asibiti kuma baya kiranta a waya, Mahaifinsu ne kawai yake kula da ita, har aka sallamota bai daina zuwa dubata ba.

Bayan kwana biyu Yayan Mommynta Alhaji Sunusi ya kawo musu ziyara, yana sauka ko hutuwa baiyi ba ya nufi Gidansu Muhammad don jin menene matsalar dayasa ya ɗauke ƙafarsa daga Asibiti kuma babu kira babu komai.

Sai dare sosai ya dawo, tun da ga yanayin rashin sakin fuskarsa Siya tasan ransa a ɓace yake, bayan ta yimasa sannu da dawowa, yunƙurawa tayi zata koma Ɗakinta ya dakatar da ita. 

Sai da ya gama ƙarewa mata kallo Mommynta na gefensa  tana  banka mata harara kamar dukka idanuwanta zazzago, sannan yace

"Safiyya menene tsakaninki da Mijinki ko yake yi miki mara daɗi da har yanzu bakyasonsa bakya son Dan uwansa? ya ce kullum yana lura dake, idan ya ce kuje gidan Dan uwansa sai ki haɗe rai, yayi ƙorafi daban-daban a kanki amma wannan ne yafi bani mamaki,don bansan menene dalilinki na ƙin Ɗan uwansa da suke jini ɗaya ba" 

Da sanyin muryar fargaban yadda zasu fassara maganarta Siya ta ce;

" wani irin kallo Zayad yakemin na ƙasƙanci" 

dasauri Mommynta ta tari numfashinta gudun kar ta faɗi wani abun da zai sosai zuciyar Yayanta akan Muhammad har ya ce kawai a haƙura da auren, ta ce 

"ƙarya kikeyi Siyaama ina Zayad yaga lokacin ki, wallahi idan baki faɗi gaskiya ba zan baki mamaki yanzun nan" 

cikin tsoro da yanda za su ƙara fassara  maganarta tace

"banason ganinsa saboda Basketball ɗin dayake yi kuma wallahi Dagaske nake kallon ƙasƙanci yakemin idan muka haɗu" 

Da mamaki  kwance a muryoyinsu Mommynta da Alhaji Sunusi suka haɗa baki wajen faɗin

"Basketball kuma? Hassada kikeyi da ɗaukakarsa" 

 Da sauri Siya tace "a'a" 

Cikin barazana Mummynta tace 

"Siyaa kiyi mana bayani menene dalilinki kafin nayimiki abinda bazaki ji daɗi". 

Da kame-kamen da tasan bayaninta bazai yimusu daɗi ba tace

"natsani wasan ne saboda shine dalilin fara shan sigarin Abu Zaid, amma kallon da yakemin ne yasa na ƙara tsanarsa kuma ko na gayawa Muhammad ba zai yarda da ni ba"

 kamar ta faɗi mugun abu haka Alhaji Sunusi ya yamutse fuska ransa fal tsanar Ɗalhatu da zuri'arsa.

numfashi Mummynta ta sauke haɗe da ƙura mata ido  alamun ta cigaba suna jinta

"Abu Zaid yanason Basketball, amma Daddy ya hanashi bayan ya gama wahala yakai matakin ƙasa,yace Business yake so yayi ba aikin wahala da tsalle-tsalle ba"

Siya ta ƙarasa faɗa komai daya faru a waccen lokacin na dawo mata. 

Cikin ɗacin zuciya da kuma tsanar Abu Zaid da Mummynta takeji a ranta tace;

"amma Siyaama kanki ya samu matsala, kawai saboda wannan dalilin sai yasa ki tsani Zayad kinsan waye Zayad kuwa? sau nawa kikeso na ja miki kunne a kan Ibrahim? Tayaya Ɗalhatu zai barshi ya zama Ɗan wasan ƙwallon kwando tunda burin mallakar dukiyar da ba nasa ba ne a ranshi,

Yayaa ina ganin magannan ba anan ya dace muyisa ba ina buƙatar ganin Nenne"

Ta ƙarasa faɗa tana kallon Alhaji Sunusi.

Kai Alhaji Sunusi ya ɗaga mata don yagane so takeyi su je Tofa a gogewa Siyaa tunanin Abu Zaid.

A daren ranar Alhaji Sunusi ya kira Muhammad ya naimi alfarmar tafiya da Siyaa.

Muhammad bai cee a'a ba fatan  dawowa lafiya yayi musu.

A can Legos wajen Taron buɗe sabon Ma'aikar Nazeer.

Taro ya shirya na gani na faɗan daya tara wayayyun mutanen da mafi akasarinsu Abokanan Kasuwancinsa ne, da yawan su sun san Abu Zaid saboda kasuwanci ya taɓa haɗasu, wasun su sunyi farin cikin rashin hallattar Abu Zaid, saboda yawancin su damfararsa sukayi suka ɓoyewa ganinshi.

Nazeer ya ɗan rame saboda damuwar ɓacewar Abu Zaid, rashin Abu Zaid a cikin rayuwarsa wani giɓi ne da bashi da abin maye gurbinsq da shi. Abu Zaid bai taɓa  cutarsa ko cin amanarsa ba, amma sai gashi  shi yazama ɗaya daga cikin waɗan da sukayi silar rugujewar rayuwarsa, yasan da bai bada shedar da gaske Abu Zaid yana neman Hudayya ba da Mahaifinsa bazai amince da zancen Hudayya da na Yan'uwanta ba.

Bayan angama taro kafin Mutane su watse Nazeer ya nemi alfarmar ayiwa Abu Zaid Abokinsa kuma Dan uwansa addu'a Allah Ya bayyanashi Ya kuma kareshi a duk inda yake.

Dukka waɗanda suka sanshi idan aka cire Taufiq sai a lokacin suka san Abu Zaid ɓata yayi ba ƙin zuwa taron ya yi ba, a take sai jikin su s'yayi sanyi. 

Taufiq Wani irin gumi mai tahowa  tun daga cikin gashin Kaa har ƙirjinsa sane yake tsatsafomai.

Da wani irin sauri ya bi bayan Nazeer dake ƙoƙarin shiga Mota. Da rawar murya yace "Nazeer ina buƙatar magana yin dakai yanzu Please"

Nazeer fasa shiga Motan yayi ya bi bayan Taufiq suka nemi waje suka zauna. 

Bayan sun zauna Taufiq ya roƙi Nazeer ya sanar da shi yaya akayi Abu Zaid ya bar gida, ɓata ya yi kome? 

Nazeer ƙwallarsa ya sharce yana jin kamar idan ya bawa Taufiq labari zai ɗan samu sauƙi a cikin ransa, don haka ya gyara zama ya fara ba shi labari.

Kuka da ba kasafai Namiji mai jin daɗin duniya yake iya yiba Taufiq yakeyi bayan ya ji labarin taimakon da Abu Zaid yayiwa Hudayya. Nazeer na tayashi.

kenan da baiji asalin labarin ba haka zata rabashi da ƴar Aljanar Matarsa? cikin tunanin irin sakayya da yayiwa Abu Zaid yace;

"shekaru biyu da ɗoriya da suka wuce Abu Zaid ya zo tare da Hudayya, Hudayya tayimin ƙarya mai girma Nazeer saboda bansan komai akan Ahalin Ibrahim ba, Ibrahim ya rasa ƙafa ɗaya amma duk da haka banji tausayinshi ba na koresa daga aiki, yanzu haka bansan ina yake rayuwa ba, ko yana Gidan da na kakamai ko ya tafi wani wajen bansani ba" 

kamar hoto haka Nazeer yake kallon Taufiq na tsahon wasu mintoci, kafin ya miƙe batare da ya ce mai komai ba yabar wajen,shi bai ga ma amfanin labarin Taufiq ɗin ba tunda ya fitar ya kori Abu Zaid daga  rayuwarsa to manene ya rage?. Har Motar Nazeer ya bar wajen Taufiq na zaune bai motsa ba saboda takaici.

Sha'awar Hudayya da yake ji kamar ba zai daina ba Abaya duk sai ya bi ruwa nan take.

Bayajin sakin Hudayya kaɗai zai wadatar da shi wajen hukuntata dole sai ya yi mata wani abinda sha'awar ƙarya ko cutar wani zau fice daga a ranta.

A ɓangaren Abu Zaid 

Drivern dayake jan Baturen ne ya dakatar da securities ɗin dake ƙoƙarin janye Abu Zaid daga bakin Ma'aikatar. 

Baturen da shekarunsa zasu bawa arba'in baya ne ya sauko, da turancinsa da basa fahimta da kyau yace su taimaki Abu Zaid ya miƙe su daina jansa. 

Rawan da jikin Abu Zai yakeyine yasa ya kasa tsayuwa da kyau, Mota Baturen yace a shigo da shi don yana tsoron shiga Ma'aikatar da shi don bai san wanene shi ba. Kallo irin na ƙurilla Bature John yake yiwa Abu Zaid kafin ya tambayesa yanajin turanci?

Abu Zaid amsa ya bashi da turancin dayasa Mr John ƙara kallon cikin Idanuwansa da har lokacin rauni ne lulluɓe cikin su da kyau.

Murmushi Mr John ya yi kafin ya ce;

"ina da muhimmin abinda zanyi yanzu amma zan haɗaka da driver ya kaika gidan ku idan iyayenka sun amince nayi alƙawarin taimakon ka, ina ne garin ku?" 

kai Abu Zaid ya dafe sunan ƙauyen su Siyaa da address ɗin gidan su ne kawai ya rage a kanshi don haka kai tsaye yace "Tofa". 

Mr John yasa ansiyawa Abu Zaid abincin da ya tsakuri kaɗan saboda bakinsa da ya jima bai wanke ba, sannan suka ɗauki hanyar Tofa shi da Driver. 

A washe garin ranar da su Siyaa suka sauka Tofa Motar Mallam Sa'adu Driver  da ya ɗauki Abu Zaid yayi parking a dai-dai baƙin bishiyoyin dake ƙofar gidan. 

A mota Mallam Sa'adu yabar Abu Zaid shi kuma ya sauko ya matsa kusa Yaro ya tura ayi masa sallama da mutanen gidan. 

Jin sallama yaro kuma yace Abu Zaid aka kawo yasa suka yo waje dukkan su Nanne,Alhaji Sunusi,Siyaa da Mommynta. 

Da ƙwarin gwiwa Abu Zaid ya ɗoraga sandarsa ya sauko ganin sun fito gaba ɗaya har da Siyaamar shi.

 Sai dai irin kallon da kowannen su yake binsa da shi ne yasa jikinshi yayi sanyi, Siyaarshi ta ƙara zama ƴar gayun matashiyar budurwa duk da yaji ance tayi aure.

cikin rawar murya bayan ya ɗogaro sandarsa ya matso kusa da su yace "Siyaa" 

 Siya daga yadda ya kira sunanta tasan dagaske Abu Zaid ne,sai dai har cikin ranta ƙyaƙyami da mamakin rasa ƙafarsa ɗaya takeyi  da kuma irin ramar dayayi. Jiki a sanyaye taƙara matsowa kusa da shi,cikin ɗari-ɗari da ƙyaƙyamin dake kwance asaman Fuskarta ta ce;

"Yayaa kai ne ka koma haka maiyasameka ka koma haka? ina Daddy mai yasamu ƙafarka ɗaya ya guntule?"

Abu Zaid bai bata amsa ba sai Kukan da ya fashe da shi don baiyi tunani akwai yanayin da zai shiga ya hango ƙyamarsa a idanuwan Siyaa ba,

 Da sanyi Muryarsa dake rawa yace "Siyaa bakiyi farin cikin ganina ba ko saboda banzo a yanda kike so na ba a baya?"

Siya dasauri ta toshe hanci tana komawa baya haɗe da zare iduwanta, gefe ta matsa takwara amai,saboda ɗan warin ranar dake tashi a jikinshi da kuma bakinshi dake ɗan bugawa.

Hakan da Siyaa tayi baƙaramin faranta ran Mummynta da na Alhaji Sunusi yayi ba, saɓanin Drivern daya kawoshi da Nenne dake tsaye suna kallon ikon Allah. 

Abu Zaid kansa ya sunkuyar ƙasa hawayensa na ɗiga a cikin ƙasa.

 Daa labari a ka bashi da ya ƙaryata, har wani irin wari yake yi da Siyaa zata toshe hancinta tana amai? Dama kenan a baya kyansa, tsaftarsa da gayunsa takeso? to manene ya ragemai kuma? Tasa ta riga taƙare.

 Cikin isa da rashin tunanin mai gobe zata haifar Mummynta ta matso ɗan nesa da shi alamun kar itama taji warin dayake yi sannan ta ce

"Ibrahim zuwa yanzu ya kamata ka nemi gobenka don ƴata tafi ƙarfinka kai da annamimin Ubanka, kasan wa take aure? Hamshaƙi mai arziƙin ɗin da baya zalama da sanya ido akan na wa su, ka riƙe maganganuna ko Allah zai taimakeka ka zabura ka nemi gobenka domin na lura ƙwaƙwalwarka da ta Ubanka ya jima da toshewa, karka ƙara neman Siyaa domin Siya tafi ƙarfinka,mai zatayi dakai Gurgu,mai warin baki da na jik.."

Marin da Nenne ta saukewa Mommyn Siya ne ya hanata ƙarasa abinda tayi niyyar faɗa, Da faɗa sosai Nenne ta ce;. 

"Ya isheki haka Ziyaada wani irin zuciya gareku fisabilillahi Ɗalhatu Mahaifinsa, ne amma da ya samu mai taimakonsa kai tsaye saboda soyayyar Ƴarki ya taho garinku, Yaro duk ya rame ya lalace ga ƙafa ɗaya a gutsure amma ku kasa tausayamisa, itama waccen munafukar har da Aman gulma ashe son da kike ikirarin kina yimai na ƙarya ne, ma za wata rana naji kina kiran sunansa sai na fasa bakinki sha-sha-shai kawai. Kuma wallahi duk wanda ya ƙaracin zarafin Yaron nan bada yawuna ba idan bazaku taimakesa ba ku barshi mana haka yaji da abinda yake damunsa" 

Mallam Sa'adu Driver bai taɓa ganin rashin tausayi irin wanda sukayiwa Abu Zaid ba,ba su bashi wajen zama ba,ba su ba shi ruwan sha ba balle abinci,ba su tambayi dalilin da yasa ya zama haka ba don daga shigarsu kasan ma su wadatar rayuwa ne,ƙarshe suka tozartashi duk da tsananin taimakon dayake buƙata a lokacin. 

Har lokacin Abu Zaid bai ɗago ba sai yakejin jikinsa kamar ba nasa ba, yanajin takun su har na Siyaa suka koma cikin gida sai Nenne kawai ta tsaye, bata ɓoyewa Mallam Sa'adu dalilin barin Abu Zaid gida ba.

Sai dai sun gano ainihin gaskiya abinda ya faru a ƙuraren lokaci, domin ita kanta batasan ina Mahaifin Abu Zaid yake ba kuma tana kyautata zaton baya Zaria, amma su matsawa Abu Zaid da tambaya wataƙila ya tuno ya gaya musu. Ba tare da ƙyanƙyami ba Nenne ta kamo hannayen Abu Zaid da suke a yamushe cikin rawar murya kuka ta ce;

"karka ɗauki nakasar ka amatsayin kasawarka Ibrahim kayi gwagwarmaya kuma ka roƙi Allah wata rana komai zai zama labari" 

kai kawai ya ɗaga mata saboda tsoron magana ma yakeyi. Har su Abu Zaid suka shiga Mota Nanne bata tafi ba har sai da suka ɓacewa ganinta.

Da haka Abu Zaid yabar ƙauyen Tofa Soyayya da tausayin mutanen duniya na barin ranshi.

Bayan su Abu Zaid sun dawo, Tafinta aka nemo yake sauraren Mallam Sa'adu ya kuma fassarawa Mr John abinda ya faɗa.

Ran Mr John ba ƙaramin ɓaci yayi ba cikin ɗacin zuciya ya tambayi Abu Zaid ina Mahaifinsa yake? kansa Abu Zaid ya dafe haɗe da girgizarwa kamar wanda a ka tambaya mugun abu. Dakatar da shi Ne John yayi saboda gudun matsala. 

Masauƙi mai kyau Mr John ya kai Abu Zaid.

Da dare yayi bayan Abu Zaid yayi wanka anyi misa aski yayi brush, likita Mr John ya kira ya duba masa shi, saboda zazzaɓin da ya rufe shi, Allura likita ya yiwa Abu Zaid haɗe da basa magani. Bayan wani lokaci barci mai daɗin daya jima baiyi ya ɗaukesa.

★washe gari bayan Abu Zaid ya karya Me John ya tura a kirawo masa shi.

A ladabbace Abu Zaid ya gaishe shi, Mr John ya amsa yanajin Soyayyarsa a ranshi takaitaccen labarin shi ya so ji. 

Iyakacin abinda Abu Zaid ya iya tunawa ya bashi labari.

Kai Mr John ya jinjina kafin ya tambayesa maiyake burin zama a rayuwa tunda da ƙuruciyarsa.

Murmushin tuna marafin shanye-shayensa ya yi kafin Allah ya tsayarmai iya kan sigari, sannan yacewa Mr John burinsa na baya shine ya zama Basketball player, har mataƙin ƙasa yakai amma daga baya mahaifinsa ya hana.

Shi yanzu ba shi da wani buri daya tunda ya rasa ƙafa ɗaya waccen burin nasa ya ƙarasa rushewa gabaki ɗaya, sai dai ya zama ɗan kasuwa idan zai taimakamai da jari. 

Kai Mr John ya girgiza sannan ya fara magana da salon ƙarawa Abu Zaid ƙwarin gwiwa.

"Rasa ƙafarka ɗaya bashi ke nufin mafarkin ya rushe ba Ibrahim, kasawa ranka da zuciyarka zaka buga kuma zakayi nasara, idan har da gaske kanada ƙwarewa ni nayi maka alƙawarin cika maka burinka wanene yayi maka horo?" 

Nan ma Abu Zaid kansa ya dafe na tsahon lokaci Mr John ya na kallonsa kamar ya fizgo maganar daga bakinsa.

Da kame-kame Abu Zaid ya ambaci sunansa da lambar wayar da.

A ɓangaren Hudayya 

Mganin Matan manyan kuɗin da aka kawo mata tun ɗaga Gwarzo kafin dawowar Taufiq ta ɗurawa cikinta, cikin shiga mai jan hankali tayi ado tana jiran isowar Taufiq.

Da Taufiq ya dawo gidan Uwargidansa ya fara biyawa kamar mahaukaci haka ya ɗauki Matarsa da ɗansa zuwa  shopping mall siyayya na fitar hayyaci ya yi mu su bini-bini sai ya sumbaci goshin Matarsa yana ƙanƙame hannunta, ita dai batayi mamaki ba don Allah ta roƙa Kuma babu abinda ya gagare Sa. 

Bayan sun dawo gida, shiryawa ya yi ya wuce gidan Abu Zaid.

Bai samu Abu Zaid ba daya tambayi mutanen Gidan sai aka sanar da shi ai ya jima da barin gidan tuntuni.

Taufiq bai sha wahalar samun  Unguwar da Abu Zaid yakoma ba ta hanyar dillalin daya nema mai gidan. Nan ma bai sameshi ba daya tambaya sai aka sanar da shi labarin sana'ar dayayi ƴan unguwa suka karyashi a lokaci kaɗan da cin bashi, ƙarshe ya koma Bara a bakin kamfanonuwa su dai ba su san ina ya tafi ba don kwanansa uku bai dawo ba kuma sunje bakin Companyn da ya saba zuwa ance bai zo ba.

 Zafin da zuciyar Taufiq ya ɗauka ne ya sa kai tsaye ya wuce Gwarzo, yasa aka kama su Baba Ilu gaba ɗayansu, ƙauye kaf sai dariya ake mu su. 

★washe gari Hudayya tanajin an ƙwanƙwasa ƙofa ta taso taƙara zazzago da wuyan shara-sharan rigan jikinta haɗe shagwaɓe fuskarta. Ta riga ta kitsa makircin da zatayiwa Matarsa don tasan tun a jiyan ya dawo ya wuce wajenta, Da salo ta buɗe  ƙofar....✍🏻ABU ZAID 

A can Tofa wajensu Siya.

Da ɓacin rai Nenne ta shigo gidan. A sitting room ta same su amma banda Siyaa da ta wuce ɗaki,cikin faɗa da takaicin abinda suka aikata tace,

"yanzu kai abinda ka goyi bayan Ziyaada tayi dai-dai ne a wajenka? kun san me gobe za ta haifar" 

da salon son su kwantar mata da hankali Alhaji Sunusi yace;

"zuwan Yaron nan zai iya kashe auren Siyaama don hure ma ta kunne zai yi,gara yaje can ya ƙarat.." bai samun damar ƙarasawa ba saboda masifan da Nenne ta rufe su da shi,da tafiyarta mara sauri ta faɗa ɗakin da Siyaa take ta fara janyota da iya ƙarfinta tana faɗin

" fita ku bar mun gida tunda ba uban wani ne ya ginamun ba kuma babu gadon uban kowa a ciki marasa kirki kawai" 

da murya kuka Siyaa tace

" Nenne mana ki fahimceni wallahi Yaaya wari yakeyi sosai sannan ki ganshi fa da ƙafa ɗaya wallahi tsoro ma ya bani amma ai ban ce na daina son shi ba kawai dai wani irin wari yake yi da ban taɓa ji ba" 

daina janta Nenne tayi ta tsaya kallon fuskarta da wani irin kallon ashe haka kike? Cikin fushin dayafi na baya Nenne tace;

"ashe baki da imani bansaniba Safiyyah,fita ki bar min gida kije ki samu Mijinki mai ƙamshi da rashin warin baki,wallahi naa kuma ganin wannan sili-silin ƙafafuwan naki sai na sa anyi miki dukkan tsiya a garin nan"

 Duk magiya da roƙon Nenne da sukayi bata saurare su ba sai da tabbatar sun bar gidan sannan hankalinta ya kwanta bayan ta kafawa Ziyaada sharaɗin ko ta koma ta nemo Abu Zaid ko taje su warware asirin da suka yimai idan ba haka ba wallahi ko bayan ranta bata yafe mata ba.

 Bayan sun bar gidan ajiyar zuciya Mommyn Siyaa ta sauke bata da buƙatar naiman taimakon da Siyaa zata manta da Abu Zaid iyakacin abinda Siyaa ta yi masa ya isheta amsar ta daina sona. Kuma da ta nemosa kamar yadda Nenne ta kafa mata sharaɗi ya dawo cikin su gara ta bada ko million nawa ne a warware asirin da suka yimai yaje can ya ƙarata. Jirgin Lagos suka bi zuwa gidan Alhaji Sunusi.

A ɓangaren Hudayya 

Cikin Shanye sakayayyun idanuwata ta take kallon Taufiq haɗe da cije ƙasar leɓenta.

fuskar Taufiq sam babu wani walwala balle ya nuna zumuɗin ganinta. Cikin hayaniyar zafin da ya taho da shi yace "bani hanya Mallama" gabanta ne ya faɗi zuciyarta na bugawa kamar zai fito,Taufiq bai taɓa yi mata tsawa irin haka ba maiyake shirin faruwa? Bayanshi ta bi zuwa ɗakin daya shiga tana ƙara zazzago da wuyar rigarta. A tsaye ta sameshi yana zarya a Ɗakin da sabon belt ɗin wandonsa a hannunshi. Gabanta na ci gaba da faɗuwa ta tsaya daga bakin ƙofa har lokacin mamakin sauyinsa bai gama sakinta ba.

" mai zai yi da belt kuma?. Ta tambayi kanta Kafin da gama saƙa da warwara ya fincikota da zafin namanshi yafara lafta ma ta belt ɗin da iya ƙarfinsa.

 Tunda uwarta ta haifeta ba'a taɓa yimata irin wannan dukan da ya yi mata ba.

Da ƙarfi Taufiq yake faɗin;

"Ni zaki yaudara ki cuceni wacece ke? nayi miki kama da sakarai da zakiyi wasa da hankalinsa? wallahi yau saikinyi da kin sanin aurena"  Sai da yaga bata motsi da kyau sannan ya ƙyaleta ya faɗa washroom yana nurfarfashi. Tana gani ya shiga washroom ta miƙe da ɗan ƙarfin daya rage mata, ta ɗauki wayarta ta bar gidan gaba ɗaya kafin ya rabata da ranta. 

Gidan Abu Zaid marainin wayonta ta nufa tasan raunin zuciyarsa bazai barsa yaƙi karɓarta ba. Amma sai ta tarar wani ne a ɗakin ba Abu Zaid ba, da taimakon maƙotan shi ta samu gidan dillalin da ya raka Taufiq waccen gidan. Nan ma sun sanar da ita har lokacin Abu Zaid bai dawo ba,kuka ta fashe da shi tana tunanin mafita shawarar tafiya Gwarzo ta yanke sai dai kafin tayi yunƙurin miƙewa  wayar hannunta ya fara ringing, Babban ɗan Baba Ilu ne, Da ta ɗaga batayi magana ba saboda jikinta yana bata ba lafiya ba, zagi masu lanƙwasa yake zubo mata kamar bamaguje da warning ɗin ta sa mugun Mijinta ya sakar mu su Iyaye idan ba haka ba wallahi sai ya biyota har Birni ya nakasata.

Katse kiran tayi ta kashe wayar gaba ɗaya. Jikinta har rawa yakeyi ta ƙara komawa cikin gidan tana roƙon su suyimata kwatancen Companyn da Abu Zaid yake zuwa,labarin da Taufiq ya samu itama shi ta samu sai dai ita tasamu ƙarin hasken ai Company ya canza,kamar mahaukaciya haka ta nufi Companyn da aka kwatanta mata. Sai yamma liƙis ta samu ganin Mallam Sa'adu Driver iyakacin labarin abinda ya sani ya gayamata ciki har da labarin barin Ibrahim Kano amma bai san ina sukaje ba. Numbersa ta karɓa da sunan idan ya dawo a sanar mata ita ƙanwarshi ce Uwa ɗaya Uba ɗaya satinta biyu tana nemansa saboda labarin da sukaji cewar yana Kano,ba don Mallam Sa'adu ya yarda da dukka maganganunta ba ya bata Numbernsa. A bakin titi ta tsaya tana saƙe-saƙe kala-kala batasan kowa ba sai Taufiq da Abu Zaid. Hango motar Taufiq ya sa ta barin Titin dasauri ta nemi jikin wata bishiya ta ɓuya ƙirjinta na bugawa.

A ɓangaren Abu Zaid 

Mr John bai samu matsalar ganawa da Mr Toyosi wanda ya bawa Abu Zaid horo ba kuma ya samu gamsashen bayanin dayake so akan Abu Zaid, address ɗin ƙasar da Mr Toyosi yake ya basu. Jirgin da Abu Zaid ya cire yaƙinin zai ƙara shiga ne ya kai su Washington babu ƙauyanci ko rashin sabo a tattare da shi kamar yanda Mr John yayi tunanin gani,hakan sai ya ƙara masa ƙarfin gwiwar tunkarar komai da zafinsa saboda alamun nasarar dayake hangowa tattare da Abu Zaid.

 Da farko wajen ƙwararrun Opthalmologist(likitocin ido) Mr John ya kai Abu Zaid su ka yimishi gyara idon da zai gani da kyau batare da amfani da gilashi ba, sannan likitoci suka ɗorashi kan abinci da zai bayar da yanda suke so jikinsa ya koma haɗe da kalolin motsa jikin da zu taimaka wajen bayarda abinda ake so.

ƙafar da idan yasa zai tsaya kamar kowa aka ƙeramai yana koyon tafiya da shi kullum. Mr John da Mr Toyosi da yake tare dasu a lokacin ne su ke ƙarawa Abu Zaid ƙarfin gwiwar ya sawa zuciyarsa cewar shi ba nakashashen da zai ci ko roƙo koyin Bara a ƙarƙashin wa su ba, kuma nasararsa zai tabbata ne idan ya jajirce ya cirewa zuciyarsa rauni da Manta abubuwan da suka faru a baya.

Ko ba su faɗa ba waccan Abu Zaid ɗin da ban wannan ma daban.

Duk wani nasara na tare da ƙalubale masu zafi da tsanani ire-iren su Abu Zaid yayita fuskanta ta bangaren ƙungiyoyin da za su ɗaukesa, daƙyar da taimakon Allah da na Mr John da Mr Toyosi Abu Zaid yasamu dama. Saura kwana ɗayan daya rage ya je buga wasan da Mr Clinton ya amince da bashi damar da zai yi da ma su ƙafafu duka biyu amma one legged za su yi, Abu Zaid yakasa barci sai Sallah da ya yi da ta yi,da karatun Alqur'ani, ta Ɓangaren horo bashi da matsala saboda yaƙara samun horo mai zafin gasken da ya sashi ƙara ƙwarewa akan ƙwarewarsa na baya. 

Wajen 11:,00 dare Mr John ya shigo ɗakin da yake. A kan abin Sallah ya sameshi fararen idanuwanshi sunyi jajir jijiyoyin goshinsa sunfi fito sun yi ruɗu-ruɗu, alamun yasha kuka ba kaɗan ba.

Da Muryar ƙarfin gwiwar da Mr John yakeji a kan shi yace "Leo's have a natural sense of self-assurance,Inaso kamaza haka Ibrahim Inaso naji alfaharin saninka a rayuwata, iyayenka ba su haifeka don kayi rayuwar ƙasƙanci ba Ibrahim inajin wannan a jikina kuma idan Allah Ya yarda nasara a jininka yake" kai Abu Zaid ya ɗago yana kallon cikin ido Mr John da ƙwalla ke kwance a ciki saboda tsoro da fargaban zuwan gobe. Har Mr John ya bar Ɗakin Abu Zaid yakasa furta komai.

★Washe gari Sumar yadake tarawa ya gyara ya ɗauko ƙafarshi ya maƙala da Bismillah sannan yafara zura sabon kayansa da addu'ar sanya sutura a bakinshi.

LEO AZ ne manne a abayan rigar.

Mr John yasan akwai wani leo Zayad daya taɓaji shiyasa ya babbanta da AZ agaban na Abu Zaid. A mabanbanta duniya Abu Zaid da Zayad su ke rayuwa amma waccan Zayad ɗin duniya tasan da zamansa, yana fatan Abu Zaid daya raina ya kere waccen Leo Zayad ɗin ba ya kamo shi kaɗai ba. 

Baƙaramin kyau baƙaƙen kayan sukayiwa Abu Zaid ba.

Zuciyarsa ce take wani irin bugu mai ƙarfi lokacin daya bayyana a filin wasa da Abokan bugawarsa su ke.

Tausayi da ƙwalla ne ya tararwa idanuwan Mr John lokacin da Abu Zaid ya bayyana jikinsa har karkarwa yakeyi saboda fargabar kar damar da suka samu ya kuɓuce mu su wanda hakan na nufin lalacewar komai.

Abokanan Wasan Abu Zaid dogaye ne sosai wa sun su kuma ma su matsakaitan tsaho, Abu Zaid yana daga cikin dogayen su sai dai akwai waɗanda suka keremai irin ma su tsayinsu Leo Zayad shima ba da irin sosai ɗinnan su ka fisa ba. Zuciyarsa ce ta cigaba da bugu tsoro na neman yin tasiri a gangar jikinsa da zuciyarsa har suka fara buga wasan.

Da farko sam babu zafin naman a wasan Abu Zaid sai dai tuna kalaman Taufiq da yake cewa; "kai bazaka tashi kayi gwagwarmaya ka naimi naka ba dole sai ka ci a ƙarƙashin wani" Da kuma kalaman Mommyn Siyaa da take cewa;

"Ibrahim zuwa yanzu ya kamata ka nemi gobenka don ƴata tafi ƙarfinka kai da annamimin Ubanka, kasan wa take aure? Hamshaƙi mai arziƙin da baya zalama da sanya ido akan na wasu, ka riƙe maganganuna ko Allah zai taimakeka ka zabura ka naimi gobenka domin na lura ƙwaƙwalwarka da ta Ubanka ya jima da toshewa, karka ƙara neman Siya domin tafi ƙarfinka, mai zatayi da kai Gurgu mai warin baki".

 Da zafin nama daya manta ƙafarsa ɗaya na ƙarfe ne ya fara buga wasan daya bawa ko wa mamaki. Toshe bakin Siyaa ya tuna da aman da tayi, wani irin tsalle ya yi ya buga ƙwallon da babu shamaki ya shige raga zururuf. 

Tuna kalaman Mr John da ya cewa"da zuciyarsa zai buga kuma zaiyi nasara"

ya sa ya ƙara jefewa a karo na biyu.

Ƙara tuna kalaman Mr Toyosi na kar yasawa zuciyarsa shi nakashashene da zai ci a ƙarƙashin wani, ya sawa zuciyarsa shi lafiyayyene da zai yi gwagwarmaya har wasu su yi rayuwa a ƙarƙashinsa, amma ba wannan Abu Zaid ɗin na baya ba Gurgu mai raunanniyar zuciya, zafin namansa sai ya ƙaru, zuciyarsa na ƙara ɗaukar zafi kalaman ɓatanci da girman butulci da mabanbanta mutane sukayi tayi masa da gorika kala-kala ne yaƙara rura wutar samun nasara a cikin zuciyarsa da ƙaimin cimma muradansa.

"Muna da damar cimma muradanmu a lokacin da muka shirya,tsufa nakasa ko rashin ilimi mai zurfi ko wani dalili na daban kar mu bari suyi mana shamaki da cikar muradanmu mudage kuma muyi gwagwarmaya wata rana burikanmu zasu zama gaskiya" kalaman da zuciyar Abu Zaid yake ta nanata mai kenan har Allah Ya bashi nasara.....✍🏻

A ɓangaren Hudayya 

Tafi minti Talatin manne a jikin bishiya har aka fara kiran sallar Magriba sannan ta fito bakin titi, ƙirjinta na bugawa tana addu'ar Allah Ya sa kar Taufiq ya kuma biyowa hanyar. 

Ta saƙa ta kwance bata samu mafitar da ya wuce zuwa wajen Maryam Abokiyar karatunta ba. Taxi ta tara a tsorace tana waige-waigen kar Allah Yasa wanda yasan Taufiq ya ganta. 

Kwatancen da Maryam ta taɓayimata ta bi. Gida ne maikyau da ya dace da kalar anguwar. Kamar ɓarauniya haka ta fito saboda kuɗin da babu a jikinta,da sanyi murya kamar mutuniyar kirki ta ce 

"Mallam Dan Allah bari na shiga na karɓo maka kuɗinka" tsoho ne kuma mara hayaniya kai kawai ya ɗaga mata alamun yana jiranta.

 Numbern dake manne a haɗaɗɗen Gidan take kallo da sunan unguwar

"dama haka gidan Maryam yake"ta faɗa a ranta lokacin da take ƙwanƙwasa Gate ɗin gidan. 

Buzun maigadin su ne ya buɗe mata,cikin kame-kame ta gaishe shi kafin ta sanar da shi Maryam take nema,kallon anya tana da kusanci da Maryam yakeyi mata don Maryam ta jima da komawa Lagos ita da Mijinta.

Da Hausarsa da baya fita dakyau ya ce

"ayya ai tuni Hajia su ka koma legas sai dai ki kira wayarta" ya faɗa yana ƙarewa Hudayya dake firgice kallo. 

Hannunta na rawa ta fara neman layin Maryam,a kira na wajen huɗu ta ɗaga. Ajiyar zuciya mai ƙarfi ta sauke lokacin ta Maryam ta amsa sallamarta,da muryar tausayin da take yaudarar mutane da shi tace

"Madam ina ƙofar gidanki kuma gateman yace bakyanan"

cikin tsokana Maryam ta ce

"ai na jima da komawa Lagos,ina fatan komai lafiya masoyiyar Ibrahim" kai ta girgiza kamar Maryam na ganinta,sannan ta ce

"labarin mai tsaho ne please ki sa Maigadi ya bani ɗari biyar zan biya mai Taxi"

 da jimami Maryam tace ta ba wa gateman waya. 

A tunanin Hudayya Maryam zata yarda a buɗe mata gidan ta zauna na wani ɗan lokaci, amma sai ta ga akasin haka don ƙememe maigadi ya hanata shiga ya bata dubu ɗaya tayi kuɗin Mota inji Hajia.

 Babu kara Hudayya da ta ƙara kiran Maryam, Maryam ta shaidamata Mijinta ne bai amince ba amma zata bata address ɗin gidan masu aikinta taje ta kwana. 

Ba ta da zaɓi haka ta ƙara hawa Taxi zuwa Unguwar da Maryam tayi mata kwatance, balaifi gidane mai kyau dai-dai misali,kuma ta samu tarbar mutunci albarkacin kirkin Maryam da ta ci. A daƙin Firdausi babbar ƴa a gidan aka sauke Hudayya...

Mu haɗu a Littafi na biyu don jin yaya zata kasance.

End

SAFEERA

Littafin Safeera ta jingine a gefe, idanuwata sunyi jajir kamar an watsa mata yaji saboda kukan da tasha. Kamar zararriya haka ta koma inda ta siyo littafin ba tare da tadaina kuka ba, sai dai babu na biyun littafin.

Jiki a sanyaye ta dawo gida, lokaci zuwa lokaci tana share ƙwallar dayake zubo mata.

 A zabure ta miƙe saboda tunawa da Numbern wayar dake ƙarshen littafin.

 Hannunta yana rawa ta kwafe number a wayarta, Sai tayi kira na wajen 10 sannan aka ɗaga.

Batare da Safeera tajira ta yi magana ba tace"sunana Safeera Yazeed, ɗan Allah Hudayya nake nema" 

da sanyi muryar da ya haɗe da tsoro, Macen data ɗaga wayar tace "bansan me kike nufi ba" 

Da sigar lallashi Safeera ta ce; "dan Allah ki taimakamin idan kinsan Marubuciyar da ta rubuta labarin da na karanta ba biyunsa nake ma dan Allah"

A ɗayan ɓangaren shiru a kayi kafin wacce ta ɗaga wayar ta numfasa sannan ta ce;

"Babu littafi na biyu saboda wasu dalilai da ya sa a dakatar da shi, kiyi haƙuri Hajiya"

 Safeera kuka ta sanya tana Magiyar dan  Allah dan Annabi ta ƙarasa mata labarin abinda ya faru ta waya, ko ta kwantanta mata zata zo har gida ta bata labarin.

Haƙuri dai aka ƙara bawa Safeera tare da shaidamata fitar labarin na iya ƙara jefa asalin wacce ta rubuta labarin cikin Matsala.

Magiya Safeera ta cigaba da yi da roƙo, da dai taga bazata amince mata ba, sannan ta bata labarin wahalar da Mahaifiyarta take sha, wannan dalilin yasa ta keson taji ƙarashen labarin, idan da gaske Abu Zaid ɗin da Mahaifiyarta take nema ne.

Ajiyar zuciya wacce take kan layi da Safeera ta sauke, kafin tace Safeera ta bata ƴan mintina tana zuwa.

"To" Safeera ta amsa mata da shi, tana jiran kiranta, bata damu da wacce ta ɗaga wayarta ba ita dai burinta ta samu jin ƙarshen labarin. Kati ta siya ta banki mai yawa tana jiran aƙara kiranta.

 Sai da akwashi rabin sa'a sannan aka ƙara kiranta. Katsewa tayi ta kira tana gyara zamanta.

Gyara murya akayi a ɗaya ɓangaren sannan aka ɗora da;

"BAYAN ƳAN GIDANSU FIRDAUSI SUN TARBI HUDAYYA SUN BATA MASAUƘI;

Da dare ya yi cizon sauro ne ya hanata barci saboda rashin wutar nepa balle ta samu shan fanka da ma kuma ba su da AC irin na gidan Taufiq. Sai tsaki take yi ta na juye-juye. Har lokacin Firdausi tana zaune ta na rubutu sai cikin dare sosai barci ya ɗauketa. 

★washe gari bayan sunyi sallar Asubahi, Firdausi ta cigaba da rubutunta,Hudayya kasa jurewa tayi ta matso kusa da ita tana ce "me kike rubutawa haka tun jiya bakiyi barci ba Firdausi?" 

cikin murmushi da alkunyar tarbiyyar da Firdausi take dashi tace "ina rubuta labari ne na siyar a buga a takarda" ido Hudayya ta zaro mafita kala-kala na zuwa ranta lokaci ɗaya, cikin kame yanayin zumuɗin da ta tsinci kanta a ciki tace

"inason nima ki koyamin na rubutu labarina,kina ganin zan samu kuɗi sosai?kuma yaushe zaki fara koyamin" ɗan jim Firdausi ta yi kamar mai tunani,Hudayya na ganin haka tace.

" Firdausi karki damu duk kuɗin da na samu tare zamu raba kinji" cikin tsoro da rashin sabon da ke tsakanin su Firdausi tace;

"ki bari nayi shawara da Innata" ɓata fuska Hudayya ta yi alamun bataji daɗi ba tana kwanciya kan abin sallar da take kai.

Kallo Firdausi da suke kusan sa'a ɗaya ta bi ta da dashi tanajin kamar bata kyauta mata ba, a hankali ta ce"naji zan koya miki".

Da sauri Hudayya ta miƙe tana Murmushi kamo hannunta tayi sannan tace 

"Nagode Firdausi amma zaki taimakamin zuwa Tofa bincike nayi miki alƙawarin tare zamu raba duk kuɗin da zan samu kinji" shiru Firdausi tayi cikin tunani sai dai tuna zasu raba kuɗi kai ɗaya da ita, ya sa ta amince.

★ Da gari yayi haske sosai, Hudayya ta ƙara kiran Maryam da salon yaudararren magiyarta ta ci galaba akan Maryam har ta amincewa zuwanta Lagos amma sai bayan sati saboda muhimmiyar maganar da ta ce za su tattauna. Da zumuɗi Hudayya ta fara shirin tafiya Lagos bayan ta samu nasarar kwashe dukka kuɗaɗenta dake cikin Account. Wajen mai ƙarbar labaran Firdausi ya siya ya buga sukaje da taimakonshi ba tare da sanin Innar Rahima ba sukaje Tofa, Hudayya na bakin tasha tana jiransu.

 Da dabara suka samu jin ainihin bayanin auren Siyaa da zuwan Abu Zaid da korar su da Nenne ta yi, da yadda duk wasu abubuwa suka faru da Siya a Coventry. Ta bakin Nenne

Tsufa da yarda na wancan lokacin yasa ta yarda da gaske su ƴan uwan Ɗalhatu Mahaifin Abu Zaid, sun nema a ko ina amma basu gansa ba, shine suke so suyi rubutu akan tarihinsa da na Siya ko Allah zaisa ya gani ya dawo gida. 

Shima Mallam Sa'adu da abinda suka yaudari Nenne suka yaudaresa har ya ba su bayanin inda Abu Zaid ya tafi.  Hamisu mai bugawa Firdausi littafi shi yayi musu kuɗin Mota har ƙauyen Abuja gidan Mama Ramatu,itama suka yimata dabara suka samu jin wasu bayanan daga bakinta, ita ta kwatanta musu gidan Zainab, Zainab da damuwa yayiwa yawa ita taƙara musu da bayanai masu yawa irin wanda suke buƙata, bayan sun yaudareta da su ƴan uwan Mahaifiyar Abu Zaid ne.

Bayan sun dawo Kano Hamisu ne ya binciko shafukan sada zumuntar Mr John kuma yasamu bayanai dayawa akan Abu Zaid da bayanin da Mr John yayiwa ƴan jarida da kuma burin abinda yakeso Abu Zaid yazama.

Kafin a kammala rubuta labarin Hudayya ta tafi Lagos gidan Maryam.

An  kammala rubuta labarin Hudayya amma ba'a buga ba.

Har zuwa wata ɗaya Hudayya bata ƙara neman kowa ba, dalilin haka yasa kawai Firdausi tacewa Hamisu ya buga saboda tanasa ran littafin zai kawo kuɗi, ba musu Hamisu ya amince.

An buga littafin an shigar da shi Kasuwa da sunan Hudayya ce ta rubuta, kuma ya samu karɓuwa sosai, ana jiran Hudayya ta dawo ta bayar ragowar labari a ɗora, kwatsam sai ga jami'an tsaro har Gida sun canke Firdausi.

Kwanan Firdausi uku sannan tasan Hudayya ce tasa akamata, wai ta buga littafi da sunanta zata ɓata mata Suna. Daƙyar da suɗin goshi da taimakon Hamisu, aka bayar da belin Firdausi, wannan shine abinda ya faru, a ɓangaren

TAUFIQ, SIYAA, DA ABU ZAID DA ITA KANTA HUDAYYA DUK BA MU SAN WANI RAYUWA sukeyi yanzu ba,amma ki bibiyi shafukan sada zumunta na tabbata zaki samu ABU ZAID don a yanzu fitaccen Mutum ne"

Godiya Safeera ta fara kwararo mata, sai dai tana cewa; "dan Allah da wa nake magana Firdausi ce ko ƴar uwarta?" Kit aka katse kiran tare da kashe layin gaba ɗaya. Ido safeera tabi wayarta da shi, kafin ta miƙe ta shiga washroom 

Safeera Bayan ta fito daga washroom 

shafukan da tasan ake posting ɗin abinda ya danganci wasan ƙwallon kwando tayi ta bi ta na dubawa ba, amma har tsakiyar dare ta kasa samo Shafin Abu Zaid, tasa Leo Az bata samu ba, tasa Abu Zaid bata samu, daga ƙarshe tasa Ibrahim shima duk bata samu ba, Barcin gajiya ne ya ɗauketa.

★washe gari bayan tayi sallar Asuba ta roƙi Allah Ya sauƙaƙa mata ta samo shafin Abu Zaid.

Instagram ta ƙara hawa ta cigaba da bibiyan Videon da suke ɗorawa.

Kyan Matashin da zanen kitson kansa ne ya birgeta, don haka ta ɗan shagala da kallonsa. Kan sunan AZ da akayi tagging ta shiga.

Vidiyoyinsa ne suka bayyana ƙalilan, sai ƴan hotunan da yawanci an ɗaukesa ne bai sani ba. Videon farko ta shiga.

Daga bayaninsa da na Baturen da ake nunawa, da wasu hotunansu acikin videon na yarda sukayi gwagwarmaya kafin ya samu babban contract ta fahimci, Abu Zaid ɗin da ta nema ne. Ihu ta kurma kafin tayi sujada.

Ɗakin Mahaifiyarta ta nufa a guje, tana ƙwala mata kira;

"Mommy! Mommy!!" Zainab da duk ta rame da ɗago kanta a hankali tana amsawa da "na'am Safeera wannan ihun na menene?"

Safeera tana shigowa ta kai mata wayar saitin Fuskarta, da zamuɗi tace;

"Mommy Uncle Ibrahim ne kingansa wallahi shine" 

Kai Zainab ta girgiza don babu inda wannan ƙosasshen Namijin ya haɗa hanya da ɗan siririn ƙaninta shiru-shirun da ko magana bai damesa, ba.

Sannan wanda Safeera take nuna mata ƙafa ɗayane da shi. 

Safeera da ta fuskanci Mahaifiyarta ba ta gamsu ba da sauri taƙara nemo wani Videon, tayi sa'ar samun wanda fuskarshi ke kusa, ya na zaune a kan kujera ya na kallon wayarsa, da kitso guda shida zane a kan kwantaccen sumar kansa da matsowar videon kusa ya ba su damar gani da kyau, saɓanin na ragowar hotunan da aka yi masa daga nesa.

Lumsassun idanuwansa masu wari irin kyau ya ɗago yana kallon wani waje, ƙara kumshe su yayi alamun kamar agajiye yake ya ɗan shafa gefen fuskarsa.

Ihu Safeera tasa har da tsalle tana cewa "Subhanallahi Mommy dan Allah kalli kyau,  gaskiya babu maganar jira Mommy ki shirya dole zamu tafi nemosa a duk inda yake"

 Zainab nishaɗin da taga Safeera a cikine yasa ta ɗan samu dariya duk da bata tabbatar da Abu Zaid ɗin su bane wannan, saboda babu wani abu na su ɗaya dayake iri ɗaya.

Abu Zaid yayanta baya gani dakyau sannan shi yanada ƙafa dukka biyu kuma matsoraci ne hatta idanuwansu ba iri ɗaya ba ne idanuwanta Abu Zaid jajayene ma su tsananin rauni,duk da tasan yana da kyau amma bai kai wannan ba. kar fa Safeera ta ƙara mu su damuwa akan wanda suke ciki,idan har dagaske Abu Zaid ne tayaya ya zama haka?. 

Bayan kwana biyu, Safeera da Zainab suka  gama cuku-cukun, samun ƙasar da yake, ta hanyar wani Abokin kasuwanci Zainab.

Tsaf suka shirya dukkansu, Misalin ƙarfe 9 na safe suka bar ƙasar.

A ɓangaren Abu Zaid, 

Wasan da Mr Clinton ya basa dama ya buga  ya bar baya da ƙura, wasu cewa ma suke yi anya mutum ne saboda ƙwarewar da ya nuna, sai ya zamana a duniyar buga wasan ƙwallon kwando zancesa kawai ake yi, babu inda Video clip ɗin sa bai zaga ba, ya buga wasa da yaƙinin nasara a wajen Allah kuma Allah Ya ba shi nasara sama da yanda yayi hasashe. 

Da ga wannan lokacin Abu Zaid ya fara taka matakin nasara step by step har Allah Ya amsa roƙonshi. Ranar da yayi signing ɗin professional contract yayi kukan abubuwa dayawa da suke ta dawo mai ɗaya bayan ɗaya. Rashin son raɓar mutane da ƙaunar su na ƙara mamaye zuciyarshi da yin girman tasiri a komai na shi. 

Bayan wani lokaci.

Abu Zaid ya zama ɗan ƙwalisa, ya tara gashi mai yawa har ana iya kitsa masa shi kamar Mace, ya yi wani irin kyau mai birgewa da ɗaukar hankalin duk wata Mace mai son rayuwar hutu da wayewa. Bai cika saka short ba sai dogayen da zasu rufe ƙafarsa indai ba Basketball zai buga ba. Yayi suna kuma yayi kuɗi irin kuɗin da duk kuɗin su na baya bai taɓa ganin irin su ba.

Ba iya ado ba hatta kyawun siffa Abu Zaid yafi Leo Zayad da duniyar wasan ƙwallon kwando take ji dashi, sai dai shi ƙafafuwanshi biyu ne, saɓanin Abu Zaid dayake da ƙafa ɗaya.

Shahara da sunan Abu Zaid da yake neman take na Leo Zayad ne Allah Ya ƙaddara ganawarsu, bayan Leo Zayad ya tabbatar Abu Zaid ya taki matsayin da ganawar su wani abin alfahari ne  a wajensa.

Abu Zaid yana jin Haɗuwarsa da Leo Zaya kamar a mafarki saboda abune da bai taɓa kawowa zai tabbata ba.

Ranar daya shirya tarbar  Leo Zayad, cikin  ƙananun ƙayan da suka haɗiye manyan kuɗade, Zainab da Iyalanta suka samu alfarmar isowa ƙarsar da yake, har ƙofar tangamemen Gidansa.

A ɓagaren su Zainab

 Baki,hanci, ido, suka saki ta da ƴaƴanta suka saki suna kallon ƙaton gidan da aka ba su tabbacin na Abu Zaid ne.

Cikin sa'ar da suka taka bayan sun koro jawabin da ya ɗaukesu wajen minti arba'in, masu tsaron Gidan suka ba su damar zama a harabar gidan. 

Baƙaƙen ƙosassun matoci ne suka fara fitowa don zuwa gidan hutawarsa saboda Leo Zayad da iyalansa na daf da isowa.

AAbu Zaid Kamar ance ya ɗago idanuwasa, katari ya yi da fuskar da take matuƙar yi masa kama dana Zainab duk da duhun gilashin motar dayake ciki. 

Fuskar Zainab fusks ce mai daraja  a rayuwarsa irin darajar da bai san ta yaya zai misaltashi ba. 

Su Zainab Tsayuwar motocin ne yasa Zainab ƙara gyara zaman mayafin Abayan dake nannaɗe akan kwantaccen sumar kanta. 

A hankali yake takowa Turarren jan rigar jikinsa daya taimaka wajen fitar da aihinin kyawunsa na haske mu su ido. 

Jelan kitson kansa na reto a gefe da gefen farin wuyarsa, idanuwansa ya ƙara lumshewa hakan yasa girman su raguwa. Memoryn abubuwan da suka wuce na dawo mai. 

Yana ƙara motsowa ganinsa naƙara gasgata misa Zainab ce da ta rage mai bayan labarin rasuwar Aunty da na Mahaifinshi daya samu. 

Su Zainab miƙewa sukayi dukkansu,

Tsayayyen Dogon Namijin da dogon wandon jikinsa ya ɓoye waccen ƙafar ƙarfen da ta gani ne yake tunkaro su,idan ta cire tsaho ba shi da wani haɗin siffar halitta da Ƴaƴanta.

  fuskarshi sakaye da baƙin nose mask,cikakkun girarsa take kallo har ya matso kusa da su tsadadden ƙamshin shi na ƙara narkar da zuƙatansu, ko kamanni sun ɓace idan jininka ya matso kusa dakai dole kaji wani alama.

A ɓangaren Hudayya

ta isa Lagos gidan Maryam cikin aminci tun daga kan abun hawan da driver ya zo ɗaukarta da shi da lafiyayyan Unguwan da gidan Maryam yake yawunta yafara tsinkewa tunaninta ma ya fara sauyawa. 

A harabar gidan ta samu Maigidan shi da Maryam tayomasa rakiya zai fita,

tunda saukar safiya tayi. 

Mijin Maryam Kyakkyawan ne sosai kana ganinsa kaga fulanin usul da kuɗi da jindadi yaƙarawa kyau saɓanin Maryam da itama irin Hudayya ce masu kyau dai-dai misali.

 Da fara'arsa suka gaisa da Hudayya tana ƙaremai kallo ta ƙasan ido. Komai na gidan ya tafi da imanin Hudayya.

Maryam;

Maryam tana rayuwa a gidan ne da ƙannen Mijinta Mata biyu da suke Uba ɗaya,sai ƴar matashiyar ƙanwarshi mai shekaru goma daya ɗauko daga ƙauye a gidan da Mahaifiyarsa ta ƙara aure bayan rabuwar ta da Mahaifinsa. Sai ƙaramar ƴarta mai shekaru biyar. 

Wani irin bauɗaɗɗen zamq Maryam da ƙannen Mijinta suke yi na rashin jituwa da gasa mai ƙarfi.

 Ba sa son duk wani zaman lafiya a tsakanin su musamman da take kula da ƙaramar ƙanwar Mijinta mai suna Zainab da suke yiwa alkunya da Ummee. 

Basa son Ummee tsanarta asali ya samo tun daga zaman ƙiyayyar da Mahaifan su sukayi tare, kafin Mahaifiyarsu ta samu galabar korar Mahaifiyar Sulaiman( Mijin Maryam) tun yana yaro ƙarami. Ta rainesa da ƙiyayyar Mahaifiyarsa har ya zama mai arziƙin da gaba ɗaya ta kanainaye rayuwarsa da rashin sukunin tambaye-tambayen kuɗi. 

Auren Maryam ne ya sauya komai don sai da ta sasantashi tsakaninsa da Mahaifiyarsa. Baƙin cikin shiryasun da Maryam tayi da Mahaifiyarsa yasa Matar Mahaifinsa ta tartaro dukka ƴaƴanta Mata uku gidan, acewarta idan suna gabansa za su fi samun kulawa. Babbar su ta jima da yin aure sai Zulfa da Zarah da suka rage. Dalilin dawowar Ummee wajensa shine rasuwar Mahaifiyarsa.

Babu nacin da Matar Mahaifinsa batayi ba kan ya barwa ragowar yayyen Ummeen da suke Uwa ɗaya Uba ɗaya su riƙeta, ko ya kawo mata ita zata riƙe, dagiyar Maryam kan Ummee tana buƙatar rayuwa mai kyau a Birni kamar ragowar ƙannensa da suke Uba ɗayane sanadin bijirewa maganar Matar Mahaifansa ba kamar lokutan baya da ba ya iya tsallakewa maganarta ba.

Sanadiyar wannan gabar bayan fage da sukeyi tuntuni yaƙara tsanani a tsakanin su don bata taɓa nunawa Sulaiman batason Maryam ba. 

Ummee kyakkyawar yarinyace ta liƙawa a goshi mai tsiwa da rashin barin wani yaci zarafinta ita da Sulaiman da Mahaifiyar su suke kama, suma su Zulfa da Zarah da tasu uwar suke kama.

Tarba na ban girma da karamci Maryam tayiwa Hudayya, cikin kuka da tsagwaron sharrin da ya zama jini da tsokar jikinta ta juyewa Maryam labarin ƙarya da gaskiya,bayannan ta roƙi alfarmar dan Allah Maryam ta roƙi Mijinta ta ɗanyi kwana biyu kafin ta samu mafita. 

Ɗakin Ummee Maryam ta kai kayan Hudayya saboda Ummee batanan ta tafi Jigawa.

 Maryam bata samu matsala da Sulaiman ba saboda labarin da Hudayya ta bayar abin a tausaya ma ta ne. 

Kamar zata kifa haka Hudayya ta durƙusa wajen gaishe da su Zulfa da Zarah. A yamutse dukkan su suka amsa. A wannan dare Hudayya bata runtsa ba fuskar Sulaiman da kyawunshi ne suka maƙalemata a wuya idan bata samu Abu Zaid ba ai ga wani damar ya samu don ita tana matuƙar son kyakkyawan Namiji ko Taufiq ba wani yimata ya yi ba kawai kuɗinshi takeso.

Kwanan Hudayya uku ƙanin Sulaiman ya dawo da Ummee.

Kallon tsaf Hudayya takebin duk wa su halittun jikin Ummee da shi tanajin tsanar yarinyar haka kawai batare da tasan dalili ba.

 Sai da ta tabbatar barci ya kwashe Ummee sannan ta miƙe zaune tana kallon kyakkyawar fuskarta, tsabar hassada sai takejin kamar ta shaƙe yarinya ta mutu ta daina ganin fuskarta ko zata dainajin abinda takeji a kanta. 

Wani tunani ne yazo kanta, dasauri ta miƙe ta zura Hijjabi kan kayan jikinta. Zulfa da barci bai gama ɗauka bane taji a na ƙwanƙwasa  ƙofa a hankali. Da fuskarta na rashin fara'a ta buɗe.

 Daɗin bakin ita su taimaka ta kwana a ɗakin su Hudayya takeyiwa Zulfa dake mata kallon ƙasƙanci, acewarta ita bazata iya kwana ɗaki ɗaya da Ummee ba. 

Duk wanda ya nunawa maƙiyinka ƙiyayya kallon masoyi kakemai. Daga wannan ranar Hudayya tafara ɗaukewa Maryam wuta kullum tana maƙale a ɗakinsu Zulfa.

Kwanaki bayannan da su Zulfa za su tafi garin su dubo Mahaifiyarsu da Hudayya suka tafi batare da tayiwa Maryam sallama ba.

 Bayan sati biyu da tafiyarsu Hudayya Sulaiman ya tunkari Maryam da zancen da ya kusa zautar da ita. Matar Mahaifinshi ta matsa dole sai ya auri baƙuwar da ta kawo. Duk bori da kukan da Maryam tasha Hudayya bata dawo Lagos ba sai da auren Sulaiman bayan manyan ƙarairayin da ta yiwa Matar Mahaifin Sulaiman na Abu Zaid dukanta yake yi don yaga ita marainiya ce da batasan kowa na ta ba, ƙarshe ya saketa ya koreta.

Ba don sun gamsu da bayanin Hudayya ba sai don kawai su ƙuntatawa Maryam da nuna mata iyakarta suka wakilta wa su a matsayin Iyayen Hudayya bayan manyan alƙwarurrukan da ta ɗaukarwa Matar Mahaifin Sulaiman.

 A hankali Maryam da Ummee da ƙaramar ƴarta suka dawo rayuwar rashin ƴanci a cikin gidan, duk da Sulaiman yana tsananin son Maryam amma wa su lokutan baya iya tsallakewa wa su makirce-makircen Hudayya don babu dare babu rana kullum makircinta da kalolin sharrikanta ƙaruwa suke yi,haka Maryam tayita jurewa don ko tayi yunƙurin tafiya Kuka da Magiyar Ummee ne yake dakatar da ita saboda kalamanta na"Mammy karki tafi ki bar mu idan kika tafi kashe mu zasuyi ni da Hanan(ƴar Maryam) ki duba maraicina Don Allah,In Sha Allahu wata rana zamuyi farin ciki kinji Mammy" waɗannan kalaman na Ummee su suke sauƙaƙa fushin Maryam taƙara haƙuri a kan wanda takeyi.

 Bayan shekaru Shida Zulfa ta yi aure Maryam taƙara haihuwa ɗan ya mutu, Hudayya kuma har lokacin bata haihu ba,sai makirce-makirce kala-kala bata bari ko Parlon gidan Ummee ta shigo saboda bata taɓa ganin kyawun daya tsole mata ido ba irin na Ummee, zagi da kyara kuwa kullum shi yake raba su.

 Babu shawarar da ƴan uwan Maryam ba su bata ba kan ta naimi taimako a wajen Malamai,amsar ta kullum shi ne da Allah ta dogara kuma In Sha Allahu ribar haƙurinta na nan zuwa wata rana.

A ɓangaren su Siya

Bayan barinsu Tofa kwanan su biyu a Lagos suka koma Coventry. Zaman sulhu Mahaifinsu Muhammad da shi kanshi Muhammad da Siyaa da Mommynta sukayi.

 Cikin yauƙi da son lallai sai auren Siyaa da Muhammad ya tabbata Mommynta tafara yunƙurin ha na Siyaa furta komai. Mahaifinsu Muhammad ya dakatar da ita tare da bawa Siyaa kwana biyu taje tayi tunani a kai. 

Bayan sun dawo gida ba ta bari Mommynta ta samu damar yimata faɗa ba ta shige Bedroom ɗinta kulle kanta. Kwanan tunanin Siyaa ta yi.

 Tana son Abu Zaid tasan kuma nemoshi abu ne mai sauƙi a wajenta tunda Nenne tasan sunan Companyn da mutumin daya kawoshi yake aiki, amma tayaya zata iya rayuwa da shi haka jikinshi duk datti kuma tasan har yanzu yana shan sigari, duk ba ma wannan ba tayaya zata iya yin rayuwa da Miji mai ƙafa ɗaya bayan ba shi da kuɗi, da me zai dinga ciyar da ita, kuma tasan babu wanda zai taimaka mu su da Naira ɗaya.

Ta saba da rayuwa hutu,jindaɗi da tsananin tsafta gaskiya bazata tura kanta cikin rayuwar wahala ba. 

Muhammad Mijinta ɗan gayu ne kuma kyakkyawan da milliyoyin naira ke bayyane a komai na shi kuma yana sonta sosai haka Mahaifinsa, gaskiya bazata iya komawa Abu Zaid ba, za dai ta tura kuɗi Nenne ta sa a nemo wannan Drivern ya kai mai.

 A wannan dare Siya tafara saƙa yadda zata kulle shafin soyayyarta da Abu Zaid a cikin zuciyarta.

★da sassafe Mummynta da ta kasa barci tafara ƙwanƙwasa ƙofar daƙinta.

Bayan ta buɗe ƙofar Cikin lallami da burin cikar muradi Mommyn ta ce"Siyaa banason wani shirmen tunani ya zo kanki kina jina? Mahaifin Abu Zaid baya sonki saɓanin Mahaifin Muhammad sannan Abu Zaid bazai iya ɗaukar nauyin ko da abincin safenki ba balle a zo kan abubuwan buƙatun ki na rayuwa,kiyi tunani kinji, na tura kuɗi ma su yawa a warware waccen sihirin ya samu lafiya yaje ya gina rayuwarsa banason ki ƙara damun kanki" ta ƙarasa faɗa da salon yaudara. 

Da ire-iren waɗannan huɗubobin Siyaa ta shafe shafin ɗan uwanta kuma tsohon Mijinta a cikin rayuwarta.

Da taji labarin rasuwar Aunty ta ɗan girgizata amma ba sosai ba, saboda a lokacin da ta samu labari tana tsaka da rayuwa hutu da jindaɗi tsakaninta da Mijinta.

Mutuwar Daddyn Abu Zaid ma bai wani dameta ba don tuni Mahaifiyarta ta jima da yakice duk wani shaƙuwa da tunanin su a ranta ta hanyar kushe su da aibata su kullum.

Bayan wasu shekaru

Zayad ya yi aure da irin Macen dayake buri. Siyaa ta haifi ɗa ɗaya mai kama da Mahaifinsa

A ɓangaren su Zainab da Abu Zaid  

Nose Mask ɗin fuskarsa ya zame jajayen tausasan laɓɓansa masu matsakaicin ƙauri ya bayyana haɗe da tsayayyen dogon hancinsa.

fararen shanyayyun idanuwanshi ne suka ɗan rine, ruwan hawaye na taruwa a cikinsu.

Matsowarsa kusa sosai ne yasa Zainab hango wasu daga cikin kamanninsa na baya, daɗi yasa ta kifa Dukka tafukan hannayenta  ta rufe fuskarta kuka farin ciki ya ƙwace mata, abinda ya maƙale mata ayuwa tashin shekaru ne ya sauka a lokaci ɗaya. jikinta har rawa yake.

 Hannayensa ya buɗe mata alamun ta taho. Da gudu ta shige jikinsa tana ƙanƙameshi cikin tsananin kuka har da majina.

Shima lumshe idanuwansa ya yi yana ƙanƙameta abubuwan dayakeji ya rasa na dawo mai. Left hand side ɗinshi ya buɗewa su Safeera da ƙannenta, suma da sauri suka shige kowannensu na kuka saɓanin shi dayakejin farin ciki da bai san zai ƙara tsintar kanshi a ciki ba. 

A hankali ya buɗe idanuwanshi ya na kallon Managern shi dake mu su hotuna yana murmushi kafin yaƙara lumshe su. Dasauri ya bar wajen don yagane mai yake nufi.

 Babu talauci ko ƙauyanci a rayuwar Zainab da ƴaƴanta amma gidan Abu Zaid sai da yasasu suka ɗana.

Abu Zaid da Zainab babu magana a tsakanin su sai kallon juna da sukeyi lokaci zuwa lokaci su ƙara rungume juna ko ta shafa fuskarsa saboda kamanninshi da na daa akwai banbanci sosai kamar ba mutum ɗaya ba. 

Dasauri tafara ƙoƙarin janye ƙafar wandonsa ɗaya don taganin dagaske ne ƙafa ɗaya ne da shi. Dakatar da ita yayi ta hanyar riƙe hannunta yana girgiza mata kai. 

Da Muryarsa da ya ƙara nauyi yace "kuyi wanka ku huta,ina dawowa" 

bakin da yayi maganar Zainab take kallo kamar sakarya ita da ƴaƴanta, hatta muryarsa ya canza, ba irin na da bane.

 Cikin Muryar kukan dake surke da tsananin farin ciki Zainab tace "Yaaya ban gama ganinka ba dan Allah Karka tafi" 

Girarsa ɗaya ya ɗage yana kallonta da irin kallon dake kashe Safeera dake gefen su tana kallonsu kamar zata cinye su da murmushi a fuskarta.

Da hausarsa mai daɗin da wayewa yayiwa kwaskwarima yace;

"Ummi(saboda sunan Mahaifiyarshi ne) ina nan dawowa kiyita kallona kinji ba inda zanje, ku bani wasu ƴan awanni nima ban gaji da ganinku ba" ya ƙarasa faɗa yana miƙewa gaba ɗayansa. Bayansa suka bi da kallo dukkan su.

Yana fita Safeera tayi tsalle ta dawo inda ya tashi, sannan ta ce;

 "Subhanallahi!Mommy ke maiyasa baki da irin wannan kyan,Mommy kalli yanda yake magana,wallahi kamar irin Mazajen da nake hasaso idan ina karanta novel.." dasauri ta rufe bakinta tunawa da Mommynta batasan tana irin waɗannan karance-karancen ba. 

Da mamaki Zainab tace"yaushe kika cigaba da karatun abinda na hanaki Safeera,yanzu gashi tun bakije ko ina ba har kalolin Maza ma su kyau kin sani" kunya ne ya kama Safeera tayi ƙasa da kanta Kafin tace;

"Mommy to ai a karatun ne nasamo labarin Uncle". Murmushi kawai tayi bata ƙara ce mata komai ba.

Bayan su Zainab sun watsa ruwa sunci abinci, hankalinsu ya dawo jikinsu Safeera ta ƙarasa bawa Mahaifiyarta labarin rayuwar da Abu Zaid ya yi da yanda sukayi da wacce ta kira a waya. 

Zainab tayi kuka sosai kuma batayi mamaki abubuwan da suka faru ba, sai dai duk da haka tayi mamakin abinda Siyaa tayiwa Abu Zaid.

Tarba na ban girma akayiwa Zayad da Matarsa da ƙaninsa Muhammad shima da Matarsa suka taho tare da ɗanshi.

Masauƙi na alfarma Abu Zaid ya tanadar mu su tare da uzurin bazai sa mu damar fitowa ba. Gaba ɗaya kallon Zayad sukeyi musamman matar Muhammad (Siya) da tasan izzarsa da rashin karɓar uzuri amma sai taga ya saki murmushi bayan ya bawa Managern Abu Zaid saƙon ya miƙamai gaisuwa ya kuma sanar da shi yana tayasa farin ciki bayyanar Ƴar uwarshi. Baki Siya ta saki tanajin gaba ɗaya ta matsu taga wanene wannan AZ ɗin da Zayad yake mutuntawa haka

Abu Zaid Sai bayan Magriba ya shiga inda Zainab suke da shorts ɗin daya bayyana ainihin ƙafarsa. 

Hirar dayasa kowannen su kuka da hawaye sukayi cikin jimami Zainab tace;

"nasan kana son Siyaa irin son da baya gogewa a ran mutum,amma kuskuren fahimta da zugar Mommynta da kuma halin ƙuruciya ya ruɗe ta" lumsassun fararen idanuwanshi da suka koma jajaye ya zuba mata yana ɗage girarsa ɗayan da ya zame mai jiki, yakai wasu mintuna ya tuno da abinda tayimai, da muryarsa da shirin tsayin lokaci yasa yaƙara nauyi yace;

"zuciyata bazata butulcemin ba,domin babban butulcin da zatayimin shine taƙara tunamin fuskar Siyaama,na jima da manta komai nata kamar yanda jariri yake manta rayuwarsa a cikin mahaifiyarsa, ki kwanta ki hutu gobe zakuyimin rakiya In Sha Allah".✍🏻ABU ZAID 

A ɓangaren Hudayya;

Cikin ɗacin rai ta turo bakinta da ya ƙara tudu saboda mugun ƙibar da tayi,  wayarta da ake ta kira ba ƙaƙƙautawa wajen sau biyar ta ɗaga. Kamar wacce akayiwa dole tace

"Assalamu alaikum ina wuni Inna" 

da masifar da ya zama ɗabi'arta Matar Mahaifin Sulaiman tace;

"Hudayya maiyake faruwa Sulaiman bayason ba wa Zahra'u kuɗin Makarantar da zai isheta eh,ko kun gaji da ita ne ku dawomin da ita don bazan juri a wulaƙantamun ɗiya ba kuma wallahi duk laifin ki ne, saboda nafi zargin Sulaiman ke yake bawa kike cinyewa"

 cikin ƙwarewa a iya bariki batare da nuna taji zafin kalamanata ba Hudayya tace

"Haba Inna wallahi babu ruwana laifin Sulaiman ne gaba ɗaya ya canza ko ni akaran kaina bayason bani kuɗi narasa yaya zanyi da shi"

murmushi mai sauti Inna ta yi kafin tace;

"Ni ba'a wasa dani kuma ba'acin amanata Hudayya, Zahra'u tana gayamun komai,kira nawa nayimiki yanzu baki ɗauka ba? Wallahi karki bari na taho Legas da kai na kinji na gayamiki"

 bata bari Hudayya taƙara magana ba ta katse kiran. Tsaki mai tsaho Hudayya ta ja tana shafa ƙaton kumatunta da tsabar nama har zazzago sukayi, ba Legas ba ko tsakar Parlon ta zatazo  tana nan tana jiranta. Daƙyar ta ja jiki ta miƙe don zuwa ɗakin Zahra ranta a ɓace.

Da ƙaramin sautin da duk nacin mutum bazai ji abinda Zahra take faɗa ba indai ba wanda yake daf da ita ba take korawa Innarsu bayanin duk abinda yake faruwa

"Mama wallahi ƙarya takeyi kuɗi take satarwa Yaaya kullum ta maƙalawa Maryam sharri, kuma Yaaya Ikeja zai koma ya siyi gida maikyau a can,burinta ya tafi da ita,ita kaɗai karya tafi da Maman Hanan da Ummee,kinga kenan har da ni za'abari anan,ki kira Yaya kijamisa kunne karya kuskura ya barmu anan don wallahi har ke bazai ƙara nema b.."

 ai bata jira Zahra taƙarasa ba ta katse kiran yaushe, Sulaiman ya zama jan juyan da har zai samu cigaban canza muhallin zama batare da ya nemi shawararta ba?.

Hudayya har zata ƙwanƙwasa ƙofar ɗakin Zahra sai kuma tafasa, da Sulaiman yakamata ta haɗa su ya ja musu kunne don dama can sun rainata.

Maryam a Backyard ɗin sashenta taketa fafutukar hura charcoal ɗin da ta samo daƙyar saboda ƙarewar gas ɗin su kuma tasan ko tayi magana Sulaiman ba siya zai yi ba Ummee da ta ke yimishi magana ya siya kuma tana Makaranta sai yamma zata dawo. 

Ba ita ta gama girkin rana ba sai ƙarfe huɗu Hanan da tun ɗaukota daga Makaranta take kukan yunwa har barcin wahala ya ɗauketa bata gama ba. Bayan sun ci abincin barcin wahala ya kwashe Maryam.

Ummee ba su tashi daga Makaranta ba sai ƙarfe 6 suka iso gida. Girkin gawayin da ta ga Mammynta ta yi ne ya ɓata mata rai ga ƙaramin ciki jikinta mai bata wahala kuma taƙi barin kowa ya sani sai ita kaɗai da ke tare da ita.

Ƙaramin Hijjabin Makarantarta  ta zame  ta nufi sashen Yaayanta, da Hudayya ta sameshi.

 Tun daga sumar kanta mai cika da tsahon da bai taɓa ganin relaxer ba har zuwa ƙafarta Hudayya take ƙare mata kallo. Cikin fushi da wani irin kishin da batasan dalilin dayasa takejinshi a kan Ummee ba tace;

"ke kam baki da tarbiyya wallahi,ji yanda kike yawo kai a buɗe shaiɗanu su na yi miki fitsari, shiyasa wallahi nakejin tsanarki,anya ma ke jinin su Sulaiman ce don shi kam tarbiyya ba daga nan ba"

 daga Ummee har Sulaiman babu wanda ya tanka mata. Cikin muryarta da tsiwa da sanyi ya haɗewa tace "Yayaa ina wuni,Gas ɗin mu yaƙare kuma Mammy ciki ne da ita bazata iya wahalar girki da gawayi ba"

taƙarasa faɗa da gayya tana kallon Hudayya ta gefen ido. 

Cikin tashin hankalin dake neman raunana kuzarinta Hudayya tafara tafa hannuwanta tana sallallami haɗe da cewa 

"ke har kinsan ki gane Mace na da ciki bayan ko ni da nake gaba dake bansan Maryam ta na da ciki ba,wallahi Sulaiman ƙauye yakamata kamayar da Ummee kafin ta kwaso mana abin.." farin cikin Sulaiman da yanda ya kama Hannun Ummee dasauri sukabar Parlon ne ya hana Hudayya ƙarasa sukarta. Ihun daya haɗe da wani irin kukan dake cike da hassada da ƙyashi tasa..

A ɓangaren su Safeera

Safeera dukka kayan da ta zo da su ta zube a gabanta tana kallo tarasa wanne zata sa tayi irin kyan da takeso. Sai da taga Mommynta da dukka ƙannenta sun shirya sannan ta haƙura ta zaɓi ɗayan da hankalinta yafi kwanciya da shi 

"iya ado da sa kaya duk arahar su suyiwa Bawa kyau baiwa ne Daga Allah, to ina ga kuma sunyi ado da tsadadden daya dace da asalin kyan da Ubangiji ya halicce su da shi"kalaman da Safeera takeyi kenan a cikin zuciyarta lokacin da suka fito tayi tozali da Abu Zaid. 

Mommynta kasa jurewa tayi ta kamo hannunsa ta sumbata ranta fari ƙal tana yimisa addu'ar tsari daga sharrin ma su sharri. 

Kamar yanda su Abu Zaid sukayi ado mai burgewa da Ƴar uwarshi da ƴaƴanta, haka suma su Zayad da nashi tawagar sukayi nasu adon cikin tsadaddun kayan da dama an tanadeshine don ire-iren waɗannan lokutan musamman Matarshi mai burin haɗuwa da yin gogayya da wayayyun ma su kuɗi irinta. 

A idon duniya kamannin Abu Zaid sun sauya amma banda idon Siyaa duk da ƙaryata ta da zuciyarta takeyi na ba shi bane. 

Tun kafin ya shigo Inda suke ƙamshin shi ya sanar da su isowarshi. Tun a shekarun baya Abu Zaid  ba ma'abocin kallo da tantace kamannin Mutane ba ne balle a yanzu da yake rayuwar da babu kowa a ciki sai bayyanar Zainab.

 Kamar Maye yaga Nama haka Siyaa da tazama wayayyiyar mace mai ajin da duniya ke damawa da su take kallonshi. 

 Siya lokacin da Abu Zaid ya shigo ciki gaba ɗaya, Kallo ɗaya tayimai zuciyarta yayi bugun da ke bata tabbacin jininta ne wannan. Ƙarin abinda ya gusar da nutsuwarta shine ganin Zainab da duk da ramar da tayi bai hanata gane ta ba, Safeera da ta zama ƙatuwar budurwa da ƙannenta ne kawai bata gane ba. Kunyar su bazai bata damar nuna mu su ta gane su ba,amma duk da haka kokwantonta na anya wannan Abu Zaid ɗinta ne yakasa barin ranta. 

Bayan sun zauna Abu Zaid ya ɗago idanuwansa ma su cike da izzar dake nuna  ji da kansa dayake yi a cikin na Leo Zayad da kusan suke iri ɗaya a karon farko. 

Hannayen su suka ƙara shigarwa cikin na juna suna ƙara gaisawa.

Bayan sun ƙara gaisawa Zayar yagabatar mishi da ƙaninshi Muhammad, Sai Matarsa Jaleela haɗe da bayyanawa Abu Zaid matsayin Ubanta da kuma matsayinta da ta taka na zama shahararriya model. Sai ɗan Muhammad da sai a lokacin sunan Siyaa ya shigo ciki a matsayinta na Mahaifiyar ɗan dayake gabatarwa. 

Ba yau Zayad ya saba yiwa Siya haka ba,tana matuƙar jin haushi da jin ciwo duk da tasan yanada gaskiya bata da abinda za'a gabatar da ita da shi, Zayyad Mahaifinta ba shahararre ba ne kuma duk danginta babu wani shararren da duniya tasan da zamansa, daɗin daɗawa ita kanta bata koma Makaranta ba balle tayi amfani da arziƙi da kuma alfarmar Mijinta wajen gina ta ta rayuwar, ta biyewa zugar Mommynta na mai zatayi da karatu bayan Mijinta yanada kuɗin da zatayi duk irin rayuwar da take buri uwa uba kuma ta haifa masa ɗa namiji, kullum  ire-iren waɗannan tunanin ne a kanta da Mahaifiyarta da ko acikin ƙawaye da dangi take nuna mu su ita ta fi su, bata taɓa bawa ƴarta shawarar ta gina kanta ba sai alfaharin tana auren Muhammad ɗan uwan shahararren Basket Ball player Leo Zayad. Zayad ɗin da har lokacin bai taɓa yarda ɗan uwanshi yayi zaɓin macen da ta dace da shi ba. 

 Abu Zaid a ɗan fizge ya kalle su suka gaisa har Siyaa da bata cikin nutsuwarta da kyau. Da amon dake nuna matsayin Zainab da Ƴaƴanta ya gabatar da ita tare da su Safeera da Leo Zayad ke tsokanar mai take ci haka a Nigeria ta zama ƙatuwa. 

Mamaki ne yaƙara sanyaya duk wa su jijiyoyin  jikin Siyaa dagaske Aunty Zainab ce da Ƴaƴanta. Ko na minti ɗaya idanuwanta ba su bata damar daina kallon Abu Zaid dake kusa da inda suke zaune shi da Zayad ba, baƙaƙen laɓɓansa da ta sani a baya sun sauya zuwa wa su irin jajaye masu kyau, a hankali ta mayar da kallonta kan tsahon gashin kanshi da kitso ke zane luf kamar mace, tayaya Abu Zaid zai yi wayewar da zai zama ɗan gayu irin haka? Tayaya yazama abinda ya zama bayan ba shi da kowa da komai sai talauci da nakasan da suka yiwa rayuwarsa dabaibayi?  tambayoyin da suka taru suka toshe ƙaramin ƙwaƙwalwar Siya kenan. 

A tunanin Siya dukkansu basu ganetaba don baƙarmin sauyawa tayi ba. Da lokacin cin abinci ya yi kujerar Abu Zaid da na Zayad na opposite da na su kujeran ita da Muhammad. A shekarun da suka shuɗe da Abu Zaid zai tattara kaf dukiyarsu amma bai isa ya zauna a gefen Zayad suna cin abinci a waje ɗaya ba,balle har yayi tattaki tun daga ƙasarsq har zuwa wata ƙasar shida ahalinshi don kawai ya haɗu da Abu Zaid.

ƙwalla ma su ɗumi ne suka zubo mata lokacin da Abu Zaid ya ɗago shanyayyun idanuwansa da tsantsar gayu yasa yake ƙara lumshesu kamar zai kulle su gaba ɗaya ya na tambayar Zainab dake zaune a gefenta da ido haɗe da ɗage dukka girarsa yana yi mata alamar maiyasa bata cin abinci da kyau, dasauri Siya ta ɗauke ƙwallar daya zubo kan kumatunta batare da ta daina kallon dogayen yatsunsa dayake sarrafa cokalin dayake cin abinci da shi ba.

 Duk batasan Muhammad da Zayad na ankare da yanda takebin Abu Zaid da ido a duk wani motsinsa ba.

Zuciyar Muhammad kamar ana hura wuta zancen Zayad da yajima yana yimai na ƙara harzuƙashi(kuɗinka da daukaka suke bibiya amma wallahi bata sonka) ba bu wanda zai yarda Siyaa na da alaƙar jini da Abu Zaid don waccen kamannin kuɗi duk ya ɓatar da shi sai wanda aka gayawa idan ya kalle su da kyau ne zai yarda, duk Macen da saurayinta ko Mijinta yakamata tana kallon irin su Abu Zaid kai tsaye zarginsa zai karkata kan saboda kyawunsa take kallonshi don baza'asa kuɗi a lissafi ba tunda kyan da kuɗin yasashi yafi kuɗin armashi a ido da zuciyar mai kallonsa.

 Batare da yagama cin abincinsa ba Abu Zaid ya miƙe yana goge bakinsa. Alama yayiwa Zainab da Safeera suma duk suka miƙe. Tsabar ɓacin rai Zayad da Muhammad kamar su shaƙe Siyaa ta daina numfashi,saboda sun san kallonta na rashin kamun kai ne ya tashi Abu Zaid da ahalinsa.

 Uzurin Zainab bata jindaɗi zai kaita gida ya nema a wajensu tare da alƙawarin dawowa yayi Dinner tare da su. Suna fita Zayad yaja hannun Jaleela suka bar Siyaa da kanta ke ƙasa da Muhammad a gefenta. Shima da tsananin fushi ya figi hannun yaron su ya barta a zaune bayan ya riga ya zana sunanta a inda ya dace da ita.

A ɓangaren su Zainab bayan sun kai gida

Kuka mai sauti Zainab take yi,Safeera na lallashinta haɗe da tambayarta menene yafaru don Allah ta gayamata kartasa ciwonta ya tashi. 

Abu Zaid Da guntayen kayan da ya bayyana ƙafarshi ya shigo ɗakin da Zainab take da sallama a bakinshi. Girarshi ɗaya ya ɗage fuskarshi a murtuke kamar bai san yaya ake murmushiba balle dariya, gyaran murya yayi cikin gogaggen turancin daya kama mishi harshen dakyau yace;

"ki kashe kanki saboda Yarinyar da ta watsar da mu lokacin da tsanani ya same mu, duk da haka ta ganmu a yanayin da yakamata ta nuna jindaɗinta da nadamarta amma ta sa girman kai takasa neman yafiyar mu,idan wannan kika zo yi bana maraba da ke Zainab ki tattara kayanki ki tafi, ban cigaba da rayuwa don na ƙara farantawa wani rai ba"

Zainab da rawar bakin tambayar dake cin zuciyarta ya samu damar fitowa

"Yaaya kaima ka gane Siya c......" Kafin taƙarasa ya bar mata ɗakin. 

Kai tsaye Gidan ya bari zuwa wajen su Zayad don cika alƙawari da kuma yimusu sallama...✍🏻

A ɓangaren Sulaiman 

Sulaiman kamar zai cinye Maryam saboda farin ciki, yana tsananin son ƴaƴa amma tun haihuwar ƙanin Hannan ɗaya rasu Maryam ko ɓari bata ƙarayi ba,haka ita ma Hudayya. 12.5kg da rabonsa da cika musu shi har ya manta yaje Gas station da kanshi ya yi musu.

 A cikin wata guda komai ya sauyawa  Maryam da Ummee.

 Sulaiman kullum yana nuna mu su kulawar da ke neman haukata Hudayya.

Ranar wata Laraba misalin ƙarfe biyu na rana Ummee na Makaranta Maryam ta farka da wani irin ciwon marar da ko haihuwar Hanan batasha irin wannan azabar ba. 

Da kukan azabar da takeji ta kira layin Sulaiman dake wajen aiki.

 Tsakanin wajen aikin Sulaiman da gida akwai tazara sosai. Kafin yaƙaraso ta samu miscarriage bayan ihun salatinta da kukan Hanan ɗaya cika gidan. 

Hudayya tana jinta amma bata motsa daga cin kayan ciye-ciyen datake yi ba. Sai da tabbatar ta daina jin motsin Maryam da kukan Hanan sannan ta fito,tana shiga Parlon Maryam motar Sulaiman na shigowa gidan.

 Dariyar nishaɗi ta saki tana shafa haɓarta kafin ta ce

"yaya kikaga wasan Mairo?" Maryam batace mata komai ba saboda jikinta sam ba ƙarfi sai kallon da suke bin ta da shi ita da Hanan 

ganin haka yasa ta cigaba da magana"ki daina wahalar da kanki wajen haƙurin zama da Sulaiman don kin riga kin ci rabonki,haihuwa kuma sai dai kiyishi a wani gidan amma badai gidan Mijina ba,don wallahi idan zaki samu ciki sau dubu sai na ɓarar da shi". har lokacin Maryam bata tanka mata ba, bayan Hudayya da Sulaiman yake tsaye take kallo tana jiran taga hukuncin da zai ɗauka akan Hudayya. Da hargagin da bai wuce iyakacin abinda zai iya aikatawa ba kenan ya ce

"Hudayya wani irin maganganun banza ne wannan eh? Fita ki bani waje" ya ƙarasa faɗa yana nuna mata hanya. Murmushin mugunta da samun nasara ta sakarwa Maryam kafin tabar Parlon. Da taimakon Sulaiman Maryam ta kimtsa su ka wuce Asibiti batare da kalma ɗaya ya fito daga bakinta ba. 

Da daddare suka dawo gida tunda bata da wani matsala. Ummee na ganin su ta miƙe idanuwanta a kumbure saboda kukan da ta sha, dasauri ta rungume Maryam tana kuka haɗe cewa;

"Mammy ina kukaje na tambayi Aunty Hudayyaa tace wai ɗan cikin ki ne ya mutu da gaske ne?" Kafin Maryam tayi magana Sulaiman ya rigata

"Ummee karɓi Hanan ki kaita ɗaki banason wannan tambaye-tambayen na ki". Hannun Maryam ya kama zuwa Bedroom bayan Ummee ta bar wajen da Hanan, har lokacin yaƙi kallon fuskarta sai kulawar dayake bata kamar zai lasheta sai da ya tabbatar ta yi wanka, sannan yafara ƙoƙarin barin ɗakin shima ya je watsa ruwa ya ɗan huta, sunanshi ta kira a hankali. Gaban Sulaiman sai da ya faɗi don yasan duk ranar da haƙurin Maryam yaƙare to sai dai ya zaɓa ko tafiyarta ko zama da Hudayya.

Da murya da ɓacin rai ke bayyane a ciki ƙarara tace 

"Gobe zan wuce Kano In Sha Allahu". Dawowa yayi ya zauna a gefenta cikin taushin Murya da son dayake mata ya ce

"Maryam don Allah karkiyimin haka,ki ƙara haƙuri akan wanda kike yi kinji" murmushin daya taho da hawaye ta saki muryarta na rawa ta ce"Sulaiman sai Hudayya ta kashe ni sannan zaka gane zaman haƙurin da nakeyi? Kanaji fa da kunnenka tace itace ta zubarmin da ciki, da na mutu fa Sulaiman? Gaskiya bazan iya zama ba zan tafi gidan mu,duk lokacin daka shirya rabuwa da ni ka aikomin da takardata" 

ba irin lallashin da Sulaiman bai yiwa Maryam ba amma ta kafe ƙarshe da faɗa suka rabu ya kumayi rantsuwar babu inda zataje.

★washe gari Da ƙyar Maryam ta lallaɓa Ummee ta tafi Makaranta don ta kafe a gida zata zauna ta kula da ita.

 Sulaiman ma bai fita wajen aiki ba ya kafa ya tsare yana jiran ko Maryam zata fito ya hanata tafiya,ga shi ya kasa shiga sashen gudun ma kar tasan yana gidan, bayan ya kira layinta bata ɗaga ba. Rubutun tafiyarta ta liƙa a ƙofar shigowa sashen. 

Fitsari ne ya matsi Sulaiman ya miƙe zuwa sashen shi,duk Hudayya da Maryam na leƙensa ta window, ita Maryam tana jiran ya tashi ta fita, ita kuma Hudayya na mamakin dalilin zamansa a bakin gate. 

Goya Hanan da ta hana zuwa Makaranta tayi, dama ta shirya kayan da zata iya ɗauka. Ya na shigewa sashen shi ta fito ta bar gidan gaba ɗaya batare da kowa ya ga fitarta ba har Maigadi da yake ɗakinsa.

itama Hudayya ta koma ciki don jin dalilin Sulaiman na zama a bakin gate. Haka Sulaiman ya wuni gadin gate har su Ummee suka dawo Makaranta. 

Lokacin da Ummee ta ido biyu da saƙon Maryam, Batayi hargagi ko ihun da zai mayar da ita ƙaramar mahaukaciya ba, lokacin da idanuwanta da zuciyarta ke karanta mata saƙon Mammynta, ta sani Mammynta ta yi haƙuri,kuma Yaayanta ba dolenta ba ne Mijine da Allah ya halatta saki tsakanin su,amma ita Yaayanta shine komai nata zama da shi dolen ta ne, cigaba da zaman Yaayanta da Mammynta saboda farin cikinta kawai dai-dai yake da kashe rayuwar Mammynta gaba ɗaya tunda ya nuna baya sonta bazai iya ɗaukar mataki idan anci zarafinta ba. 

Yana ƙoƙarin tafiya masallaci Ummee ta fito itama tayi alola sanye da baƙin Abaya kanta yane da malulluɓin Abayan. Idanunawanta da sukayi jajir Sulaiman yake kallo zuciyarshi na bugawa dasauri-dasauri cikin kame-kamen Allah Yasa ba abinda yake tunani ba ne ya ce;

"Ummee ya jikin Mammynki?"

A ɓangaren Siya;

Ta kasa zaune ta kasa tsaye shawarar kiran layin Mommynta ta yanke.

Bayan Mommynta ta gama saurararta cikin faɗa ta ce; "Amma Siyaama baki da hankali wani Abu Zaid ɗin da wacce Zainab ɗin? Shikenan Allah bazai halicci mutane ma su kamaceceniya ba,don Allah mu bar wannan maganar ina Papi?" 

Ba don Siya ta gamsu da zancen Mahaifiyartata ba ta ce "yana wajen Daddyn shi"

 da muryar nishaɗin da kullum takeji idan ta tuna ta haɗa jini da irin su Muhammad ta ce "maza tafi wajen su zamuyi waya da safe kuma kar na ƙarajin maganar Ibrahim a bakinki".

A ɓangaren Zainab 

Abu Zaid yana fita ta fashe da kuka Safeera na lallashinta.

 Bayan tagayawa Safeera wacece ɗaya Matar da suka gani a inda suka je. Safeera ta ce;

"Amma Mommy maiyasa kike damuwa haka bayan duk abinda ta yi?,kina so Uncle yaƙara sonta bayan bata so shi a lokacin da ya samu matsala ba? ba ma wannan ba she is now a someone's wife Mommy, Uncle bai dace da ita ba, ba Mace irinta yake buƙata a cikin rayuwarshi ba,daɗi fa kawai ta sani Mommy rayuwa kuma zaƙi ne da maɗaci,kuma da ta ganku ya kamata ta nuna tagane ku, ko da bazaku saurareta ba idan har dagaske ta yi nadama ta kuma yarda tayimishi ba dai-dai ba amma fa ba ta nuna alamar komai ba sai kallonshi da tajeyi, sannan ki ɓata hawayenki don kawai kin ganta,ko ni ce Uncle fushi zanyi dake gaskiya" 

Kallon mamaki Zainab takeyiwa Ɗiyarta ta da ta fita hangen nesa. 

cikin sanyin da Muryarta ya yi ta ce;

"tausayi Abu Zaid yake bani gara ni ina ganinku a matsayin ƴaƴana amma shi fa bashi da kowa sai ni, nasan ganinta a matsayin matar wani bazai barshi ya runtsa ba Safeera nasan yanda yake Sonta kamar ranshi" juya ido Safeera tayi kafin ta ce "Mommy ke kike ganin haka,duk zuƙa-zuƙan turawan dake ƙasar nan ya kasa son wata kawai dai bai nuna miki bane,Mommy wallahi zan so naga Matarta da Uncle zai aura, idan Allah yaso sai ya ba shi Marainiya irinsa su taru su rungumi maraicin su" murmushi da ajiyar zuciya Zainab ta saki kafin tace;"Allah Ya amsa bakin ki Safeera"..

Abu Zaid 

Har hai kai Masaukin su Zayad ransa baiyi sanyi ba. Da ga shi sai Zayad sukayi Dinner kafin su tattauna muhimmin hirar daya shafi sana'ar su. Da zasuyi sallama Zayad ya nemi iso don zuwa duba jikin Zainab kafin su wuce gobe. Bazai iya musamai ba don haka kai tsaye ya amince mai tare da nuna farin cikinsa.

 Siya tafi minti biyar tanayiwa Muhammad magana bai kulata ba,har sai da ta samishi kuka sannan ya waiwayo kanta cikin zafi da haushin irin kallon da ya kamata tanabin Abu Zaid da shi ya ce

"kin raina kyawuna da kuɗina right? Kinga wanda ya fi komai kin manna mishi idonki kamar zaki cinyeshi Safiyya dama Zayad ya sha faɗamin a mabambantan lokuta kuɗi da alfarmar mu kike so kawai, amma na ƙaryata shi yanzu ga shi nagani da idona"

kafin Siya ta samu damar yin magana ya fice daga ɗakin. Tsabar fargaba da tsoro hannunta har karkarwa yakeyi wajen share hawayen fuskarta tana lalubo wayarta. Maiyake shirin faruwa da ita???...

Abu Zaid bayan ya komo gida

Bai nemi su Zainab ba ya wuce Sashensa, kanshi ya fara tsefewa yana kallon fuskarshi ta cikin ƙaton mudubi da akayiwa luxury Bedroom ɗinsa ƙawa da shi.

Ya rasa ina zaisa ransa ya ji daɗi da ƙarfi yake tsefe lallausar gashin da tsadaddun mayukan wanki kai da na shafawa yasa yayi laushin daya haɗe da na asalin halittar gashin,ba don ya saba tsefewa da kanshi ba sai don rage raɗaɗin dayake ji. 

Maiyasa take kallonshi,saboda ya zama Abu Zaid ɗin da take son gani,a kanta ya fara so kuma a kanta ya tsani so, wallahi ko da duniya za su taru wajen mayar da soyayyarta cikin zuciyarshi da salon birgiya mabambanta bazai taɓa maiduwaba sai idan har Ubangijin daya cire masa ne zai maida mishi, ganin fuskarta yafi komai ɓatamai rai, saboda fuskarta ya tuna mishi girman butulcinta, da tuna irin Soyayyar da ya yi mata, ashe daɗine yasa ta take son shi, da tsanani ya ratso sai ya zama abin kyankyami. Yana jin ana ƙwanƙwasa ƙofa amma ko kallon ƙofar baiyi ba. 

Har ya shiga wanka ya fito duk daɗewar da yayi Zainab na bakin ƙofa tana magiyar ya buɗe mata. Har ya shirya cikin Pyjamas ma su tsananin taushi Zainab ba ta daina buga ƙofar ba, girar shi ɗaya ya ɗage yana kallon ƙofar,ba don ta ba shi tausayi ba sai don ta daina damunshi da bugun ƙofar ya samu barci ya buɗe muryasa da asalin sautin da yakewa  kowa magana ya ce;

"Karki ƙara buga ƙofar nan kina damuna"

 Kuka mai ƙarfi Zainab ta fashe da shi don tafara kokwanton anya wannan Abu Zaid ɗin da ta sanine mai tsananin rauni da tausayi batare da ta daina kukan ba ta ce;

"tun kafin mu zo gareka nake kokwanton anya kaine,amma ganinka a karon farko ya gogemin wacce zargin,sai dai yanzu taurin zuciyarka da tsaurinka ya sa na cigaba da kokwanton anya kai ne? Abu Zaid ɗan uwana mai tausayine bayason ganin kowa cikin ƙunci da damuwa,ya na haƙura da abubuwa dayawa don wa su su ji daɗi,amma kai ba haka kake ba,fushinka a kusa yake sannan tausayinka ƙalilan ne,ban da haka tayaya zan kai wajen hour huɗu ina kwankwasa ƙofarka kaƙi buɗemin"

Ta ƙarasa faɗa ta na cigaba da buga ƙofar dayace kar ta ƙara bugawa. Jajayen Idanuwanshi ya zubawa ƙofar yana sakin murmushin gefen bakin dayake nufin abubuwa da yawa. wallahi banda ta zo a ɗiya Mace da yau sai ta bar masa gida a darennan saboda tuna mishi halayyarsa na baya da suke ma su sauƙi da dadin sha'ani da kuma na yanzu da suke ma su tsauri da wuyar fahimta yasa yaƙarajin tsanar kowa, a kallon da yake kowa yanzu, duk wanda zai raɓeka yana raɓarka ne don kanada wani amfani a wajensa ko da kaɗan ne,amma idan baka da amfani kai da banza duk ɗaya kuke,fahimtar Abu Zaid kenan. 

Kwanciyarsa yayi batare da ya ƙara tanka mata ba don matsawar ya fita wallahi sai ya sauke mata marin da zai cire mata kokwanton komai a ranta tace kai tsaye ma ba shi ba ne. Wani irin bugun dake amsa dukka girman sashen takeyi amma kamar an shuka dusa Abu Zaid bai buɗe ba kuma bai ƙara tanka ma ta ba. 

Daƙyar Safeera tasa ƙarfi wajen janye Zainab zuwa ɗaki. Kamar wacce kanta ya kunce haka ta fara haɗa mu su kayan su. Kallon mamaki da anya depression bai mayar mata da Uwa mahaukaciya ba Safeera takeyi mata cikin surutanta take ta maimaita "wallahi wannan ba Abu Zaid ba ne shi da ko fushi kayi yayita damuwa kenan,ko sau nawa zaka cuceshi ko gayamishi magana mara daɗi baya damuwa,haba ai da sake tayaya dama Abu Zaid zai zama mai kuɗi kuma shahararre irin haka" baki Safeera ta saki tana kallonta don ita bata ga wani abun fushi ba.

Zainab tana cikin wannan surutan wayarta yafara ringing da mamaki dukkan su suke kallon wayan kira ne ta What'sApp kuma Number Mommyn Siyaa ne don Zainab bazata taɓa manta Numbern ba saboda abinda tayi mata,kamar bazata ɗaga ba sai dai ganin a irin lokacin da ta kira yasa ta ɗauka ko wani abunne ya faru,duk Safeera tana kallonta. 

Da muryar alhini bayan sun gaisa sama-sama Mommyn Siyaa tace"ashe Abu Zaid ya bayyana Zainab ina tayaku murna"kuka Zainab dake jiran ƙiris ta fashe da shi kamar ƙaramar yarinya ta ce;

"wallahi ba Abu Zaid ba ne dama tun kafin mu zo nagayawa Safeera amma taƙi fuskantata yanzu ga shi.." sai kuma tayi shiru saboda tuna da wacce take magana, murmushi Mommyn Siyaa da barci ya ƙauracewa idanuwanta ta saki daɗi na mamaye ruhinta dama tasan wallahi ba Abu Zaid ba ne,cikin son ƙara dulmiyar da Zainab cikin tsananin duhu ta ce;

"Ni ma sai da na faɗi haka Abu Zaid fa yana Kano yana aiki a Companyn robobi,wallahi Karki biyewa shirmen Safeera ku tatt.." da wani irin zafin nama Safeera tayi jifa da wayan tana fashewa da matsanancin kuka haɗe da faɗin

"Mommy yaushe zaki fahimci rayuwa ki dinga banbance maƙiyi da masoyi ..✍🏻ABU ZAID 

Safeera 

"Mommy yaushe zaki fahimci rayuwa ki dinga banbance maƙiyi da masoyi wallahi wannan Matar ƙarya takeyi,saboda me zaki yarda da zancenta,idan ba ɗan uwanki ba ne maiyasa zai karɓe mu har ya bayyanawa duniya mu,ya ya akayi yasan abinda ke da ɗan uwanki ne kawai kuka sani,Matar da ta watsar da ke lokacin da kika rasa kowa,kuma ba ta ƙara nemanki ba har sai da kika samu inda ɗan uwanki yake sannan kuma ta kira tace miki ba shi ba ne ki yarda da ita,Mommy dole halayyar Uncle su sauya saboda irin rayuwar da yayi a baya zuwan mu na kwana biyu kacal bazai canza sababbun halayyarsa ba,kuma ire-iren ma su Halayyar Siyaa da Mommynta ne suka mayar da shi haka,dole yarda,so da tausayi su bar zuciyarshi,ba lokaci ɗaya zai dawo yanda kuke a baya ba saboda zai ji tsoron ƙara yarda da wani duk girman kusancin su"

 Safeera rufe bakinta ta yi bayan ta ƙarasa,ta na ganin kamar maganganunta sunyi girman da baidace tagayawa Mahaifiyarta su kai tsaye ba, cikin sanyi muryar ta ƙaracewa"I'm sorry Mom" Kai Zainab ta girgiza tana buɗe mata hannayenta alamun ta zo gareta. Dasauri ta shige suna sakin kuka tare. Daƙyar Zainab ta samu barcin wahala mai cike da tunani kala-kala ya ɗauketa.

★washe gari Bayan sunyi sallar Asubahi ɓarawon barci yaƙara ɗauke Zainab,Safeera tana zaune tana kallonta dama kuma haka take so.

 A hankali ta bar ɗakin zuwa na su Al-hussain ƙannenta. Su na dawowa daga Masjid tana shigowa,rige-rigen gaisheta suka farayi ta amsa ta na tambayar su ina Uncle"ya na Masjid..." bata tsaya jin sauran bayanin su ba ta nufi sashen shi. 

A hankali ta murɗa handle ɗin ƙofar da ta ke kyautata zaton a buɗe yake, ajiyar zuciya mai ƙarfi ta sauke saboda wani irin ƙamshi mai daɗi da ke fita a ƙaton Parlon da ranar ta taɓa shigarshi. Waje ta samu ta zauna batare da shakkar komai ba a ranta. Har gari ya yi haske sosai bai shigo ba,ita ma kuma bata ba wa idanuwanta damar da barci zai yi galabar kulle su ba,ƙamshin da ke ƙara shiga ƙofofin madaidaicin hancinta ne yasa ta ƙara gyara zamanta don ta haddace  ƙamshinsa ne. 

Murɗa handle ɗin ƙofar da bayyanarshi gaba ɗaya ne yasa Safeera ƙara gyara zamanta a karo na biyu. Daa babu tsoronshi a ranta sai dai kallon ɗaurarriyar Fuskarshi da babu alamun sauƙin kai a tare da shi yasa tsoro ya mamaye zuciyarta.cikin sanyi da karayar da zuciyarta ya yi ta ce;

"Assalamu alaikum Uncle" ta ƙarasa faɗa ta na miƙamai hannunta da ke rawa. Girarsa shi ya tattare ya na rage girman idanunshi a kanta kamar mai jin barci. Da takun da ke ƙara sanya tsoronshi da shakkarshi a ranta ya ƙaraso kusa da ita,tanajin ya zauna a gefenta da fashe da kuka jikinta da hannunta na rawa. Kallon mamaki yake mata yana ƙara tattare girarshi saboda ciwon kan rashin isasshen barcin da bai samu ba. Da Muryar da ke bayyana tsananin kamewarshi da zafin kanshi ya ce;

"Safeera menene yasa ki ka fito da Asubahi jirana,kin ganni kuma kina kuka,menene matsalan" ya ƙarasa faɗa yana yana kama hannun da ta miƙo mai. Da rawar muryar daya sirka da tsoron ta ya ya akayi yasan tun Asubahi ta ke jiran shi ta ce;

"Mommyna ta na ta kuka batayi barci ba,kuma ni ma yanzu tsoro kake bani" ba bu murmushi ko ɗigon mamaki a kan fuskarshi ya ce;

"saboda ƙafata kike tsorona Safeera?" Dasauri ta ɗago kanta anata ganin saboda me don ya na da ƙafa ɗaya zai ba ta tsoro, mayar da kanta ƙasa ta yi don bazata iya ƙara wa su daƙiƙun ta na kallon Lion face ɗinsa ba, Siyaa ce ta faɗo mata a rai, a take kuma ta gano ina tambayar tashi ta ydosa. Girgiza kanta ta yi tana kallon dogayen yatsun hannunshi ma su kyawun gani a ido,

"menene ya samu Mommynki takasa barci?" Abu Zaid ya tambaya.

Kamar wacce take kan gaɓa dama kuma abinda ya kawota kenan saboda ya kira Mommyn Siyaa ta daina kiran Mamanta.

Bayan ya gama sauraronta tsaf ya kalleta da kyau cikin hausarshi da ke matuƙar burge Safeera ya ce; "Safeera ki daina jin tsorona ki ɗaukeni kamar Mahaifinki I'm here for you okay,, sannan ki bawa Mommynki haƙuri ta daina damuwa,kar halayyata da sauyin fuskata ya dame ku yanayina ne a haka"

 ɗago kanta ta yi tana kallon fuskarshi da still ba bu murmushi a kai,da sauri ta kulle idonta ta na dariya,ƙaramin murmushin da bai bayyana sosai ba ne ya ƙwacewa kyawawan laɓɓansa. yana ƙoƙarin miƙewa ta ƙara cewa;

"dan Allah Uncle kai ma kasan kana da kyau sosai?" Mamaki tambayarta ya ba shi, girgiza kai ya yi yana miƙewa tsaye

"Safeera ki je ki kwanta anjima za mu ƙarasa hirar mu, ki faɗawa Ummi, Zayad zai zo duba jikinta" ya ƙarasa faɗa yana tafiya.

bayansa ta bi da kallo,ta lura dariya da yawan surutu ya ɗaukewa rayuwarsa,ita kuma Mommynta ta saba da waccan rayuwar da suke yi na raha.

A ɓangaren Ummee da Sulaiman 

"Ina tambayarki kinyi shiru Ummee" cikin sanyin murya da kukan da ta sha ta ce"Yaaya Mammy ta tafi ta barni" da wani irin karaya da ya bayyana a muryar Sulaiman ya ce

"Subhanallahi maiyasa Maryam zatayimin haka maiyasa,Nima ban san maiyasa na ke mata haka ba amma ai na bata haƙuri" Ummee ba ta tsaya jin ƙarashen sabbatun dayake yi ba ta bar wajen don yin Sallah magriba.

Gabaki ɗaya sai rayuwar Ummee ya koma wani iri,ba ta samun kulawa ba bu abokin hirar da za ta tattauna sirrinta da shi,don ba sa shiri da Zahra kullum a faɗa suke ita kuma ba ƙawa ne da ita ba. Hudayya tayi tunanin Ummee za ta zamema mata abar juyawa ta sauƙi amma sai ta ga lamarin ba mai yiwuwa ba ne,don har lokacin a sashen Maryam take kwana ita kaɗai. 

Ba don ran Hudayya ya so ba sai don bata da zaɓi ta haƙura su ka koma Ikeja da su Zahra da Ummee. 

Sabon Gidan Sulaiman na Ikeja ya yi kyau ba kaɗan ba Unguwar ya fi wanda su ka baro tsari gine-gine ma su kyau. Farin cikin da Hudayya ta ga Ummee na yi wanda rabon da taga ta yi irinshi tun kafin barin Maryam gidan ne ya ɗarsa mata wani mugun ƙullin a ranta ƙarin abin haushin da ya gusar da farin cikinta shi ne part ɗin da Sulaiman ya ware da sunan Maryam kuma komai iri ɗaya ya zuba mu su. 

Bayan ta gama saƙe-saƙe kai tsaye ta kira Inna tare da bata shawarar mai zai hana ta dawo gidan da zama tunda a ƙauyen ma babu abinda take yi. 

 Innar Zara'u Matar Mahaifin Sulaiman Guda mai ƙarfi ta saki farin ciki na mamaye ranta,don ta daɗe tanason dawowa gidan Sulaiman ragowar ƴaƴanta su ka hanata, tunda ba shi ya buƙaci hakan da kanshi ba. Bayan sun gama waya idanu Hudayya ta runtse ba wai don tanason zuwanta tayi haka ba, sai don tasan ɓangaren Maryam ne kawai inda Innar Zara'u zata samu wajen zama, kuma itace ta isa ta hana Ummee zaman lafiya har ta gaji ta tattara ta koma ƙauye gaban danginta.

Sulaiman Bayan ya gama sauraron hujjojin Hudayya da bayananta marasa tushe balle makama kai  ya dafe a karon farko zafinsa ya fito ƙarara tun bayan biye-biyen da takeyi a kanshi da kaushin murya ya ce "ba wa Innar Zara'u shawarar ta dawo nan bazai hanani dawo da Maryam ba Hudayya,ina da kuɗin siyamata wani gidan,amma kawai dan na tabbatar da adalci ne yasa na haɗaku,kuma Indai Innar Zara'u ce ga ki ga ita,kar na ji wani ƙorafi da ga baya don ke kika gayyatota da kanki" yana gama faɗa ya tashi yabar ɗakin kamar iska.

 Da yammaci a kan idon Hudayya babban motar Companyn da suka kawo furnitures ɗin su suka zo su ka kwashe komai tas ba'a bar ko tsinke na sashen Maryam ba sai kayan ɗakin Ummee. Kasa barci ta yi itama sai a lokacin take ganin wawtarta Matar da tana ƙauye ma Mijin su bai tsira ba,balle a ce yanzu tana ganin komai a kan idanuwanta.

★bayan kwana biyu da yammaci Innar Zara'u tayiwa gidan Sulaiman dirar bazata don babu wanda ya kawo zuwanta a lokacin. A ɓangaren Maryam ta sauka sai dai babu komai a ciki sai kayan gadon ɗakin Ummee,kuma Sulaiman ya tafi Kaduna a safiyar ranar saboda bai san da zuwanta ba, Zahra ce kaɗai ta sani kuma itama sai da ta ja kunnenta a kan karta gayawa kowa. Maimakon ta tafi ɗakin ƴarta dake ɓangaren Hudayya sai ta yi zamanta a ɗakin Ummee. Wani irin kallon ƙyashi da hassada takebin Ummee da shi Hudayya dake zaune a gefenta na tayata, cikin hayaniya da rashin son zaman lafiya Innar Zara'u ta cewa Ummee 

"ke kam ƴar mallam(Mahaifiyarta) ba ta baki tarbiyya ba,don Allah Huda tayani ganin wa ni uban gashi a kan ƴarnan kamar wata tsohuwar mahaukaciya kuma a haka gani takeyi ita kyan gani ne da ita har da ƙin ɗaura kallabi,maza ta shi fitsararriya ki nemo kallabi ki ƙunshe wannan abun takaicin na daina ganinshi" ta ƙarasa faɗa da tsantsar tsanar da ta yiwa gashin Mahaifiyarta saboda a kanshi Mijin su yake mata gori kafin ta samu nasarar korar mahaifiyar su daga gidan.

 Ran Hudayya fari tas har wani murmushi take saki. Cikin son ƙara dasawa Innar Zara'u tsanar Ummee Hudayya ta ce "ai Ummee rashin kunya ma haka ya ganta ya ƙyale,yanzu idan bakiyi magana ba gado ɗaya zata kwanta dake, babu mai gayamata ta ɗauka banda haka saunawa ina yimata faɗan ɗaura ɗankwali,daga ni har Yayanta duk ta raina mu " murmushi Innar Zara'u ta saki kafin ta ce"wane ita aini Ƴar Mallam ma haka ta ganni ta ƙyale" 

hawayen da ya zubowa Ummee ta share ta na rakuɓewa a ƙasan gefen kujerar da Zahra take kai tana chating da samarinta...

A ɓangaren su Safeera 

A zaune ta samu Mahaifiyarta da alamun ma ta jima da farkawa. Da yanayin damuwar da take ciki har lokacin ta ce "Safeera ina kika je haka inata jiranki har ɗakin su Al-hussain na je bakyanan" da murmushi ta ce"wajen Uncle na je, ya ce ma ki shirya wai Zayad zai zo duba ki kafin su wuce" bata jira taƙara jefo mata wata tambayar ba tayi wuf ta shige makewayin dake gefenta tana furta"Mommy fitsari ya matseni" dariya Zainab tayi don tasan wayon kar ta tambayeta abinda suka tattauna ne yasa tayi hakan. Tun Zainab na jiran fitowar Safeera har ta gaji ta bar ɗakin.

Hannun Jaleela da na Zayad na saƙale da juna sai Muhammad dake bayan su riƙe da hannun Papi,Siyaa ce a ƙarshe kowannen su cikin adon kaya ma su nauyi haɗe da gibga-gibgan jacket a sama saboda sanyi. Babu wanda ya tankawa Siya a cikin su sai Jaleela da itama iya gaisuwa ne kawai, maimakon ta gan su a airport sai ta gan su a gidan da ko kusa bata kawo inan suka zo ba don Muhammad bai shaida mata za su biya gidan Abu Zaid ba. 

Kuma tun cikin daren jiya ta share komai a ranta saboda Mahaifiyarta ta tabbatar mata da ba Abu Zaid bane kamannine kawai.

 Tasan gidan ma su wadatar rayuwa kala-kala, kuma tayi yawon ƙasashen da bazata iya ɓata lokaci wajen lissafa su ba a mabanbata lokuta hutawarta da Muhammad amma duk da wannan bai hana gidan da suka shiga ya birgeta ba.

kowani ɗan Adam idan yana samu akwai gurin da kuɗinsa suka fi tafiya, ko shakka batayi mamallakin gidan mai son rayuwar hutu ne da jindaɗi. Har suka dangana ga ƙaton Parlon da yaƙara bayyana girman arziƙin mamallakin gidan bataga wani alamu da zai nuna mata kai tsaye wajen wa su ka zo ba, ƙamshi mai daɗin shaƙa ne yake ta tashi ta kowani kusurwar parlon,tarbar dake nuna matsayin Zayad da sukaci albarkacinsa akayimusu. Ita dai nata idon na kallon ƙasa saɓanin su Muhammad dake ɗan hirar su ƙasa-ƙasa. tana ƙoƙarin ɗago kanta idanuwanta sukayi tozali da tsadadden ƙafar ƙarfen Abu Zaid yake maƙalawa, duk da sanyin da akeyi guntayen kaya ne a jikinsa ash colourn da suka zaunawa lafiyayyen fatarsa, a hankali ta ɗago kanta sai dai batayi Sa'a ba don idonta cikin nashi lafiyyayyun lumsassun idanuwansa suka faɗa, maimakon ya ɗauke masa idon sai ya ƙara yin salon dake ƙara sace zuciyar duk wata ƴa macen da ta damesa, 

Ana shi ɓangaren ba yanayi da niyya bane yana yi ne da sunan gargaɗi. 

Dasauri Siya ta runtse idonta bakinta da hannuwanta na rawa zuciyarta tsabar bugu kamar zai faso ƙirjinta. Yana matsowa inda suke sosai ya ɗaukr idanuwansa da ga kallonta sashen da take gaba ɗaya, dayake su Muhammad haushinta sukeji ba su lura da halin da ta shiga ba,sai da kowa ya gaishe shi sannan tayi jarumtar haɗiye kukanta ta furta"good morning Mr AZ"...

A ɓangaren Ummee..

Ummee tana ji tana gani Innar Zara'u tayi ɗare-ɗare akan gadonta haɗe ta sakin minshari,a ƙaramin couch ɗin ɗakin ta kwanta,bayan zagin da cin fuska ma su nauyi da kaifi a harshen datasha a wajen dukkan su.

★washe gari da Sulaiman ya dawo Dariyar da ya zamewa laɓɓansa dole yake yi amma zuciyarshi sam ba daɗi kuma yasan bai isa ya nuna ba.

 Cikin isa da tsanar Ummee da sam bata iya ɓoyewa Innar Zara'u ta ce

" Sulaiman a daƙin ƴar gwal ɗinka na kwana,saboda rashin kunya so tayima mu kwana kan gado ɗaya da ita sai da ƴar albarka Huda tasa baki sannan na samu ta ragamun,kuma ko yau idan ba'akawo nawa abin kwanciyar ba anan zan ƙara kwanciya,

tunda Zarah'u ita bata saba kwanciyar a ƙasa ba, kuma gado ɗaya bazai ishe mu ba saboda ba a bushe take ba"

 ta ƙarasa faɗa tana hararar inda Ummee ke rakuɓe. 

Baƙaramin ɓaci ran Sulaiman ya yi ba amma sai ya shanye abunshi tsaf kamar maganganunta ba su yi mishi ciwo ba. A ranar Sulaiman ya siyo mata katifa,kamar zata cijeshi da haƙoranta saboda masifar wato don ba itace ta haifeshiba shi ne ita bazai siyamata gado ɗan kamfani ba sai iya katifar kwanciya. 

Huƙuri Sulaiman yake ta bata tare da alƙawarin dazarar yasamu kuɗi zai siyamata.

 Gaba ɗaya sai zaman gidan ya zamewa Ummee abin gudu saboda kyara da cin fuskar Innar Zara'u,duk safiya sai ta sa Ummee ta yi mata kunun gyaɗa da ƙosai.

Sulaiman ya yi ƙorafin ta bari ma su aiki su dinga yi mata saboda Ummee kullum sai ta makara, kuka Innar Zara'u tasa haɗe da salatin Sulaiman yana son nuna ma ta iyakarta. Dole haka ya haƙura. 

A wa su lokutan Hudayya takan rasa mai Ummee ta tare mata Yarinyar kyakkyawar gaske ce a suffa da zuci,ba ta damuwar komai ga son aiki amma tarasa dalilin da yasa takejin tsanarta mai ƙarfin  da batasan tayaya za ta misaltashi ba, ga kishin da batasan dalilinshi ba har bincike ta sa a ƙarayi mata ko Uwar su ɗaya da Sulaiman.

duk da tasamu tabbacin tsatson su ɗaya bata daina jin abinda takeji a kanta ba. A zarihi su Zahra ne ya kamata su zama abin ƙi da gudu a wajenta saboda rashin kunyar su da kuma ikon da suke nuna mata na arziƙin su take ci kullum,duk da wannan tarin gorin da cin fuskar ta kasa kwatanta tsanar su da na Ummee, idan Innar Zara'u na zaginta da sata aikace-aikacen da sam ba huruminta ba ne daɗi takeji. 

 Bayan an tashi su Ummu daga Makaranta tafi minti biyar a zaune kafin ta miƙe fargaba da tsoron abinda za ta tarar a gida na dirar mata

A ɓangaren su Abu Zaid 

Da Muryar da shi kaɗai ya isa ya ƙarasa wargaza nutsuwar daya ragewa kwanyarta Abu Zaid ya amsawa Siya gaisuwar ta da;"Alhamdulillah Mrs MD" kafin ya ɗora sai da ya tsayar da idanuwansa akan Safeera da ke tahowa da murmushi a kan fuskarta Zainab na biye da ita a baya.

Da harshen hausan da ya haɗe da salon da babu wanda zai kawo da Siya yake  Abu Zaid ya cigaba da magana

"ki faɗawa Aunty Ziyaada ta daina kiran Zainab idan kuna kokwanto, Ni ne ko ba ni bane,  ni ya kamata ku tunkara kai tsaye don samun amsar tambayoyin ku, idan kika bar nan to kijamata kunne idan ba haka ba zanyi mata hukunci da zai cire kokwanton komai a ranta" 

Dasauri Siya ta ɗago fararen idanuwanta da suka koma jajaye saboda ɗorawa rai, amma sai ta ga ba ma ita yake kallo ba kuma babu alamun wani sassauci ko sanayya a saman fuskarshi kuma ta tabbatar da ita yake, wani irin kuka ne yazo mata ta tashi dasauri tana toshe bakinta kamar wacce takejin amai.

cikin galabaitacciyar muryar da ke fita ƙasa-ƙasa ta na tafiya take faɗin;

"Abu Zaid bazai taɓa zama haka ba,nasan duk girman laifina wallahi zuciyarshi bata da zarrar da zai iya juyamin baya haka ko yayi fushi da ni,ko Maza dubu zan aura bazai taɓa iya ƙauracewa soyayyata ba ina ma yaga wannan zuciyar" sai dai tuna kalamansa da ke bayyana sanayya mai ƙarfi tsakaninsa da ita ne yasa tafara buga kanta da lafiyayyun motocin da ke Parking space ɗin gidan.

 Kamar bai lura da fitarta ba haka Abu Zaid ya yi fuska.

gudun zagi ko nuna alamun baya kula da iyalinshi yasa Muhammad ya bi bayanta,basajin Yaren Hausa balle su tantace dalilin kukanta da fitarta. Kamar yanda Abu Zaid yayi fuska haɗe da ƙara ɗaure lion face ɗin shi tamau haka su ma Zainab da Safeera sukayi fuska,duk da Zainab lamarin baiyi mata daɗi ba amma tasan ko notin kanta ya kwance gabaki ɗaya bata isa tayi magana ba. Haka shima Zayad da Jaleela kamar ba su ga fitarta ba haka sukayi fuska. 

Da sassarfa Muhammad ya cimmata cikin ɓacin ran daya kwana da shi yake kallonta,kafin ya buɗe baki tayi sauri ta bar wajen still tana kuka. Bayanta ya bi cikin kaushin murya haushinta da ke danƙare a ranshi ya ce;

"menene dukka wannan Safiyya,idan kin gaji da aurena kinada ƴanci tafiya amma ki daina wahalar da ni kina kunyatani a ko ina" da fushin da sam takasa controlling kanta a kai itama ta ce

"Eh da gaske na gaji Muhammad!, wallahi ba na sonka" 

kalmar bana sonka kalma ce mai raɗaɗi da ciwo mussamman ga farin fatar da baya ɗaukar abubuwa dayawa amatsayin wasa ko ɓacin rai, da rawar da muryarsa tafara ya ce;

"saboda kin ga Abu Zaid ya fini kuɗi da Suna Safiyyah? Menene a gidan nan da babu shi a gidan mu?" Kallon shi takeyi maganganun da harshenta ya yi riga Mallam masallacin faɗa na dawo mata da wani irin tashin hankalin da ya bayyana a muryarta ta fara magana

"Muhammad ba haka nake nufi ba wallahi nayi fushi sosai ne shiyasa"

tasan ko ta yimishi bayanin Abu Zaid Cousin ɗinta ne bazai yarda ba indai ba Abu Zaid ɗin ne ya faɗa da kanshi ba. Kai ya girgiza cikin ɗacin murya da ke nuna  zafin kalamanta a zuciyarshi ya ce;

"Addinin musulunci ya bani damar rabuwa da ke batare da naje kotu ko na tara wa su shedu ba a rubuce kaɗai ya wadatar,idan mun sauka ki kira Mommynki na sake ki saki ɗaya,"

ihu ta kurma kafin ta yi saurin toshe bakinta tana girgiza mai kai haɗe da riƙo shirt ɗin shi,fizgewa ya yi yana ƙoƙarin komawa ciki su Zayad na fitowa shi da Abu Zaid sun jera Jaleela na bayan su riƙe da hannun Papi.

 Kallon tsaf takebin Abu Zaid da shi hoton abinda ya faru a Tofa na dawowa ƙwaƙwalwar kanta,maiyasa ta koreshi? Maiyasa ta nuna ƙyaƙyami da kuma tsoronshi?Maiyasa ba ta nuna mishi itama tana sonshi ba kamar yanda yake sonta?wallahi sharrin zuciya ne amma tana son shi tana ƙaunarshi kawai ranar warin dayakeyi ne ya hau mata kai harta kasa jurewa,bai kamata ya hukuntata da laifin da bai tsaya ya ji uzurinta ba, ta manta gorin mahaifiyarta, ta manta yanda tayi watsi da lamarin shi na tsayin shekaru. 

Da wani irin kallon da ke bayyana tsananin son da takeyimai ta ke kallon ƙafan ƙarfen ƙafarsa, tana mamakin yadda yake iya tafiya kamar kowa, fatarsa da suturar jikinshi duk da ba wa su ma su ƙawa ba ne sun isa su fassara mata irin daular rayuwar dayake ciki. Bata bari sun ƙaraso ba ta shige Mota tana kallon su ta cikin ɓakin gilashin mota.

 Rugumar dake nuna wayewar kowanne su Zayad da Abu Zaid sukayiwa juna kowannen su fuskarshi a kame. Har sukabar gidan Siyaa ba ta daina kukan zuci ba.

Abu Zaid

Kai tsaye sashen shi ya nufa bayan tafiyarsu domin yin barcin da bai samu yi ba.

Jaleela da Zayad ba su tambayi dalilin sauyin fuskar su Muhammad ba har jirginsu ya sauka a Coventry. Cikin girmamawar albarkacin ɗan da ta haifa mai Muhammad ya sa Driver ya kaita har gida,Papi dama yafi sabawa da Babanshi da zata tafi bai damu ba har da yi mata bye-bye.

Bayan Siya ta isa gidan Mommynta 

Marin daya ɗauke jinta da ganinta na wasu daƙiƙu Mommynta ta sauke mata bayan tagama sauraronta. Cikin kukan da bata taɓaganin mahaifiyarta tanayi ba ta ce"wallahi bazaki kwanar mu a gida ba maza ki tattara ki koma Nigeria,Siyaama ni zaki kunyata,au ke naki haukan ko da Abu Zaid ɗin ne dagaske cigaba da sonki zai yi?wallahi Siyaama baki da hankali,na rantse kika sake dare yayi miki a gidannan sai na yimiki lahani,maza ki tattara ki tafi duk inda kikaga dama sha-sha-sha kawai daƙiƙiya" cikin kukan nadamar rasa mutum mai dukiya da kyawun hali irin Muhammad da hasaso yadda Abu Zaid ya zama mai kuɗin gaske  Siya ta ce

"Mommy maiyasa zakice haka maimakon ki tayani fighting ɗin samun Abu Zaid,yafi Muhammad kuɗi kyau da komai,kuma nasan fushin shi na wani lokaci ne Mommy da zarar yaji bani da aure zai haƙura a mayar da auren mu,wallahi Mommy ko ke kikaga gidan Abu Zaid da motocinshi sai kin fi son shi akan Muhammad" 

baƙaramin shigarta maganganun Siyaa sukayi ba kuma ta hango alamun zasu iya nasara,cikin ɗan sanyi da ta ji aranta ta ce "tashi ki bani waje da safe zangayamiki hukuncin da na yanke".

Alhaji Sunusi Mommyn Siya ta kira bayan ta nutsu.

Labarin mutuwar auren Siyaa da Muhammad da kuma labarin bayyanar Abu Zaid amatsayin jerin Masu buga Kwallon kwando mafi daraja a duniya ya girgiza duniyar Alhaji Sunusi. da sanyi jiki ya ce; "Ziyaada ki turo Siyaa Lagos tayi kwana biyu akwai abinda nakeson mu tattaunawa domin samun mafita"....

A ɓangaren su Zainab 

Bayan kwana biyu

Da wani irin tsalle kamar ƙaramar yarinya Zainab ta rungume Safeera tana nuna mata System ɗin ta,saƙo ne ta Email aikin da ta jima tana nema ne ya samu, wani irin juya ido Safeera tayi tana ƙara ƙanƙanme Mahaifiyarta cikin iyayi da yauƙin da ya zame mata jiki ta ce;

"Finally zamu bar Abuja dama nagaji Wallahi,Mommy dole Ikeja ya amsa saboda muma yanzu mun zama celebrities"

ta ƙarasa faɗa cikin izza da alfahari harda tada jijiyoyin wuya. 

Dariyar nishaɗi Zainab ta sa cikin sauƙin kan dayake asalin tarbiyyar da suka taso da shi ta ce" ohhh ni Zainabu wannan da ke ce ma Abu Zaid ɗin da mutane sun shiga uku,Allah ya shiryeki Safeera,ko murna bakiyimin ba sai alfaharin Ikeja zai amsa ƴar ƙaruna zata sauka ko?" dariya suka sa dukkan su kamar ƙawaye.

 Cikin farin cikin cikar muradinta na tsahon shekaru ta riƙo System ɗinta zuwa Sashen Abu Zaid don nuna mai. 

Turus tayi Mace ta gani mai matsakaicin shekaru,cikin shigar riga da wandon daya bawa duk wani halittar jikinta damar rawa,kana gani kasan ba na asalin halittar ta bane,cikinta ɗan ƙarami sai ƙaton baya da ƙirji kamar ta zuba kayan wanki, a fuska kyakyawace sai dai kai tsaye zakace ba musulma ba ce saboda yanayin shigarta,maganar tarbiyya kam babu shi. Da sauri Zainab ta kutsa Parlon da ƙamshi ke fita mai daɗin gaske, itama matashiyar dasauri ta rufawa Zainab baya. 

A zaune ta sameshi fuskarsa yanan kamar kullum. Cikin mamaki da manta asalin dalilin daya kawo ta tace"Yaaya na ga wata ta fito daga nan kamar mahaukaciya" dariya ne yaso ƙwacemai saboda sharrin Zainab tayaya Mace tayi kwalliya mai kyau kuma  ta kirata da Mahaukaciya yasan bazai wuce shigartane yasa ta ce haka ba kafin ya bata amsa Matashiyar ta shigo hankalinta a tashe don ita anata zargin wata budurwa Abu Zaid yayi bayan azabar datasha kafin ya fara sakar mata fuska har suke soyayyar su na rage zafi.

 Duk fushin da ta kwaso dole ta saita nutsuwarta da muryarta saboda idon daya kafa mata,

 cikin iyayi da salon turancin mai aji ta ce"Beb wacece wannan?"bai bata amsa ba still yana kallonta. Sosa ƙeya tayi tana ɗan gantsare-gantsaren da take yiwa samarinta na baya,duk da tasan shi wannan kaifi ɗaya kyale-kyalen jikinta baya gusar da nutsuwarshi, dalilin dayasa har lokacin ta kasa tanƙwarar da shi don yayi mu'alama da ita kenan inyayi tsamari bai wuce ya ɗan rage zafi ba shima kuma dole ne saboda jiki da jini ga cima mai kyau uwa uba kuma lafiyar da yasamu.

ko taɓata dayake yi bashi da yanda zai yi ne don sam babu yarda tsakaninsa Mace. 

Cikin kame-kamen mamaki Zainab ta ce;

"wai Yaya mai wannan takeyi anan" da amon Muryar da tasan ransa ya fara ɓaci ya cewa Matashiyar "Fareesa ki tafi,zan kiraki"tasan gandamewarta zai iya kawo ƙarshen alaƙarsu don haka ta fita tana hararar Zainab. 

Bayan ta tafi Zainab matso ku sa cikin taushin murya kamar yanda Safeera ta bata shawara ta ce"Yaaya wannan rayuwar ba ta dace dakai ba,iyayen mu fa duk suna ƙasa,mu muka ragewa kan mu,kuma mu zamuyiwa kan mu faɗa,dan Allah ka nemi Mata kayi aure amma ba wannan rayuwar ba"

kallonta yakeyi yasan kuma gaskiya ta faɗa to amma ita Mace tagarin a ina zai sameta,cikin Muryar da rauninshi ya ɗan bayyana ya ce;

"Ummi Mata da kowa ma tsoro suke bani Mace tagari Zinaren cikin ƙarƙashin ƙasa ce samunta zaiyimin wahala" da wani irin salon dazai ƙara yarda da ita Zainab tace"idan har ka bar irin wannan rayuwar Allah zai baka Yaaya kuma nayi alƙawarin tayaka nema kana so?"batare da ya bawa tambayarta wani muhimmanci ba ya ɗaga kai alamar yana so.

Farin ciki biyu sai ya haɗe mata. Ya tayata murna duk da a ƙa'idar aikin zasu bata wajen zama da abin hawa, amma Abu Zaid sai da yace ta sa Safeera ta zaɓo mu su gida duk iri wanda suke so ta Online shikuma yayi alƙawarin Siya mu su.

Siyaa zata tafi Lagos,Zainab ta samu aiki a Ikeja,Ummee marainiya na rayuwa wahala a cikin wadata. Bansan ta yanda Chemistry zai haɗu ba bayan kowannen su zai yi rayuwa a bambanta guri. Sai dai shi rabo duk nisanshi sai ya tadda maishi da ƙarfin ikon Allah.

A ɓangaren Ummi 

Fuskarta babu ɗigon farinciki ta yi sallama,kamar kullum Innar Zara'u na baje tana ciye-ciyen muguntar da ta saba, acewarta dukiyar Ɗan datasha wahala ta raina ne don haka dole ta ci iya cinta. Mugun kallon dayake bayyana irin girman tsanar datayiwa Ummee take bin ta da shi ko gaisuwarta ba ta amsa ba. Ba ita tabar Parlon ba sai da lokacin barcinta ya yi. Sai a lokacin Ummee tasamu ƙarfin gwiwar fitowa ta gyara ko ina sannan ta nemawa kanta abinda zataci,bayan tayi dinner sai da ta ƙara gyara ko ina saboda samun sauƙin aikin Safe.

★tun bayan sallar Asubahi bata koma barci ba saboda hidimar Breakfast haɗe da lunch ɗin da kullum sai tayiwa Innar Zara'u ta zuba ta ajjiye mata Kafin ta wuce makarantar, sannan ta ƙara faɗawa hidimar haɗa mata kunun gyaɗa da lafiyayyen ƙosan da ta samu ƙwarewar yinshi a wajen Mammynta,kafin ta gama duk ta jigata,tsabar damuwa ko karin arziƙi batayi ba ta wuce Makaranta, nan ma tana zuwa barcin wahala ya ɗauketa kowa na karatu ban da ita.

sababbun ɗabi'un na Ummee na matuƙar damun Malaman su da Abokanan karatun ta kuma tambayar duniya idan akayi yimata sai tace bakomai, ko ta faɗa tasan babu abinda zasu iya saboda Innar Zara'u tazama kamar jarabta a cikin rayuwar su. 

Har office Director Makarantar yakirata duk tambayar da ya yi mata sai dai ta girgiza kai daga ƙarshe sai ta fashe da kuka. Cikin tausayi da taushin murya ya fara lallashinta tare da cewa ta tafi class zasuyi magana da Yaayanta, tana fita Director yafara neman Number Sulaiman.

Ummee na tafiya Makaranta Zulfa da dama can a sabuwar unguwarsu take aure tayiwa gidan tsinke da ɗan matashin cikinta. Cikin alfahari da Izzar cikar muradin rayuwarta na aure Miji mai wadata take taka ƙasa haɗe da hura matsakaicin hancinta tana ƙara tsamke fuskarta. 

Cikin santi da sambatun daɗin ƙosan da Ummee tayiwa Mahaifiyarta ta ce"gaskiya Innar Zara'u ki faɗawa Ummee ta dingayin ƙosan nan da ni kafin ta wuce Makarantar ta miƙomin gidana saboda nafison shi da zafinsa kuma banason abawa Driver ko ma su aikin nan su samun ƙazanta a ciki"

ta ƙarasa faɗa tana yamutse fuska. 

Gyaran murya Sulaiman dake zaune a gefe ya yi yana ƙoƙarin danne baƙin cikin dake neman bugar da zuciyarsa da taushin harshen da ɓacin rai ke kwance a cikin ya ce

"saboda me Ummee zata biyoki da ƙosai har gida Zulfa ke bazaka iya yi da kanki ba wahalar zaiyiwa Ummee yawa zan sa Zarah ta dinga kawo miki kawai"

 bakin Innar Zara'u ta saki tana kallonshi cikin kumfar baki da rashin son zaman lafiya tafara zazzagawa Sulaiman masifa har da kulle idanuwanta,kamar sakarai haka ya saki baki yana kallonta tare da mamakin tsananin son zuciyarta da ɓacin ran daya bayyana a muryarsa ya ce;

 "Ummee bazata kaiwa Zulfa ƙosai duk safiya ba, idan tanaso tayi da kanta idan kuma ba haka ba Zahra tana kai ma ta"tana ƙoƙarin sake cigaba da sababinta wayarsa tafara ringing batare da ya tsaya ya cigaba da saurarenta ba yabar parlon.

Kasa magana Sulaiman ya yi har Director Makarantar su Ummee ya gama bayaninshi,da muryar dake bayyana tsananin damuwar dayake ciki yake bawa Director haƙuri tare da alƙawarin za su gyara. Bayan sun gama waya ƙwallar daya cika mishi ido ya share. Gidan ya bari gaba ɗaya saboda bazai juri kalaman Innar Zara'u ba.

A ɓangaren Siya

Cikin ƙananun kayan da suka amshi farin fatarta  da kuɗi da hutu yasa yayi fes ta dira a Airport ɗin Lagos dake Ikeja,cikin jerin gwanon unguwannin ma su halin Ikeja gidan Alhaji Sunusi yake.

 Tarbar rashin maraba da zuwanta ta samu daga Iyalanshi duk da ba su fito ƙiri-ƙiri sun nuna mata ba. 

Alhaji Sunusi kamar zai goyata don tarairaya saboda Siyaa itace kadarar su ya na ganin kamar ta na da wani farin jini na musamman da ba kowa ne yake da baiwarsa ba. 

Zuwa dare bayan ta huta ya buƙaci ganinta,shawarar dayake ganin kamar zasu fi samun komai ta sauki ya kawo mata

"tunkarar Abu Zaid a irin wannan lokacin abu ne da bazai yuwu ta sauƙi ba Siyaama,dole ki na buƙatar lokacin da zaki ƙara gina shaƙuwar da ya rushe a tsakanin ku,sannan Ziyaada da take hanaki karatu bayan akwai halin yin haka kuma tsohon Mijinki bai hanaki ba kuskurene,ilimi da gogewar rayuwa ne yakai su Muhammad matakin da ta ke sha'awar su, ba kowa bane rashin yin ilimi mai zurfi yake bawa gogewa rayuwa ba sai ƴan baiwar da tsiraru ne a cikin dubban mutane. komarwarki Makaranta wajibi ne,sannan ki nutsu ki cire komai a ranki, rayuwar Abu Zaid na baya da na yanzu dukka darasi ne mai girman daya kamata mu ɗauka, anan nake buƙatar ki cigaba da karatunki idan kina ra'ayi don bazan matsa miki ba kije kiyi tunani da safe saiki gayamin hukuncin da kika yanke"

A ɓangaren su Zainab 

Tsaf suka shirya kayan da suka zo da shi da uban siyayyan kayan da Abu Zaid yakai su kowa ya zaɓi abinda yake so,kan Safeera kamar zai fashe tana zumuɗin ta ganta a sabon gidan da kowa ya ganta a ciki yasan itama daga zuri'a mai ƙarfin dukiya ta fito,duk Zainab na sane da ita tana kuma mamakin halin Waa Safeera ta biyo don ita sam bata da rawar kai da ƙafafa haka ma Late Yazeed Mahaifinta babu ruwan shi,addu'ar shiriya take roƙa mata a cikin zuciyarta. 

Ɓata fuska Safeera tayi lokacin da Mommynta ta ce sai sun fara biyawa Abuja sun tattara abinda suke buƙata kafin su wuce Lagos,gaba ɗaya walwalarta sai ya ɗauke da ƙunci a saman fuskarta taƙarasa shiryawa. A parlon Abu Zaid suka zazzauna suna jira fitowarshi, Dark Blue tracksuit mai kyau  yayi ado da shi fuskarshi na nan kamar kullum,ɗaya bayan ɗaya ya dinga rungumar su,ƙewar su da zai yi na bayyana a cikin idanuwansa duk da ƙoƙarin yakice shi da yake yi. 

Cikin sarewa da ƙewarshi da zatayi Zainab ta kamo hannunshi suka zauna daƙyar tayi ƙarfin halin faɗin;

"Mu zamu tafi Yaaya na gode ƙwarai da kulawarka da kuma dukka alkhairin da ka yimun,Allah Ya zama gatanka ya nesanta ka da wannan sheɗaniyar yarinyar,wallahi Yaaya na yi alƙawarin samo maka Matar da zata so ka fisabilillah" ya ji daɗin addu'arta kuma ta ba shi dariyar kiran Fareesa da sheɗaniya banda abun Zainab tayaya Namijin da ɗaukaka da kuɗi suka yi mai ƙawa zai samu Macen aure mai son shi fisabilillah bai taɓa gani ba dukkan su shaharar mutum kawai suke bi. 

Har airport ya yi mu su rakiya, da kukan takaici biyun daya haɗewa Safeera na rashin tafiya Lagos kai tsaye da kuma barinta ƙasar da take jin daɗin zama ka kalli Abu Zaid sannan ta ce

"Uncle yaushe zaka zo gidan mu" yana kallon agogon hannunsa ya ce "wata rana" cikin kukan da har lokacin bata tsaida shi ba ta ce "Uncle Birthday ɗi na saura wata shida promise me zaka zo" ɗago kai yayi yana kallonta dalilin haka yasa tayi ƙasa da nata idon kukanta na tsayawa hakama zuciyarta na bugawa da ƙarfi saboda irin kallon dayake mata kamar ta faɗi mugun abu batayi tsammani ba taji ya ce

"I promise" 

 da ƙarfi ta rungumeshi cikin dariyar nishaɗi da hasko yanda zata ƙara samun followers a IG idan sukayi hotunan Birthday tare ta ce

"Ina tsananin sonka Uncle" breaking hug ɗin ya yi, ya na bata amsa da "ina sonki nima" 

da wannan farin cikin Safeera ta bar ƙasar. Cikin wasu awanni ya yakice duk wasu abubuwa da su wanzu tsakaninsa da Zainab da ƴaƴanta a cikin ranshi, wannan alƙawari ne yayiwa kanshi na bazai ƙara dasawa ranshi sabo ko ƙewar wani ba.

kamar su Zainab ba su yi rayuwa wa su kwanaki ba a gidan haka ya cigaba da rayuwarsa.

Satin su Safeera ɗaya a Abuja suka kammala tattara komai na su zuwa Lagos Baya Zainab ta bayar da gidan maimakon ta barshi haka ita ma zata dinga samun wa su kuɗaɗen don rage wa su hidimomin. Ba Safeera ba ita kanta Zainab tasan Abu Zaid ya siya mu su gidan da ya iyasa ya nunawa duniya matsayin su a wajen shi,ta yi kuka kuma tayi mishi addu'ar da ya kasa jurewa ya katse kiran kafin ya shanye ƙwallar da suka tarar mai a ido.

Bayan kwana biyu

★da sassafe Zainab ta shirya cikin shigar kamalar da ke nuna tsananin kamun kanta duk da bata da aure, Sabuwar Motar da ya ƙaramata son ɗan uwanta a cikin ranta tun bayan tozali da shi a matsayin murnar samun aikinta ta yi Bismillah ta shiga. Safeera da su Al-hussain na ɗaga mata hannu. 

Matashin gateman ɗin su ne yabude mata ta fita. 

Ta na fita Motar da gida huɗu ne ya rabasu shima na fitowa, fes idanuwanta ya hasko mata Siyaa a gefen Maigidan da suka shiga suka gaishe su a matsayin su na moƙatan juna kuma Musulmai, dukkan su fararen gilashine a jikin Motocin su,cikin girmamawa Zainab ta ɗan durƙusar da kanta haɗe da ɗagawa Alhaji Sunusi hannu shima ya ɗaga mata sannan ya bata damar wucewa kafin na su Mota ya rufawa na ta baya. Motar da Siyasa ta riga ta kwana da sanin girman kuɗinsa take bi da kallo, ko shakka batayi wallahi Zainab ce a cikin ɗakyar ta yi jarumtar saita muryarta haɗe da haɗiye kukanta Sannan ta ce

"Daddy kasanta ne"

 da muryar fara'ar da kusan yake ɗabi'arsa ga masu kuɗi ƴan uwansa ya ce

"Sabuwar maƙociyar mu ce wallahi ma su kirki da yaranta basu daɗe da tarewa ba,ta birgeni matuƙa wallahi duk irin kuɗin da nake hangowa a tattare da su hakan bai hanata shigowa ta gaishe mu a matsayin maƙotan juna, jiya ai kin maƙale kin ƙi fitowa balle ku gaisa, sosai tayimin kama da Matar Marigayi Ɗalhatu(Aunty)" jakar hannunta Siya ta ƙanƙanme saboda rawar da jikinta yake yi,har suka kai Makarantar da za su je bata ƙara magana ba.

A ɓangaren Zainab 

Baƙaramin birgeta ma'aikatar su ya yi ba yanayin ma'aikan da yanda suke mu'amalantar juna cikin mutuntawa da kuma office ɗin ta mai kyan gani. 

Mr Sulaiman Bello Kiyawa shi ne abokin aikinta da na su yafi zuwa ɗaya a ranar zuwanta aiki na farko.

Bayan wani lokaci;

Kuka har da Majina Safeera ta tisa Mahaifiyarta a gaba dashi dole sai ta siya mata Motan zuwan Makaranta tayaya tana matsayin ƴar ƙanwar Abu Zaid za ta dinga zuwa Makaranta da Motar Mamanta Driver yana kaita kamar wata ƙaramar yarinya. 

Sai da Safeera ta kai kwanaki uku tana magiya sannan Zainab ta amince mata tare da kafa mata sharaɗi ma su ƙarfi. 

Ranar zuwan Safeera na farko, Kamar zataje gasar kyau haka tayi uban kwalliya da sutura mai tsadar da zai bayyanawa ƴan Makarantar su Matsayinta. 

Bayan ta isa makaranta Burinta ya cika don babu wanda yake mata kallo ɗaya ya ɗauke kai sai ya yi na biyu,tuni yawancin su suka fara rububin shishigemata,sai dai batason kula kowa kamar yanda Mammynta ta ja ma ta kunne. Ƙaton hoton su ta biya kuɗi a ka wanke ma ta, a Parlon su ta manna yanda da zarar mutum ya shigo zai gan su tare da Abu Zaid. Duk da hoton yayi kyau sai da Zainab tayi nuna fushinta haɗe da yi mata faɗa da gargaɗi mai zafi,

"kuɗi abun so ne ga kowa amma nuna zalama a kan su ko nunawa mutum kwaɗayin su abu ne mai girman illa da ke ɗauke yarda,tayaya Abu Zaid zai yarda mu ma don Allah muke tare da shi idan kina irin waɗannan abubuwan na rawar kai da nuna zalama Safeera? ko kina so shima ya guje mu kamar yanda kowa ya guje mu?" Kanta ta girgiza cikin kuka take ba wa Mommynta haƙuri tare da yimata alƙawarin dainawa.

Duk cikin ma su bibiyar Safeera wata matashiya mai haske da matsakaicin tsaho ne tafi liƙe mata,har kuɗin abinci ta ke biya mata. Tun Safeera bata sakin jiki da ita har dai ta tafara kulata,batare da jin nauyi ba Safeera ta ce;

"Ni fa bansan sunanki ba gashi na ji ke kinsan nawa" da wani irin iyayi haɗe da ƙara maƙale murya Matashiyar ta ce"Sunana Zarah Bello Kiyawa".....

"Sunana Zarah Bello Kiyawa muna zaune tare da family a nan" Zahra ƙanwar Sulaiman ta ƙarasa faɗa ta na juya manyan idanuwanta. Hannu Safeera ta miƙa mata alamun su gaisa a karon farko,dasauri ta miƙa mata na ta hannun da zobunan gold biyu ke jere saɓanin na Safeera da babu komai a dogayen yatsunta.

 Tsananin taushi da haske hannun Safeera a cikin na ta hannun yasa Zahra ta saki ajiyar zuciya irin ƙawar da take burin haɗuwa da ita kenan. A ɗan hirar su na ƴan mintina sai da Zahra ta gama gano su Safeera ma su kuɗin gaske ne, wayar hannunta, takalmin ƙafarta,jakar hannunta da suturar jikinta duk sai da Zahra ta gama wassafa kuɗin su,ta na sakin murmushi ita kaɗai haɗe da addu'ar Allah Yasa Safeera na da ɗan uwan ko Yaayan da ba shi da aure.

A ɓangaren Ummi

Tun Director Makarantarsu  yana kiran Sulaiman yana yimishi ƙorafin Ummee ta daina gane karatu har ya gaji ya haƙura. 

A wannan gaɓar su Ummee su ka fara zana jarabawar waec. Shirme da shiririta Ummee take rubutawa duk da amsar da ake ba su. Ranar paper su na uku sai yamma liƙis ta dawo gida. Kai tsaye sashen Yaayata ta nufa tana tafiya kamar iska zai ɗauketa saboda tsananin ramar da ta yi. 

Sulaiman na zaune yana sana'ar da ya saba na tunani, shima duk ya rame saboda banke-banke asirin da suke mai,daga kan abin shan shi, abincin cin shi,ruwan wankan shi,da motar hawar shi da sawun tafiyarshi duk bai tsira ba,Innar Zara'u tayi itama Hudayya ta yi. Tsayuwar shi kan addu'a yasa abin baya girman tasirin da zai jima a jikinshi ba kuma ya juyar mu su da kanshi yanda su ke so,duk abinda Innar Zara'u zata roraya a jikinshi burinta ta tura ƙauye a kame mata kan Sulaiman sai abinda ta ce, 

itama Hudayya da sababbun ƙawayenta haka suke zaryar kai ta wajen mabanbanta Mallaman tsinbu, burinta Sulaiman ya na bin umarninta sai abinda ta ce kuma kar ya ƙara yunƙurin dawo da Maryam ɗakinta. 

Sulaiman Yana zaune cikin tunani Ummee tayi sallama. Kallonta yakeyi  tausayinta na ƙara kamashi,har ta matso kusa da shi bai daina kallonta ba cikin sanyin murya ta ce

"Yaaya ina wuni,dan Allah Yaaya ka siyamin waya mu dinga gaisawa da Mammy tunda taƙi dawowa,sannan Dan Allah Yaaya idan na gama jarabawa Inaso na koma ƙauye"dasauri taƙarasa faɗa saboda tsoron kar Hudayya ta jiyota, har ta gama bai daina kallonta ba sai da ya ɗauki lokaci sannan ya ce

"Ummee komawarki ƙauye ba zai yiwuba idan na barki kika koma ƙauye ban yiwa Mahaifiyar mu adalciba na ci amanarta,idan har kin amince na yi miki aure a nan da Abokina kuma nayi alƙawarin siyo miki waya gobe idan har kin amince,na gaji da ganin wannan wahalar da kikesha Ummee nasan aure sai yafi zama hutu da alkhairi agareki kuma Mijinki ba zai hanaki cigaba da karatunki ba, idan kuma kinji a ranki bakya so ki faɗamin karki cuci kanki kinji"da sauri ta girgiza kanta batare da wani dogon tunani ba ta ɗagamai kai alamun ta amince.Murmushin jin daɗi Sulaiman ya saki kafin ya ce taje ta kwanta da safe za su yi magana.

★washe gari ranar Sunday Ummee tana gida,misalin ƙarfe biyun na rana Sulaiman ya zo gidan da zankaɗeɗen Abokinshi tare da waya mai kyan dayayi mata alƙawari. 

Cikin ɗinkin doguwar Riga atamfa tayi adonta mai birgewa kanta yane da mayafi kalan atamfar. Gaishe su tafara yi cikin alkuyar da yake ɗabi'arta kafin ta fara dariyar murnar sabon wayan da Yaayanta ya siyo mata, shaf ta manta ba Yaayanta kaɗai ba ne a wajen,shi dai Abokin ganin farko yaji ta kwanta mai musamman saboda kyanta da nutsuwarta. Sai daga baya ta lura da irin kallon dayake bin ta da shi a take kuma ta gano manufar aikowa kiran na ta ba na waya bane kaɗai,da gudu ta bar Parlon ttana dariya.

 A kan gadonta ta zube fuskar Abokin Yaayan na ta na dawo mata,bazatace kai tsaye tanajin son shi ba kuma bazata ce ta tsane shi ba,ita ko yanada kyau ko ba shi da shi babu ruwanta da komai na shi burinta kawai shi ne ta bar gidan. A daren ranar suka fara waya da Usman abokin Yaayanta. 

Kamar yanda Sulaiman ya nema kuma shima Usman yafi buƙatar hakan ya yi alƙawarin turo Iyayenshi a satin da zai zagayo.

Innar Zara'u 

Lafiyayyen pepe chicken ɗin da Zulfa ta aiko mata dashi take ci,duk ta ɓata rabin Fuskarta da romo,Hudayya na zaune a gefenta tana banka mata hararar gefen ido,a haka Sulaiman ya same su. Dariyar nan gani nan bari Innar Zara'u ta saki cikin nishaɗi da ƙeta. Sulaiman yana zaune har ta gama shan romonta duk suna kallonta shi da Hudayya.

 Cikin nishaɗin da ta tsinci rayuwarta a ciki ta ce "Manu (Sulaiman) lafiya naga ka nutsu haka ba kace komai ba"ta ƙarasa faɗa tana nazartar yanayinshi kafin ta mayar da jajayen idanuwanta kan Hudayya

"to ai saiki tashi ki ba mu waje ko" kai Sulaiman ya girgiza sannan ya ce

"barta Inna itama maganar ya shafe ta"su na jin ya faɗi haka kowaccen su ta ƙara baza kunnuwanta

,"Dama Ummee ce ta samu Miji Abokin kasuwancin Mijin Zulfa shine yace zai turo da magabatan sa" cikin ruɗu da tsananin hassadar tayaya Abokanan Mijin Zulfa da suke ma su arziƙi za su auri Ummee ba ma Zara'u ba, Innar Zara'u ta ce;

"kai amma Sulaiman ba dai ina raye za'ayi wannan son kan ba,tayaya bazaka nemawa Zara'u da ta girme mata a ilimin boko miji ba,wato tayita zama kenan tayi kwantai shine burinka ko, to kasan dai idan nayi maka baki zai bika albarkacin wahalar rainonka da nasha,idan har Yaron nan bazai so Zara'u  ba wallahi sai dai ya haƙura kaji na gayamaka" baki Hudayya ta saki tana kallon Sulaiman dayayi ƙasa da kanshi alamun ma kuka yakeyi, yana da abubuwan faɗa da yawa amma bashi da zarra saboda igiyoyin da kullum suke fafutukar ɗaureshi da shi gashi ba shi da wani mataimaki sai Allah gaba ɗaya sun mayar da shi sakaran ƙarfi da yaji. Jiki a sanyaye ya bar Ɗakin. 

Yana barin ɗakin baifi da wa su mintuna ba Zahra ta dawo daga Makaranta har lokacin Hudayya ta kasa motsin arziƙi don ƙarara alamu suka nuna mata Innar Zara'u ta gama mata da Miji sai abinda ta ce,bayan Zahra ta gaishe da Hudayya ta mayar da hankalinta kan Mahaifiyarta da ke kallonta da murmushi kamar ranar ta taɓa ganinta "Inna yau na yi sabuwar ƙawa irin wacce nake so,kinganta kuwa hmmm🙄sunanta ma kaɗai mai daɗi ne" cikin mayen soyayya ƴarta ta dake hanata ganin laifinta tun tana ƙarama ta ce

"ohhh ni Zuwaira to ai baki faɗi Sunan ba kuma a ina kika samo ta" da wani irin iyayi Zahra ta ce

"Safeera Yazeed"wani irin murɗawa cikin Hudayya ya yi ko a mafarki taji sunan sai ta firgita saboda tuna matsayin sunan a wajenta, ta na manta sunayen mutane da dama amma banda na ahalin Alhaji Ɗalhatu Lere.bata tsaya cigaba da sauraren bayanan Zahra ba tabar parlon. Sunan Safeera suna ne da kowa zai iya sawa ɗan shi a banbanta gari da ƙasa amma zata iya rantsuwar tun rabuwar su wannan ne karon farko da ta ƙarajin an kira wata da sunan,

gaba ɗaya sai duniyar ya daina yimata daɗi na wa su hours tunani da zullumin ranar da Allah Zai ƙara ƙaddara saduwar su na shigarta,duk da bata fatan haka har abada.

Bayan fitar Hudayya Harara Innar Zara'u tabi bayanta da shi tana furta sai naga ƙarshen makircin ki a cikin zuciyarta.

Sulaiman sai yamma liƙis  ya dawo gidan, har daƙinsa ya kira Ummee ya yi mata bayani haɗe da nasiha,cikin kukan kasa jurewa abubuwan da suke bibiyarta ta ce"Yaaya ka bari idan na gama Exams naje ƙauye nayi kwana biyu kar na mutu da wahala kaji Yaaya dan Allah" alama ya yi mata taje zai yi tunani akai saboda ba zai iya magana ba,tana fita ya fashe da kuka kamar ƙaramin yaro.

kwanan tunani ya yi da saƙe-saƙen samun mafita. 

Tashin farko Usman ya nuna sam Zahra batayimisa ba,

gaba ɗaya ma sai ya janye daga ɗaga kiran Sulaiman duk kiran da Sulaiman zai yi masa baya ɗauka. 

Innar Zara'u Zafin zaɓar Ummi da Sulaiman ya yi maimakon Zara'unta rabin ranta ya sa taƙara tsananta tsanarta akan Ummee haka kawai zata kirata ta zaunar da ita ta yi ta zagi da aibata Mahaifiyarta,Ummee na cikin wannan yanayin suka gama zana jarabawa, tana yunƙurin tarar Yaayanta da maganar tafiyarta ƙauye ya ƙara zaunar da su har da Innar Zara'u kan Abokinshi ya ce ya nema mai Mace mai hankali da tarbiyya don haka zai turoshi ya zaɓa a tsakanin Zahra da Ummee....

🩸🩸🩸🩸🩸🩸🩸🩸🩸🩸

A ɓangaren Siya

Takaddama ne ya barke a tsakanin Siyaa da matashin Maigadin gidan su Safeera duk da babu talauci a jikinta ko alamun abun cutarwa bai sa ya barta ta shiga gidan ba, magiyar duniya ta yi mai amma ya hanata shiga ƙarshe da ta matsa dole ya kira layin Zainab lokacin tana kan hanyar dawowa gida. Kira har Uku ya yi mata bata ɗaga ba don haka ya ce sai dai ta jira don bazai bari ta shiga ta cutar da Yaran da suke ciki ba. 

Siyaa tafi minti talatin a tsaye sannan ta hango Motar da ba da shi ta taɓa ganin Zainab ɗin ba wani ne daban. 

Bayan Zainab ta gyara parking.

Maigadi ya bar Siyaa ta shiga bayan ya tambayo umarninta ta amince. 

Sosai Siya take ƙarewa Zainab kallo kamanninta ya bayyana ba kamar ganin da ta yi mata watannin baya ba,ta yi ƙiba kamar yanda ta santa a shekarun da suka shuɗe,da fuskar rashin ganeta da take tunanin Zainab batayi ba ta fara yunƙurin gaisheta sai da kafin ta idda nufinta Zainab ta rigata 

"me ki ke nema Siyaama" tsabar ruɗewa ƙasa ta zube kan gwiwoyinta wani irin kuka mai ciwo na ƙwace ma ta soyayyar Abu Zaid na ƙara mamaye ruhinta ta ko ina, kunya da al'ajabi na dirar mata kamar ta tsaga ƙasa ta shige, cikin kuka ta ce;

"karki yimin hukuncin da zai ƙarasa illata ni Aunty,ƙuruciya da zugar Mommyna ya sa na kasa tantace menene ya dace da ni,ke shaida ce inason Yaaya so mai tsanani,ƙaddara ce ta raba mu,Dan Allah ki yafemin ki roƙamin yafiyarsa, wallahi na kasa samun nutsuwa dalilin haka Mijina ya sakeni ya karɓe ɗan shi" 

 Jikin Zainab sanyi ya yi don halayyarta gado ne daga mahaifiyarta, da tausayi da so Mahaifiyata ta raine su ba ta da riƙo ko kaɗan.

hannunta takama zuwa Parlon da Safeera ke laɓe duk tana kallon su haushi kamar ya kasheta. Ta na jin alamun shigowar su tayi sauri ta laɓe a kitchen. 

Siya Ta kasa taɓa kayan da Zainab ta sa Al-hussain ya kawo mata don har lokacin Zainab bata da mai aiki saboda rashin yarda,hoton da Safeera ta kafe a parlon take kallo.

Da tausayinta Zainab ta ce"Siyaama ki daina wannan kukan haka,ki je gida ki huta gobe In Sha Allah tunda Weekend ne zamu ƙarasa hirar mu Ni ma ina buƙatar hutu" da haka sukayi sallama,har Siyaa ta bar gidan ba ta daina waiwayen gidan ba don gani takeyi kamar har sun komawa soyayyar su da Abu Zaid tunda har Zainab ta saurarenta.

Zainab tana ƙoƙarin kwanciya barci Safeera ta shigo,da salon girmamawar da ta san Mommynta zatafi fahimtarta ta ce;

"Mommy bai da ce kiyiwa Uncle maganar Aunty Siyaa ba,ina ganin zai iya fasa alƙawarin da ya yi na auren duk macen da kika zaɓamai saboda ya riga yayi imanin ba don Allah take son shi,Mommy why not ki bar maganar iyakacin ke da ita kawai, akwai wata sabuwar ƙawata wallahi Mommy tana da hankali ga tarbiyya kuma ba ta da kwaɗayi sam,nasha gwadata akan abubuwa dayawa,mai zai hana ki gwada zurfafa bincike a kanta ko za'a dace,Sunanta Zahra Bello Kiyawa" kaf maganganun Safeera na farko shirme Zainab ta ɗauke su, sai dai sunan yarinya da ta ambata ne ya shigeta,in dai ko har dagaske ƴar uwar Sulaiman ce kamar yanda sunan su ya nuna to tabbas Abu Zaid yasamu matar aure ƴar gidan tarbiyya....

Anya wannan kwaɗon zai ciyu......🤔ABU ZAID 

BY NAFISA SASAAL 

..

Fa'iz Malumfashi matashi mai dukiyar da ya kasa zaɓar Matar aure da kanshi,bai cika kyawun fuska ko na halittar jiki ba amma akwai dukiya mai tarin yawa a tare da shi. A yammacin ranar Asabar ya kai ziyarar zaɓar Matar aure gidan Sulaiman. Tun daga Motar hawarshi zuwa duk wani abu daya sanyawa jikinshi na ado ma su nauyin kuɗi ne daidai gwargwadon samunshi. Zara'u tayi adon da ya fitar da duk wani tudu da kwari na halittar jikinta, saɓanin Ummee da ke sanye cikin Abaya free size. Duk da wahalhalun da Ummee take sha ba bu Namijin da kyawun fuskarta ba zai burgeshi ba musamman Namijin mai son kyakkyawar Mace. Tun kafin su yiwa kan su wajen zama hankalin Fa'iz ya gama kwanciya da Ummee ya na son Mace mai kyau duk da ƙirar jikin Zahra da ke bayyane bai sa ya ji komai a kanta ba don ba wannan ne abinda yafi buƙata a jikin Mace ba. Hira Zahra ta ke janshi da shi da salon barkwancin da take yaudarar mutane da shi, a sace take kallo haɗe da wassafa irin kayan kuɗin da ya yi ado da su, Ummee kanta na sunkuye tana wasa da dogayen yatsun hannunta bata sa mu su baki ba gudun wulaƙanci daga Zarah. Kuɗi ma su kauri Fa'iz ya ajjiye a gefen Ummee bayan ya yi mu su sallama,ya na juya baya Zahra ta yi wuf ta kwashe ta na hararar Ummee da har lokacin kanta yake a sunkuye. A gaban Innar Zara'u Fa'iz ya shaida Ummee tafi kwanta mai a rai,kuma idan sun ba shi dama ƙarshen wata zai turo Iyayenshi,kasa magana Innar Zara'u ta yi sai Sulaiman ne ya amsa mai. Bayan fitar su kasa zama tayi har sai da Sulaiman ya dawo,cikin ɗacin hali da rashin son cigaban Ummee ta ce"amma Sulaiman baka kyautawa Abokin ka ba tayaya zaka tura Ummee da doguwar Riga hira bayan kasan manyan ƙasusuwan da su ke jikinta kamar ƙugiya haka suke,ma za suyi aure ta jimishi ciwo don wallahi ƙasusuwan jikin Ummee tamkar makami haka su ke mussamman ƙasusuwan gwiwoyin hannayenta ta chaki mutum da su wallahi sai ya kwanta ciwo,ga Zara'u nan yarinyar ƙoshashshiya mai diri da kyan gani ya biyewa wannan silalen fuskarta ta,da uban dogon hanci kamar na Giwa,Ni dai ba hassada na ke ma ta ba gaskiya nake faɗa ma ka,kar aje ayi aure kwana ɗaya ya sako ta,idan ka ɗauki shawarata ta sa kaya dai-dai jikinta ya ganta idan ya amince shikenan" da nazari sosai Sulaiman ya ke kallonta,tabbas ta yi gaskiya don fuskar Ummee ba shi da rama ko ƙasusuwa siririn fuska ne da ita mai kyan gaske saɓanin jikinta da rashin cin abinci da kwanciyar hankali yasa yake a rame,mazaunanta kamar na ƴan yaran da ba su fi shekara goma ba😕,amma yasan da zarar ta samu kwanciyar hankali komai na ta zai dawo duk da dama can ba mai jikin ƙiba ba ce,amma ramarta na lokacin abin dubawa ne,ba tare da ja ba Sulaiman ya ɗauki shawarar Innar Zara'u. A zuwan Fa'iz na biyu Sulaiman da kanshi ya kira tela Mace ta gwada Ummee washe gari ta kawo mata ɗinkakken Material ɗin dayayi mata ɗas a jiki,duk da sirantarta tana da zubin tsarin jiki mai kyau da burgewa, murmushin Sulaiman sai ya faɗaɗa domin yasan Fa'iz da son kyau,ɗaurin da ya bayyana tsahon gashinta ta baya da kwanciyar shi ta gaba Sulaiman ya sa tayi sai ɗan ƙaramin Veil ɗin daya sha fama da ita kafin ta yafa a kafaɗarta. Da Innar Zara'u tayi tozali da ita sai da taji dama ba ta ba wa Sulaiman shawarar Ummee tasa kaya dai-dai jikinta ba, don sunfi yimata kyau ma a kan Abayar,tudun ƙirjin Mace mai yawa da tudun baya mai yawa bashi ne tsarin da zai sa kaya dai-dai jiki suyi mata kyau ba,shape ɗin jikinta ne zai sa kayan su bada ƙawa mai kyau da tsari a jikinta,kamar ta haɗiyi zuciya ta mutu tana ji tana gani Sulaiman ya yi wa Ummee rakiya. Gaba ɗaya Ummee sai ta ƙara siye duk wani gurbi ɗaya rage a zuciyar Fa'iz, Sulaiman bai ba su waje ba,kuma fifteen minutes na cika ya ce Ummee ta koma ciki. Kuɗin daya bawa Sulaiman mamaki Fa'iz ya dire a matsayin kuɗin kwalliyar Ummee. A ranar barcin farin ciki Sulaiman ya yi saboda wahalar Ummee dayake ganin kamar ya zo ƙarshe,itama Hudayya tafison Ummee ta bar gidan saboda korar su Innar Zara'u bazai mata wahala ba. Cikin kuka da takaici Zahra ta ce"Inna kin san kuɗin Fa'iz kuwa rasa shi babban asara ne a wajena dan Allah Inna kiyi wani abun wallahi bazan jure Ummee ta riga Ni yin aure ba" murmushin isa da taƙama Inna Zara'u ta yi kafin ta ce"kwantar da hankali Auta ta tunda shi Fa'iz ɗin ya kafe ba sai ayi auren mu gani ba"....

🩸🩸🩸🩸🩸🩸🩸🩸🩸🩸

Kwanan tunani Zainab ta yi,tabbas Sulaiman mutum ne mai tarbiyya da riƙon amana ita shaida ce,amma bazata yanke hukunci ba har sai ta karanci halayyar Zahra idan har da gaske ƙanwarshi ce gudun ƙara samun wani matsalar,sai dai ya ya zata yi da Siyaa?.

★washe gari ta buƙaci Safeera ta kira mata Zahra bayan ta ja mata kunnen karta kuskura ta shaidawa Zahran abinda suka tattauna har sai ta karanci halayyarta. Surutu da rawar kai babban illa ne a rayuwar ko wani Ɗan Adam,yawan surutun Safeera da rawar kanta ne yasa ta fara haskawa Zahra abinda yake faruwa tun kafin zuwanta. Komai na gidan su Safeera abin kallo ne a wajen Zahra duk da ƙoƙarin kame kanta da takeyi. Ganin farko kuma a cikin ƙasa da hour ɗaya Zainab ta fuskanci sam ba ainihin halayyarta Zahra take ƙoƙarin bayyanawa ba, ta na da son nuna ita nutsatstsiyace, sannan zaƙewa da ƙoƙarin nuna ita wayayyiya ce,duk da tana matuƙar ƙoƙari wajen danne bayyanar hakan,gaba ɗaya babu nutsuwar asalin kamilar Mace a tattare da ita,dalilin dayasa Zainab ta gano binne Safeera ta keyi da halayyarta na bogi ta girmewa Safeera a shekaru,kuma ta fita wayo da sanin duniya.Zainab tayi mata tambayar alaƙarta da Sulaiman nan ma sai da tayiwa Zainab ƙarya batare da tasan Zainab ɗin ta tambayi Sulaiman ba,a take Zainab ta ji sam Zahran bata kwanta mata a rai ba. Da zumuɗi Safeera ta ɗauki key da sunan kai Zahra gida, Mommynta ba ta tanka mata ba sai dai ta kuɗurce haramtawa Safeera abota da Zahra gudun kwasar wa su ɗabi'un da take hangowa tattare da Zahran. Da wani irin zumuɗi Safeera ta ce" ya ya kukayi da Mommyna?" Karyar da kai Zahra ta yi kafin ta ce"banajin Mommynki zata amsheni Safeera kamar bata yarda da ni ba,Safeera dan Allah da gaske wanda naga hoton ku tare a living Room shine wanda kike gayamin?" Fari Safeera ta yi da ido sannan ta ce"of course kinga ruwan kyau ko" maimakon amsa sai Zahra ta fashe da kuka tana dafa hannun Safeera da ke kan steering "Safeera zan iya komawa duk irin yanda kuke so na koma a kanshi, wallahi tun da naga hoton shi na ji ina bala'in son shi,Abu Zaid sunan shi ko?,dan Allah ki bani user name ɗin shi,ko hotunan shi ne na dinga gani ina jindaɗi"baki Safeera ta saki ta na kallon ta kafin tayi parking a gefen hanya cikin datasanin gayawa Zahra abinda ke faruwa bayan Mahaifiyarta ta gargaɗeta ta ce"Zah take it easy,Uncle ba mutumin da zakiyiwa irin wannan son ba ne, Mommyna fa batasan na gayamiki ba,so ya zama secret, infact ma mu bar maganar har sai Mommy ta yanke hukunci okay🤨" kallon ba ki da hankali Zahra take yi mata a ƙasan ranta ta na faɗin "ai kamar Inna tayi aiki a kan ku ne ta gama" a zahiri kuma murmushi ta saki,tare da alƙawarin ta bar maganar har sai sun ji hukuncin da Mommynta ta yanke.Bayan Safeera ta koma gida sai ta yi tsammanin Mommynta zata ce ta amince amma sai ta ji saɓanin haka ƙarshe ma ta umarci Safeera ta yanke alaƙar ƙawancen su tun kafin ta ɗau mummunar mataki a kanta. Hukuncin sam bai yiwa Safeera daɗi ba amma ba yanda ta iya. matsowar lokacin Birthday ɗin ta ne yasa ta takura mi shi da text duk Safiya duk da bata samun reply ba ta daina ba,kamar yanda take matsa mishi da text message ɗin yaushe zai taho kullum haka Siyaa take matsawa Zainab a kan shi, kullum cikin kuka da magiyar roƙon Abu Zaid ya yafe mata ta ke,sai dai Zainab ta yi ta bata haƙuri saboda bata isa ta tunkareshi kai tsaye da maganar Siyaa ba.

Duk yana ganin saƙon Safeera kuma ko bata turo ba yana buƙatar zuwa duba jikin Mr Toyosi a cikin satin. Tsaf Nadaf Managern shi ya shirya tafiyar sirrin da zai yi na kwana uku,ko Zainab batasan da zuwan ba surprise zai mata. Lokacin da iskar ƙasarshi ke shiga duk wa su ƙofofin gashin ingirman ginannan jikinshi ajiyar zuciya ya sauke abubuwan da bayason tunowa na dawo mai,Motar da Nadaf yasa aka tanadar mai ne Driver Companyn ya zo ɗaukarshi da shi komai na shi a sakaye yake hatta lumsassun idanuwanshi. Tarbar ban girman ta mutuntawa mai wuyar gogewa a rai Mr Toyosi da Iyalanshi sukayiwa Abu Zaid kamar za su goyashi, musamman ƴaƴanshi Mata. Hanashi tafiya Mr Toyosi ya yi,domin tsabar murnar ganin Abu Zaid sai yakejin kamar ma ya warke sai biyun dare Mr Toyosi yayiwa Abu Zaid rakiya zuwa lafiyayyen Bedroom ɗin da suka tanadar mai. A searching ɗin da ya yi tsakanin Unguwar su Mr Toyosi da Unguwar su Zainab ba bu nisa,saboda haka baya buƙatar Driver da kanshi zai bata mamaki.

★cikin Tracksuit ma su duhun colour ya shirya zanen sabon kitsonshi gwanin burgewa,Nose Mask ya sakeye dogon hancinshi da shi,bai sa gilashi ba,kuma bai rufe gashin kanshi ba,da haka sukayi sallama da Iyalan Mr Toyosi. Motar da ko makaho ya shafa tudunta da salɓin jikinta yasan kuɗi sunyi kuka ya shige da addu'a a bakinshi.

🩸🩸🩸🩸🩸🩸🩸🩸🩸🩸

Innar Zara'u 

Da masifa take yiwa Ummee magana haɗe da dangwarar da food flask ɗin dake shaƙe da soyayyan ƙosai mai daɗin da ƙamshi ke tashi bayan ta ɗibi na ta, cikin hayaniya da rashin son zaman lafiya ta ce"wallahi dole ki kaiwa Zulfa ta ci,tunda da dai yanzu babu Makarantar da Sulaiman yake mara miki baya a kai munafuka kawai" Ummee bata ce mata komai ba ta koma ɗaki ta yafo mayafin ruwan ƙasar Abayar da ke jikinta duk ya yi jirwayen aikin da ta sha, a harabar gidan suka haɗu da Sulaiman da mamaki yake kallon rabin hularta da duk ya zame rabin kwantaccen sumar kanta duk a waje,mayafin da ke yane a kanta duk ya yi datti,haka rigar jikinta,"ina zakije haka Ummee"kasa riƙe kukanta ta yi,cikin hasala Sulaiman ya ƙara cewa "ba dake nake ba"dasauri Innar Zara'u da ta biyo bayanta ta ba shi amsa" don na aiketa gidan Zulfa dake nan nan kusa take wannan kukan,munafuka,maza ki wuce kafin na nakasa ki,makira kawai" sim- sim Ummee ta wuce. A lokuta da dama garin muguntar turo yaro tattaro kara yake tsintar diamond 💎. 

Tsakanin su da gidan Zulfa ba laifi akwai tafiya,cikin kuka da tunani kala-kala Ummi take tafiya,saura ƙadan Motar da ya zo giftata ya kwasheta gaba ɗaya, zaburar da tayi ne yasa food flask ɗin hannunta faɗuwa ƙasa itama ta bi bayanshi suka zube gaba ɗaya. Gaba da ita kaɗan ya yi parking kafin ya ziro ƙoshashshen jikinshi gaba ɗaya waje,dole ya na buƙatar sanin ta ji ciwo ko ba ta ji ba. Cikin kuka take ƙoƙarin tattare ƙosan da ƙamshinshi ya cika wajen tashin hankali na mamaye zuciyarta, lafiyayyen kwaltan da ke kan dukka street ɗin ba bu datti sai dai ƙurar da ba'a rasa ba take kallon ƙosan dake zube a kai. Ganin lafiyarta ƙalau yasa ya fara ƙoƙarin juyawa kwatsam ya tsinci muryarta cikin kuka mai ban tausayi, ta ce"Madam kin zubarmin da ƙosai na kuma baki ba ni haƙuri ba za ki tafi "a tunaninta shi ɗin Mace ne saboda cikar ƙirjinshi yanayin girarshi da lumsassun idanuwanshi sannan kitson da ke zane a kanshi,a wajen Christian shigarshi a matsayin Mace ba aibu ba ne, majority mata ma su motsa jiki haka yanayin su ya ke....ABU ZAID 

 ZAINAB

Gaba ɗaya zuciyar Zainab ba bu daɗi saboda kukan Siyaa da ya cika ƙaton living room ɗin su,cikin tausayi da taushin kalami Zainab ta ce"yaushe zaki karɓi ƙaddarar da Abu Zaid ya karɓa a shekarun baya,rashin karɓar Abu Zaid a waccen shekarun shi ya sauya komai Siyaama,kuma ba ni da ikon dawo da hannun agogo baya,haƙuri da na ke ba ki kullum shi zan ƙara ba ki,amma maganar gaskiya bazan iya kallon idon Yaaya na ce ya dawo da soyayyar ku ba, sai dai idan har shi ya buƙaci hakan da kanshi" kuka Siyaa ta ƙara fashewa da dashi,to menene amfanin zamanta anan ɗin tunda duk fafutukar neman ilimin da take yi don shi takeyi....

SULAIMAN

Cikin fushin da batasan Sulaiman ɗin da shi ba ya ce"wannan ya zama na farko kuma na ƙarshe,don ban zan sauka a kan bakata ba,duk ranar da kikasa Ummee taƙara kaiwa Zulfa ƙosai wallahi sai kowa yabarmin gidana na gaji da wannan rashin son zaman lafiyar na ki Inna" kafin ta samu daman magana har ya bar wajen kamar iska. Leɓunanta ta saki galala ta bin bayanshi da kallo,kafin ta furta"Sulaiman kenan,yo Ummee ai yanzu ta fara kai ƙosai gidan Zulfa ko ta haƙura ta koma ƙauyen da ku ke gudu,wuyarta waccan shashan banzan ya ce ya fasa auren,sai ka haɗiyi zuciya ka mutu,Gida kuma ina nan daram ba bu wanda ya isa ya fiddani sai dai ajali,ɗan banzan yaro kawai,da wa su narka-narkan kawunan ku kamar gonar rake" ba don ta so ba ta koma living room da mitar duk sai ta yi maganin su....

*************

Siyaa na ƙoƙarin barin gidan Motarshi na kunno kai don kallo ɗaya Gateman ya yi mishi ya gane shi,yawon ambatonshi da haddace kamanninshi a hoto da sanin girman matsayinshi a wajen Mutanen gidan daily routine ne a ƙwaƙwalwar duk wani ma'abocin zuwa gidan ko mai mu'alamar yau da gobe da su,babu dogon hirar da zai shiga tsakanin ka da su Sunanshi bai shigo ciki ba,haka hoton su dake manne duk shigowa sai kayi ido huɗu da shi. Tana tsaye Motarshi ya wuce ta zuwa parking space,duk da tinted gilashi ne bai hanata jin wani iri ba,tare kuma da son sanin wanene a ciki, maimakon ta fita kamar yanda ta yi niyya sai ta koma hanyar shiga living room ɗin da sauri don ta riga na cikin Motar shiga....

A ɓangaren Ummu bayan isarta Gidan Zulfah

Cikin izgilanci Zulfa da ke baje a kan gadonta ta ce"yanzu ke menene wannan kika kawomin kasheni kikeson yi,ko ko baƙin cikin rayuwar da nakeyi kike yi,da zaki kawomin ƙosai da ƙasa a ciki haka,na rasa yaushe ɓakin hali zai daina bin jinin jikin ku wallahi,a haka Fa'iz ɗin zai aure ki mugunta fal ranki?. Ba dake nake magana ba kikayi shiru kai a ƙasa kamar munafuka" a cikin dukka maganganunta babu wanda Ummee ta fahimta,nutsuwar da hankalinta na kan abinda ya faru mituna kaɗan da suka wuce. Da hayaniyar jin still bata kulata ba ta ce"fice min daga gida muguwa mai baƙar zuciya kawai,wallahi na ƙara ganin ƙafarki a gidana sai na ci mutuncinki,ƙosan ma daga yau bana so"still kamar an shuka dusa Ummee ko motsawa ba tayi ba kuma batace mata komai ba, da alamun ma hankalinta gaba ɗaya baya kan maganganun da Zulfa takeyi balle ta tantace amsar da zata bata. Cable ɗin da ke gefen gadon ta ɗauko cikin rashin tausayi ta shimfiɗa mata a baya haɗe da hargagin ta fice mata daga ɗaki. Ga mamakin Zulfa duk tsiwar Ummee da bata raga mu su a baya musamman idan babu idon Innar Zara'u tashi tayi batare da ta ce mata komai ba ta fice daga daƙin.

Ummi Batasan yaya zata misalta maganganunta ba amma komai ya kasa barin ranta, abinda ya faru da ita kafin zuwan ta Gidan Zulfah take tunawa, maiyasa da ta ce mai Madam bai musaa ba kuma maiyasa ya yi mata ƙaryar shi kurma ne da baya iya magana sai dai ya jita, dalla-dalla ta ƙara tuno maganganunta lokacin da ta gifta hanyar da lamarin ya faru.

A lokacin da ya fito daga Motarsa Maimakon ya bata haƙuri sai ya ƙara narkar da idanuwanshi a kanta,babu shamaki balle tsoron girman jikinshi da girman dukiyar da ke bayyane a tare da komai na shi take kallon cikin idanuwan da dubban ƴan mata ke jin tsoron ɗaukar lokaci suna kallo,saboda kai tsaye suke karanta zuciyarshi da girman ƙiyayyarshi gare su,har lokacin bata taɓa kawowa ranta Namiji ba ne,cikin ɗacin zuciyar abinda ya faru da ita kuma yakasa neman afuwarta duk da su biyu dukka su na da laifi ta ce;

"Madam kin zubarmin da ƙosaina na yi miki magana kinyi shiru,saboda kina da kuɗi,ko kamani zaki sa ayi,laifi fa kikayimin amma kuma bakice komai ba"alama ya yi mata da baya iya magana amma yana iya jinta. Murmushi ta saki ƙwalla na ciki idanuwanta,haushin da takeji duk sai ya bi ruwa cikin tausayawa take ba shi haƙurin bata sani ba,kuɗin da Mrs Toyosi ta bawa Abu Zaid ya juya ɗaukowa a mota saboda ya bawa Ummi sadaka ta siyi kayan sawa da abinci,yana ƙoƙarin ziro bayanshi waje ƙeyarshi ya bige da ƙarfi, baƙaramin zafi ne ya ratsashi ba,cikin mantuwar ƙaryar da ya yi mata ya ce "Subhanallah" ya na zame Facemask ɗinshi karaf iska ya kwashi maganar shi zuwa kunnen Ummee, ko mai rangwamen ji,ya ji muryarshi yasan Namiji ne ba Mace ba. Tsayuwar shi ya gyara bayan ya matso kusa da ita ya na miƙa mata kuɗin hannunshi ma su yawa,haɗuwar su da ita bai tuna mishi komai ba sai shekarun baya lokacin Hudayya,da daa ne sai ya bata haƙuri kuma ya bi ta har gida yaji menene matsalarta me kuma suke da buƙata don a yanayin shigarta,ta fi yanayi da kyawawan talakawan da ba su da ko sisi.(Idan muka haɗu da mutane ma su wuyar sha'ani,kar muyi fushi da saurin yanke mu su hukunci,a cikin kaso ɗari kaso casa'in da tara wa sun mu ne suke mayar da su marasa tausayi,da rashin daɗin mu'amala bisa son zuciyar su)Maimakon ta karɓa sai ta fara zazzago maganganun da sam girman laifinshi bai kai ta faɗe su ba sai don haushin abubuwa da daman can sun taru sun dabaibaye rayuwarta;

"kana da kuɗin da zaka bani maimakon haƙuri ne?kana musulmi ka ke ƙarya,to menene don ka ce kai Namiji ne a tunanin ka zan ce ina sonka saboda kana da kyau ko kanada ƙaton mota,Allah Ya kiyaye,ji kanka kamar wani ɗan daudu,muryarka ma ba wani ba daɗi ne da shi ba,gara da ka ce ma baka iya magana ba, kalli idanuwanka kamar wani wanda zai yi barci a titi,ga ka kana ƙarya ƙato da kai,wallahi Allah Ya kiyaye na karɓi kuɗin ka,in dai ba haƙuri zaka bani ba,to kayi tafiyarka"bata gama rufe baki ba ya juya da manyan takunshi yana ƙoƙarin shiga Mota,zafin ƙin bata haƙurin da yayi yasa ta rufa mai baya cikin kuka ta ce"ɗan daudu kawai mai yin kitson Mata,mai girman kai da ƙaton kai, In Sha Allahu sai kaima kaji haushin da naji kuma sai kasha irin wahalar da nakesha a wajen Innar Zara'u,kuma wallahi zaka ƙara biyo wa tanan sai na sa ankama ka,bazaka dawo ka bani haƙuri ba ko?"tsaf Abu Zaid ya tashi lafiyayyen Motar da kukan engine ɗin shi kaɗai ke bayyana girman kuɗin da aka zuba wajen mallakarshi, ya baɗeta da ƙura. Kamar yanda zanen Suna yake a jikin karfe haka zanen  fuskar Abu Zaid daya bayyana yake a zuciyar Ummee da muryarshi,haushin shi da tsanarshi sai ya fi na kowa a ranta,har ta kusa isa gidan Zulfa ba ta daina kuka ba,kafin ta fara tuno kalamanta da suke bayyana cin zarafi da kushe halittar Allah,gaba ɗaya kuma sai abun ya dameta ta kasa sukuni. 

Bayan ta dawo daga abinda ya faru, Har ta isa gida ba ta daina jin haushin kalaman da ta yi amfani da su ba,duk da shekarun Abu Zaid ba su bayyana a komai na shi ba,tasan bai cancanci kalaman kushiya daga gareta ba,daa wani ne tasan ko kallonta ba zai yi ba zai yi tafiyarshi,tunda itama tana da nata laifin,murmushi ne ya ƙwace mata da ta tuna kalmar sai ta sa an kamashi idan yaƙara biyowa hanyar,ko a matsayinta na ƴar gidan waa bata sani ba. Tayi datasanin kalamanta amma haushin shi da tsanarshi na nan a ranta saboda tana tunanin ya yi mata haka ne don yaga shi mai kuɗi ne. Ita Mazan da suka cika kyau da dukiya ba sa wani birgeta don dayawan su idan kaima ba daga irin Wealthy familyn su ka fito ba,wahala da gori tare da banbance-banbance kala-kala zakayi ta fuskanta,iyakacin wahalar da takesha yanzu ya isheta bata burin ta ƙarashan wani...

🩸🩸🩸🩸🩸🩸🩸🩸🩸🩸🩸

GIDAN ZAINAB

Da mamaki Zainab dake sipping juice take kallon Siyaa,kafin ta ce"i thought kin wuce gida" yaƙe Siyaa ta yi,ta na ɗan shafa gefen fuskarta ta ce,"ina ƙoƙarin shiga naga Daddy zai fita,shine kawai nayi tunanin na dawo,kafin ya lokacin dawowarshi ya yi banajin daɗin zaman gidan idan bayanan "kai Zainab ta yi nodding batare da tanemi ba'asin dalilin da yasa bata son zaman gidan idan bayanan ba,ta cigaba da yin abinda take yi.Batare da ɓatawa kanshi lokaci ba ya sauko gaba ɗayanshi,no need Maigadi ya yi mishi rakiya don ya jima da sanin fasalin gidan tuntuni. Dukkan su har Safeera dake ƙoƙarin saukowa kan ƙofa suka mayar da hankalin su,a daƙile Safeera ta gaishe da Siyaa kamar yanda ta saba duk da faɗan da Mommynta take yi mata kullum, ƙofar da ake knocking ta nufa bayan ta gama hararar gefen da Siyaa ta ke. Ihun daya kusa toshe kunnuwan dukkan su Safeera ta kurma,sai dai yanayin fuskarshi yasa ta kasa rungumarshi ta tsaya jiran permission. Huge farin hannunshi da vein ke kwance a jiki ya miƙa mata instead of runguma,hakan ma a wajen Safeera dai-dai ne,komai ya yi kyau ya ke mata,murmushi ya sakarwa Zainab da ke zare dukka girman idanuwanta haɗe da dafe matsakaicin bakinta cikin mamaki da al'ajabin ganinshi kai tsaye. Kasa motsi Siyaa ta yi tun daga lafiyyayyan snicker ƙafarshi take ƙaremai kallonshi har zuwa gangar jikinshi da kyakkyawar fuskarshi,cikin sanyin jiki da na zuciya ta gaishe shi, da sakakken fuskarshi ya amsa,kamar komai bai taɓa faruwa ba tsakanin su wannan dalilin yasa ta saki jikinta har da ɗan murmushinta abinda bata gane ba, a tunanin Abu Zaid da lissafin shi sam ba bu ita a ciki balle ya yi gaaba da ita, a yawancin lokuta wa su ko lokacin goge numbers ko blocking ɗin mutum ba su dashi,don yawan jama'a da ke tare da su kan mantar da su ma akwai ka acikin wayoyin su,ko Status ɗin su ka kalla ba sa sanin ka kalla,balle suyi noticing har lokacin ka na cikin rayuwar su kai ne kake ganin kamar damuwa da kai yasa suka kasa goge numbern ka batare da ku na waya da juna ba, har kake iya ganin motsin su,irin wannan mantuwar Abu Zaid ya yi wa Siyaa,sai dai dole zata cigaba da amsa sunan Cousin Sistern shi amma bayajin zata ƙara taka matsayin Iyalinshi har abada ko da kuwa zata rasa ranta saboda soyayyarshi. Gefe Safeera ta koma ta fara sana'ar yimishi Video a sace,bayan sun ƙara gaisawa Zainab da rawar jiki ta nufi ɗakin da kullum sai Safeera ta gyara da sunan idan ya zo Birthday ɗin ta a nan zai sauka. Bayan Zainab ta fita ƙaton mirror da ke jikin ɗakin ya kalla,kai tsaye zancen Ummee ne ya faɗo mai"Mai girman kai da ƙaton kai"dariyar da ya bayyana dukka jerarrun haƙoranshi farare ƙal ya saki,bai taɓa ganin Mace irinta ba tunda Allah Ya halicce shi, kawai don yaƙi bata haƙuri ta zazzago dukka abinda ke ranta, da farko ya hango tausayinshi a tare da ita lokacin da ya ce shi baya iya magana,amma da ta gane ya iya magana sai salonta ya canza tsanar da Mace bata taɓa yimishi ba ya hango a idanuwanta,duk da taga ya na da kuɗi a zahirin komai na shi kuma tayi imanin shi kyakkyawa ne,amma duk da haka bai sa ta yarda yaci zarafinta ba,hakan sabon abu ne a wajenshi don bai taɓa faruwa da shi ba,kitson kanshi ya shafa kalamanta na ƙara dawowa kanshi"ɗan daudu mai yin kitson Mata"dariya ya saki har kafaɗunshi na motsawa...ABU ZAID

Ajiyar zuciya Zahra ta sauke lokacin da take bin Status ɗin mutane tana kallo har ta iso kan na Safeera,batasan me tayiwa Safeera ba gaba ɗaya ta janyewa ƙawancen su,ko kiranta ta yi bata son ɗauka sai ta ga dama,ko saƙo ta tura mata Ignoring takeyi ba ta mata reply tsabar wulaƙanci har saƙon take shiga. Dasauri ta miƙe tana zare manyan idanuwanta,wani irin dariyar nishaɗi ta saki haɗe da shafa kwantaccen Sumar kanta,cikin mayen son abinda take kallo ta furta"Safeera kenan ai ƙawance ma yanzu mu ka fara,dan Allah kalli kyau sai kace zane,wallahi duk hassadar Mommynki sai na aureshi" ta ƙarasa faɗa da buɗe dukka idanuwanta a kan Abu Zaid bayan ta gama hararar Zainab da ta ke zaune a gefenshi. Ba tare da damuwar wulaƙancin da Safeera ta ke yi mata ba ta tura mata "Hey Safee"tafi minti goma da turawa amma Safeera bata kula ta ba kuma tana online,maimakon tayi zuciya sai ta ƙara danna mata kira,nan ma Safeera ba ta ɗauka ba,saƙon da tasan zai karya zuciyar Safeera ta tura mata,don tasan ta da tausayi....

Ranar Ummee yini ta yi tana tuna abinda ya faru lokaci zuwa lokaci ta ja tsaki har da ƙwafa. Bayan ta yi wanka har barci ya fara ɗaukarta Sulaiman ya shigo,har lokacin babu fara'a a kan fuskar shi. Da kakkausar murya ya yi mata gargaɗin karta ƙara kaiwa Zulfah ƙosai,idan kuma ta yarda ta ƙara fita da sunan kai wa Zulfah ƙosai shi kaɗai ya san matakin da zai ɗauka a kanta. Bayan shi ta bi da kallo kafin ta saki ƙaramin dariya,dama haka Yaayanta yake mu su da tuni ta samu ƴancin yin rayuwa kamar kowa.

🩸🩸🩸🩸🩸🩸🩸🩸🩸🩸

Ishasshen barcin da Abu Zaid bai samu a gidan Mr Toyosi ba ne ya ɗaukeshi.

Siyaa tafi two hours a gidan tana jiran saukowar shi. Amma har shuɗewar Three hours bai sauko ba,dole ta haƙura ta miƙe don tafiya gida,da kallon tausayi Zainab ta bi bayanta,har yau ta na ganin dacewar su,sai dai bata da ikon mayar da auren su ko tilastawa Abu Zaid ya haƙura su koma kamar daa. Kan Safeera kamar fanka saboda rawa,motsi kaɗan Video har sai da Zainab ta tsawatar ma ta. 1:30pm ya farka,bayan ya yi freshup ya sauko downstairs neman abinci. Da fara'a Zainab ta tare shi,hannu su Al-hussain da dawowar su daga Tafeez kenan suka miƙamai,bayan sun gaisa ya yi hugging ɗin su ɗaya bayan ɗayan tare da sumbatar kowannen su a forehead. Sosai ya ci lafiyayyen Abincin da Zainab ta shirya mai don baya wasa da abinci. Labarin yanda take jin daɗin aikinta take ba shi,don ta lura bai cika son hira mara muhimmanci ba,saɓanin halayyar shi na baya,yana da son hirar raha da nishaɗi. Gaba ɗaya hankalinshi na kan labarin da take ba shi har akayi knocking bai janye attention ɗin shi a kanta ba,wannan dalilin ya sa itama ta yi fuska don baƙaramin daɗin yanda ya bata hankali shi ta ji ba. Al-hassan ne ya fito daga daƙin su ya buɗe. Tsaf ta yi kwalliyarta cikin Atamfar da ya haska farin fatarta da ke karban hutu two four seven,da sanyin takun da tasan ya na matuƙar birgeshi a shekarun baya ta shigo living room ɗin da kamshin turarenshi ya mamaye. One sittern dake opposite da shi ta zauna,cikin Muryar da take iya controlling duk wa su emotions ɗin shi na shekarun baya ta fara gaishe su. Da murmushi Zainab ta amsa tana ƙarewa kwalliyarta kallo,tayi matuƙar yiwa Zainab kyau a ido,batasan yaushe zuciyar Abu Zaid ya yi bushewar da zai kasa tuna alaƙar shi da Siyaa na baya ba,bayan ko wani ɗan adam ya na kuskure a rayuwa,menene aibun Siyaa tunda ta gane laifinta har ta nemi yafiyarshi,ta kuma haƙura da Mijinta da ɗanta,amma duk da wannan sadaukarwar da tayi ace Abu Zaid yaƙi ba ta dama a karo na biyu. Ƙara gyara zama Siyaa bayan duk sun amsa gaisuwarta. Frown face ɗin shi,da cikakkun eyebrow ɗin shi daya taimaka wajen fidda kyawun da take gani a saman fuskarshi sama da shekarun baya take bi da kallo batare da sakayawa ba,maiyasa ta kasa haƙuri a lokacin da zuciyarshi ke ganinta ita kaɗai a matsayin Mace mafi daraja a rayuwar shi bayan ya rasa Uwa,ashe akwai ranar da Abu Zaid zai zama Namijin gasken da take buri da son mallaka,kuma ɗan gayu mai class da wayewa, komai na shi mai aji ne da kyawun gani. Kukanshi a kanta ta tuna da tsananin tsoron shi a kan duk wani abu da zai ɓata mata rai,ko ya dameta,duk da tayi aure bai fasa nemanta lokacin da tsananin ya sameshi ba bayan a lokacin Mahaifinshi na raye. Duk da asirin da akayimai sunanta da adireshin asalinta na manne a cikin zuciyarshi, maiyasa a lokacin bata karɓeshi ta ji tausayinshi ba sai ƙyanƙyaminshi da ta nuna a sarari, maiyasa batayi tunanin Soyayyar na baya ba a lokacin sai yanzu? Da kanta ta tambayi kanta.kallon tsaf takemai tana tantance waccen Abu Zaid ɗin da wannan,tasan dole zuciyar ɗayace da wahala ace ba bu soyayyarta a cikin zuciya da ruhinshi,a tunaninta gangar jiki ne kawai ya sauya. don haka cikin ƙara gwada sa'arta ta ce"Yaaya ya gajiyar hanya da baƙonta?" wayarshi da ya ke tura saƙo ya ajjiye sannan ya amsa mata da "alhamdulillah" daga haka yafara yunƙurin miƙewa gabaɗayanshi. Kasa jurewa ta yi da sauri ta miƙe itama tasha gabanshi,da Muryar kukan da tasan dole ta nakasa duk wani jarumtar dayake jin yana da shi a cikin zuciyarshi matsawar da soyayyarta a ciki ta ce"yaushe zaka daina wannan pretending ɗin Abu Zaid,ko sai ka kashe mu gaba ɗaya tukunna,nasan kana so na kamar yanda na ke sonka,dan Allah ka manta da komai ka yafemin, mu bawa zuciyoyin mu abinda su ke so ka ji, na roƙeka ka bari mu koma kamar daa wallahi na yi alƙawarin bazan ƙara gudunka ba ko mai zaka koma nan gaba" girman idanuwanshi ya shanye gaba ɗaya a kanta bayan ya ɗage cikakken eyebrow ɗin shi ɗaya sama sosai. Lallai ya yarda wa su Matan ba su da kunya ashe har ta na da audacity da zata kalli kaifin idanuwanshi ta tare shi da maganganun banza.Da tasan matsayinta a ranshi da ta haƙura ta rungumi aurenta da Ɗanta da ta baro,mai zai ƙara so a Macen da ta zaɓi wa su a kanshi,bayan ya nuna mata duk duniya ba shi da kamarta,ya barta tayi controlling duk wani ƙarfinshi na Ɗa Namiji wajen mayar da shi abinda take so,kuma ya bita a haka duk da ratar shekarun da ke tsakanin su,ba don komai ba sai don yana tsananin son ta,tayaya zai ƙara son Macen da ta wulaƙanta shi lokacin da ba shi da abincin ci ba shi da aikin yi,ba shi da wajen kwana mai kyau,ba shi kuma da cikakken lafiyar da zai iya neman sana'ar yi balle har wa su, su ɗaukeshi aiki,tana jin kunyar nunawa duniya ta damu da shi saboda ƙafa ɗayane da shi,tana toshe hanci har da yin aman bakinshi ya na wari,duk a lokacin bata tuna soyayyar su ba, tana ji tana gani ta barshi ya tafi bayan ko maƙiyin shi ya ganshi a yanda ya rame ya yi duhu da ƙafa ɗaya sai ya tausaya mai ya ba shi mafaka,tabbas in dai har zuciyarshi batayi bushewar da zata manta wacece Siyaa ba gaba ɗayanta wallahi bai cika ɗan Ɗalhatu da Zainab ba.

🩸🩸🩸🩸🩸🩸🩸🩸🩸🩸

★washe garin accident ɗin Ummee da Abu Zaid,Iyayen Fa'iz suka zo neman auren Ummee. Innar Zara'u kamar zatayi bindiga ta kira mutane a ƙauye ba bu iyaka,ƙarshe kuka ta fashe da dashi tare da cin alwashi kala-kala. Itama Zahra sam bataji daɗi ba,saboda bata son Ummee ta auri Namijin dayake da arziƙin ko da Motar hawa ne balle kadarori da Suna irin na Fa'iz. Kwanan takaici sukayi dukkan su.

★washe gari Zahra ta tari Innarta da zancen Abu Zaid. A take zuciyar Innar Zara'u ya yi fari ƙal. Da rawar hannu ta miƙawa Zahra wayarta,"turamin hoto shi a nan Auta ta,gobe a ƙauye zan kwana da yardar Allah,ke tuntuni da wannan a zuciyarki,kika sa na dage da asarar kuɗina a wajen waɗan can shashun banza" kai Zahra ta rausayar cikin mutuwar jiki ta ce" Inna fa a kwai matsala,ita Mahaifiyar Safeera sam ban yi mata ba a yanda naga alamun ta,sannan kamar tasan Yaaya, sai nake ganin mai zai hana mubi ta hanyar shi,amma idan kina ganin akwai wanda zai yi aiki a kai nima nafison haka" dariya ta bushe da shi kamar sheɗaniya kafin ta ce"Auta kenan yanzu ke har kin samu alfarmar sanin irin wannan lafiyayyen Namijin a zahiri ba'a talabijin ko hoto ba,ya kufce miki Auta,wallahi sai dai bayan raina wannan alƙawari ne....

Ranakun posting za su kama

Talata

Alhamis

Asabar In Sha Allah a Arewabooks@sasaal74ABU ZAID 

ABU ZAID cikin deep husky voice ɗinshi da ke bayyana tsananin zafin kanshi ya kalli Siya ya ce;

"Ba na son na ƙara ganin fuskarki,matsawar zacen baya ne zai kawo ki inda nake, ba ina rayuwa ne don na ƙara maimata misstep da na yi a baya ba, zumunci tsakanin mu wajibi ne,amma ɗayan wani akasi ne da ba na fatan ƙara faruwar shi,banason damuwa wannan ya zama na ƙarshe"yana gama faɗa ya juya zai bar wajen. Kasa riƙe kanta ta yi cikin tsananin kuka da tarin gorin da shaiɗan yake ingizita ta yi mai,har ya samu galaba a kanta lokaci ɗaya ta buɗe dukka muryarta ta ce "Ni za ka yiwa kurarin so na da kayi a baya kuskure ne?ka manta kai ɗin nakashashshe ne da ba ya iya tsinanawa iyalinshi komai, amma na yi haƙuri na zauna da kai,sannan ka manta kai ɗin mashayin taba sigari ne mara wayo da ba ya iya ƙwatarwa kanshi ƴanci har sai na saka kayi kakeyi na ce ka bari kake bari,ba bu dabarar komai a cikin kanka sai shan cigarette da koke-koke kamar sakarai,duk da wannan ban ce na yi kuskuren son ka a baya ba sai kai zaka faɗamin haka,ko wacce Mace tanason Namiji jarumin dayasan kan shi,amma duk da a lokacin baka cikin jerin waɗannan Mazan da nake burin kasancewa da su, na yi haƙuri na zauna da kai,amma saboda rashin adalci don kawai na toshe hancina na nuna tsoratar ganinka da ƙafa ɗaya sai kaji haushina,ta ya ya a lokacin zan iya rayuwa da kai,bayan kasan ban saba irin wannan rayuwar ba eh!!! A ina zaka ajjiye ni ba tare da nayi ciwo ko ma na mutu ma gaba ɗaya ba,ka bani amsa"ta ƙasara faɗa da dukan chest ɗin ta da iya ƙarfinta. Da tasan maganganunta ƙara rusa komai za su yi da bata yi su ba,baiyi niyar saurarenta ba balle ya bata amsa,amma ya lura ita ce mai toshashshen kai ba shi ba. Fareren Idanuwanshi ya zuba ma ta da ƙyau kafin ya motsa bakin shi da cewa"wannan zuciya da ƙwanjin na baya da suka lalacewa soyayyarki kike son dawowa da su,amma har yanzu da sauranki,shi wannan zuciya da ƙwanjin ( ya faɗa yana nuna chest ɗin shi) da kuma fame,kyawu, da kuɗin da suke firgita nutsuwarki ba na Mata irinki ba ne. Kamar yanda a baya bani da wajen ajjiyeki ba tare da kinyi ciwo ko kin mutu ba to a yanzu ma komai bai sauya ba,karki bari mu ƙara irin wannan musayar yawun da ke,idan kuma kika ƙara zanyi ƙarar Ziyaada da iya ƙarfina a bimin haƙƙin nakasa min rayuwar da ta yi na tsahon shekaru har Ƴarta takeyimin gori,bayan nakasannin da tayi ne ƙarin ta'azzara mayar da ni yanda kike so,ta ciremin dukkan wani yaƙinin samun ingantaccen rayuwa gaba,ba tare da nayi mata laifin komai ba sai don kawai Mahaifina ya aura min ke tana ganin zai ƙwace dukiyar da yau ba bu shi! ina ƙara maimata miki wallahi ba ki da gurbi a wannan ɓauɗaɗɗen zuciyar,ki koma Coventry wajen jarumin Mijinki mai gida da Ac,wanda baya yiwa soyayyarki kuka kamar sakarai" bai jira ɗimuwar kalaman shi sun gama sakinta ba,ya bar living room ɗin gaba ɗaya,ba don ta ɓata mi shi rai ba sai don ya bata damar nazarta matsayinta da kyau,don tuni ya cirewa zuciyarshi ɓacin ran mutane irin ta. Screaming ta sa,kafin ta yi azamar rufamishi baya sai dai batayi taku uku ba Zainab ta ɗamko ta...

Daƙyar Zainab ta samu damar fitar da ita,don batasan sokoncinta ya kai haka ba,ita da takeson wanke laifinta ta ƙara chaɓa wani a kan na daa.

Zainab batayi gigin binshi ɗaki ba,mamaki da al'ajabin musayar yawun su na kamata,lallai ta yarda duk ƙanƙantar wa su Matan idan su ka san makwancinka ka shiga uku,banda haka tayaya kamar Siyaa za ta dubi Mutum irin Abu Zaid ta zayyano sirrin da ita kaɗai ce ta sani a matsayin sirrin auren su na baya,kuma tace wai tana fighting neman soyayyarshi. Zamanta da Yazeed ne ya faɗo mata a rai,ya gamu da ƙalubalen rayuwa kala-kala irin wanda daga ita sai shi ne kawai suka sani kuma ba ta taɓa sha'awar gayawa kowa ba,amma ba ta guje mai ba saboda a baya ya kyautata mata,ya yi jinyar da komai sai dai ayimai,a lokacin bata da mataimaki sai Allah ga yara ƙanana ta na da su,amma haka ta jure,yanzu ga ba shi ya zama labari ba,a wannan abun da Siyaa ta yi ko ita bazata ba da goyon bayan Abu Zaid ya ƙara aurenta ba.

Gaba ɗaya Zainab da ƴaƴanta yini sukayi cikin rashin walwala,Safeera kuwa ta tsinewa Siyaa yafi cikin kwando.Dinner ma kasada tayi sukayi da shi ba don tana sa ran zai sakko ci ba. Dukkan su suna zaune jigum-jigum ya fito,ƙananun kayan da suka fito da baiwar komai da ya bayyana a siffar jikinshi ya yi ado da shi,fuskarshi fresh alamun barcin shi ya yi hankali kwance,baki dukkan su suka saki suna kallonshi,kafin su fara rige-rigen gaishe shi. Abincin ya ci sosai,Zainab da ta kasa cin komai tana kallonshi ƙwallar cikin idonta dayake ƙoƙarin zubowa ta ɗauke,"Allah kar ya kawo wanda zai yi sanadin gushewar tausayi da imani a cikin zuciyata har ya yi bushewar da zan daina jin tausayin na ƙasa da ni" a tunaninta a zuciyarta ta yi maganar batasan a fili tayi ba sai da su Al-hussain suka amsa da "Amin" Abu Zaid dai bai tanka mata ba,sai dai ta ba shi dariya matuƙa,to so take yi dai ya yi ta zama sakaran da Siyaa ta kirashi. Bayan ya goge bakinshi ya ce kowa ya shirya su tafi siyan Birthday gift ɗin Safeera don washe gari yake son tafiya,Zainab na ƙoƙarin bin bayan su ya dakatar da ita da cewa"ina zaki je Ummi? Ki bari idan kin bawa zuciyarki mai imani haƙuri kin ci abinci next time sai mu tafi tare okay" Kasa ɗago kanta ta yi,saboda tasan dalilin da yasa ya faɗamata haka. Zainab ta na ji ta na gani suka barta a gidan,duk da sosai ta yi sha'awar fita tare da su amma don ya nuna mata akwai banbanci mai faɗin gaske tsakanin halayyarshi na baya da na yanzu sai ya yi fuska ya hanata bin su,tunda a kan Yarinyar ta da ta kirashi sakarai take kasa cin meal har da cewa ba shi da imani.

Bayan kowa ya yi wa kanshi mazaunin zama Safeera ta shafa lafiyayyen sit ɗin da take kai tana Murmushin nishaɗi ta saki da fariya, wayarta ta ciro bayan ta tabbatar hankalinshi baya kanta, batasan yana lura da motsin kowannen su ba....

A haukace ta faɗa ɗakinta kuka mai raɗaɗi da ciwo na ƙwace ma ta,dole Abu Zaid ya so ta kamar daa ,bazata iya haƙura da shi ba,"ƙarya ma yake yi wallahi har yanzu yana so na,wallahi Mommy ta cuceni,tun yaushe ya san ita ce tayi mishi asiri?"....

🩸🩸🩸🩸🩸🩸🩸🩸🩸🩸🩸

A washe garin ranar Innar Zara'u ta tafi ƙauye tare da fatan cikar muradanta ɗari bisa ɗari. Kuɗi ma su nauyi Fa'iz yake kashewa Ummee,suturar sawa da duk wa su abubuwan buƙatun ƴa mace.

A tsakanin kwana biyu da tafiyar Inna Zara'u Fa'iz ya fara ɗaukewa Ummee wuta,ranar farko sai da ya wuni bai kira ba,saɓanin daa da sai ya kirata sau goma a rana. Kwanan Innar Zara'u huɗu ta dawo saboda fargabar kar lokacin Birthday ɗin Safeera ya wuce ba tare da ta dawo sunyi aikin da Mallam ya sa su ba. Zahra kamar ta zuba ruwa a ƙasa tasha saboda farin ciki,tun a dare ranar ta fara gadin ranar Birthday ɗin Safeera,ko bata gayyaceta ba sai ta je don cikar muradinta a kan Abu Zaid,fatanta dai Allah Ya sa ta samu gudanar da komai cikin Sa'a.

Gaba ɗaya Sulaiman ya sauyawa Hudayya,magana kaɗan tsawa da faɗa zai biyo baya,gorin da ba ta san shi da shi ba yake mata kullum,ba bu gidan Malaman da ba ta yi zaryar zuwa ba daidai gwargwadon saninta ita da ƙawayenta amma baya cinshi,lamarin ya ƙara tsanani ne tun a tsakanin tafiyar Innar Zara'u da dawowarta,Hudayya bata taɓa shiga tsananin ba tun bayan haɗuwarta da Abu Zaid sai a wannan lokacin,kalaman marigayiya( Aunty) ne ya dawo kanta,bata fatan bikinta ya bita,ba kuma ta fatan rashin nasara a rayuwarta,kuma ta yi alƙawarin ganin bayan Innar Zara'u matsawar ta na raye....ABU ZAID 

By Nafisa Sasaal 

GIDAN ZAINAB

 Manyan shopping bag kowannen su ya shigo da shi.a inda su ka bar Zainab anan suka sameta har ta fara gyangyaɗi. Siyayyar kuɗi ma su nauyin da ya yi wa ƴaƴanta ne yasa taƙarajin son shi da tausayinshi a ranta,tare da yimishi addu'ar samun Mace ta gari. A daren ya shaida mata tafiyarshi.

★Zainab tana zaryar jera Breakfast ta ji Knocking, Al-hussain ne ya tashi ya buɗe. Siyaa ce a tsaye kurmin idanuwanta duk sun faɗa saboda kuka da rashin samun isasshen barci,daƙyar ta danni zuciyarta ƙarfe goma ya yi kafin ta taho gidan. Wajen Zainab da ta ƙame tana yimata kallon mai ya ƙara kawo ki gidana ta nufa. Cikin sanyi murya ta gaisheta kafin ta ɗora da"Aunty Dan Allah ki ba shi haƙuri nakasa controlling ɗin fushi na ne,amma In sha Allah bazan ƙara ba." hannunta Zainab ta kama suka dawo tsakiyar living room. Bayan sun zauna ta ce"Siyaama fushi ba naki ba ne,abinda kikayi jiya kuskure ne babba amma ki bari idan ya ƙara saukowa ki ba shi haƙuri kinji,kiyimishi magiya idan Allah Ya taimake ki nasan zai haƙura" ta ƙarasa faɗa tana matsa hannunta alamun ƙara mata ƙarfin gwiwar samun nasara. Layin Safeera ta kira,sai da ya kusa katsewa ta ɗaga. bata tsaya amsa gaisuwar Safeeran ba ta ce ta kira Uncle ɗin su ya yi Breakfast kafin lokacin tafiyarshi ya yi. Kafin ma Safeera ta fito daga ɗakinta suka ƙarajin wani knocking ɗin.Zainab ce da kanta ta shi ta buɗe don bata expecting wa ni guest a irin wannan lokacin. Maigadin su ne da mukullin Mota a hannun shi,ɗan yamutsa fuska Zainab tayi tana kallon Mukullin hannun na shi da alamar tambaya a kan fuskarta.cikin ladabi ya fara koro mata jawabi"Dama wanda ya zo ya ɗauki Alhaji Ibrahim ne ya dawo da Motar,shi ne ya ce a kawo miki,wai inji Alhaji"aljihun rigar shi ya fara lalubawa da sauri mukullin living room ɗin da Abu Zaid ya bashi ya fito da shi haɗe da miƙa mata. Dole ta shanye mamakinta ta sa hannu ta karɓa haɗe da yimishi godiya kamar yanda ta saba. Jiki a mace Zainab ta zauna kusa da Siyaa, tasan ya yi mata sallama tun daren jiya amma she's upset da tafiyarshi ba tare da sunƙara ganin juna ba,sai take ganin kamar yana yi mata hakane a wasu lokutan dan ba Uwa ɗaya ce ta haife su ba,kamar ya na ɗaukar Maraicinshi daban da nata,kasa jurewa ta yi ta tura mishi gajeren sako duk Siyaa na kallonta tana jiran ƙarin bayanin mukallan menene aka kawo mata haka har ya sanyaya jikinta. Bayan ta tabbatar saƙon ya je sai ta ajjiye wayar tana ƙoƙarin miƙewa,kamo hannunta Siyaa ta yi haɗe da cewa"Aunty menene ya faru" kai ta girgiza kafin ta ce" bakomai Siyaama, Bismillah ko" ta ƙarasa faɗa tana nuna mata abincin da ke jere. Duk yanda Zainab ta so yin jarumtar cin abincin ta share komai a ranta kasawa ta yi,dole ta tureshi gefe,a dai-dai lokacin Safeera ta sauko cikin maƙe muryar da ya zame mata jiki kamar wata ƴar mage ta ce"Mommy Uncle fa bayanan,may be ya wuce tunda ai kunyi sallama last night" ƙwarewa Siyaa ta yi tari mai ƙarfi ya sarketa,ruwa Zainab ta miƙa mata da sauri ta karɓa ta kafa kai. Tarin bai gama sakinta ba ta saki kuka har da majina da wasu surutan da tarin da takeyi ya hana surutan na ta fita balle har su gane mai takeson cewa....

🩸🩸🩸🩸🩸🩸🩸🩸🩸🩸🩸

Sauyin Fa'iz bai zama wani abun damuwa mai girma ba a zuciyar Ummee,saboda kullum ta na gayawa Allah kamar yanda Mammynta take koyar da ita kullum idan sunyi waya,don tunda Yaayanta ya siya mata waya take kiran Auntyn su sha hirar su a ɓoye. A status ɗin Safeera Zahra ta haddace kalar Motar Abu Zaid da Safeeran tayiwa Video haɗe da bayyanawa mabiyanta girman kuɗin da kawunta ya zuba ya siya. Gaba ɗaya rayuwar Safeera ba shi da sirri duk ƙanƙantar abu indai kuɗinshi da ɗan nauyi sai ta yi posting a duk wani platform da take amfani da shi,babu wanda bai san motocin gidan su ba,kalar dukka living room da daƙunan kwanan ƙannenta,na Mahaifiyarta ne kawai takasa ɗauka,amma babu wanda bai san ya ya kalar tsarin gidan su da tsadaddun kayan more rayuwa da suke amfani da shi yake ba. Komai Zahra ta riga ta ayyana yanda zai kasance duk da sau ɗaya ta taɓa zuwa gidan hakan bai hanata haddace tsarin gidan a status ɗin Safeera ba. Duk da ta ga Safeera tayi posting ɗin addu'ar saukar Uncle ɗin ta lafiya bata kawo ya tafi ba kenan,tunaninta ya fi karkata kan yanda Safeera take rawar kai akanshi da ayyana ita ce ta hannun damar shi da gaske ne. Idan ko hakane dole ya kasance a bikin Birthday ɗin ta.

ABU ZAID 

Ranar da Abu Zaid ya sauka ya karanta saƙon Zainab murmushi ya yi haɗe da mayar mata reply ɗin da zai faranta ranta tare da ƙara nanata mata girma matsayinta a cikin rayuwarshi. A cikin kwana da wuni Abu Zaid ya shafe tunanin komai a ranshi,ciki har da Ummee abokiyar faɗar shi,ya cigaba da rayuwarshi as usual.

ZAHRA

Tsaf ta yi kwalliyarta kamar itace Birthday girl,bayan barbaɗe-barbaɗen da ke jakarta har da addu'a Inna Zara'u ta raka ta dashi na samun nasara. A ƙaton filin gidan su Safeera aka jera komai,gaba ɗaya ƙawayenta duk Instagram baddie's ne,hakan ba ƙaramin ƙona ran Mahaifiyarta ya yi ba,sai a lokacin kuma take noticing kuskuren da tayi na barin Safeera na abun da ta ga dama a social media, ta ɗauka duk na iya baki ne. Cikin Sa'a Zahra ta yi dacen samun motar da take da tabbacin shi Safeera take posting a matsayin na Kawunta,sai da ta waiwaiya kowani side ta tabbatar babu hankalin kowa a kanta,sannan ta fara barbaɗa abinda tuntuni yake hannunta a wajen da ta tabbatar zai ɗora ƙafarshi idan zai shiga Motan. A jiyar zuciya ta sauke kafin ta saita nutsuwarta. Ba ta damu da kallon rashin arziƙin da ba ta samu a wajen Safeera ba,don ko abin sha ba ta bata ba,saɓanin ragowar ƙawayenta. Ƴan Matan dake zaune a gefenta ne taji su na hira,kasa kunne ta yi da kyau don gaba ɗaya kiɗan dake tashi mai sanyi ne kuma ba bu hayaniyar da zai hana mutum jin magana." Lary na so mun sami wannan Uncle ɗin na ta da ta dame mu da shi,wallahi ya kwanta min a rai,nasan kuma abune da bazai taɓa faruwa ba,ya ga Macen da zillions Maza ke hauka a kai bai taya ba"dariya su ka kwashe da shi cikin aji suna tafa dogayen yatsun su da farcen kanti ya ƙarawa tsaho,bayan sun tsagaita da dariyar,ɗayar ta bata amsa da"ai ni nasan lokacin da ya bar ƙasar nan,don a safiyar ranar Safeera ta yi posting,shiyasa ban damu kaina ba,if not ai da tuni an wuce wajen" dariya su ka ƙara kwashewa da shi haɗe da dafe bakunan su. Lafiyayyen jakar da Zahra ta zuba kuɗi ta siya har sai da Innar Zara'u tayi mata ciko ne ya faɗi ƙasa,gaba ɗaya sai duniyar ya fara juyamata,idan har ta fuskanci hirar su da kyau Abu Zaid ɗin da'aka tabbatar mu su ta wannan hanyar kaɗai za su iya samun nasara a kan shi ya jima ma ashe da barin ƙasar ba ma gidan ba? posting ɗin Safeera ne ya faɗo ma ta na videon Birthday gift ɗinta da ta ɗora,tabbas idan ba tafiya zai yi ba ai kayan an siye su da wuri,ba a irin wannan lokacin ya kamata ya siya ba matsawar dagaske ba tafiya zai yi ba. Ɗankwalin kanta ta zame rabin ƙwantaccen sumar kanta ya bayyana, wani irin zafin ne ya ke buso mata,sai taji zaman gurin duk ya gundureta,har wani duhu-duhu take gani. Ba ta jira komai ya kammala ba kamar yanda ta yi niyya ta ɗauki hanyar gida cikin hawayen dayaƙi yankewa fuskarta na takaicin maƙudan kuɗin da Innar Zara'u ta tattara wajen samo Malamin da zai mata aiki a kai.

Sai dare Ƙawayen Safeera suka gama tafiya,cikin sangarta ta furta"wayyo wallahi yau barci na musamman zanyi I'm so weary,Mommy kin ga manyan ƙawaye na k..." Ba ta ƙarasa ba Zainab ta sauke mata marin da ya kusa haukata ƙwaƙwalwarta da bai san komai ba sai shirme da shiririta."ba ni wayarki" Zainab ta faɗa tana miƙa mata hannunta....

🩸🩸🩸🩸🩸🩸🩸🩸🩸🩸🩸

Sulaiman ya na ƙoƙarin shiga Mota kiran ƙanin Mahaifin Ummee ya shigo mai, ba tare da damuwar komai ba ya ɗaga bayan sun gaisa ya ce mishi sunanan zuwa don a karɓi kuɗin auren Ummee da su idan sun tsayar da lokacin zuwa ya sanar da su,shi ba sai ya zo nan ba,su na matuƙar godiya da halaccin shi,ba ƙaramin daɗi Sulaiman ya ji ba,maimakon ya koma office kamar yanda ya yi niyya sai ya koma ciki don neman layin Fa'iz ya ji taƙamaimai ranar da suka tsayar don ya sanar da su Baffa. Sulaiman ya kira Fa'iz har sau uku bai ɗaga ba har ya kai office Fa'iz bai biyo baya ba. Sai da lokacin tashi ya yi ya ƙara gwada kiranshi,Bugu ɗaya ya ɗaga a daƙile ya gaishe da Sulaiman ciki-ciki,duk Sulaiman bai damu ba a tunanin shi ko lafiya ne Fa'iz ɗin ba shi da shi,bayan sun gaisa kai tsaye ya sako mishi zancen dayasa ya ke son magana da shi,cikin ɗan hayaniya Fa'iz ya ce" nifa maganar nan yafara damuna gaskiya a yanzu banajin nutsuwar auren Ummee a raina ka bani lokaci zan nemeka idan na yanke shawara" bai jira Sulaiman ya ƙara magana ba ya katse kiran. Wani irin bugu zuciyar Sulaiman yakeyi,hannunshi na rawa ya ƙara danna kiran layin Fa'iz sai dai har ya kashe layin. Mai zai cewa su Baffan Ummee? ya ya Ummee zataji a ranta?,gaba ɗaya sai ya fara ganin jiri,bai ƙara taku ɗaya ba ya zube haɗe da dafe kanshi. Da sauri Co-workers ɗin shi suka ta ru a kanshi ciki har da Zainab,ba su tsaya ɓata lokaci ba,Zainab tasa aka sa mata shi Mota mutum biyu suka zauna a baya tare da shi. Damuwa itace babbar matsalar dake neman kai Sulaiman ƙasa,Zainab ce a tare da shi,ganin yamma ya yi sosai duhun magrib na Kunno kai ya sa ta kira layin gateman saboda har lokacin bata mayarwa da Safeera wayarta ba,su dama su Al-hussain ba su da waya mai sim Card dukkan su da Kids tablet mara sim card su ke amfani. Sulaiman da idanuwanshi ke lumshe yana sauraren Muryar gateman ɗin Zainab dake sarari kuma a yi muryarshi ya tabbatar da ƙuruciyarshi da kamalarshi, saƙe-saƙe kala-kala ne yake ta zuwar mai kafin ya yanke hukuncin tuntuɓarta.yana cikin tunani ya tsinci maganarta" Mr Sulaiman ya kamata a sanar da gida,Ni zan wuce saboda Magrib ya kunno kai" da Muryar da baya fita da kyau ya ce"inason muyi magana Mrs Ɗalhatu idan ba damuwa,"kai ta ɗaga mai alamun go-ahead "idan zaki amince ina son mu yi magana da gateman ɗinki, idan ya amince zan zurfafa bincike a kanshi,idan an dace zan bashi jari mai kauri idan har zai ya auri ƙanwata ya riƙemin ita da amana a birni" ido Zainab ta zaro kafin ta ce"gateman kuma Sulaiman tayaya? Ba wai na raina maigadi ba ne amma tayaya yarinyar da ta taso cikin wadatar rayuwa zata so auren Maigadi kana ganin bazaka shiga haƙƙinta ba, kuma a yanayin da na karanceta bazata so mutum mara arziƙin da zai amsa sunan Maigadi ba" murmushi mai ciwon hukuncin da ya ke shirin yankewa Ummee ya saki sannan ya ce"idan aurenta ya suɓuce a wannan lokacin ƙauye zasu mayar da ita,kuma a kwai ƴan uwanta ma su sonta dayawa a can,bana son ta yi rayuwar ƙauye,idan kuma inaso ta samu Miji a birni ta yi aure dole sai dai ta auri talaka shi zai sa su barta ta yi rayuwar farin cikin da nake mata fataa,amma idan na dage sai mai wadata irin na za ta aura wallahi ba za su bari ta zauna lafiya ba,kuma ita amanar Innata ce Zainab. Ba Zahra nake nufi ba,wannan Ummee ce, bazata ƙi shi ba,ko da sana'arshi bai kai haka daraja a idon duniya ba....✍🏻31

Kai Zainab ta girgiza, al'ajabin kalaman Sulaiman na cika zuciyarta menene asalin mafarin matsalar ahalinshi da har ya yi zafin da wata za ta yi wa wata asirin rashin zaman lafiya idan ta auri mai arziƙi wani irin zuri'a ne wannan? Kenan sai dai ta dawwama a talauci da ƙangin rayuwa shine farin ciki da kwanciyar hankalin su,ta ya ya to na su rayuwar zai cigaba tunda basason cigaban na wani?kasa riƙe tarin tambayoyin da ke kai kawo a cikin zuciyarta ta yi ta tambayeshi"menene asalin mafarin wannan mummunan tsanar haka bayan duk tushen ku ɗaya" kai Sulaiman ya sunkuyar ranar farkon zuwan Hudayya gidanshi na faɗo mai,ita ta rusa komai,don da ba dan ita ba da yanzu yana tare da Maryam,da ba dan makircinta ba da yanzu Innar Zara'u tana ƙauye duk nacinta ragowar ƴaƴanta baza su barta ta dawo inda yake da zama ba,amma Hudayya ta rusa komai ta farfaɗo da ƙiyayyar da ya jima da mutuwa tun zamanin yarantar su,cikin shaƙaƙƙiyar murya da kuka ke shirin sarƙewa ya bata labarin zuwan Hudayya da abubuwan da suka faru a bayan nan a taƙaice. Hawaye Zainab ta share kafin ta miƙe zuwa Sallar Magriba don har wa su Masjid ɗin sun idar. Allah ne Yake karɓar Sallan bayinsa ya kuma yi musu afuwa idan ya so,da Zainab sai ta ce Sallar Magribarta sam ba karɓaɓɓe ba ne, tsabar tunani har ta miƙe zata cikasa ra'akah na huɗu maimakon uku,"wai shin haka ma su Suna Hudayya su ke,ko ko wasun su ne a haka, Sunan Hudayya da fuskarta abune da ba zai taɓa gogewa zuciya da ƙwaƙwalwar Zainab ba,ba ma ita kaɗai ba har da Abu Zaid,ita ce silar komai,ita ce ta wargaza zumuntar da ya ginu na tsahon shekaru duk da tarin ma su adawa da hakan Mahaifin su bai bari komai ya yi tasirin da zai wargaza zumunci su shi da Zayyad ba sai ta silar Hudayya. Ba ta son yanke hukunci a kan Ummee da sai ta ce zata naimawa Abu Zaid aurenta amma ta riga ta yi alƙawarin zubawa Abu Zaid ɗin ido har sai ya fito da Matar aure da kanshi,don gaba ɗaya ta lura Matan yanzu kwaɗayi da buri ya yi mu su yawa, tsoro ma su ke bata,gara idan ya samo da kanshi komai zai faru ba zai tuhumeta ba,sai dai ya tuhumi kanshi. Bayan Sulaiman ya lallaɓa ya yi sallah a zaune ya kira Hudayya da tun yana Sallah kiranta yake ta shigowa. Salati da ihu ta kurma kafin ta ce ga su nan zuwa yanzu.

***************************

Tun bayan Birthday ɗin Safeera komai ya kwaɓe tsakanin Zahra da Innarta,don acewarta sokoncin Zahra ne ya ja suka rasa damar su. Da yake dama ba kunya ne da ita ba,gaba ɗaya sai ta tattara lamarin Innar Zara'un ta watsar ko shiga gaisheta ba ta yi sai ta ga dama. Duk da wannan tarin wulaƙancin da Safeera ta yi mata ba ta goge numbern ta ba kuma ba ta daina kallon Status ɗinta ba a wasu lokutan har comment take yi idan Safeera ta yi posting. A kiɗime Hudayya ta shiga daƙin Zahra da ke faman latse-latsen waya,bata bi ta kan irin kallon rainin da Zahran take bin ta da shi ba tace taje ta gayawa Innar Zara'u da Ummee su shirya za su tafi Asibiti Sulaiman ba lafiya. Wannan dalilin ne ya ƙara dai-daita tsakanin su da Innar Zara'u. Da sauri Ummee ta ɗauko hijjabinta amma ƙememe Innar Zara'u ta ce ba bu inda zata je,idan ta bi su uban waye zai tsare mata ɗakinta batare da ma su aiki sun ɓalla sunyi mata sata ba,daga Hudayya har Zahra sun san sharri ne da makircin son hana Ummee zuwa amma ba su tanka ba har suka bar harabar gidan. Kuka Ummee ta fashe da shi,gaba ɗaya ranta ba daɗi,tarasa wani irin ƙiyayya Innar Zara'u takeyi mata....

*************************

Tun bayan rabuwar Siyaa da Muhammad bai samu natsuwa da kwanciyar hankali ba,har sai da ya samu gamsasshen bayanin ainihin alaƙar Abu Zaid da Siyaa,ya na son Matarshi don har lokacin bai daina jin son ta a ranshi ba,duk da sukarta da Zayad yakeyi kullum,dafarko ya nemi biyo ta Nigeria Zayad ya takamai birki,mai zai sa ya biyo Macen da ta guji tsohon Mijinta(Abu Zaid)saboda talauci da lalura,kuma ace tsabar rashin hankali ta kasa dawowa ta ga ɗanta tsahon watanni sai dai ta kira a waya jefi-jefi idan ta ga dama,duk dan saboda Soyayyar abinda bazai ƙara dawowa gareta ba,don Zayad yaƙini yake da shi na Abu Zaid ba zai iya ƙara zaman aure da Safiyya ba,don ya tattauna da shi a sirrince bisa litastawar Muhammad,shawarar zuba mata ido Zayad ya bawa Muhammad idan ta gama wahalar da kanta zata nemi shi su komawa auren su.

**********************

Zaman jiran ƴan uwan Sulaiman Zainab ta zauna yi,haɗe da lallashin Sulaiman dayake kuka yana zayyano ma ta tsananin damuwar da suka taru su ka danƙare mai a zuciya tsayin lokaci, alƙawarin samun mafita ta yi mai amma bata gamsu da hukuncin da ya yanke na aurawa Ummee mai gadi ba,saboda yanzu mutane ba abun yarda ba ne,dayawan Mutane baka ga ne macuta ne sai abu ya haɗa ka da su, knocking ɗin da akayi ne ya katse hirar ta su. Zainab ƙara gyara zaman mayafinta kanta yi sannan ta miƙe tsaye da jakarta a hannu, Izinin shigowa ta ba su. A kwai wadataccen haske a ɗakin da zai ba wa kowannen su damar ganin fuskar ɗan uwanshi. Zahra ce a gaba sai Hudayya sannan Innar Zara'u. Wa ni irin bugu zuciyar Hudayya ya yi irin wanda bata taɓa ji ya na yi ba kaf tsayin rayuwarta, lokacin da Idanuwan Zainab suka yiwa fuskarta kallon bazata,ba ta sauya ba tananan a waccan Zainab ɗin da ta sani sai dai kyawu da tsantsar hutun ya haɗu ya lulluɓe yawan shekarunta don baza'ace ta haifi kamar Safeera ba. A tunaninta ta yi ƙiba da gogewar rayuwar da fuskarta zai ɓacewa Zainab don haka tayi jarumtar gaisheta kamar yanda Zahra da Innar Zara'u sukayi,sai dai kamar Zainab ɗin bata jita ba don haka tayi fuska tana sunkuyar da kanta ƙasa don kar su ƙara haɗa ido.

Tsabar zafin da zuciyar Zainab ya ɗauka ko gani batayi da kyau,anya Hudayya tana son rahamar Ubangiji kuwa? wani irin mutum ce ita mai zuciyar butulci.mai zai sa ta kasa gane fuskar daya tarwatsa ahalinta,ko da zamani ya canza tsokoki sun cike duk wani gurbin ƙashi na jikin Hudayya bazata kasa ganeta ba,kai a yanda takeji a ranta ko da makancewa ta yi wallahi Hudayya ta zo kusa da ita sai zuciyarta ya canza bugu balle ta ganta ido-ido. sai da Zainab ta daɗe a zaune a cikin Mota kafin ta ɗauki hanyar gida. Yanayinta yasa kaf yaran shiga taitayin su kowa ya nemi makwanci duk da tambayar Yaya mai jikin da suke son yimata. Kasa cin komai ta yi wanka ma saboda tasan bazata ji daɗin jikinta ba ne yasa ta yi. To wai Hudayya kwangilar tarwatsa zuri'ar mutane ta karɓo a wajen sheɗanun bokayen da kaka da kakaninta suke bi tsayin shekaru don ɗauke hankali haɗe da mantar da kowa tunanin Mahaifiyarta( Aunty) don ta fita daga zuri'ar su, ko ko a'a ita nata kalar shaiɗancin ne a haka? ta rasa wannene a ciki,ta tarwatsa na su,ta tarwatsa na Taufiq( bata samu nasarar raba auren su ba,amma ta samu nasarar jefa rashin yarda a zuciyar matarshi) gashi tana kan tarwatsa na Sulaiman. Tunanin yanda za ta warware matsalar Sulaiman na auren Ummee da Maigadi ta zauna yi, saboda shi ne yafi damunta sama da kasancewar Hudayya a tare da Sulaiman don bazata iya sashi ko kawomishi labarin ainihin wacece Hudayya ba saboda bazai yarda ba balle har ya saketa,a yanda ma ta lura kamar tsoron su yakeji ita da Step Mom ɗin shi,matsalar Ummee ya kamata ta fara warware wa,Video call ɗin Abu Zaid ne ya shigo mata,dasauri ta rarumi wayar don ba kasafai yake kiranta a irin wannan lokacin ba,ba ma iya wannan lokacin ba yakan share kwanaki bai kirata ba,sai dai ita ta kira shi. Ya na zaune, lumsassun fararen idanuwanshi da ta sani sun ɗan yi jaa, da fuskar damuwar da ya hana zuciyarta sukuni ta fara gaishe shi kafin ta tambayeshi mai ya sameshi haka har idonshi ya canza,a hankali ya ce"Headache,menene na ki matsalan?" Ajiyar zuciyar ta sauke kafin ta ce"maganganun su na da yaw.." katse ta ya yi da cewa"uhhm injinki Ummi" ta gane ta faɗi matsalarta yake nufi, a taiƙaice yanda maganganunta ba za su dameshi ba ta ba shi labari,har da na haɗuwar su da Hudayya da kuma hukuncin da Sulaiman ɗin ya yanke ita kuma tana ganin kamar hakan bai da ce ba za'a shiga haƙƙin yarinyar. Idanuwanshi da suka ƙara kaɗawa ya lumshe kamar baya kallonta kamar kuma ba zai ce komai ba,sai da ya ɗan ja lokaci sannan ya ce"ashe kin daina nemar min Matar aure ban sani ba" tsabar ruɗewa Zainab ta kasa yarda da yanda zuciyarta ta fassara ma ta kalamanshi,don haka ta ce "Yaaya dan Allah bangane ba" murmushi daya motsa kyawawan laɓɓanshi ma su karɓar hutu ba ƙaƙƙautawa ya yi sannan ya ce"maiyasa bazaki nemawa marayan Yayanki aurenta ba?" Kuka da dariya ne suka zowa Zainab a lokacin ɗaya" don Allah Yaaya ka ƙara maimaitawa naji,kamar kunne na ya fara samu matsala"dif ya katse kiran....✍🏻Abu Zaid 

Hudayya kasa zama ta yi dakyau, saboda har lokacin zuciyarta bai daina bugu ba,"menene ya ke shirin faruwa da ita,ta ya ya Sulaiman yasan Aunty Zainab? Tun yaushe kuma su ke tare ba ta sani ba?" Gumin da ya tsatstsafo ma ta a forehead ta share,haɗe da shafa fuskarta da take jinshi kamar ba na ta ba,"Hudayya lafiyarki ƙalau kuwa?" Innar Zara'u da ta kasayin shiru ta tambaya,da sauri ta girgiza kai alamun bakomai,taɓe baki Innar Zara'u ta yi kafin ta ce"yo to gani na yi ko wanda muka zo wajenshi ba ki yiwa sannu ba,gaba ɗaya ma kamar a hargitse kike kamar wacce ta so tarar da gawar majinyacin da ta zo dubawa"tana jin Innar Zara'u ta faɗi haka ta tattaro dukkanin nutsuwarta saboda ta lura wani makircin take son haɗa mata. Ƙiri-ƙiri Innar Zara'u ta hana Hudayya kwana a wajen Sulaiman,dole haka ta haƙura ta bi Zahra su ka koma gida da tarin damuwar da ke ƙoƙarin gusar da dukkanin nutsuwarta. 

Bayan sun isa gida ba kalar saƙar da batayi ta kwance ba,har shawarar guduwa ta yi,sai dai ta gudu ta je ina?bata taɓa tara komai na kanta ba balle ta ce zata gudu ta kafa business ɗin kanta da shi, kullum a gidan Malamai da siyan tsadaddun suturar sawar da matsayinta bai kai ba take,komai sai dai ta tambayi Sulaiman jiki na rawa ya ɗauko ya bata. A dare ranar sam Hudayya ba ta runtsa ba,sai gabannin Asubahi shima a firgice ta farka wai ga Zainab ta biyota da wuƙa zata kasheta.

★ƙaryar ciwo ta kwanta gudun ma kar ta koma Asibitin su ƙara haɗuwa da Zainab,Allah ma Ya so ta Innar Zara'u ta liƙe ita ce zata kwana da yanzu fargabarta ya fi haka,don tsabar fargaba may be jininta ya yi hawar da sai an bata gado itama.

Fuska a yamutse Zahra ta ce Ummee ta je tashirya tunda Hudayya ba ta da lafiya su tafi tare.

*******************************

Kukan farin ciki Zainab ta zauna yi kamar Safeerar ta ce ta samu Mijin aure irin Abu Zaid. Ta yi sujuda kuma ta godewa Ubangijin da Ya tanƙwara zuciyar ɗan uwanta har ya furta da son auren da bakin shi, sau babu adadi. Sai dai fargabar yanda za ta ɓullowa lamarin ba tare da kowa ya ankara ba ne ya shigeta,ta sani idan har Hudayya na cikin zuri'ar sulaiman bazata bari ƙanwarshi ta auri Namijin da ta yiwa son mutuwa ba,ko da kuwa zatayi yawo tsirara,saboda ta jima da sanin zuciyar Hudayya ba bu ɗigon imani a ciki. A wani ɓangaren kuma ga Siyaa da kullum take mata nacin da ba bu gajiyawa balle nuna ƙosawa kullum tana gidan matsawar ba bu Makaranta,duk hantara da rashin kunyar da Safeera takeyi mata bata taɓa nuna damuwarta ba,ka na ganin lamarinta kasan Allah ne Ya jarabbaceta da abinda ta aikata a shekarun baya. Gaba ɗaya daren sallan da roƙon samun mafita Zainab ta kwana yi a wajen Ubangijin da Ya matsi bakin Abu Zaid har ya furta son auren da kanshi.

★kamar an buɗewa Zainab ƙwaƙwalwarta a kan yanda zata tsara komai,har da yanda za su gwada Ummeen don tabbatar da nagartarta gudun zaɓen tumun daren Macen aure mai fuska biyu. A waya ta kira Abu Zaid amma bai ɗaga ba, Voice note ta tura mai guntu guntu saboda tasan bayason mai tsaho,bayani ta yi mai cikin hikimar da zai fuskanceta ba tare da ƙosawa ba har ta samu ya bata haɗin kai. Bayan sunyi Breakfast ta ce su Safeera su shirya zuwa duba Sulaiman tunda Weekend ne ba bu Makaranta. Su na ƙoƙarin fita Siyaa ta yi knocking, sha'awar bin su ta nuna,Zainab ta ce ta taho su tafi duk da uban hararar da Safeera ta ke aika mata ta gefen ido. Har sun zauna Zainab ta lalubi jakarta ta ji babu waya,ta so aiken Safeera ta ɗauko mata amma sai ta tuna saƙon da ta tura kar Safeera danna wayar ta gani,don a kan saƙon wayar take. Wani irin dariya Zainab ta saki ganin reply ɗin "Okay"da Abu Zaid ya turo mata.( Me Zainab ta shiryawa Ummee? Ta ya ya kuma za'ayi auren da su Innar Zara'u da Hudayya za su kasa kamo bakin zaren shi? Mai zai faru idan Hudayya ta gano Namiji da ta yi so na fitar hayyaci ne zai auri yarinyar da ta tsana sama da komai? Ashe tsanar Ummee da ta yi tun farko ya na da tushe?)

******************************

Cikin baƙin Abayar da ba sabo bane kuma ba bu wani ƙyalƙyali a jiki Ummee ta shirya,da yake ɓaki ne sai ya fito da kyakkyawar fuskarta da kyau,cikin haniya da hassadar dake neman cinye zuciyar Zahra ta ce"ke fa muguwar jaka ce,ta ya ya zaki sa tsohon kaya ki bi ni Asibiti da shi, ga mu matsiyata ko? Ji wa ta fuska Dan Allah kamar wani karas ɗin daya fara lalacewa a yamushe sai ka ce wata tsohuwa,ke kam narasa maiyasa baki da kyawun gani,ga rashin iya dressing,maza dallacan ki je ki chanza kafin na tafi na barki,wawiya kawai" harararta Ummee ta yi kafin ta juya don tasan ƙaramin aikin ta ne ta tafi ta barta,wallahi banda tana tsoron Innar Zara'u da sai ta zage Zahran tas. A cikin Sababbin Abayar da Fa'iz ya ke siyomata ta ɗauki blue ta saka baƙaramin kyau ya yi mata ba. Zahra ta na ganinta ta fara kumfar baki kamar zata datse harshenta, tsabar hassada kwalla har kwanciya ya yi a ƙasan idonta" wallahi Ummee ba ki da kamun kai Abayar da saurayin ya siyo miki mai araha za ki sa ki je shi Asibiti da shi? salon ya gani a jikinki ya ce baki da sutura? To wallahi bazaki bi ni da shi ba,banza ƴar ƙauye kawai" tunda Ummee na son zuwa duba Yaayan na ta bata damu ba da sauri ta juya ta ƙara saka wani Brown da Sulaiman ya siya mata,wannan sai ya fi kowanne yi mata kyau saboda kalarshi yafi dacewa da kalar hasken fatarta. Kamar Iska haka Zahra ta bar living room ɗin Ummee na binta a baya da kaya niƙi-niƙi. Kayan da suka yi mata yawa a hannu ne yasa mayafin kanta ɗan zamewa baya, kwantaccen sumar kan da kowannen su yake da shi ya ɗan bayyana. Driver fuska a haɗe ya buɗewa Zahra ƙofa,amma ya na hango Ummee ya nufeta da hanzari cikin maganarshi da baya fita a hankali ya ce"Masha Allahu Hajiya ƙarama,Allah dai ya nuna mana aurennan amma Alhaji Fa'iz ya yi dace ƙwarai ya yi dace" ƙwarai ya yi dace Drivern ya yi ta maimatawa har ya zuba kayan daya karɓa a hannun Ummee a mota bai daina faɗin "ƙwarai ya yi da ce" ba. Kuka Zahra ta sa a hankali yanda ba bu mai jinta zuciyarta kamar ana hura wuta( shi mahassadi ya na ɓakin ya ji yabonka a bakin wani ko da wanin ya kasance hadimi dayake ci a karkashin inuwarshi) saura kaɗan ta datse hannun Ummee da ke dafe da ƙofar side ɗin da take zaune, Ummee bata kulata ba,ita dai burinta taga halin da Yaayan ya ke ciki.

********************************

 Zainab ce tafara fitowa, su Al-hussain da Safeera na ƙoƙarin fitowa su ma, Motar su Zahra ta yi parking. Da hanzari Zahra da tsabar hassada har zafi Motar yake yi mata ta fito. Cikin iyayin na fiki komai Siyaa da Safeera su ke kallonta lokacin da take rawar jikin gaishe da Zainab tare da bawa su Safeera hannu alamun gaisuwa. Saukowar Ummee ne ya ja hankalin Safeera,har Siyaa da ke ɗan shafa siririn dogon hancinta. Baiwar Allah bata kalle su ba tunda dama bata sansu ba,abincin da suka taho da dashi take ƙoƙarin fitowa da shi batare ta kalli ko da gefen su ba,kuma dama can ita bata iya shishigi ba musamman a wajen ma su kuɗi. Da yake driver shi ya kawo su Hudayya jiya ya san ɗakin sai ya ce Ummee ta taho ya kaita. Har ta juya Zainab da ke ƙare mata kallo tana wani irin murmushin jindaɗi da ƙwarin gwiwar Allah Ya sa itace Ummeen Abu Zaidunta ta ce"amm na ce ba? ke ce Ummee Sistern Mr Sulaiman?" Ba bu wanda bai kalli kyakkyawan fuskar Ummee da ba bu ɗigon powder balle kwalliya mai nauyi ba a cikin su har da Zahra da kukan hassada ke neman taho mata. Ummee Zainab kawai ta kalla a cikin su, cikin murmushin da ya bugar da zuciyar Siyaa har take addu'ar Allah kar ya haɗa duk ƙanƙantar alaƙar da zai sa Ummee ta zo gidan Aunty Zainab har tsautsayi ya sa Abu Zaid ya ganta wata rana ya ji wani abu a kanta,Ummee ta gyaɗawa Zainab kai kafin ta gaisheta tana ɗan sukuyar da kanta,tsabar daɗi Zainab kasa riƙe dariyar ta yi,sai bayan ta ɗan dara da kyau sannan ta ce" ashe haka Ummeen Mr Sulaiman take kamar balarabiya Saudiya, Masha Allah, ko ƴar can ce ne bamu da labari( ta faɗa da sigar tsokana)" da sauri Zahra ta amshe da"a'a ba su da wani haɗi da labarawa,asalinta ma ƙauyen jigawa ne" mamaki da al'ajabin Zahra ne ya kama Zainab banda Siyaa da Safeera don sunji daɗin yanda Zahra ta yarfa Ummeen da ko kallon su batayi ba balle ta gaishe su( duk da a shekaru ma Ummeen ta girmewa Safeera). Murmushi Ummee ta yi saboda ita ba wani abun ba ne a wajenta mutum da asalinshi ai bazai guje mai ba, tunda Allah Yasa ma tana da asalin da za'ayi mata gori da shi.

Gaba ɗaya zumuɗin biyo Zainab sai fice daga ran dukkan su,amma ban da su Al-hussain. Kyara da zagin duk motsin Ummee Innar Zara'u take ta yi,ƙarshe ma ta ce ta tashi Driver ya mayar da ita gida tun dama ance jikin Hudayya ba daɗi. Ita dai Zainab mamaki da al'ajabin su Innar Zara'un ne yaƙara kamata. Sim-sim Ummee ta fice daga ɗakin A mota tasha kukan da ya sa mata ciwon kai,ita ta ƙaguma Fa'iz ya turo Iyayensa a ɗaura mata aure ta bar gidan ta huta.

******************************

Bayan sun samu Innar Zara'u da su Safeera sun fita,Zainab ta dubi Sulaiman da cewa"na yi tunanin mai zurfi jiya,kuma da ganin danayiwa Ummee yau ya sa hankalina kwanciya da lamarinta, don haka na yanke hukuncin ziyartar Iyayenmu domin nemawa Yaayana aurenta",sanin matsayin Yaayan Zainab abu ne bayyanan ne a wajen Sulaiman da ragowar ma'aikatan su shiyasa yanayin yanda ake mutuntata daban yake da na sauran, jikin Sulaiman ba ƙarfi amma haka ya sauko ƙasa ya zube akan gwiwoyinsa yana yi mata godiya, a taƙaice Zainab ta sanar da shi abinda ta tsara har akan Ummee bata ɓoyewa mi shi komai ba,dasauri Sulaiman ya ƙara saukowa tsabar ruɗewa a wannan karon har hannayenta ya kamo cikin kuka kamar ƙaramin yaro ya ke furta" Nagode,Nagode Zainab Allah Ya sa kifi haka,ko mai za a gwada Ummee da shi nasan bazata bani kunya ba Nagode" kamar da ga sama sukaji an buɗe ƙofar....✍🏻

Fever ne ya lulluɓe Ummee,a wasu lokutan idan damuwa ya yi  mata yawa, sai ta ji kamar ta gudu ƙauye ba tare da jiran umarnin Yaayan na ta ba,wa su lokutan kuma tunanin rayuwar yarintarta da Mahaifiyarta da ƙasa ya jima da lulluɓewa idanuwata sai ya yi ta dawo mata,ta sani ita marainiya ce gaba da bayanta,shiyasa komai take nutsuwa ta fahimceshi dakyau,ba ta zafafawa rayuwarta a kan komai,ta yarda da ƙaddararta ta kuma yi imani da hukuncin Ubangiji a kanta,daƙyar barcin wahala ya ɗauketa ba tare da ta shiga wajen Hudayya ba,saboda tasan gwasaleta zatayi da zagin da zai ƙara mata wani zazzaɓin akan na da.

************************************

Innar Zara'u ce ta buɗe ƙofar cikin takaici da  muzuran rashin jin ainihin abinda da suke tattaunawa akai duk da taji maganganun su ƙasa-ƙasa ta ƙarasa shigowa,ƙarin takaicinta ganin Sulaiman zauna a kan Prayer mat ɗin dake gefen Zainab,don yanajin an murɗa handle ya yi hanzarin sulalewa ya zauna, tabbacin kenan zarginta ya tabbata tattaunawar sirri sukayi. Da sigar dabara da kuma wayon da ta ke tunanin ta na da shi ta ce" Hajiya Zainab jiya munata so muyi miki godiyar hidimar da kikayiwa Sulaimanu amma ba ki samu damar tsayawa ba,sai bayan tafiyarki Zara'u Auta ta take cemin ai ke ce Mahaifiyar Safiyya(Safeera) ƙawarta da ta taɓa bani labarin Ɗan uwanki ya nu na yana sonta,wallahi bansan ki ba,amma tun a kan yanayin tarbiyyar Safiyya na ji hankalina ya kwanta da  zuri'ar ku,sai dai kuma bayannan na ji shiru ba mu ƙara ji daga gare ku ba,na ce Allah Ya sa ba wani shirme Zara'un ta yi ba,kinsan yaran zamani sai a hankali"Ta ƙarasa faɗa idanuwanta a bushe da rashin imanin da ta horar da zuciyarta da shi. Tsananin mamaki da tsoron Tsohuwar ne ya kama Zainab,da shekarunta ta ke ƙarya mai nauyi irin wannan. Da batasan waye Abu Zaid ba da sai ta ce Safeera ce ta haɗa su a ɓoye ba tare da saninta ba,daƙyar Zainab ta yi jarumtar furta,"anya Ni Zainab ɗin ce kuwa,don Ɗan uwana sau ɗaya ya taɓa zuwa ƙasar nan bayan barinshi ƙasar tsayin shekaru,kuma dangin mu tuni sukayi mai Matar aure" ta ƙasan ido Innar Zara'u take watsawa Zainab mugun kallo,daƙyar ta taushi zuciyarta da ke neman tarwatsewa saboda baƙin ciki ta ce"Allah Ya sanya alkhairi, ai ba komai kinsan shi aure nufine Na Allah,idan lokacin ya yi dai to a sanarwa Sulaimanu ya gayamana mu zo taya murna" da murmushi Zainab ta ce"In Sha Allahu" da zafin da take neman saukewa a kan Sulaiman ta ce"kai kuma fa? ka wani sauko ƙasa ka zauna,ko har tattaunawa ta ku tayi daɗin da zaka manta da lafiyarka iyye?" Shi dai Sulaiman bai ji haushinta ba duk da salon maganarta ta akwai dizgi a ciki amma dasauƙi a wajenshi tunda ba ta ji abinda suka tattauna a kai ba,ya san kuma haushin jin Zahra bazata samu shiga ba,da kuma tattaunawar da bata samu ji ba ne ya haɗe mata.

Safeera gwammacewa ta yi su yi ta hira da Zahra a maimakon dai suyi da Siyaa,gaba ɗaya zaman wajen sai ya gundiri Siyaa. A wannan hirar Zahra da Safeera suka ƙara jonewa,tana son Zahra bisa wa su dalilai ciki har da yanda take samun Zahran na yin duk wani abu da takeso shiyasa take son Mommynta ta amince Uncle Ibrahim ya aureta sai abinda suka ce zatayi kuma zata yi mishi biyayya tunda tana son shi( a nata ganin) kuma sannan Zahra bata cika kyau ba,saɓanin Siyaa, gani takeyi Siyaa kyakkyawa ce ƙwace Soyayyar su zatayi daga wajen Abu Zaid har ya manta da su  gaba ɗaya ya daina kashe mu su kuɗi kamar daa,haka kuma take hasashe a kan duk wata Macen da zai aura, tafi son ya auri mummuna kuma wacce zuri'ar su bai kai na su kuɗi ba,yanda za su fi jin daɗin juyata,wannan shine buri da kuma hasashen Safeera( haka wa su dangin mijin su ke).

Jaka Zainab ta rataya kafin ta miƙawa Sulaiman wayarta"sakamin digit ɗin Ex-wife(Maryam)ɗinka inason zuwa Dabo( Kano) daga nan mu wuce Town ɗin su Sirikata" murmushi Sulaiman ya yi hannushi na rawa ya ƙarbi wayar. Gaba ɗaya kan Innar Zara'u sai ya kulle ko maimaita Ex-wife,digit da sauran da Zainab ɗin ta faɗa ba za ta iya ba,balle ta maimatawa Zara'u ta fassaramata,kuma bata isa tayi ƙorafin sunyi turanci don su yi wani sirrin a gabanta ba,Hausa ce aka sirka da turanci, kuma idan da sabo ya ci ace ta saba don ko Zara'unta bata magana sai ta sirka da turanci,duk da haka kasa ɗaurewa ta yi tace"ohh ku dai sam bakwa son magana da harshe ɗaya, Mutum ma baya fuskantar inda ku ka dosa gaba ɗaya" murmushin da ya bayyana dukka haƙora Zainab ta yi sannan ta ce"a hankali kema zaki fara fuskanta Inna,Ni zan wuce Allah Ya ƙara sauƙi Mr Sulaiman" kuka ne kawai Innar Zara'u bata fasa ba tsabar takaici.

A ware Zainab ta samu Siyaa sai su Al-hussain dake ɗan tayata hira jefi-jefi,amma Safeera da Zahra sun ware gefen sai cika cikin junan su,su ke yi da ƙarya,don rabi da ƙwatar hirar ta su akan ƙarairayine marasa tushe.

************************************

A daren ranar Zainab ta shirya komai,bayan tattaunawar su da Maryam. Ɗari bisa ɗari Maryam ta ba da goyon bayanta haɗe da taya Ummee murna.

★Bayan sunyi Breakfast Safeera ta kaita airport batare da sanin taƙamaimai ina Mommyn na ta zataje ba,ta dai ce mata Kano.

Kyawawan dangin Ummee sun yi wa Maryam da Zainab tarbar mutunci duk da sunje ne akan hanya ne ya biyo da su suka ƙaraso a gaisa,gaba ɗaya kowa sai ya shiga jimamin rashin kirkin Hudayya da Innar Zara'u ma su tsine mu su nayi ma su tsayawa kuma a iya zagi na yi, tsaraba mai yawa Zainab ta siya akan hanya suka raba mu su a matsayin kyautar da Maryam ta kawo,bayan sun hutu suka fara haramar tafiya saboda Zainab da zata wuce chika(Zaria asalin tushe Mahaifiyar Abu Zaid) washe gari kuma ta wuce Lere(tushen Mahaifin su).Ƙanin Sulaiman da suke uwa ɗaya Uba ɗaya,da kuma Yayan Ummee da suke Uwa ɗaya Uba ɗaya Zainab da Maryam suka nemi keɓe da su,tunda Matasan magidanta ne ma su sauƙin fahimtar rayuwa ba kamar tsofaffin Iyayen su ba,. Fararan haƙoran su da yake a tsaftace suka washe bayan sauraren bayanin Zainab,tausayin Sulaiman da Ummee sai ya kama su,dama kuma kowa yana zargin asiri Innar Zara'u ta ke yiwa Sulaiman na Hudayya ne dai ba su sani ba, don har gori ake yiwa manyan ƴaƴan Innar Zara'u,ko ƙauye batason Sulaiman ɗin ya dinga zuwa gudun tonuwar asirinta. Zainab ta basu adireshin ainihin tushen su idan buƙatar bincike ya taso,kuma Iyayen su za su kai kuɗin auren Ummee a maimakon Fa'iz baza'a canza ranar komai ba idan har Iyayen su sun amince.

Bayan tafiyar su Zainab an samu musayar yawu a tsakanin tsofaffin wa su sun nuna amincewar su kuma sun nuna akasin haka,sai dai bayyanar adireshi, da ba wa kowa damar zuwa ya yi bincike kamar yanda addini da al'ada ya tanada  yasa ƙura ta lafa,har suka dai-daita a tsakanin su,su ka yiwa Ummee fatan Alkhairi da kuma yiwa Sulaiman addu'ar tsari daga sharrin Innar Zara'u,kamar yanda sukayi magana a rumfar da babu kowa sai isu-isu haka suka binne maganar batare da ko Matan sun sani ba,gudun yaɗuwar zancen wani matsalar ya kuma Kunno kai,a tsakanin su suka yanke shawarar ƙarshen sati wa su,su tafi Lere,wa su kuma su tafi Chika don gudanar da binciken asalin su Zainab ɗin kafin a yarje mu su kawo kuɗin Aure.

Zainab ta samu sauye-sauye da tarin nadama a fuskokin dukkan dangin Zainab ( Mahaifiyar Abu Zaid) kamar za su goyata sun so su hanata tafiya har sai ta yi kwana biyu, sai da ta lallashe su tare da  alƙawarin nan ba da jimawa zata kawo mu su Ibrahim da Safiyya su gan su don maganar auren Ibrahim ne ma ya kawo ta,saboda ta fi son yayi auren Gata tun daga tushe,baƙaramin daɗi suka ji ba. Da wannan farin cikin Zainab ta yi sallama da su bayan sunyi musayar lambobin waya. A Lere ma kusan haka ne ya faru duk sun jeme sunyi baƙi. Lallai ta yarda cin haƙƙin Maraya babban musiba ne,neman su akan maganar auren Ibrahim yafi komai yi musu daɗi nadama da kunya sai ya ƙara lulluɓe su. A yammacin ranar Zainab ta wuce Kaduna bayan ta biya aihinin gidan su da ke cikin garin Zaria,Ba bu komai a cikin gidan dangin Mahaifin su duk sun kwashe komai,amma duk da haka memories ɗin baya sai da ya dawowa Zainab wannan yasa tayi kukan da batasan adadin shi ba,ba bu Mahaifin su mutum mai zafin kai da tsayawa akan bakarshi,ba bu Mahaifiyar Abu Zaid da ta ta Mahaifiyar Mata ma su haƙuri da kawaici,Siyaa ta yi aure har da Ɗanta,Abu Zaid ya zama gurgu kuma shahararre,ashe komai zai sauya,ashe komai yana da lokaci. Sai dare Zainab ta kai Gida,da farin cikin haɗuwarta da danginta a karo na farko tun bayan rasuwar Mahaifan su,da kuma baƙin cikin tuna yanda Hudayya tayi sanadiyyar rusa mu su rayuwa,rungume ƴaƴanta da ke murnar dawowarta ta yi,kuka mai sanyi na ƙwace mata.

***********************************

Kwanan Sulaiman biyu aka sallamo shi,har aka sallamo shi Hudayya bata ƙara zuwa ba,gudun haɗuwa da Zainab. A ranar da aka sallamo Sulaiman da daddare ya ja hannun Hudayya dake ƙaryar rashin lafiya zuwa living room ɗin Innar Zara'u. Bayan ta ƙara yimishi ya ya jiki ya sako mata maganar da ya kawo shi ɓangarenta"su Kawu sun kirani a kan maganar kawo kuɗin auren Ummee,kuma na tuntuɓi Fa'iz a kan haka,sai dai na ga alamun ma gaba ɗaya bayason auren, kamar so yakeyi yace min ya fasa,dalilin faɗuwata kenan a wajen aiki,sai dai na yanke shawarar da bansan ko zai yi miki da su Kawu ba,wannan Hajiya Zainab ɗin da ta taimakamin ne na roƙi alfarmar amincewar mai gadin gidanta ya auri Ummee idan har na yi bincike akan sa an dace, kuma idan ya amince zan ba shi jari mai kauri nasan Ummee bata da matsala" gaban Hudayya wani irin faɗuwa ya yi haka kawai sai taji maganar Sulaiman ɗin bai kwanta mata ba,kamar ƙarya yake yi,sai dai bata isa ta tofa ba. Ummee da ta ke sauraren duk ka  maganganun Yaayanta a kitchen ɗin da ta ke tsaye murmushi da ƙwalla ne ya zo mata lokaci ɗaya kafin ta furta"Allah ka fini sanin dai-dai,Allah Kasa shine mafi alheri agareni" sai kuma ta fashe da kuka hannayenta na rawa. 

Kasa riƙe dariyarta Innar Zara'u ta yi don haka ta shiga ƙyaƙyatawa har da dukan cinyarta da ya gama jin jiki,sai da ta yi mai isarta sannan ta ce.....

Ma su tambayar Complete ba bu,yanzu ake rubuta shi.

"Haba Sulaimanu menene na wahalar da kanka har da ba shi jari?,ai ba zai san darajarta ba,duk ba ma wannan ba,menene na wani yin dogon bincike, ai kowa yana da aibu sai dai kawai a taru a rufawa juna asiri,ba ni da matsala da haka kuma dangin Ubanta ma nasan dolen su,su amince don haka ka kwantar da hankalinka" wani irin kallo Sulaiman ya ke mata,bai san haka ƙiyayyar Mahaifiyar su ya yi nisan kiwo a cikin zuciya da gangar jikin Innar Zara'un ba,ta na ci,ta na sha daga arziƙin da Allah ya ba shi,har ya yi mata sutura sawa da biyamata ragowar buƙatunta na rayuwa amma duk wannan bai sa ta sauƙaƙa ƙiyayyar da ta ke yi mu su da Mahaifiyar su da Allah Ya yi rasuwa tuntuni ba,ya lura ma gaba ɗaya so takeyi ta kai shi ƙasa. Gyaran murya Hudayya tayi tanason amayar da abinda yake mata kai kawo a tsakankanin maƙogwaronta zuwa kan harshenta,tasan amayar da su zai sa Innar Zara'u ta sanya ayar tambaya har ya kaita ga bincike akan kalaman da take zargin ƙarya Sulaiman ɗin ya ke mu su,sai dai kafin ta kai ga idda nufinta,Innar Zara'u tayi hanzarin tare ta,ta hanyar banka mata harara haɗe da jan tsaki kafin ta ce."ko wa ya kaasa dake? bansani ba,Ni dai nafi ƙarfin makircin mutum wallahi" dole Hudayya ta haɗiye tarin maganganun da take son furtawa ranta ba daɗi. Kai tsaye bayan sun baro sashen Innar Zara'u ɗakin Zahra Hudayya ta nufa. Kamar ko da yaushe tana nannaɗe a kan gado tana sana'ar chating. Da sigar ƙwarewar da Hudayya take da shi wajen yiwa mutune dabarar dukan cikin su ta ce" ehm dama Yaayan ku ne ya ce nayi miki magana game da ƙawarki Safeera...(ba tasan komai ba akan maganar Abu Zaid)" cikin Iyayi Zahra ta tari numfashinta"Ni fa abarni ai ina bibiyar Abu Zaid ɗin a Instagram,so no need a tallata mishi Ni" idan zuciya na yin abinda ya fi bugu shi na Hudayya ya yi,gaba ɗaya sai kanta ya kulle,bawai da nufin haka ta zo ba,ta zo ne kawai don taji wani abun dangane da Zainab a bakin Zahra,tasha jin labarin ƙawarta Safeera amma ba su taɓa haɗuwa ba,kenan idan ana ƙoƙarin tusawa Abu Zaid Zahra,to kenan tunaninta bai bata dai-dai ba kenan. Jiki a saɓule tabar ɗakin,dole komai ya bayyana gareta.

A sanin da tayiwa zuri'ar Alhaji Ɗalhatu mutane ne ma su tausayi da jinƙai idan ta cire Alhaji Ɗalhatu a lissafi,duk da Mutum na iya sauyawa musamman su da suka kwashe tsahon shekaru basa tare da kuma abinda ta yi musu zai cire tausayin Mutane a cikin zuƙatan su,sai dai bata ga wannan sauyin a fuskar Zainab ba,don da wata ce ganin da tayi mata a Asibiti sai ta sa ankulleta ko tayi shari'a da ita,wannan ya bata tabbacin Zainab ɗin bata sauya ba kuma tausayinta ba zai sa ta bar Sulaiman ya aurawa Ummee maigadin gidanta ba, dole akwai abinda Sulaiman ɗin ya ke ɓoye mu su. "ABU ZAID" ta ƙara maimata sunan abin son ta,(da Abu Zaid zai amincewa Soyayyarta da sai ta rabu da Sulaiman ta aure shi,amma duk da yana matsayin gurgu a shekarun baya, har suka rabu bata taɓa hango Soyayyarta na sakan ɗaya ba a cikin idanuwanshi sai ƙiyayyarta a wa su lokutan kuma tausayinta,ko yaya ya koma yanzu? Idan ya ganta ko zai ganeta?).

maganganun Zahra ne ya ƙara dawowa kanta,da sauri ta rarumi wayarta. Ta sani Zahra bazata taɓa liƙewa Namijin da ba shi da arziƙi ba, tayaya ma Zahra zata so gurgun da yake ci a ƙarƙashin ƴar uwarshi mai kwatankwacin arziƙin Yayanta(Sulaiman)?, a take ta hau Instagram tashin farko tayi searching ɗin Abu Zaid sai dai bata samu ba sai waɗanda mabiyansa ne suka buɗe kuma ba bu fuskokinshi kai tsaye a dukka videos ɗin.Account ɗin Zahra ta shiga tunda a baya suna following ɗin juna kafin komai yaƙara kwaɓe mu su Zahran ta daina following ɗin ta. A take taga posting ɗin da Zahra tayi few minutes ago, na wa su hotunanta ma su kyau, haɗe da tagging ɗin Safeera da wani mutum ɗaya, har Hudayya ta kai hannunta kan sunan Safeera sai kuma ta fasa ta mayar da shi kan ɗayan da ta ga an rubutu "Leo Abz" hannunta har rawa yake yi zuciyarta na bugawa da tsoron abinda zata gani duk da ta na fatan ace account ɗin shi ne dagaske......

*************************************

UMMI

Jiki a sanyaye ta kammala girki,ta miƙawa Innar Zara'u dake ta habaicin nishaɗi har lokacin ɗakinta,bayan ta kammala ko ina Sannan ta wuce na ta ɗakin har lokacin jikinta a sanyaye,ba tafi minti biyu da zama ba Yaayanta ya shigo, dasauri ta goge idanuwanta tana ƙara gyara zaman doguwar rigar jikinta. Murya a sanyaye ta ƙara gaisheshi kafin ta yi ƙasa da kanta tana sauraron bayaninshi." Bayan na bar wajen Innar Zara'u na ƙara tuntuɓar Fa'iz ko zan samu sauyin ra'ayi daga gareshi,amma kai tsaye sai ya sanar da ni ya ma fasa auren gaba ɗaya Iyayenshi sun zaɓamai Matar aure kuma ya yafe duk abinda ya kashe miki. Inaso ki ƙara haƙuri Ummee,Allah Ya sa hakane yafi alkhairi. Duk da bani da tabbacin halayyar Ibrahim nasan zai riƙeki amana,amma dole sai kin yi haƙuri tunda ba shi ya ganki da kanshi ya ce yana so ba,ban kuma ba shi ke don na tozartaki ko na nuna rashin darajar ki ba,a'a akwai abubuwa ɓoyayyu dayawa Ummee wanda sai nan gaba zaki fuskance su ɗaya bayan ɗaya. Amma dole sai kin ninka haƙurinki da juriyarki a kan na daa sannan zaki fahimci mai nake nufi, ko bakyason zaɓina Ummee?" Kanta ta girgiza da sauri alamun a'a. Har Sulaiman ya gama bayaninshi da nusantar da ita manufarshi bata ce komai ba,ya na fita ta fashe da kuka. Bawai auren maigadin ne yake mata ciwo ba,a'a yanda Fa'iz ya wofintar da ita lokaci ɗaya ne yake mata ciwo,har mai ta aikata da zafi haka. anya ma ba asirin baƙin jini akayimata ba? Kasa haƙura ta yi,ta ɗauko wayarta, layin Mammynta ta kira. Yanda take kuka tana yiwa Maryam bayani ne yasa taji kamar ta faɗawa Ummeen gaskiya,amma rashin sanin mai zai biyo baya yasa ta haƙura tayita tausarta,har Ummeen ta yi shiru.

Dangin Mahaifin Ummee sunyi binciken ciki da wajen ahalin su Zainab daga kowanni ɓangare,kuma Alhamdulillah kwalliya ta biya kuɗin sabula,don haka suka sanar da Sulaiman ya yi wa Zainab magana sun amince Abu Zaid ya turo magabatan shi.

Zainab da Sulaiman ba ƙaramin farin ciki su ka ji ba, musamman Sulaiman dayake ganin komai kamar a mafarki, Number Abu Zaid ya nemi Zainab ta ba shi don su ƙara gaisawa kai tsaye ta nashi wayar, su kuma tsara yanda taron zai kasance. Da farko Zainab hanashi number ta yi, ta ce ya bari Abu Zaid ɗin ya kirashi da kanshi,sai da ya yi mata ƙorafin bayason Abu Zaid ɗin ya kirashi a kan idon kowa yasa Zainab ɗin amincewa ta bashi.

A yammacin ranar da Sulaiman ya sanarwar Zainab amincewar Iyayen su, ta nemi na su dangin ta waya. A tsakanin su, su ka sasanta waɗanda za su je Kiyawa neman aure Ummee maimakon zuwa Lagos kamar yanda Sulaiman ya sanar mata.

Bayan Sulaiman ya dawo gida ya huta sai ya keɓance kanshi harda murza key gudun shigowar Hudayya. Gajeran saƙo ya fara turawa Abu Zaid kafin ya kirashi, sai dai har ya katse bai ɗaga ba.....

*************************************

ABU ZAID

A gajiye yake ɗaga normal da prosthetic leg ɗin shi da ke bayyane saboda Bball jersey da ke jikinshi, idanuwanshi suma agajiyen su ke,dogayen yatsunshi ya ɗagawa Sajjad dake biye da shi a baya lokacin daya isa ƙofar ɗakin dayake mallakinshi. Wayoyin shi Sajjad ya miƙamai bayan ya dakata da bayanin da ya ke yi mai. Ingarman jikin Abu Zaid na ƙoƙarin shigewa ɗakin gaba ɗaya Sajjad ya ƙara cewa"ehhm ehmm Leo na ce ba,mai zancewa Madam Fareesa" waiwayo ya yi gaba ɗayanshi fuskarshi da dama can yake a matse ya ƙara matsewa, idanuwanshi da ke lumshe kamar wanda ya gama zuƙan wiwi ya zubawa Sajjad. Da sauri Sajjad ya yi ƙasa da na shi Kan, yana jiran hukuncin da zai yanke mai dan yasan dole ya zage shi. "Mtsw Bunch of fool's" ya furta da Deep husky voice ɗin shi da ya yi ƙasa sosai,kafin ya rufo ƙofar. Ƙaramin dariya Sajjad ya saki idan da sabo ya saba da shan zagi kala-kala matsawar zai yi mishi zancen Fareesa,duk da shima ba wai son alaƙar ta su yake yi ba,amma ba yanda ya iya don Fareesa kamar mayya haka take, batajin haushin duk zagin da zai mata. duk ƙasar da Abu Zaid zaije tana biye da su,sai dai idan bata samu labari ba.

A gajiye ya kammala komai na shi, yana ƙoƙarin miƙewa daga kan prayer mat kiran Sulaiman ya shigo. Ya na duba Number ya gane Abokin aikin Zainab ne Sulaiman surikinshi saboda tun safe Zainab ɗin ta tura mishi Number shi. Sulaiman na ƙoƙarin kiran Abu Zaid a karo na biyu,na shi kiran ya shigo sai dai Video Call ne,kamar Mace haka Sulaiman ya fara gyare-gyaren fuska har da canza wajen zama. Tashin farko fuskar kowannen su ya bayyana. "Ina nasan wannan fuskar" Abu Zaid ya tambayi kanshi cikin mamakin da ya ɗan bayyana kan kyakkyawar fuskar shi da har lokacin yake a matse. Har suka gama gaisawa bai gano ina ya taɓa ganin mai tsananin kama da Sulaiman ba. Saboda yanayin gajiya yasa tattaunawar ta su batai tsaho ba sukayi sallama.

Sanyi jikin Sulaiman ya yi. Ta yaya Ummeen shi da take bagidajiyar da batasan komai ba sai bautar aiki ko karatu bata ganewa zata iya rayuwa da mutum wayayye kuma kyakkyawa irin Abu Zaid har ta gamsar da shi suyi zaman Mata da Miji na so da ƙauna?,ta ya ya kuma zata iya shawo kan Namiji irin wannan har suyi zaman auratayyar dayake buri? ko ba a faɗa ba yasan babu yanda za'ayi a ce Namiji kamar wannan ba shi da iyali kuma ace babu wata Macen a cikin rayuwarshi bazai yiwu ba,dole cikin biyu ayi ɗaya ko ya na da ta rage zafi,ko kuma Matan banza yake bi. Ta ya ya sokuwar Ummeenshi zata iya wannan damben?. A karon farko da Sulaiman ya ji jikinshi ya yi sanyi dangane da al'amarin auren Ummee da Abu Zaid, gaba ɗaya sai fargaba ya maye gurbin farin cikin dayake ciki. Ya na tsananin ganin kyan Zainab amma sai yaga Ɗan uwanta yafita gaba ɗaya ma basa kama sai dai kama ta jini. Anya ƙura ba zai biyo baya ba kuwa? ko dai ya sanar da su Kawu afasa a bar Ummee ta yi aurenta a ƙauye ko wa ya huta?.......

Menene ra'ayin ku😕

Saboda Sulaiman ya na da gaskiya,Ummee girkin Innar Zara'u kawai ta sani....

Tears ne ya cika Idanuwan Hudayya lokacin da hotunanshi ya mamaye ƙaton screen ɗin wayarta,sai dai bata gazgata shi ɗin ba ne dagaske sai da ta fara shiga kyawawan hotunan ɗaya bayan ɗayan,duk girman sauyin da Abu Zaid ɗin ta zaiyi bazata kasa ganeshi ba. Kuka ta fasa harda dukan cinyarta. Hotunan ta dinga bi ɗaya bayan ɗaya tana liking wa su kuma tayi screenshot. Soyayyarshi da tsananin son zuciyarta ya daɗe da kawarwa ne yake dawo mata,sai dai batasan ta ina zata fara ba. Tunda mutumin da bai so ta a lokacin da bai zama kowa ba,ba bu ta yanda zai ai ya so ta bayan ya zama wani abu,daɗin daɗawa tayi mishi laifi mai girman da bazai ƙara ganin ƙimarta ko mutuncinta ba......

Sulaiman kasa barci ya yi,har sai da ya share hours ya na roƙon zaɓin Allah,saboda yasan ba shi da tsimi ba shi da dabara a kan hukuncin Ubangiji. A ɓangaren Ummee ma kwanan Sallah ta yi tana roƙon Allah Ya sa hakane ya fi mata alkhairi,Ya sauƙaƙa mata rayuwa da Mijin da za'a aura mata.

Saɓanin su Innar Zara'u da Zahra da sukayi kwanan daɗi don ko ba komai burin su ta wani ɓangaren ya cika tunda Fa'iz ya fasa auren Ummee.

**********************************

Kuɗi masu nauyin da ya harmutsa dangin Ummee dangin su Zainab suka kai a matsayin kuɗin aure. Kafin rabin sa'a babu inda zancen bai zaga ba,musamman a cikin dangi,har Innar Zara'u magulmata suka bugawa waya,sai dai amsar data ba su na cewar uwar ɗakinsa ce mai arziƙin ba shi Mijin da Ummee zata aura ba ne yasa ran Mahassada yin sanyi,har suka fara yada habaicin ashema mai gadi ne,kamar dai yanda Innar Zara'un ta sanar musu. Yayyen Ummee da dattijawan Yayye da ƙannen Mahaifinta ba su tofa ba,sai ma ƙara godewa Allah da sukayi da ya ba su hikimar binne zancen isu-isu.....

Duk wani shige da ficen da Zainab takeyi idon Safeera na kai,sai dai ko da wasa bata samu fuskar tambayar Mommyn na ta abinda yake wakana ba. Binciken Number Nazeer tsohon Abokin Abu Zaid Zainab tasa ayi mata.

A yammacin ranar Asabar Safeera ta na zaune a ɗaki Zahra ta kirata bisa umarnin Innar Zara'u,wai ta tambayi Safeeran menene ainihin sunan maigadin gidan su. "Magaji" Safeera ta bawa Zahra amsa,cikin takaicin daya maƙure Zahran take ƙoƙarin dannewa ta ce" Safee! sunan shi fa na gaskiya nake nufi" kai Safeera ta ɗan dafe sannan ta ce"ohh ina zuwa bari na tambayi Mommy don gaskiya bansaniba".

Zainab na zaune tana waya da wanda tasa ya binciko mata inda Nazeer yake. Ya tabbatar mata Nazeer yana cikin Ikeja tsakanin Unguwanin su ma ba nisa,su na cikin magana Safeera ta shigo,sai da ta jira Zainab ta gama waya sannan ta tambayeta. Zainab tafi minti biyu tana ƙarewa Safeera kallo,wato ta hanata mu'amalarta da Zahra shine bata hanu ba ko,kai kawai ta girgiza don tasan idan bata bawa Safeeran amsa ba ta wani hanyar za su bincika su samu amsa " sunanshi Ibrahim,amma maiyasa kika yimin wannan tambayar Safeera? Wallahi! Wallahi! Idan har kika bari na tabbatar da abinda nake zargi,zanyimiki hukuncin da bazai yimiki daɗi ba kinji na rantse" kai Safeera ta sunkuyar ƙasa saboda ita anata wayon bawai Mommyn nata ta gano har lokacin suna tare da Zahra ba ne. Tana samun damar barin ɗakin ta bushe da dariya.

Baƙaramin sanyi ran Zahra da na Innar Zara'u yayi ba, bayan sun samu tabbacin dagaske dai Ummee maigadi zata aura,abin mamaki gaba ɗaya sai ta fita harkar Ummee ko girki ta daina sata,sai dai a wasu lokutan takan kalleta ta bushe da dariya harda tafa hannuwa. Ciwon kai mai tsanani ne ya kwantar da Hudayya tunanin rayuwa ya fara hawar mata kai, maganganun Late Aunty na dawowa ƙwaƙwalwarta ɗayan bayan ɗayan. Ihu tasa tana surutan da ita kaɗai tasan ma'anar kayanta.

Ranar Weekend Zainab ta shirya kaiwa Nazeer ziyara. Ya ƙara zama babban mutum mai arziƙi. Zainab bata sha wahalar samun ganinshi ba,kafin su tattauna komai sai da Nazeer yasha kuka tare da roƙonta alfarmar indai tasan Abu Zaid baya raye Dan Allah karta faɗa mishi,kai ta girgiza bayan ta ɗauke na ta hawayen,sannan ta bashi labarin yanda komai ya kasance. Sujjada Nazeer ya yi kafin ya saki dariyar daya bayyana jerarrun haƙoranshi. Shi ba ma'abocin social media bane haka kallon Ball da sauran su shiyasa a wasu lokutan a bakin Iyalinshi yake sanin wani abun na faruwa. Da yaaga girman canjin da Abu Zaid yayi a wayan Zainab dariya ya saki na nishaɗi mamaki,al'ajabi da kuma tsoron Allah daya ƙara shigarshi,ashe Ibrahim zai canza ya zama Namijin gaske dayake mai sha'awa tuntuni,ba soko mara wayo mai bin umarnin Siyaama ba,duk da ya rasa ƙafa. A wa su lokutan ya yarda saika rasa wani abun kake samun wani. A take ya kira Taufiq,shima ihu ya sa da salati Zainab duk tana jin su. Ɗaya bayan ɗaya Nazeer ya dinga kiran Abokanan su da duk sunƙara zama manyan mutane,yana sanar da su auren Abu Zaid da bayyanar shi,har da Instagram account ɗin shi saboda wasun su basu yarda ba tunda duk sun samu labarin rasa ƙafar da ya yi da ɓacewarshi lokaci ɗaya. Ƙwalla Zainab take ta sharewa gaba ɗaya sai ta matsu ranar auren ya zo, taga ya ya Abu Zaid ɗin zaiji a ranshi. Nazeer ya naimi Number Abu Zaid sai dai Zainab tayi mishi bayanin batajin zai ɗaga kiran su, musamman su dayake ganin suna daga cikin waɗanda sukayi silar faruwar komai, surprise take so su bashi. Nazeer da Iyalanshi har gida suka raka Zainab,cikin iko Allah a kaf hirarrakin su Safeera takasa ɗaukar hasken komai,duk da tanada labarin Abu Zaid amma batasan asalin waye Nazeer ba,don ba da asalin sunan shi akayi amfani ba a labarin,kyautar kuɗi masu nauyi ya yi wa su Safeera da ƙannenta. Bayan tafiyarshi tanata ƙoƙarin bugar cikin Mommynta don tasan wai maiyake faruwa amma Mommynta taƙi bata haɗin kai.

Har Kiyawa Maryam da sabon Mijin da ba su jima da yin aure ba,bisa tilastawar Mahaifanta suka je neman alfarmar abasu Ummee ayimata gyaran jikin amare. Tayi tunanin za su hana,amma sai taga har albarka suka ɗinga sanya mata,kowa na rububin ɗaukar Hanan. Ko da Baffannin Ummee suka tuntuɓi Sulaiman jiki na rawa ya amince,dama ya rasa yaya zaiyi saboda kunya yakeji ya tuntuɓi Zainab da zancen,tunda ta zama sirakarshi. Da Innar Zara'u taji labari dariya ta dingayi"wai a banza,Maigadin za'ayiwa gyaran jiki" shi dai Sulaiman bai tofa ba,haka Ummee dake rawar jikin tafiya Kano...

Wani irin shiri Zainab da dukka dangi da Abokanan Abu Zaid suke yiwa auren. Haka su Mr Toyosi da Mr John da Zainab ta sanarwa saboda tasan bazai faɗa ba,har Dm tayiwa Leo Zayad,baƙaramin farin cikin shi ya nuna ba,gaba ɗaya sai daɗi ya ƙara lulluɓe Muhammad lokacin da ya samu labari,saboda yasan ƙafarshi ƙafar Zayad kuma dole ya haɗu da Siyaa a mayar da auren su. Wa su irin manyan kuɗaɗen dangin su ma su wadata da marasa wadata da tsofaffin Abokanan shi suke zubawa a kan auren. Dangin Uwa da na Uba kowa nason wanke kanshi,haka Nazeer, Taufiq,da ragowar Abokanan shi da suka cinyemai manyan kuɗaɗe a baya saboda rashin wayonshi da rashin zafin kanshi. Nazeer ne ya yiwa Abu Zaid kayan fitar biki saboda shi kaɗai yasan size ɗin tsahonshi sai faɗi da'aka ƙara saboda buɗewar daya ƙarayi. Babu wanda ya yi rawar kan nemanshi a waya har su Leo Zayad da su Mr John saboda sun lura kamar bayason Mace ta ƙara shigowa rayuwarshi...

Tsabar son bin kwakwafin mai yake faruwa Safeera har rama tayi,itama Siyaa kullum ta shigo sai ta tambayi maiyasa yanzu Aunty Zainab ɗin ta zama busy,duk sun kasa samun amsa da kuma dalili. A ɓangaren Zahra kuwa kullum sai ta yiwa Safeera zancen Dan Allah ta taushi Mommynta a haɗa ta da Abu Zaid,ita idan ya aure ta ma ba sai ta bishi ƙasar dayake ba,zatayi zamanta a Nigeria. Haƙuri Safeera take bata a kan ta ƙara haƙuri yanzu Mommynta ta zama busy,inda Allah Ya sauƙaƙa Zahra bata taɓa yiwa Safeera zancen Ummee zata auri Maigadin gidan su ba,don a ganinta raini zai shiga tsakanin su,gara tayi shiru tabarshi a matsayin bata sani ba...

Wani irin gyara akayiwa asalin gidan su Abu Zaid don anan suka yanke shawarar yin taron biki. Ɗinkunan daya hautsina nutsuwar Safeera da Siyaa Zainab tayi musu,gaba ɗaya sai suka ƙara ruɗewa da tambayar don Allah ta gayamusu maiyake faruwa? Waye zaiyi aure? "Ku bari idan lokaci ya yi zaku sani" shine amsar da Zainab ta ba su.

Ummeen na karɓar gyara, dama kuma can maikyauce,sosai Maryam ta zage damtse saboda dogon saƙo Sulaiman ya turo mata bai ɓoyemata komai ba...

Washegarin ranar da Ummee zata wuce tushenta Abu Zaid ya yi wa nashi tushen dirar dare. A wannan karon Zainab da Safeera da su Al-hussain ne suka je ɗaukoshi. A take Safeera dake Video da wayan Mommynta saboda waya babba ɗaya suke amfani da shi,sai ƙaramin data siyawa Safeera na iya amsa kira shiyasa shirmen bin ƙawayenta ya ragu. Tsabar ruɗewa maimakon tayi posting a nata Status ɗin sai ta yi ana Zainab kafin ta ankara tayi switching zuwa nata.

Maryam na jerawa Ummee kaya a ƙaramin Luggage suna hira a tsakanin su sama-sama har ta gama,saƙon kayan da Zainab ta ce za'a aikowa da Ummee shi, Maryam ta kunna voice note ɗin bayanin tana saurara,bata taɓa shiga Status ɗin Zainab ba,don ba ma ma'abociyar sawa ba ce haka kawai ta danna ta shiga. Wani irin sanyi jikin Maryam ya yi sama da yanda na Sulaiman ya yi lokacin da taga Abu Zaid. A kwai tarin bambancin da kallo ɗaya ido zai iyi tantaceshi, musamman ga wanda yasan wacece Ummee bawai sani na iya kyakkyawar fuskarta ba. Kasa ɗaurewa tayi ta kamo hannun Ummee ta dawo kusa da ita cikin taushin murya dake sa toshashiyar ƙwaƙwalwa saurin fahimtar abu ta ce"Ummee ki kalli Zinaren kunne na yana da kyau?" Da sauri Ummee ta gyaɗa kai

Sannan Maryam ta ƙara ce wa"kinsan yaya asalin Zinare yake kafin a sarrafa shi?" Kai ta ƙara girgizawa. A take Maryam ta hau YouTube, ita da Ummee duk suna kallon yanda Zinaren yasha wuta da bugu,kafin a fitar da shi da wani irin design mai kyau,bayan sun kammala kallo Maryam still da taushin harshe ta ce"idan wannan Zinaren mutum ne mai kika fahimta a kanshi"cikin sanyi murya Ummee ta ce"yasha wahala da gwagwarmaya kafin ya zama maikyawun da muke gani yana bamu sha'awa" murmushi Maryam ta yi kafin ta ce"kunya ado ne Ummee musamman ga Ƴa mace amma a wasu guraben ana buƙatar rangwantashi,zaki tuna wannan hirar tamu wata rana,kuma duk lokacin da kika tuna,ki tuna wahalar da Zinaren da muka kalla yasha kafin ya zama abinda ya zama,Mijin da Allah Ya baki saɓanin tunaninki ne,wata rana dukka maganganuna za su buɗe miki,kuma na tabbata za su yi miki amfani,jin girman kai da kunyar bazan iya kaza ba, rashin haƙuri,gidadanci,ƙazanta,rashin iya magana,nakasa auren Mace suke yi da gaggawa ki riƙe wannan" kai Ummee ta ƙara gyaɗawa kafin a hankali ta ce"Mammy dagaske shi Maigadin baya so na?bai taɓa kirana ba,bai taɓa zuwa wajena ba,inajin tsoro Mammy"....

Barka da Jumu'a🤝

 ZAINAB 

Bakin Zainab kamar zai ƙara faɗi saboda dariyar dayaƙi yankewa matsakaicin baƙinta. Da salon raɗa ta ce"anya Yaaya ba gyaran Angonci kayi ba? Ka ƙara kyau sosai" kamar ba dashi take ba ya ƙara matse fuskashi yana duba wristwatch ɗin dake saƙale a lafiyayyen fatar hannunshi. Tana ƙoƙarin ƙara sako wani maganar ta ga ya gyara zaman EarPod ɗin kunnenshi kafin ya fara magana da American accent ɗin da yayiwa harshenshi kamu mai kyau. Dariyar nishaɗi Zainab ta saki ranta fari fes sababbun halayyarshi wa su lokutan dariya da mamaki suke bata. Tsananin farin cikin da Safeera taga Mommynta a ciki ne ya ɗarsa mata zargin abubuwa dayawa a ranta,kawai sai ta tsinci kanta da ƙaremai kallo itama, sauyin komai na shi a bayyane yake. Kishi na rashin hujja balle makama ne yakama ya kamata,ko ta ƙi ko ta so,ruwa ba sa'an kwando bane,ko da babu alaƙar jinin da daya haramta aure a tsakanin su batajin Mata irinta su na da capacityn auren Maza irin kawun nata,saboda ita kanta tasan Macece ita mai rawar kai da rashin nutsuwa musamman yanzu da take ganin komai ya buɗamusu, rayuwar ƙuncin da sukayi a baya ya gushe. Gaba ɗaya sai taji garama Uncle ɗin nata ya ƙare rayuwarsa a haka ba aure ya cigaba da hidimtamusu akan dai ya auri wata Macen,hakan sai ya fi mata daɗi da kwanciyar hankali.

Babu wani gaɓa na jikinta da baiyi sanyi ba,bayan sun dawo gida,ko kiran Zahra kasa ɗagawa ta yi,haushin kowa take ji. Da wannan ƙuncin Safeera ta sake sabon wanka kafin ta sauko yin Dinner dole, ko zata samu wani ƙarin haske a kan zuwan kawunnata.

**********************************

Murmushi Maryam tayi ta na kallon Ummee kafin ta ce"bazan yimiki ƙaryar yana sonki ba Ummee tunda shima bai san fuskarki ba,kamar yanda kema bakisan nashi ba,sai dai ki tuna tsananin Soyayyar da Sulaiman yake yi miki bazai bayar da aurenki a inda zaki wulaƙanta ba,kuma ko da ansamu akasi Allah Ya na tare da ke kuma muma muna tare dake. Ba sai na nanata miki kalmar haƙuri a gidan aurenki ba,saboda ke ganau ce ba jiyauba,sai dai ki bawa wani labarin zaman aure rabi da kwatanshi duk haƙuri,tun kafin zuwan Hudayya kinga haƙurin da nayi da Ƴan uwanki da shi kanshi Yaayan naku. Idan da hali ki ninka asaman wanda kikaga nayi kinji Ummee, karki ƙosa kuma karki gajiya Nasara na gaba In Sha Allah domin bana yi miki fatan zawarci har abada" kuka tasa tana gyaɗa kanta, itama Maryam ƙwallar tausayin Ummeen ne ya cika idanuwanta,ta so Fa'iz zata aura ba Abu Zaid ba,a ganinta Ummee zatafi samun nutsuwa da kwanciyar hankali tunda shi saurayi ne da bai kai ko sa'an Sulaiman ba,saɓanin Abu Zaid da ya ke ƙasurgumin Tuzurun da wayewa yayiwa mugun kamu. Da ire-iren waɗannan hirarrakin Ummee tafara gyangyaɗi. Maryam ba ta bar ɗakin ba har sai da tabbatar barci mai nauyi ya ɗauketa.

*************************************

Washe garin tafiyar Ummee Kano Sulaiman da duk ya rame saboda fargaba kamar shine zaiyi auren ya tuntuɓi su Baffannin Ummee a kan shawarar da ya yanke,ba don ya raina arziƙin su ba,sai don ƙara kare mu su mutuncin su dana Ummee, Ƙaton gidan da ya jima da ginawa lokacin da suke tare da Maryam a ciki suke sauka,kafin ya auri Hudayya gidan ya koma na shagalin bukukuwa ya yanke shawarar a gyara. idan yaso ayiwa Ango da Abokanshi masauƙi kafin su juyo gida. Wanda yake a matsayin Wakilin Ummee har da Kukanshi wajen sawa Sulaiman albarka,dama shawarar neman mafita suke yi dan Babban gidan su Ummee a tsuke yake kuma duk ya mutu. Gidan Sulaiman Ƙaton gida ne mai ɗauke da wadataccen tsakar gidan da ke shimfiɗe da interlock sai ƙaton living room guda ɗaya da Three Bedroom kowanne da wash room a ciki. Lafiyayyen Couch da na'urar sanyaya ɗaki aka zubawa kowanni kusurwar living room ɗin,haka dukka Bedrooms. Fenti fari mai aji Sulaiman yasa akayiwa gidan a cikin kwana uku gidan ya zama kamar fure,haka living room ɗin dake shaƙe da Lafiyayyun Couch saiti biyu. Tuni magulmata suka kira Innar Zara'u. Tsabar masifa har duhu take gani a haka ta nufi sashen Sulaiman. Bata tsaya amsa gaisuwarshi ba ta rufeshi da faɗan maiyasa ba shi da tattali?gidan da ba zama yake yi ba zai zuba kuɗi masu nauyi haka wajen gyarashi ko ƙauye zai koma da zama bata sani ba. Kai Sulaiman ya girgiza cikin ƙarfin hali ya ce"a'a Inna anan za'a sauke Ango da Abokanshi su huta kafin su juyo Zaria" salati tasa da ƙarfi sannan ta ce"Sulaimanu anya wannan maigadin ba asiri yayimaka ba,wannan Uban gidan dayasha gyaran miliyoyin kuɗi zaka yi mu su masauki da shi,shi da Abokanan shi? Na shiga uku Ni Zuwaira! To kace Allah ne kaɗai yasan uban kuɗin daka bashi yaja jari,to wallahi bari na gayamaka gaskiya wannan Maigadin ba zai taɓa sanin darajar Ummee ba,idan zaka gyara ka gyara tun wuri ka ji na gayamaka"sanyi jikin Sulaiman yaƙarayi tsoron Innar Zara'un da tausayin ƴar ƙanwarshi na kamashi, Anya idan suka san gaskiya za su bar Ummee tayi zaman aurenta lafiya kuwa???

★Ummee na kuka suka rabu da Mammynta har Kiyawa tayimata rakiya tare da alƙawarin dawowa ranar ɗaurin aure ita da Aunty Zainab. 

Cikin daƙiƙu ko ina ya ɗauka Ummee amarya ta iso,kowa kamar zai goyata haka ma su tururuwar zuwa gulma kamar ana titilosu ta kowani kusurwa. Yayyenta ma kowanne su bakinshi yaƙi rufuwa. Yawan tanka kyan da Ummee tayi ne yasa dole aka ƙebanceta batare da barin kowa ya ƙara ganinta ba,dama ba ƙawaye ne da ita ba.

*********************************

Bai ci wani abun arziƙi ba ya miƙe,Safeera takaici kamar ya kasheta,don ta riga ta baza kunnuwan sauraren dalilin daya kawoshi,ƙarin takaicinta shi ba mai sakin fuska ba ne balle ta wayance ta tambayeshi da sigar wasa. Yanayinshi yasa itama Zainab tsuke bakinta ranta dai fari fes yake babu ruwanta da wani ɗaure-ɗauren fuskarshi,idan da hali ma igiya zata bashi ya ƙara ɗaurewa.

★da sassafe Siyaa ta fito kamar yanda Zainab ta sanar mata zasu je Zaria ɗaurin Aure da akwatin kayanta,duk da Mommynta Ziyaada taja mata kunnen karta kuskura taje saboda batason duk wani abu da zai ƙara haɗa Siyaa da dangin Mahaifinta,biris tayi da kashedin Mommyn nata saboda bata da wani hujja akan hakan. Hararar da Safeera ta saba bankawa Siyaa take bankamata da gefen ido. Saboda ɗorawa rai wahala duk tayi zuru-zurun neman dalilin abinda bata da hurumi a kai. Ƙamshinshi ne ya fara iso mu su kafin fitowarshi gaba ɗaya. Safeera kamar idanuwanta zasu zazzago wajen kallon ko Abu Zaid ɗin zai kalli Siyaa. Cikin taushin harshen neman matsuguni a zuciyarshi a karo na biyu Siyaa ta gaisheshi har da ɗan rusunawarta. Bata sauya zani ba don kamar yanda ya ke amsa mata a baya haka ya amsa mata,daɗi ne yakashe Safeera har da sakin ƙaramin murmushin jin daɗi. Har suka kai airport babu wanda ya ƙara magana tun bayan gaisawar Siyaa da Zainab ƙamshinshi kowannen su yake shaƙa amma babu damar magana. A jirgi ma kowannen kama kanshi ya yi sai su Al-hassan dake hirarsu su biyu.

"Kowa ya tuna Bara baiji daɗin bana ba" shine furucin daya suɓuce laɓɓan Siyaa lokacin da suka isa asalin gidan da labarin Soyayyar su ya samo asali da tushe,wai yau itace sukayi zaman jirgi ɗaya, Mota ɗaya da Abu Zaid amma bai lallasheta ya tambayeta ta gaji ko bata gaji ba,ƙarewa ma kamar bai taɓa sanin Fuskarta ba a kaf tsayin rayuwarshi."maiyasa na koreshi lokacin daya ziyarceni a Tofa, maiyasa ban jurewa wari da ƙazantar dake jikinshi ba na nuna mishi irin son danake mishi?"Kuka tasa, tarin Dangin dake maƙare a gidan suka nufo su kamar zasu lashe su, gaba ɗaya sai aka koma lallashin su,don Zainab ma kuka ta fashe da shi,itama Safeera jikinta sanyi ya yi. Bazata iya tuna gidan ba,saboda rabonta da gidan tun tana yarinya ƙarama amma tasan Tarihin gidan a labarin Abu Zaid. Babu sauyin kalar ido balle ɗigon hawaye a fuskar Abu Zaid ɓangarenshi na shekarun baya akayimai masauki,sanyi ran Siyaa ya yi a tunaninta zaman ɗakin zai dawo mishi da soyayyarta. Bawai bai tuna ba,sai dai kamar yanda ya cireta a ranshi ya riga ya cireta ne har abada. Kamar komai bai faru ba haka ya saki jiki yayi wanka ya taɓa abincin da yayi order. A ɓangaren su Siyaa daƙyar sukayi shiru suka watsa ruwa kowa yaci abinci. Babu wanda ya kawo tunanin ba su san auren wa suka zo ba,kuma dama suma sun keɓe kan su don samun cikakken hutu. Ya na Waya da Sajjad dayake jawa kunne karya bari Mr Toyosi yasan abinda ya kawoshi Naija Zainab ta shigo da ɗinkuna a ƙaton leda,bata bari ya gama amsa kiran ba tayi mishi alama da kayan dazai sa na ɗaurin aure ne,mamaki ne ya bayyana akan fuskarshi don tuni ya yi order Readymade ɗin kayan da zai sa,banda shirmen Zainab tayaya tasan Size ɗin shi?.

Sajjad da su Mr Toyosi dariya suka sa har da Muhammad dake gefe banda Leo Zayad da dama can shi ba'abocin dariya ba ne. A daren Nazeer ya aiko da ɗinkin lafiyyayyun shaddojin da tela yazo ya gwada size ɗin su a yammacin rana.

Tsaf Sulaiman ya haɗa kayanshi yana ƙoƙarin tafiya ya hango Zahra da ƙaton akwati Innar Zara'u na biye da ita abaya,bakomai yasa za su je ba,sai don bin diddigin abinda yake faruwa. Hudayya na ganin haka itama tace Sulaiman ya jirata. Haka Sulaiman ya siyi ticket da uban kuɗi tunda bai tsara zai tafi da su ba. A can Kiyawa ma kan kowa a kulle yake idan ka cire Baffannin Ummee,sai Sulaiman da Yayyenta,tun a ranar Innar Zara'u ta bazama neman abinda ya kawota. Saboda tayi borin Sulaiman ya kai su gidan daya gyara su sauka acan amma ya mirje idanuwanshi yace mukullin ma baya wajenshi.

JUMU'AH

Safiyar Jumu'a. Jami'an tsaro ne suka zagaye gidan su Abu Zaid da Unguwar, kafin saukar su Mr Toyosi,Mr John,Sajjad, Muhammad da ɗan Siyaa Papi,Leo Zayad da Matarshi,sai Nazeer da na shi Iyalan,haka ragowar Abokanan su da suke manyan ƴan siyasa ciki har da Taufiq daya koma Abj da zama.

Ita dai Safeera ta kasa sakin jiki da kowa balle ta bi diddigin dagaske Abu Zaid ne zaiyi aure,haka itama Siyaa batason ma tabbatarwa kar zuciyarta ta buga,gaba ɗaya Zainab raba ɗaki tayi da su gudun kar su samu fuskar samun tabbaci daga gareta. A zafafe Safeera da ba son kula Siyaa takeyi ba ta zuba mata tafi,a firgice ta farka ƙoton window ɗakin take nuna mata,wasu irin motoci ma su lafiya ne suke ta shigowa. Ko duhun dare yayi Siyaa bazata kasa gane Muhammad dake riƙe da hannun ɗan su ba. Wani irin gumi ne ya fara tsatsafomata lokacin da ɗaurarren tafkeken fuskar Leo Zayad mai faɗi da cika ya bayyana a bayan Muhammad da gudu ta faɗa toilet bata kaiga saita zamanta ba zawo ya kufcemata.....

Abu Zaid 

Sumar kanshi yafara tajewa bayan ya mulkeshi da mayuka ya tufkeshi a tsakiyar kanshi yanda bazai bayyana ba, Readymade ɗin da ya yi order ya ɗauko,gaba ɗaya sai yake jinshi kamar lokacin daya fara shiga field lokacin dazai zura Bball jersey ɗin shi a karo na farko. Yana sawa yaji hammatar ya matseshi sosai ga hannun ya ɗage,hiss ya ja,yana janyo ledan da Zainab ta ajjiyemai. Da Bismillah ya zura kayan cif da cif."Nazeer"ya furta a hankali lokacin daya kafa hular dayayi zama mai kyau akan kwantaccen sumar kanshi,Nazeer ne yasan Size ɗin komai na shi."ko dai Zainab sun haɗu da Nazeer?" ya tambayi kanshi. Komai da Zainab ta sako a kayan yayi amfani dashi idan aka cire takalmi. Ya yi kyau irin kyan da alƙalami bazai iya misaltashi ba,yana neman layin Sajjad ta What'sApp Zainab ta shigo itama ta shirya cikin kaya ma su kyau da aji. Kafin ya ce komai ta rigashi"kayi kyau sosai,a kwai dangin Daddy za ku ɗanyi magana kafin mu wuce" bai ce komai ba yabi bayanta still yana neman Sajjad.

Shi ya fara shiga kafin Zainab,da farko kallo ya tsaya yana bin kowannen su dashi kamar bai yarda ba,sai dai ihun su da nufoshin da sukayi kamar ƙananun yara ne yasa idanuwanshi kaɗawa bashi da iko ko hana hawayenshi zuba a wannan lokacin,ga Nazeer ga Taufiq ga kuma sanadin makircin Hudayya ya samu Matar aure,sai dai babu Daddynshi Alhaji Ɗalhatu babu Aunty atake zuciyarshi ya ƙara karyewa. Zainab dake gefe murmushi takeyi mai tafe da hawaye. Bayan sun gama rungume juna itama ya buɗa mata hannu alamun ta taho...

Tsari da irin motoci da kuma mutanen da suka tafi Jigawa ɗaurin auren Ummee faɗar su ɓata baki ne. Tuni wani irin zazzaɓi ya lulluɓe Siyaa gani takeyi kamar tata ta ƙare,ita dai Safeera burinta akawo amarya ta ganta,ta ga yaya kalarta yake.

Ko mahassadi yasan Ummee tayi goshi ko da kuwa Mijin nata Maigadi ne dagaske Iyayen gidanshi sunyi mai kara. Sai dai daga yanda ake nuna mutumin dayafi kama da ruwa biyu a matsayin Mijin Ummee fahimtar dubban al'umma ya toshe,"to ko dai buzu ne?" Shine tambayar da wasu sukai tayiwa junan su,Sadakin Ummee ne ya ƙara wargaza komai cikin mintuna tuni Innar Zara'u ta samu labari a bakin Ƙaninta daya gwammace ya baro wajen ɗaurin auren don kawai ya isar da saƙon gulmar da ta turashi,labarin irin Motocin da aka zo da su yake bata,Zahra dake sauraron su kuka tasa itama Innar Zara'u ƙanƙacewa idanuwanta suka ƙarayi....

Baƙaramin mutunci Sulaiman ya karewa Baffannin Ummee ba,don duk jin kan Leo Zayad haka ya sauko ya shiga cikin gidan na'urorin sanyaya ɗaki ne yafi farantawa kowannen su rai da tsaftar living room ɗin,shi kanshi Abu Zaid daɗi yaji haɗe da ƙara ganin mutuncin su.. hira suka ɗan fara taɓawa na yaushe gamo cikin aji da wayewar da babu hayaniya balle gundira...

Maryam ce ta sa aka nemo maiyin Makeover ta yiwa Ummee da fararen idanuwanta suka koɗe da kuka. Kai tsaye Zainab ta hana. Tasan waye Abu Zaid da can ma ba mutum ne mai son Mace mai kwaɓa kwalliya ba. Kuma wannan ne ganin da zasuyiwa junansu na farko kamar yanda Sulaiman ya buƙaci su shiryata a kaita ta gaishe su. Itama Maryam gamsuwa tayi da bayanin Zainab ɗin,kuma dama Ummeen tafi kyau ba kwalliya ta ce ne dai ayimata tunda wa su Mazan su na so...

Abu Zaid 

Ɗan kishingiɗa ya yi Lafiyayyun idanuwanshi a lumshe kamar baya kallon kowa, su Nazeer har lokacin hira suke yi da su Taufiq,haka su Mr Toyosi da su Leo Zayad... Ko da Ummee ta fito Sulaiman daɗi yaji yasan a fannin kyau Ummeenshi bazatayi kwantai ba,sai dai a fannin gogewar rayuwa yake jin tsoro kar ta bashi kunya. Atamfar daya ƙara fito da haskenta mai kyau su Maryam suka sa tayi ado dashi haka ƙaton Veil ɗin kanta sai ta tashi kamar fure,ga sumar goshinta a kwance gwanin sha'awa. Sai da Sulaiman ya fara neman iso tukunna. Abu Zaid biris ya yi kamar mai barcin gaske da hularshi daya cire a gefenshi,"ku rabu da shi a shigo mana da amarya mu ganta mu sa albarka" Nazeer ya faɗa da harshen turanci yanda dukkan su zasu gane. Dariya suka kwashe dashi har da Leo Zayad sai da ya ɗan dara..tuni kowa ya saita Camera ana jiran shigowar amarya... Ba Ummee ba ko Sulaiman sai da ya ɗan rikice scent ɗin tsadaddun turaruka mabanbantane yake tashi ga sanyi kamar lokacin sanyi amma su a wajen su dai-dai ne. Ƙara damƙe hannun Ummee ya yi,"Masha Allah!!!!" Dukkan su suka haɗa baki wajen faɗa tafi Mr Toyosi da Mr John suka sa bakin su yaƙi rufuwa saboda daɗi.haka Sajjad hannunshi har rawa yake yi wajen zumuɗin ɗaukar hoto. Abu Zaid kallon farko ya ji abinda shi kaɗai yasan kayanshi tun tsiwar da ta yimishi na farko ganinta don a take ya gano mutuniyarshi ce,lallai Zainab ta haɗa rigima, sai a lokacin kuma ya tuna da wanda Sulaiman ya yi mishi kama. Bai motsa ba a yanda yake kishingiɗe akan kujera yake ƙare mata kallo lokacin da suke shigowa kafin a hankali ya motsa jajayen laɓɓanshi da furta"silly girl".....

Kuyimin afuwa rashin posting da wuri,idan labarin ya na fita a nutse yafi armashi da ma'ana,ga masu tambayar Complete kuma babu yanzu nake rubutashi

Tsabar hassada Muryar Innar Zara'u har disashewa ya yi "Muttaƙa karkayimin ƙarya ka ɗagamin hankali a iska. Ka tabbata da gaske kake?" Dariyar takaici ya bushe da shi kafin ya ƙara rantse mata da abinda zai kashe shi idan ma bata yarda ba to ta tura yara su tambayomata. Daɓas ta zauna akan kujerar tsugunon dayake gefenta. Har lokacin Zahra bata daina kuka da surutan dama can tasan Yaaya Sulaiman ɗin ba sonta yake ba yafi son Ummee.

A kaf dangin Ummee na kusa dana nesa babu wanda baiyi mamakin irin mutanen da suka zo ɗaurin aurenta ba. Duk wannan dambarwa Hudayya tana gefe,don babu wanda yabi ta kanta balle su jata a jiki kowa haushinta yake ji,ɗan kyan ganin da mutanen Birni suke da shi ma a ido ita fargaba da haɗama duk ya gusar da nata a cikin kwanaki. Ba ta ji mamakin irin yanda ake zuzuga Angon da Abokanshi da kuma irin Sadakin daya bayarba,saboda tun bayanin Sulaiman na farko tayi zargin ƙaryar yake yi,baza taɓa yarda ace duk irin son da Sulaiman yakeyiwa Ummee zai yarda ya bawa Maigadi aurenta ba. Sai dai bata taɓa hasaso Abu Zaid amatsayin Mijin Ummee ba. Motsin Maryam da yanda ƴan uwan Ummee ke nan nan da ita ne yaƙarasa Hudayya taji zaman garin duk ya fice mata ga zaman ɗakin da ta ɗorawa kanta tunda taji isowar Zainab saboda gudun haɗuwa da ita.

Daga Ummee har Yaayanta Sulaiman hannuwan su dake saƙale da na juna rawa yake yi,bare ma dai Ummee. Ba wai Sulaiman bai saba shiga cikin manya mutane ko mu'amalantar su bane don yasha zuwa seminar a mabanbanta gari da ƙasa,sai dai samun kusancin da banbanci da wanda ya tsinci kanshi a ciki. Daƙyar yayi jarumtar zaunar Ummee a ɗaya daga cikin Kujerun da babu kowa a kai. Cikin harshen nasararshi dake fita fes ya dinga miƙawa kowannen su hannu suna gaisawa,batare da nuna mishi isa ko wulaƙanciba tunda banbanci ƙarfin arziƙin a bayyane yake. A gefen Ummee ya rakaɓa ya zauna ko ina ya yi tsit kowa na ƙoƙarin posting ɗin abinda ya ɗauka. Ɗan zamowa ƙasa Ummee tayi,zuciyar Sulaiman wani irin bugu yake yi dasauri-dasauri don yasan Ummee ba wani turanci ta iyaba har ɗan gumine ya fara fesomai a forehead. Ga mamakinshi cikin sanyin Muryar da kuka yaƙara sanyayashi ta gaishe su,turancinta fes da shi kamar wata ƙwararriya. Da tsananin kulawa suka amsa kowannen su na ƙara ƙarewa baiwar kyawunta kallo. Yanda ta sanyaya muryar ne yabawa Abu Zaid dariya kamar ba itace ta ce yana da ƙaton kai ba. dalilin haka yasa ya ɗan motsa haɗe da shafa Beard ɗin kyakkyawar fuskarshi. Leo Zayad murmushi ya yi don tsaf yasan Abu Zaid ɗin ba barci yake ba,isa da taƙama ne kawai. Ashe ba shi kaɗai yaga motsin Abu Zaid ɗin ba har da Nazeer,dayake shi baya gani yayi shiru dariya yasa yana yiwa Taufiq raɗa a kunne. Albarkacin Sulaiman da Ummee ya ci da sai sun sashi ya miƙe ko baiyi niyya ba. Ba su jima da zama ba,Sulaiman ya ja hannuta da sunan tafiya. Mr John ne ya tsayar da Sulaiman haɗe da tambayarshi Account details ɗin Ummee. Ƙaramin murmushi Sulaiman ya saki yana hamdala ga Ubangijinshi a cikin zuciyarshi, don da ba dan Fa'iz ya buɗewa Ummeen Account ba da yasha kunyar da bai san ina zai tsoma ranshi ba. Kamar gasa haka kowannen su ke turawa Account ɗin Ummee manyan kuɗi masu haukatar da duk wani ƙwaɗayayyen mutum. Har lokacin Abu Zaid na lafe yana jin su.

 Bayan kowanne su ya huta dakyau don Abu Zaid barcin gaske ne ya ɗaukeshi,Tsaf sukayi haramar tafiya birnin Zazzau da Amarya Ummee. Innar Zara'u babu kunya babu tsoron Allah ta taho gidan dangin Ummee za'a tafi kai Amarya da ita. Ummee tasha faɗa da nasiha daga kowani ɓangare amma abinda yafi ɗaure mata kai shi ne yanda aketa zuzuta Mijin auren nata kamar ba mai gadi ba. Tasha kuka sauƙinta ɗaya akwai Aunty Zainab da Mammynta a tare da ita. Sai da kowa yayi harama Lafiyayyun motocin da yawun dubban mutane ya tsinke akai tare da alƙawarin kutsawa a je dasu kota halin ƙaƙa sun jeru Abokanan Ango sun haɗe a Mota huɗu. Babba a kaf dangin Mahaifin su Ummee kuma wakilin aurenta ne ya ce babu wanda zai bi Ummee sai Sulaiman shi kaɗai ya wakilta kowa ya koma gida ya huta tare da yiwa Amarya fatan zaman lafiya daga baya duk mai ra'ayi sai yaje ya ga ɗakin Amarya. Ita dai Innar Zara'u kanta na ƙasa zuciyar baƙiƙirin kamar bayan tukunyar dayasha wuta,saɓanin ragowar da suke ta tsinewa Dattijon wa su kuma suce don an raina kalar su ne yasa akace kowa ya haƙura. Kowa dai da yanda ya fassara maganar Baffan Ummee. Ummee na ƙoƙarin sanya ƙafarta waje Matar Babban Yaayanta Waseela ta dawo da ita baya cikin harshen fillancin dayafi zama a kan harshen ta ce Ummeen ta dawo tasha maganin murar daya kamata kartaje tana yoyon hanci,bata da zaɓi haka tasha Tutolin ɗin da ke sata barci kamar ƴar maye. Tunda tafiya ya canza salo kamar yanda Sulaiman ya sanar mu su,sai kowa ya koma kan abin hawarshi. Dama Abu Zaid shi da Sajjad ne a Mota ɗaya sai driver. Da haɗin bakin Zainab,Maryam da Sulaiman da shi kanshi Sajjad suka sanya Ummee a motar Abu Zaid lokacin da suke tsaye shi da su Nazeer da Taufiq suna ƙara jaddada godiyar su da karamcin su Baffanin Ummee da kowannen su yaketa washe bakin alheran dake cikin aljihun shi. A wannan yanayin Hudayya ta leƙo don ganin maiyake wakana kuma taga irin motocin da aketa zuzutawa tunda dodanninta su Maryam sun bar Gidan. karaf ta yi ido....

********************************

A Zaria kowa ya yi adonshi cikin birgewar dai-dai gwargwadon kyawun da Allah Ya Yi wa kowannen su,amma banda Siyaa da Safeera. Zazzaɓi mai zafin gaske ne ya rufe Siyaa har sai da Safeera takasa dannewa ta sanar don a nema mata magani. A cikin ƙannen late Alhaji Ɗalhatu aka samu wacce tayiwa Siyaa wankin babban bargon daya fara dawo da ita hayyacinta,"kowa da ƙaddararsa kuma wani baya auren Matar wani,idan banda ƙarfin ƙaddara wazai kawo tunanin komai zai zama yanda ya zama,idan zaki haƙura ki rungumi tsohon Mijinki ki haƙura,amma Ibrahim dai babu shi a kasonki a baya dai kinci rabonki,karki lalata mana farin ciki da son zuciyar ki,kin koreshi ya tafi a yanda kike so,sannan kice zaki ƙara kiranshi ya dawo a yanda kike so,?wannan ai zalunci ne Safiyya, ki saki jikinki ki rungumi ƙaddara kinji nagayamiki" dif Siyaa tayi itama Safeera tuni ta shiga hayyacinta amma ƙasan ranta fal zullumi da muradin son ganin wai yaya ma Amaryar take. Duk ƙasa da minti-minti sai ta shiga Status ɗin Sajjad dana Maryam, bata wahalar da kanta ta shiga na Abu Zaid ba saboda tasan ba posting zai yi ba,haka Numbern su Leo Zayad da su Nazeer da Mommynta tayi saving duk shiga takeyi ko zataga sunyi posting. Cikin ikon Allah shigarta na ƙarshe,ta ga Sajjad ya yi posting kamar haɗin baki taga dukka sunyi posting same hotuna. Kamar ta zuƙo network haka ta miƙe tsaye tana jiran hotunan su buɗe.

Ko da gyaran ya ɗan canza Ummee hakan bai sa Safeera kasa gane ta ba, menene wannan Mommynta ta aikata,kanta wani irin sarawa ya yi lokacin da Number Leo Zayad yayi posting kenan harta kai matsayin da Celebrities ma su tsananin zafin kai da shahara irin su Zayad za su dinga posting ɗin hotunanta dagaske kenan ita Abu Zaid ya aura, kafin ƙwaƙwalwar ya gama ɗaukar abinda ta gani,sai ga Abu Zaid ɗin da kanshi yayi posting ɗin Videon Ummeen da Sajjad ya tura mai lokacin da Sulaiman ya kawota"never!!!!" Ta furta da ƙarfi wani irin Maraya hawayen da ta ke jinsu kamar saukar jini na biyo cheeks ɗinta,hassada mai ƙarfi da tsananin son zuciyar rashin godiyar ni'imar Ubangiji akan bayinsa na mamaye dukkanin ganinta da jinta. Cikin wannan mayen hassada da ƙyashin ta fara neman layin Zahra. Tunda Mommynta ta juyamata baya ta zaɓi aurawa kawunta kyakkyawar Mace irin Ummee batare da tunanin abinda zai biyo baya ba,wallahi itama sai ta yi sanadiyar ƙarshen auren,gaba ɗaya tunaninta da zalamarta nakan abinda kawunta yasha azaba da tsanani batare da sanin su ba yatara,ba burinta ya auri Mace kyakkyawa nutsatsiyar da zai samu natsuwa da kwanciyar hankalin da a baya kafin ta kile takeyimishi fata ba, a'a burinta kawai ya auri mummunar da bata da kataɓus yaciba kuma da kashe musu uban dukiyar da batasan yanda da kuma sanda aka tara su ba, (ta manta Ita Mace babu kyakkyawa kuma babu mummuna shi mugu kawai mugune,kyawun halayya ba shi da alaƙa da kyawun zubin halittar Mutum)Zahra da dashishiyar muryarta ta ce"Hello Safee"

Babu wanda hankalinshi yaje kan Hudayya a cikin su sai Taufiq shima kallon gefen ido ya yi mata na few seconds amma bai ganeta ba. Ihun kururuwar faɗuwarta da Matan cikin gidan su ka sa ne yaja hankalin su Baffa don haka sukayi sallama. Da addu'a a bakinshi ya shiga Lafiyayyen Motar da Driver ya jima da buɗe ƙofa,babu mamaki ko al'ajabin ganin Macen dayayi akan fuskarshi. Ƙoshashen jikinshi dake fitar da Scent ɗin turare mai daɗi ya gyara haɗe da shafa eyebrow ɗinshi ɗaya da dogayen yatsunshi. Har lokacin Ummee kuka takeyi ƙasa-ƙasa. Bata nuna tsoro ko wani gardama ba tunda tasha faɗa na musamman akan hakan. Tanajin Mota ya fara tafiya kukanta ya ƙaru harda kai tafukan hannunta kan kyakkyawar Fuskarta. Idanuwanshi yaƙara lumshewa tunda yaji ya gani ai dole ya jure da Deep husky voice ɗin shi da yayi ƙasa-ƙasa sosai ya ce"idan kika dameni da yawa zan matse miki baki" a take tayi shiru. Hularshi ya zame kwataccen sumar kanshi dake haɗe a waje ɗaya ya bayyana,har lokacin Ummee batayi gigin kallon side ɗinshi ba. Fuskarshi ya ƙara shafawa haɗe da ɗan lasar siraran laɓɓanshi kafin ya ce"matso nan baki iya gaisuwa ba ko?" Matsowa tayi dasauri kamar dai yanda aka haneta da yin musu."ina wuni ina gajiya" ta faɗa da sanyin Muryarta dake rawa sosai."ina wuni? Ina gajiya? "Ya ƙara maimatawa da sigar tambaya har lokacin idanuwanshi a lumshe suke a kanta. Da rawar murya taƙara cewa"to ya ya kake? Ya ya lafiyanka"  ƙaramin murmushi ne ya ƙwacemai, yanda muryata ya yi sanyi sosai na ƙara shigarshi,hularshi ya mayar don gashin kanshi ne zai bata tabbacin shi ta gani a lokutan baya,sai da ya saita zaman hular dakyau sannan ya ce"buɗemin fuskarki na ganki ko na matse miki bakin danayi niyya" hannu na rawa ta zame Veil ɗin."kalleni" cikin tsoro da fargaba ta ɗago fararen  idanuwanta da sukayi ɗan jaa daga ƙasa still da hawaye kwance a cikin su,kai tsaye kan lumsassun idanuwanshi da kusan suke a rufe idon Ummee ya sauka,a cikin daƙiƙu ta gano dalilin daya haukata ƴan uwanta har suke sabbatu a kanshi( anata tunanin kyan shi ne ya ruɗe su),dasauri ta ɗauke kanta. Hannunshi daya kusan ninka nata sau uku yasa ya kamo hannunta ɗan murzawa ya yi cikin taushin murya dake neman hautsina nutsuwar Ummee ya ce"maiyasa baki ci abinci ba saboda bakya son auren ko?" Kai ta girgiza tana shagwaɓe fuskarta kafin ta ce"mura yasa bani da appetite" janyota ya yi gaba ɗaya zuwa Lafiyayyen jikinshi. Kan kunneta ya kai bakinshi sannan ya ce"kinsha magani" kai ta ɗagamai "wani iri" da taushin Muryar nutsuwar dake shiga ƙofofin jikinta ta ce"Tutolin" ɗan ɗagota yayi yana kallon bakinta kafin ya mayar da ita cikin jikinshi. Jikin Ummee rawa yafara yi haka zuciyarta kamar zai faso ƙirjinta ya fito,da yanada tsahon gashi kai da tarin dukiya da sai ta ce shine mutumin daya zubar mata da ƙosanta kamannin su har yaɓaci kamar ƴan biyu. Batare da damuwar komai ba ya fito da wayarshi yana tura saƙonni kai tsaye duk dayasan idon Ummeen na kai,ba zai yi rayuwar rashin yarda tsangwama,kyara da abokiyar rayuwarshi ba,rayuwar sakewa da nishaɗi yake buri duk da akwai tarin gwaje-gwajen da zaiyiwa Ummee don tabbatar da dagaske zata amshe shi a yanayin da Siyaa ta guje shi. Barcin gajiya da maganin datasha ne ya ɗauƙeta. Girarshi ɗaya ya ɗage yana ƙara ƙarewa fuskarta kallo, yafi wa su mintuna a haka kafin ya ƙara shigar da ita jikinshi ta hanyar gyara mata kwanciya yanda zata ji daɗin barcinta dakyau. Komawa garin Zaria sai yafi yiwa Abu Zaid daɗi akan zuwanshi Jigawa, saɓanin Maryam da Zainab da zuciyarsu ke cike da zullumin abinda ke wakana a tsakanin ma'auratan. Sai yamma sosai suka shigo garin Zariya har lokacin Ummee barci takeyi ga fever a jikinta sosai,zaman Veil ɗin kanta ya gyara mata yanda zai rufe kyakkyawar fuskarta da kyau,sannan ya fara tashinta ta hanyar ɗan matsa hannunta haɗe da yimata magana a kunne. Sai da kowani Mota ya gyara Parking a ƙaton parking lot ɗin gidan su Abu Zaid sannan Zainab da Maryam suka nufo Motar domin fitar da Amarya....

************************************

"Hello Safee" cikin ɗacin hali da rashin hangen nesa ta ce"Zahra wani iri sakaci ne wannan eh? Zaki bari Sister ki ta auri Uncle ashe dagaske ba sonshi kike yi ba kenan,ko kuma ni kika munafurt.." a zabure Zahra ta katse ta"hold on! hold on! Safeera kika ce menene? Wacce sistern tawa are you kidding me? Menene haɗin Sister ta Ummee dake auren Gateman ɗin gidan ku da Uncle ɗin ki" Safeera najin haka ta fasa kuka tsabar hassada,sai kace wacce akaci amanarta" Zahra ba Gateman ta aura ba,wallahi Uncle ne," dif taji ankatse wayar. Da baya da baya ta dawo ta zauna daɓas a gefen  Siyaa dake barcin azabar tunanin daya kwasheta. Bata motsaba ko sallar la'asar ta kasayi har sai da taji ana ga Amarya nan ta iso sannan ta miƙe a zabure....

Yara zuga gudane suka taho kiran Innar Zara'u ga Zahra chan ta faɗi a tsakar gida. Hawaye da majina Innar Zara'u take sharcewa  lokacin da Zahra ta farfaɗo take sanar da ita abinda Yaaya Sulaiman ya aikata mu su,"ko da nace tayaya za'ace maigadi ne yake da kuɗin da zai yi hidimar da wannan mutumin ya yi,tabbas Sulaimanu da Zainab da Baffannin Ummee sunci amanata amma wallahi ba za su ci banza ba,yanda kika rasa shi wallahi Ummeen da suka aura mai sai ta zame mu su bala'i da musiba wannan alƙawari ne,banaso ki nunawa Sulaimanu komai kinji Zara'u,nasan an cuceki tunda mutumin nan ke ya nuna ya na so ba Ummee ba amma Sulaimanu ya ci amanar mu,to ba shakka sai na shayar da shi ruwan baƙin cikin da zai ɗanɗani sama da ɗacin da mu ka ɗanɗana"ta ƙarasa faɗa tana sharce ruwan hawaye haɗe da na majinar daya ɓata fuskarta. Kafin ta ƙara cewa "shiyasa aka hanamu zuwa kai Amarya nashiga uku ni Zuwaira"...

***********************************

Duk da knocking ɗin glass da Zainab ta yi sai da ya tabbatar Ummee ta buɗe ido dakyau tukunna sannan ya bawa Driver izinin buɗewa ya fita,da ƙaramin Muryar da ya surka da ɗan nauyin barcin da ta tashi ta ce"Thank you" kanta ya ɗago da yatsunshi biyu kai tsaye ya buɗe dukka girman idanuwanshi a cikin na ta idanuwan da har ya fara tara ruwan hawaye sannan ya ce"kina son zuwa wajen Auntynki ko zaki bini ki sha medicine" kai ta girgiza "banason body language" ya faɗa da asalin muryarshi. cikin sanyin Muryar daya taho da hawayen dake maƙale a idonta ta ce"ko ina ka ke so nan zan je" murmushi ya yi sannan ya ƙara maidata jikinshi da sigar raɗa ya ce"ki je wajen Aunty,zan ƙarɓo medicine, promise me zaki sha" kai ta ɗagamai. A hankali ya zame ta sannan ya gyara zamanshi,Zainab da tsayuwa ya fara isarta Knocking ta ƙarayi da ƙarfi, da kanshi ya buɗewa Ummee ƙofa, sannan Zainab ta kama hannunta zuwa wajen dandazon mutanen dake jiran su. Kai tsaye gidan Driver ya ƙara bari da shi. Magani da Tracksuit ma su nauyi da taushi na Mata ya tura Driver ya ƙarbo sannan suka dawo gida. Daƙi daban Zainab tasa aka warewa Ummee,bayan tabi duk wanɗan da suka cancanta ta gaishe su,sun sawa auren albarka. Wanka ta farayi jikinta na rawar sanyi duk da zafin ruwan sannan ta ƙara mayar da kayan jikinta. Bazai iya yawo babu prosthetic leg ba a gidan, kuma bayaso ta ganshi akan ƙafafuwa biyu a tsaye, a gurgun da Siyaa ta gujeshi zai je mata,( tunda dama bata ganshi yana tafiya ba)don haka ya kira Zainab ta zo ta karɓin kayan. Hidimar gaishe-gaishen da yaƙi ƙarewa ne yasa ta miƙawa Safeera dake raɓe da ita kayan akan ta kaiwa Ummee jiki na rawa ta nufi ɗakin....

Garin saurin ta isa ɗakin da Ummee take Safeera ta yi tuntuɓe yakai sau uku. Ba ta yi niyyar yin sallama ba burinta kawai ta kutsa Ummee taganta kai tsaye amma sai ta yi rashin sa'ar samun ƙofar a buɗe. Da ƙarfi tafara knocking. Cikin sanyin jiki da yanayin zazzaɓin daya kamata dakyau ta taso ta buɗe mata,har lokacin da ƙaton Veil ɗinta yane a kanta,amma tsabar gulma sai da Safeera ta gano yanayin halittar jikinta ta cikin lulluɓin. Cikin rashin ɗa'a da zafin zuciyar rashin gaishetan da Ummee batayi ba ta dangwarar da kayan haɗe da yiwa kanta mazauni. Duk da Ummee bata shaida kamannin Safeeran ba ta lura ƴar neman rigima ce,yanda ta ajjiye kayan bata ce mata komai ba haka itama Ummeen ta koma ta zauna bata ce mata komai ba, mayafin kanta da babu kallabi da ɗan zame tana ƙara gyara zamanta. Kamar daga sama ta tsinci muryar Safeera cikin izgilanci da rainin hankali ta ce"wani Outfitter ne ya yi miki kaya haka da chiko maiyawa a chest da hips ba bu ko kyan gani" ba don ta fuskanci mai take nufi da Outfitter ba ta ce"bantaɓayin ciko ba,Inaso zanyi barci idan kingama zan kulle ƙofa please" Safeera kamar ta fashe ta kuma yi ta dukan Ummeen har sai ta daina motsi haka take ji,kayan ta nuna mata da yatsa ɗaya,batare da Ummee ta ƙara kallon yanayinta ba ta ɗauki kayan,buɗewa ta yi bayan ta tabbatar kayan sawa ne sannan ta miƙe saboda dama na jikinta ya dameta duk Safeera na kallonta da fararen idanuwanta da suka koma jajaye. Ƙin fita ta yi har sai da Ummee ta fito daga washroom sanye da Tracksuit red color daya ƙara haskata ɗan shape ɗin ƙugunta da bawani ƙato ba da tudun ƙirginta Safeera take kallo a take taji zuciyarta kamar ana hura wuta,wallahi tasan ko Uncle ɗinta dutse ne sai yaji wani abu akan wannan yarinyar,kasa riƙe hassadarta tayi cikin rawar muryar har da tuntuɓen harshen zafafan maganganun da takeson gasawa Ummee ta ce"auren cin amana baiyi ba wallahi,kawai saboda kwaɗayin abun duniya kike neman kai kanki inda ba'a sonki,har da yin su ciko a ƙirji da ƙugu,fuska fara aniya baƙa" idan dutse na magana to Ummee ta tankawa Safeera,ita fa komai baya damunta duk talaucin wanda aka aura mata da muninshi tana so tunda dai ta samu tabar wajen Innar Zara'u balle wanda ta gani a matsayin Mijinata ai abun so ne da alfaharin nunawa ba shi da aibu,kuma ita bataga amanar wanda ta ci ba,kwaɗayi kuma bata ga shima a ina ta yi ba,sai dai shi dayake shigar musu Mota,suna ara mishi kayan sawa ma su kyau da tsada. Ita gaba ɗaya mamaki ma Safeeran take bata a zahirinta dai kamar Mace mai hankali. Idanuwa Ummee ta fara lumshewa gaba ɗaya ma daina fuskarta habaicin Safeera ta yi saboda har lokacin maganin da ta sha bai gama sakinta ba,cikin taushin murya da Safeera take ganin Ƴaƴan da suka taso cikin arziƙi da sukunin rayuwa irinta ne ya kamata ace sun mallakeshi ba irin su Ummee ba,Ummee ta ce"na gaji da surutunki dan Allah ki tafi barci nakeji" takaicin daɗi da sanyin muryarta ya Safeera fashewa da kuka wiwi,wallahi da iya wannan muryar kaɗai Ummee sai ta ɓatar da Uncle ɗinta ya daina kula da su,wa ya sani ma ko ya daina kiran su gaba ɗaya. Kamar Iska haka tabar ɗakin har lokacin tana sharce hawayenta tunani da mugun nufi iri-iri na zuwa ƙaramin ƙwaƙwalwarta. Ta na fita Ummee tasha maganin daya sako a cikin kayan, duk da tarin barcin dake idonta bata fasa tunanin yanda dawowar su da Abu Zaid ɗin ya kasance ba kafin kuma barci mai nauyi ya yi nasarar ɗaukarta.

Babu wanda ya nemi ɗan uwanshi saboda yanayin gajiya sai Muhammad daya kasa jurewa sai da aka kawo mishi Papi.

Ko da aka kira Sulaiman Hudayya ta yanke jiki ta faɗi,kai tsaye ya ce ayi mata ruƙiyya may be tanada aljanu,don yasan hassada da ƙyashi ne ya kaita ƙasa.

Siyaa,Safeera,Zahra,Innar Zara'u,da Hudayya duk ba su runtsaba.

★Tun bayan idar da sallar Asubahin Ummee maganganun Safeera yake dawo mata daki-daki sai dai bata fuskanci komai ba sai kalmar kwayayyiyar data kirata to shi maiyasa yake kwaɗayi a gidan mutanen da suke da ma su halayya irinna Safeera?..

Barci ta koma sai da Knocking ɗin Mammynta ya tasheta,wanka tasa ta tayi sannan ta shirya cikin Abaya maitsananin taushi da silɓi. Sabon nasihar da Ummeen sam batasan ina yaƙara dosa ba Maryam ta zauna yi mata,sai bayan ta gama yimata nasiha da kasheɗi daya haɗa da barazanar matsawar batayi yanda ta ce ba,to gidan Sulaiman Mijinta zai korota ta dawo tasan kuma Innar Zara'u tananan tana jiranta, Ummee na jin haka ta fara haddace komai tsaf. Sai da ga ƙarshe ta gane ƙasar zata bari,kuka tasa harda kanainaye Veil ɗin Maryam wai ita bataso tafasa auren daƙyar Maryam ta lallɓata ta shiga gaishe da dangin Mijinta....

Sun tsara shagulgula da dama sai dai kai tsaye Abu Zaid ya tsayar da shi a iya walimar da sukayi iya su Abokanai da danginshi Maza suma Mata a gidan kowacce ta ƙara buɗe cikinta taci rabonta na sawa a jaka kuma sukayi guzuri da shi bayan manyan kyaututtukan kayan robon da kowa ya samu a wadace. Ba tare da tambayar ra'ayin Siyaa ko na Mahifiyarta ba ƴan uwan late Zayyad su ka mayar da aurenta da Muhammad kafin su wuce. Dole ta danne ta haɗiye saboda yanda kowa ya yi mata chaaa kamar zasu yagata da faɗa. Sai hassada da zurfafa buri yaƙara faɗaɗa a zuciyar Safeera na dole itama ta auri Miji na nunawa sa'a...

Babu wanda yasan barin su Abu Zaid gidan sai manyan iyayenshi da ya yi wa sallama bayan nasiha riƙe ƴar mutane amana da su ka yi mai. Safeera tana ji tana gani aka kama hannun Ummee dake kuka zuwa sabuwa fil ɗin lafiyyayyen Motar da Abu Zaid yasiya don kawai a kai Ummee Airport ko Siyaa ba'ari ta shiga ba, Sulaiman da zasu tafi tare da Zainab duk Mota ɗaya suka hau da Siyaa da takejin kanta kamar zai rabe gida biyu,ko a iya haka Abu Zaid ya tsaya ya gama nunawa duniya banbancin yanda ya so ta a shekarun baya da yanda yake son Ummee Amaryarshi. Safeera kame kanta tayi har da girgiza shi,idanuwanta kuwa kamar an zuba mata yaji mai zafin gaske saboda raɗaɗi,Hassada mummunan ciwo ne mai girman illar gaske,kawai girman gidan Abu Zaid da ƙawarshi take hangowa"na shiga uku shikenan Mommy ta kashe mu wallahi da zarar wannan yarinyar ta shiga gidan Uncle zai manta da kowa,wayyo Allah na!!!" Abinda Safeera take ta maimatawa kenan cikin shesheƙar kukan dake fita tundaga ƙasar zuciyarta.

*************************************

Jikin Sulaiman sanyi ƙalau yayi lokacin da suka isa ainihin gidan Abu Zaid dake California,Allah ya ambata asarari lokacin daya tuna Innar Zara'u da makircinta. Kusan kwanan Nasiha sukayi shi da Zainab don gaba ɗaya Ummee ruɗewa ta yi bazata zauna a gidan yanka kai ba,duk ado da ƙawar da gidajen su na can yake da shi sai taga banbanci da ratar yayi yawa da masu irin wayewarta ba za su yi sha'awa ko ya birge su ba,sai dai ya ba su tsoro,Ummee sam bata cikin mata ma su tsananin burin duniya tanason hutu da rayuwar jindaɗi amma ba irin wanda ta tsinci kanta a ciki ba,duk da su Sulaiman sun bata guarantee Abu Zaid jire gidan yakeyi banashi bane Yaron gida ne kasa jurewa tayi da faɗa sosai da nasiha ta dawo hayyacinta.

★ba tare da sanin Ummee ba suka shirya tafiya tsaf,Sulaiman kasa jurewa ya yi ya riƙo hannun Abu Zaid,cikin kukan daya taho mai kamar Mace ya ce"zan ƙara baka haƙuri a karo na ba adadi Ibrahim duk rintsi kayi haƙuri da Ummee,nasan su nan basa barci don su ga bayanta wataƙila ka fuskanci wa su canjin daga gareta wata rana,Dan Allah duk lokacin daka ga haka na haɗaka da girman Ubangijin daya yi maka sutura anan duniya kuma ina fatan ya yi maka a lahira ka jure ka tsaya mata,a yanzu kaine madadin komai nata,domin ita ɗin marainiyace wacce hassada da ƙyashin mutane yake bibiye da rayuwarta Dan Allah Ibrahim" rungumar mai tsaurin dake rage raɗaɗi ya yi wa Sulaiman,bai ce komai ba,itama Zainab tausayi Ummee da Sulaiman suka ƙara ba ta,ta yarda kowa da ƙaddararshi amma na wani yafi na wani sauƙi. " Ya Allah Ya bamu ikon cinye jarabawar mu" da haka sukayi sallama.

Ko da ta farka batayi hanzarin neman su ba,tunda bata kawo tafiyar su a irin wannan lokacin ba. Wanka ta yi ta shirya cikin doguwar rigar dayabi jikinta ya kwanta da kyau,tana ƙoƙarin warware kallabinta don ɗorawa taji a murɗa ƙofar. Abu Zaid ne sai dai ba wanda kowa ya sani ba,babu prosthetic leg sannan ba bu dogon gashi kanshi na asalin dayake ƙaramai kyau. Wig ɗin Maza mai aski dai-dai ne a kanshi. Ihu ta kurma haɗe da sakin kallabinta a ƙasa lokacin da ta yi tozali da ƙafarshi ɗaya...

Tunda ta dawo hayyacinta take kuka mai tsanani raɗaɗi da ciwo. Rayuwar da tayi a baya da komai da ta aikata na dawo mata daki-daki dagaske Nazeer, Taufiq da Abu Zaid ta gani a waje ɗaya,.Sai tunani da tsoro da fargabar rashin haihuwar da bata samu ba na tsayin shekarun da tayi da aure na zuwa kanta,tsoron makomarta sai ya fara shigarta duk da tarin takaici da wani irin baƙin ciki dake danƙare a cikin zuciyarta,idan har hasashenta ya bata dai-dai Abu Zaidun daya zama shahararren ɗan wasan ƙwallon kwando ne ya zama Mijin Ummee boyi-boyin su. Tabbas Innar Zara'u ta cuceta don tasan da hannunta dumu-dumu wajen wargaza auren Ummee da Fa'iz. Gaba ɗaya zaman garin sai ya ƙara fice mata a rai,haushin Sulaiman da kaf ahalinshi da ƙara mamaye guɓataccen zuciyarta da bai san komaiba sai zalama da butulci. A yammacin ranar ta bar garin zuwa Kano a can ta kwana a Hotel kafin tabi Flight ɗin safe zuwa Lagos kamar yanda ta tsara.

A cikin kwana da wuni Zahra ta yi wani rama kamar wacce ta yi dogon jinya,tsabar kafiya mugun hali da mugun nufi Innar Zara'u bata bar kowa ya sani ba sai Zulfa da dama can bata biyo su ba,saboda jiji da kai da izzar tafi ƙarfin ta taso daga Lagos har Kiyawa don kawai taje auren Ummee. Tayi ashar da salati yafi a ƙirga cikin rashin kunya taso kiran Yaayanta Sulaiman kai tsaye amma sai Innar Zara'u ta dakatar da ita,don ta tsara yanda ya yaudare su cikin ruwan sanyi haka su ma za su yi nasu salon yaudarar. Da ban baki tare da alwashin ƙwatowa Zahra haƙƙinta acewar Innar Zara'un,Zahra ta yarda ta tsakuri abincin da Innar ke mata magiyar ta ci tayi ƙibar da Sulaiman ko Hudayya ba za su gane halin da ta su ke ciki ba.

Kai tsaye Siyaa gidan Mommynta ta wuce da idanuwa a kumbure,sai dai ta samu abinda bata tsammata ba daga Mommynta ta guda da dariya tasa,kafin ta ce"Wallahi dangin Zayyad sun biyani a karon farko,bantaɓa ganin Mace mai ƙaranci tunani da toshewar basira irin ki ba Siyaama,kisa ƙafa kiyi fatali da ɗanki da Mijin da ya ke tsananin sonki duk don akan Mutumin da ko ke ce ya yi miki abinda kika yi mai bazaki ƙara son shi ba,amma saboda toshewar basira da ƙaracin tunani yasa sam kin kasa gane hakan. Maza ki tashi na rakaki don narantse bazaki kwanar mun a gida ba kinji na gayamiki,idan kinga dama kin rufawa kanki asiri kin zauna to,idan kinga dama kuma ki cigaba da bibiyar abinda ya riga ya yi miki nisa don ko beyi dacen samun kyakkyawar Mace da na gani Muhammad yasa ba,babu abinda zai yi dake idan zaki nutsu ki nutsu ki gina rayuwarki a idan Allah Ya ƙaddara miki,amma fa idan kinga dama"tana ƙarasa faɗa ta rarumi wadataccen Veil ɗin Abayarta ta yi hanyar fita alamun tana jiranta, kuka Siyaa ta ƙara fashewa da shi saboda yabon kyawun Amaryar da ba ta yarda ta gani ba da Mahaifiyarta ta yi, ba don ta so ba itama ta miƙe ta rufamata baya....

Gaba ɗaya jikin Sulaiman sanyi ya yi ƙalau sai yake ganin kamar siyar da Ummeen sa ya yi,tayaya zata koyi rayuwa irin wannan bayan batasan komai ba sai ɗan abinda Maryam ta koya mata,tuna zai iya yi mata wayo ko ya mayar da ita kamar baiwa ma gabaki ɗaya tunda babu idon kowa yasa hawaye zubomai ta gefen ido,da sauri ya share saboda bayason Zainab ta fuskanci rashin nutsuwarshi kan barin Ummee da Yaayanta a wata duniyar a matsayin ma'aurata. Tuna akwai Allah kuma Ya na ji Ya na gani ya kuma roƙeshi a cikin dare da yini yasa zuciyarshi ta ɗanyi sanyi har ya ɗan saki jikinshi....

Scarf ɗin Atamfar hannuta ne ya faɗi,bawai muni ya yi a fuska ba wannan kyawun na nan na gadon Usul shimfiɗe a kan fuskarshi duk da babu waccen dogon sumar da ke ƙara ƙawata kyawun da mutane suke gani, bayyanarshi da guntulallen ƙafa ɗaya ne ya bata tsoro matuƙa,don tun farko zancen auren har zuwa ɗaurashi bataji mutum ɗaya dayace Mijin da zata aura gurgu ba ne. Da sabuwar sandar dogawarshi dake maƙale a kafaɗunshi dukka biyu yake tunkarota tare da kallon yanayinta. Ummee na tsaye hankalinta da nutsuwarta kaf yana kan ƙafar dake guntule. A haka ya cimmata dai-dai lokacin data runtse idonta cikin muryar dake nuna akwai sakayayyen abinda yake son ɓoyewa ga wanda ya sanshi yafara magana" lokacin da kika fara ganina kin amincewa kwanciya a jikina har kika bi umarni na saboda Ni ba nakasasshe ba ne,wannan shine zahiri na,Ni gurgu ne mai zafin neman halal duk tsananin shi munyi kuskuren rashin sanar dake tun farko amma ki yafeni kuma babu wanda zai yi miki tilasɗin zama dani" Idonta ɗaya ta buɗe kamar mara gaskiya sai taga still ita yake kallo da sauri ta ƙara kullewa. Dariyarshi ya yi Namijin ƙoƙarin haɗiyewa kafin ya ce"to bari ta tafi dama bance zan takura miki ki zauna da ni ba" still ƙinyi magana ta yi kuma bata buɗe idonta ba,dalilin haka yasa ya fara ƙoƙarin juyawa, da sauri ta buɗe idanuwanta dukka kamar mara gaskiya ta ce"tayaya mutumin dayake ɓukatar taimako irinka zai kula da wannan gidan,Ni dai Allah ba kai na gani a Mota ba,ƙafarka dukka biyun na gani ka shigo Mota da shi sannan waccen ba haka yake magana ba" a wannan karon dole dariyar da ya ke riƙewa ya bayyana da sigar murmushi akan fuskarshi,da salon yanda maganarta ke ƙara shiga gangar jikinshi da zuciyarshi ya ce "zo na baki labari" bata mu sa ba ta matsa ta zauna a lafiyayyen Couch ɗin dake gefenta shima zama ya yi yana ƙara gyara zaman short wandon dake jikinshi yanda zata ga ƙafar da kyau. Labarin tahirinshi mai tsaho ne amma ya cije ya bata don yaga nata salon,sai dai ya musanya mata labarin matakin narasarshi da samun aiki a California a matsayin mai jire gidan Ɗan uwan Aunty Zainab mahaifiyar Safeera ya kuma shaida mata su suka bashi aron ƙafa mai tsadar miliyoyin kuɗin da yasa ranar bikin su. Hawayenta Ummee ta share sannan ta fara magana da iya gaskiyar ta"ka samo min aiki nima mu haɗa kuɗi ka siyi irin ƙafar da suka ara maka mu koma ka samu aiki a ƙasarmu,ni sam wannan gidan banason shi,kuma maiyasa ka ke kwaɗayi? Da Safeera tayimin gorin ni kwaɗayayyice na ji haushi" ta ƙarasa faɗa kamar wacce ta saba da shi sosai. Kallonta yake yi batare da ya bawa lumsassun idanuwanshi damar motsawa ba,da sigar asalin Muryarshi da ke ƙoƙarin bayyana saboda gajiyar da ya yi ya ce"su suka bani na saka ba kwaɗayi na yi ba,amma ta yaya tunanin neman aiki zai fara zuwa kanki bayan baki da guarantee a kaina kuma ba ki tabbacin zaki iya zama da ni, bakya kuma tunanin zan gudu na daina kulaki idan na samu ƙafa" idanuwanta gaba ɗaya ta zuba mai kafin tayi murmushin da kusan yake ɗabi'arta"idan ka samu ƙafa zaka samun ƴanci da damar samun aiki maikyau tunda ka yi karatu, idan kuma ka manta da halarcina kai da Allah" babu inda maganarta bai kai ba daga kan tsakiyar kanshi har zuwa tafin ƙafarshi,abubuwa dayawa  ya lura da shi a tattare ita,tana da tsiwa,saurin yarda da sabo,tausayi,rashin wayo,da ƙarancin wayewar tantace mugu da masoyi. Ya gaji da magana don haka ya shirya yi mata abinda yake ganin shi ne mataki na ƙarshen banbance ta da abinda Siyaa ta yi mishi a Tofa, ya na sane ya saki hamma a dai-dai saitin fuskarta wajen hancinta, dama baiyi brush ba amma still yaji bakinshi bai sauya ba saboda tsananin tsaftar dayake samu kullum,don haka ya ci uban Garlic da Onion, Ummee tun shigowarshi takejin ɗan tashin tafarnuwar amma saboda tana yiwa Innar Zara'u girki da shi yasa bata damu ba,sai dai hammar da ya yi a saitin fuskarta yasa warin ya buso mata da ƙarfi. Fuskarta ta ɓata ta na miƙewa tsaye da sigar shagwaɓa kamar zata yi kuka ta ce"Allah kai ƙazamine bakasonyi brush kuma kanacin tafarnuwa,bakin ka wani iri wallahi" ta ƙarasa faɗa ta na matse fuskarta. Wani irin ajiyar zuciya ya sauke kafin ya ce"Ni ne ƙazami? manta Toothbrush ɗina nayi a Nigeria" dafe bakinta ta yi tana ɗan zare ido kafin kuma dasauri cikin wawta da rashin wayon maiyasa ita da take ɓakuwa aka zuba mata a Washroom ɗin ɗakinta shi kuma ya ce ya manta nashi a wata ƙasar sai kace abu mai nauyin kuɗin da bazai iya siya ba ta nufi washroom sabon Toothbrush ta ɗauko har da sa Toothpest. Da ita da Toothbrush ɗin ya haɗa gaba ɗaya ya yi mu su rungumar dayasa Ummee zare dukka girman idanuwanta. A nashi ɓangaren kuma lumshe idanuwanshi da suka ɗan sauya ya yi Chemistry da bai san zai taɓa haɗuwa ba na haɗuwa da ƙarfin ikon Allah..

"Idan muna son abu so na gaskiya ba wulaƙanta shi za mu yi a yayin da mukaga chanjin dayake saɓanin ra'ayin mu a tattare shi ba,ƙoƙarin gyarashi zumuyi har ya zama irin abinda muke buri da hasashe,amma hakan bazai samu ba,dole sai mun sa haƙuri da juriya😥"....✍🏻ABU ZAID 

Ina ma su sha'awar koyan aikin Glitter na manya hajiyoyi da Mata Yan kwalisa,Abaya, Veil's, kids gown, Ball gown na manya da na Yara,a farashi mai rahusa ta Online ko ta physical, ma za ku garzayo Zaima style solution,dake along Zoo road  ja'oji quarters, beside Rufaida yogurt, Kano Nigeria.domin qarin bayani ku tuntubi Number waya kamar 09014754017, 08036988302.

Ba ya son abinda yake ji a gangar jiki da zuciyarshi ya yi girman tasirin da zai kasa riƙe kanshi a kanta,ba tare da yasan matsayinshi a cikin zuciyarta ba saboda ya yi alƙawarin bata isasshen lokaci da damar da zata tantance matsayinshi a cikin zuciyarta ba tare da takurawa ba,zame jikinshi ya yi a hankali. Da sauri Ummee tayi ƙasa da fuskarta tare da runtse idanuwanta,hannunshi ya kai kan Toothbrush ɗin dake hannunta wanda rabin Toothpest ɗin ya goge a jikin shirt ɗin jikinshi. Da salon Muryar dayasan zai barta da tunani da tarin kokwanto a kanshi ya furta"Thank you"kafin Ummee ta buɗe idanuwanta ya riga ya juya buɗaɗɗen bayanshi dake bayyana iya adadin ƙoshin da ya yi."wai Mijina ne wannan"ta furta a hankali kafin ta kyalkyale da dariya harda tuntsirawa a kan Couch ɗin da take zaune a kai,(sam ta manta da su Innar Zara'u) ƙara gyara zaman tayi tunanin neman mafita na zuwa kanta,tana son ya samu ƙafa ya yi rayuwar ƴanci kamar kowa.Wannan shine tunanin Ummee, zamantowar Abu Zaid gurgu mai ƙafa ɗaya bai zama abin damuwa a kaf tunaninta ba,ba kuma ta yi  tunanin ya na sonta ko baya sonta ba,zai cuceta ko ba zai cuceta ba. Ko ta yi tunanin na ta goben da abin duniyar da yakamata tara tunda dai gata a ƙaton gida.

 Sabuwar Matashiyar  Hadima ƴar asalin ƙasar Bangledash ce ta  kawowa Ummee Breakfast da lokacin lunch ya yi ma ita ta ƙara kawo mata. Bata ƙara ganin Abu Zaid ba har yamma ta yi liƙis, gabannin sallar magrib kamar yanda wayarta ya nuna mata ta ƙara sabon wanka haɗe da canza tufafin daya yiwa fatarta da jikinta kyawun gaske. Ɗaurin da ya zaunawa kwantaccen sumar kanta ta yi kafin ta fesa turaruka ma su daɗin ƙamshi. Haka kawai ta ji ta na zumuɗin ya shigo ya ga kwalliyarta ko Allah  Zai sa ya so ta,kuma ta tambayeshi dalilin dayasa bai taɓa zuwa wajenta hira ko kiranta a waya ba.

************************************

A ranar da Hudayya ta dira birnin Ikeja ta nemi ganin likita batare da ta samu cikakken hutu ba,saboda damuwar daya taru ya yi mata yawa. Ba ta da wani matsala shine cikakken tabbacin da likita ya bata bayan dukka gwaje-gwajen da ya yi mata. Tsoro ne ya ƙara shigarta to idan bata da matsala menene dalilin da yasa ta kwashe tsayin shekaru ba bu haihuwa,babu tawakkali a cikin zuciyarta balle ta yi ta samu salama a cikin zuciyarta,maimakon neman agajin Ubangiji sai ta fara neman layin aminanta tana kuka haɗe da warware mu su sirrin da ba kowa ne ya san da shi ba. Ƙara ɗorata sukayi a kan ɓataccen hanyar da take kai tare da alƙawarin kaita wajen wa su sababbun malaman da sukafi waɗancen iya aiki..

Baƙaramin gashi Zahra take karɓa ba duk da kwantar ma ta da hankali da Safeera take ƙoƙarin yi kullum,bayan alwashi da cika baki iri-irin tasan babu abinda Kawunta zai yi da Ummee,yanda aka kaita haka za'a dawo da ita. Daga Zahra har Safeeran sun san yaudarar kan su sukeyi amma mugun nufi da tsananin son zuciya ya hana su gane hakan.

Innar Zara'u kullum bata yini a gida duk wa su  ƙauyuka da malaman tsubbu su ke a chan take wuni wa su  lokutan ma har da kwana. Ko da Sulaiman ya dawo ƙememe Innar Zara'u ta ƙi yarda su haɗu sai da yaje ƙofar gidan ya wuni sannan ya samu ganinta ta dawo daga yawonta ƙafafuwarta duk ƙura. Cikin kuka munafurci ta amsa gaisuwarshi dukka Zahra dake maƙale a daki tana jin su,batason fitowa gudun kar Sulaiman ya ga uban ramar da tayi,tasan kuma kai tsaye zai gano ina suka dosa,ko da kuwa sun nuna farin cikinsu a kan auren. Da Muryar kukan takaicin rashin samun cikakken nasara a kan abinda take so da muradi ta ke kuma yiwa zarya ba dare ba rana ta ce"Haba Sulaimanu! Menene don ka gayamin wanda Ummee zata aura,Ni na isa na hana abinda Allah Ya ƙaddara? Banji daɗin ɓoyemin da ka yi ba,ai ƙiyayyata da Ummee bai kai nan ba Sulaimanu,Allah Ya ba su zaman lafiya (Zahra dake laɓe cikin ɗacin rai ta furta "ba Amin ba"). Ita kuma Zara'u Allah ya fiddo mata da na gari" Sulaiman ba bu zancenta ɗaya daya yarda da shi sai ma ƙara tsorata da ya yi da ita,ya sani dole akwai wata maƙarƙashiya da take shiryawa,cikin jimami kamar shima yana cikin damuwar kukan da take sharɓa ya ce"Inna Gobe zamu wuce In Sha Allahu,Hudayya ita ta jima da tafiya" kamar an mitsineta ta zabura kafin ku ma tayi hikimar nutsar da kanta da salon muryar tausayi ta ce"muna nan Sulaimanu kasan ƴar ƙanina zatayi aure sati mai zuwa,ka ga kuma ba bu daɗi mu tattara mu tafi ba mu tsaya anyi da mu ba. Ka yi tafiyarka Allah Ya kiyaye hanya" Da Amin Sulaiman ya amsa yana addu'ar neman tsari da duk sharrin da take shirin ƙullawa kuɗi ya ajjiye mata ma su nauyi sannan sukayi sallama ta na raka bayanshi da mugun kallo...

***********************************

A ranar da Amarya Ummee ta bar Zariya ita da Siyaa baƙi na kusa musamman ƴan Lere da Chika su ka tattafi gida. Itama Safeera a ranar ta tattara kan su Al-hussain suka bar gidan duk da wasan da ake tayimata na bazata ƙara kwana ba? Zuwa washe gari gidan gaba ɗaya ya yashe sai Ɗan uwansu Late Zayyad da'aka yanke shawarar ya dawo Gidan da zama saboda motsin Mutane amma ɓangaren Abu Zaid da ɗakin  Late Aunty daya koma na Zainab su na nan a kulle.

Safeera bata taɓa sanin haka zataji idan akace Kawun na ta zai yi aure ba,ita kanta batasan dalilin kishin na ta ba,sai  dai tana alaƙanta jin haushin na ta da auren Ummeen da ya yi,da ba Ummee ba ce tana ganin kamar bazata ji kishi da takaicin da ta ke ji ba. Dole tayi ƙoƙarin danne duk wani yanayi da take ciki don samun damar ribatar Mahaifiyarta ta kamar yanda ta tsara. Ba bu damuwar komai ta tarbi Mommynta tsabar makirci har da tambayarta ya ya ta baro su Ummee. Baƙaramin daɗi ta ji ba,don haka ta zauna zayyane mata yanda lamarin ya zo da sauƙin da ba ta taɓa tsammani ba. Ciki-ciki Safeera take amsa mata wa su lokutan kuma ta ƙaƙalo dariyar yaƙe.

★washe gari Safeera bayan sun karya ta du bi Mommynta da salon makirci ta ce"Uncle kuwa ya kiraki,ya ji yaya kika sauka?" Ba ta ɗauki tambayar Safeeran da muhimmanci ba don haka ta ce"kin san Yaaya da uzuri,amma nasan zai kira da zarar ya samu time" taɓe baki Safeera ta yi kafin ta ce"wallahi da daa ne Uncle sai ya kira amma tunda ya yi Amarya sai abinda mu ka gani" rabi da kwatar hankalin Zainab na kan saƙon wayarta don haka bata fuskanci Safeeran da kyau ba. Sai dai abunka da sharrin Shaiɗan da kuma na zuciya,bayan Zainab ta koma ɗaki sai maganar Safeera na rashin kiranta da Abu Zaid baiyi ba ya faɗo mata,sai ta ji ba daɗi har take  hango yana can yana jin daɗin auren da ta sha gumurzu kafin ayi shi,amma shine zai kasa kiranta bayan ta kai mai Amarya a take kuma sai take tunanin ai Ummeen ma ya kamata ta kirata ta manta kwata-kwata yaushe suka kai Ummeen da ko waya ba bu a hannunta...

Ba bu wani sauyin fuska ko canjin ra'ayi a fuskar Leo Zayad lokacin da Siyaa da Mahaifiyarta suka isa ainihin gidan Mahaifin su Muhammad wannan kallon ƙasƙancin da ta tsana ya ke binta da shi, saɓanin Muhammad dayake ta washe baki. Shima Papi bai wani damu da ita ba, ya na liƙe da Matar Zayad kamar ita ta haifeshi. Jikin Siyaa sanyi ya yi tana ƙara tunano kwaɓar da ta so yi. To wai maiyasa Zayad ya tsaneta? Dalili yana ganin Siyaa batasan kanta ba,kawai ita burinta alfahari,son rayuwar hutu,da auren Mijin liƙawa a goshi,banda haka tayaya Macen da ta samu damarta zata zauna kullum sai chi da barci Bayan Mijinta ya bata dama a kan komai. Ita batason gobenta ya zama abin alfahari sai dai wa su suyi fighting ita ta raɓa ta siɗi arziƙi. Wannan ne maƙasudin kallon bakisan kanki ba da Zayad ya ke mata kuma ya kasa yarda tanason Muhammad ne saboda Allah acewarshi kuɗi da fame take bi. A daren Siyaa kasa runtsawa ta yi duk da zumuɗin da Muhammad yake ta nunawa a sarari. Ganin tana neman haukatar da kanta da tunanin da ta kasa samo amsa da dalili sai ta tambayi Muhammad maiyasa Ɗan uwanshi ya tsaneta,amsa ya bata kai tsaye da kuma sigar da zata fahimta ba tare da tayiwa abun fahimtar ƙunci ba. Sun sabunta soyayyar su don ta amince da Abu Zaid ya yi mata nisan da sai dai zumunci daya zama dole ya haɗa su. 

Batayi ƙasa a gwiwa ba wajen neman University don ɗora karatunta Ɗanta ma karɓo kayanta tayi ta kuma yi sa'ar bai nuna ƙin amincewa da zaman wajenta ba...

************************************

Ta kasa zaune ta kasa tsaye har lokacin Sallar Magrib ya yi. Jiki a sanyaye ta tada sallah, Cikin addu'ointa take roƙon soyayyar Mijinta da zaman lafiya mai ɗorewa a tsakanin su,tare da neman tsari da sharrin maƙiyi duk ƙanƙantarshi.

A ɓangaren Abu Zaid bayan barinshi wajen Ummee barci mai nauyi ne ya ɗaukeshi,ko da ya farka ya yi freshup saƙo ya turawa Sulaiman da sauran Abokananshi da su Mr John gaba ɗaya. Yana ƙoƙarin kiran Zainab Fareesa ta fara kira kamar sabuwar kamu dole ya kashe wayan ya na ƙara gyara zamanshi. Zainab(Ummee) da Safiyya( siyaa) sunayen da suka faɗo ranshi kenan  a lokaci ɗaya. Bai taɓa tunanin soyayyar Siyaa tsananin shaƙuwa da soyayyar jini ɗaya ba ne ya taru ya gina abinda yakejin kamar ba zai iya rayuwa idan ba bu ita ba sai da ta nunawa Duniya bazata iya rayuwa da shi a kowani yanayi ba. Ummee kuma ba zai iya cewa komai a kanta ba,illa kawai ya ce yasan yana son komai na ta ba tare da yasan dalili ba tukunna. Bayan ya yi sallar magrib kaya ma su ɗan nauyi ya sa maimakon Wig sai ya sa hular sanyi mai taushin daya lulluɓe har goshinshi ko idanuwanshi ba'a hangowa da kyau. Da haka ya nufi ɗakin Ummee don yaƙara ganin fuskarta.

Kasa jurewa Ummee ta yi a hankali a hankali ta taho ta murɗa handle tana ƙoƙarin leƙawa ko zata hangoshi,Da sauri ta ja da baya tsabar kunya tsugunnawa tayi haɗe da ɓoye fuskarta. Ba shi da zaɓi dole ya saki dariyar daya bawa jerarrun haƙoranshi farare ƙal damar bayyana. Kamota ya yi gaba ɗayanta zuwa gefen gadon daƙin still taki yarda ta buɗe fuskarta. Hannayeta ya kamo dole suka bar fuskarta tunda ƙafin ba ɗaya ba ne, fuskarta ya ƙara kamowa da dukka hannayeshi cikin taushin muryar ya ce"bakyason ganina na tafi" wani irin ƙamshin ne ya daki fuskar Ummee saboda tana son ta samu tabbacin bakinshi ne yake fitar da ƙamshin dayasata shakkar yin magana sai ta buɗe Idonta a hankali tsaf suka faɗa cikin na shi tana ƙoƙarin ƙara kullewa ya bata subbar dayasata ƙamewa a saman fatar idanuwanta. Sakin ta ya yi yafara yunƙurawa kamar zai miƙe dasauri ta buɗe idanuwanta gaba ɗaya cikin takaicin da wawtar bayyanar da abinda ke ranta kai tsaye ta ce"dama nasan baka so na" zamanshi ya gyara da da kyau yana fuskantarta sannan ya ce "menene so?" Da sauri ta ce"idan na yi kwalliya ka ce nayi kyau,idan ka fita ka yi ta kirana,sannan kullum kayi ta maimata kana so na idan ka kiran.." laɓɓanshi ma su taushi yasa ya sumbaci bakinta kafin ya kamota zuwa jikinshi. A kunnenta ya raɗa ma ta"to ai ke baki ce kina so na ba" da sauri ta ɗago kanta kafin ta ce "ai na faɗa lokacin da na yi sallah" "ki ka ce mai" ba tare da damuwar komai ba tace "Inason Mijina Allah ya sa shima ya so ni,kamar zai mutu"Ɗan zame hular kanshi ya yi saboda zafin dayaji kanshi ya na ɗauka,kafin ya zuba dukka ƙarfin ganinshi a kan fuskarta....✍🏻

Ina ma su sha'awar koyan aikin Glitter na manya hajiyoyi da Mata Yan kwalisa,Abaya, Veil's, kids gown, Ball gown na manya da na Yara,a farashi mai rahusa ta Online ko ta physical, ma za ku garzayo Zaima style solution,dake along Zoo road  ja'oji quarters, beside Rufaida yogurt, Kano Nigeria.domin qarin bayani ku tuntubi Number waya kamar 09014754017, 08036988302.

A gajiye ta faɗo matsakaicin filin tsakar Gidan da ke shafe da siminti,tarin wanke-wanke da datti ta ko ina ne ya yi wa tsakar gidan munin da mutum ba zai so yayiwa kallo na biyu ba balle har ya kai ga iya zama. Zahra na nannaɗe a ɗaki daga chating sai barci,sai ko idan azabar yunwa ya korota waje. Ba ta damu da rashin gyara gidan da Zahran ba tayi ba, acewarta "Zahra ƴar hutu ce bata saba da aikin wahala ba" . Su na ido biyu Zahra ta miƙe daga ƙatuwar katifar da take nannaɗe kai tun safe,ba tare da gaisuwa ko wani girmamawa ba ta ce"Allah Yasa dai yau ma ba yawon banza kikayi ba Inna" ba bu ɗigon jin zafin yanayin furucin Zahran a kan fuskarta sai ma ƙara washe baki da tayi kafin ta ce"yau dai kam da ɗan dama-dama,tunda ita ance lamari ba zai yiwu ba har sai taci daga garemu, kuma a yanzu dai ba mu da wannan damar shine na ce to ayiwa Mijin kawai ya ji ba ma ya son ganinta gaba ɗaya kinga dole ta dawo garemu,kafin ya dawo hayyacinshi kuma komai ya riga ya canza salo ko ya ya kika gani?" kaɗa idanuwa Zahra ta yi bayan wani murmushi datake saki, cikin nishaɗi ta rungume Innar Zara'un haɗe da faɗin "Thank you Innata ta kaina". A ɓangaren Boka Innar Zara'u tana barin wajen ya tattara kuɗaɗen da ta zube mai a aljihun babbar rigar shi,shi bai taɓa ganin muguwar Mace mai ɓakin nacin dole sai tayi cuta ba Irin Innar Zara'u,ta zo wajenshi ya fi a ƙirga amsa ɗaya yake bata kullum na wannan aure fa bazai rabu ba duk rintsi,amma taƙi ta haƙura shiyasa data tsiro da zancen Abu Zaid kai tsaye ya karɓa mata duk da yaga babu ɗigon nasarar da zai samu ko ƙanƙani a kan sunan mutumin da ta tsiro da shi, sai dai zai jarraba ya gani,don ya ƙara samun wa su kuɗaɗen"kwana biyu dai na huta da naci,wannan kuma maa sha jar miya da su Baito" ya ƙarasa faɗa yana shafa uban ƴan dubu-dubun da Sulaiman ya bata ita kuma ta zube mai.

A daren ranar ta kira Sulaiman sun fasa jiran Bikin ƴar ƙanin na ta saboda Makarantar Zara'u. Ba tare da jin nauyin komai ba taƙara tambayarshi kuɗin Mota. Ba bu musu a tsakanin su don haka kai tsaye ya tura kuɗin zuwa account ɗin Zahra. Sulaiman kwananan Sallah ya yi,saboda yasan dawowar su na nufin aikin da ta tsaya jiran ta kammala ya kammalu kuma yasan bazai wuce a kan Ummee ba.

Ba bu nutsuwa a tare da Hudayya komai ya fara kwance mata,wa su lokutan ita kaɗai zata zauna ta yi ta koke-koke har da surutai,tambayar duniya idan Sulaiman ya yi mata sai ta ce "bakomai". Ƙiri-ƙiri tana ji tana gani damuwa ke neman kaita ƙasa,duk da ƙoƙarin yakiceshi da takeyi taƙarasa morar lokutan da suka ragewa rayuwarta. Takasa tambayar Sulaiman lafiyar Ummee,saboda tuno sunan Ummeen kaɗai wani tashin hankali ne mai zaman kanshi da yake hanata sukuni, mussamman idan ta tuna duk rintsi indai Ummee na cikin ahalin su Abu Zaid kamar Sulaiman ya riga ya gama sanin asalin wacece ita ne,wanda hakan ke nufin karyewar alƙadarin zaman su tare na har abada kamar yanda aka gargaɗeta tun farkon fara bin malamai don ta mallakeshi ya rabu da Maryam. Kuma duk inda ta je dai kamar yanda ake sanar da Innar Zara'u haka itama aka sanar mata,auren su Ummee aure ne na har gaban abadan sai dai ajali ya raba...

*************************************

Bayan sun kammala Dinner Zainab na ƙoƙarin barin living room Safeera dasauri ta ce"Mommy! Uncle ko ya kiraki kinji suna lafiya?" Tambayar ta ta a kwai buɗaɗɗen makircin da duk sakarcin mutum dole ya yi saurin ɗagota. Maimakon Zainab ta tafi kamar yanda ta yi niyya sai ta dawo da baya. Ta ji ba daɗin rashin kiran da Abu Zaid bai yi mata ba duk da hidimar da tayi wajen ganin auren ya tabbata sai dai tuna girman halaccinshi gareta wanda za'a kirashi da ninkin wanda ta yi mai, ya siya mata gidan da bataza iya affording ba,sannan ya gatanta ƴaƴanta sama da yanda Ubansu zai yi mu su ko da yana raye,dukka ƙofofin dukiyarshi a buɗe suke a kan duk wani buƙatunta dana ƴaƴanta. Ƙarewa ma da farko ya amince da auren Ummee ne don fitar da ita daga damuwar daya ganta a ciki. Ko baiyi mata dukka waɗannan abubuwan ba yana da ƴancin da zai yi rayuwar da yake so da Iyalinshi ba dole sai ta shiga ciki ba. Tun kiran da Sulaiman ya yi mata yana godiya bayan ta gama saƙe-saƙen mugun tunanin da Safeera take ƙoƙarin tusa mata, ta ji ba daɗi tunda ya turawa Sulaiman saƙon bangajiya tasan tabbas samun layinta ne bai yi ba ko kuma wani dalili mai ƙarfi ya tare shi. "Zo nan"Zainab ta faɗa bayan ta zauna a saitin dining table ɗin da take iya hango fuskar Safeera. Yanayin cijewar fuskarta yasa Safeera ɗan tsorata kafin ta yi dakiyar tasowa. A gefen Mommyn na ta,ta zauna kamar yanda ta nuna mata da hannu. Da kakkausar murya ta ce"maiyasa ki ke ta tambayar ko Yaaya ya kirani tunda safe" Safeera kamar ta saki fitsari kasa magana ta yi ganin haka ya sa Zainab ta cigaba da cewa"kishi,hassada da ƙunci dukka na menene Safeera, karkiyi wasa da sa ido akan abinda ya shafe shi da Iyalinshi duk girman zugar da wa su zasuyi miki,don ko ni da na Haifeki bani da hurumin a kai,idan kuma kin ƙi har kika bari ya ganoki da kanshi,ya canza mana matsayin da ya ɗora mu a kai har muka samu ƴancin yin rayuwar walwalar da muke ciki yanzu,sai kin fi kowa jin jiki don da zarar zuciyata ta buga na mutu ke ce mace a cikin su,ke ce zaki sha walahar rashina, sha-sha mara tunani da hangen nesa kawai!" Kukan makirci da na borin kunya Safeera ta fashe da shi. Zainab ba ta tsaya saurararta ba har su Al-hassan duk ɗakunan su suka wuce. Tsanar Ummee da wani irin takaici ne ya ƙara kame zuciyar Safeera,ita fa wallahi bazata taɓa son Ummee ba,haushinta take ji sosai. Shawarar kiran Zahra ta yanke tunda sunce zasu samo mafitar korar Ummee daga gidan. Gudun kar wani ya biyo bayanta ya ji abinda za su tattauna har da murza key.

Bugu ɗaya Zahra ta ɗauka tsabar ƙwarewa a makircin da ta gada a wajen Mahaifiyarta har da yin ƙasa da murya kamar wacce take cikin tsananin ciwo."Safee yaya kike? Hope komai lafiya?" Da guntun ɓacin ran dake danƙare a ranta ta ce"ba lafiya ba Zahra,na ji ki shiru bayan kin cemin za ku samo mafitar da wannan Yokel ɗin zata bar gidan Uncle,kuma na jiki shiru" Zahra tuni ta warware muryarta da salon ƙwarewar sauya tunanin ma su rangwamen wayo irin su Safeera ta ce"Safeera aikin mai wahala ne,dole sai a abinci za'a sa mata maganin ya ce ko ya tura Aljanu ba sa samun damar shiga jikinta. To kuma no way da zamu bata abinci ta ci ko kina da wani hanyar?" ɗan matse fuska Safeera ta yi kafin ta ce "ina da shi amma mai maganin zai yi mata?,kuma kin tabbata zata bar gidan Uncle?" Ƙaramin dariya Zahra ta saki sannan ta ce"ta na ci zataji ta tsani gidan da mai gidan ma gaba ɗaya" ( ba su san dukka yaudarar su Mallamin ya yi ba,niƙaƙƙen bushashen kuɓewa ne ya haɗa da garin kuka, duk don ya yaci kuɗin Innar Zara'un) Shawarar kwantar da kai tare da nuna tana son Ummee Safeera ta yanke don kawai ta samu Mammynta ta amincewa zuwanta Gidan...

*************************************

"Idan na mutu to da wa zaki zauna" ya raɗa mata a cikin kunnenta. Kai ta girgiza tanayin ƙasa da shi,da sanyi jiki ta ce"to maiyasa ba ka taɓa kirana ba, baka taɓa zuwa wajena ba kuma yanzu ka ƙarayin shiru ba ka ce kana so na b..."sanyi da taushin matsakaicin bakinshi da ta ji a kan nata ne yasa ta haɗiye sauran kalamanta. He kissed her For a while kafin ya saketa yana yi mata makwanci a huge chest ɗin shi. Shiru Ummee ta yi zuciyarta na wani irin bugu,banda jan kunnen da yanda Mammynta ta koyar da ita daa dukka ina zata iya waɗannan abubuwan,kunya ka ɗai ma ya isheta. Ta lura ya na tsananin son sumbatarta "kuma fa ya iya"ta faɗa a cikin zuciyarta ƙaramin murmushin da bata shiryawa ba ne ya ƙwacewa siraran laɓɓanta. Zame hularshi ya yi gaba ɗaya, kwataccen sumar kanshi dake tsefe baƙi sidik ya bayyana,duk gumi ya tsatsafo ta ko ina. Idanuwanshi ya lumshe, ya na addu'ar,Allah kar ya kawo ƙaddarar da zai rabashi da nutsuwarshi,don ta riga ta karya waccan mazantakar,kafiya da taurin zuciyar bazai ƙara yiwa wani Ɗan adam so mai ƙarfi ba. Ya yi tunaninta na tsahon kwana da wuni a farkon ganin da ya yi mata,sai dai bai bar komai ya yi tasiri ba ya ruguza shi,saboda ƙarancin shekaruta da kuma ra'ayin riƙau da ya dasawa ranshi,sai dai ita ƙaddararshi ce tunda ga shi Ubangiji ya ƙara haɗasu a mahaɗin da ya fi waccan ƙarfi da tasiri. Kowanen su da abinda yake saƙawa a cikin zuciyarshi. Alarm ɗin Sallar Isha'i ne ya buga,Hularshi ya mayar sannan a hankali ya zameta. Idanuwanta ta marairaice kamar dai yanda Maryam ta ɗorata a kan karatun yanda zata dinga kallonshi ko kuma ya gaji da ita ya korota gida ta dawo ta cigaba da wahala da shan azabar Innar Zara'u. "Za ka tafi bakace ka na sona ba" shi har ga Allah dariya da nishaɗi take bashi don haka ya ce"sau nawa kike so na ce Ina sonki Abuuna( Zainab)" dole ta dara cikin kasa riƙe abinda ke cikin ranta ta ce"Dama ƴan gayu sun san ana cewa Zainab Abuu" Abu Zaid dariya ya sa yana kamo hannunta a zuciyarshi ya furta"she is always silly" idan ya biye mata sabon mahaukaci zata mayardashi saboda tsabar dariya, rabi da kwatan maganganunta duk abin dariya ne. Kanshi ya girgiza kafin ya sumbaci hannaye da forehead ɗin ta. Hannu ya ɗaga mata yana gyara tsayuwarshi. Ummee da ke kallon walking Aid ɗin dayake gyarawa hawaye tuni ya cika idanuwanta batason ganinshi a haka sai dai tuna Ubangijin da ya jarabceshi da haka Yafita son shi da tausayinshi yasa tayi ƙasa da kanta hawayenta na ɗisarwa Atamfar jikinta. Abu Zaid duk yana kallonta yasan kuma kuka takeyi amma saboda ya ƙara gasgata dalilin kukan na ta sai ya ce"kukan me kike yi bayan na ce Ina sonki sosai" maimakon amsa sai ta ƙara fashewa da kuka har da kifa kanta,fasa tafiya ya yi ya dawo wajen dayake daa ya zauna,"menene Matsalar bakya so na tafi?"ya tambaya ya na kamota. Kanta ta girgiza da murya kuka ta ce"idan na ganka da wannan abun ( ta na nuna abinda yake dogarawa) banajin daɗi,tausayi da ƙunci nakeji. Dan Allah kayiwa Maigidannan magana mu dinga aiki tare da wannan mai aikin( Mehreen) Nima ya dinga biyana mu tara kuɗi tare,ka siyo irin ƙafar da ka sa kaji dan Allah sai mu koma ka samu aiki a can(Nigeria)" kalamanta su ne kalamai mafi daɗin ji a kaf tarihin rayuwarshi,ko da Umminsa na raye da Daddynshi iyakacin gatan da Ummee takeson yi mai shi za su iyayi idan sun kasance ma su rangwamen arziƙi. Karshen wahala shine Mace ta yi aikin ƙarfi ba dare ba rana don kawai Mijinta ya samu ingantaccen rayuwa duk da bata da tabbacin dawwamar rayuwar auren su na har abada( ta ya ya Namiji zai butulcemiki kina da irin zuciyar su Ummee kuma ya zauna lafiya?,wallahi tun a duniya sai ya tozarta.) kallonshi takeyi still tana kuka ta na kuma jiran taji ya ce ya amince har da karya wuya alamun ya duba lamarin. Daƙyar ya yi ƙarfin halin furta "goge-goge da share-share,girki, da wanke-wanke a kwai wahala, bana son ki taku.." dasauri ta katseshi tana share hawayenta"wallahi dukka na iya,sosai ma na iya ni fa nake aikin komai a gidan mu tun Asubahi nake tashi ka ji!" To wai ma a ina zaisa Ummee ne ya ji ɗan dama-dama runguma ya yi kaɗan Ina sonki da ina ƙaunarki duk sunyi kaɗan duk da ya lura tanason ace mata ana sonta. Kamo hannunshi ta da yi ne, ya dawo da shi hayyacinshi. Tight hug ya bata lokacin daya kasa shanye ƙwallar da ya taho mai....🥹ABU ZAID 

https://youtube.com/@sasaaltv?si=i-zPio5pt1El4ou_

Kuyi subscribing ɗin YouTube channel ɗina domin karanta Abu Zaid daga farko

A hankali ya saketa batare da ya bata damar ganin fuskarshi ba ya miƙe tsaye. Walking Aid ɗin shi ya gyara sannan ya bar ɗakin still sautin kukan da take saki da magiyarta na ƙara karya duk wa su Mazantakar dayake jin ya na da shi a kan gujewa faɗawa soyayyar duk wata Ƴa Mace komai kyawunta.

Jefar da Walking Aid ɗin hannunshi ya yi lokacin da ya isa gefen gadon ɗakin dayake da tazara da ɓangaren da aka kai Ummee. Prosthetic leg ɗin shi ya maƙala haɗe da Waterproof sannan ya shiga wanka. Har ya idar da Sallar Isha'i yana mamaki halin Ummee anya ba disorder ba ce?? Bai san Matan yanzu ma su cikakken lafiyar ƙwaƙwalwa da irin wannan tunanin ba. Ko kuma so take yi kawai ta yaudareshi idan ya saki jiki da ita. Haka ya yarda da Hudayya ta cuce shi, Siyaa ma sai da ya gama sakankacewa da ita ta watsar da shi, menene ainihin abinda ya ke cikin zuciyar Ummee? Ba ya son dasawa zuciyarshi rashin yarda da Ummee don haka ya kawar da tunanin komai ta hanyar neman layin Zainab.

Bayan fitar shi Ummee ta share hawayenta. Ta na salla tana sakin ajiyar zuciya. Kwana ita kaɗai ba sabon abu bane a wajenta don ƴaƴan gata ne suke yin sabo da kwanciya a tsakankanin ƴan uwan su,ita kuma marainiyace ta usul gaba da baya. Har ranta ta ji haushin abinda Abu Zaid ya yi mata,ga shi ba bu waya balle ta kira Aunty Maryam. Neman izinin shigowar Mehreen ne ya katse mata tunaninta. Gaba ɗaya zuciyarta sai ya cunkushe dagaske dai Abu Zaid baya sonta,da ta tabbatar da lokaci ya miƙa dare ya yi sosai. Abinci da Mehreen ta jera mata tuntuni ta ƙurawa ido. "Shi dama rayuwa haka ya ke,wa su ƙaddarar wahala baya yanke mu su har sai ranar da suka koma ga Mahaliccin su" Ummee ta furta a sarari lokacin da take ƙara lulluɓe jikinta. Ummee ta ɗau lokaci idanuwanta a buɗe ta na kallon waje ɗaya,siraran hawayen maraici da ƙewa na biyowa ƙuncinta. A haka barci mai nauyi ya ɗauketa....

Safeera na rakuɓe a gefen Mommynta kamar da gaske, da sanyin murya Zainab da ta gama saurararta ta ce"Safeera kina so ki cuci kanki,nasha ja miki kunne a kan Zahra ki rabu da ita amma kinyi biris da maganata,ki na son ki halaka kanki a banza,da kinsan wacece Zahra da sam bazaki so ƙawance da ita ba. Safeera na rasa yaushe kamun kanki,tunani,da hangen nesarki sukayi ƙaura daga ƙwaƙwalwarki,ki koma wata iri daban, maiyake damunki?..." kiran wayarta ne ya katse nasihar da takeyiwa Safeera. Idanuwan Safeera ƙur a kan screen ɗin da sunan Abu Zaid yake a rubuce. Kaf kunnuwanta da nutsuwarta na kan maganganunsu. Zainab na shirin yin sallama da shi Safeera ta yi ƙarfin halin furta "Mommy ki ce ina gaishe shi" cikin babbar sa'ar da ta taka Abu Zaid ya ce abata wayar. Bayan sun gaisa ta ƙara marairaice murya wajen shigar da ƙudirinta na tanason zuwa tayi kwana biyu. Zainab kallon ƴarta ta takeyi da farin ciki fal zuciyarta a tunaninta nasiharta Safeera ta ji. Kai tsaye Abu Zaid ya amincewa zuwanta idan sunyi hutu...

Kamar wacce aka danka mata ranta a cikin leda haka Innar Zara'u take ji da ledar da Boka ya bata. Kullum da mugun saƙa take kwana kuma da shi take tashi duk dai a kan Ummee. Sulaiman wani irin haske ya yi da ƙiba,saboda gaba ɗaya hankalin Hudayya da na Innar Zara'u baya kanshi. Hudayya na fafutukar yawon naima haihuwa ko ta halin ƙaƙa da kuma yanda zata samu auren Ummee ya mutu batare da Sulaiman ya gano asalinta na gaskiya ba,tunda dai Aunty Zainab ta rufamata asiri, haka itama Innar Zara'u burinta kawai Ummee ta dawo gida dukkan su rasa tunda dai Zara'unta bata samu ba. Labarin zuwan Safeera inda Ummee take ne yasa Innar Zara'u miƙewa ta na taka rawa Zahra na zugata ta hanyar yi mata tafi da hannu haɗe da habaicin "ƙarshen mugu ya zo" Ba bu wanda ya lura da tsayuwar Hudayya a cikin su. Cikin sakin baki Innar ta saki guɗa ta na surutan ai dole wannan karon Ummee ta dawo gida,ita kuma da aure sai dai ta ga wa su sunayi. Gyaran muryar Hudayya ne yasa Innar Zara'u da Zahra shiga nutsuwar su. Wani irin kallo take bin su da shi kafin takai idanuwanta kan ɓakar ledar da Innar Zara'u take kallo...

*************************

Ya so komawa ganin lafiyarta sai dai komawarshi na iya ruguza komai. Kamar yanda Ummee ba ta samu barci da wuri ba haka shima ya raba dare sai dai shi ba tunani ne ya hanashi barci ba..

★tun bayan sallar Asubihi barcin da Ummee bata samu ba ya ɗauketa. Da misalin ƙarfe tara ya shigo ɗakin still ta na barci ga meal ɗin da Mehreen ta ajjiye ma ta tun daren jiya bataci ba, gajeran saƙo ya rubuta a paper tare da wayar hannu mai kyau a gefe. Rubutun amincewar Maigidanshi ya ajjiye mata tare da kalmar da ya san ta fi so"ina sonki!!!" asalin ɓangarenshi da Namiji ya ke gyarawa ya yi wa sauyin aiki na ɗan lokaci don ganin iya gudun ruwanta. Ummee har ta tashi Mehreen ta kawo mata Breakfast ba ta lura da abinda Abu Zaid ya ajjiye ba. Sai lokacin sallar Azahar ta ji alarm ɗin wayar da ya bari. Da farko ta tsorata sai da taga abinda ke rubuce ta gane wanda ya ajjiye. To sallar azahar ɗin Ummee sai dai Allah ya yafe mata don rabi da kwatan tunaninta na kan ayyukan da zatayi a biyata. Daƙyar ta nutsu ta yi addu'a ta miƙe tsaye. Kai tsaye ƙaramin kitchen ɗin dake sashenta ta nufa. Kamar yanda Sajjad ya kai Mehreen ɓangaren Abu Zaid don kai Ummee idan ta farka. haka ta kai ta ba tare da ta samu matsayin shiga ba,gaba ɗaya kanta a kulle yake don batasan tayaya zata fassara matsayin Ummee ba da asalin abinda ke wakana don ita dai a siffa biyu take ganin Abu Zaid kuma ta na kyautata zaton mutum ɗaya ne. Ajiyar zuciya Ummee ta sauke tana ƙara yiwa Ubangijin da ya yi talauci da arziƙi kirari,komai mai nauyin kuɗin akayi ado dashi a living room ɗin da babu mugun tarkace a ciki. Bayan ta gama saƙa da warwara ta fara abinda ya kawota. Wa su irin kuɗi ta dinga gani a mabanbanta wurare kuma ba ayi mu su ajjiyar da ya ke nuna gwajin sata ake son yi mata ba. Haɗa su waje ɗaya ta yi,ta ɗora akan one sitter yanda Maigidan ya na shigowa zai gani. Ummee na ƙoƙarin fita Abu Zaid ya shigo Sajjad na biye da shi a baya,ganin Ummee kai tsaye duk da kanta na yane da mayafi ya sa Sajjad ya juya da sauri. Ya na tsaye akan dukka duk ƙafafuwanshi,ba kamar wanda ta sani ba,haka kanshi zanen sabon kitso ne da ya fita fes kamar Mace,fuskarshi kamar dai na waccen da ta taɓa gani. Ƙamshin su,adon su,yanayin kamewar su,dukka a kwai banbanci ƙarewa shi wannan akan ƙafafuwanshi ya ke a tsaye ga kitso sak dai mutumin da ta taɓa haɗuwa da shi,gudun yin laifi yasa ta sunkuyar da kanta haɗe da gasheshi. bai amsa ba sai fuskarshi da ya ƙara gimtsewa ya na barinta da ƙamshin shi. Ummee jiki na rawa ta koma ɗakinta. Ba tare da tunanin komai ba ta dannawa Numbern shi da ya yi mata saving kira. Ya na ɗagawa tsabar ruɗewa ko cikakken gaisuwa bata tsaya sunyi ba ta ce "Dan Allah ka na ina.ABU ZAID

Lumshe idanuwanshi ya yi kafin ya ce"ina bakin Mota,na shigo na ga lafiyarki ba zakiyi kuka ba?" dasauri Ummee ta amsa da "eh" bata jira ya ƙara cewa komai ta katse kiran saboda kanta da ya ƙara ɗaukar zafi. Numbern Mammynta da ta riga ta haddace ta dannawa kira. Dariya Maryam take ta kyalkyalawa bayan ta gama sauraran duk bayanin Ummee sannan ta ce"yanzu Ummee kwata-kwata kwana nawa da tariyarki?ashe haka kike son Mijin na ki bansaniba, daga ganin sarkin fawa sai miya tayi zaƙi. To idan kin ɗauki albashin dai inanan ina jiran nawa kason,ko iya Mijin naki zaki tarawa kuɗin ban da mu?" Kunya mai tsanani ne ya rufe Ummee,don haka ta rufe fuskarta tana dariya ƙasa-ƙasa. Nasiha Maryam da ta kasa riƙe dariyarta ta ɗora mata dashi ta sigar raha,bata taɓa sanin tausayin Ummee da wawtarta sun kai haka ba, kuma ta samu Abu Zaid ɗin ya biye mata, amma duk da haka taji daɗin yanda Abu Zaid ɗin ya karɓeta,tasan a hankali komai zai warwarewa Ummeen. A ɓangaren Abu Zaid bayan ta katse kiran kuɗin da ta tattara a waje ɗaya yake bi da kallo,ko Ummee ta na da kyawawan halayya ko bata da shi Allah Yariga Ya jarabci zuciyarshi da soyayyarta,daƙyar ya riƙe kanshi a ranar batare da ya kira ya ji lafiyarta ko ya zo ya gantaba. A kwai tarin banbance-banbance da ke tsakaninta da irin Matan da ya sani. Wanka ya yi ya ɗauko wig ɗinshi ya saka ya cire prosthetic leg ɗin ƙafarshi. Kaya ma su sauƙin da ya siya kawai don ita ya saka sannan ya nufi shashenta idanuwanshi na ƙara kallon yanda ta gyara ko ina kamar ba ita ba,wannan dalilin yasa ya ƙarajin matsuwar son ya ganta. Tsaf Mehreen da ke maƙale a gefen sashen da ya raba tsakanin sahenshi da na Ummee take kallonshi,so take ta ga tayaya zai fito,da gaske mutum ɗaya ne ko kuma kwai banbanci..

Alamun shigowar da Ummee ta ji ne yasa sukayi sallama da Maryam still da kunya a samar Fuskarta.

************************************

"Ke kuma me kike kallo haka kamar kin bawa mutane ajjiya makira?"Innar Zara'u ta ƙarasa faɗa a gadarance. Hudayya murmushin nasarar samun lagon Innar Zara'un ta saki ta na yiwa kanta mazauni. Ita ma Innar Zara'u zama tayi tana ƙara dafe ledar maganin da take jinshi kamar ranta. "Ki ba ni haɗin kai ki zauna lafiya"Hudayya ta faɗa tana ƙara gyara zamanta. jajayen idanuwanta Innar Zara'u ta zaro kafin ta ce"anya kinsan da wanda kike magana kuwa? To idan kin manta bari na tuna miki, Ni ce dai Zuwaira ba canzo ni akayi ba,kuma duk abinda kika gani kuma kika ji ki barshi a iya zuciyar ki,wallahi idan ba haka ba sai na sa zaman lafiya a gidannan ya gagareki,tashi ki fita ki bani waje" ta ƙarasa faɗa tana nuna mata hanya. Babu alamun karaya a tattare da Hudayya dangane da furucin Innar Zara'u. Da mugun harara suka raka bayanta dukkan su, kafin Zahra ta ja dogon tsaki tana juya idanuwanta. Itama Innar Zara'un dogon tsaki ta ja duk da ranta tsoro ne fal a ciki.

************************************

Yana ƙoƙarin murɗa handle ɗin ɗakin ya saki fuskarshi,hoton fuskar Mahreen daya hango ta na leƙenshi na ƙara dawowa ƙwaƙwalwarshi. Da sauri Ummee ta miƙe Walking Aid,kanshi da suma ke kwance kamar dai na majority Maza da ta sani take kallo ba bu kitson da ta gani a kan wancen kuma dai wancen akan ƙafafuwanshi ya ke a tsaye,amma fuskar iri ɗaya ne sak yanayin matse fuskar ne kawai ya bambanta,kuma shi waccen kanshi ba bu saiƙo ko kaɗan saɓanin na shi kan. Da ga yanayin kallon da take binshi da shi yasan ba'a nutse take ba,da waccan sanyin murya na shi na shekarun baya ya ce"ba ki ji daɗin gani na ba ko? Ko har yanzu fushi kikeyi da ni?" dasauri Ummee tayi ƙasa da kanta tana wasa da siraran yatsun hannunta kafin a hankali ta ce"ina wuni ya ya aiki" bai amsa ma ta ba ya nemi waje ya zauna. Ruwa mai sanyi da abinci ta juya kawo mai inda ya ke, dole ya bi bayanta da kallo,adonta ya birgeshi kalar kayan ya dace da kalar fatarta. bayanshi ya dangana da kujerar dayake kai yana lumshe idanuwanshi,ta ƙasan ido yake ƙare mata kallo kafin ya furta "Allah!!!" Ta ƙasan maƙoshin shi daya fara bushewar neman agajin ruwa. Duk wani motsin Ummee mai kyau ne ko ga Mace ƴar uwarta( shi yasa Zahra take matuƙar jin ƙyashin ganin Ummee a duk inda take) balle kuma ga Namiji irin Abu Zaid. "Ummeena ruwa"ya faɗa kamar ƙaramin yaro ya na miƙa mata hannu. Ummee kunya ta ji amma dole haka ta matse ta miƙa mishi. Da hannunta ya haɗa ya kai ruwan bakinshi still ya na kallonta kamar wanda yasha wani abu, dalilin haka yasa dole ta dawo gefenshi ta zauna kafaɗar su na gogar na juna. Ta ƙasan ido take kallon yanda yake cin abincinshi a nutse har ya gama. Ummee ganin ya gama ya na goge bakinshi kuma bai ce mata komai ba yasa ta kasa haƙuri ta ce"baka ce abinci ya yi daɗi ba,kuma baka ce ka gode Allah ya yi miki albarka ba,ni ce fa nayi da kaina ba Mehreen ba". Wani irin murmushi ya yi yana ƙara kora ruwa dake gefenshi don dole sai da haka karta kashe shi da dariya tun kwananshi bai ƙare ba. Ummee ƙasa ta yi da kanta kamar ba ita tayi maganar ba tana jiran amsa. Bayan yasha ruwan ba shi da zaɓi dole yaƙara murmusawa kafin ya ce"To ai abincin bai gama sauka ba,kuma ma dai kamar ba daɗi,kamar kuma dai da daɗi,kinsan ba ni da appetite" ya ƙarasa faɗa ya na haɗiye dariyarshi. Kanta ta rausayar gefe kafin ta ce "nasha fa wahalar girkawa duk don ka ce ya yi daɗi,ashe ma baka gane abu mai daɗi,da na sani na bar Mahreen ta dafa maka" Abu Zaid kasa riƙe dariyarshi ya yi,don haka ya shiga darawa har kafaɗunshi na motsawa. Ummee haɗiye kukanta ta yi ta fara ƙoƙarin miƙewa a ganinta mahaukaciya ya mayar da ita saboda ta lura ba shi kaɗai ba ko su Innar Zara'u kallo mahaukaciya suke yi mata. Bai barta tayi taku ɗaya ba ya dawo ita,sai da ya gama ƙare mata kallo sannan ya sumbaci gefen fuskarta kafin ya ce"Abincin Matata ya yi daɗi,Allah Ya yi miki albarka,wasa nake yimiki kinji Abuuna" wani irin murmushi ta saki haɗe da ɓoye fuskarta a tafukan hannayeta. A haka Abu Zaid ya yi janta harta saki jiki ta fara zubo labarin asalin abinda ya taɓa haɗa su da Maigidanshi data ƙara gani. Ɗan bakinta yake kallo da lumsassun idanuwanshi a haka dai kamar bata surutu."shiyasa nafiso mu tara kuɗi mu bar Mai gidanshi,amma kuma maiyasa kuke kama da dayawa ko ɗan uwanku ne? Kai ya girgiza alamun a'a"amma ba Yaaya ya ce gadi kawai kake yi mai ba,maiyasa yake saka ka yawo bayan ya na kallon baka da lafiya? kuma duk kuɗin shi yakasa siya maka ƙafa da zaka iya tafiya da shi" shiru ta ji ba bu amsa tana kallon gefenta taga kamar barci ya ɗaukeshi,abinda bata sani ba yana jinta baya son ta ƙureshi ne ya rasa amsar da zai bata. Jikinta ta saki tana ƙaremai kallo kafin ta sunkuya ƙasa tana ɗaga short wandon dake jikinshi saboda ta ƙara tabbatar da ba maƙale ƙafar yakeyi ba,to banda shirmen Ummee ya maƙaleshi a ina? Duk Abu Zaid yana jinta haɗe da kallonta ta ƙasan ido. Wandon taja sama guntulallen ƙafarshi ya bayyana ta kai wa su mintuna a durƙushe kafin ta zauna gaba ɗaya. Kuka take yi tsakaninta da Allah. Straight gown ɗin jikinta da jaa sama ƙafarta complete ya bayyana ta kalli na shi ta ƙara kallon nata sai ta fashe da kuka,ta na ɗaga hannunta sama alamun addu'a takeyi. Abu Zaid duk yana kallonta da idanuwanshi biyu. Ya lura rashin ƙafarshi ɗaya na tsananin damunta. Ta na ƙoƙarin ɗago kanta bayan ta gama addu'ointa ta gyara mai wandonshi ya yi saurin kulle idanuwanshi,iya ƙarfin tasa don ta gyarashi ya kwanta da kyau,da kanshi ya taimakamata batare da tasani ba ya kwanta gaba ɗaya. Gurin ɗaga kanshi ta sa mai pillow wig ɗin kan ya ɗan zame amma sam Ummee bata lura ba ta wuce ɗaki don ɗauko abin rufa...

A haka Ummee ta yi sati biyu a gidan Abu Zaid,kullum idan zatayi gyara sai ta ci karo da manyan kudaɗe,tun tana zargin ya na ajjiyewa ne dan ita har ta cirewa ranta zargin hakan. Mehreen bata fasa leken Abu Zaid a duk lokacin dawowarshi da lokacin shigarshi ɓangaren Ummee ba,babban abin takaicinta shine sam Ummee batason hira da ita komai ƙanƙantarshi. Duk motsin Mehreen Abu Zaid na sane da ita,amma ya barta ya ga iya gudun ruwanta.

*******************************

Kamar yanda Bawa nagari yake mayar da sallar farilla wajibcinshi a kowani rana,haka Innar Zara'u data gano maganin bogin da boka yabata ta,ta ke bibiyar auren Ummee kafin lokacin tafiyar Safeera ya yi don tayiwa kanta alƙawarin kashe auren Ummee ko ta halin ƙaƙa. Kuma duk inda za su je amsar ɗaya ne na auren su bazai taɓa rabuwa ba,sai dai za a iyi raba tsakanin su na wani lokaci,ta hanyar turen aljanu amma shima dole sai Ummee ta daina tsayuwar dare,azkar sannan za su samu galaba a kanta. Wannan sam baisa hankalin Innar Zara'u ya kwanta ba har sai da Safeera da Zahra suka yanke muguwar shawara a tsakanin su.

*********************************

Shaƙuwa,da zaman lafiya tare da faɗar gaskiya duk ƙantantarshi shi ya haifar da wani irin soyayya mai wuyar gogewa a rai a tsananin Ummee da Abu Zaid. kamar Aminan da suka taso tun ƙuruciya haka suke rayuwa,a wasu lokuta ma tare suke gyara ɓangarenshi,da sunan tayata aiki. Sunyi wani irin kyau mai birgewa,yarda da Ummee ya sa Abu Zaid cirewa ranshi kuɗirin zata iya juyamai baya saboda kuɗi ko ta cuceshi. A wasu lokutan kuma sai yaji kamar bazai iya jurewa kaiwa inda ya ke son su kai batare da ya buƙaceta ba,amma idan ya tuna sauyin Siyaa a lokacin da baiyi zato ba sai ƙara jurewa. Itama Ummee ko a jikinta don ba bu lissafin auratayya a ranta tukunna, tunda shi da yake a matsayin Mijinta bai nema kai tsaye ba. Abu Zaid ya toshe duk wani hanya dayasan Fareesa zata iya samunshi balle ta kawomai matsala a rayuwar kwanciyar hankalin dayake samu.

A cikin wata na biyu da ya yi dai-dai da lokacin zuwan Safeera hutu Abu Zaid ya shirya tafiya buga wasa wata ƙasar a karon farko tun bayan auren su....ABU ZAID 

Kullum Safeera na kan waya da Zahra,duk wa su shiri da ƙulli tare sukeyinshi ba tare da sanin Zainab ba.

Itama Zainab anata ɓangaren kullum idan ta kira Abu Zaid bai ɗaga ba kuma bai biyo baya da wuri ba sai zuciyarta ya yi ta saƙa mata wa su abubuwan,ko idan ta kira taji yanda muryarshi ke bayyana irin tsananin son da yakewa Ummee sai ta ji zuciyarta na ɗan sukarta, gani take yi kamar ita bata da wani daraja da matsayi a wajenshi kamar lokutan baya.

Sabuwar Aminiyarta tasha bata shawarar ta naimi Miji ta yi aure damuwarta duk zai gushe, ire-iren waɗannan gurɓatattun saƙe-saƙen na zuwarwa zuciyarta ne saboda rashin Abokin rayuwa, amma sam Zainab taƙi ɗauki shawararta,anata ganin bazata taɓa iya auren wani Namijin bayan Late Yazeed ba.

*************************************

Komai na karatun Siyaa na tafiya kamar yanda ta dagewa zuciyarta, Muhammad na ƙara bata goyon baya,ta kuma samu canjin fuska ta ɓangaren Leo Zayad,Karatun gata da nutsuwa takeyi saboda ƙarfin gwiwar da kowa yake bata. A wasu lokutan tunanin Abu Zaid na yawan bijirowa zuciyarta,amma sai ta danne haɗe da bawa kanta haƙuri. Tun farko dama Ubangiji Ya riga Ya tsara Muhammad ne Mijin da za su yi zaman aure har da Ɗa ba Abu Zaid ba.

Mommynta baƙaramin daɗin take ji ba ganin yanda ta mayar da hankali kan karatunta sosai... Tsakaninta da Nenne kuma kullum tsokana ne don duk tana da labarin koke-koken da ta dinga yi akan Abu Zaid.

*************************************

Yammacin ranar da ya rage saura kwana uku tafiyar Safeera Innar Zara'u ta tuntuɓi Sulaiman da zancen zuwan Zara'u ƙasar da Ummee take bayan sun gama gaisawa"Sulaimanu mai zai hana tunda Safeera ƙawar Zara'u zata je gidan Kawunta can wajen su Ummee Zara'u ta bi ta,ko ba komai zata samu Abokanan hira,ko ya ya ka gani" shiru Sulaiman ya yi gumi na ɗan fesomai duk da AC dake parlon,ganin ya yi shiru ya sa ta ƙara ce wa"idan bakason zuwan Zara'un ne kayi magana ni dama nasan za'a rina"ta ƙarasa faɗa tana kafeshi da jajayen idanuwanta. Da sanyin jiki Sulaiman ya ce"ba bu isassun kuɗi ne a ƙasa Inna amma zan duba zuwa safiya,duk halin da ake ciki zan sanar miki". Daga haka sukayi sallama tana raka bayanshi da mugun kallo.

Sulaiman bai cika tattauna matsalar Innar Zara'u da Hudayya ba amma a wannan karon kasawa ya yi ya tuntuɓeta da zancen. Itama shiru ta yi na wa su mintuna tasan zuwan Zara'u na nufin ƙarshen auren Ummee,da ma kuma tafison hakan,amma kuma sanar da Sulaiman gaskiya zai sa ya ƙara ganin ƙimarta da soyayyarta a cikin zuciyarshi. Yarda da kuma aminta zai kau a tsakaninshi da su Innar Zara'u. Har ta yanke shawarar sanar da shi gaskiya sai muguwar zuciyarta ta kwaɓeta mutuwar auren Ummee ai shine babban rufin asirin na ta auren. Wannan tunanin ya sa ta bashi ƙarfin gwiwar zuwan Zahra'u gidan tunda ƴan uwan junane kuma Ummee zataji daɗin ganin su. Kai tsaye Sulaiman ya yarda da zancen Hudayya.(Hudayya itace ta yi silar rusa farin cikin Abu Zaid ta hanyar rabashi da Siyaa,ga shi a karon na biyu ma ta na neman rusa farin cikin da ya ƙara samu).

Duk da haka bayan Sulaiman ya shiga ɗaki sai da ya ƙara kiran Zainab don neman shawararta. Dakilewar muryata ne,ya hana Sulaiman magana ya lura kwana biyu gaba ɗaya Zainab ta canza mai,bai san kuma abinda ya yi mata ba. Gaisawa kawai sukayi ta bashi uzurin tana wani aiki ne. Zugum Sulaiman ya yi da wayar a hannunshi. Innar Zara'u da ita kanta Zara'un ba su isa su canza ƙaddarar  Ubangiji ba,tuna haka yasa Sulaiman ya samu sauƙin abinda yake ji ya fawwalawa Allah komai.

★amincewar tafiyar Zahra yasa Innar Zara'u ta yi ta shiwa Sulaiman albarka kamar zata goyashi,shi dai tashi fuskar ba yabo ba fallasa.

Kamar wacce zataje garin da zatayi shekara haka Zahra take shirya kaya Innar Zara'u na tayata...

Masifa Zainab ta rufe Safeera da shi harda buge mata baki,saboda tafiyar da zatayi tare da Zara'u kamar yanda Sulaiman ya sanar mata. Kai Safeera ta sunkuyar ƙasa harda kukanta,amma cikin zuciyarta fari ƙal yake har ta hango Ummee ta dawo gida. Kamar daga sama taji Mommynta na cewa da su Al-hussain za su tafi,don ta lura sam Safeera batasan ciwon kanta ba,ta wani ɓangaren Zainab na son Ummee da tausayinta amma matsayin da ta bawa Abu Zaid a cikin zuciyarta ne ya ke neman kawo mata tsaiko,kuma hakan bazai gushe a ranta ba,har sai ta amince da shawarar aminiyarta. Da ta na da Miji ba lallai ta damu da rashin kiran da ba ya yi mata ba, hidimar Mijinta da na ƴaƴanta kaɗai ya isheta kuma zata samu abokin hira ba lallai sai ta jira Abu Zaid ɗin ba. Batajin koda da Mommynta za su tafi zata fasa aikata ƙudirinta,komai zai faru sai tayi sanadiyyar rabuwar auren tunda Ummeen ta yi mata rashin kunya.... Har Zainab ta gama faɗace-faɗacenta Safeera ba ta ce komai ba,sai kukan munafurcin da take yi. Su Al-hussain kuwa sai tsallen murna suke yi. 

Zainab Sulaiman ta kira ta rufe shi da faɗan a wani dalili zai amince da zuwan Zahra bayan yasan son da tayiwa Abu Zaid a baya da kuma makircin Innar Zara'u,tunda da shi da kanshi ya amince da zuwanta ita ta zame kanta komai ya biyo baya karya tuhumeta ya tuhumi kanshi. Ba ta tsaya sauraren bayaninshi ba ta katse kiranta. A ɓangaren Sulaiman wayar ya bi da kallo har da ƙara duba numbern dagaske Zainab ce,ya kirata a daren jiya bata tsaya ta saurareshi ba,bayan haka maimakon ta nemeshi bayan ta gama uzurinta bata ƙara nemanshi ba sai shi ya ƙara kiranta akan maganar tafiyar Zara'u, amma kuma still shine mai laifi,to dukkan mai ya janyo haka..( Ba bu wanda yake da guarantee a rayuwa,kowa zai iya sauya maka a lokacin da baka taɓa zato ko tsammani ba).

Kan Safeera da na Zahra kamar zai bar jikin su tsabar kaɗashin da sukeyi lokacin da suka haɗu a Airport....

**********************************

Shirye-shiryen tafiyarshi da Ummee batasan da shi ba ne ya ɓoyeshi gaba ɗaya,yinin ranar sai ya yi wa Ummee nisa wayoyinshi ko ta kira bata samu. Har dare Ummee na zaune tana jiran shi ta yi kuka harta gaji..

Idanuwanshi a gajiye ya shigo gidan tsabar yanda yakeson ganin fuskarta mantawa ya yi ya nufi sashen akan ƙafafuwanshi da asalin gashin kanshi. Sajjad ne ya yi gyaran murya da ƙarfi yanda zai jiyoshi. Ƙafarshi da Sajjad ɗin yake kallo shima ya kalla kafin ya juya sashen shi. A gurguje ya yi fresh up 

Yana ƙoƙarin fita kiran Zainab ya shigo,baiyi niyyar ɗagawa ba,amma tuna sunyi kwanaki ba su yi waya ba yasa kai tsaye ya ɗaga yana zama a gefen gadon ɗakin. Bai ce mata komai ba harta gama bayaninta,sai da ya tabbatar ta gama sannan ya ce"komai zai iya sauyawa,amma banda Matata,ba ni da damuwa da komai,kema ki cire lissafin irin wannan tunanin a ranki,ko hauka takeyi zan so ta a haka" Zainab kasa magana ta yi bawai bataji daɗin maganganunshi ba ne,amma ta na ganin kamar matsayin ya yi wa Ummeen nauyi, anya kuwa haka tabar mata Ɗan uwanta,tayaya daga auren da baifi wata biyu zuwa uku ba Namiji kamar Abu Zaid zai macewa So haka,bayan ma auren ba na Soyayya ba ne. Bai jira cewarta ba ya yi mata sallama haɗe da katse kiran shi.

Ta na jin knocking ta miƙe da sauri. Ta na buɗewa ta faɗa jikinshi tana ƙanƙameshi,tausayi da soyayyarta ne yake ƙara bin duk wasu jijiyoyi na jikinshi,nutsuwar da ya rasa na tsahon yini na dawo mai. "Karki faɗar da ni, baki ce sannu da zuwa ba,ba ki tambayeni ina naje ba,sai kuka" ya faɗa a dai-dai saitin kunnenta. Batayi magana ba sai ajiyar zuciyar datake saukewa. Daƙyar ya samu ta sake shi ya ci abinci,yana gama ci taƙara komawa jikinshi kamar zai gudu. Sanyi yaji jikinshi ya yi, tayaya zai sanar da ita tafiyarshi,yasan bazata taɓa yarda ba,tunda takasa jurewa rashin shi na wuni ɗaya. Ranar a ɗakin ya kwana bayan sallar Asubahi ta ƙara komawa barci da wannan damar Abu Zaid ya yi amfani ya bar ɗakin. Saƙon tafiyarshi ya ajjiye mata da kuma zuwan su Zahra. Lokacin da Ummee ta yi ido biyu da saƙonshi kuka ta fashe dashi,shi a nashi ganin zata samu sauƙin ƙewarshi tunda bai san Safeerar daya raina tafi zaƙewa wajen wulaƙanta mishi iyali ba. Ba bu inda Cctv Camera baya record a gidan sai su Bathroom...

Jiki na rawa Ummee ta kira layinshi,sai dai ba'a ɗauka ba tana ƙara kira kuma tajishi a kashe. Idan ya ɗaga kukanta zai karya duk wa ni ƙwarin gwiwar dayakejin ya na da shi,ba zai jure ba,a kwai kuma dalilai dayawa dayasa ya zaɓi barinta kafin dawowarshi....

Da wani irin rawar kai Zahra da Safeera suka dira California. Fred mataimakin Sajjad ne ya ɗauko su. Da izzar rashin mutuncin da suka shiryawa Ummee kowacce ta sanya ƙafarta a harabar gidan bayan saukowar su daga Mota...ABU ZAID 

Wani irin bugawa zuciyar Zara'u ya ke yi kamar zai faso ƙirjinta ya fito,wannan ne zuwanta wani ƙasan na farko, tun bayan zuwanta ƙasa mai tsarkin da Mijin Zulfah ya biya mu su suka je tare,bata ƙara zuwa wani ƙasar ba sai dai ta gani a hoto ko video. Tuni hassada mai zafin gaske ya fara dafa zuciyarta,"Ummee dai da na sani ce a wannan gidan,kai wallahi ba zai saɓu ba" ta faɗa a zahiri duk Safeera na jinta. Murmushin jin daɗi Safeera ta saki,idan Zahra na nuna tsananin ƙiyayyar da takeyiwa Ummee a zahiri daɗi takeji ba kaɗan ba. Kamar yanda Abu Zaid ya bayar da umarni a ɓangaren da su Safeera suka taɓa sauka aka sauke su. Tsabar gulmar da suka ƙulla a ɗaki ɗaya suka sauka. Takaici da haushi ne yaƙara kama dukkan su musamman Safeera ta da jima da sanin kyawu da kuma dukiyar da aka kashe wajen ƙawata gidan,kuma a ce duk wannan dukiyar ya rasa abar dazai aura sai Ummee...

Mehreen ce ta kawo mu su abin sha da abinci kala-kala kanta na rawa. Kafin ta sanar da Ummee zuwanta.

Baƙaramin faɗuwa gaban Ummee ya yi ba, lokacin da Mehreen take sanar da ita zuwan na su. Gaba ɗaya yinin ranar a susuce ta yi shi duk ta faɗa kamar wacce ta yi dogon jinya. Kafin ta je su gaisa sai da ta fara biyawa ɓangaren Abu Zaid tagama gyare-gyaren da batayi ba tun safe,sannan ta nufi ɓangaren da suke, Mehreen na biye da ita,don ganin kwakwaf.

Da su Al-hussain tafara cin karo. Ba su santa ba amma saboda tarbiyyar girmama na gaba da suka samu daga wajen Mahaifiyar su yasa suka fara rige-rigen gaisheta. Waje ta samu bayan ta amsa gaisuwar su ta ce suyi mata magana da su Safeera. Sunfi minti goma har Ummee tafara ƙoƙarin tashi sai ga su sun fito. Ko Makaho ya shafa Ummee yasan jikinta na karɓar hutun da ya haɗe da kwanciyar hankali. Da fara'ar daya tsaya a iya kan fuskar kowaccen su suka gaisa kamar dai yanda suka tsara. Sam Ummee bata saki jiki da su ba kamar yanda Mammynta da sukayi waya ta ja mata kunne haka ma Yaayanta Sulaiman ya gargaɗeta da kakkausar murya. Da rawar muryar kukan da ke neman ƙwacewa Zahra take amsa tambayar ya su Innar Zara'u da Ummeen take yi mata. Bayan sun gaisa bata wani jima ba ta miƙe,kamar idanuwan su zai zazzago sukabi bayanta da kallo. Ta na fita Zahra ta miƙe a hankali. Washroom ta shiga tayi kukan da batasan iyakacin ba,wani irin ɗaci da ƙunci take ji kamar ta haɗiyi ranta ta mutu. Ta na fitowa da lalubo Number Innar Zara'u. Innar Zara'u na ɗagawa ta saki guda sunan Allah tsaf a bakinta tana yi mishi godiya,Bayan tasan haramcin aikata zaluncin da take yunƙurin saa ƴarta ta aikata. Kukan Zara'un ne ya katseta tafara sakin Salati da tambayarta abinda ya faru"Inna ƙunci nakeji kamar zan mutu,narasa abinda yake min daɗi,zuciyata kamar ta kamu da ciwo Inna" ta ƙarasa faɗa tana fashewa da matsanancin kuka. Da sauri Innar Zara'u ta ce"kaii ke ko Zara'uta dukka wannan zafin zuciyar na menene,sai da aski ya zo gaban goshi sannan zaki kasa jurewa ki lalata mana komai,ai haƙuri zakiyi har ku samu galaba a kanta,don nasan Sulaimanu dole zai kirata ya yi mata gargaɗi a kanku,haka wannan tsohuwar munafukar Matar ta shi,kinga ko da aiki babba agabanki,dukka wannan shirmen kukan ki ajjiyeshi a gefe kina ji na ko" kai Zahra ta ɗaga mata kamar tana ganinta. Sai da Innar Zara'u ta tabbatar Zahran ta haƙura sannan sukayi sallama.

Bayan barinta ɗakin wayarshi ta cigaba da nema amma har ƙarfe ɗayan dare ta kasa samunshi. Baƙaramin haushi ta jiba,sai dai tuna mafarin auren su da yanda abubuwa suka kasance yasa ta sawa ranta salama. "Ke ma kin zaƙe dayawa Ummee" zuciyarta ta raya mata haka lokacin da take alolan kai kukanta ga Ubangijin halittu.

Duk yanda suka so Ummee ta saki jiki da su abun ya ci tura,har na tsawon kwana biyu. Gaba ɗayama sun lura kamar ma bata su take ba,ita kaɗai sai rama takeyi. Duk yanda ta kai ga son ta yakice duk wani tunani na shi a ranta kasawa ta yi wannan dalilin ya sa take ta ƙananun ciwo a tsaitsaye,duk da ƙarfin gwiwar da take bawa kanta kullum,bata fasa aikin da ta yi niyya ba,don dama can fisabilillah tayi niyyar taimakonshi saboda tausayinshi da takeji a ranta. A cikin kwana ukun nan kullum sai Fred da aka bari a gidan kawai don gadin lafiyarta da siyan duk wani abun buƙatarta batare da ta sani ba, ya turo Mehreen ta tambayeta mai takeso mai kuma take buƙata,kullum amsar Ummee shine"bakomai". Mehreen takanyi girki a lokuta da dama Ummee ta ci,saboda aganin Ummee Mehreen ɗin bazata taɓa cutarta ba. Lura da hakan yasa su Zahra fara jan Mahreen a jiki. Dayake gwanar surutu ce kuma ta samu Abokanan yii,tuni tafara kwancewa Ummee zani tana ba su Labarin Ummeen aikatau takeyi kamar dai ita,kuma tana kyautata zaton Maigida ma bai karɓeta a matsayin matar aurenshi ba. Duk ta faɗa mu su abinda ta fuskanta kamar yanda suka dinga dukan cikinta. Kyautar kuɗi mai tsoka Safeera ta yi mata bayan sunyi tattaunawar sirrin daya hana Mehreen runtsawa, tana matuƙar son kuɗi don gina rayuwar ƴaƴanta da ta baro a ƙasar su, tana son rayuwar su tayi kyau kamar dai na ko wani yaro mai cikakken gata,"idan tana yiwa ƴaƴanta fatan rayuwa mai kyau maiyasa zata rusa na Ummee" ta tambayi kanta,a wani gefen kuma tana tsoron tonan asirinta,duk da Safeera ta ce mata babu wani abu da zai faru tana tare da ita. Da zarar komai ya kammala yanda suke so zasu bata kuɗi mai tsoka ta koma ƙasar su. Rabon canza rayuwa Ummee daga wanda take ciki zuwa cikakkiyar Mace kuma Halaliyar Abu Zaid na har abada ya sa Mehreen yanke shawarar amincewa bayan ta gama ƙissima yanda zata morewa kuɗin da za su biyata. Yawan tunani yasa Ummee ƙara komawa shiru-shiru,da wannan rashin kuzarin na Ummee Mehreen tayi amfani da damarta.

( Ma su ƙorafin wahalar da Ummee take sha ya yi yawa,kar su manta,rayuwar ƴan matanci a gidan iyaye musamman waɗan da suka rasa iyaye ƙalubalen shi daban yake, akwai dubbai ko a cikin ma su karatu da na su ƙaddarar yafi na Ummee tsanani,ba kuma don sun rasa ci ko sha ba, sai don Ubangiji ya jarabci imanin su. Haka rayuwar gidan aure shima na shi ƙalubalen daban yake wasu nasu wahalar ma baya yankewa har sai ajalin su ya yi. Allah Ya sa mu dace,Ameen).

Yawan kasala,barci na rashin dalili su suka taru suka dabaibaye Ummee,(idan Ubangiji ya jarabcemu kuma mukayi haƙuri,sai ya saka mana da mafificinshi). Da wannan damar Innar Zara'u dake tuntuɓar boka sukayi amfani duk da yaja kunnenta akan faruwa haka bawai ya na nufin lallai su samu nasara Abu Zaid ya rabu da Ummee ba ne.

Kamar mahaukaciya haka ta buɗe ɗakin dayake asalin mallakin Abu Zaid wanda bata taɓa shiga ba sai ranar,bincike takeyi mai kamar zata kashe kanta,kuɗi take nema ido rufe,ta kuma yi sa'ar samun su,a hankali ta bar ɗakin bayan ta tabbatar ba bu wanda ya ganta. Bayan ta dawo ɗakinta kuka ta fashe da shi tana kallon kuɗin batasan dalilin dayasa take jin kamar dole sai ta ɗauki kuɗi ko da kuwa na waye ba,kuma ita batasan abinda zata yi da shi ba. Kwanan kuka Ummee tayi gashi takasa kiran Yayaanta Sulaiman ko Mammynta Maryam.

★washe gari ma haka Ummee taƙarayi sai dai bata samu ko sisi ba,wannan dalilin ya sa hankalinta ya tashi. Ɓangaren Mahreen da bata taɓa shiga ba ta shiga,tana fakar idon Mehreen ta tattare ƴan kuɗin da Safeera ta bata, duk Mehreen na lura da ita. Ta na samun damar ɗauka tabar ɗakin. Tana fita Mehreen idanuwata sukayi jaa hawayen datasanin abinda ta aikata tun ba su je ko ina ba na biyowa ƙuncinta. Wani irin nishaɗi da fita yawo su Safeera suka tsira tunda suka tabbatar buƙatar su ta biya. Zainab tasha cewa akaiwa Ummee waya su gaisa sai su ce barci take yi. Ita kuma son girma da ƙaƙabawa zuciya wa su tunanin na daban yakasa barinta ta nemi Ummeen sai dai idan itace ta kirata.

Ɓangaren su Safeera Ummee ta koma shiga duk ta rame sai dogon hanci da hasken fata,kullum bata barci sai kuka da danasanin da batasan dalilin shi ba,kuma takasa gayawa kowa damuwarta,har lokacin kuma ba su fasa bawa Mehreen ƙwaya tana sawa Ummee a abinci ba. Kaf kuɗaɗen su Ummee ta ɗebe wannan dalilin yasa suka rufe ta da duka,har su Al-hussain suka kira mahaifiyar su. Ita kuma rashin wayo da samun abinda faɗa yasa kai tsaye ta kira Abu Zaid.

Duk wanda ya sanshi yasan dole akwai abinda yake damunshi, bai san Ummee tayimai gini mai tsaho a cikin zuciyarshi ba sai da ya zaɓi barinta batare da jin muryarta ko ganin fuskarta ba. Fareesa ta ziyarceshi cikin kwalliyar da ta san tana siye zuciyarshi har ya ɗan biye mata suyi shashancin su a lokutan baya. Ta motsa duk wani abu daya danne don tayi kyau ba kaɗan ba,sai dai tuna Sanyin Ummee, murmushinta,rauninta a kanshi,da son ba shi rayuwar da iyaye ne kaɗai suke fafutukar bawa ƴaƴansu( Fred ya sanar da shi kullum sai tayi aikin data saba yi) yasa yaji komai na dawo mai dai-dai yana kuma sawa ranshi biyewa Fareesa cin amanar Ummee ne. Ya na cikin hutawa bayan buga wasa kiran Zainab ya shigo mai,ta kirashi kwanaki biyu da suka wuce bai ɗaga ba kuma bai bi baya ba,wannan dalilin yasa ya ɗaga tunda yana free. Da ƙyar ta nutsu suka gaisa kamar yarinya ƙaramar da babu cikakken hankali a kanta ta fara magana"Yaaya ashe sam Ummee bata da hali,wai sata take yi,har a ɗakin mai aiki,wannan ai abun kunya ne,daga janyota inuwa sai ta tura mu rana,yanzunnan su Safeera suka kirani,wai kuma duk dukan da sukayi mata bata fito da kuɗin ba. Ta ƙasara faɗa da al'ajabi a muryarta. Lumshe idanuwanshi da ƙwalla ya fara tararwa ya yi,kalaman Sulaiman na ranar daya ɗamka mishi amanar Ummee na dawo mai. Da Muryar da ya saita duk wani nutsuwar da ke jikin Zainab ya ce"Gobe ki shirya zuwa Airport ɗauko abinda kika turomin gida" bai bari tayi magana ba ya katse kiran. Kai tsaye Fred ya kira sai dai bai ɗaga ba don haka ya shiga neman layinta zuciyarshi na tsanananta bugun kar su kashe mai kyautar da Allah Ya bashi. Yasan halin mutanen ƙasarsa da mugun hassada,da ƙyashi,yarinyar da ko daɗin auren bata sani ba zasu mayar mishi da ita ɓarauniya, ko duniya za su taru wajen faɗamishi Ummee ɓarauniya ce bazai taɓa yarda ba,don ya yi mata gwajin da duk karar ɓarawo bai isa ya tsallake ba. Cikin kukan da ya ƙasara kashe duk wani haƙurin daya ɗan ragemai ta ɗaga batare ta lura da wanda ya kira ba. Bai bari ko sallama tayi ba ya katse kiran, saboda abinda yake ji,ace duk matsayinshi kamar Safeera tana da zarrar iya kai hannu jikin Matar da take mallakinshi halaliyarshi da sunan duka,tabbas! Tasha da shi. Layin Fred ya ƙara nema,bugun farko ya ɗaga....

Wayan tabi da kallo bayan ya katse bata gane wanda ya kira ba,balle tayi tunanin bin baya. Lamo tayi a kwance tana wani irin kukan dayake fitowa tun daga ƙasar zuciyarta."maiyasa na ɗaukar mu su kuɗi,maiyasa!!" Ta tambayi kanta kuka mai ƙarfi na ƙara ƙwace mata lokacin da take shafa siririn Fuskarta da yatsun su Safeera ke kwance.

Lokacin da Abu Zaid ya yi wa Fred kiran farko tsoro ne ya hanashi ɗagawa,saboda yasan matsalar dayasa kai tsaye ya nemishi ba tare da ya jira Sajjad ba. Daƙyar ya samu ya janye Safeera da ta fi Zahra zaƙewa wajen jibgar Ummee,don baiyi gigin kai hannunshi jikin Ummee ba. Baƙaƙen maganganu ma su zafin daya surka da tsantsar rashin kunyar da ta koyawa kanta take zagin Fred da su. Bai kulata ba,saboda darajar Kawunta Abu Zaid. Kiran Abu Zaid daya ƙara shigowa akaro na biyu ne yasa Fred barin wajen tunda Ummee ta tafi ɗakinta. Yawun bakinshi daya fara ƙafewa saboda fargaba ya tattaro kafin ya yi sallama. Bai amsa gaisuwarshi ba yafara tambayarshi abinda ya ke faruwa. Sai da Fred ya haɗiye yawu mai kauri sannan ya ce"dama Ma'am da Ƴan uwanta ne suka samu misunderstanding kuma ya raba su yanzu haka Ma'am tana ɓangarenta" bai cewa Fred komai ba ya katse kiran.

Fred na barin parlon kiran Zainab ya shigo wayar Safeera,ba tare da fargabar komai ba ta ɗaga. Bayan sun gaisa Zainab take tambayarta ainihin abinda ya faru jikinta har lokacin a sanyaye da furucin Abu Zaid. Da salon makirci Safeera ta ce"Mommy kamar yanda su Al-hassan suka gayamiki wallahi hakane kullum sai ta yi mana Sata,har ɗakin Maid take shiga satar kuɗi" Safeera taƙarasa faɗa ta na sauke ajiyar zuciya. Numfashi mai nauyi Zainab ta sauke kafin ta ce"na kira Yaaya amma da alama sam bai yarda ba,don ya ce ma Gobe na shirya zuwa Airport ɗauko abinda na turomai gida,nasan kuma ku yake nufi,banason wani rigimar ya ƙara Kunno Kai don haka ku shirya kayanku,da kanshi zai zo ya gane gaskiya wata rana" ido Safeera ta zaro kafin ta ce"Mommy kuma kika yarda mu tafi ɗin ya zaɓi wannan ɓarauniyar yarinyar kenan a kanmu?" Cikin ɗan hassala Mommyn nata ta bata amsa da cewar"idan Gidan da tsohonki ya bar miki gado ne ai sai ki zauna"ba ta jira cewar Safeeran ba ta katse kiran.

Zahra tuni ta silale zuwa Washroom ranta fari ƙal tana dannawa Inna kira hannayeta har rawa suke yi. Da sallama Inna ta ɗaga, cikin zumuɗin da ya haɗe da rawar kai ta ce"Inna yau Ni da Safeera mukayiwa Makirar yarinyar can dukan tsiya,kin ga Uban satar da ta yima kuwa?" Ta ƙarasa faɗa kamar batasan komai a kai ba. Wani irin dariya mai haɗe da shewa Innar Zara'u ta saki ranta kamar ƙanƙara,kafin ta ce"ohhh Allah abin godiya,ai gara da kuka yi mata haka,gobe ta kuma. Burina kawai Mijin da suka ci amanar mu akai yasan abinda take aikatawa ya korota Gida,zuciyar Sulaiman ya yi bugun da sai ya dangana ga Asibiti"

"Tun yaushe Inna,ai su Al-hussain ƙannen Safeera tuni suka kira Mahaifiyar su,nasan kuma zata kirashi ta sanar da shi" guda Inna ta saki haɗe da shewa. Alamun shigowar Safeera ne yasa Zahra katse kiran da takeyi,sai da ta sai ta yanayinta sannan ta fito.

Ƙara shigowar Kira ne yasa Ummee tsagaita kukanta,zuciyarta na wani irin bugu ta ɗaga don kai tsaye zarginta ya bata shine ya ke kira saboda Video Call ne. Fuskarshi dake tsananin ɗaure ne ya bayyana fes a kan Screen ɗin wayar Ummee. Sak tayi tana kallon fuskar da ya hanata sukuni ya kuma zaɓi barinta duk da yana da hanyan mafi sauƙin da za su iya ganawa da juna. A nashi ɓangaren shatin yatsun Safeera da ke zane fes akan cheeks ɗinta yake kallo ƙewarta,sonta,da tausayinta da ya jima da kamashi na ƙara bijiromai,yana ƙoƙarin yin magana ta fashe da kuka kafin ta katse kiran da sauri

Hular sanyin kanshi ya zame yana shafa sumar kanshi idanuwanshi na ƙara kaɗawa wani zafi na dafa zuciyarshi. Layin Fred ya ƙara kira,kai tsaye ya ce ya ce ya kai wa Ummee wayan. Bugun duniya Fred ya yi wa ƙofar Ummee amma bata buɗe ƙofa ba sai sautin kukanta da har Abu Zaid dake kan waya yana ji. Ba shi da zaɓi dole ya bawa Fred umarnin ya ƙyaleta tare da siyawa su Safeera tikiti a daren ranar.

Sakin baki Zahra tayi murnarta na komawa ciki bayan ta gama sauraron bayanin Safeera na komawa inda suka fito. Jiki a sanyaye da salon son hurewa Safeera kunnen bijirewa Kawunta da Mahaifiyarta ta ce"amma Safeera why not mu zauna mu ga abinda zai faru,ko Allah zaisa ya ce mu tafi tare da ita" kai Safeera ta girgiza ƙwallar takaici na taruwa a cikin idanuwanta"anya kinsan waye Uncle kuwa? Ba abokin wasan Mommyna ba ne balle kuma ni, bin umarninshi wajibi ne,don haka ki haɗa kayanki gobe zamu wuce"Safeera ta ƙarasa faɗa tana barin ɗakin. Huci mai zafi Zahra ta fesar takaici na ƙara ƙume zuciyarta,haushin Ummee kamar ya kasheta. Ka sa kiran Innar Zara'u ta yi saboda tasan furucinta sam bazai yimata daɗi ba.

Duk gwanancewar Barci wajen iya satar mutum bai samu damar satar ruhi da idanuwan Abu Zaid ba,kukanta ne yake ta mishi amsakuwa,takaici furucin Zainab na Ummee sata take yi na ƙara kamashi. Kwana ya yi neman layin Ummee amma taƙi response ƙarshe ma ta kashe wayan gaba ɗaya...

Sai gabannin Asubahi ta kunna wayarta. Daren ya yi mata tsaho sosai, ta yi kuka mara iyaka ta kuma ƙara tabbatar da ita marainiyace. Tana cikin tunani kiranshi ya ƙara shigowa wayarta. Zuciyarta ta ji yana narkewa tausayin kanta na ƙara kamata,ƙuncin daya chunkushewa zuciyarta na sauka,da wani irin sanyi jiki ta ɗaga kiran hannunta na rawa ƙwalla na cika jajayen idanuwanta.

"Alhamdulillah"Ya furta lokacin daya tabbatar ta ɗaga ya na shafa tarin ƙasumbar daya fitowa fuskarshi. Fes suke kallon junan su. A ɓangaren Ummee mamakin haske da kyawun daya ƙara takeyi takaici da baƙin ciki na zuwarwa zuciyarta lokaci ɗaya. A nashi ɓangaren tausayinta ne yaƙara kamashi. ta rame sosai kamar ba Abuunsa ba ga Fuskarta a kumbure alamun tasha kuka,daƙyar ya furta "ba zaki gaisheni ba ko Ummeena" ya ƙarasa faɗa yana lumshe jajayen Idanuwanshi. Kai ta ɗaga alamar "eh". murmushin da ya yiwa kyakkyawar kyau ya saki"fushi kikeyi da ni" ya faɗa ya na ɗage girarshi ɗaya,kai Ummee ta girgiza alamun "a'a"magana tafarayi cikin sanyin Muryarta da damuwa ya ƙara sanyayashi"mai zaisa na yi fushi da kai,bayan bani da ikon sanyaka dole sai ka kirani ko ka nemi kaji lafiyata.Dama a haka na taso,wawtata yasa lokaci ɗaya nake ganin kamar ka damu dani bazaka iya tafiya ka barni ba, yau kwananka nawa baka nemi ba"ta ƙarasa faɗa kuka na ƙwace mata. Hular

Kanshi ya shafa yana kallon yanda take kuka,ji ya yi duk wani haƙuri da juriyar daya rage mishi na bin iska,kamar bazai iya kwana batare da ya ganta ba. Ya rasa da wani kalami zai lallasheta tayi shiru,bai iya daɗin baki ba,balle ya yi mata taji daɗi. Miƙewa ya yi gaba ɗayanshi still yana kallon yanda take kuka."Ummeenahh"ya faɗa da salon daya haɗe da yanayin hausarshi mai daɗin gaske. Har cikin kanta ta ji yanda ya kira Sunan na ta amma still taƙi ta daina kukan kuma bata katse kiran ba."Allah Sarki Matata tana kukan rashin ganina"ya ƙara faɗa a hankali,da sauri Ummee ta ɗago tana hararrashi da jajayen idanuwanta kafin ta ce "Ni ba wani so danakeyi ka dawo,ina ruwana da kai ma?" Da sauri ya ce "da gaske Ummeena bata son ganina?"ya ƙarasa faɗa yana riƙe dariyarshi, Da sauri itama ta ɗaga kai. Marairaice fuska ya yi kamar ba shi ba sannan ya ce "Ummeena ta yi haƙuri anjima zata ganni" zaro dukka idanuwanta ta yi kukanta na tsayawa cak tana ƙoƙarin magana taga yana sakin murmushin nishaɗi haɗe da shafa girarshi ɗaya,dasauri ta katse kiran murmushi na zuwarwa kyakkyawar fuskarta lokaci ɗaya. Ta na katsewa ya faɗa kan Gadon da ke gefenshi,ajiyar zuciya ya sauke yana zame hular kanshi,ba bu jiran Umarni ko ganin hours ne sai ya yi wa Ummee kafin ya samu nutsuwar tafiyar da komai yanda ya kamata.

Rufe Fuskarta tayi da tafukan hannayeta tayi tunanin tana ɗagawa zai rufe ta da faɗan maiyasa ta ɗaukarwa su Safeera kuɗi ko ya ce ta tattara tabar mishi gidan ma gaba ɗaya,wannan ne babban tashin hankalinta,don batasan mai zata ce ya dawo da ita Gida ba,uwa uba ga Innar Zara'u tana can tana jiranta. Ɓarawon barci ne ya saceta akan daddumar da take kwance a kai.

Ran Zarah baƙiƙirin suka fara haɗa kayansu ba bu wanda ya runtsa a tsakanin ita da Safeera. Washe gari kasa jurewa tayi ta kira Innar Zara'u. Kamar Innar Zara'un zata saki kuka tsabar takaici ta ce"da yarda Allah yanda ya wulaƙanta ku,ku ka baro gidanshi haka itama zai wulaƙantata ya korota,Makirar yarinya kawai wacce ta tsotsi mugun abu a jikin uwarta, banason ki ƙara damu kanki kinji Zara'u" kai Zahra ta ɗaga tana share hawayen da ya ɓata mata fuska. Tun fara wayar Zahra Safeera ta bar ɗakin kai tsaye ɗakin Mehreen ta nufa. Mehreen na ganinta ta miƙe da sauri zagayen idanuwanta duk sun faɗa sunyi duhu tsabar fargaba da rashin samun isasshen barci. Sharaɗi tare da barazana mai ƙarfin da sam matsayinta bai kai ba tayiwa Mehreen duk da ratar shekarun da Mehreen ta bata,amma kuɗin da matsayin da take ganin Safeeran na da shi duk ya danne ratar dake tsakanin su. Kai Mehreen ta ɗaga gumi na tsatstsafowa farin goshinta. Ba ta da zaɓi tunda kwaɗayinta,rawar kanta da neman suna ya riga ya jata tun farko. Ba tare da wani mutuntawa ba Safeera ta dire mata kuɗi da Number wayarta. Hannu na rawa Mehreen ta ɗauki Number ta ɓoye kuɗin kuma ta yi musu kyakkyawar ajiya.

Kamar za su haɗiyi zuciya haka suke ji,har su Al-hussain sam ba su ji daɗin tafiyar lokaci ɗaya batare da sun tsaya sunga Uncle ɗin da suka zo wajenshi ba. Kamar ma su ciwon baki haka kowannen su ya adana bakinshi ƙasar ransu na Suya mussamman Zahra mai tarin manufa da burika ma su tsauri.

Har cikin jirgi ma babu wanda ya kula wani,kamar maƙiyan juna.

Ummee na ƙunshe a ɗaki har sallar Azahar, a firgice ta miƙe ta faɗa washroom bayan ta duba agogo.

A daidai wannan lokacin Sajjad da Abu Zaid suka shigo gidan.

Sosai taji daɗin ruwan zafin da tayi wanka da shi,kanta take tsanayewa tanajin kamar bata da matsalar komai. Kamar daga sama taji ana knocking. A tunaninta Mehreen ce,don haka ta ajjiye towel ɗin hannunta ta nufi ƙofar Fuskarta a ɗan haɗe......

Kamar yanda Fuskarsu Safeera yake a kame haka na Zainab ma data zo ɗaukar su yake. Ran kowanne su ba daɗi,a haka Sulaiman da Zainab ta kira ya cimmu su,sai dai shi nashi fuskar a sake har ƴar ƙibar kwanciyar hankali ya yi. A daƙile Zainab da a baya suke gaisawa faran-faran ta amsa gaisuwarshi tana jan hannunsu Al-hussain, Daƙyar Safeera ta gaishe shi itama tana barin wajen. Kasa jurewa Sulaiman ya yi,ya nufi Motar su, fargaban Allah Ya sa ba wani abun ne ya faru ba na dirarwa zuciyarshi,duk da Zainab ɗin ta jima da daina sakin jiki da shi,sai dai na ranar ya fi kullum. Tana ƙoƙarin shiga Mota ya iso inda take."idan ba damuwa inaso muyi magana Mrs Ɗalhatu" batason gwasaleshi a gaban ƴaƴanta don haka ta dawo inda yake tsaye tana ƙara haɗe Fuskarta kafin ta ce " inajinka sauri nakeyi please" Murya Sulaiman ya ƙarayin ƙasa dashi kafin ya ce"bansan abinda na yi miki ba Zainab gaba ɗaya kin canza,ko Ummee ce tayi miki wani laifin?" A kaikaice take mishi kallon rainin hankali tana matse bakinta kafin ta fara zazzago zafafan tarin maganganun dake cin zuciyarta"au yanzu Sulaiman titsiyeni kakeson yi ko me?ko kuma so kakeyi da zarar na ganka na ɓare baki nayi ta dariya kamar kwancen hauka? Ai rana nayi muku kai da Marainiyar ƙanwarka mara galihu take ƙoƙarin sakamin da mugun abu,daga ɗan samun shiga shine zata fara haɗamin makirci har ɗan uwana ya zaɓi koromin ƴaƴa gida saboda ita,ka fita idona ka ji na gayamaka" ta ƙarasa faɗa tana ƙoƙarin juyawa sai dai martanin da bata taɓa tsammani daga bakin Sulaiman ba ne ya dakatar da ita.

"Gori sababban abu ne a bakin ko wani ɗan adam tunda iyaye ma suna yiwa ƴaƴansu,amma gareki kam bansan gorin mai kike yunƙurin yiwa ƴar uwata ba da har kike kiranta da mara galihu,mu ƴan dangi ne ma su cikakken asali da galihun da suka taso da cikakken tarbiyyar da babu kwaɗayi balle zalama akan abin wani,kema kanki shaida ce, ban naimi ɗan uwanki ya auri Ummee ba,ki cire son zuciya Zainab ki rungumi iya wanda kika samu ke da ƴaƴanki,ba ki dinga zalama da sanya ido a kan abinda bai shafeki ba,banda ƙarfin ƙaddara mai ya haɗa Ummee da auren gurgu kawai don saboda yana da kuɗi shine kike ganin kamar shi ɗin wani abu ne,idan kinga dama kisa yau ya sakota inanan ina jiranki" a fusace ta buɗe baki zata fara zazzago masifa saboda maganganunshi sun soketa duk da babu hanayi sam kamar mai faɗa mata abin arziƙi. Duk da nisan da ya yi,yana jiyota ta na faɗin"In Sha Allahu sai Hudayya ta nakasa ka kamar yanda ta yi sanadiyar nakasa min ɗan uwa" ko waiwayota baiyi ba balle ta sa ran zai biye mata,Motar shi ya tada a hankali ya barta a tsaye still tana sababi ɗai-ɗaikun mutane su na binta da kallo mussamman ma su jin yaren Hausa.

A fusace ta tashi Motar ranta na Suya,ganin haka yasa Safeera fara zugata tana bata labarin ƙarya da gaskiya.

A ɓangaren Sulaiman har suka isa Gida bai tankawa Zahra ba,tun bayan gaisuwa da ya shiga tsakaninsu wanda hakan sam bai yiwa Zahran daɗi ba,ta so ya tambayeta ko da lafiyar Ummee ne,daga nan ta zazzago mishi abubuwan da ta tsara faɗamai. Har parlon Innar Zara'u suka shiga tare,sai dai bai wani zauna ba yabar sashen. Ya na fita Innar Zara'u taja tsaki,haɗe da yin ƙwafa. Takaici da ɓakin ciki ne yasa Zahra keɓance kanta ko hira bata tsaya yi da Innar Zara'u ba,tayaya rayuwar zai tafi a haka kamar yanda Innar ta ta take zugata,ita gaskiya bazata jureba,ga shi komai ya ƙara caɓewa duk da batasan ainihin abinda su Sulaiman suka tattauna a kai ba. Gara a nema mata wani mai kuɗin a cikin Abokanan Yaaya tayi aurenta bazata wani tsaya jiran abinda bata ga alamun zata samu ba.

Zainab har suka kai Gida zage-zage takeyi Safeera na ƙara zugata,da tana da iko wallahi sai Abu Zaid ya saki Ummee yarinya da ƙananun shekaru ace tana sata irin haka gaskiya ba zai saɓu ba. Har tsakiyar Dare Zainab takasa runtsawa kalaman Sulaiman ne suka addabi zuciyarta sai take ganin kamar ya samu labarin tarihinta ne yasa yayi mata gori. Ta yi shawarar kiran ƙannen Mahaifinsu a kan su tursasa Abu Zaid ya rabu da Ummee,sai dai tuna ba su da wannan darajar da ikon da zasu iya tursasashi ya saki Ummee duk ƙarfin Hujjar kuwa da zata kawo,dalilin haka yasa ta canza shawarar kawai ta ƙara nemanshi da kanta ko Allah zaisa ta shawo kanshi. Gaba ɗaya sai ta ƙosa gari ya waye.

★tana idar da sallar Asubahi ta fara neman layinshi da addu'ar samun nasara don ta nunawa Sulaiman iyakar shi.

Sulaiman shima bai wani samu barcin kirki ba,don ya kira layin Ummee baya zuwa,ba shi da kuma da wanda zai iya tattauna matsalar da shi sai Maryam,tuna hakan yasa ya farajin maiyasa ya saki Maryam,wani irin ɗaci da abubuwan da suka faru ne suke ta dawowa ƙwaƙwalwarshi tiryan-tiryan kanshi ya dafe yana runtse idanuwanshi.

**********************************

Kai tsaye ta buɗe kofan tana gyara tsayuwarta. Tracksuit ne a jikinshi masu nauyin kuɗin da suka dace da fatarshi,bai ɗauko Walking Aid ba duk da tunamishin da Sajjad ya yi kanshi ne kawai a rufe,wani irin kallo yake mata idanuwanshi na bayyana adadin ƙewarta da ya yi. Da gudu Ummee ta yi yunƙurin juyawa sai dai batayi taku biyu ba,ya yi mata kyakkyawan rungumar daya lulluɓeta gaba ɗaya kafin a hankali ya furta"Babyyyy" shiru Ummee tayi zuciyarta na bugawa dasauri-dasauri. Ɗagata yayi gaba ɗaya zuwa Lafiyayyen gadonta dake gyare tsaf. "Ba kyason ganina da gaske na koma inda na fito?"ya tambaya yana shafa Fuskarta. Daɗi nutsuwa da farin cikin da batasan tayaya zata misaltashi ba ne yasata fashewa da kuka tana ƙanƙameshi. Lumshe Lafiyayyun idanuwanshi yayi yana ƙara shigar da ita jikinshi. Kasa jurewa yayi ya fito da fuskarta daga ƙirjinshi yana kallon kowani halitta dake kan Fuskarta,a hankali ya sumbaci laɓɓanta,saman goshinta,da gefe da gefen kumatunta,babu inda sumbatarshi bai jewa Ummee ba,sai take jinta kamar tana yawo a sama."bazakiyimin magana ba ko Ummeena" ya faɗa ya na yawo da idanuwanshi a kan Fuskarta. A hankali ta ce "maiyasa ka tafi ka barni,saboda baka so na ko?" Murmushinshi ya faɗaɗa kamar ba shi ba sannan ya ce"to ai kema bakya so na" Dasauri da buɗe idanuwanta cikin rashin wayo ta ce"ba na fa barci kuma daƙyar na fara iya cin abinci,kullum sai nayi tunaninka" lumshe ido ya yi still yana kallonta,ba shi da wasu kalamai da suka rage a tsakaninshi da ita,don ko ya faɗe su sunyi ƙanƙanta da ainihin abinda ke cikin zuciyarshi. Fuskarta ya kamo yana ɗora nashi fuskar a kai,luf Ummee tayi tana ƙoƙarin zame hular kanshi. Tana zamewa kai tsaye hannunta suka shige cikin tarin lallausan gashin kanshi.wannan dalilin ya ƙarawa Abu Zaid ƙaimin abinda yakeyi,yanda yake bin duk wa su step da salo mai wuyar gogewa a rai ne,yasa Ummee sakin kuka tana mutsu-mutsun haukata mata kai dayake sonyi,dalilin daya fara dawo da shi nutsuwarshi kenan,jikinshi ya ƙara mayar da ita yana lumshe idanuwanshi....

Itama Ummee shiru ta yi na wa su lokuta tana sauke sassanyar ajiyar zuciya. Cikin mintuna ƙalilan barcin da ya ƙauracewa idanuwanta na tsahon kwanaki ya ɗauketa. Sai da ya tabbatar barcinta ya yi nauyi sannan ya zameta a hankali ya na hamdala,da idanuwanta biyu bai san yaya zasu kwashe da ƙafar jikinshi da gashin kanshi data zamewa hula ba,tabbas ya yarda so na gaskiya daban yake,shi ɗin kawai take so ba wai tsadaddun suturu ko wa su ƙyale-ƙyale ba,tunda gashi ta ganshi amma bata lura da yanayin da ya zo mata ba, tabbacin zamowarshi gurgu mai ƙafa ɗaya ba abin aibu bane a gareta sai tsananin tausayinshi dayasa takeson ya mallaki ƙafar da zai lallaɓa rayuwarshi kamar ragowar mutane. Ya kai wani lokaci yana kallonta kamar mai tantace halittun Fuskarta kafin ya miƙe a hankali,hannuwanshi ya zuba cikin aljihun wandonshi Wallet ɗinshi da tsirarun kuɗin ƙasar Nigeria ke ciki ya ajjiye a gefen kujera. A gurguje ya yi wanka duk wani kusurwar dayasan Ummee zata samu kuɗi ba tare da ta ɗauki na wani ba,sai da ya ajjiye kuɗi ma su ɗan yawa sannan ya ƙara shiryawa don komawa inda ya fito dama ya yanki lokaci ne don kawai ya zo ya ga lafiyarta. Mehreen da ke leƙenshi lokacin daya zo giftawa ta ɓangaren da take Sajjad da Fred suna binshi a baya,gabanta faɗuwa ya yi tsoro mai tsanani na mamaye ruhinta don tasan zuwa lokacin ya samu labarin halin da ake ciki,tana kuma fargabar kar sunanta ya fito,don gaba ɗayansu za su iya bada shedar Ummee ba ɓarauniya ba ce dole akwai wani abin dayake faruwa. Wuce ɓangarenta da ya yi batare da ya sa an nemeta ba ne yasa ta saki ajiyar zuciya tana sharce gumin daya feso mata a goshi,rawar da jikinta yake yi na raguwa da sanɗa ta shige ɗakin kwananta,saboda zazzaɓin da taji yana ƙoƙarin rufeta.

A ɓangaren Ummee bayan fitar Abu Zaid batafi hour ɗaya ba ta farka,ƙamshinshi da har lokacin yake mamaye da ɗakin kamar yana ciki ta shaƙa tana lumshe idanuwanta. Wanka ta ƙarayi kafin ta saka kaya masu sauƙin nauyi,powder da lips glow sai kwalli ta sanyawa fuskarta,sai ƙaramin mayafi ta yane kwantaccen sumar kanta da shi. Tana juyawa idanuwanta suka sauka kan Wallet ɗin Abu Zaid. Duk yunƙuri da damben da tayi da zuciyarta wajen karta ɗauka hakan bai samu ba,kuɗin Nigeria ne ƴan Ɗari biyu sababbi guda huɗu,"to idan na ɗauka maizanyi da shi"ta tambayi kanta muryarta na rawa,ta shafe kusan hour a zaune idanuwanta sunyi jajir tana ƙoƙarin miƙewa taji knocking kafin abuɗe ƙofar kai tsaye,dasauri ta miƙe tana soke wallet ɗin a armpit ɗinta. Tsaf ya karanci halin da take ciki da kuma Wallet ɗinshi dake maƙale a hammatarta amma bai nuna ba,ya ƙarasa matsowa kusa da ita yana sakin fuskarshi. Ƙasa tayi da kanta hawaye na biyowa kunchinta idanuwanta kamar an watsa mata yaji. A hankali ya rungumeta yana zame Wallet ɗinshi bayan ta shige jikinshi sannan ya ce"Ummeena maiyasa zaki fara abinda bakyayi daa uhhm? Ki faɗamin duk iya adadin kuɗin da kikeso zan nemo Miki kinji Ummeena amma banason ki ƙara ɗaukar abin wani"Ya ƙarasa faɗa da addu'ar Allah Ya sa ta iya buɗe baki ta gayamai gaskiyar abinda take ji tun wuri su naimi mafita,saboda ba iya fuskarta da tsarin jikinta yake so da zaiyi abinda yaga dama da ita ya rabu da ita ba,a'a gaba ɗayanta yake sonta,a yanda yake ji ko daa dagaske halintane ɗaukar abin wani zai tsaya da iya ƙarfinshi wajen roƙon Allah mafita balle yasan shirin su Safeera ne da ƴar uwarta. Amma zai ba su lokaci Ummeen shi ta dawo dai-dai kafin yayi mu su hukuncin daya dace da su. Kamar yanda yafi tsammani shiru ta yi sai jikinta da ta zame a hankali tana juyawa saboda kunyar kamata da ya yi kai tsaye da Wallet ɗinshi,kuma kai tsaye ya nuna ya ganota ba tare da kwana-kwana ba. Bai bata damar tafiya ba ya rungumeta ta baya cikin sanyin muryar da tsantsar tausayinta ne ya mayar dashi irin na shekarun baya ya ce"ina nan a gefenki,ko da na tafi,ki daina kuka,ba bu jindaɗi da wahalar dayake dawwama a duniya,nasan Ummeena bata ɗaukar abin wani ko,?"ya faɗa yana shigar da hannunshi tsakiyar sumar kanta,daƙyar ya samu tayi shiru suka zauna tana lafe a jikinshi. Sumbatar bakinta ya yi a hankali sannan ya ce"komai zai faru muna tare ko?" Kai tsaye ta ɗago idanuwanta tana kallon tsakiyar idonshi daya ɗan canza color,hannayeshi ta kama ta ɗora a saman fuskarta kuka mai sanyi na ƙwace mata. Bayason hanata,saboda yasan tana da tarin abubuwan da takeson faɗa amma harshenta ya yi mata nauyi. Idan har za'a iya rabashi da mazatakarshi saboda son duniya daa ba su tabbaci a kanshi, to ina kuma ga Ummee da suke ganin kamar tana da cikin haɗiye dukka dukiyarshi. Sai da ya bari tayi na wasu mintina sannan ya cigaba da lallashinta,Ummee bata ƙara birkicewa ba sai da taji ya ce Sajjad yana jiranshi a waje. Kuka ta sa mai kamar zata haɗiye ranta,ya yi lallashin amma ta nuna sam bata yarda ba,dole sai ƙaryar ya fasa tafiya ya yi mata,batafi minti goma ba a jikinshi barci ya ƙara ɗauketa. A hankali ya zameta ya kwantar sannan ya ɗora fuskarshi akan nata babu inda bai sumbata ba harda tsinin hancinta,sannan ya sa wayarta a silent gudun kar a kira a tasheta daga barcin da zai sa ta tashi da ciwon kai. A hankali yabar ɗakin bayan gajeran saƙon daya ajjiye mata.

Daga Sajjad har Fred da suka gaji da jiran fitowarshi ƙasa sukayi da kansu,saboda yanayin fuskarshi kamar wanda ya yi kuka.

Kamar wanda ya rasa komai haka yake jinshi,gaba ɗaya gangar jikinshi da zuciyarshi sam ba daɗi. Har ya bar gidan baiyi amfani da Walking Aid ba,wani irin damuwa ne a zuciyar Ummee da har ta kasa ganewa gaba ɗaya bata cikin nutsuwarta,tuna irin damuwa da kukan da zatayi idan ta farka taga babu shi yasa ya lumshe idanuwanshi ƙaramin ƙwalla na ɗisarwa dogayen gashin idonshi. Ya yarda ƙaddara baya ƙarewa rayuwar Baawa har sai ranar da Allah Ya ɗauki ranshi ya taso cikin gata da burika ma su yawa,dalilin rusa burinshi na zama shahararren ɗan wasa ƙwallon kwando da Mahaifinshi ya yi ne yasa yafara shan cigarette,yana cikin haka ƙaddarar rashin lafiyar al-aurarshi ya kunno kai wannan bai kai ƙarshe ba,Hudayya ta shigo rayuwarshi,bai samu cikar burinshi ba sai da yarasa ƙafa ɗaya wanda a baya da wani zai gayamai zai rasa ƙafa ɗaya bazai yarda ba. Lokacin daya ƙauracewa kowa,da komai saboda arziƙi,shahara,kwanciyar hankali da sukayiwa rayuwarshi zobe,sai kuma ƙaddarar Ummee ya kunno kai,soyayyar Siyaa bai dakeshi kamar yanda na Ummee ke dukan zuciyarshi ba,salon soyayyarta daban yake,komai nata tanayinshi ne da salon da Allah Ya halicceta da shi,tausayi da riƙon amana. Amma shine ya samu marasa mutuncin da suke ƙoƙarin kunnomai wani masifan.

Gaba ɗaya Abokanan wasanshi kowa na cikin nishaɗi banda shi,tsoron kiranta yake yi saboda bazai juri ganin kukanta ba yasan kuma dole abinda zai biyo baya kenan dazarar ya kirata. Duk jarumtar shi kasa jurewa yayi da Asubahi ya lalubo wayarshi,sai dai kafin ya kai ga kira,kiran Zainab ya shigo...

Ummee tana farkawa ta tabbatar wayo ya yi mata ya yi mata ya tafi ya barta,batayi kuka ba,sai idanuwanta da sukayi jajir tana gyaɗa kanta haɗe da haɗiye wani ɗaci daya tokarewa wuyanta. Yanda Ummee taga rana haka taga dare,gaba ɗaya sai ta matsu gari ya waye taje ɗakinshi ko zata samu kuɗi. Duk kuɗin da Ummee ta ɗiba a akwatin kayanta take zubasu,don ita kanta batasan dalilin dayasa take ɗiban su ba balle tayi tunanin abinda zata yi da su.

Sam babu wani armashi a kalaman Zainab da take tunani ta kai basirarta maƙura wajen tsarashi. A nashi ɓangaren tsananin raini ya ɗauki kalaman nata,ko da a ƙaninta ya zo matsayin dayake kai yafi ƙarfin ta kirashi tana kiran Iyalinshi ɓarauniya a cikin kunnuwanshi,da wani irin Murya mai nauyin dayake fita a hankali da dukan kunnen mai sauraronshi ya ce"Zainab! Sau nawa kika taɓa fita nemana ke da Aunty lokacin da take raye?"tsit Zainab tayi gumi na yanko mata duk da sanyi asubahin dake busawa,ba su taɓa nemanshi ba,sai bayan rasuwar Aunty da kowa ya juya mata baya sannan ta fara yunƙurin nemanshi bata sameshi ba. Jin ta yi shiru yasa ya cigaba da magana"naje mata a gurgu mai gadi bata gujeni ba,bata damu da haƙƙinta na aure ba,a ranar data tattauna dani ta yanke shawarar yin aikatau a gidana batare da tasan nine mai gidan ba,don kawai na siyi ƙafa mai kyan da zan yi rayuwa kamar kowa,wacce Mace kika sani yarinya budurwa kyakkyawa irinta zatayi haka,ke kanki da kin samu yanda kike so bazaki nemeni ba har abada sai dai don shaharar da nayi! Mahaifiyata ce kawai zata iyayin abinda Ummee tayimin duk da na tsallake na tafi na barta ban nemeta ko a waya ba,hakan bai sa ta gajiya da yin aikin da za'a biyata albashin siyamin ƙafa ba,A Iyayen ma ba kowa yake dacen samun masu irin zuciyarta ba,bata fushi dani batajin nauyin faɗamin tana so na,wannan Matar kike so na saka wani ya ɗauka?.Nasan Ummee tunkafin ki santa,kuma nayimata kyautar kuɗi taƙi karɓa ta nunamin haƙuri take so na bata akan abinda nayi mata.sannan na gwadata da salo mabanbanta wanda duk waɗanda nake tare su basa iya tsallakewa amma ita ta tsalleke, wannan yarinyar ita zan kira ɓarauniya?"zan baki kashedi na ƙarshe saboda banason hayaniyarki,ki cire komai naki akan Ummee don ko bakiyi sanadiyyar auren mu da ita ba sonta zaisa na nemo ta da kaina,idan maganarki kenan ki katse kiranki!!!....

Follow my Account for more update 🙏

Baki hanci da ido Zainab ta saki tana kallon wayarta da ta katse da kanta. To dama ya na sane da irin waɗannan abubuwan amma ya saki jiki yana rayuwa da ita kamar bai fahimci komai ba. Ta sani ba su yiwa Mahaifiyarshi da ƙasa ya lulluɓewa ido adalci ba,haka shima kanshi ba su yi mai adalci ba,kyawawan halayyar Mahaifiyarshi ne ya riƙe ta ta Mahaifiyar har bayan ran Mahaifiyarshi Mahaifinta ya auri Mahaifiyarta albarkacin Abu Zaid. Bai kamata ace sun kasa nemanshiba duk da yana Ɗa Namiji. Ko da itace bazata yarda wani yayimata kutse ba,saboda yasha azaba da talauci maitsanani kafin ya samu mai farfaɗomai da rayuwa da yake ciki. Kasa komawa barci tayi saboda kukan da ta sha,kanta tuni ya kama ciwo,ta rasa dalilin da yasa take tsananin jin haushin Ummee da duk wani abu daya dangaceta,ko dan Abu Zaid ya yi saurin sallamawa da karɓarta a matsayinta Uwar ƴaƴanshi ne batasaniba. Bayan gari ya yi haske zazzaɓi mai zafi ya rufeta.

Da yamma bayan dawowarta daga Asibiti Aminiyarta Fareedah ta ziyarceta,bayan sun gaisa Zainab ta koro mata bayanin abinda ke faruwa ba tare da ta faɗi ainihin matsalar ba. Kai Fareedah ta dafe kafin ta fara magana itama na ta ran ba daɗi"Zainab shawarar dai da na saba baki kikaƙi karɓa shi ya kamata kiyi,tayaya Mace mai shekaru irin naki zatace bazata ƙara Soyayya ko aure ba? Bazaki taɓa jindaɗin rayuwarki a haka ba,kuma dole ki cigaba da sa ido da bin diddingin abinda ɗan uwanki yake yiwa Iyalinshi,amma wallahi da zarar kin samu naki partner zaki manta da su,sai dai zumuncin da zai ƙara ɗorewa a tsakaninku. Amma indai bakiyi abinda nake baki shawara a kai ba,to wata rana Abu Zaid ɗin da kike taƙama da shi zai zameki a cikin rayuwarshi gaba ɗaya,saboda yunƙurin da kike yi na dole sai kin nunamai illar Iyalinshi zai iya raba zumuncinku gaba ɗaya". Shiru Zainab ta yi na wasu lokuta kafin ta faɗa jikin Fareedah tana sakin ƙaramin kuka....

************************************

Har dare ya yi Zahra bata leƙa wajen Innar Zara'u ba tana can bin shafukan Abokanan Sulaiman ko zataga wanda ya kwanta mata a rai. A haka har ta samu shafin wanda takejin yafi kwanta mata a rai. 100% hoton Magidanci ya yi wa Zahra sai dai kwata-kwata bata taɓa gani ko jin Sulaiman ya ambaceshi ba, saboda Abokanan Sulaiman suna yawan zuwa gidan. Gabanta ba ƙaramin faɗuwa ya yi ba lokacin da ta tura mai saƙo ta kuma ci karo da hotunan Iyalinshi. Kyakkyawar Mace da Ƴaƴanta duk sun zama samari,a cikin su ma wasu sun girme mata a shekaru. Ba iya fuskashi ne ya yi wa Zahrah ba,harda uban dukiyar data lura yana da shi. Idan Allah ya ƙaddara abu sai ya samu Bawa to ba makawa sai ya sameshi. A daren ya amsa mata sallamarta,cikin ikon Allah ya saki jiki da ita kamar ya jima da saninta ba kuma don ya saba kula ƴammata ba,saboda bashi da ra'ayin ƙara aure a shekarunshi,Zahra kanta har wani juyawa yake yi lokacin da tabbatar mishi da ita ƙanwar Sulaiman ce, bai yarda da ita kai tsaye ba sai da ya ce ta haɗashi da Sulaiman su yi magana. Garin zuwa sashen Yaayanta Sulaiman har zamewa tayi a ƙasa. Da mamaki Sulaiman ya gaisa da shi bayan ya gano wanene shi,wani ɓangaren na zuciyarshi kuma na cikin tsananin farin ciki, saboda yasan samunshi a matsayin siriki zaisa Innar Zara'u tabar ƙulla makircin mutuwar auren Ummee.

A wannan karon ba Innar Zara'u Zahra takaiwa koken wanda take so ba kai tsaye wajen Hudayya ta tafi.

Hudayya ta yi yaushi ba bu ciwo ba bu rashin ci balle sha,kuma dai-dai gwargwado Sulaiman yana kula da ita da sauke duk wani haƙƙinta daya rataya a wuyarshi,amma duk da wannan zuciyarta kullum a cunkushe yake,sai ta rasa maiyake yi mata daɗi. A parlo Zahra ta sameta. Cikin rawa kai tafara korawa Hudayya bayani haɗe da bayyana mata irin son da take mai,tana kuma son ta shige mata gaba a wajen Yaayanta Sulaiman yasa baki. Cikin sanyi muryar fara danasanin rayuwarta da ya zamemata jiki kullum ta ce"muga hoton wanda ya rikita Zara'un Inna haka" da rawar jiki Zahra ta lalubo hotonshi ta miƙa mata. Wani irin bugu zuciyar Hudayya ya yi sai take ganin kamar yana kusa da ita tana tuna tsananin tsanar daya nuna mata. Duk da ya ajjiye tumbi,kuɗi da shekaru sun taka rawa wajen sakaye ainihin kamanninshi bai sa Hudayya ta kasa ganeshi ba,murmushin gefen baki ta saki tana zooming ɗin cijajjen fuskarshi da har lokacin yake kamar yanda ta sanshi tun shekarun baya. Ko ƙasa da sama zasu haɗe ko ciwon so zaiyi ajalin Zahra wallahi tasan bazai taɓa auren Zahra ba ko yin soyayya da ita ba matsawar yasan ita ɗin tana cikin zuri'ar su Zahra. Da Zahra tasan waye NAZEER a tsakanin rayuwar Ummee da suke ƙi da yiwa sihiri kala-kala da bata fara sonshi ba,don ko komai ya yi dai-dai Abu Zaid bazai taɓa yarda Amininshi ya auri Zahra ba,ko shi kanshi Nazeer ɗin bazai taɓa aurenta ba har abada da zarar yasan wacece ita....

***********************************

Jajayen Idanuwanshi da sam babu nutsuwa da kwanciyar hankali a ciki ya lumshe, takaici da baƙin ciki mai raɗaɗin abubuwan ma su zafi da tsananin da suka faru da shi na dawo mai. Tuna lokacin dayake zuwa Bara company ya yi da ƙarfi ya runtse idanuwanshi yana cije leɓanshi. Sai dai da ya tuna wasu ni'imomin da Allah ya yi mishi cikin har da samun Ummeenshi a matsayin Matar aurenshi sai ya saki ajiyar zuciya yana faɗin "Alhamdulillah". Baiyi ƙasa a gwiwa ba wajen neman layinta.

A ɓangaren Ummee bayan ta idar da sallar Asubahi kasa zama ta yi sai taji kamar ana mintsininta taje ta kwanta wa su lokatan kuma barci mai ƙarfi ne zaiyi ta fizgarta. Ta na ƙoƙarin miƙewa kiranshi ya shigo wayarta. Wani irin sanyi jiki da na zuciyane ya ziyarceta lokaci ɗaya,bata iya dogon fushi da shi duk yanda ta kai ga matsewa wajen ta ja mishi aji. Da sanyi muryarta ta yi sallama wanda yasa Abu Zaid ƙara gyara kwanciyarshi muryarshi na yin ƙasa sosai "Ummeena" ya furta kamar ƙaramin yaro,bata amsa ba sai wani irin daɗi da nutsuwa da takeji,"ba ki gaisheni baki tambayi lafiyana ba, balle kisan halin da nake ci,kaina ciwo yake yi tun jiya" ya faɗa ba wai don kan yanayi mishi ciwo sosai ba,sai don ya ga yaya zata yi. Batayi niyyar yin magana ba,amma ya kawota gaɓar da dole sai ta tofa,cikin tsananin damuwa ta ce"to ai kayimin laifi,amma na haƙura. Sannu kasha magani,kuma sosai yake ciwo?" Ƙaramin murmushin da babu sauti ya saki sannan ya ce"sosai Ummeena ko abinci nakasa ci" sai da ya yi dayasanin gayamata haka,don kafewa tayi yayi mata kwatacce zata biyoshi,ko yayiwa Fred magana ya kawota, daya ƙi sai ta fashe da kuka ta katse kiran. Ya kirata irin kiran da bai taɓayiwa wata ƴa mace ba amma sam Ummee bata ɗaga kiranshi ba,gaba ɗaya hankalinshi sai ya tashi.. Batayi ƙasa a gwiwa ba wajen hidimar sashen shi data saba duk da zazzaɓin dake nuƙurƙusarta,sauƙinta ɗaya uban kuɗaɗen data samu ɗiba a sashen. Ta na dawowa ɓangarenta sai ta kasa jurewa ta lalubo layinshi, yana ɗagawa tasa kuka haɗe da kafewa ita dai sai ta biyoshi inda yake,dole bashi da zaɓi duk da tarin fargabar dake ɗanƙare a ranshi....

★Fred ne ya tsayawa hidimar tafiyarta,duk Mehreen na lura da komai,kuma a take ta sanar da Safeera kamar yanda suka tsara zata dinga kiransu tana sanar da su komai. Lokacin da ta isa Abu Zaid na wajen wasa,don haka kai tsaye yabawa Sajjad umarnin ya wuce da ita masaukin su Mr John shi da ƴarshi da suka sauka a ranar don tattaunawa muhimmiyar magana da Abu Zaid. Baƙaramin birgesu Ummee tayi Mr John da ƴarshi mai tsananin kamanceceniya dashi kamar su goyata.

Lokacin da Abu Zaid ya fara haramar dawowa,idon Ummee ya sauka a tsadadden jakar ƴar Mr John....

Gefenta na hagu da dama ta kalla ta ga babu kowa,sannan ta ƙara mayar da hankalinta kan tsadadden jakar da ko bata buɗe ba tasan akwai kuɗi a ciki. Har ta miƙe zata ɗauko sai ta ƙara komawa ta zauna,yatsun hannayenta ta shigar cikin na juna tana matseshi haɗe da runtse idanuwanta,tanajin kamar idan bata ɗauka ba rasa ranta zatayi,yunƙurin miƙewa taƙarayi sai kuma ta koma ta zauna ƙwalla yana cika idanuwanta. Bayan wa su mintuna lokacin abinda takeji ya girmi na baya a zabure ta miƙe kamar iska ta ɗauki jakan ta zura a cikin doguwar rigar Abayar jikinta batare da tunanin tayaya zata miƙe batare da jakar ya faɗo ba. Minti biyar bayannan ƴar Mr John ta fito a shirye cikin guntayen ƙananan kaya Mr John na biye da ita shima da ƙananun kaya a jikinshi amma da alama ba tare zasu fita ba. Da asalin yaren Mahaifinta ta fara tambayar ina jakarta yake kafin ta maimata da turanci tana kallon Ummee. Kai Ummee ta girgiza tana shanye kukanta alamun bata gani ba. Dasauri ta ƙara komawa ciki don duba ko a chan ta barshi duk da tana da tabbacin bata shiga ciki da shi ba. A birkice ta ƙara fitowa saboda abubuwan dake cikin jakar ma su muhimmancine kuma shi kanshi jakar da manyan kuɗi Daddynta ya siyamata saboda fita kunya a wajen ƴaƴan billionaire's ɗin ƙawayenta. A birkice ta ce "Daddy jakana"ta ƙarasa faɗa kamar zata yi kuka. Batare da Mr John dake danna waya ya bawa ƙorafin nata muhimmanci ba ya ce taje ta ƙara duba ciki,ko ta nutsu tayi tunanin a ina ta ajjiye. Da sauri ta ƙara komawa saboda kiran ƙawayenta dake ta shigowa wayarta,alamun sun gaji da jiranta. Tana ƙoƙarin fitowa a karo na biyu Abu Zaid na shigowa living room ɗin Sajjad na biye da shi a baya. Ummee duk ta haɗa gumi duk da sanyin dake nannaɗe da parlon. A hankali ta ɗogo kanta idanuwanta ba su faɗa ko ina ba sai cikin nashi gajiyayyun idanuwan da sukayi yaushi kamar mai jin barci,duk da halin da take ciki bai hana ta ƙaremai kallo ba,bayan ya ɗauke nashi idanuwan zuwa kan Mr John daya miƙe da sunan rungumeshi. Sanye yake cikin ƙananun kaya masu kyau da nauyin kuɗi, sai tarin sumar kanshi dake tsafe ya kamashi daga ƙasa wajen ƙeyarshi. Mamakin mai ya kawoshi inda take ne ya kamata bata gama tunanin datakeyi ba taga ya zauna a gefenta har kafaɗarsu na gogar na juna,kafin cikin girmama su ƙara gaisawa da Mr John. Wani irin yawu ta haɗiye,rawar jikinta na ƙaruwa, lokacin da Kiara ta fashe da kuka mai ƙarfi,tana sabbatun bata ga jakarta ba kuma ƙawayenta suna can suna jiranta. Ido Abu Zaid ya runtse wani irin kunya da bai taɓa jin irinshiba na lulluɓeshi,ko tantama bayayi Ummee ce ta ɗauka. Sajjad ƙasa shima ya yi da kanshi,saboda zarginshi kai tsaye wajen Ummee yaje saboda Fred ya bashi labarin duk abinda ya faru bayan tafiyar su, amma yasan ko hauka yake yi bai isa yayi magana ba. Hannu Mr John ya miƙawa Kiara,da gudu ta shige jikinshi kukanta na ƙaruwa. Itama Ummee fashewa tayi da kuka jikinta duk ya jiƙe da gumi tanajin inama da Allah zai ƙaddara ajalinta a wannan gaɓar da ta huta da abinda take ji kuma take gani. Side hug ya bata kafin a hankali ya zuru dogon hannushi cikin pink Abayar jikinta,tsaf ya ɗauko jakar Kiara wanda yasa Ummee ƙara fashewa da kuka,tsoron maiyasa ya rungumeta bayan yaronshi ne Mijinta na shigarta,da kuma fargabar menene makomarta ita da Mijinta,dole tasan korarshi zaiyi daga aiki,shikenan mafarkinsu ya rushe, tuna dukka waɗannan abubuwan yasa ta ƙara ƙanƙameshi tana furta"dan Allah kuyi haƙuri,nima bansan maiyasa na ɗaukaba, karka kori Mijina daga aiki kaji bazan ƙaraba"abinda take ta maimaitawa kenan a hankali cikin kuka still yana riƙe da ita gam a cikin jikinshi da hannunshi ɗaya,duk maganganun da take yi yana jinta amma sai ya yi kamar baya ji ya cigaba da yiwa Mr John bayani"ta na da matsalar ciwo,ya kan tashi lokaci zuwa lokaci, ku yi min Afuwa please" ya faɗa da American accent ɗin daya kama mai harshe. Dariya Kiara ta saki ta amshi jakarta dasauri,kafin ta ce"Uncle ka siyamata irinshi tunda tana so Nima Daddy ne ya siyamin banda ina sonshi sosai da na bata kyauta"ta ƙarasa faɗa tana nufar mahaifinta da fuskarshi ke nuna alhinin abinda Abu Zaid ya ce yake damun Ummee. Bayan Kiara ta rungume Mr John kusa da Ummee taje tana shafa kanta dake manne har lokacin da ƙirjin Abu Zaid tana kuka da magiyar da shi kaɗai yake jinta. Da solon yarinta da kuma rashin munanawa Mutum zato saboda tasan waye Abu Zaid yafi ƙarfin Matarshi tayi sata, sai dai idan cutane kamar yanda ya faɗa,Kiara ta ce"ki daina kuka kinji zaki warke tunda Uncle yana kaiki Asibiti" takai minti biyu tanayiwa Ummee haka kafin ta miƙe dasauri tana yimusu Bye-bye. Sajjad ƙasa yayi da kanshi,shi kanshi yaji kunya balle kuma Abu Zaid duk da Mr John da ƴarshi sunyiwa lamarin kyakkyawan zato kuma sun yarda da gaske ciwo ne yake damun Ummee amma dole akwai kunya. Lumshe idanuwanshi ya yi baƙin ciki mai raɗaɗin gaske na mamaye zuciyarshi,zai iya cewa tunda ya girma yasan kanshi bai taɓajin kunya irin na ranar ba amma duk da haka Ummee tashi ce,zasu fuskanci komai tare su kuma yaƙeshi tare amma dole yana buƙatar canza salo. "Tashi Sajjad ya mayar dake gida" ya faɗa da harshen Hausa haɗe da sumbatar goshinta. Kamar kazar da kwai ya fashewa a ciki haka Ummee ta miƙe, tsabar kuka jikinta har rawa yakeyi. Mr John kiranta yayi ta zauna a gefenshi tanayin ƙansa da kanta duk Abu Zaid na kallon duk wani motsinta, da daɗaɗan kalamai Mr John ya lallasheta tare da yimata addu'ar samun sauƙi. Bayanta Abu Zaid ya bi da kallo kafin ya ɗauke idanuwanshi zuwa kan Mr John yana ƙoƙarin saita muryarshi.

Babu wanda ya tankawa wani a tsakaninta da Sajjad har ya gama komai jirgin su ya tashi. already Fred na jiranta a airport kamar yanda Abu Zaid ya umarce shi bayan fitar su Ummee.

A kan hanyar Sajjad na dawowa ya kira Zainab a ganinshi zata iya taimakawa da wani shawarar, don bazaiyiwu mutum mai mutunci da daraja kamar Maigidanshi ya zauna da Mace irin Ummee ba tare da sun nemo mafita ba.

Wani irin dariyar nishaɗi Zainab ta saki tanajin kamar komai ya zo ƙarshen da zata nunawa Sulaiman iyakar shi. Kai tsaye shawarar a turo Ummee gidan iyayenta don ayi mata magani ta bawa Sajjad,sai dai kai tsaye Sajjad ya nuna mata bazai iya wannan maganar da Maigidanshi ba,sai dai ita ta kirashi da kanta. Gudun kar Sajjad ɗin ya raina matsayinta yasa kai tsaye ta nunamai zata kirashi su tattauna a kai.

Wani irin zazzaɓine ya lulluɓe Ummee,kanta na wani irin juyamata. A haka taga tsayin dare bayan wayarta da Yaayanta Sulaiman,duk nacin tambayar da yayimata bata gayamai gaskiya ba,ta dai ce lafiyane bata da shi amma tanashan magani. Bayan gama wayarsu tunanin Sulaiman kai tsaye tafiya ya yi wajen cikine yakesa Ummeen ciwo shiyasa yaƙara kwantar da hankalinshi har yasamu barci mai daɗi ya ɗaukeshi.

Fuskarshi, ƙamshinshi,yanda ya kare ta duk da yasan ɗauka tayi ba don wani ciwo yana damunta ba yasa taji ya birgeta. Ta kira wayar Abu Zaid amma sam baya shiga,haka ta kwana cikin zazzaɓi da ciwon kai.

★washe gari duk yanda Mehreen taso dakar cikinta taji ina taje, bata samu amsa ba,dole haka ta gaji ta haƙura. Yinin ranar ma a wahalce Ummee tayi shi.

Kwana na biyu da dawowarta ciwonta ya tsananta saboda rashin cin abinci,ga shi bata samun wayar Abu Zaid,kuma gaba ɗaya babu wani hanya da take samun ɗaukar kuɗi,idan kuma bata samu ɗaukaba batajin daɗin rayuwarta. Mehreen na girki a kitchen Ummee ta salallaɓa zuwa ɗakinta kaf kuɗaɗenta ta kwashe,tana yunƙurin fitowa sukayi kiciɓus da Mehreen. Ihu Mehreen ta fasa tana ƙwalawa su Fred kira da iya girman muryarta. Da gudu Ummee ta nufi shashenta Mahreen ta rufa mata baya,kafin Ummee tayi nasarar shiga sashenta Mehreen ta samu nasarar kifar da ita a ƙasa, tsaf ta kwashe kuɗaɗenta tana numfarfashi. Da jan ƙafa Ummee ta shiga shashenta tana wani irin kuka. Cikin zumuɗi Mehreen take bawa Fred labari haɗe da ƙulla sharrin Ummee ta shige sashenta da kuɗinta. Sosai ran Fred ya ɓaci amma bashi da zarrar kiran Abu Zaid kai tsaye don haka ya nemi Sajjad. Haƙuri Sajjad ya bashi tare da yimishi bayanin bazai iya tarar Abu Zaid da zancen ba,saboda yanayin dayake ciki umarnin ya biya Mehreen kuɗinta ya ba shi,ya na kuma so maganar ya mutu gaba ɗaya. Kwana biyu bayannan Ummee bata ƙara fitowa ba kuma babu wanda yake zuwa duba ta,ta kira Sajjad ta faɗa mishi ya gayawa Mijinta bata da lafiya zata mutu,kuma idan ta kira wayarshi bata samu,amma Sajjad ya yi biris yaƙi faɗawa Abu Zaid,saboda haushinta yake ji.

Saƙon da Zainab ta turomai yaketa maimata karantawa. A ina Zainab tasan Ummee ta ɗauki jakar Kiara? Sajjad ya fara fitar mishi da sirri kenan? Fuskarshi daya ɗan faɗa ya shafa yanajin ƙewarta kamar zai rabashi da numfashinshi don ya jima da rabashi da nutsuwarshi,kwana ɗaya ya rage mai yaje ya ganta yaji ɗuminta ya kuma tsaya ya nutsu don su magance matsalarta tare. Yarda da mutane na ƙara fice mai daga rai,tunda har kamar Sajjad yasan ya tonawa Iyalinshi asirin da su kaɗai akayi a gaban su

Yanayin kamewar fuskarshi yasa Sajjad kame kanshi shima,tsoro na shigarshi. A haka yayita matse baki yana tunanin ko dai ya faɗa mishi Ummee ta kira ta ce bata da lafiya? Kai gara ya yi shiru ya bari sai sunje gida,idan ba haka ba birkicemai zaiyi. Ko da suka isa gida daga yanayin ƙurar living room ɗin gaban kowannesu ya faɗi musamman Sajjad dayasan ta kirashi ta sanar dashi lalurarta. Kai tsaye inda zai samu video footage ɗin gidan ya nufa. Sajjad dole ya haɗiye abinda yakeson faɗa ya nemi waje ya zauna yana jiran saukowarshi zuciyarshi cike da dayasanin maiyasa bai gayamai Ummeen ba lafiya ba.

Tayi amai a mabanbanta lokuta ta kuma azabtu da yunwa don bata iyacin girkin Mahreen,a ƙasa take kwanciya tana kiran sunan Allah,bata ƙara neman kowa ba don gaba ɗayama kashe wayan tayi gudun kar Yaayanta Sulaiman ko Mammynta su kira hankalinsu ya tashi.

Da wani irin taku yake taka ƙasa fuskarshi ta ɗan yi jaa,girarshi a matse kamar zasu haɗe waje ɗaya,ba tare da kallon yanayin fuskarshi da takunshi ba Sajjad daya gaji da zama ya miƙe a hanzarce yana magana kanshi a ƙasa"Ka yimin aikin gafara kwana biyu da suka wuce Ma'am ta kira ta ce na shaida maka batajin daɗi ta kuma kira dukka layukanka bata samu kayimin afuwa dan Allah"......✍🏻

Bai juyo ba,kuma bai nuna alamun ya ji shi ba,balle yasa ran zai bashi amsa. A haka ya nufi sashenta, Baiwar Allah a buɗe tabar ƙofar batare da tasa key ba tana jira da kuma sa ran Allah zai kawo mai taimakonta. Living room ɗinta a hargitse kamar ba living room ɗin Ummee mai tsafta da son ƙamshi ba,gabanshi na faɗuwa ya nufi ɗakin barcinta.

*************************************

Zainab ta jima tana juya wayar hannunta cikin nishaɗi tunda har Mr John da ya ke a matsayin Uba a wajen Abu Zaid ya gano Ummee ɓarauniya ce ai komai zai zo dasauƙi. Bayan ta dawo gida daga office tayi yunƙurin kiran Abu Zaid tana fasawa yafi a ƙirga,tana shakkar tararshi kai tsaye da maganar to ko saƙo ya kamata ta turamai tunda bazata iya kiranshi kai tsaye ba? Kai gara ta bari ya huce kwana biyu taa kirashi ko ta turamai saƙon idan har lokacin taga bazata iya kiran na shi kai tsaye ba. Sanya ido da kulafucin kawo ƙarshen abinda bata da iko akai yasa ta fara watsi da sanya idon da takeyi a kan tarbiyyar ƴaƴanta kullum hankalinta da tunaninta na kan tayaya haƙarta zai cimma ruwa,da can Zainab Macece mai kafiya da zurfafawa abu so ko ƙiyayya, bata iya nuna soyayya ba haka ma ƙiyayya,azalzala da burin cikar muradi yasa ta runtse ido ta turamai saƙon kaf bayanin da Sajjad ya yi mata sannan ta ƙara da"ka na son lalata zumuncinmu saboda ƴa macen da baka da guarantee a kanta,duk wannan kunyatakan da ta yi ace ka kasa rabuwa da ita, yakamata ka duba ƙimarka da mutuncinka Yaaya. Idan zakaji shawarata ka turota gaban iyayenta su yi mata magani,idan ta warke Alhamdulillah haka akeso idan kuma bata warke ba Allah Ya haɗa kowa da rabonshi". hannunta na ɓari ta tura tana jiran ganin kiranshi ko saƙonshi,sai dai har shuɗewar yini da kwana bata ji motsin kiranshi ko saƙonshi ba,tsabar ɗorawa kai har mafarki tayi ya kirata ya amince,wannan dalilin yasa ta koma gadin wayarta haɗe da ƙure Volume kar ya kira bata ji ba.

Zafafawa da burin dole sai Miji mai ƙarfin arziƙi irin Mijin Ummee ko sama ma dashi yasa Zahra faɗawa tsananin soyayyar Nazeer lokaci ɗaya. A rana sai ta kirashi sau ba bu adadi mussamman da rana lokacin da ta tabbatar yana office. Ranar farko Nazeer shareta ya yi sai dai yanayin nacin kiran da bata gajiyawa da shi yasa dole washe gari ya ɗaga kiranta,kamar ƴar mage haka Zahra ta matse murya da shagwaɓar itafa Wallahi tana tsananin son shi idan baya kulata ciwo zatayi kuma baiyi mata adalci ba,dalilin da yasa Nazeer tsayawa saurararta kenan. Daɗaɗan kalamanta masu sanyaya zuciyar mai sauraronta ne ya tilastawa Nazeer biyemata har sukayi hirar wajen hour ɗaya. Tun daga ranar Bata jiran sai ya kirata da kanta take kiranshi acewarta sai ta yi mai ɗamka mai kyau tukunna sannan itama zata ja mai aji. Tun wata ranar Tuesday da Safeera ta turawa Zahra saƙo bata buɗe ba har sai ranar Alhamis lamarin yayi matuƙar tunzura zuciyar Safeera don ko da Zahran ta buɗe batayi mata reply ba shareta tayi duk da Safeeran ta na ganinta a online,wannan yasa Safeera shirya zuwa gidan su Zahra akaro na farko don ta kira wayarta bata ɗauka. Zahra tana maƙale a ɗakinta su na waya da Nazeer Safeera ta iso Gidan. Kai tsaye ma'aikatan Gidan ɓangaren Matar gidan suka kaita. Tsohuwar mai aikinsu na gaba Safeera na binta a baya hancinta a ɗage tana yamutse fuska. Ambaton sunan Hudayya da Sulaiman dake yunƙurin fitowa daga ɗakinshi ya yi ne yasa Safeera kai idanuwanta kan Hudayya a hanzarce....

************************************

Da hanzari yake ɗaga dukka ƙafafuwan dake jikinshi,a ƙasa ya sameta duk tayi datti kamar ba waccen Ummeen dayasani ba,idanuwanta duk sun zurma zagayensu ya ɗanyi duhu,"Ummee" ya faɗa yana ɗaukota gaba ɗayanta,kamar bai ɗauki komai ba haka yajita a jikinshi. A hankali ta buɗe idanuwanta tana kallon kyakkyawar fuskarshi da tarin sumar kanshi,tanason yimai tambayoyi da dama amma babu dama, a hankali ta ce"ruwa"bakinta daya bushe yake kallo wani irin taririn zafi na tasowa daga zuciyarshi har cikin ƙwaƙwalwarshi. Bai bata ruwan ba kai tsaye ya nufi washroom ɗin dakin da ita. Kuka ta saki wanda baya fita ganin yana rage kayan jikinshi alamun wanka zaiyi mata,kanta ta fara girgizawa tana yunƙurin miƙewa,da hanzari ya kamota,yana ƙare matse fuskar shi. Idan ya ce baiji duk wani abu na jikinshi ya canza ba yayi ƙarya,ɗan haƙurin daya rage mai tuni yabi iska,duk da yasan tana buƙatar abinci, isasshen lafiya,tukunnama dole tafara ganin likita. Duk iya jarumtarshi sai da ya tattaro wajen ganin komai ya dawo dai-dai amma baiji wani sauƙi ba sai jikinshi daya ƙara mutuwa yanajin kamar idan muradinshi bai cika ba komai zai iya faruwa da shi. Ummee kasa buɗe idanuwanta tayi har lokacin kukan takaicin yanda ya gama morewa kallonta a sadaka takeyi. Bai damu da rashin yarda da shin dayake hangowa a tattare da ita ba,ya sanya mata doguwar riga mai sauƙin nauyi,sannan da kanshi ya haɗa mata abinci mai sauƙi batare da ya naimi taimakon kowa ba,kafin ta gama cin abinci likitan daya kira ta sanar da shi isowarta.

Ya sani kaso rabi da kwatan damuwar Ummee akan rashin ganinshine da kuma musibar da su Safeera suka ƙaƙabamata. Bayan tafiyar likitan ta ƙara cin abinci sosai sannan tasha magani,a cikin abinda baifi hour ɗaya da rabi ba taji daɗin jikinta har miƙewa tayi da kanta bayan ya ɗan fita ta ɗoro alwala don yin sallar magrib.

Bayan barinshi ɓangaren Ummee sashenshi ya nufa Still Sajjad na zaune a Living room ya na jiranshi,batare da ya amsa sannu da zuwan dayake yimai ba ya ce"ka shirya tafiyar Ummeena kafin dare ya rufa, ka tura Bangalis ɗin Maid ɗinta ta sanar da ita,sannan tayi binciken jakar kayanta bayan ta shirya duk abinda ta gani a jakarta ta sanar da kai,a daren nan nakeson komai idan kun gama ina jiran ku" yawu mai kauri Sajjad ya haɗiye daƙyar kafin dasauri ya ce " Sir! a ina zamu same ka" alamu yayimishi da hannu dai-dai lokacin da daya kusa ɓacewa ganin Sajjad.

Har barci ya fara fizgar Ummee bayan tayi sallar magrib Mehreen da tsabar daɗi jikinta har rawa yakeyi ta ƙwanƙwasa mata ƙofa,da ɗan ƙarfin daya ragewa Ummee ta taso ta ɓudewa Mehreen babu gaisuwa balle ɗan girmawawan data saba yi mata ta ce"Sir ya ce ki shirya kayanki zaki wuce gida a darennan" a take dai Ummee bata fuskanceta ba,sai da taƙara maimatawa,ba don ta kuma fuskartata da kyau ba ta koma ɗakinta. Kaya kala biyu ta ɗiba tana wani irin kuka duk Abu Zaid na kallonta da jajayen Idanuwanshi ta Camera dake maƙale a ɗakin. Bata ɗauki ko sisi ba,don dama batasan dalilin dayasa take ɗaukar su ba. Bayan shigewar Ummee ɗaki Mahreen Safeera ta kira ta kora mata bayanin ance ta chaje Ummee kafin tafiyarta mai yakamata tayi. Ihun murna Safeera tasa sannan ta ce ko bataga Kuɗi ba ta cewa Sajjad ta gani,kamar tsohuwarta ta bata umarni haka Mehreen ta amsa da "okay Ma'am" Abaya mai kauri ta ɗora a kan doguwar rigar jikinta saboda zazzaɓin daya rufeta,mai zata cewa Yayaanta Sulaiman "tayi sata Mijinta ya korota"tuna iyakacin amsar da zata iya bayarwa kenan yasa ta fashe da kuka. Cikin izgilanci da rainin hankali Mehreen take shafa mata jiki da sunan caje kafin ta wargaza akwatin harda ɗagashi sama duk Ummee na kallonta tana kuka ƙasa-ƙasa haka Abu Zaid dake kallon komai yana kuma jinjinawa ƙarfin halin wa su mutanen. Yana jin Mehreen kaf,daga kan wayarta da Safeera har sanar da Sajjad da tayi taga kuɗi a akwatin Ummee,shima Sajjad daya tashi sanar dashi sai ya ƙara da maƙudan kuɗaɗe aka gani a akwatin Ummee bai bashi amsa ba,ya katse kiran shi. Wanka yayi ya shirya cikin ƙananun kaya masu kyau da tsari,fuskarshi babu annuri da haka ya bar gidan bayan ya tabbatar da barin su Ummee gidan. Tun suna mota take kuka,Sajjad ko kallonta baiyi ba har suka dangana da Lafiyayyen gidan dayafi wanda suke ciki kyau da tsari. Zuciyar Sajjad kamar zai yi bindiga saboda baiga dalilin da zai sa ya ce yakawo Ummee nan ba,ai kamata ya yi ta kwana a can washe gari ta koma inda ta fito. Bai nuna mata hanyar shiga ba sai da yaga motocin Abu Zaid na ƙoƙarin shigowa shima bai yi mata magana ba tafiya kawai yayi Ummee da jiri ke ɗibanta ta rufamai baya saboda ta gaji da tsayuwa. A ɗosane ta zauna don batasan kallon komai balle ya bata sha'awa. Ƙamshinshi daya lulluɓe ƙaton living room ɗin ne yasa Ummee ƙarayin ƙasa da kanta duhu na neman mamaye ganinta. Yanda ta zauna daga baki bakin Couch ɗin ne yasa yaji komai na ƙara hawar mai da wani irin sanyi ya ɗauketa gaba ɗaya yana ɗora fuskarshi akan nata fuskar da wani irin sanyi murya ya ce"inasonki Ummeena,bazaki ƙara shan wahala ba, sai dai bayan raina".....

Shiru Ummee tayi zuciyarta cike tsoro da fargaba, a hankali ta runtse Idanuwanta gam saboda sanyin sumbatar da yake saukewa kowani halitta na saman Fuskarta. Wani irin nutsuwa da sanyi zuciya take ji,a cikin daƙiƙu tafara manta tarin ƙuncin da zuciyarta ya jima yana karɓa daga mabanbanta mutane. A bakin gadon ɗakin da iya kallonshi kaɗai wani sanyi ya ƙara sawa zuciyar Ummee ya ajjiyeta,sannan ya nufi Washroom ɗin daƙin. Ruwa mai zafi ya haɗa mata,kafin yabar ɗakin don bata damar kimtsawa,nutsuwarta ya ɗan dawo jikinta.

Kai tsaye Sulaiman ya nema a waya,ba tare da wani sakaye-sakaye ba ya nuna mishi Ummeenshi ba lafiya zai kawota da kanshi ayi mata magani. Da fargaba Sulaiman ya ce"maiyake damunta da sauƙi dai ko" girarshi ya tsuke waje ɗaya yana shafa guda da dogon yatsanshi ɗaya kafin ya ce"ba ciwon jiki ba ne,idan taga abu tanaso kai tsaye take ɗauka kamar kuɗi da sauransu,inason asamu Malami kafin zuwana,saboda bana tunanin matsalar hospital ne" da rawar murya Sulaiman ya nuna mishi ba matsala sai sun zo, daga haka suka sallama.

Bai so tarar Sulaiman da zancen ba amma dayayi tunanin Sulaiman shine mutum mafi kusanci da ita kuma yana da tabbacin zai riƙemishi sirrin Iyalinshi tunda jininshi ce yasa ya yanke shawarar gayamai. Kayan jikinshi ya sauya zuwa shorts masu sauƙin nauyi. Rashin tsahon wandon ya bawa farin ƙafarshi da Allah ya halicce shi da shi ya kuma ragemai bayyana,ɗaya kafar kuma sabon prosthetic leg ne daya zuba manyan kuɗi kafin mallakarshi. Rashin ƙaurin rigar yasa ya manne a jikinshi dalilin hakan ya bawa lafiyayyen ƙirarshi bayyana,sai da ya ƙara gyara fuskarshi haɗe da ƙara fesa turare duk don yaƙara birge Ummeenshi. Har ya kai bakin ƙofa yaƙara dawowa ya tsaya a gaban madubi yana ƙara kallon fuskarshi,hancinshi ya ja da kyau yana ƙara gyara sumarshi kanshi,shi da kanshi sai da yabawa kanshi dariya.

Bayan tayi wanka ɗaya daga cikin dogayen Rigunan data sako a akwatinta ta saka,bashi da nauyi kwata-kwata kalarshi ya dace da kuma yiwa fatarta kyan gaske,cikakken sumar kanta ta ɗan kama ba sosai ba gudun kar kanta ya cigaba da ciwo. Bata sa turare ba,amma ƙamshin shower gel ɗin da tayi wanka dashi na manne a fatarta. Tana yunƙurin miƙewa don ɗora Abaya akan rigar jikinta ya murɗa handle ɗin daƙin.

Bai cuci ganinshi wajen haramtawa idanuwanshi kallon halaliyarshi ba,fes yake kallonta yana kuma buɗe duk wa su lungu da saƙo dake gangar jikinshi soyayyarta na shiga. Yana sonta da ƙaunarta haɗe da tsananin tausayinta sai dai dole tana buƙatar sanin wanene shi a zahirinsa ba wai sani na iya sunanshi da fuskarshi ba. Ƙasa Ummee tayi da kanta tana sosa tsinin hancinta,sai dai tuna ƙafar da take ganin kamar gizo yake mata da kuma sumar kanshi yasa ta ɗago idanuwanta da sauri. Ƙafar da bata taɓa gani a zahiri ba sai dai a movie ne manne a ƙafarshi ɗaya. Miƙewa tayi mamaki kwancen akan fuskarta still tana kallon ƙafar. Saboda ya sauƙaƙamata tarin mamaki da kuma tambayoyin da ke cikin zuciyarta sai ya ƙara saurin tafiyarshi, kafin ta buɗe baki ya riga yayimata masauƙi a cikin jikinshi. A hankali Ummee da take jinta kamar a wani duniyar da bazata iya wassafa daɗin shi ba ta ce"ina ka samo ƙafa da gashi mai tsaho?,maiyasa kuma kake guduna, ko har yanzu baka so na" murmushi ya saki yana shafa sumar kanta kafin ya fara magana a cikin kunenta "saboda baki ɗaukeni a matsayin abokin rayuwarki ba" kuka ta saki a hankali tana ƙara manne kanta a chest ɗin shi. Cikin yanayin fara kuncewar notikan da suka ɗan riƙeshi tun bayan ganin surarta ya ce"banason kuka kinji,Ni ne na asalin ba wancen ba,ko kinason sanin wani abu bayan wannan" ya ƙarasa faɗa yana ƙoƙarin kamo fuskarta. Rashin wayo yasa Ummee ɗaga kai alamun tana buƙatar ƙara sanin wani abun a kanshi.....

*************************************

Tsaf take ƙarewa fuskar Hudayya kallo gabanta na faɗuwa,wannan ne karo na farko da ta ga mai suna Hudayya ido-ido,a take jikinta ya yi sanyi wahalhalun da Kawunta Abu Zaid yasha na dawowa ƙwaƙwalwarta a cikin daƙiƙu, anya ya cancanci abinda suka aikata mai kuwa,maiyasa bazasu runtse ido su so Ummee ba,ko da kuwa dagasken tana da nakasu,balle su suka nakasata. Tana ganin yakamata su ƙyale rayuwarshi ya samu nutsuwa ko da yayane"to tayaya bayan kun lalata komai?" Zuciyarta ta raya mata. Cikin isa da fariyar gidan data fito ta zauna still tana hura ƙananun ƙofofin hancinta,duk da tarin raunin daya cika zuciyarta lokaci ɗaya. Daga yanayin sanyin jikin Hudayya da yanda take tambayar Mommynta yasa Safeera ta ƙara ɗisa ayar tambaya a kanta, a mutunce suka gaisa da Sulaiman yana tambayarta lafiyar Mahaifiyarta da ƙannenta.

Sulaiman yafi minti biyu zaune a cikin mota yana share ƙwallar farin ciki da ƙara godewa Allah, duk lokacin daya tuna wayarsu da Abu Zaid akan lalurar satar da Ummee take yi sai yaji ƙwalla ya taho mai,ashe Ummee zata samu Miji sama da wanda ya jima yana yi mata fatan samu,lallai Ubangiji gwanin hikima ne...

Safeera tafi minti biyar a zaune sannan Zahra ta fito still da waya maƙale a kunnenta. Safeera na ganin haka ta miƙe tana gyara zaman mayafin kanta,kafin Zahra tayi yunƙurin magana tuni Safeera tabar parlon. komai zai faru tafi ƙarfin wulaƙanci a wajen Zahra,tayaya zata kwashe mintuna tana jiranta amma ta tashi fitowa still tana amsa waya,aganinta wulaƙanci ne mai girma...

Innar Zara'u na sane da duk wani motsin Zara'u duk da ɓoyematan da takeyi. Baƙaramin daɗi taji ba lokacin da ta titsiye Sulaiman ya sanar da ita wanda Zahran take so kuma shima yake sonta. Tana kallon fitar Safeera lokacin da Hudayya ta kasa jurewa ta biyo bayanta saɓanin Zahra da ko a jikinta don ita Nazeer bai taɓa bata labarin shi ba Abokin Sulaiman ba ne Abokin Abu Zaid ne,da tasan da haka liƙewa Safeeran zata ƙarayi. Safeera bata saurari kiran da Hudayya take yi mata ba tabar gidan, kallon juna Innar Zara'u da Hudayya sukayi kafin su bankawa junansu hararar gefen ido kamar wasu kishiyoyi....

Rai a ɓace Safeera ta shiga gida,kamar yanda ta shiga parlon rai a ɓace haka ta samu Zainab da har ɗan faɗawa tayi saboda ɗorawa rai musiba. Da wani irin sanyin murya batare da damuwa da yanayin da Mahaifiyarta ta take ciki ba ta ce "Mommy wacce Hudayyan ce a gidan su Zahra?"....✍🏻

Shiru Ummee tayi zuciyarta cike tsoro da fargaba, a hankali ta runtse Idanuwanta gam saboda sanyin sumbatar da yake saukewa kowani halitta na saman Fuskarta. Wani irin nutsuwa da sanyi zuciya take ji,a cikin daƙiƙu tafara manta tarin ƙuncin da zuciyarta ya jima yana karɓa daga mabanbanta mutane. A bakin gadon ɗakin da iya kallonshi kaɗai wani sanyi ya ƙara sawa zuciyar Ummee ya ajjiyeta,sannan ya nufi Washroom ɗin daƙin. Ruwa mai zafi ya haɗa mata,kafin yabar ɗakin don bata damar kimtsawa,nutsuwarta ya ɗan dawo jikinta.

Kai tsaye Sulaiman ya nema a waya,ba tare da wani sakaye-sakaye ba ya nuna mishi Ummeenshi ba lafiya zai kawota da kanshi ayi mata magani. Da fargaba Sulaiman ya ce"maiyake damunta da sauƙi dai ko" girarshi ya tsuke waje ɗaya yana shafa guda da dogon yatsanshi ɗaya kafin ya ce"ba ciwon jiki ba ne,idan taga abu tanaso kai tsaye take ɗauka kamar kuɗi da sauransu,inason asamu Malami kafin zuwana,saboda bana tunanin matsalar hospital ne" da rawar murya Sulaiman ya nuna mishi ba matsala sai sun zo, daga haka suka sallama.

Bai so tarar Sulaiman da zancen ba amma dayayi tunanin Sulaiman shine mutum mafi kusanci da ita kuma yana da tabbacin zai riƙemishi sirrin Iyalinshi tunda jininshi ce yasa ya yanke shawarar gayamai. Kayan jikinshi ya sauya zuwa shorts masu sauƙin nauyi. Rashin tsahon wandon ya bawa farin ƙafarshi da Allah ya halicce shi da shi ya kuma ragemai bayyana,ɗaya kafar kuma sabon prosthetic leg ne daya zuba manyan kuɗi kafin mallakarshi. Rashin ƙaurin rigar yasa ya manne a jikinshi dalilin hakan ya bawa lafiyayyen ƙirarshi bayyana,sai da ya ƙara gyara fuskarshi haɗe da ƙara fesa turare duk don yaƙara birge Ummeenshi. Har ya kai bakin ƙofa yaƙara dawowa ya tsaya a gaban madubi yana ƙara kallon fuskarshi,hancinshi ya ja da kyau yana ƙara gyara sumarshi kanshi,shi da kanshi sai da yabawa kanshi dariya.

Bayan tayi wanka ɗaya daga cikin dogayen Rigunan data sako a akwatinta ta saka,bashi da nauyi kwata-kwata kalarshi ya dace da kuma yiwa fatarta kyan gaske,cikakken sumar kanta ta ɗan kama ba sosai ba gudun kar kanta ya cigaba da ciwo. Bata sa turare ba,amma ƙamshin shower gel ɗin da tayi wanka dashi na manne a fatarta. Tana yunƙurin miƙewa don ɗora Abaya akan rigar jikinta ya murɗa handle ɗin daƙin.

Bai cuci ganinshi wajen haramtawa idanuwanshi kallon halaliyarshi ba,fes yake kallonta yana kuma buɗe duk wa su lungu da saƙo dake gangar jikinshi soyayyarta na shiga. Yana sonta da ƙaunarta haɗe da tsananin tausayinta sai dai dole tana buƙatar sanin wanene shi a zahirinsa ba wai sani na iya sunanshi da fuskarshi ba. Ƙasa Ummee tayi da kanta tana sosa tsinin hancinta,sai dai tuna ƙafar da take ganin kamar gizo yake mata da kuma sumar kanshi yasa ta ɗago idanuwanta da sauri. Ƙafar da bata taɓa gani a zahiri ba sai dai a movie ne manne a ƙafarshi ɗaya. Miƙewa tayi mamaki kwancen akan fuskarta still tana kallon ƙafar. Saboda ya sauƙaƙamata tarin mamaki da kuma tambayoyin da ke cikin zuciyarta sai ya ƙara saurin tafiyarshi, kafin ta buɗe baki ya riga yayimata masauƙi a cikin jikinshi. A hankali Ummee da take jinta kamar a wani duniyar da bazata iya wassafa daɗin shi ba ta ce"ina ka samo ƙafa da gashi mai tsaho?,maiyasa kuma kake guduna, ko har yanzu baka so na" murmushi ya saki yana shafa sumar kanta kafin ya fara magana a cikin kunenta "saboda baki ɗaukeni a matsayin abokin rayuwarki ba" kuka ta saki a hankali tana ƙara manne kanta a chest ɗin shi. Cikin yanayin fara kuncewar notikan da suka ɗan riƙeshi tun bayan ganin surarta ya ce"banason kuka kinji,Ni ne na asalin ba wancen ba,ko kinason sanin wani abu bayan wannan" ya ƙarasa faɗa yana ƙoƙarin kamo fuskarta. Rashin wayo yasa Ummee ɗaga kai alamun tana buƙatar ƙara sanin wani abun a kanshi.....

Da ɗan sauri Zainab ta ɗago kanta,sai da ta gama karantar yanayin Safeera sannan ta ce."daga ina kike,kuma maiya kawo irin wannan silly question ɗin?". maimakon  Safeera ta bata amsa sai ta zauna a kusa da ita, saboda sanyin da gaɓoɓin jikinta sukayi. Nadama kaɗan- kaɗan na shiga cikin zuciyarta. Da sanyin murya ta ce" Mommy ki yafemin gidan su Zahra naje duba lafiyarta." Ƙara matse fuska Zainab ta yi kafin ta ce "tunda bazan gayamiki ki ji ba ai sai kiyita zuwa kina biyewa sheɗancin su" dasauri Safeera ta ɗago kanta saboda tunaninta kai tsaye wajen abinda suka yiwa Ummee ya je,mamaki da tsoron ya akayi Mommyta tasan sheɗancin su na kama zuciyarta. Da Muryar tausayi ta ce "Mommy dan Allah ki faɗamin da gaske Hudayyar danake tunani ce a gidan su Zahra ko wata ce daban mai irin sunanta?" Abu mai ɗacin dayake zuwarwa maƙoshin Zainab duk lokacin da ta tuna ɓarnar da Hudayya ta yi musu ta haɗiye kafin ta ce " da gaske Hudayya ce shiyasa kuma na nuna sam banason ƙawancen ku,amma kika bijirewa umarni na saboda ban isa dake ba" wani irin murɗawa cikin Safeera ya yi da wani irin kuka ta miƙe tana haɗawa da gudu,daƙinta ta shige da hanzari tana murza key. Harara Zainab tabi bayanta da shi tanajan ƙaramin tsaki. 

Safeera bata fito sunyi dinner tare ba,hakama Breakfast duk bata fito ba, Al-hussain Zainab ta tura ya dubo ko lafiyar Safeeran ƙalau. Tabbatar mata da lafiyarta ƙalau,yasa ta tattara tabar gidan zuwa office batare da ta bi takanta ba. 

Safeera tayi kuka don kwana tayi kiran layin Abu Zaid amma bata samu,hakan yake bata tabbacin yafara gano tsiyar da ta shukawa Iyalinshi ko ya riga ya ganota ma gaba ɗaya,matsawar bazata  kirashi kai tsaye ta sameshi ba,tasan cire numbernta ya yi a layin da suke samunshi kai tsaye ba kamar ragowar mutane ba.

 Sai yamma liƙis Zainab ta dawo gida still bata naimi Safeera ba duk da su Al-Hussain sun tabbatar mata da Safeeran batayi lunch ba. Kafaɗa Zainab ta ɗage alamun ko a jikinta. Da dare ya yi ma Safeera bata fito yin Dinner ba,haka kowannen su ya tafi makwancinshi rai ba daɗi.

★Rashin fitowar Safeera yin Breakfast washe gari ne ya tilastawa Zainab zuwa  Bedroom ɗin ta da kanta. A ƙudundune ta sameta kicakken sakayayyen fuskarta duk ya faɗa, idanuwanta a ƙode alamun ta sha kuka. Kusa da ita Zainab ta matsa cikin lallashi take tambayarta abinda yake damunta ko ganin Hudayya ne yasa ta sawa ranta damuwa har take yunƙurin hana cikinta abinci?. Kai Safeera ta girgiza tana share ƙwallar daya zubo mata, kafin ta fara magana da rawar murya....

**********************************

Siyaa tayi kyau taƙara gogewa bata da matsala da kowa musamman Zayad da suke yawan samun saɓani ta hanyar kallon wulaƙanci dayake mata,a ɓangaren Mahaifinyarta da Mijinta ma bata da matsalar komai, su na ƙaunarta da bata ƙwarin gwiwa. Tayi yunƙurin mantawa da komai ta rungumi Mijin da Allah Ya a ƙaddara mata,sai dai ta kasa saboda Muhammad ma'abocin kallon Basketball ne,tunda da shi suka zama abinda suka zama,wannan dalilin yasa bata rufa sati bataga fuskar Abu Zaid ba tun bayan dawowarshi daga hutun da Muhammad ne ya gayamata da kanshi don ya ga ko har yanzu tana son shi. Ta yi jarumtar haɗiyewa ta hanyar raha da yimishi fatan alheri da kuma nuna komai ya wuce a wajenta amma a baɗini bata daina jin raɗaɗi da ciwon yanda ta rasa shi bayan ya zama abin alfahari kuma abin so ga kowa ba. Zayad yasha yi musu tayin zuwa kallo a duk ƙasar da Abu Zaid yake buga wasa amma sai ta doje ko ta kawo wani dalilin da zai rusa tafiyar na su da ita. Duk Muhammad na sane da ita amma yana yi mata uzuri yasan dole wata rana komai zai zama labari....

************************************

Taɓe baki Zahra tayi bayan tafiyar Safeera,duk da ba  haka taso ba,don ko ba komai Safeeran ta taimake ta. Sauyin muryarta ne ya sa Nazeer tuntuɓar menene ya sameta yaji kamar muryarta ya sauya. Da salon shagwaɓar da ta cike duk wani gurbin kokwanto sonta a cikin zuciyar shi ta ce"Ƙawata ce Safeera tazo,shine takasa haƙuri na gama waya ta tafi,banji daɗi ba" ɗan jim Nazeer ya yi,yana tuno kusancin Sulaiman da Abu Zaid,kuma kamar ƴar Sistern Abu Zaid ya sani mai irin sunan. Jin ya ɗanyi shiru yasa Zahra yin gyaran murya tana tambayarshi tunani maiyake yi. Bai ɓoye mata abinda yake tunani ba. A take jikin Zahra ya yi sanyi,saboda tana sanar da shi dagaske Safeeran dayake tunani ce ya katse kiran da sunan ta kirata ta bata haƙuri. Wayan Zahra tabi da kallo kishi mai raɗaɗi na bijirowa zuciyarta ta ko ina,da sassarfa ta nufi living room ɗin Hudayya kamar zata kifa.

Jiki a sanyaye ta samu Hudayya, ta zabga uban tagumi. Waje ta samu ta zauna. Cikin ɗan kame-kame take tambayar ko Hudayya tasan Nazeer acikin Abokanan Yaayanta Sulaiman. Hudayya tafi minti biyu tana kallonta kafin ta saki malalacin murmushin tausayin uƙubar da Zahran take ƙoƙarin jefa zuciyarta a ciki,"maiyasa kikayimin wannan tambayar Zahra?" kai Zahra ta ɗan sosa sannan ta korowa Hudayya labarin abinda ya faru. A karo na biyu Hudayya taƙara sakin murmushi tana kama hannun Zahra, sannan ta ce"Nazeer ba Abokin Yaayanki ba ne,Sirikin Yaayanki ne. Nazeer aminin Abu Zaid  Mijin Ummee ne tun su na yara,albarkacin auren Ummee Sulaiman ya samu damar mutunci da su,har suke gaisawa,banda wannan ba bu wani abu ɗaya dayake a tsakaninsu" kamar talabijin haka Zahra ta ƙurawa fuskar Hudayya ido,ruwan hawaye na taruwa a cikin idanuwanta. Maiyasa duk wani abu na cigaban rayuwar da zai zo musu sai sunan Ummee ya bayyana a ciki?....

**********************************

Bayan Mehreen ta koma ɗakinta ajiyar zuciya ta sauke kafin taƙara kiran Safeera,"idan Sajjad ya tambayeni ina kuɗin da na gani a jikin Ummee mai zan ce mishi?" Umarnin komawa ɗakin Ummee Safeera ta bata ta binciko dukka kuɗin da Ummee take ɗauka ta raba biyu ta ɗauki rabi,idan ya tambaya ta ba su iya rabin. Jiki na rawa da tsananin farin ciki Mehreen ta nufi ɗakin Ummee. Kamar yanda tayi tsammani a buɗe ɓangaren yake,don haka ta murɗa a hankali tsabar daɗi har runtse idanuwanta tayi haɗe da faɗin"Masha Allah" tasha wahala kafin ta gano inda Ummee take zuba duk kuɗin da ta ɗiba. Tausayin Ummeen ne ya tsarga zuciyarta,sai dai tuna irin rayuwar bushashar da zasu yi ita da ƴaƴanta da iyayenta yasa ta watsar da komai. Yawan kuɗin ya sa Mehreen sakin ihu kafin ta dafe bakinta da sauri,a ɗakin ta kasafta komai har da wasu sarƙoƙin Ummee ta ɗiba. Ƙatuwar dole ta koma saboda yanda ta ɓoye komai a gefe  da gefen ƙugunta. Ƙara gyara tsayuwarta ta yi sai dai tana murɗa handle taji ƙofar yaƙi buɗuwa,tsoro da mamaki ne ya dirarwa zuciyarta lokaci ɗaya. Ƙara murɗawa tayi taji dai dagaske ƙofar a kulle yake gam da mukulli,a cikin seconni farin kyakkyawar fuskar Mehreen ya koma jajir wani irin tashin hankalin da firgicin da bata taɓasanin akwai irinshi a cikin rayuwar duniya ba ne ya mamaye komai na ta.....

***********************************

Sumba mai motsa zuciya, Abu Zaid yake yiwa matsakaici bakin Ummee. Daƙyar Ummee ta zame bakinta tana kallon fuskar shi. Da wani irin sautin da sam baya fita sai mai kallon laɓɓanta ne zai gane abinda take faɗa ta ce"wanene kai?" Bai motsa Lafiyayyun fararen idanuwanshi da suka sauya kala ba daga kan siraran laɓɓanta har sai da ta ƙara maimata tambayarta. "Banason magana Ummeena zo kiji" ya ƙarasa faɗa yana kamota. Kwarjini da bayyanarshi kai tsaye gareta yasa ta kasa yimai mu su. Abinda ta kama kai dashi ya zame yalwataccen sumar kanta ya zubo kan kafaɗunta,ƙasa tayi da kanta batare da ta ce komai ba."ki yi magana kinji"shiru Ummee ta ƙarayi jikinta na ɗan rawa. A kwai tarin banbance-banbabce dake bayyane tsakanin yanda ya saba zuwar mata da yanda yake a gabanta,ƙamshin shi kaɗai abin so ne da sanya nutsuwa musamman ga wanda ya samu matsayin kusantarshi da kyau. Tayaya zata saki jiki da Namijin da ko da wasa komai na su bai haɗa hanya ba,dama dai dagasken a yanda ta sanshi a haka yake,to da sai ta ce dasauƙi."Ummeena"ya faɗa yana shafa side face ɗinta. Idanuwanta da maiƙon hawaye ya cika ta ɗago, fuskarta na bayyana tsoro da damuwar da take ciki. Dogon hancinta ya ja a hankali ya na lumshe idanuwanshi kafin ya miƙe gaba ɗayanshi, Bayanshi ta bi da kallo tana sakin ajiyar zuciya,kafin ta tafi dogon tunani. 

Bai rufa minti goma ba ya dawo hannushi ɗauke da Abinci,a sace take kallonshi. "Bismillah Ummeena"ya faɗa ya na kamo hannunta,a gefenshi ya yi mata mazauni kafaɗarsu na gogar na juna. Da naman kan Abincin ya fara bayan ya yi Bismillah. sai da ya tabbatar ya tauna da kyau sannan ya nufi bakinta da shi,yanayin yanda ya rage girman idanuwanshi da lumshesu kamar wanda yasha kayan maye yasa Ummee buɗe matsakaicin bakinta duk wani ƙwarin gwiwarta da ƙoƙarin bijirewa faɗawa soyayyarshi na bin iska,a hankali ya sa mata a baki ya na ƙara kame fuskarshi gudun kar tace ta ƙoshi. A haka suka ci abincin zuciyar Ummee na ƙara bugawa soyayyarshi duk bayan second. Da kanshi ya wanke mata baki ya ƙara haɗa mata ruwan wanka, tana ƙoƙarin yin magana ya ɗora dogon yatsanshi a kan laɓɓanshi a lamun ta yi shiru. Ɗakin ya bari gaba ɗaya zuwa nashi sashen. Ya samu kiran ɗaya daga cikin Security dayasa aiki ya kuma tabbatar mishi da sun kamata dumu-dumu.

Ummee tana wanka tana sakin murmushi idan ta tuna wa su abubuwa na shi,da sanɗa ta fito. Da sauri ta ƙara saka ɗaya rigar daya rage mata,turaren dake kan madubin ɗakin ta dinga fesawa itama ta zama ƴar gayu ƙamshinta ya maƙale a cikin zuciyar shi ko Allah zai sa ya sota kamar yanda take son shi.

Ba da kayan da ya fita ya dawo ba,pyjamas ma su taushi da kyawun gani a ido ya sanya,sannan ba bu prosthetic leg sai walking aid,gashin kanshi zube a gefe da gefen wuyarshi. Sak Ummee ta yi tana kallonshi,turaren hannunta ta ajjiye ta nufeshi da sauri,sai da tabbatar ta kama hannunshi ya zauna akan Couch sannan ta shige jikinshi tana sakin kuka. Idan ya fahimci Ummee dakyau ba wannan Abu Zaid ɗin takeso mai kuɗi da shahara ba,waccen Abu Zaid ɗin da kowa yake gudu a baya takeso,inama da waccen zamanin ta zo mai,da baiyi kukan maraici ba. sai dai kuma gata da bautar ta gareshi zai kashe mai zuciya da duk wani ƙwarin gwiwa, daga ƙarshe ya dawwama a soko mara sanin ƴanci da darajar kai. Hannunshi ya shigar cikin tarin sumar kanta,hawayenshi na ɗisa a ciki murmushi na mamaye fuskarshi lokacin da take ce wa"na yi ƙewarka,kuma ina Sonka,na je nemanka nayi Satar jaka, mai gidanka yasa aka dawo dani batare da na ganka ba,da gaske kai da shi duk mutum ɗaya ne tunda ga shi kaima gashin kanka ya zama dogo....?

"Ina taya ɗaukacin al'ummar Musulmi murnar zagayowar watan Ramadan da zamu shiga. Allah Ya karɓi ibdunmu Ya kuma kawo mana sauƙin rayuwar da muke ciki" 

"Na so kammala Abu Zaid kafin watan Ramadan sai dai hakan bazai samu ba,zamu dakata sai bayan Ramadan mu ɗora,da Fatan  za ku fahimceni kuma kuyimin uzuri. Na gode da bibiya da kuma addu'oin ku Allah Ya bar zumunci".🙏🏻❤️❤️❤️❤️❤️❤️❤️❤️❤️❤️❤️

DA SUNAN ALLAH MAI RAHAMA MAI JINƘAI

Barkanmu da Sallah🥳. Da fatan munyi Sallah lafiya. Allah Ya karɓi ibadunmu da Addu'oin mu,Ameen thumma Ameen.

_________Wani irin kallo Zainab take bin laɓɓan Safeera da shi,kunnuwanta na aikin sauraron ta'asar da ɗiyar tata ta aikata, amma aƙasan cikin zuciyarta sam takasa yarda dagaske su Safeeran ne sukayiwa Ummee sihiri take ɗaukan abubuwan mutane. Ba kuma don batasan tasirin Sihiri a jikin Dan Adam ba,sai don tsananin son kai da ƙyashin da sheɗan ya riga ya gama mamaye zuciyarta da shi. Duk zafin kanta da taƙamar ta yi ilimi mai zurfi batakai Mahaifinta Marigayi Alhaji Ɗalhatu ba,amma Sihirin da ƴan uwanshi sukayimai ya ci shi ƙarshe ya yi sanadiyyar aljalinshi ga misali ma akan Ɗan uwanta Abu Zaid,da dangin Mahaifin su sukayimai Sihirin daya nisanci gida ya kuma manta da Mahaifanshi da tushenshi gaba ɗaya har na tsahon shekaru. Dukka waɗannan misalai ne masu tasirin da yakamata ta bincika ko kai tsaye ma ta yarda dagasken su Safeera ne suka yaudari Ummee, kamar yanda Safeera ta faɗa da bakinta, har suka samu taci abinci daga gare su tare da haɗin bakin mai yimata hidima. Maimakon ta yarda ɗin sai ta taɓe baki tana shafa kan Safeera haɗe da faɗin "karki kuskura na ƙarajin irin waɗannan kalaman na fita daga bakinki,dama can halintane Sulaiman ya yaudareni ya ɓoyemin. maza ki taso kiyi Breakfast,kuma karki bari naji wannan maganar a bakin kowa kinji na gayamiki" Zainab ta ƙarasa faɗa tana miƙewa haɗe da barin ɗakin. Tasan Safeera batason Ummee da auren ma gaba ɗaya,amma bazata taɓa bawa zuciyarta damar ganin laifin Safeeran ba,idan ma dagasken Sihiri sukayiwa Ummee gara Abu Zaid ɗin ya saketa hankalinta sai ya fi kwanciya da haka. Tunda ga shi tun ba'aje ko ina ba,Abu Zaid ɗin ya fara mantawa da su, sai ya dama yake ɗaga kiran su,kuma baya basu kulawa da lokacinshi kamar daa.

Bayanta Safeera tabi da kallo haɗe da dafe fuskarta da tafukan hannayeta,wani irin kuka ne ya taho mata. Ko shakka batayi zugarta na ɗaya daga cikin abubuwan da sukayi girman tasirin canza tunanin Mahaifiyartata. Da wanne zataji? kunyar Abu Zaid ma kaɗai ya isheta,kuma duk ranar da Mommynta ta nutsu ta fahimci gaskiya tasan tata taƙare.

************************************

Zahra tun bayan barinta sashen Hudayya takejin ɗaci a cikin zuciyarta har ta kasa daurewa ta nufi sashen Innar Zara'u duk da alƙawarin datayi na bazata ƙarayin hirar wanda takeso da ita ba. Ƙanƙance ido Innar Zara'u tayi tana sauraron bayanin da Zahran take yi mata cikin tsananin damuwar hassadar dake danƙare a cikin zuciyarta. Shewa Innar Zara'u tasa kafin ta kamo hannun Zahra da cewa"Abokin Mijin Ummee fa akace Zara'u,idan na fuskanceki dakyau yafi Sulaimanu kuɗi,ya kuma fi Mijin Zulfah kuɗi,amma kike wannan sabbatun. Ina ruwanki da wata Ummee,banda abinki kwana nawa ya rage Mijin nata ya korota,wuyarta ta addabe su da sata. Ki kwantar da hankali kinji Auta ta" kai Zahra ta ɗaga haɗe da faɗawa jikin Innar Zara'u. Tsam ta rungumeta tana sakin ajjiyar zuciya haɗe da shafa bayanta.

A kwanakin da suka biyo baya, Zahra bata bada ƙofar da Nazeer zaiyi shakka akan Soyayyarta ba. Kulawar da bai san Maza na samun irinshi a wajen ƴa Mace ba Zahra take bashi kamar Yaro ƙarami. A lokutan baya da suke waya Nazeer bai taɓa tsara zuwa gidan su ganinta ba,don a mizanin shirme ya ɗora Soyayyar Zahran a ranshi,sai dai zaƙewarta da ƙoƙarin nuna kulawarta duk da gwasaletan da yake yi a mabanbanta lokuta yasa tayiwa Zuciyarshi kamu mai kyau don ko ciwon kai ya ce yanayi tayita kira kenan harda kukanta. Wannan sai ya zama sabon salo kuma abin daɗi da sanyawa zuciya nutsuwa a wajen Nazeer,saboda a wajenshi sabon abu ne. Gaba ɗaya sai ya matsu ya dawo ƙasar don ganin fuskarta a zahiri,ya kuma shiryawa aurenta matsawar ya samu gamsasahen bayani akan tarbiyarta dana Magabatanta tunda ba shi da matsala da na shi Iyayenshi.  

Ita kanta Zahran wa su abubuwan da take aikatawa da kulawar da take bawa Nazeer ɗin ba a cikin nutsuwarta takeyin su ba,saboda tuni ta macewa soyayyarshi,kyautar kuɗi mai sanya nishaɗi a cikin zuciya da wani irin kulawar dake nuna dagaske Nazeer ɗin maikuɗi ne dayasan kanshi yake bata. Lokacin daya sanar mata da zuwanshi ruɗewa tayi har Nazeer ɗin nayi mata dariya.

Da gudu Zahra ta nufi sashen Hudayya don sanar mata....

*************************************

Sajjad matsuwa ya yi gari ya waye don yagama shirya komai na tafiyar Ummee kamar yanda Abu Zaid ya umarce shi kafin ya kaita gidan da baiyi tsammanin tana da darajar zuwa ba. Sajjad baisan abinda yake faruwa a gidan Abu Zaid ba saboda a ɗaki yabar Mehreen.

*************************************

"Mutum ɗaya ne kuma gaki a jikinshi" Abu Zaid ya faɗa da muryarshi da tsananin rauni ya bayyana a ciki. Kuka Ummee tasa tana ƙoƙarin barin jikinshi sai dai bai bata dama ba,saboda ƙara matsetan dayayi still yana shafa sumar kanta. Duk da Ummee bata da wayo ta fuskanci wasu abubuwa akan sauyin na shi,tabbas ranar daya shigo mota a Kiyawa da ƙafafu biyu ya shigo haka lokacin daya buɗe mata ƙofa bayan sun isa Zaria,to maiyasa sukayimata haka,"saboda su tantance idan ke ɗin makwaɗaiciyace" kai tsaye shaɗanin dake son ruɗar da ita na rayamata acikin zuciyarta. Fizgewa ta cigaba da ƙoƙarin yi sai dai ba a jikin ragon Namiji take ba,don haka har tagama fizge-fizge da mutsu-mutsunta Abu Zaid mai motsa ba balle tasa ran zai saketa kamar yanda take buƙata. Sai da ya tabbatar ta gama ƙarar da ƙarfinta sannan ya sassauta riƙon dayayi mata. "Da ni zakiyi faɗa Abuuna,bayan duk soyayyar da kikeyimin?" Ya faɗa da ƙaramin sauti. Kunya ne ya kama Ummee amma duk da haka sai dai ta amayar da maganganun dake cin zuciyarta bayan ta samu ta ɗan zame daga jikinshi" saboda kar na yi sata shine akecemin kai Mai gadi ne" baƙin da tayi maganar yake kallo da idanuwanshi da suke kusan a rufe saboda lumshesun da ya yi. "Dukka kuɗin ai naki ne Ummeena harma da Mai kuɗin gaba ɗaya" dariya furucin nashi yasata kenan yana nufin shima nata ne ita kaɗai,kasa barin tambayar tayi a cikin zuciyarta,a hankali ta ɗago kanta tana ƙaremai kallo a tunaninta baya ganinta,tayaya zai yaudareta ya ce har ma da Maikuɗin duk nata ne, kamar mara gaskiya ta ce"to ai kai ne Mai kuɗin ko,kuma tayaya zaka zama nawa dukka a ina zan ajjiyeka" dole Abu Zaid ya murmusa wani irin daɗin sauraron yanayin maganarta na mamaye ruhi da gangar jikinshi,da salo mai birge masoyi ya ɗage eyebrow ɗinshi ɗaya kafin ya ce"ki na da wajen ajjiyeni Ummeena,kina son na nunamiki" dasauri Ummee ta ɗaga kai haɗe da ɓoye fuskarta."Okay kinyi ablution" cikin rashin wayo Ummee ta ƙara ɗaga kai.......

Barkanmu da Sallah😄

A zaune Zahra ta samu Hudayya duk taƙara ramewa, cikakken sakayayyen Fuskarta ya ƙanƙance kamar wacce tayi jinya mai tsaho. Ba bu gaisuwa Zahra ta faɗa jikin Hudayya kafin ta fara magana cikin zumuɗi "Aunty cikin satinnan Nazeer zai zo,Dan Allah wajenki zan kawoshi saboda banason Innar Zara'u ta shiga maganarnan sai komai ya yi dai-dai tukunna" Zahra ta ƙarasa faɗa tana komawa gefen Hudayya da zama. Wani siririn gumine ya gangaro tun daga tsakiyar gashin kanta zuwa gefen Fuskarta har cikin ƙirjinta sai da ya gangara,banda wanda ya tsatstsafowa saman goshinta. Ɗakyar ta ɗagawa Zahran kai alamun bakomai. Zahra ta lura da sauyin Hudayyar lokaci ɗaya,amma ba ta kawo tunanin saboda zuwan Nazeer ɗin ɓangarenta ba ne,tafi alaƙanta hakan da rashin jituwar dake tsakaninta da Sulaiman.

Bayan Zahra ta miƙe bayanta Hudayya ta bi da kallo,tausayin kanta da jin inama da zata iya dawo da hannun agogo baya na zuwar mata a karon farko tun bayan aikata ta'asar da tasan shari'arshi sai dai a lahira tunda waɗanda ta cuta wasun su ƙasa ya jima da lulluɓe idanuwansu.

*************************************

A cikin kwana da wuni Safeera ta fige,gudun fushin Mahaifiyarta ya sa take fitowa cin abinci shima kuma tsakura takeyi kamar tana cin magani. Zainab nunawa tayi kamar batasan halin da Safeeran take ciki ba,saboda batason ta yarda da zancen Safeeran balle har taji sauyi a cikin zuciyarta,dole tarama baƙaƙen maganganun da Sulaiman ya gasamata,tasan kuma ta hanyar sakin Ummeen ne kaɗai zatasa yaji irin ƙuncin da taji a cikin zuciyarta.

************************************

Barcin Sajjad ya fara nauyi kiran wayar Mr Toyosi ya shigomai. Ba don yaso ba ya ɗaga,bayanin faɗuwar Mr Toyosi a Airport ne yasa barcin idon Sajjad guduwa,sun shaida mishi Mr Toyosi  ya sa a nema layin  Ibrahim kai tsaye amma ba'a samunshi. Ɗan ƙaramin tsaki Sajjad ya saki a ɓoye kafin ya tashi ya zura kaya don zuwa Asibiti. Kafin ya fita ya kira dukka layukan Abu Zaid baya samu,tsaki mai ƙarfi yaƙara saki yana ayyana dole Ummee tabar ƙasar saboda sam yarinyar ta fice mai a rai kuma zargi ma yakeyi matsafa ne ita da danginta banda haka tayaya Abu Zaid zai rintse ido ya kasa ganin lafinta. Sata fa! Ai dole ya kira Aunty Zainab ya ƙara zugata ko da Abu Zaid ɗin zai canza ra'ayin tafiyartata(sai ka ce shine Mijinta) don har ma ya riga yakira Sulaiman.

**********************************

Komai na ƙara gaba gangar jikinshi da zuciyarshi na ƙara macewa soyayyarta. A kaf sallah da addu'oi da tambayoyin da Abu Zaid yayiwa Ummee bata ɗauki hasken komai ba,saboda bata da ƙawaye sannan ba ma'abociyar karance-karance ba ce. Yanajin tsoron zuwar mata kai tsaye saboda yana ganin kamar a kwai cutarwa,sai dai tuna ita ɗin halalinshi ce da Allah Ya ƙaddara aure a tsakaninsu,sannan bayajin zai so wata irin son dayake mata.

Komai na tafiya daki-daki hankali da nutsuwa naƙara gushewa kowannen su. A ɓangaren Ummee tsoronta ƙalilan ne,don tasawa ranta dole wannan ranar na nan zuwa matsawar su na raye,kuma tasawa ranta zata jure ko don mayemata gurbin Uwa da Yaayanta dayayi lokacin da musiba(sata) ya sameta ya yi haƙuri ya danne har kuma yake shirin bata matsayin da Mata dayawa za su so takawa. Azabar na musamman ne saboda Mazantaka, ƙawa zuciya da kuma tsananin sha'awa da soyayyarta da babu gargarda balle gyara a cikin Zuciyarshi. Ba yanda ya tsammata komai ya zo ba don ya jima da manta ƙanƙanta da ratar shekarunsu dayake hange.

Bai barwa mararshi ɗigon komai ba,sai da ya amayar da dukka muradanshi.

Bayan wani lokaci,Ummee kuka takeyi amma na zuci sai hawaye dake biyowa gefen fuskarta yana gangarawa gefen chest ɗinshi nashi shima hawayen na tsiyaya a tsakiyar gashin kanta dake jiƙe. Jajayen laɓɓanshi yakai saitin kunnenta maimakon ya yi magana sai ya koma waccen Abu Zaid ɗin mai tsananin raunin zuciya ta hanya sakin kuka batare da ya janye laɓɓanshi daga kunnenta ba. Dama ana samun Macen aure irin haka? ya sani Allah Ya na sonshi, shiyasa ya sanyamishi haƙuri da juriya, da ba dan haka ba da tuni yabi zugar Zainab ya saketa. "Ummeena ki yi haƙuri kinji" ya faɗa a hankali kamar ba shi ba, A hankali Ummee ta ɗagakai kafin a hankali ta ce "inajin wani iri banajin daɗi" kanta ya shafa yana gyara mata kwanciya a cikin jikinshi kafin a hankali ya ce"na sani Ummeenahh,Aesha zata dubaminke okay!" Ya ƙarasa faɗa yana shafa bayanta. 

★ kamar zai karɓa mata sallar Asubahi haka yakeji da suka idar cikin jikinshi ya sanyata ya na kamo fuskarta zuwa saitin na shi fuskar sannan ya ce"baki ce komai Ummeena,Aesha ta ce kinsha wahala still bakice komai ba,kiyimin magana Please"kuka ta fashe da shi a hankali tana girgiza kanta. Rungumar dake nuna irin son dayake mata yayima mata ya faɗin "ki yi kuka sosai kinji karki riƙeni a ranki kinji, Ni nakine ke ɗaya har bayan rai" ya ƙarasa faɗa yana zame Veil ɗin kanta. Ba bu jimawa barci ya ɗauketa. Abu Zaid bai koma barci ba kai tsaye wayarshi ya kunna don neman Sajjad ya soke tafiyar Ummee sai dai kafin ya kira kiran wayan likitan dake kula da Mr Toyosi ya shigomai. Girarshi ɗaya ya ɗage fuskarshi a take ya sauya saboda matseshin da ya yi. An sanar dashi sam Sajjad bai zauna a wajen Mr Toyosi ba yana zuwa ya tafi kuma Mr Toyosi sunanshi yaketa kira. Bai tsaya wani kimtse-kimtse ba ya shirya, ya sumbaci fuskar Ummee yafi a ƙirga wayarshi ɗaya ya bari a gefenta sannan ya fita. 

Kafin ya isa ya samu iyalan Mr Toyosi har sun ƙaraso,ɗakyar ya daure ya yi zaman minti 30 kuskuren kiran sunan Ummee kuwa ya yi shi yafi sau uku. Uzurin Madam ba lafiya ya ba su,amma ya ce bazai daɗe ba zai dawo. Saboda sauri da kanshi ya tuƙo kanshi,yana fara Tuƙi ya kira layin daya bari a wajen Ummee da kuka ƙasa-ƙasa ta ɗaga,lumshe idanuwanshi ya yi batare da ya yi magana ba ya katse, Video Call ya kira a take ta ɗaga "maiyasa kike kuka Ummeena har yanzu ciwo sosai?" share hawayenta ta yi a hankali tana girgiza kanta  sannan ta ce"na tashi ban gankaba, sannan yanzu Sajjad ya zo,wai na fito zai kaini Airport injika" gashin kanshi ya shafa kafin ya dawo kan girarshi ɗaya. Lallai Sajjad ya gama raina shi ko da yake ba laifin shi ba ne laifin Zainab ne. Ummee kallonshi takeyi tana jiran taji da gaske ne,sai da taga ya kalli wayan sannan tayi ƙasa da kanta. Da wani irin murya ya fara magana"ko bayan raina karki bar gidana kinji Ummeena,Ke tawace Ni kaɗai,Nima Nakine ke dai,Kice Sajjad ya fita ya bar Miki gidanki naki ne halak mala..." Dokuwar motocin biyu yasa Duhu mamaye wayar Hannun Ummee.....

Kamar ana taro ko shagalin Sallah,haka Zahra ta duƙufa ita da ma su aiki suna ta shirye-shiryen tarbar Nazeer. Tun saura kwana ɗaya zuwan Nazeer Hudayya tayi wani irin rama daya ƙara bayyana kamanninta na shekarun bayan da su Nazeer suka santa da shi,zazzaɓi mai zafin gaske ne ya rufeta zuwa wayewar gari. Duk da zazzaɓin da Hudayya ta tashi da shi hakan bai sa Zahra ta janye ƙudirinta na kawo Nazeer ɗin ɓangarenta ba. Addu'oin da sam ba daidai suke fita ba Hudayya take tayi bayan Tasha maganin zazzaɓin da Sulaiman ya kawo mata.

Kwalliyar da zai ɗauki hankalin Nazeer yaƙara macewa Soyayyarta Zahra tasa akayimata. Ƙamshin daya cika lungu da saƙon Gidan ne yasa Innar Zara'u kasa jurewa ta leƙo sashen Hudayya. Kallon mamaki take bin Zahra da tasha uban kwalliya da shi kafin ta ce"maiyake faruwa a gidan nan ne Zarau? Naji ko ina ya ɗauki ƙamshi" fari Zahra tayi da ido tana miƙewa daga bakin gadon da take zaune,hannun Innar Zara'un takama zuwa shashenta sai da ta tabbatar ta yaudareta da kalaman datasan bazata leƙo inda Nazeer ɗin yake ba sannan tabar Sashen,batason Nazeer ya so ta don Sihiri bokayen da zai zo ya warware daga baya maƙiya suyi mata dariya,tafi son ya so ta tsakani da Allah. Kuma tasan hakan bazaiyiwu matsawar Innar Zara'u zata shigo lamarin.

Tashi Zahra tayi da sauri jikinta har rawa yakeyi bayan sun gama Waya da Nazeer ya shaidamata isowarshi. Irin Motar da take buri da kuma ganin hamshaƙan Mazan da suka amsa sunansu na ma su arziƙi Driver ya tuƙo Nazeer har harabar faka motocin gidan. Wani irin tsalle Zahra dake laɓe tana kallon shigowar Motar tayi,tsabar farin ciki ƙwalla har tararwa Idanuwanta sukayi. Wani irin dariyar nishaɗi ne ya taho mata,kafin ta dafe bakinta tana juya ido haɗe da sakin kafaɗunta ina zata ranta taji nutsuwa gaba ɗaya ta ruɗe. Fuskarta ta ƙara zurawa don ganin ko Nazeer ɗin ya fito "wayyo Ni Zahra ashe mafarkina zai zama gaskiya wayyo Allah na"ta ƙarasa faɗa tana dafe saitin zuciyarta. Ma su Hidimar gidan ne sukayiwa Nazeer iso kamar yanda Zahra ta umarce su,kafin fitowar Zahra sai da ta kira Sulaiman dake ɓangarenshi ta shida mai zuwan Nazeer. Ba bu jin nauyi saboda rayuwa wayewar ƴan bokon daya haɗe da kuɗi Nazeer ya murmusa har haƙoranshi na bayyana ya furta"Babyy zoki zauna anan" ya ƙarasa faɗa yana nuna mata gefenshi da hannunshi. Kamar ana zubawa zuciyar Zahra ƙanƙara haka takeji"He called me Baby"ta faɗa a hankali tana ƙanƙame hannunta waje ɗaya. Duk rashin kunyarta sai taji bazata iya zama a kusa dashi ba. A wannan yanayin Sulaiman ya cimmusu. Da girmamawa sosai suka gaisa,Sulaiman bai wani jima ba yafara yunƙurin tashi,ganin haka yasa Nazeer bayan yana ɗan kurɓi ruwa ya ce Yakaishi ya gaisa da Hajiya(Innar Zara'u) Zahra bataso ba amma babu yanda ta iya,don ta matsu su keɓe ya cigaba da gayamata kalamanshi ma su daɗi. Innar Zara'u bakinta kamar zai yage cikin ƙoƙarin danne mugun halinta dake ƙoƙarin bayyana ta ce"kun gaisa da Matar Sulaimanu kuwa?" ta ƙarasa faɗa hankalinta nakan Nazeer."a'a Hajiya"Nazeer ya faɗa a ladabce. Sulaiman dayasan kwanan zancen bai jira ta tsinkashi a gaban Nazeer ba ya miƙe haɗe da faɗin bari na kirata. Zuciyar Nazeer fes don a fuska ba ƙaramin birgeshi Innar Zara'u tayi ba,sannan ganin Zahran a zahiri yasa ya ƙarajin nutsuwar aurenta a ranshi. Wani irin kallon so yakebin Zahra da shi,wannan yasa Zahra taƙara narke Idanuwanta  ciki salon da zai ƙara siye Zuciyarshi. Daƙyar Sulaiman ya taso Hudayya don har kuka tayi,sai dai ganin yanda Sulaiman ɗin ya kafe yasa dole ta miƙe gabanta na faɗuwa haɗe da yin addu'ar Allah Ya makantar da Nazeer yakasa ganeta.

A hankali tayi sallama kafin ta naimi wajen zama,cikin sanyin Muryar da ta cuci mabanbanta mutane da shi ta fara gaishe da Nazeer,A hankali ya ɗago,muryannan ce dai,kuma ɓakin Abayar daya fara ganinta da shi ne dai,wannan makirin fuskartata bai canza ba ko kaɗan sai na ɗan canjin da ba'a rasa ba saboda shekaru. Da wani irin zafin zuciyar da dama can yake dashi ya miƙe yana zame tabaran fuskarshi,tsaf idanuwanshi akan Hudayya. Ruɗewa da wani irin bugun zuciya yasa Hudayya miƙewa tana kuka ilahirin jikinta na rawa...

*************************************

A cikin daƙiƙu kamannin Abu Zaid ya sauya gaba ɗaya saboda munanan raunikan daya ji,sai ya koma kamar matacce don baƙaramin mugun karon motocin sukayi ba. Abu Zaid yana tuƙine ba tare da cikakken nutsuwarshi da hankalinshi ba. Duk da waɗannan munanan raunukan baisa Jami'an tsaron dasuka mamaye wajen kasa ganeshi ba. Mutum na farko da suka fara nema shine Mr John,saboda shi sukafi sani a Matsayin Uba kuma Uwa a wajen Abu Zaid. Kafin wani lokaci tuni labarin mummunar hatsarin daya samu ya cika ko ina.

A ɓangaren Ummee Shiru tayi tanabin duhun daya mamaye screen ɗin da kallo. Idan har Abu Zaid yakasa bata amsar dalilin zuwan Sajjad tafiya da ita to maiya ragemata? Tayaya zai ce wannan Gidan nata ne,daɗin baki kawai yake mata tunda ya rabata da Darajarta dama abinda ya shiryamata kenan? Da wari irin rawar jikin azabar raɗaɗin da ya haɗe mata ta miƙe. Ɗan kayanta ta ƙara mayarwa cikin Luggage." Thank you"shine saƙon data turawa wayar Abu Zaid dayariga yayi damage ɗin da babu gyara, saboda kwankwatsewar da ya yi ko ganinshi ma babu wanda yayi. 

A ɓangaren Sajjad ganin Ummeen taƙi fitowa har wa su mintuna sun shuɗe yasa ya fara neman layin Sulaiman da Zainab ta tura mai, sai dai Sulaiman ɗin bai ɗaga ba,kai tsaye na Zainab ya nema. Cikin ƙarfin hali ta ce ya turo Ummeen ita zataje da kanta ta ɗaukota ta kaiwa Sulaiman ita har Gida. Duk wannan dambarwar Sajjad bai san maiyasamu Ubangidan na shi ba, Shi dai burinshi kawai yaga Ummee batayi missing ɗin Flight ba. Ganin yanayinta yasa jikin Sajjad yin sanyi,kokwanto ya ɗarsu  a cikin ranshi sai dai tuna Abu Zaid da bakinshi ya ce ya shirya tafiyartata kuma bai kirashi ya ce ya janyeba yasa, ya ce ta taho su tafi. Kamar raƙumi da akala haka Ummee takebin Sajjad tafiyarta a hankali Zazzaɓi kamar zai zubar da ita ƙasa. Sajjad ne ya buɗemata mata ƙofa yana ƙara karantar yanayinta. Kai ya girgiza yakasa tashin Motar layin dayasan zai samu Abu Zaid kai tsaye ya kira amma baya samu, Dole ya tashi Motar zuwa Airport. Kiran Mutanene yaketa shigomai kamar za su tsaga wayan amma bai ɗaga ba yafison sai ya sauke Ummee don da alama duk wanda yake mai irin wannan kiran yanada Uzuri mai ƙarfi. Kukan zuci dana fili Ummee takeyi da sautinshi sam baya fita. A mota Sajjad yabar wayarshi. Sai da ya tabbatar Ummee ta shiga jirgi sannan ya dawo Mota don juyawa. Wa su irin miss called ya gani kamar ana yaƙi,a take jikinshi ya bashi ba lafiya ba. Hannunshi yana rawa ya ƙara amsa kiran daya shigomai....

A wajen Abu Zaid,Kuka Mr John dayasamu ganinshi kai tsaye ya fashe dashi,tun a lokacin ya ji ya sallama tare da jiran  hukunci Ubangiji. Wani irin tausayin Abu Zaid ne yake  bijiromai don kamar ɗan daya haifa ya ɗaukeshi. Ganin dayayi mishi a bakin Company ya tuna da irin wahalar dayasha kafin yakai matsayin dayake kai,sai gashi tun bai mori kaso 20 cikin 100 dukiyar ɗaukakar daya samu ba,ya na shirin barin duniya. "Me Abu Zaid yake tunani har da zai samu irin wannan mummunar hatsarin?"ya tambayi kanshi.

A haukace Sajjad yabi bayan Ummee sai dai tuna ai jirgin su ya tashi minti biyar da suka wuce yasa ya dawo hannu na rawa yake ƙara neman layin Sulaiman sai dai baya ɗauka. Bai kira layin Zainab ba don wani irin haushinta ne ya kamashi lokaci ɗaya.

Da sauri Zainab ta haura sama don kimtsawa saboda tanason zuwa gidan ƙawarta kafin ƙarasowar Ummee. A nan tabar wayarta. Da sayin jiki Safeera ta ɗauki wayar duk da tasan Mommynta bazataji daɗi ba amma kuma dole yin hakan shine mafita. Saƙon ita da Zahra ne sukayiwa Ummee asiri ta turawa Sulaiman tana ƙoƙarin rubuta mishi zuwan Ummee taji alamun saukowar Mommynta dasauri ta tura haɗe da goge saƙon. Zainab bata kawo komai a ranta ba ta karɓi wayan tayi hanyar fita Safeera nayi mata addu'ar a dawo lafiya.

************************************

Murmushi Nazeer ya yi yana girgiza kai kamar anzare Zare a jikin allura haka yaji fitar son Zahra a ranshi. Idan har wannan itace Hudayya da take yawan bashi labari a matsayin Matar yayanta da suke good time to lalle itama Kura ce da fatar Akuya don babu mutumin ƙwaran da zaiso Hudayya har su tsinana abin arziƙi tare. Gilashin shi ya mayar. Daga Innar Zara'u har Sulaiman duk kallonsu suke yi kowa na jiran ƙarin bayani,saɓanin Zahra da kanta ke ƙasa wani irin gumin tashin hankaline yafara ɗaurayo uban kwalliyar da ta chabawa fuskarta. Wajen Innar Zara'u Nazeer ya matsa sannan ya ce"Hajiya ku yafeni,da nasan Hudayya tana cikin zuri'arku da maganar mu da Zahra bai kai haka ba,amma ina ƙara baku haƙuri. Allah Ya bata Miji nagari, uhm Mr Sulaiman idan ba damuwa inaso mu ɗanyi magana" Nazeer yaƙarasa faɗa yana kallon Sulaiman. Ganin yana ƙoƙarin fita yasa Zahra tafasa wani irin kuka,Innar Zara'u dasauri tasha gabanshi da Muryar kukan asarar da Hudayya take shirin janyo mu su ta ce"Nazeeru na haɗaka da darajar Iyayenka kayimin bayani nasan ko zan mutu Hudayya bazatayimin bayani ba". Hudayya najin Innar Zara'u ta faɗi haka ta zaburu ta durƙushe a gaban Nazeer"Don Allah ka taimakamin karka tonamin asiri"kallonta Nazeer yake yi  a matsayin waccen lokacin kafin yafara magana"irin wannan taimakon ya yi miki kikayi sanadiyar rasa komai nashi,anya ke mutum ce Hudayya?" 

"Nazeeru kayimin bayani" Innar Zara'u taƙara faɗa cikin ƙaraji. Cikin ɗacin zuciya yake ba su labari dai-dai gwargwado yanda za su fuskanta,kafin yaƙarasa tuni Hudayya ta sume. Ƙasa Innar Zara'u tayi da kanta a karon farko datayi datasanin munanan halayyarta. Tana ƙoƙarin yin ƙasa da murya wajen roƙon Nazeer ya amince Zahranta ta ƙwarai ce, sukaga Sulaiman da idanuwanshi suka kaɗa ya miƙe da wani irin zafi ya nufi Zahra. wayarshi yake nunamata da wani irin murya ya ke faɗin"dagaske Safeera take yi ku kukayiwa Ummee asiri takeyin sata da gaske ne?????......ABU ZAID 

TSOKACI: Dafarko ina godiya ƙwarai da bibiya da kuma addu'oin ku,Allah Ya saka da alkhairi. Abu na biyu idan zakuyimin adalci tun kafin na fara rubuta fegin farko na Abu Zaid nayi gargaɗin idan kinsan zuciyar ki/ka mai raunine kar ku bibiya. Duk wanda yaga haka yasan dole akwai abubuwa ma su karya zuciya a ciki. To saboda Allah ƙorafin da su ke biyo baya na menene,wannan cin zarafine a wajena,ko da kuwa biyana kikayi saboda nayi gargaɗi kuma ku ka ce kunji kun gani. Ina yawan faɗa ƙaddarar wa su a cikin mu tafi ta Ummee zafi, wasu ma da shi suke mutuwa. Dan Allah a kowani yanayi mudinga sanin muhimmancin mutunta junanmu saboda shine alamun dayake nuna munsan kanmu.

Tsabar son zuciya da cikar muradin a Airport Zainab ta ɓata lokacin jiran Ummee don ko zaman arziƙi batayi a gidan ƙawartata ba,burinta kawai ta samu ta ɗauko Ummee da kanta don tarama baƙaƙen maganganun da Sulaiman ya gaggayamata. 

A hankali Ummee take share hawayenta,saboda tunawar da tayi bata rasa sha ba, ba ta rasa sutura da makwanci mai kyauba,sannan Allah Ya azurtata da kyawun sufa da kuma nagartattun halayyar da suke lulluɓe da tsananin tsoronshi da son bauta Mishi, tausayin mutane musamman nakasasasu da waɗanda ba su kaita wadatan rayuwa ba,sannan ga ni'imar Musulunci. To tayaya Ubangiji bazai jarabceta ba? Wacece ita? Rasa Abu Zaid bashi yake nufin ƙarewar rayuwarta ba,dama can ba kalar aurenta ba ne, ƙaddarar sai taje ƙasar Waje ya rabata da budurcintane ya kaita.

Ba yanda Zainab tayi tsammani ba taga fuskar Ummee dama yanayin jikinta,wani irin bugawa zuciyarta tayi haɗe da ƙarewa Ummeen kallo,kanta ta girgiza"ko da Mata sun ƙare ba bu abinda Yaaya zai tsinta a jikin wannan abar"Zainab ta faɗa a bayyane batare da damuwar ko Ummeen zata iya jiyota ba. Fuskar Ummee a kame, sannan yanayin da ta gaishe da Zainab da yanda ta shiga motarta ta kamar batasan Matsayinta a wajen Abu Zaid ba. Bayan Zainab ta gyara zamanta a mazaunin Driver da salon izgilancita ce"kamar kin manta kamannina ko? Ko kuma ince kin manta wacce tayimiki shamaki da auren Mai gadi" ɗan kallonta Ummee tayi,sai take ganin kamar Aunty Zainab ɗin tayi girman da waɗannan kalaman za su zama shirme a wajenta amma zafin zuciya da ɗorawa rai yasa takasa fuskarta hakan. Kai Ummee ta girgiza mata tana ƙoƙarin shanye ƙwallar da ya taho mata. Ɗan dariya Zainab ta yi ranta fari fes ta tashi Motar.

*************************************

Wani irin ƙwallo Sulaiman ya yi da Zahra lokacin da Allah Ya ƙaddara tonuwar asirin su,don ba kai tayi niyyar ɗagawa ba(eh), girgizawa taso so yi(a'a) gudun tonuwar asirin su da kuma rasa Nazeer gaba ɗaya. Fushin Sulaiman da bai taɓa fitowa sarari ba ne ya bayyana,wani iri naushi ya sakarwa bakinta,ihu tasa ƙwala-ƙwala Idanuwanta da kwalli ya zazzagowa ta zaro,tana ƙoƙarin miƙewa. Wani irin muni tayiwa idon Nazeer dake kafe a kanta,yana ƙara godewa Allah da Ya yi mishi tsari da ita tun kafin tafiyarsu ya yi nisa. Sulaiman na ƙoƙarin ƙara damƙota Nazeer ya tareshi yana ba shi baki. "Inna kiyi magana ke ce fa kika shirya komai" shine kalaman da Zahra take ta maimaitawa Innar Zara'u da ko motsawa takasa yi. Sulaiman ya na fizgewa Nazeer ya na taroshi har ya samu ya bar parlon da shi. Suna fita Innar Zara'u ta miƙe kamar zata tashi sama,igiyar charging fankarta ta ɗauko sannan ta biya kitchen ta ɗauko ruwa. Ta na zuwa ta zubawa Hudayya sannan ta tattaro dukka ƙarfinta ta zuba mata bulalar dayasata miƙewa a zabure.

Haƙuri Nazeer yake bawa Sulaiman dayake kuka kamar Mace. Cikin kuka yake mayarwa da Nazeer labarin rasa Maryam da ya yi gashi harta auri wani. Haƙuri Nazeer ya cigaba da ba shi har ya samu ya yi shiru. Tuna saƙon Sajjad daya gani yasa yaji wani irin zafi na ƙara shigarshi. Ya na ƙoƙarin neman layin Sajjad mai gadi ya buɗewa Zainab Gate. Wayar Sulaiman ya sauke don kallo ɗaya ya yiwa Motar ya gane Zainab ce. Shima Nazeer fasa hawa Mota ya yi don ya hango fuskar Zainab ɗin dama kuma yasanta da Motar. Da wani izzar cikar muradi Zainab ta sauko kafin Ummee ta biyo bayanta. Da gudun dayaƙi yiwuwarwa Ummee da kyau ta taho wajen Sulaiman tana wani irin kuka kamar zata shiɗe. Ɓude mata hannu Sulaiman ya yi yana shanye nashi ƙwallar takaici da baƙin cikin. Wajen su Nazeer ya taho sai dai shigowar kiran Taufiq yasa ya ɗan dakata. Murmushi Zainab tayi tana girgiza mukullin Motarta kafin ta ce"Yau gashi na cika maka alƙawarin da na ɗauka,au ashe a gidanka ma Kanada mai gadi( ta faɗa tana kallon tsohon mai gadin dake saurarar radiyo),amma ka nuna na gidana kake so,saboda kasan ina da tausayi zan ce Yaayana mai kuɗi ya aureta ko?" Ta ƙarasa faɗa tana murmushin gefen baki. Tsaf Nazeer daya nufosu hankali tashe yaji dukka kalamanta. Da wani irin Amo Sulaiman ya kwaɗawa Baba Mai gadi kira,bayan ya ƙaraso Nazeer shima ya ƙaraso yana ƙoƙarin magana Sulaiman da tsananin ɓacin rai ya rufewa ido ya dakatar da shi. Kan Ummee ya farawa shafawa kafin ya ce"Kin cikamin alƙawarin da kika ɗauka nagani kuma Na gode. Ga Baba Mai gadi da kuma Nazeer inaso ku zama Shaida duk ranar da Zainab ko Ɗan uwanta,suka zo bikon Ummee ban yafewa komarwarta ba har abada, Ni ne Uwa kuma Ni ne Uba a gareta, don haka wannan yazama na ƙarshen da zan ƙara ganin wanda ya danganci Ibrahim a gidana,tunda yana da Dukiya yaje! Dukiyarshi ta bashi komai" bai tsaya sauraran Maganganun Nazeer ba yabar wajen. Zainab kasa waiwaya bayanta da Nazeer ke tsaye tayi,kunya da danasani duk sai lulluɓeta. Nazeer baƙin cikin son zuciyar Zainab ɗin bai barshi ya ce mata komai ba ya juya motarshi. Idan har ya fahimci musayar kalamansu, gori da burinta ya cika Abu Zaid ya rabu da Matarshi takeyiwa Sulaiman. Yaushe Abu Zaid yakoma sakaran da Zainab zata tursasashi ya saki Matar da kusan kullum sukayi waya sai ya bashi labarin irin son dayake mata duk da ƙoƙarin kakkaucewa da ya ke yi a wasu lokutan? To ko saboda asirin satar da akayimata ne ya sa ya saketa? Sunan Safeera da Sulaiman ya ambata ne ya ƙara faɗomai da kuma ranar da Zahran ta shaida Mishi zuwan Safeeran, har labarin zuwansu Gidan Abu Zaid ta taɓa ba shi kenan Safeera ƴar Zainab da haɗin bakinta aka cuci Matar da ta zamewa Abu Zaid nutsuwa da farin ciki? Duk bautar dayake yi mu su na ɓarnar kuɗi ma su nauyin da har dangi gulmar su akeyi. Kanshi ya shafa bayan ya zame hular kanshi. Tuna labarin hatsarin Abu Zaid da Taufiq ya bashi ya sa ya figi motarshi don barin gidan. Kamar munafuka haka Zainab ta shiga ta ta Motarta kai tsaye gida ta wuce.

Dambe ne ya kaure a tsakanin Innar Zara'u da Hudayya don Zahra barinsu ta yi saboda takaici. Dukan kawo wuƙa Hudayya tayiwa Innar Zara'u saboda ƙarfin su ba ɗaya. Bayan Hudayya ta tabbatar Innar Zara'un ta ɗanɗana kuɗarta sai ta tattara tabar sashen don neman mafita tun kafin dare ya yi mata. 

Daƙyar Sulaiman ya samu Ummee tayi shiru,shayi mai ƙauri ya haɗa mata don ya lura akwai yunwa a tattare da ita. Da kanshi ya haɗa mata ruwan wanka. Yanayin tafiyar Ummee ne yasa gaban Sulaiman faɗuwa Zuciyarshi kamar zai tarwatse. Bai ɓata lokaci ba tanayin wanka ya ce ta taho su tafi Asibiti ya lura kamar bata da lafiya. Ba ta musa mai ba. Sulaiman kasa haɗiye ɓacin ranshi ya yi lokacin da Likita takeyimai bayani. Hannunshi ya matse waje ɗaya kamar zai mayar da su cikin juna, kafin ya miƙe batare da ya iya cewa komai ba. Kanshi ya kifa cikin tafukan hannayeshi bayan ya zauna a Mota,ko da yayi Shari'a da Abu Zaid yasan bazaiyi nasara ba, amma dole ya gayamishi maganganun da za su sosa na shi ran shima. Ya kira layin Abu Zaid yana shiga amma ba'a ɗauka( wayar da yabarwa Ummee itama ta baroshi a can) ɗayan kuma sam baya shiga. Ɓacin rai yasa kai tsaye ya nemi layin Sajjad. Sai dai shima na Sajjad ɗin har ya gama ringing bai ɗauka ba. What'sApp ɗinshi ya tafi don ajjiyemai. A nanne yaƙara cin karo da sabon saƙon Sajjad. Motar da Abu Zaid ya yi hatsari da shi ya turomai da taƙaitaccen rubutu. Tare da neman yafiyar turo Madam dayayi batare da yaji ƙarin haske daga bakin mai gida nashi ba. Sulaiman ya tausayamai ya kuma turo saƙon fatan samun lafiyarshi,amma baiji Zuciyarshi tayi rusunar da zai yafemai fyaɗen dayayiwa ƙanwarshi ba( Mutum da Iyalinshi😂).

Kai tsaye Tasha ya nufa don neman Motar da zai tashi washe gari da sassafe.

Bayan ya gama komai Asibiti ya koma wajen Ummee.

Babu wanda ya runtsa a tsakanin Hudayya,Zahra da Innar Zara'u. Zahra ta kira layin Nazeer baya ɗauka ƙarshe ya yi blocking ɗinta. Itama Zulfah anata ɓangaren kusa raba dare sukayi suna waya da Innar Zara'u. 

A wajen Ummee Sulaiman ya kwana.

★Da sassafe Sulaiman ya jagoranci Driver zuwa gidanshi,har lokacin fuskarshi a gimtse. Ba bu sauyin magana Sulaiman ya danƙawa Hudayya takardarta.

Suma su Innar Zara'u yaba su Mintuna 30 su haɗa kan komai na su. Ba bu irin kuka da magiyar da basuyi ba har Zulfah sai da ta baro gidanta amma Sulaiman ya ce ba canji itama ai tana da Gida kuma Innar Zara'un Mahaifiyarta ce. Ƙarshe dai Gidan Zulfah suka yanke shawarar zuwa kafin su san abin yi,ita kuma Hudayya tana ji na gani tabar Garin Lagos.

Da kanshi ya shiga kitchen ya haɗawa Ummee Breakfast. Sulaiman yana kallonta har tagama karyawa tausayinta fal ranshi. Da Muryar karayar sakin da Zainab take ikirarin Abu Zaid ya yi wa Ummee  Sulaiman ya ce "ina takardar da Abu Zaid ya baki?"[5/20, 8:35 PM] Nafisasasaal: ABU ZAID 

Waccan Account ɗin Facebook ɗina ya samu matsala,zamu cigaba da wannan sabon. Kar wani ya tambayi wani abu ku bayar ga ma su turamin saƙo🙏🏻

Ido Ummee ta zubawa Sulaiman, alamun ba ta gane abinda ya ke nufi ba. Ƙoƙarin shanye ɓacin ranshi Sulaiman ya yi,ya na yaƙara tambayarta a karo na biyu"ina takardar da Ibrahim ya baki" kan Ummee ƙara kullewa ya yi,"wani irin takarda Yaaya ai ban dawo da komai ba" Sulaiman bai nutsu ya fahimci gaba ɗaya tambayartashi ce Ummee batagane ba ya rufeta da faɗa"ke kullum a sha-sha-sha kike son zama ko? Banda haka tayaya zaki baro takardar daya baki a can ko kwaɗayin da Zainab takeyimin gori a kai kikeso ki tabbatar mu su, eh! Ina tambayarki" yaƙarasa faɗa yana zaro mata manyan idanuwanshi da rashin barci da kwanciyar hankali yasa sukayi jajir. Kuka Ummee ta fashe dashi,to ai idan ta sato takardun kadararshi ne za'a kira su kwaɗayayyu,ita mai zata yi da wani takarda. Allah Ya kiyaye ta saci abun wani. Sulaiman kanshi ya shafa yana furzar da huci. Batare da ya fuskanci har lokacin tambayar ta shi ne Ummee batagane ba yabar Ɗakin bayan ya bankamata harara kamar idanuwanshi zasu zazzago,shi gaba ɗayama haushi take ba shi,bata da wayo sam daga anyi magana ta fashe da kuka. Bayan fitar Sulaiman Maryam! Itace ta faɗo ranshi don haka kai tsaye ya kirata.

*************************************

A bakin Gate Nazeer ya samu Driver daya kaishi gidan su Zahra. Kafin ya dai-daita parking Drivern har ya cimmai a harabar gidan,da zafin namar ɓacin ran dake danƙare a cikin Zuciyarshi ya jefamai mukulli har sai da ya buge mai goshi. Cikin ƙanƙanin lokaci Taufiq ya shirya tafiyar su wajen Abu Zaid. Lokacin dayaga kiran Zahra mamakin rashin kunyarta ne yaƙara kamashi. "Ashe da gaske yarinyar nan ta samu matsala a kai"ya faɗa dai-dai lokacin dayayi blocking ɗinta.

A ɓangaren Zainab ma jiki a saɓule ta dai-daita parking. A parlo ta samu su Safeera idanuwansu duk a kumbure,sun sha kuka ba kaɗan ba,ba bu wanda yaƙara magana bayan sannu da zuwan da sukayi mata. Ta so basar ta wuce Ɗakinta a tunaninta ko Sulaiman ne ya kira Safeera kafin isowarta amma sai ta kasa,baya ta dawo kafin ta ce"ku kuma fa,ku ka zauna haka,har da su kuka,wato kunfison Ummee a kaina ko?"ta ƙarasa faɗa tana muzurai. Ido Al-Hussain ya zaro kafin ya ce"Mommy Uncle ne fa yayi accident,may be ya Mutu ma, Motarshi tayi  damage sosai"kamar haɗin baki Al-hussain yana gama faɗa su ka fashe da kuka. Ba sosai Zainab ta fuskanci ina bayanin Al-hussain ɗin ya dosa ba,don haka ta nemi waje ta zauna. "Uhm Inajinki Safeera don bangane abinda Al-hussain yake nufi ba" cikin kuka Safeera ta bata labari. Mayafin kanta ta zame tana yamutsa gashin kanta,gumi ta ko ina yana tsatsafo mata. Wani irin Musiba ne yake shirin kunnowa rayuwarta,layin Sajjad tafara nema bayan ta miƙe tsaye,su ma su Safeera duk miƙewa sukayi har lokacin kuma ba su daina kuka ba.

Sajjad bai ɗaga ba don haka ta shiga neman layin duk wanda tasan zata iya samun labarin halin da Abu Zaid ɗin yake ciki kai tsaye. Ta nemi layukan mutane yafi biyar amma duk basa ɗauka wannan dalilin ya sa tafashe da kuka, kafin ta nufi hanyar daƙinta da sauri.

*************************************

A cikin kwana da wuni Mehreen duk tafita hayyacinta don tasan tata ta taƙare,tukunna ma maiyasa ta amince batare da tunanin abinda zai biyo baya ba,yanzu gashi Safeera ta kaita ta baro. 

Lukman mai tsaronta ba shi da ikon yanke mata hukunci ko miƙata hannun hukuma batare yaji daga ɓangaren Abu Zaid ba. Ga shi kuma komai yaƙara chaɓewa don a maganganun ma da suke yawo,ance Abu Zaid ɗin ya mutu Mr John ne ya hana labarin fita.

★ Washe garin yammacin hatsarin Abu Zaid Sajjad ya zo gidan,da sauri Lukman ya tare shi, bayan ya gaisheshi cikin girmawawa yake koramishi bayanin Mehreen dake tsare. Ɗan yamutsa fuska Sajjad ya yi saboda wani irin sarawa da kanshi ya yi."tana ina?" Sajjad ya tambayi Lukman."ɓangaren Madam" Lukman ya faɗa yanayin ƙasa da kanshi. Bayan Lukman ya buɗewa Sajjad ƙofa, a bakin ƙofar ya tsaya saboda Sajjad bai bashi izinin shiga ba. Kallon mamakin maiyakawo ki  ɗakin Madam Sajjad yake mata,duk ta fige ta rame kamar kuɗin guzuri. Bai amsa gaisuwarta ba yafara magana"sauri nakeyi,idan kika bani labarin gaskiya ki na damar tafiya,idan kuma kika bani labarin ƙarya zaki dawwama a haka" jiki na rawa Mehreen ta soma ba shi labari babu  abinda ta ɓoyemai. Har abinda takeson yi da kuɗin sai da ta gayamai. Kai Sajjad ya girgiza, zai iya cewa tura Ummee Nigeria shine babban kuskuren daya taɓa aikatawa kaf tsayin rayuwarshi da Abu Zaid,kenan Abu Zaid ya ce ya shirya tafiyar Ummee ne don ya samu damar kama Mahreen cikin ruwan sanyi? Shanye hawayen daya tararwa idanuwanshi ya yi,tuna shi kanshi a yanzu ganin Abu Zaid ɗin yafi ƙarfinshi,don kamar yanda mutanen gari sukejin raɗe-raɗi shima haka yake ji akan Uban gidan na shi. To tsarewar mai za'ayiwa Mahreen bayan babbar ƴar Ta'adar(Safeera) tana Nigeria,shi baiga wani laifin Zahra ba,don dama akwai rashin yarda da ƴar tsama a tsakanin su,kuma duk tsanar datayiwa Ummee bata isa ta tako California don sawa Ummee sihiri ba, su Safeera sune waɗanda Abu Zaid ya yarda da su kuma sukayi amfani da Damar su wajen lalata Mishi rayuwar Aurenshi,don yasan ba lallai Sulaiman yaƙara barin Ummee ta dawo ba,a irin rashin mutuncin da Nazeer yabashi labarin Zainab tayi mu su. "Ki haɗa kayanki na baki minti 10"   jiki na rawa Mehreen ta miƙe. A ƙasa da minti goma ta haɗo kayan daya sawwaƙa. Wani irin kuɗin dayasa Mehreen zubewa a ƙasa Sajjad ya bata,da Muryar dake nuna karyewar Zuciyarshi a sarari ya ce"ma su hidima irinki suna shan wahala kafin su samu aiki mai daraja irin naki,saboda ƙarancin ilimi, amma duk da wannan son kuɗi yasa kika manta a ina kike a kuma ƙarƙashinwa ki ke aiki. Ina fatan yafemiki yazama rangwamen sauƙin jinya a wajen wanda kika cuta,idan har yana raye. Lukman zai mayar dake masauƙin ki" Kuka Mahreen ta fashe dashi don gaba ɗaya ta ruɗe tarasa wani irin tunani zatayi. A mota ta tambayi Lukman bai so kulata ba,sai dai yanda lamarin yake mintsininshi yasa ya bata labari a taƙaice. Har Motar Gidan Abu Zaid da Lukman kawo ta a ciki ya ɓace bata motsa ba Hawaye na bin Fuskarta, Addu'ar neman sauƙi take yiwa Abu Zaid da na dawwamar auren su  a cikin zuciyarta da nadama ke lulluɓe. A hankali ta nufi hanyar inda zata shiga.

Kamar yanda zuwa kusa da Ɗakin da Abu Zaid yake ya gagari Sajjad haka ya gagari su Nazeer. Suna dai cikin Asibitin kowannen su fuskarshi gwanin ban tausayi.

*************************************

Sai da ya kusa katsewa Maryam ta ɗaga jiki a sanyaye. Rashin sukunin Zuciya yasa Sulaiman kasa fuskantar damuwar dake kwance a cikin muryarta. Bayani ya yiwa Maryam,salati ta saki zuciyarta na ƙara kutata a kan nada. Alfarmar kiran Ummee ya nema a wajenta ta haɗa su conference call don yaji abinda Ummeen zata ce.   Ɗakyar da suɗin goshi Ummee tafarayiwa Maryam bayani,har zuwa kan abinda ya shiga tsakanin su bayan ya kaita wani Gidan daban. "Da kika kirashi bayan zuwan Sajjad maiyace Miki"Maryam ta tambaya still da damuwa kwance a cikin muryarta. "Ya ce ko bayan ranshi kar na bar gidan shi,sannan ya ce nacewa Sajjad ya fita ya barmin Gidana,saboda Gidan nawa ne halak malak. Mammy bai amsamin dalilin zuwan Sajjad ba, wayan ya ɗauke na daina ganinshi bayan ƙarar da naji" murmushi Maryam ta saki kamar haɗin baki ita da Sulaiman suka furta "Alhamdulillah" sai dai na Sulaiman a hankali ya fita don bayason ta gane ya na jinta. " Ummee ki saki ranki kinji, ki samu sauƙi In Sha Allahu komai zai warware cikin sauƙi" kai Ummee ta ɗagaa kamar Maryam tana ganinta. Katse kiran Maryam tayi bayan taƙara kwantarwa da Ummeen hankali. Sanyi da hamdalar rashin samun Abu Zaid  kai tsaye lokacin da ranshi ya ɓaci Sulaiman ya saki. Ya na ƙoƙarin ƙara neman layin Maryam saboda yanda yaji Muryarta kamar wani abu na damunta kiran Sajjad ya shigomai. Bai ɓata lokaci ba wajen ɗagawa,bayanin Sajjad yaƙara sanyaya ran Sulaiman amma ya roƙi su bashi lokaci Ummee taƙara jin sauƙi kafin ta dawo. Bayan sun gama waya yacigaba da neman layin Maryam. Tambayarta abinda yake damunta ya yi,tuna kamar hakan bai da ce ba yasa yafara bata haƙuri. A ɓangaren Maryam hawayenta ta share kafin ta bashi labarin sakin da Mijinta ya yi mata abisa tilastawar Mahaifiyarshi. Wani irin kabbara Sulaiman ya yi kafin ya ƙyalƙyale da dariya. Kunya yasa Maryam katse kiran itama tana dariya ƙasa-ƙasa...

Tunda su ka sauka a Tasha take ɗan zare idanuwa,alamun tsoro,fargaba da tashin hankali ne bayyane ƙarara a kan Fuskarta. Ina zataje,batasan ta ya ya zata fara nemawa kanta matsuguni ba tunda dama batasan kowa ba,ƙawayen duk mazauna Lagos ne wasun su ma Yarbawa ne. Tuna Ƙawarta ƴar asalin garin Kano amma kusan kaf ahalinsu na can Lagos yasa ta zaro wayarta ko Allah Zai sa tana da wasu ragowar dangi anan Kanon da za su taimaka mata ta samu Gidan Hayar da zata zauna. Sai da ya kusa katsewa sannan aka ɗaga. Furaira bata nunawa Hudayya tana da wa su dangi da suka rage a Kano ba, amma zata haɗata da wani dillali idan sun dai-daita shikenan,kafin Hudayya taƙara cewa wani abu Furaira takatse wayarta."mai zai hana na koma tushena?"Hudayya ta tambayi kanta a sarari,saboda ta lura kaɗan ya rage komai yaƙarasa kwaɓe mata. Sanin kasuwar Gwal a Kano bayyananne a wajen Hudayya. Don haka kai tsaye can ta nufa,don Siyar da Gwala-gwalanta saboda ƴan ƙauyen su,su san da ƙarfinta ta dawo kar su wulaƙantata. 

Saukar Safiya Hudayya tayi amma bata isa Gwarzo ba sai yamma liƙis saboda siyayyar da ta tsaya yi,har Gidan wanka ta nema ta sake sabon wanka da kwalliyar da zai ƙara kankaro mata mutuncinta a wajen danginta dama mutanen ƙauyen.

Zaman Gidan Zulfah ƙwarai ya yi wa Innar Zara'u da ita kanta Zahran daɗi, bayan ta kira Safeera a waya taci mata mutunci da zagin ƙare dangi,har da yimata gorin ai gara halin Hudayya ma akan na su halayyar tunda hannun dayake ba su abinci suke ƙoƙarin halakarwa. 

Ranar da suka cika kwana huɗu a gidan Zulfah,Surukar Zulfah mai ɗacin halin da mugun son ɗanta ta dira a gidan. Zulfah batasan da zuwanta ba,da bazata bar su Innar Zara'u a gidan ba. Kamar shafar aljanu haka ta faɗo ɗakin da su Zahra suke,"Inna maza ku shirya wallahi Kakar su Baby(ƴarta) ta zo, kuma wallahi bazata yarda da zamanku  a gidan nan ba". Ido,hanci da baki Innar Zara'u ta saki gaba ɗaya tana kallon Zulfah. Riƙo hannunta da Zulfah tayi ne yasa ta dawo hayyacinta kafin ta ƙwace hannun da ƙarfi. Cikin masifa ta ce"wallahi ba bu inda zani,lallai Zulfah ashe irin wannan zaman kikeyi a gidan Mijinki amma kika kasa gayamin,sai dai kullum ki zo gida kina ɗaga kafaɗa,Ni Uwar dana haife ki ma ƙarya zakiyimin. Na shiga uku Ni Zuwaira" tsuru-tsuru Zulfah tayi da ido,ita duk ba wannan ba burinta kawai su Innar Zara'un su bar gidan kar Surukarta ta ankara dacewar ba baƙonta suka zo ba. "Inna ki rufamin asiri ko nawa ne zan baki kije kauye ki ja jari Zahra ma ta cigaba da Makarantar a can kinji wallahi duk zan biy..." Bata ƙarasa ba Innar Zara'u ta ɗauketa da mari,jikinta har rawa yakeyi wajen bangaje Zulfah tayi hanyar fita don zuwa sashen Surukarta ta da take tsoro taga uban mai ta isa tayi,kuma zaman Gidan ba fashi sai dai idan sakin Zulfah zatasa Ɗanta ya yi...

*************************************

Kuka Safeera take yi kamar ranta zai fita tana jujjuya wayar a hannunta. Lallai ta watsar da kanta,Zahran da take bin ta kamar jela kafin ta yarda da ƙawancen su ne ta gaggaya mata maganganu ma su zafi haka? Fashewa taƙarayi da kuka,ga Number Sajjad su na ta kira daga ita har Mommynta amma baya ɗauka ƙarshe ma suka daina samun layin na shi gaba ɗaya,Mr John da Mr Toyosi ma duk sun kasa samun su.

A ɓangaren Zainab ma kuka takeyi kamar ranta zai fita a kanki kanta takejin kunyar wasu abubuwan da ta dinga aikatawa,yanzu da ba dan mugun halin da ta tsirarwa kanta ba,daa su za'a fara nema bayan Mr John. 

Ba bu shawarar da bata saƙa ta kwance ba amma takasa samun mafita. Cikin jin kunyar shawarar da Aminiyarta ta daɗe tana bata, ba ta ɗauka ba ta lalubo Number wayarta.

Murya ƙasa-ƙasa Zainab tayi sallama. A ɗaya ɓangaren murmushi Aminiyarta ta tasaki kafin ta ce"kin fara ganin aibun abinda na daɗe ina jamiki kunne a kai ko? Ta ya ya zaki bari ƴar da kika haifa a cikinki zata juyamiki tunani Zainab,Iyaye su na yawan yin wannan kuskuren sai kaga Manyan ƴaƴan su na haɗa su faɗa da ƴan uwan su,wa su har ta kaiga gaaba mai tsanani. Zainab ki naimi abokin rayuwa,wallahi dukka wannan shirmen zai fita daga zuciyar ki. Yarinya da kike so har kika yaba da nutsuwarta kika aurawa ɗan uwanki zaki zo ki tsana akan dalilai marasa tushe,to idan bai so ta ba wakike so ya so? Safeera?" Da sauri Zainab ta girgiza har lokacin bata daina kuka ba "to tun wuri ki gyara,Yazeed Mijinki ya tafi bazai dawo ba,tsakaninki da shi addu'a ne,ita kuma yarinyar da ku ka cuta ki ɗaga ƙafa zuwa kwana biyu lokacin Yaayanta ya huce kije har Gida ki naimi yafiyar su,Ni dai shawarata kenan" godiya Zainab tayi mata kafin su yi sallama. Bayan gama wayar su tafi minti talatin a zaune kafin ta yanke shawarar kiran Taufiq tasan bazai ƙi sanar da ita Asibitin da Abu Zaid yake ba.

*************************************

Lokacin da Labari ya isa wajen su Siyaa daƙyar tayi jarumtar ɓoye ainihin tashin hankalin data tsinci kanta a ciki,gudun ɓacin ran Mijinta. Ba bu kwana-kwana kamar yanda ta saba duk lokacin da Muhammad ya ɓukaci rakiyarta,ta nuna zata bi su wajen Abu Zaid. Har sun shirya komai sun tsayar da lokacin tafiya,Zayad ya dakatar da su,saboda ko sunje ba bu damar ganin Abu Zaid ɗin,su bari idan sun ba da damar fara ganinshi sai su je. Siyaa tanaji ta na gani Zayad ya bar ƙasar zuwa wajen tsohon Masoyinta kuma Ɗan uwanta.

*************************************

Fuska a sake Sulaiman ya koma ɗakin da Ummee take. Dariya ya fara saki kafin ya ce"Ummee kinji Mijin Mammynki ya saketa yanzu haka ta na gida" dafarko Ummee bata fuskanta ba sai daga baya,dariyar da ya ƙauracewa laɓɓanta na tsayin kwanaki ta saki ta na maimaita"Alhamdulillah! Alhamdulillah!!" Kafin daga baya su rungume juna ita da Sulaiman kowannen su ƙwalla na cika idanuwanshi. A daren Ummee ta birkice a sallameta su tafi Gida ita taji sauƙi. Sulaiman ne ya lallasheta kan ta bari zuwa washe gari kamar yanda likita ta buƙata.

★ƙarfe goma na safiya a gida yayiwa su Ummee. Kowannen su ranshi sakayau duk da ƙasan ran Ummee da tunanin Abu Zaid danƙare a ciki. 

★Duk da Ummee bata gama jin sauƙi ba haka ta takurawa Sulaiman su ka ɗauki hanyar Kano. Shiru tayi tana kallon hanya lokacin da suke kan hanyar zuwa Gidan su Maryam. "A wani hali yake? Maiyake yi yanzu? Ya na tuna ni kamar yanda nake tuna shi? Maiyasa bai nemi ni ba tunda na bar ƙasar? Bazai tambayi ya ya na sauka ba ya nakeji a jikina?" Ummee ta jerowa kanta waɗannan tambayoyin bayan ƙwallar da ya lulluɓe Idanuwanta har tana gani dishi-dishi.

***********************************

A karon farko tun bayan hatsarin Abu Zaid Mr John ya buƙaci magana da Sajjad ido da ido. Lokacin da Sajjad ya samu saƙon Mr John sai da cikin shi ya murɗa,dama kuma can duk ya rame saboda fargaba da zullumin halin da Abu Zaid yake ciki da kuma abubuwan da za su biyo baya idan ya ji sauƙi. 

Tun dosowar Mr John zuciyar Sajjad ya ninka bugu a kan wanda yake yi daa. Fuskar Mr John ya faɗa ƙwarai sannan ba bu fara'a sam a kai. Cikin sanyin murya da yake cike da rashin kuzari tare da sallamawa ya ce"wacece Ummeena?, kuma tana ina?.....

kuyi manage please.

"A'a wa nake gani haka kamar Huda! saukar yaushe?ikon Allah, Inna! Inna!!" Ƙaramar Ƴar Baba Ilu ta faɗa  tana nufar hanyar da zai sadata da ainihin tsakar gidan. Kamar gunki haka Hudayya ta ƙame a tsaye zuciyarta na bugawa dasauri-dasauri. Rabonta da zuwa Gwarzo har ta manta,don tunda ta auri Sulaiman sau ɗaya ta taɓa zuwa,shima ba da sanin Sulaiman ɗin ba,saboda ƙaryar zuwa bikin ƙawarta tayimai.

Baba Ilu ne yafara fitowa kafin ragowar mutanen gidan su rufomai baya."matso Ƴar albarka,ashe da gaske ke ce Huda,na ɗauka kinmanta da mu, Na kira wayarki yafi sau miliyan amma bana samunki Huda. Har  can Legas nabi Abokina Sallau amma har na dawo ban samu wani labari a kanki ba." Baba Ilu yaƙarasa faɗa soyayyun idanuwanshi ƙem akan uban tsarabar da Hudayya ta taho da shi. Wani irin sanyi Hudayya ta ji aranta. Bata taɓa tsammanin Baba Ilu zai amsheta ta sauƙi haka ba.

A ƙasa da hour ɗaya suka kasafta duk wani tsaraba da Hudayyan ta kawo ko wanda tayiwa kanta guzuri da shi ba su bar mata ba. Ita dai Hudayya kanta na ƙasa gumin tashin hankalin yanda suka kwashe mata komai na tsatstsafo mata. 

Kamar anyi ruwa an ɗauke haka kowa ya kama harkar gabansa. Sai kusan ƙarfe tara na dare ta samu aka bata abinci shima tuwo ne ɗan kaɗan kamar abinci Yaro ƙarami. Anya zata iya wannan rayuwar kuwa?

*************************************

Sai da tayi addu'a kafin ta dannawa Number Taufiq kira. Kiran farko bai ɗaga ba sai a kira na biyu. Da sallama ya ɗaga muryarshi ba yabo ba fallasa suka gaisa. Cikin ɗan kame-kame ta naimi taimakon ya sanar da ita Asibitin da Abu Zaid yake. Ɗan murmushi Taufiq ya yi,kafin ya gayatama tare da bata shawarar dakatawa don ko sun zo, zuwan na su bashi da amfani, saboda Mr John ya kafa ya tsare kuma dolen su, su haƙura tunda ba su da hujja,don har lokacin Abu Zaid bashi da wani shaƙiƙi ko masoyi sama da Mr John,kamar yanda duniya da su kan su,suka shaida. Dan Jim Zainab ta yi zuciyarta na Suya,kafin ta ce"amma Taufiq kana ganin ba matsala,Mr John ai bare ne a wajenshi,mune dangin sa kuma ƴan uwanshi na jini,ina ganin is unfair ace Mr John ne kaɗai zai dinga samun ganin shi banda mu,idan ya kashe shi fa? Kasan Mutane yanzu fa sai a hankali" Zainab taƙarasa faɗa haushin Mr John fal zuciyarta. Murmushi Taufiq yafarayi kafin ya bata amsa"ko wa shaida ne,cewar Abu Zaid yana raye amma babu wanda ya yi yunƙurin naimanshi a cikin mu, kowa uzuri da matsalolin da suka dame mu ne a gabanmu,Nazeer ne kawai ya yi yunƙunrin nemanshi,shima daga baya ya watsar. Mr John ya taimaki Ibrahim lokacin da hidindimun rayuwar mu suka sha kanmu,ya kashe dukiya mai tarin yawa duk don Ibrahim ya samu rayuwa mai kyau bayan labarin wulaƙantashi da Drivern shi ya bashi Siyaa da ƴan uwanta sunyi,ba kuma don yana sa ran Ibrahim zai biyashi wata rana ba. Wannan Abu Zaid ɗin daya mayar da shi da shi kowanne a cikin mu  yanzu yake tinƙaho da alfahari. Dukka wannan bai sa Mr John ya amsa sunan Uba ba a wajen Abu Zaid har sai sun haɗa alaƙar jini? Ki yi tunani dakyau Zainab." Shiru Zainab ta yi har Taufiq ya katse kiran. Kanta ta dafe bayan ta zame wayar daga kunnenta. Bazata iya jiran har sai Abu Zaid ya samu sauƙin da za'a ba su damar ganin shi ba, tattara Ƴaƴanta zata yi su tafi. Sai su zauna zaman jiranshi a Gidanshi.

*************************************

Gidan Iyayen Maryam matsakaicin Gida ne,dai-dai na ma su rufin asiri. A sitting room ɗin da ƙofarshi ya fito ta waje aka sauke Sulaiman. Yayyenta Maza da dama can ba su so mutuwar auren na su ba,sai washe baki sukeyi,amma ba bu wanda ya tofa tunda bata gama idda ba.

Da sauri Maryam ta rungume Ummee kowannen su na sakin dariya. Hannan daƙyar ta saki jiki Ummee saboda tafara mantawa da ita. Sai Yamma liƙis Sulaiman ya tafi Masauƙi,bai damu da rashin ganin Maryam ba,tunda ya ga Hanan, yasan itama kunyane ya hanata fitowa. Maryam ma'abociyar barcin wuri ce,don haka ƙarfe 8:30pm na yi barci ya ɗauketa.

A hankali Ummee take rage kayan jikinta, ire-iren pyjamas ma su nauyin ƙudi da taushin da Abu Zaid yake siyamata a can shima Sulaiman ya daki ƙirji ya siya mata lokacin da ta ke Asibiti,a hankali take sakawa,ƙewarshi da soyayyarshi na neman mamaye duk wani gurbi da take ganin ya ragewa zuciyarta. A hankali ta dawo bakin gadon ta zauna kafin ta dafe goshinta siririn kuka na ƙwace mata,maiyasa ta kasa mantawa da shi duk da shi ya manta da ita,har wani irin laifi tayimai. A hankali ta zamo wayar Maryam Number Sajjad ta shiga lalubawa ko zata samu,sai dai tuna dole a wayan Yaayanta zata samu Number shi yasa ta ajjiye wayar a hankali. Sosai take kuka tana ambaton sunanshi ƙasa-ƙasa har barcin wahala ya ɗauketa.

Batafi hour biyu na taƙara farkawa,alwala tayi,don kai Kukanta wajen Ubangijin ta, ko zata samu sassauci a cikin zuciyar ta.

★barcin da Ummee bata samu bane ya ɗauketa har Sulaiman ya zo bata tashi ba,sai da yaga suna neman rasa jirgi ya ce a tasheta ta shirya.. Da sanyi jiki sosai Ummee ta kimtsa ta so ta ce yabarta ta ɗanyi kwana biyu,amma tuna Number Sajjad da takeson ta samu a wajenshi yasa ta shirya...

Kuɗi mai auki Sulaiman ya raba a Gidan su Maryam,kowa a ɓoye sai son Barka da washe baki suke yi,wancan Mijinnata rowar tsiya ga alfahari da jin yafi kowa kuɗi... Hatta Mahaifiyar Maryam kasa ɓoye farin cikinta tayi bayan tafiyar su Ummee saboda hankalinta ya fi kwanciya da gidan Sulaiman kuma yafi wancan Mijin na ta girmama su da sanin darajar su. Kyaututtukan turare ma su ƙamshi tayiwa Ummee har da Ɗan mayafin yafawa mai kyau.

*************************************

"Wacece Ummeena,kuma tana Ina"Ɗan ɗagowa Sajjad ya yi, ko Abu Zaid kwarjininshi yafi ƙarfin ya kalli cikin idanuwanshi kai tsaye ya yi mishi ƙarya balle Mr John da Abu Zaid yake rainonshi "uhm ehm Matarshi Zainab ita ce Ummeena" Sajjad ya bashi amsa a rarrabe. "Ohh Zainab?" Mr John yafaɗa da turancin shi mai daɗin daya ƙarawa sunan armashi. Sai a lokacin Mr John ya ɗan ji sanyi a ranshi ya ɗauka wata ce daban

"ta na Ina Sajjad? Ibrahim na buƙatarta" Mr John ya faɗa yana ƙure dukkanin ƙarfin ganinshi a kan fuskar Sajjad. Rawa jikin Sajjad yafarayi kafin ya fashe da kuka. Gyara zama Mr John ya yi yana kallonshi batare da ya ce mai komai ba. Tun faruwar lamarin Mr John yake zargin abubuwa dayawa. Ba bu yanda za'ayi ace Matar Ibrahim su na ƙasa ɗaya takasa zuwa Asibitin dayake bayan ta samu labarin accident ɗin da ya yi,ko ta yi kokawar sai an barta taga Mijinta. Mr John shaidane Ibrahim yana tsananin son Matarshi,kuma shima hankalinshi yafi kwanciya da yarinyar sama da yanda ya kwanta da su Zainab, saboda bai taɓa yarda da Zainab 100% ba. Rashin zuwan Ummee Asibiti ne yasa a bincika mishi menene yake wakana. Anan ya samu labarin Sajjad ya kaita Airport ta bar ƙasar, tun daga lokacin ya ɗisa ayar tambaya akan Sajjad da duk wani makusancin Abu Zaid.

kwanakin da suka biyo baya duk lokacin da furuci zai samu damar fita daga harshen Abu Zaid salati ne da sunan Ummeena,Mr John yasan ba shi da Mahaifiya, kuma da Zainab yasan sunan Matarshi da ƴar uwarshi.  "Wacece Ummeena" shine abinda ya maƙalewa Mr John a rai har ya kasa jurewa ya tuntuɓi Sajjad duk da baiyi niyyar tunkararshi ba tukunna. 

Da kanshi Sajjad ya gaji ya tsagaita kukan. Da rawar murya dayakeson wanke kanshi yafarawa bawa Mr John labari tun daga kan jakar da Ummee ta ɗaukarwa ƴarshi.

Girarshi ɗaya da furfura ya fara fitowa Mr John ya ɗauke. Malalacin murmushi na ƙwacewa siraran laɓɓanshi kafin ya ce"ka je Sajjad zan ƙara nemanka" Sajjad bai ce uffan ba,saboda ba da abokin musunshi yake magana ba, da Uban gidan-Uban gidanshi ne. Ya na barin wajen Sajjad ya ƙara fashewa da kuka. Wallahi matsawar Zainab tasa aka koreshi daga aiki sai ya yi mata abinda har abada bazata manta shi ba. 

Ɗakin da na'urorin ciki kaɗai zasu tabbatar maka da majinyacin ciki na jin jiki Mr John ya shiga. Abu Zaid ne a kwance ya rame ya yi wani irin haske dogon gashin kanshi duk babu an aske sai dogon hanci dayake tsaye ƙyam a samar fuskarshi. Da sauri Mr John ya kawar da fuskarshi saboda kukan daya taho mai. Rashin ahali abu ne mai ciwo da raɗaɗi amma wa su lokutan su suke ajalin mutum saboda tsananin son kan su,wani irin zuciyane a ƙirjin yarinyar da ko shekara 25 bata rufa ba,da har zata zaɓi cutar da ƴar uwarta da irin wannan zaluncin???... Motsin bakin  Abu Zaid dayake a bushe Mr John ya zubawa ido.....

A daidai wannan lokacin Ummee ta rausayar da kai hannunta na rawa ta dannawa Number Sajjad da ta sato a wayan Yaayanta kira....

Da sallama sama-sama Innar Zara'u ta kutsa sashen Mijin Zulfah inda Mahaifiyarshi take sauka,saboda isa da iko. Kamar wanda yake kallon mugun abu haka Surukar Zulfah take kallon Innar Zara'u,kafin ta amsa sallamarta tana matse baki,hakan da ta yi, ba ƙaramin ƙona ran Innar Zara'u ya yi ba. A ɗosane ta zauna kafin ta ce"Bansan mai ya samu Zulfah'u ba,na ga duk ta kiɗime daga jin zuwanki,na kuma tambayeta dalili taƙi magana,shi ne, na ce bari na zo na sameki da kaina ko akwai wani laifin da ta yi miki ne take ɓoyewa" Innar Zara'u taƙarasa faɗa tana bankamata hararar ƙasan ido.

Murmushi isan da mai saka zargi kala-kala a zuciyar mai kallonta Surukar Zulfah ta saki,kafin ta tsuke Fuskarta,sai da ta ƙara jan lokaci sannan ta ce"Bazai wuce dokar da na kafamata ba ne ta karya,saboda tasan na tsani Ɓaki su zo su tarewa Ɗana a gida,salon su talauta ta min shi,tun Ubangiji bai ƙaddara ba" itama taƙarasa faɗa tana bankawa Innar Zara'un harara kanta tsaye. Harzuƙa Innar Zara'u tayi cikin hayaniya ta ce"kin san wacece ni kuwa da matsayina a gidan nan ? To ni ce Uwar Zulfah'u,kuma kamar yanda ki ke taƙama nan gidan Ɗanki ne nima haka nake taƙama da nan Gidan auren ƴata ne"  "saboda ita ta gina ko tsohon ta ne ya gida ehh!!!" Kamar iska haka Innar Zara'u ta isa gaban Surukar Zulfah jikinta har rawa yake yi,ita da kaf inda zata zauna dole umarninta ake bi,shine a gidan ƴar da ta haifa za'a samu wacce zata nuna mata iko wallahi ba ta isa ba. Masifa suke zubawa junansu kamar za su cinye juna Zulfah tana gefe sai share hawaye takeyi. Itama Zahra ta na gefen su ranta fari fes,"ai gara Innar Zara'u ta nunawa wannan Matar iyakarta" ta faɗa tana cigaba da latse-latsen wayarta. Ganin wankin hula na neman kaita dare yasa ta kira Sulaiman saboda batasan ta yanda zata kira Mijinta tayimishi bayani ba. Bayan Sulaiman ya kira Mijinta sunyi magana ƙara kiranta ya yi,ya sanar da ita ya kira shi ya ce gashinan dawowa. Godiya ta fara yi mai amma ya dakatar da ita da cewa"wannan shine ta'asar da Inna takeyimin a gidana kuke ƙara zugata,yau ga shi ta juyo kanki. Idan kun ga dama kunyi mata faɗa ta gyara ruwanku idan kuma kun zuba mata ido, wata rana yanda ta yi sanadiyar mutuwar auren ƴar wa su haka zatayi sanadiyar mutuwar naki auren,kinga sai ku koma ƙauye ku tare a can." Sulaiman bai saurari magiyar neman yafiyar da take yi ba ya katse kiran.

************************************

Kamar wanɗanda za su yi tafiyar Watanni haka Zainab da  Safeera suke shirya kayan sawar su. Ran Zainab cike yake da fargaba da tsoro, saɓanin na Safeera da takejin wani irin sanyi a ciki, sai dai  bata fito fili ta nu na ba,gudun zargin wani abun daga Mahaifiyarta. Ko ba komai zata ƙara fita wata ƙasar a karo na huɗu. Kwana ɗaya bayannan Jirgin su ya tashi.

Mehreen ta isa ƙasarsu da tarin kuɗin da Sajjad ya bata,idan ta kalli kuɗin sai ta fashe da kuka. Duk wanda ya ganta yasan tana cikin damuwa amma idan aka tambayeta sai ta ce bakomai. A daren ranar da Mehreen ta sauka,ta fara kasafin irin kasuwancin da yakamata ta yi,ta tara kuɗi ma su yawa,wata rana ta koma California naiman yafiyar Abu Zaid da Ummee. Duk da tana da burin canzawa Ƴaƴanta Makaranta mai kyau da kyautatawa Mahaifanta,amma dole sai ta fara cika wannan alƙawarin da ta ɗaukarwa kanta,tunda dama ba wai Makaranta ne ƴaƴan na ta ba sa zuwa ba.

A ɓangaren Siyaa. Sajjad ita ya kira daya kasa jurewa,tun da ma can yana Numbernta amma bai taɓa gigin kiranta ba. Da farko bata ganeshi ba,sai daga baya. Cikin rashin nutsuwa da neman hanyar samarwa kai mafita Sajjad ya soma korata mata jawabi. Ran Siyaa baƙaramin ɓaci ya yi ba,tana ganin yakamata ace komai ya wuce,kowa kuma ya ɗauki darasi akan abubuwan da suka faru da su. Tasan daɗin aure da soyayya tsakanin Miji da Mata,kuma tasan itama Aunty Zainab tasan hakan,tunda tsananin son da Mijinta Late Yazeed ya nu na mata ne ya jawo ƙiyayyarta a zuciyar ƴan uwanshi har bayan ran shi,tasan kuma abun na damunta har yanzu,to wani dalili zai sa tayiwa Ummee haka,wani irin bauta take so Abu Zaid ya yi musu akan wanda yake yi mu su,kullum tayi waya da Dangin Mahaifinta sai sunyi mata ƙorafin Ibrahim ya bi a hankali da Zainab,kuɗin da ya ke sakar mata da ƴaƴanta ya yi yawa,shiyasa ma ta kasa neman Miji tayi aure,kuma idan baiyi wasa ba kishi zata komayi da Matar sa.

A lokutan baya ita kanta batason Ummee, amma a yanzu bata da wani matsala da ita,tunda Ubangiji ya riga Ya zartas da hukunShi a kan su,dole su rungumi ƙaddarar su. Number Sulaiman ta ce Sajjad ya turo mata. A daren ranar ta kira Sulaiman. Ya saurareta kuma ya fahimceta kamar yanda take so wanda hakan baƙaramin daɗi ya yiwa Siyaa ba, da Mahaifiyarta da ta bawa labari. Sai dai Sulaiman ya buƙaci ta bashi lokaci kamar dai yanda sukayi da Sajjad.

★ washe gari Shawarar kiran Aunty Zainab a waya ta yanke ko zataji wani bayanin daga bakinta. 

Lokacin da ta kirata taji wai tahowa za su yi, kasa jurewa tayi ta ce Itama dole sai taje,ta zauna zaman jiran ranar da za'a bari su ganshi,rashin zuwanta tamkar ta nu na bata damu da shi bane a matsayinshi na ɗan uwan daya rage mata. Muhammad da Mommynta ba su da zaɓi tunda sunyi hutun Makaranta,kuma yanajin alfaharin ace Matarshi wata ce a wajen shararren mai buga wasan ƙwallon kwando Abu Zaid. Har Airport suka yi mata rakiya yanajin kamar ya bita. Ba wai don bai yarda da ita ba sai don irin son dayake mata da ƙewarta da zai yi.

*************************************

Lokacin da Ummee take kiran Sajjad yana kan waya. Bayan ya gama ya tabbatar asalin layin Sulaiman ne,sai ya kirashi da Number da suka saba waya don tabbatarwa. Daƙyar Sulaiman ya yi jarumtar haɗiye ɓacin ranshi,don ƙarshen Number daya faɗa,layin ɗaya wayarshi ne daya bawa Ummee,ba don tayi kira ba,sai don ɗeba mata ƙewar zaman kaɗaici. su na yin sallama da Sajjad Sulaiman ya nufi Ɗakin da take ranshi a ɓace. A rakuɓe  ya sameta alamun ma kuka takeyi hannunta riƙe da wayarshi. Ba ta yi tsammani ba taji an fizge wayar,a zabure ta miƙe kafin ta juya da sauri don goge hawayen Fuskarta. Da kaushin murya Sulaiman ya fara magana"wannan shi ne darajar da ki ke ƙoƙarin siyawa kanki Zainab? Idan ya warke ya ce dagaske rabuwa zai yi dake ya ya zakiyi? Kashe kanki zakiyi ko ki dawwama  a ɗaki kina kuka kullum? Idan ba zaki iya jurewa lokacin da na ɗibarwa tafiyarki ba,gobe ki shirya zan haɗa kuɗi ki koma" Da zafin nama ya juya don barin Ɗakin,baiyi taku biyu ba ta ƙanƙanmeshi ta na kuka haɗe da cewa"Yaaya inajin kamar zan mutu idan banji halin da ya ke ciki ba,na rasa ya ya zanyi na daina jin abinda nake ji a kanshi. Dan Allah Yaaya ka yi haƙuri wallahi na daina ka ji" kai Sulaiman ya girgiza haɗe da juyowa "ba ina nufin ki manta Mijinki ba ne Ummee,amma ki sawa ranki ko ba bu shi za ki rayu cikin walwala kamar ko wani Ɗan Adam ki rungumi ƙaddararki. inaso ne ya farka ya tabbatar da abinda Ƴar Uwarshi ta aikata da kanshi,domin ya zana miki layi tsakaninki da ita. A kan kunnuwanki tayi miki gorin ita ce silar komai da yanzu kina nan a gidan Mai gadin Gidanta,inaso ta gane matsayinki da kuma darajarki a wajen ɗan uwanta don ta kiyayi gaba".....

*************************************

Lokacin da Fred ya iso da su Gidan Abu Zaid sai gidan ya zama kamar Baƙon  a idanuwan su,saboda yanda aka ƙara ƙawatashi. Wani irin kishi ne ya yunƙurowa kowannen su,saboda tuna duk don Abu Zaid yaƙara birge Ummee yayi wannan ɓarnar kuɗin. Tuna ƙulalliyar da suke ciki  yasa kowannen su fara neman tsari da shaiɗan,banda su Al-Hussain da suke ta zuba santin Gidan da harshen Hausa. Duk zuwa sai Safeera taji inama da wannan Gidan Mijintane ko na Mahaifinta. Komai a nutse sukeyinshi cike da ƙasaita da nuna suma wayayyune cikakku, kuma dangin Abu Zaid na usul. Sajjad ma bai wani tsaya sun gaisa ba saboda haushin Zainab da ya ke ji. Safeera ba ta naimi Mehreen ba,don ba ma ta son ganinta.  

★washe gari Motoci na alfarma da suka ɗauko Siyaa daga Airport saboda matsayi uku da take takawa na Matar hamshaƙin matashin Ɗan kasuwa(Muhammad) kuma Suruka a wajen Zayad sannan Ƙanwa  a wajen Abu Zaid,don yanda duniya tasanta a matsayin ƴar uwarshi ba'a san su Zainab da ƴaƴanta haka ba. Safeera na kallon komai tsaf. Ba bu wani shiga mai ƙawa da Siyaa tayi sai dai mai nauyin kuɗi ne. Kwatankwacin tsaron da za'a bawa Muhammad shi aka ba ta har ƙofar da zai sadata da ainihin living room ɗin Gidan. Wani irin Abu Safeera ta haɗiye saboda ta yi alƙawarin cire hassada a cikin ranta ko Allah zai bata mai kuɗin da zatayi tunƙaho da izza itama. Da sauri ta tafi sanar da Mahaifiyarta zuwan Siyaa. Ɗan ƙaramin hiss Zainab ta ja a ranta tana faɗin"wato dan taji za su zo,shi ne ta kwaso ƙafa ta biyo su,saboda maita" amma a fili bata ce kanzil ba. Ƙafa ta miƙe tana jiran Siyaa ta shigo gaisheta. 

A ɓangaren Siyaa bayan ta huta ta yi wanka. Abinci mara nauyi ta nema,kafin su yi waya da Muhammad da Mommynta. Kai tsaye ƙara kimtsawa ta yi don zuwa Asibitin da Abu Zaid yake. Tun anan Sajjad da Mr John sukasan akwai banbanci tsakaninta da Zainab. Ta san ance baza'a bari a gashi ba,amma still ta nu na tana son zuwa Asibitin. Duk Safeera na kallon komai ta ɗakin da take. Sai dai batasan ina Siyaa zataje ba,da Gudu ta juya don sanar da Mommynta.

Kamar yanda Mr John ya alƙawarta ko shi bai bari Siyaa ta gani ba balle yaji tausayinta yasa abari ta ga Abu Zaid. Haka ta dawo gida ranta ba daɗi.

A living room ta samu Zainab ita da Ƴaƴanta,su Al-Hussain na game itama Safeera wayarta take dannawa. Zainab da Safeera sunyi tunanin waccen Siyaamar da suka sani ce,wacca soyayya ya makatar. Zainab tayi tunanin ganin firgicin ganinta kai tsaye idon Siyaa tunda bata zo ta gaisheta ba,amma sai ta ga saɓanin haka,itama Safeera a daƙile ta ɗago don yimata kallon rashin ɗa'ar da ta saba, amma dukkan su sai suka samu saɓanin haka,Safeera ɓigewa ta yi da lissafin dukiyar dake jikinta. A hankali ta zauna Fuskarta da hutu da kwanciyar hankali yaƙarawa kyau a sake take gaishe da Aunty Zainab,sannan Safeera da su Al-Hussain suka gaisheta,fuska a sake ta amsa kafin ta miƙe tana faɗin ta gaji In Sha Allah da safe zata shigo su ɗan taɓa hira daga Asibiti take,ba don wulaƙanci tayiwa Zainab haka ba,sai don horon da ta samu daga Mijinta da danginsa nayin rayuwar ƴancin kai batare da damuwar ɓacin ran wani ba. Bayanta su ka bi da kallo dukkan baki a sake musamman Zainab. Ai ko itama gobe dole ta shirya zuwa Asibiti wato Sajjad munafurtarta ya yi kenan. 

A zaman satin ɗayan da sukayi ba bu wanda Mr John ya bari ya ganshi balle su yi magiyar ya barsu su ga Abu Zaid. Tsakanin Siyaa da su Aunty Zainab tun suna mamakin sauyinta da yanayin rayuwarta har suks gaji suka haƙuri.

Bayan Sati biyu dole Siyaa ta haƙura ta koma wajen Mijinta da sunan za su dawo tare. Tun dare tayiwa su Zainab sallama daganan ba su ƙara ganin giftawarta ba,ashe har ta tafi,tsabar baƙin ciki Zainab har da Kukanta,wai kowa ya tsaneta saboda ita ba mai arziƙi ba ce.

Bayan wata ɗaya 

Ƙarfe 2:30am agogon Nigeria wayar Sulaiman ya fara ringing ba ƙaƙƙautawa,duk nauyin barcin Sulaiman sai da ya farka.  Ya na ɗagawa turanci da ko tantama ba ya yi na farin fata ne ya cika mai kunne,da sauri Sulaiman ya tashi zaune cikin shi na wani irin juyawa,Zuciyarshi na bugawa dasauri-dasauri"da wa nake magana"Sulaiman ya tambaya barcin idonshi na wartsakewa.

"Kana magana da Mr John mahaifin Ibrahim"zumbur Sulaiman ya miƙe tsaye kan ƙafafuwarshi....

😄😄

Tun bayan barin Sulaiman ɗakin, take kuka kamar ranta zai fita,a bayanin Yaayan na ta,ta fuskanci kamar Abu Zaid bashi da lafiya. To menene ya sameshi? Kanta ta dafe,wani irin ƙunci na ƙara mamaye zuciyarta. Yaayanta yana da gaskiya,dole tasawa ranta dangana,don wata rana komai zai zama labari,tunda ga shi yau ta wayi gari babu su Innar Zara'u a tare da ita,sannan auren Mammynta ya mutu,zata komawa auren Yayaanta su cigaba da rayuwa kamar daa, waɗannan duk kaɗan ne daga cikin Hikima da kuma Hukuncin Ubangiji. Da yamma Sulaiman ya buƙaci rakiyarta. Ta yi jarumta ƙwarai wajen sakin fuskarta da sawa ranta salama duk don Yayaan nata ya samu nutsuwa ya kuma yarda ta cire komai a ranta. Wajen cin abinci mai tsadar gaske ya rintse ido ya kaita,duk don ta yarda itama cikakkiyar ƴar gata ce,kuma ba da niyyar wata manufa yasa suka haɗa baki da Zainab wajen aurawa Abu Zaid ita ba,kamar yanda ita Zainab ɗin take ƙoƙarin nunawa.

A ƙuntace kwanaki sukayita shuɗewa Ummee. Rama ta farayi sama-sama kamar ana ɗibarta,amma kullum a cikin dariya da ƙoƙarin nuna kuzarinta take duk don kar Sulaiman yayi zargin ba ta daina kuka da damuwa akan Abu Zaid ba. Sulaiman na sane da ita amma ya danne Zuciyarshi yafison komai ya fita dai-dai da yanda ya tsara don kwana yakeyi roƙon Ubangiji ya tallafamishi. Kwanciyar hankalin Ummee a gidan aurenta shi ne,na shi kwanciyar hankalin,kuma hakan bazai tabbata ba,har sai Abu Zaid yazanawa Zainab layi akan shiga hurumin da ba nata ba.

*************************************

Idan ta ce zaman Gwarzo ya na yi mata daɗi to tabbas ta yi ƙarya. A hankali duk wa su guzurin datake taƙamar ta zo da shi ya farayin ƙasa, gashi kullum sai Baba Ilu ya tambayeta kuɗi kamar ya ganta ta na wani sana'ar. Da sassafe ta shirya kayanta tsaf harda ragowar zubunan Gold ɗinta da ta yiwa mugun ɓoyo saboda gudun sata. A tsakar gidan ta sami kowannen su na harkar gabanshi. "A'a Huda ba dai tafiya ba?" Baba Ilu da Matan shi suka haɗa baki wajen tambaya. Kai Hudayya ta ɗaga alamun eh,tunda dama bata sanar da su mutuwar aurenta ba. "To! Ga shi baki sanar da mu da wuri ba,balle mu tanadar miki guzuri. Ko da yake ina ƴan Legas ina cin kayan ƙauye! dama kuma ƴar birni ba riƙe tsaraba suke yi ba" Uwar gidan Baba Ilu ta faɗa cikin gatse. Hudayya bata tanka mu su ba,ta miƙe. Idanuwansu kamar zai zazzago wajen bin bayanta da kallo musamman Baba Ilu yana jiran yaji tace, "ga wani abun ya yi cefane" kamar wacce ake hankaɗawa haka Hudayya ta fice daga Gidan da saurinta,ba tare da ta buƙaci rakiyar kowa ba. Ta na fita Baba Ilu da Iyalinshi suka fara kwashe mata albarka har da cewa yasan tana da kuɗi, mugunta da baƙin hali ne yake damunta.

Ba bu kalar tunanin da Hudayya batayi ba,amma bata hango hanya ɗaya da zai ɓullemata ba. Wannan gidan data gudarwa,wannan Yayar Mahaifiyartata ta da raina,gurinta ne dai mafitarta. Kai tsaye inda ta Siyar da Gwala-gwalanta waccen karon ta koma.

Ba ta samu matsalar komai ba ta siyar da zobunan da suka rage mata. Da misalin ƙarfe biyar da ƴan mintina Motar su ya isa garin Abuja. Ba ta manta hanyar gidan ba,kamar ɓarauniya haka ta kutsa matsakaicin gidan da ya ɗan sha gyara saboda bikin ƴar Mama Ramatun da ba a daɗe da yi ba. Mama Ramatu na fitowa daga bandaƙi tayi ido biyu da Hudayya,Butar hannunta ne ya suɓuce ya faɗi ƙasa da ƙarfi kafin ta furta "Huda!!!"

*************************************

Ƙasa Sulaiman ya yi da kai bayan ya miƙe tsaye,cikin ɗan ruɗewar kiran da Mr John ya yi mishi a irin wannan lokacin ya fara gaisheshi. Cikin ƙanƙan da murya Mr John yafara roƙon alfarmar Sulaiman,ya bar Ummee ta zo  ya yi haƙuri da duk abinda Zainab ta aikata,yana roƙonshi ne a matsayin Mahaifin Ibrahim ba Mr John Uban gidan Ibrahim ba. Sanyi jikin Sulaiman ya yi yana ganin ko bai gayawa kowa ƙudurinshi ba, ya kamata ya gayawa Mr John ko don ƙasƙantar da kanshin da ya yi,ya nemi alfarmar dawowar Ummee,a take kuma Zuciyarshi ta kwaɓeshi gara ya bar sirrin a ranshi ko don Zainab ta fuskanci matsin lamba daga gare su wataƙila ta canza  halinta.

Gyaran murya Sulaiman ya yi kafin ya fara sanar da Mr John Ummee bata jin daɗi amma da zarar Abu Zaid ya dawo hayyacinshi zai kawo ta,ta ganshi ko da bata gama jin sauƙi ba. "Mr Sulaiman Abu Zaid yaji sauƙi yana gane Mutane yanzu bana so ya farka ba bu Ummee"Mr John ya faɗa da tsananin damuwa a cikin muryarshi. Wani daɗi Sulaiman ya ji amma sai ya yi ƙoƙarin dannewa ka fin ya ce"Alhamdulillah,Allah Ya ƙara lafiya,In Sha Allah zanyi ƙoƙari Ummee zata zo". Godiya Mr John ya yi mai kafin su yi sallama.

Tunani Sulaiman ya zauna yi,bawai ba shi da Kuɗin tafiya shi da Ummee ba ne,a'a yana tunanin indai Abu Zaid zai dawo hayyacinshi kuma ya yi ido biyu da Ummee baiji raɗaɗin abinda Zainab ta aikata a ranshi ba,ai taci bulus. Dole ya murje idanuwanshi ya bari har zuwan jibi,yasan zuwa lokacin dole yasan abinda Zainab ta aikata. Maimakon ya koma barci alola ya yi,don godiya ga Ubangiji. Tunda kiran Mr John na tabbatar mishi da har yanzu Abu Zaid yana son Ummee kamar yanda yake hasashe kuma yake roƙon Allah akai.

★washe gari da sassafe ya nufi ɗakin Ummee. A zaune ya sameta idanuwanta duk ya zurma saboda damuwa,dasauri ta miƙe tana zare ido duk da tasan shi kaɗai ne yake da mukullin ɗakinta. "Yaaya ina kwana" ta faɗa tanayin ƙasa da kanta. Hannunta ya kamo suka zauna a bakin gado. Sai da ya gama ƙare mata kallo murmushi kwance a samar fuskarshi sannan ya ce"kina son zuwa ganin Ibrahim?" Kanta ta ɗago a hankali hawaye kwance a cikin idanuwanta,kai ta ɗaga mai kafin ta saki kuka a dayake fita da ƙaramin sauti. "Ummee gaba ɗaya kin zama raguwa a kan Ibrahim,bana son damuwarki amma kin ƙi ki fuskanci haka,inason kiyi rayuwar ƴanci da kwanciyar hankali a gidanki kamar kowacce Ƴa Macen datayi dacen Miji nagari irin Ibrahim, hakan kuma bazai samu ba,dole sai kin bani haɗin kai mun yaƙi Zainab. Bakya cin abinci sai kuka duk kin rame kin lalace,kar ki manta Ibrahim yana da Cousin Sistern (Siyaa) da take son shi kamar ranta,idan bakya cin abinci kina kula da kanki ki zama ƴar gayu tayaya Ibrahim zai cigaba da sonki,ko kin fi son burin Zainab ya cika ta raba aurenku" dasauri da girgiza kai. Murmushin Sulaiman ne ya ƙara faɗaɗa kafin ya ƙara damƙe hannunta"jibi zamu je ganin Ibrahim,amma fa idan kina cin abinci kuma zaki yarda ayimiki gyaran jiki maikyau" rungumeshi ta yi da ƙarfi kafin kunya yasa ta ɓoye Fuskarta. Dariya Sulaiman yake ƙyalƙyalawa yana ƙoƙarin zarota dan ya ga Fuskarta. Har ya bar ɗakin Ummee ɓoye Fuskarta take yi. Wani irin lodin abinci tayiwa cikinta,kafin barci nutsuwa da nishaɗi ya ɗauketa.

A ɓangaren Sulaiman shima barcin ya kwanta. Da misalin ƙarfe goma shaɗaya da ƴan mintuna ya farka. A online ya samu tsadadden wajen gyaran jiki. Da hanzari ya nufi wajen Ummee saboda akwai gurin dayake son zuwa idan ya ajjiyeta. Tayi wankanta fes da ita,Fuskarta har ya ɗan ƙara kumari. Dariya Sulaiman ya farayi kafin ya amsa gaisuwarta. Har suka bar gidan bai daina tsokanarta ba...

*************************************

Kamar gidan Mijinta haka Zainab ta saki jiki suna rayuwa da ƴaƴanta, Safeera ma bata rabo da fita yawo wa su lokutan ita da Fred.

As usual bayan sun gama Breakfast Zainab ta kwanta barcin da ta saba su Safeera su ma barcin su ka koma,saboda ko sunje Asibitin Mr John baya bari ma su ganshi balle kuma Abu Zaid. Alamun zuwan baƙi ya sa Safeera fitowa. Fuska a yatsine ta buɗe,bayyanar tafkeken fuskar Leo Zayad yasa fuskar Safeera dawo dai-dai,jikinta ya ɗan fara karkarwa. Ba bu alamun wasa akan fuskarshi ba kuma don ita ya yi ba haka halittarshi yake,Siyaa da Muhammad ne abayanshi. Da sauri ta ba su hanya haɗe da faɗin"Good morning"Muhammad da Siyaa ne kawai suka amsa. Ɗakin Mahaifiyarta ta silale"Mommy!Mommy!! Ki tashi wallahi da alama Uncle ya samu sauƙi,yanzu su Siyaa suka zo" tuni barci ya gujewa idanuwan Zainab. Kafin minti goma tuni ta watsa ruwa,cikin 20 minutes ta gama komai har itama Safeeran. A living room ɗin Abu Zaid ta same su har da su Nazeer da Safeera bata san da zuwan su ba.

Kunya ne ya lulluɓe Zainab kafin tayi fuska kamar komai bai faru ba. Suna ji suna gani suka bi Motar da Sajjad ya zaɓi kai su a ciki,saɓanin su Nazeer da sukayi bi Motar su Leo Zayad, Zainab kamar zatayi bindiga. Wato Siyaa ta zaɓi mutunta su Nazeer a kanta,tunda har ta amincewa shigarsu Motocin alfarmar da Ɗan uwan Mijinta Zayad ya zo da shi.

ABU ZAID dogon gashi da suka askemai ya ɗan ƙara tsaho amma ba kamar da baa,ya yi kyau mai birgewa saboda kulawar dayake samu, amma ya yi matuƙar rama ba kaɗan ba. Lumsassun idanuwanshi da ciwo yaƙara mayarwa wani iri ya zubawa su Zayad da ke ta shigowa ɗaya bayan ɗaya. Har suka gama shigowa bai ga Ummee ba. Mr John silalewa ya yi yabar ɗakin saboda bayason ya ƙara tambayarshi ina Ummee. Idanuwanshi ya juya a hankali zuwa kan Sajjad da Zainab kafin ya buɗe muryarshi da ya yi ƙasa sosai ya na tambayar su "ina Ummeena" wani juyawa cikin Zainab,Sajjad da na Safeera ya yi,cikin kame kamen rashin gaskiya da kuma tsoron irin kallon da Abu Zaid  yake bin su dashi su ka haɗa baki wajen faɗin.....

Duk daɗaɗan kalaman da Zulfah take tausar Innar Zara'u da shi, bata saurarawa Surukarta ta ba har rintse Idanuwanta takeyi saboda masifa,itama Surukar Zulfah bata saurarawa Innar Zara'un ba,a haka Mijinta ya shigo Gidan. Da ƙarfi ya janye Mahaifiyarshi dan ƙeƙashewa ta yi babu inda zataje sai ta ga iya gudun ruwan Innar Zara'u. Kamar marainiya haka Zulfah ta rakume a living room ɗin sashenta tana jiran hukuncin da zai biyo baya. Innar Zara'u kamar zata datse harshenta saboda mita, Zahra na ƙara zugata. Sallamar Mijin Zulfah ne yasa dukkansu sukayi tsit,a zabure Zulfah ta miƙe. Fuskar ba yabo ba fallasa ta sameshi a tsaye, cikin taushin harshen dake nuna har lokacin yana sonta amma dole yabi umarnin Mahaifiyarshi ya fara magana"Hajiya ta dage dole sai na sakeki,amma bazan iya ba Zulfah'u. daƙyar na samu ta amince da zamanki amma ta ce dole kije gida ki huta har sai ta yanke shawarar da take ganin ya dace" Wani irin kukane ya tahowa Zulfah kamar zata shiɗe tana tsananin son Mijinta amma ga shi lokaci ɗaya Inna Zara'u tana neman ruguza mata komai,tasan halin Mahaifiyarshi ba lallai ta haƙura ba ta faɗi hakan ne kawai don ta samu tabar gidan,ta san halinta farin sani fitinanniyar tsohuwa ce mai riƙon tsiya, ƴaƴan ma data haifa a cikinta haƙuri sukeyi da ita. Rungumeta ya yi yana tausarta kafin ya ƙara bata bakin komai zai dai-daita,ta dage da addu'a, A ɓoye ya siya musu ticket dukkan su.

Cikin kuka Zulfah take mayarwa da Innar Zara'u hukuncin da Mijinta ya yanke. Baƙaramin tsoro ta ji ba,amma dayake ta iya barazana kuma bata so Zulfah ta ce itace sila sai ta fara borin da tuntuni tayi mata bayanin haka halin surukarta yake ai da tuni tayi maganinta,amma dayake ita ƴar miji daɗi ce shine taja bakinta tayi shiru,ai gashinan zata kashe mata aure. Ita dai Zulfah bata tanka ba,saboda kaf bayanin Innar Zara'un barazana ne kawai da borin kunya. Zulfah ba ta runtsaba haka ma Innar Zara'u. Da wani ido zasu kalli mutanen ƙauyen da sukeyiwa habaici da gori kala-kala?..

★washe gari tsaf Zulfah ta haɗa ƴan kayanta da ta san zatayi amfani da su kafin Surukarta ta,ta sauko. Da farko Innar Zara'u da Zahra fuska sukayi akan su fa babu inda zasu je,sai da suka ga Zulfah ta haɗa kayanta tana kuka alamun dai dole fa su bar Gidan,sai a lokacin Zahra ta fashe da kuka Innar Zara'u ta na tayata. A haka suka kimtsa uban kayansu wasu ma duk na datti ne. Tsabar isa da iko Surukar Zulfah bata bari Mai gidan ya kai su Tashar Mota kamar yanda tayi tunanin ba,Driver ta sa ya kai su. Innar Zara'u kamar zata fashe saboda baƙin ciki har dishi-dishi take gani. Ko dai su gwada zuwa gidan Sulaiman ko Allah zai sa ya karɓe su....

************************************

Nutsuwa Ummee tayi sosai,a wajen gyaran jikin da Yaayanta ya kaita,itama tana so ta zama ƴar gayu kuma kyakkyawar da idan Abu Zaid ya ganta zai ruɗe yaƙara sonta. Lokacin da ta yi sallah ta ƙara kallon fuskarta a mirror dariya ta saki kafin kuma ta rufe fuskarta kunyar kanta na kamata.

Bayan an gama yimata gyaran,zaman jiran Yaayanta ta zauna yi. 

A ɓangaren Sulaiman bayan ya ajjiye Ummee wajen Abokin aikin shi mai siyar da Abaya da takalma ya tafi. Abaya Baƙi mai kyan gaske ya rufe ido ya siya, takalmi ma flat Saint Lauren shoe da ake kan yayi ya rufe ido ya siyamata Abokinshi na ƙara zugashi da zuzutamishi kyan takalmin. A take ya kashe kuɗi ma su nauyin dayasa jikinshi ɗan yin sanyi,saboda tuna ba lallai Ƙanwarshi ta samu irin matsayi da kwanciyar hankalin dayake mata fata ba...

Shi kanshi da ya yi ido biyu da Ummee daɗi ne yaƙara kamashi sai yakejin ƙwarin gwiwarshi na dawo mai.

Da suka isa gida,shashenta suka wuce tare,bayan sun zauna Sulaiman ya miƙa mata kayan da ya siyo,ruɗewa tayi tana godiya. Ta je ta gwada kayan Sulaiman ya umarceta. Cikin mintina ƙalilan sai gata ta fito. Sulaiman kallo ya ƙare mata daga ƙarfarta har saman kanta da gashi ke kwance luf,ƙafarta kamar fure tsabar yanda takalmin ya haskashi ya ƙara mai kyau. Hannu ya buɗe mata yana dariya sosai,da gudu ta shige jikinshi tana kuka,shima ƙwalla ne ya cika idanuwanshi,yana bubbuga bayanta alamun lallashi. Nasiha da maganganun da a baya yakasa fitowa ƙarara ya bayyana mata mu su yake yi mata bayani dalla-dalla, don ya lura ko Maryam daya turawa Ummee bata mayar da hankali wajen abinda yace ta koyar da Ummeen ba. Shine Uwa kuma shine Uba bata da kowa,dole ya cire duk wani  dayake ji ya fito ya gayamata gaskiya gudun ƙara ɓullowar wata matsalar nan gaba.

Maganganun Sulaiman sun shigi Ummee ƙwarai,ta kuma ƙara samun wayewar abubuwan da a baya take musu kallon bai-bai,ta kuma yarda kaf duniya Sulaiman ne kawai ya ragemata a lokacin.

★kamar Mace haka Sulaiman ya ƙara kwasarta zuwa wajen ƙunshi,duk bai tambayi kowa ba,a online yake searching ɗin komai,saboda ya shirya gwagwarmaya akan farin cikin Ummee da tayata yaƙin zama a gidan Mijinta ba tare da ya sun nemi tallafin kowa ba sai na Ubangiji daya hallicce su,balle nan gaba ayi mu su gori.

Sai yamma liƙis suka dawo Gida. Shi kanshi yasan a ɓangaren Abu Zaid kam ya riga ya gama dashi... Kuɗin da ya kashe ya zauna yana lissafawa gaba ɗaya kuɗinshi ya yi ƙasa,amma ba komai Allah Zai kawo wanda ya fishi. Yana ƙoƙarin miƙewa dan watsa ruwa kiran Mr John ya shigomai,waje ya samu ya zauna.A mutunce suka gaisa kafin Mr John yaƙara magana Sulaiman ya fara bashi haƙurin In Sha Allah Ummee bazata wuce satin da suke ciki ba. Murmushi Mr John yayi saboda tsaf ya karanci ina Sulaiman ɗin ya dosa. Ba komai ya ce mai kafin ya tambayi account details ɗin shi Sulaiman na ƙoƙarin yin ƙorafin ya barshi ba sai ya turo ba,ya dakatar da shi,kuma ya ce bayason mu su,dole Sulaiman ya tura. Wa su irin kuɗi Sulaiman ya gani, da baya-da baya ya dawo kafin ya yi sujuda ranshi fari ƙal,ashe Ubangiji Yana sane da shi kuma Yasan niyyar shi na alkhairi ne. Ƙara kallon kuɗin ya yi yana sakin dariya kamar ƙaramin yaro haka ya nufi sashen Ummee yana ƙwala mata kira. Da sauri Ummee ta fito da meatpie a hannunta "Yaaya menene ya faru"ta tambaya lokacin da ta fito daga Bedroom ɗinta gaba ɗaya. Wayarshi yake nunamata,kasa ƙiyasta kuɗin ta yi don haka ta ce"Yaaya na kasa lissafawa ina ka same su mistake banki sukayi?"  Kai Sulaiman ya girgiza kafin ya ce"Mr John ne ya turomin Ummee, kamar yasan kuɗina ya yi ƙasa sosai" ya ƙarasa faɗa da dariya. Tausayinshi ne ya kamata amma sai tayi ƙoƙarin dannewa,ta hanyar nuna tsantsar farin cikinta.

Maganar da ya faɗa na ƙarshe ne yake ta yiwa Ummee amsa kuwa har bayan barinshi sashen bata motsa daga inda ya barta ba"ki shirya gobe jirgin mu zai tashi" ƙaramin ihu ta saki ashe shirun da yayi mata don yaga iya gudun ruwanta ne?,dagaske jibin daya ce mata kwana biyun da suka wuce ya zo kenan?. Da gudu tayi tsalle  ta faɗa kan Gadon Ɗakinta....

*************************************

Sajjad ne yafara cewa"Madam Zainab ce ta ce na turota zataje ta ɗaukota" kafin itama Zainab ta ce"Sajjad ne ya kirani ya ce, ka ce ya turo Ummee, kuma ya kira layin Sulaiman baya samu" wani irin ruwa ne ya tararwa gajiyayyun idanuwanshi, amma bai yi magana ba, lumshe su ya yi a hankali har na sakanni,akan Leo Zayad dake zaune a kusa da shi ya buɗe idanuwanshi da ya yi ɗan yi jaa, sauyin idanuwan bai ba wa Zayad tsoro ko shakka ba,sai ma ƙara nutsar da nashi idanuwan da yayi a cikin na Abu Zaid ɗin,kafin hankali ya lumshe na shi idon shima alamun lallashi. Shima Abu Zaid ƙara lumshe nashi yayi ya na ɗan ji sassauci kaɗan. Cikin sanyin muryarsu da nutsuwa, wadata,da kwanciyar hankali ya yi wa kamu mai kyau suke yimai yaya jiki,Siyaa Idanuwanta ƙyam a kanshi. Kamar yanda ya amsawa Muhammad da Zayad da su Nazeer haka ya amsa mata sai dai ya ɗora da tambayarta ya ya  Mommynta?. Ta ɗan ji daɗi kaɗan amma ba haka ta so ba,tafi son waccen kulawar da waccen Soyayyar,ganin Shaiɗan yana neman yin galaba a kanta yasa ta fara neman tsari da shi.

Zainab kunya kamar ƙasa ya tsage ta shige haka Safeera duk sai suka zama kamar mujiyoyi,shi dama Sajjad tuni yabar Ɗakin. Shishigi da bin diddigin sai na san abu dole ba ɗabi'ar Zayad ba ne hakama Muhammad,wannan dalilin yasa kowannen su yayi fuska kamar komai bai faru ba. Ba ƙaramin birge su Nazeer sukayi ba. Ba su wani daɗe ba Zayad ya buƙaci zuwa masauƙi,haka suma su Nazeer duk fita sukayi don ba wa Abu Zaid da Zainab waje. Kamar jira takeyi suna fita ta fara ƙoƙarin yin magiya hannu ya ɗaga mata alamun bayason jin ƙorafinta, Al-Hussain da sukayi shiru gwanin ban tausayi ya tura su kirawo Sajjad. Bayan sun kirashi ya yi musu alamar su jirasu a waje. Bayason magana don haka yayiwa Sajjad alamar ya yi bayani. Sajjad bai rage komai ba,har da abinda tayiwa Sulaiman. Tana ƙoƙarin kare kanta ya girgiza mata kai yana kallonta kai tsaye da ƙwalla kwance a gashin ƙasan idonshi,ganin haka yasa Sajjad fita da sauri Safeera ta rufamai baya dama kuma hanya take nema. Da sanyi murya kamar ba muryarshi ba ya fara magana"wannan ya zama na ƙarshe Zainab,bance ki cigaba da son ta dole ba,amma ba ke ki haɗani da ita ba,na santa tun kafin ki santa. Dukiyata ki daina faɗa a kai,kamar yanda ba ki raba gadon Mijinki da ni ba, haka Ummeena da ƴaƴana baza su raba Gadona da ke ba. Idan ki ka ƙara shiga wannan hurumin to zamu raba layi dake,rabawa na har abada" bai jira cewarta ba ya gyara kwanciyarshi haɗe da kulle idanuwanshi....

"Kamar yanda baki raba gadon Mijinki da ni ba,haka Ummeena da ƴaƴana baza su raba Gadona dake ba. Idan ki ka ƙara shiga wannan hurumin to zamu raba layi dake,rabawa na har abada!!!!" Waɗannan kalaman Su ne suka zamewa  ƙwaƙwalwar Zainab masifa suna yi mata amsa kuwa, zuciyarta kamar zai tarwatse ta kasa zama kuma ta kasa tsaiwa waje ɗaya,ƙarshe tafashe da wani irin kuka jikinta na karkarwa,tayaya Ɗan uwan daya ragemata zai fifita wata Macen a kanta kuma a kan Idanuwanta,da kunnuwanta,bayan ko ciki ba ta dashi balle ayi zancen haihuwa.Safeera da su Al-Hussain ne,suke lallashinta suma suna kuka ita kuma tana fizgewa kamar wacce ta kamu da wani ciwon. (Ta manta itama haka Mijnta ya so ta ya mallaka mata komai nashi,kuma a lokacin ta ji daɗi har take alfahari da hakan,to maiyasa bata so ayiwa ƴar uwarta Mace irin wannan son?). Yanda suka ga rana haka suka ga dare. Saɓanin ɓangaren su Leo Zayad, Muhammad,da su Nazeer da Taufiq barcin su,sukayi hankali kwance.

★Washe gari,da wani irin ciwon kai Abu Zaid ya tashi,kamar zai mutu. Wannan dalilin yasa aka hana kowa ganinshi har Mr John. 

Damuwa da rashin mafitar dayake ganin Abu Zaid zai ɗan samu sauƙi yasa ya ƙara tuntuɓar Sulaiman,bai tura mishi mahaukatan kuɗi don ya siyeshi ba,sai don ya nuna mai har lokacin responsible ɗin Ummeen Abu Zaid na Abu Zaid ne......

Rintse idanuwa Hudayya ta yi,ta na jiran hukuncin da zai biyo baya. A hankali Mama Ramatu take takowa haɗe da ƙarewa duk wa su halittar jikin Hudayya kallo. Ba ta sauya kama ba,Hudayyar da ta sani ce dai. Hannayenta ta kama dukka biyu kuka na ƙwace mata,Hudayya ba ta motsa ba kuma bata buɗe idanuwanta ba,a haka Hawaye yake silalowa ta taƙasan idanuwanta. Da rawar murya Mama Ramatu tafara magana"bazan tambayi dalilin nemana da kikayi ba Huda,saboda nasan ranar da nake jiyemiki tsoron zuwanshi ne,ya zo. Kuma nasan rasa mafaka ya sa kika tuna ni Ƴar uwar Mahaifiyarki ce,bazan iya korarki ko na gujeki ba. Ko a iya haka muka tsaya, Ubangiji ya nuna miki shi Mai iko ne akan komai. Gidana ba shi da girma da na'urar sanyaya ɗaki,amma akwai wajen kwana kuma bazan hanaki ba. Ga ƙaramin Ɗakin da kika guda can,bai sauya ba sai dai ya samu arziƙin sabon fenti."daga haka Mama Ramatu ta juya tabar wajen. Rawa jikin Hudayya yakeyi saboda kukan da takeyi tun daga ƙasar zuciyarta. Tabbas Allah Mai iko ne,ta gama duk wa su zagayenta da cin amanarta,ta dawo inda Ya ƙaddara zamanta, duk da alƙawarin da tayi da kuma burinka da ta ci. To maiyasa batayi hikimar tara kuɗi a Gidan Taufiq da Sulaiman ta sayi Gida ba? "Saboda Allah bai ƙaddara ba,kuma Shi Allah ba'ayimai dabara,Gwanin hikima ne akan komai" zuciyarta ta bata amsa. Mama Ramatu Ɗakinta ta shige bayan ta gama alola ta bar a tsaye,tunda Gidan ba baƙonta bane,kuma bataga abin maraba da rawar ƙafa akan zuwan Hudayyan ba.

Da jan ƙafa ta nufi tsohon Ɗakin su.

Kamar kayan wanki haka ta zube akan katifar da duk yasha jiki. Hawayenta ta share tana ƙarewa ɗakin kallo, dagaske ɗakin bai sauya ba,sabon fentin ne kawai ya ɗan ragemai muninshi na daa,sai katifar da shima yaji jiki,da alama ma ba sabo ta siyeshi ba,idan ma sabo ne,to ta daɗe da siya. Ashe nadamar da Marigayiya Aunty ta ce zatayi wata rana da gaske ne. Ga shi komai ya na bayyanar mata daki-daki. Maiyasa batayi haƙuri ta rungumi maraicinta ba,kamar yanda Aunty tasha kwaɗaitamata,maiyasa ta budulcewa Abu Zaid bayan halaccin da ya yi mata. Murmushi ta saki ranta sam ba daɗi, hawaye na silalo kumatunta. Ko ba komai tayi silar sauyin Abu Zaid daga mara wayo kuma Rago zuwa Jarumin dayasan ciwon kanshi. Tana fatan Allah Ya yafe mata Ya kuma karɓi tubanta. Da wannan tunanin ta miƙe don yin alolar sallar magrib,bayan ta idar ɗakin Mama Ramatu ta nufa. Kamar bafade tsugunne a gaban Sarki haka ta tsugunna a gefen Mama Ramatu. Mama Ramatu bata ce mata komai ba sai ƙasa da tayi da kanta,cikin kuka take koro bayanin duk abinda ta aikata da Number Zainab da ta samu a wayan Zahra batare da saninta ba. Cikin raunin zuciyar da ke nuna zallar imanin Baawa Mama Ramatu ta rungumeta tana bubbuga bayanta"Huda nasan wannan rana zai zo,abinda nake ta jiyemiki kenan amma kika kasa fahimta ta yanzu waa gari ya wayaa?...

*************************************

Duk arahar kaya sai dai idan Ummee bata sanya su ba, balle kuma ma su nauyin kuɗi da aji. Murmushin jin daɗin Sulaiman ya saki lokacin dayake ƙare mata kallo daga nesa. Ya sani Abu Zaid da Ummee ba su fito a Caliber ɗaya ba,kamar yanda mutane suke ɗauka, amma a Wajen Allah ba su da wani banbanci. Ba ya jin tsoro ko shakka a kanta,nutsuwarta da kamun kanta kaɗai abin so ne a wajen kowa, musamman ga Namijin dayasan kanshi. 

Duk wani nutsuwa da sauran kamun kanta sai da ta tattaroshi,saboda gargadin da Yaayanta Sulaiman yake ta nanata mata,"nutsuwa da kunya sune cikon kyawun Ƴa Mace,kuma kar ta bari so ya makatar da ita Darajar da Allah Ya yi mata. Duk da haka da jirgin su ya ɗaga sai da ta saki murmushi haɗe da ƙanƙanme yatsun hannayeta waje ɗaya, "Finally yau zan ganshi,Allah Ya sa har yanzu ya na Sona" ta faɗa da ƙaramin sautin da ita kaɗai taji abinta. Kalaman nata sai suka zama abin tunani da fargaba a cikin zuciyarta. Wani irin tarba zata samu? Har yanzu yana sonta kamar daa?...

*************************************

Da wani irin ciwon kai Zainab ta tashi, saboda kuka da rashin isasshen barci. Tun Safeera tana lallashinta har ta gaji ta haƙura,ba ta taɓa sanin haka Mahaifiyarta take da kafiya ba sai ranar. Daƙyar tayi Breakfast zuciyarta sam ba daɗi. Su na ƙoƙarin shiryawa Fred ya sanar da su jikin Abu Zaid ya tashi,an hana kowa ganinshi,may be sai zuwa washe gari. Hankalin Zainab tashi ya yi,sai take ganin kamar matsalolinta ne yasa ciwo yake naiman ƙara kai shi ƙasa. Safeera ɗakinsu Al-Hassan tayi tafiyarta saboda ba irin lallashin da bata yimata ba amma taƙi sanyawa zuciyarta salama.

A daren ranar Iyalan su Nazeer suka sauka har da Matar Taufiq. Dole Zainab ta saki fuskarta suka taɓa hira kafin su wuce masaukin Mazajen su.

★Washe gari da sassafe Zainab ta shirya ko su Safeera bata jira ba tace Fred ya kaita Asibiti. Kamar kullum a harabar Asibitin da aka tanadi wajen hutuwa ta zauna,ko zata ga fitowar Mr John,tunda dama Fred ya sanar da ita baza'a bari ta ganshi ba,amma still ta ce ya kaita. Har su Safeera suka zo bata ga Mr John ba balle ta roƙi alfarmar ganinshi. Su Safeera ba su daɗe da zuwa ba,su ma su Nazeer suka zo. Hira sama-sama sukeyi a tsakanin su,rabin hankalin su,na kan wayoyin hannun su,a haka Siyaa da su Leo Zayad suka same su. Safeera kallon tsaf takebin Siyaa da shi,ranta cike da burin zama irinta wata rana ko sama ma da ita,tunda ga Ummee da take mara aji ta samu irin Kawunta,to ina ga ita da take cikakkiyar ƴar gata.. Sam Zainab bata lura da Mommyn Siyaa ba sai da tazo daf da ita,sosai Zaheeda( Mommyn Siyaa) ta canza kamar ba ita ta haifi Siyaa ba,idan ba idonta ne ya gane mata ba dai-dai ba,sai tace ma ta fita ƙuruciya tunda ita hankalinta a kwance yake tilon ƴarta Siyaama tana auren mai kuɗi. Wannan shine hasashen Zainab.

Dole taƙara faɗaɗa fara'arta suka gaisa kamar komai bai faru ba. Zayad da Muhammad dama ba su zauna a inda suke ba,kai tsaye inda zai su samu Mr John suka nufa.

Tsaf bakin Zainab ya tsuke waje ɗaya Idanuwanta da suka soye saboda rashin barci ƙyam akan halittar da take doso su. Gaba ɗaya sauyin fuskar Zainab lokaci ɗaya sai ya ja hankalin kowa a wajen musamman Matan. Inda take kallo kowaccen su ta ɗan kalla kafin su ɗauke kai amma banda Siyaa,Safeera da ita kanta Zainab ɗin. Idanuwan Safeera ƙyam akan takalmin ƙafar Ummee,takalmi ne da take burin siya tun farkon fitowar shi, amma Mommynta ta ce yayi tsada dayawa ta bari nan gaba zata siyamata. Ita kuma Siyaa Abayar jikinta take kallo irin Abayar da Muhammad ya yi mata tsaraba da shi ne,kuma tasan Muhammad baya siyamata suturar ƙananun kuɗi. A ɓangaren Zainab komai na jikin Ummee take kallo,tasan ba kuɗin Ɗan uwanta bane ya siyesu saboda da kanta ta ɗauko Ummee a airport kuma sai da ta faki idon Ummeen ta buɗe Luggage ɗinta lokacin data sashi a bayan mota,kaya kala ɗaya ne,kuma ba irin wannan ba ne,tsaf ta ƙiyasta kuɗin takalmin da kuma Abayar,kenan Sulaiman ne ya yi dukka wannan siyayyar don kawai ya ƙuntata mata?... Idanuwanta ta ɗauke tana gyaran zamanta. A cikin su su ukun da suka ganeta ba bu wanda Zuciyarshi bai motsa ba,Zainab hassada,Safeera kuma ji take yi dama ita ce,don a tunaninta acikin kayan da Abu Zaid yake siyowa Ummeen ne,Siyaa kuma kishin soyayyar da bazai taɓa dawowa gareta bane yake bijiromata,wannan dalilin yasa taƙara kafe Ummee da Idanuwanta har lokacin. Nazeer da Taufiq ne suka miƙe lokacin da suka hango su, kowannen su yana washe baki alamun sun ji daɗi da Sulaiman ɗin ya sauko har ya kawo Ummeen da kanshi. Da alamun mamaki Matar Nazeer da ta kasa yin shiru take tambayar Wacece Ummee don sam bataganeta ba, duk da ta taɓa ganinta a lokacin bikin su. "Matar Ibrahim ce fa"Nazeer ya bata amsa fuskarshi a sake. Tsaf Mommyn Siyaa ta gyara zamanta don ƙarewa Ummee kallo. Da yanayin nutsuwarta na halitta ta ƙaraso wajen,da wani irin ladabi take gaishesu kanta a ƙasa. Wani abu Zainab ta haɗiye kafin ta amsa tana ɗan sakin fuskarta. Ko makaho yasan Ummee Matar auren duk wani Namijin ƙwarai ne,balle kuma mai gani da idanuwa. Sulaiman da sakin Fuskar ya kikaga wasan yake gaishe da Zainab da yimata ya ya mai jiki. Daƙyar ta iya amsawa ƙwallar baƙin ciki na tararwa soyayyun Idanuwanta. Mommyn Siyaa da sanyin jiki ta amsa gaisuwar Ummee. Tabbas ta yarda Allah Ba ya barci,tana ganin ƴarta kyakkyawace kuma Macen auren kerewa Sa'a,shiyasa take ganin kamar tafi ƙarfin zaman aure da Ɗan da Ɗalhatu ya haifa,sai gashi Allah Ya ɗaukakashi sama da ɗaukakar da Mijin ƴarta yake da shi,kuma ya bashi Macen auren da ta fi ƴarta komai a ido. A sace ta kalli Siyaa da sam nutsuwarta baya jikinta yana kan Ummee, kafin tayi ƙasa da kanta.

A kan idanuwansu Sajjad ya kira Mr John ga Matar Ibrahim nan ta iso. A ƙasa da minti ɗaya sai ga Mr John da su Zayad sun fito Muhammad riƙe da hannun Papi a bayan su. Bakin tsohon kamar zai yage,bai ɓata lokacin kallon mutanen wajen ba balle amsa gaisuwar su,ya bawa Sulaiman hannu kafin ya rungumeshi. Afuwar Sulaiman ya jirashi ya roƙa sannan ya kama hannun Ummee suka bar wajen. Zainab na ganin haka ta fashe da kuka haɗe da surutan"tun safe nake wajennan amma an hanani ganinshi, saboda ana son rabani da shi,wannan wani irin musiba ne..." Lallashinta suka hauyi har da su Nazeer bayan sun riƙe dariyar dake neman ƙwace mu su. Sajjad kam barin wajen ya yi yasha dariyarshi ya more. Tsakanin Matar Taufiq da Matar Nazeer mamakin halin Zainab ɗin sukeyi dama kuma daga yanda ta tarbi Ummee, suka san akwai wani abu a cikin zuciyarta. Mommyn Siyaa, Siyaa da Safeera ne suka dage wajen lallashinta tunda duk jirgin abu ɗaya ne ya kwaso su. Sulaiman zama ya yi yana gyara shirt ɗin jikinshi,kafin ya ciro wayarshi  ya na latsawa haɗe da yin murmushi. Zainab ta na ganin haka ta ƙara rushewa da kuka, shikenan Sulaiman ya nuna mata iyakarta. Ta tsinewa Mr John a cikin zuciyarta yafi a ƙirga.

Muhammad da Zayad sun jima da barin wajen balle su ga kayan takaicin da Zainab takeyi da sunan Mr John ya hanata ganin Abu Zaid ya bar Ummee ta shiga.

Yanda suke kusarta ɗakin da yake haka tsoro yake ƙara  mamaye zuciyarta banda wani irin bugu dayake yi dasauri-dasauri. Idanuwanta ta rintse lokacin da Mr John ya ɗora hannunshi akan handle ɗin ƙofar. Ya na gingine da pillow idanuwanshi da sukayi jaa a lumshe,alamun yana jin jiki. Mr John ne ya fara bayyana kafin Ummee. Ƙara lumshe idanuwanshi ya yi murmushi na ƙwacewa lips ɗin shi da suka ɗan bushe ganin yanda Ummeen ta rintse Idanuwanta, da gaske Ummeenshi ba ta sauya ba,tana nan a yanda ya santa, da Muryar dayake fita a hankali ya ce"Ummeena"......

Da salon rainin hankali Innar Zara'u ta gyara zamanta, kafin ta ce"akwai abubuwan da na manta a Gidan Sulaimanu wallahi, Zulfah'u maaza yiwa direba bayani ya biya damu tunda baa jin Hausa yake ba"ta ƙarasa faɗa tana kallon Zulfah ta gefen ido. Kamar dutse haka Zulfah tayi gum,bata motsa ba kuma bata ce mata komai ba. Haka Zahra da takejin baƙin ciki kamar zai kasheta,ace wai duk haɗuwarta da Arziƙin Yaayanta Sulaiman Ƙauye za su koma da zama,dariyar mutane da habaice-habaicen su kaɗai ya ishe su. "Naa ga duk kunyi shiru ba bu wacce ta kulani,Ni zaku mayar mahaukaciya ko Gidan Sulaiman ɗin ne bakwaso na ƙara zuwa tunda kunfi son shi da jin tsoronshi a kaina eh!" Innar Zara'u ta katse zancen zucin da kowaccen su takeyi. Hargaginta da ƙarfin halinta ne ya bawa Zahra mamaki,cikin tsiwa da rashin tarbiyyar da ta raineta a kai ta bata amsa da"Lallai ma Inna,to me kika mayar da Yaaya? Ni kam bazan ƙara komawa a wulaƙantani ba,idan zaki biya sai Driver ya saukeki a hanya,idan kin gama sai ki biyo bayan mu" da iya ƙarfinta ta sakarwa Zahra naushi a baki kafin su fashe da kuka a tare,Innar Zara'u kukan baƙin cikin barin Lagos takeyi,ita kuma Zahra takaici biyu ne ya haɗe mata,azabar da bakinta yake mata da kuma garin da za su bari. Duk wannan bidirin Zulfah ba ta ko kalli ida suke ba balle ta tanka mu su. A haka suka isa Airport bakin kowannen su a gaba tsabar kumburin kukan da kowaccen su tasha, musamman Zahra daya haɗe da kumburin naushin da Innar Zara'u ta sakar mata.

Da su na da muhalli a Birni ba bu abinda zai kai su ƙauye,amma inaa Zulfah ko fili batadashi a ƙauye balle a Birni,haka ma Innar Zara'u. Dukka kuɗaɗen su a gidan Malamai da maganin mallakar Miji yake ƙarewa, musamman Innar Zara'u duk abinda Sulaiman zai bata a wajen Malamai yake tafiya ko ƴan uwanta bata iya taimakawa da ko sisi.

Ba bu wanda ya kawo matsala suka samu da Sulaiman,dama kuma Gidan da ta Gada da Ƴaƴanta ita kaɗai ce a ciki,ba bu kuma wanda ya isa ya zauna a ciki duk da batanan saboda masifarta.

Su na shiga Zahra ta shige ɗakin dayake mallakinta ita da Zulfah, da can kafin suyiwa Gidan Sulaiman kutsen dole. Ba barci take ji ba,amma tana ganin kamar keɓancewar ta ta zaisa ta samu salama a cikin zuciyarta. Innar Zara'u da Zulfah'u ne suka kimtsa gidan kafin itama Zulfah tayi shigewarta ɗaki.

★washe gari akan abin karin safe Zahra tayiwa Zulfah rashin kunya. Innar Zara'u ba ta ankaraba ta ga sun kaure da dambe,ganin su na neman halaka kan su,kuma ta kasa rabasu yasa ta fita a guje naiman taimako.

*************************************

A hankali ta buɗe idanuwanta still zuciyarta bai daina bugawa ba. Hannunshi dayafi lafiya ya ɗaga mata yana mata alamar ta zo. Ƙin motsawa ta yi tana kallon gefen da Mr John ya ke a tsaye yana kallon kowannen da murmushi akan fuskarsa. Dariyar nishaɗi Mr John ya saki saboda yanda ta kalli gefen na shi kamar mara gaskiya,barin Ɗakin ya yi still da dariya a saman fuskarsa. A hankali  take takowa,dalilin haka yasa Abu Zaid samun damar ƙaremata kallo,bai san da abinda zai sakawa Sulaiman ba,don yasan dukka kayan jikinta kuɗin Sulaiman ne, kuma ba iya Ummeen kaɗai ya fitar kunya ba har da shi kanshi,tunda Muhammad ya sanar da shi tare da Mommyn Siyaa suke,kuma yasan ganin Ummee zai taɓa zuciyarta ya tuna mata da kalamanta na shekarun baya. Daga ɗan nesa da shi ta zauna tanayin ƙasa da kanta,wanda hakan ya sa mayafin kanta ɗan zameta. Gashin da Sulaiman ya zuba kuɗi akayimai gyara na musamman da ke fitar da ƙamshi mai daɗi ya bayyana. Lumshe Ido Abu Zaid ya yi,komai na ƙara dawomai sabo fil. Da wani irin sanyi murya da ta ita kaɗai tasan yanda ta ƙara sanyaya kayanta ta ce"ina wuni,ya ya jiki?" Kai ya girgiza ya na ƙara miƙomata hannunshi. A hankali ta ƙara matsawa ta kamo hannun,kukan ta da jima tana adanawa soyayyarshi ne ya ƙwace mata bayan ta kifa tafin hannunshi a kan fuskarta,ya rame mata a ido sosai kamar ba waccen ƙosasshen Abu Zaid ɗin da ta sani ba. Ragowar ƙarfin daya ragemai yasa ya janyota,kamar jira takeyi ta ƙanƙameshi,ta na mitar"maiyasa ka rame da yawa haka baka cin abinci kaima?ina ta kuka da Sajjad ya kaini Gida,kuma Yaaya ya ce na daina kuka,amma nakasa,ya ya akayi kaji ciwo bansaniba,na yi ƙewarka sosai" ta ƙarasa faɗa tana sakin ajiyar zuciya. Yanda maganar ta ta yake fita a cikin jikinshi yasa ya ji kanshi na ɗaukar zafi, ga wani irin ƙamshi dayake fita ta cikin gashin kanta dake saitin ƙofofin hancinshi mai daɗin gaske. Da maƙalewar maganar da baisan yana da shi ba ya ce"ba..yan..na bar Hospital" kanta ta ɗago a hankali ta na kallon cikin idanuwanshi da rauninshi yake bayyane  a cikin su, kafin ta ce"yanzu ai ka na jin sauƙi ko? Kaima ka yi missing ɗi na? Kuma maiyasa baka cin abinci?" Murmushin zaki ƙarasa ni ya saki yana kallon fuskarta ba tare da yace komai ba. "Ba ka ce komai ba,"ta ƙara faɗa tana kai hannunta gefen bakinshi da ya ɗanji ciwo. Rintse idanuwanshi ya yi kafin ya ce"Ummeena na yi ƙewarki sama da yanda kikayi ƙewata,amma yanzu kamar na daina gane komai" ido ta ɗan zaro don har cikin ranta ta ɗauka hauka ya ke nufi,bai bari ta ƙara magana ba yaƙara mayar da ita cikin jikinshi bayan ya sumbaci goshinta. Wani irin nutsuwa yake ji a cikin zuciyarshi,da daɗin da bai san yanda zai misaltashi ba"wanene ya yi miki gyaran gashi?" Ya tambaya a hankali haɗe da ƙara shigar da hancinshi tsakiyar gashin kanta. "Bansanta ba Yaaya Sulaiman ne ya kaini"ta bashi amsa a taƙaice,tana ƙoƙarin miƙewa daga jikinshi. Fuskarta ya kamo da dukka hannayenshi biyu, bakinta ya fara sumbata sannan goshinta,hancinta gefe da gefen cheeks ɗin ta kafin idanuwanta,dariya ta saki bayan ya gama sumbatar idanuwanta,shima dariya ya saki yana ƙara ƙanƙanme yatsun hannunta daya saƙale da na shi yatsun. Ɗan gyara zama tayi ta na ɗan ɓata fuska,da body language ya tambayeta menene matsalar? alamar tanajin fitsari ta yi mai kafin kuma ta rufe fuskarta tana dariya,shima dariyar da rabonshi da yi,ya ɗan yi na wani lokaci kafin ya nuna mata inda zai kaita washroom. Bayanta ya bi da kallo ya na jin Kamar ya dawo da ita,kwanciyarshi ya gyara bayan ya saki ajjiyar zuciya mai ƙarfi haɗe da shafa fuskarshi yana sakin murmushi.

Kamar haɗin bakin Ummee ta na shiga washroom akayi knocking, su Zainab ne gaba ɗayansu har da Mommyn Siyaa. Idanuwan Zainab kamar za su zazzago wajen kalle-kallen inda zata hango Ummee,haka Siyaa da Safeera. Shi dai Sulaiman jin shi yake yi kamar a gajimare yake yawo tsabar daɗi.

A matuƙar kunyace Mommyn Siyaa take yiwa Abu Zaid "ya ya jiki" bayan tsayin shekarun da suka kwashe ba tare da sunga juna ba. Hannu ya bawa Sulaiman suka gaisa "Na ga Ummeena tayi kyau, na gode sosai Allah Ya ƙara arziƙi" Abu Zaid yafaɗa da girmamawa, bayan Sulaiman ya yi mishi fatan samun lafiya mai ɗorewa. Murmushi Sulaiman ya yi yanajin zuciyarshi fari ƙal kamar takarda, shi fa ko a iya haka Abu Zaid ya ce bayason Ummee to fa ya wanke mai takaicin Zainab a cikin ranshi. Da tsananin kamun kanshi da nutsuwar da suka samu cikakken tarbiyya akai ya ce"bakomai, tunda na kawo ta yanzu, hanlinta zai kwanta,duk dare haka take damuna da kukan na kawota ta ganka" Sulaiman ya faɗa har da ƙari saboda su Zainab dayaga sun nutsu sun kafa kunnuwansu su na sauraren su. Wani murmushi mai fita tun daga ƙasar zuciyar mutum Abu Zaid yaƙara saki daɗin kalaman Sulaiman na neman zautar da shi. Ba Zainab kaɗai ba har Siyaa sai da kalaman Sulaiman ya soketa "wai kuka sai ka ce tsohonta ne ya mutu" Siyaa ta faɗa a cikin zuciyarta dake suyaa kamar ana gasa tsire😂.

Wani irin kallo Zainab take aikowa Sulaiman da shi ta ƙasan ido,wato ta lura Sulaiman so yakeyi kawai ya haukatar da ita,to Ta Allah ba tashi ba.  Ummee tanajin maganar su taƙi fitowa gudun haɗuwa da su. Ta kai minti goma zuwa Lokacin Sulaiman ya fita Abu Zaid ma ya lumshe idanuwanshi kamar mai barci amma idanuwanshi biyu. Shirun da taji ya yi yawa ne yasa ta fito tana fitowa idon Zainab, Mommyn Siyaa,da ita kanta Siyaa ƙyam a kanta,fuskarta da ta wanke Zainab take ƙarewa kallo zuwa gashin kanta,Mommyn Siyaa kuma kyawunta take kallo haɗe da tuna kalaman Sulaiman na"kullum sai tayi kukan akawota ta ganka" miƙewa tayi haɗe da kama hannun Siyaa,saboda idan ita zataji ba daɗi akan ganin Ummee ina kuma ga ƴarta da har tasan har lokacin tanajin wani abu game da shi? Siyaa bata mu sa mata ba,ta bita su ka bar Ɗakin. Kamar jira Zainab takeyi su fita"ohh Ummee da ga zuwa sai wanka,ai kya bari ku koma Gida ko" ta faɗa a hankali gudun kar ta tashi Abu Zaid batasan ya na jinta ba. Kai Ummee ta girgiza da sauri duk da ba wai ta fuskanci ina Zainab ɗin ta dosa ba ne"Aunty ba wanka na yi ba,kama ruwa kawai nayi"Ummee ta bata amsa tanajin zuciyarta ba daɗi. Dariyar takaici Zainab ta saki kafin taƙara cewa "a'a ni bance kiyimin ƙarya ba,ke da Mijinki. Shawara dai nake baki kinga shi Majinyaci ne, ba son takura suke ba,ki na dai ganin yanda ya rame" ƙwalla ne ya tararwa idon Ummee kafin ta nufi Zainab tana zame mayafin kanta"Allah Aunty taɓa kiji,wallahi ba wanka na yi ba,na yi wanka tun a Gida" tana ƙoƙarin kai hannu Safeera ta riƙe hannunta da sauri tana girgiza kanta,kafin ta fara magana da rawar Muryar kukan dayake neman tahomata"Mommy dukka menene wannan?" Hannun ta fizge tana bankawa Safeera harara kafin ta juyo kan Ummee. Fes tayi ido biyu da lion eyes ɗin sa da sukayi jaa sosai. Ba ta tsaya jiran Safeera ta ankare da abinda ta gani ba ta sungumi jakarta tayi hanyar fita da sauri. Yana ganin ta fita ya mayar da idanuwanshi ya kulle don ya ji abinda Safeera zata faɗa. Mayafin Ummee ta mayar mata kafin ta ce"ki yafemin,kuma kiyi haƙuri kinji" kai Ummee ta jinjina mata hawaye na biyowa ƙuncinta,da ɗan hanzari Safeera ta juya don bin bayan mahaifiyarta. Ummee ba ta juya ba a tsayen take kuka tana sharewa da gefen Mahaifinta,Mammynta tasha faɗa mata aure ba lallai ta sameshi ɗari bisa ɗari ba,idan Baki samu matsalar da ga Mijinki ba,zaki samu daga kishiya,idan ba bu kishiya sai ki ga matsala daga Mahaifiyar Miji ko Danginshi,ko matsalar haihuwa ko talauci da dai sauran su. Dole haƙuri zatayi ta kuma shirya gwagwarmayar zama da Mijinta tunda tasan yana tsananin sonta. Kusa da shi ta dawo ta zauna,tana kallon kyakkyawar fuskarshi,bai motsa ba,amma yana jin ciwon abinda takeji a ranta har take kuka. Idan har Zainab taƙara samun damar aikata abinda ta saba to tabbas shi ba Ɗan Ɗalhatu bane,zai bata darasi. Darasi mai zafin bitar da zai sa ta dawo hayyacinta,da kanta zata yaƙi shaɗanin dayake zugata take abinda take yi. Murmushi Ummee ta saki tana kai sirara yatsunta kan laɓɓanshi,Idanuwanta ta tsayar ƙyam a kan fuskarshi kafin tayi ƙasa da kanta tana share ƙwallar daya taho mata. Tana ƙara ɗagowa Idanuwanta sukayi tozali da nashi idon a buɗe a zabure ta miƙe kafin yasa ƙarfinshi wajen dawo da ita, dariya suka saki a tare kafin ta mintsini hannunshi a hankali tana ɓoye fuskarta a chest ɗinshi.....

Duk wa su aikace-aikacen gida,Hudayya ta ɗaukewa Mama Ramatu. Ranar da manyan ƴaƴanta suka san Hudayya ta na Gidan,kafewa sukayi kan dole sai ta bar Gidan,tunda ba bu gadon kowa nata a ciki. Sai da Mama Ramatu ta yi tsayuwar daka sannan suka haƙura,amma gaba ɗayan su ƙauracewa zuwa Gidan sukayi.

Hudayya ta yi matuƙar sauyawa,ba bu yawan Surutu da rawar kai,balle bin diddigin abinda ba ta da hurumi a kai. A ranar da ta cika Sati a Gidan Mama Ramatu,ta naimi shawararta akan sanar da ya kamata ta fara yi,saboda rage zaman kaɗaici. Mama Ramatu da wata ƙanwar Mijinta  ta haɗata mai sayar da atamfofi. 

Cikin Sa'a ranar da ta karɓo atamfofin maƙotan Mama Ramatu suka cika Gidan,wa su bashi suka ɗauka wa su kuma kuɗi hannu,har da masu bayar da rabi ƙarshen wata su cika mata ragowar.

Bayan kowa ya watse kuɗin cinikin da sukayimata ta kalla,wani irin nutsuwa da salama taji yana shigarta,kafin ta adanasu tana sakin murmushin jin daɗi.

*************************************

"Mommy maiyasa ki ke haka,bayan kinsan Uncle baya so?" Wani irin mugun kallo Zainab ta watsa mata kafin ta ce"wani irin silly question ne wannan Safeera,saboda ina wasa dake ko,ko saboda kinga muna sa komai size ɗaya,ina tambayarki?" Kai Safeera ta girgiza"Mommy ba haka nake nufi ba,amma abinda kikeyi sam ba daidai ba ne" kallon Ni sa'arki ce Zainab ta ke watso mata kamar Idanuwanta za su zazzago. Ƙasa Safeera ta yi da kanta,mamakin sauyin halayyar Mahaifiyyarta ta,na ƙara kamata,"anya ba ciwonta ba ne ya tashi?" Safeera ta tambayi kanta. Saboda abubuwan da takeyi sunfi kama da na mai matsala a Kwakwalwa..

Ba su ƙara thirty minutes a Asibitin ba,Fred ya mayar da su Gida,har lokacin Zainab bata daina mita da gorace-gorace kala-kala ba."su da suka ta so cikin arziƙi da sutura,ita Sulaiman zai yi wa ƙaryar Sutura saboda ya fito Birni ya nemi kuɗi,wallahi bai isa ba" mitar da take ta yi kenan. A cikin ƴaƴan ba bu wanda ya kulata saboda alaƙanta sabbatun nata da ciwo damuwar da take da shi tuntuni.

Tunanin dole Ummee Gidan zata zo ta kwana yasa ta tattara ta koma Living room ɗin da tasan dole Ummee tana nan zata bi taje ɓangaren Abu Zaid. Safeera dai bata tanka mata ba... 

A ɓangaren Siyaa lallashinta Mommyta ta zauna yi,tare da nuna mata haka Allah Ya ƙaddara dole ba su da zaɓi. Kuma batason ta nuna wani alama da zai sa Mijinta ya gane ta na cikin damuwa. 

Sai da ta tabbatar Siyaa ta nutsuwa hankalinta ya kwanta sannan ta koma Masauƙinta.

Ciwon da kan Ummee yafarayi sama-sama ne, yasa Mr John kiran Sajjad. Ba don Abu Zaid ya so ba tabar Asibitin. Masaukin Sulaiman ta so Sajjad ya kaita,amma ya tausheta da zuwa Gidan Abu Zaid zaifi. Raini da muusu ga nagaba da ita,ba sa daga ɗabi'unta,duk da Sajjad a ƙarƙashin Mijinta ya ke aiki. Amincewarta ta nuna batare da damuwar komai ba.

Lokacin da Motar Sajjad ya shigo harabar Gidan tsoro ne ya shigi Ummee,saboda tuna wataƙila Zainab ta na cikin Gidan,tanason tambayar Sajjad,amma wata zuciyar ta gargaɗeta tunda da shi aka haɗa baki waccen karon har sai da ya tabbatar ta bar ƙasar. 

Daga waje Sajjad ya tsaya sukayi sallama. Tsoro da yanayin bugun da zuciyarta yake yi ne yasa ciwon kan da take ji sama-sama ƙara tsananta. Ta na shiga Living room ɗin taji gaba ɗaya komai baya yimata daɗi, yanayin ƙamshin da Living room ɗin yake fitarwa da kuma ƙamshin turaren Zainab da ya naɗe ko ina saboda bankashin da tayi a jiki,ko da Sulaiman zai biyo Ummee su dawo Gidan tare,yasan cewar ita ta fi ƙarfin shi, turaren sawarta kaɗai ya siyi kuɗin kayan dayake taƙamar ya siyawa Ummee🙄.

Tsaf sukayi ido biyu. Cikin ladabi da ƙoƙarin ɓoye halin da take ciki ta yunƙura wajen gaishe da Zainab "Aunty ina wuni" maimakon Zainab ta amsa dariya tasa, tana tafa yatsun hannunta da zobunan gold biyu ma su kyau da tsada ke jere a jiki."ya ma sunan ƙauyen ku?" ta tambayi Ummee tana tsagaita dariyarta. Da ƙwarin gwiwa Ummee ta ce"Kiyawa". 

"A can haka ku ke gaishe da mutane,wai ina wuni,to a ina na ganshi,wallahi Ni dai bazan daina nadamar haɗa wannan auren ba. Mace sam ba wayewa wai ina wuni,to menene ina Wuni?" ta ƙarasa faɗa tana kyalkyala dariya dake wanko takaicin da ta shaƙa a Asibiti. 

Kai Ummee ta dafe,sai a lokacin ta fuskanci izgilanci Zainab ɗin take mata,to me take so ta ce mata? "Barka da dare Aunty, ko sannu da hutuwa Aunty?" Ta tambayi kanta, taƙaici da baƙin cikin Halayyar Zainab ɗin na bijirowa zuciyarta,ko da tayi kuskure ba ta faɗa dai-dai ba, ai gyara ya kamata tayi mata a mutunce, to balle ita bataga aibu don ta ce Ina wuni ba. Dariyar Zainab ɗin da ƙamshin da bataso shaƙane ya sa cikinta da kanta sukayi wani irin juyawa a tare. zubewa ta yi kafin ta fara ƙarfafa kanta wajen Miƙewa saboda amman daya taho mata. Jiri,da kuma rashin ƙarfin da ba bu a jikinta yasa ta fara kwarara shi a inda take. Kaf girman idon Zainab sai da ya fito waje, kafin ta buɗe iya girman muryarta da furta "Karki cemin ciki ne dake Ummee" Ummee kai ta ke girgiza mata tana jan jiki ganin yanda Zainab ɗin ta nufota. A guje Safeera ta taho Sashen. Yanda taga Mahaifiyartata ta nufi Ummee da yanda take zare idanuwane yasa ta tsorata. Jiki na rawa ta kira Sajjad ga Mommynta ciwonta ya tashi zata kashe Ummee. Tana katsewa Sajjad ya kira Mr John. Mr John ɗan kallon Abu Zaid da bai jima da kwanciya ya yi ba,kafin ya kira Fred da a lokacin yake shirin ƙara barin Asibitin bayan ya kai su Zainab. Ya na fita Abu Zaid ya buɗe idanuwanshi...

Sajjad ya na zuwa kafin ya dai-daita parking Motar Fred na shigowa Gidan saboda gudun da ya yi.

Mari mai zafin gaske ta ɗauke Ummee da shi bayan ta nace da tambayar"saboda ku liƙawa Yaayana cikin yasa ku ka taho ko?,ki amsamin kafin na karyaki a wajennan kuma na karya banza don ba bu abinda zai faru!" Kai Ummee ta sunkuyar ƙasa tana shirin saukemata na biyu Mr John da Sajjad suka shigo Fred na maƙale a bayan su. Mari mai rai da motsi Mr John ya saukemata da tsohon ƙashin hannunsa dayaga gwagwarmayar rayuwa. Tsalle ta yi kamar ƙaramar yarinya saboda azabar daya ratsa ilahirin fuskarta. Bai ce komai ba ya kamo dukka hannun Ummee sai dai yana ɗagota ta koma ƙasa sharaf. Ihu Safeera ta kurma don tasan Komai ya riga yaƙare mu su... Mr John bai bari su Sajjad sun taɓa ta ba,Motar Asibiti ya fara yunƙurin kira.....

Mr John ya na fita ya miƙe,cikin ƙarfin hali ya janyo prosthetic leg ɗinshi ya saka,ƙyam ya miƙe akan ƙafafuwanshi biyu, duk da asalin ƙafarshi ɗaya akwai ciwon da bai ƙarasa warkewa ba. Yana ƙoƙarin fita mai kula da shi tana shigowa. Daga kan slide ɗin dake sanye a fari ƙal ɗin ƙafarshi na asali, take ƙaremai kallo har zuwa chijajjen fuskarshi da fushi yasa yaƙara komawa wani iri. Tsakiyar chest ɗin shi da kanta ya tsaya ta dawo da kallonta,amma ba tace komai ba. "Ina buƙatar zuwa gida yanzu" ya faɗa da deep husky voice ɗinshi. Yanda ya yi maganar yasa ta fara kallon ciwukan ƙafarshi, mamakin yanda ya iya tsayawa har yake batun zuwa Gida na kamata,ba ta gama saƙe-saƙen ta ba taga ya giftata. Da ɗan gudu ta ta koma Office ɗin Doctor daya turota. A cikin mintuna da ba su gaza biyar ba Abu Zaid ya birkice mu su,kuma sun kira Number Mr John yana kan waya.  Likitan dayake kula da shi ne,ya bada umarnin su kaishi da Motar Asibitin tunda an tabbatar mishi Mr John ya bi Fred sun tafi Gidan. Duk Gudun da Motar yake zubawa Abu Zaid gani yake yi kamar basa sauri. Suna shiga motar ɗaukar mara lafiya na barin Gidan. Bai bi bayansu ba,don ko ba faɗa ba yasan Ummeensa ce a ciki. Zafi da ƙarfin dayake ji a cikin zuciyar shi ne,yake bayyana a tafiyarshi. Har lokacin Zainab ba ta bar Living room ɗin ba,zage-zage takeyi har da cewa tasan asiri Sulaiman ya yi wa Abu Zaid, tunda dama yana tare da Hudayya kuma tasan bazata taɓa bari Abu Zaid ya zauna lafiya ba. Ita dai Safeera tana raɓe a gefe sai kuka takeyi,su Al-Hussain na tayata,"anya Mommyta bata da aljanu?" ta tambayi kanta.

Tsayuwarshi ya gyara sosai akan ƙafafuwarshi yana kallonta. Wani irin kuka Safeera taƙara saki su Al-Hussain jikinsu rawa ya farayi lokacin da sukayi ido biyu da shi, duk da bai kalli gefen da suke ba. Da zafin namar raɗaɗin da take ji a ranta ta juyo don barin living room ɗin ko zata samu salama. Karaf Idanuwanta suka faɗa cikin nashi idon. Abu mai ɗumi ne ya fara biyowa tsakankanin cinyoyinta, wanda ko tantama batayi fitsari ne. Ba taɓajin abinda takeji ba,saboda kasa magana tayi,shi ma kuma bai motsa ba sai gumin dake tsiyayowa daga cikin tarin sumar kanshi daya fara taruwa. Ba zai ƙara yimata kashedi ba tunda ta ce ƙwaƙwalwarta na masu rangwamen hankali ne. Sajjad ne ya shigo shima yana zare ido,bayason sunanshi ya fito ko ƙanƙani a kan abinda Zainab ɗin zata ƙara aikatawa nan gaba,shiyasa da Safeera ta kirashi ya kira Mr John. Bai yi tsammanin zuwan Abu Zaid a irin wannan lokacin ba,du ba da irin halin da yake ciki. Ƙamshin turaren Sajjad ne ya ankarar da shi shigowarshi,da buɗaɗɗen Muryar da ɓacin rai ke bayyana a ciki ƙarara ya ce"ta barmin Gidana batare da ko sisi ba,karta ƙara dawowa kuma banaso ta ƙara kwana ko da a daren nan ne,ida ta ƙara dawowa ko ta kwana a yau,a bakin aikin ka Sajjad" ya na gama faɗa ya juya saboda jirin dayake ji. Tabbas da ta saki cikinta taci abinci babu abinda zai hanashi ruɓewa nan take ya zama bayan gidan da zai biyo ƙafafuwanta kamar yanda fitsari ya biyo jikinta. Me take ji?mai kuma take gani? Tsalle biyu tayi ta isa gefenshi cikin kukan na tuba na Bi Allah na bika take cewa"ka tuna ni marainiyace karkaci amanar mahaifanmu" yana jin jiki amma zafin maganganunta sunfi yimishi zafi akan na ciwon jikinshi,da kakkausar Muryar dake nuna baya magana biyu ya ce"idan kika ƙara dawowa,zan tuna Miki asalinki da toshashshiyar ƙwaƙwalwarki ya mantar da ke" bai saurari magiyarta ba ya bar Living room ɗin,saboda jirin dake neman kai shi ƙasa.

Kuka ta zube a wajen tana yi,tabbas ya gasa mata magana amma ita ta siya da kuɗinta,idan ta tuna asalinta Ummee ta fita gata nesa ba kusa ba,tun da aikatau Mahaifiyarta tayi a Gidan su Abu Zaid,ba kuma don Mahaifinta Alhaji Ɗalhatu ya ga Mahaifiyarta ya na so ba akayi auren,sai dan tursasawar Zayad Yayan Mahaifiyar Abu Zaid,Mahaifi ga Siyaa. kuma banda ajalin daya ɗauke Mahaifiyar Abu Zaid da Allah Ne kaɗai Yasan a irin zuri'ar da zata taso. Idan har Mahaifiyar Abu Zaid zata ƙaunaci Mahaifiyarta duk da rashin gatanta da asalinta mai zai hana ita taso abinda yake so,ba ma wannan ba,Ummee cikakkiyar ƴar gata ce,kawai makircin Innar Zara'u ne ya hanata rawar gaban hantsi,tasan ko da yaushe Abu Zaid ya rabu da ita dubunshi za su so ta da aure,ita kuma fa Abu Zaid ɗin ne dai taƙamarta sai dangin Mahaifinta da suma ba wani sonta sukeyi ba,sai ma haushinta da suke ji saboda kuɗin da Abu Zaid yake kashe mata. Ƙamewa Sajjad ya yi a tsaye yana jiran fitowar su,masauƙi zai kama mu su,tun a daren ya naimi ticket washe gari su koma inda suka fito. Sai da ya tabbatar sun bar wajen don fito da kayansu sannan ya zauna yana sakin ajiyar zuciya, at least yasan Abu Zaid bai koreshi daga aiki ba dama tsoron dayake ji kenan.

Abu Zaid yana shiga mota kanshi ya jinginar, danasanin bayyanar su Zainab a cikin rayuwar shi na mamaye zuciyarshi,ji yake yi kamar kanshi na tiriri tsabar zafin dayake ji.

Asibitin da Abu Zaid ya baro aka wuce da Ummee. Gwaje-gwajen da suka yi ya tabbatar da ƙaramin ciki a jikin Ummee. Bakin Mr John kamar zai yage tsabar dariya,duk haushin dayake ji,sai ya bi iska kamar komai bai faru ba. Sai da ya tabbatar barci ya ɗauketa sannan ya taho Ɗakin Abu Zaid. Mr John bai san Abu Zaid baya Asibitin ba,sai ya yaje ɗakin yaga likitoci a kanshi saboda nufashinshi dayake fita daƙyar.

Ba irin tsadaddun Hotel ɗin da Sajjad ya saba kai baƙin Abu Zaid ya kai su ba,kuma bai ce mu su komai akan tafiyarsu ba. Takaici da haushi ne ya hana Safeera lallashin Zainab duk da uban kukan da take gurza,har da mirza kanta a ƙasa.

★Da safe ko karyawa ba suyi ba,Sajjad ya zo ya kwashe su, duk da ba a lokacin jirgin su zai tashi ba kawai don ya wahalar da su. Idanuwan kowannen su a koɗe. Yunwa baƙaramin gasa su ya yi ba kafin jirgin su ya tashi,babban tashin hankalin Zainab shine yanda za su je gida idan sun sauka,batason kiran Ƙawarta don tasan dariya zatayi mata gashi account ɗin shi babu kuɗin kirki,duk ta kwashe ta yi bidirinta da shi tana jiran Bawanta ya sa Sajjad ya turamata ko Fred. Inda ta ɗanji salama baifi kwana biyu ya rage suyi albashi ba. Jirgi ma,ba a first class ɗin da suka saba zama suka zauna ba.

Wannan kaɗai sai da ya ƙara ɗimauta tunanin Zainab da Safeera.

Da suka sauka bata da zaɓi,dole ƙawarta ta kira. Ta kuwa samun sa'ar da Mijinta suka zo,dan haka ta samu damar tserewa tambayoyin da zata jefomata.

Hankalin Sulaiman baƙaramin tashi ya yi ba,da farko ma kafewa yayi a bashi Ummee ya koma Gida da ita,Gara kawai a raba auren, tunda bai san mai Zainab zataƙarayi nan gaba ba. Haƙuri Mr John yake ba shi,har Zayad sai da ya kirashi gefe ya tausheshi,kan Sulaiman kamar zai fashe daɗi kamar ya sumar dashi,amma a fuska bai nuna ba. Dama abinda yake so kenan Zainab ta gane kuskurenta,ba shi da damuwa da irin kuɗin da Ɗan uwanta yake kashe mata tunda baisan lokacin da sukayi wahalar tara kayansu ba,shi dai burinshi ta fita harkar Ummee kowa ya zauna a Inda Allah ya ajjiyeshi. A yammacin ranar Sulaiman ya bar ƙasar har su Siyaa bayan ta ɗaure ta yiwa Ummee ya ya jiki daƙyar kamar zuciyarta zatayi bindiga saboda kishi. 

Rashin ƙwarin gwiwa da kuma damuwar da Mr John ya lura sun tararwa Abu Zaid ne yasa ya yanke shawarar sanar da shi halin da Ummee take cikin yasan zai ji daɗi ya kwantar da hankalinshi. A hankali ya buɗe ido yana kallon Mr John. Hannunshi Mr John ya riƙo yana ƙara matsowa kusa da shi"tana ina menene ya sameta" Abu Zaid ya tambaya yana kallon cikin idon Mr John don tantance gaskiyar abinda zai gayamai.

"likita ya tabbatar mana tana da ciki" Ɗan sosa kunne Abu Zaid ya yi yana ƙara yunƙurawa don gani yake yi kamar zafin ciwo ne yasa ya ji kamar Mr John ya ce Ummeenshi was pregnant. "Ka ce likita ya ce cikinta ya na ciwo?"Abu Zaid ya faɗa yana ƙara buɗe kunnuwanshi ko Allah zai sa Mr John ya maimata irin abinda ya ji. Kafaɗarshi Mr John ya ɗan shafa a hankali kafin ya ƙara maimata abinda ya faɗa. Dariyar da ya bayyana dukka jerarrun haƙoranshi ya saki yana buɗe dukka idanuwanshi,da wani irin ƙwarin Gwiwa ya miƙe zaune kafin ya rungume Mr John da ƙarfi yana rintse idanuwanshi. Dariya Mr John yake ƙyalƙyalawa kafin ya sassauta ƙwalla na tararwa idanuwanshi,saboda maganganun da Abu Zaid yake mai. Bayanshi yake shafawa,har abada bazai daina jin Abu Zaid a matsayin ɗan daya haifa a cikinshi ba.

A hankali Abu Zaid ya zare jikinshi yana share idanuwanshi. Bai naimi prosthetic leg ba, walking aid  ya raruma Mr John duk yana kallonshi tausayinshi na ƙara mamayeshi. 

A ɓangaren Ummee bayan ta farka wanka tayi,sabon kayan da Mr John yasa Sajjad ya kawo tayi amfani da shi. baƙaramin kyau sukayi mata ba,takalmin da ya tsolewa Zainab ido ta zura a ƙafarta tana jiran zuwan Yaayanta don batasan ya tafi ba,Gara kawai ta bishi tsoron Zainab bazai barta ta iya zaman garin ba. Tana jin an murɗa ƙofa hankalinta ya koma kai tana ganinshi da Mr John tamiƙe da sauri zata gudu washroom. Da ɗan ƙwarin dayake ji ya rufamata baya yana dogara sandar haɗe da kiran Sunanta. Hawaye Mr John ya share yana kallon ƙafar Abu Zaid. Bai sanshi san da yake da ƙafafu dukka biyu ba,amma yana jin tsananin tausayinshi, musamman idan yana dogara walking aid. Tana ƙoƙarin rufo ƙofar taga yanda yake tunkarota da ɗan zafin naman kwarin dayake ji,yana dogara sanda kamar ba waccen Abu Zaid ɗin  data sani ba. Fasa kullewa tayi ta dawo da sauri haɗe da shigewa jikinshi tana ƙanƙameshi kuka na ƙwace mata.....

Har su Zulfah su ka share sati ɗaya a Jigawa  ba taji wani motsi daga Mijinta game da komarwarta Lagos ba. Ta so ta share shi kamar yanda ya share zancen komawarta ta,amma sai ta kasa,saboda dalilai da dama,ciki har da rashin kunyar da Zahra take yi mata don ba bu ranar Allah Zaiyi dare gari ya waye ba su yi faɗa da Zahra ba,wa su lokutan har da dambe,kamar za su halaka junansu,kuma Innar Zara'u sam ba ta ganin laifin Zara'un sai na ta,acewarta ita ce babba dole ita zata yi haƙuri,ta daina biyewa Zara'un. Sai da ta jera mai kira biyar amma bai ɗaga ba,dole haka ta haƙura zuciyarta na suya. Da dare ya yi kasa jurewa tayi ta ƙara neman layin shi,bugu biyu ya ɗaga. Bayan sun gaisa bata jira ya fara yaudararta da kalamanshi da sam babu ƙamshin komawarta a ciki ba ta tare shi da zancen komawarta ta kai tsaye,ɗan jim ya yi kamar ma ba ya kan wayar sai da ƙara faɗin "Hello kana jina ba ka ce komai ba." Ta faɗa muryarta a sanyaye kamar ba Zulfah mai tsiwa da ɗagawa ba. Gyaran murya ya fara yi kafin ya ce"Zulfah kiyi haƙuri yanzu haka yaran ma ta hana su dawowa,kuma ba na ganin zata haƙura na dawo da ke,amma ina nan ina gayawa Allah." Tun kafin yaƙarasa ta ce "wallahi da kaina zan kirata na bata haƙuri nasan zata haƙura,bazan iya jurewa rabuwa da kai da ƴaƴana ba" bata jira cewar shi ba ta katse kiran.

Kuka da Majina Zulfah ta maƙale a ɗaki tanayi lokacin da take bawa Surukarta haƙuri,gudun ma kar su Innar Zara'u da Zahra su jiyota,su ce ta zubar da ajinta. Har da durƙuso kamar tana ganinta. Ajiyar zuciya Hajiya ta sauke, tasan Zulfa'u mai biyayya ce saboda kaf Surukanta ba bu mai kiyaye dokokinta da tsoron hukuncinta irin Zulfah. Da sassauƙar murya ta ce"zan sa shi ya zo,ya taho dake,ko kuma ya siyamiki ticket ki dawo,ko don ja'iran yarannnan da suka dameni da kuka" daƙyar Zulfah ta saita muryarta saboda daɗin dake neman gusar da nutsuwarta kafin ta ce "Hajiya ya siyamin tikitin, zan taho da kaina ba sai ya wahala ba. Allah Ya ƙara arziki" cikin jin daɗin addu'arta ta Hajiya ta amsa da "Ameen ƴar albarka" bayan ta katse tsalle Zulfah ta yi ta na godiya Ga Allah,kafin ta fara dariyar abinda zuciyarta yake rayamata na ta zubar da ajinta da ƙimarta. "Gara dai na zama mara ajin tunda zansha raɓa(AC) na ci mai kyau na sha mai kyau,kuma ga Mijina ya na so na,maiyayimin zafi,abinda sai Hajiya ma tayi shekara ba ta leƙo gidan ba sai taga dama,ko gobe ya siyamin ticket tafiya zanyi wallahi" ta ƙarasa tana sakin dariya haɗe da ajiyar zuciya.

Barcin Zulfah na ranar na musamman garin birgima har Zara'u ta danne.

★washe gari da ta tari Innar Zara'u da zancen komarta,da farko ba ta ce komai ba sai albarka da ta sanya mata,ko ba komai idan Zulfah ta tafi za su ɗan samu madafa,amma ta na shiga ɗaki tsaf Zahra ta zugeta kan ta tursasa Zulfah su koma tare ta roƙi alfarma a wajen Mijinta,ko da ma bai yarda ba Zulfah ta kafe tunda ai ita ƙanwarta ce,kuma baza'abari ta ƙare rayuwarta a ƙauye ba. Tsaf Innar Zara'u ta ɗauki zugar Zahra. Ko da ta tuntuɓi Zulfah da zancen bata nu na ƙin amincewarta ba, sai ma farin cikinta da ta nuna har da cewa Zahra ta shirya kayanta dan Tafiyar zai iya kamasu ko da yaushe. Bakin Zahra kamar zai yage tsabar fara'a, dama ta sani baza taɓa rayuwa a wannan ƙauyen ba, ta raya a zuciyarta lokacin da take haɗa kayanta. A daren Mijin Zulfah ya siya mata ticket.

Washe gari da sassafe su Innar Zara'u na barcin su hankali kwance ta sungumi ƙaramin luggage ɗinta tabar Gidan dariyar muguntar haukar da Zahra zata yi,idan ta farka taga tayi tafiyarta ta saki ranta fari ƙal.

8:40am zaman ƴan bori Zahra tayi kalmar"na shiga uku na lalace" take ta maimatawa Innar Zara'u ta na riƙota haɗe da bata bakin ta kwantar da hankalin ta. 

Da ta tabbatar dai dagaske Zulfah ta koma Ikeja ta barta a Kiyawa, sumewa ta yi.

************************************

Kwanan su Zainab biyu da komawa,ta koma bakin aikinta. A nan take samun labarin ƙarin girman da  Sulaiman ya samu. Daƙyar tayi jarumtar riƙe takaicin dake nuƙurƙusar zuciyarta har ta koma gida. Ita da kanta mamakin sauyin halayyarta take yi,to ko dai dagaske ne rashin Abokin rayuwa ne matsalarta, ko kuma wata cutar ce daban take damunta,ta rasa wannene a ciki. Da sannu da sannu ta fara raina kanta a cikin kwanakin da suka biyo baya. Sai a lokacin take tantance tsadar kuɗin kayan cefane ga shi ko Maigadi ta kasa biyanshi haƙƙinshi,bayan ya bata tabbacin Sajjad fa bai turomai kuɗi ba,kamar yanda ya saba duk wata. Gaba ɗaya sai ta juye ta koma mafaɗaciyar ƙarfi da yaji lokacin da wata ya fara nisa. Ga shi babu wani business da takeyi,taƙamarta albashi da kuma engine ɗin kuɗinta Abu Zaid. Ɗan hiran ma da take zama suyi da Yara tuni ta birkice ta daina,hour bayan hour sai ta duba wayarta ko Sajjad ya turomata da kuɗi. A haka ta lallaɓa har akayi sabon albashi. Da murnarta ta shigo Gidan. A kan kujerar living room ta ajjiye jakarta,har ta yi hanyar da zai kaita ɗakinta sai kuma ta dawo da baya,wayarta ta ɗauka,garin ɗaukowa ne Card ɗinta ya faɗi ƙasa ba ta lura ba. Bayan kamar hour ɗaya Al-hussain ya fito a shirye tsaf zashi Birthday ɗin Abokinshi tunda dama ya sanar da ita fitar ta shi tun safe. Ɗaukar Card ɗinta su fita su yi siyayya san ran su, ba sabon abu ne,tunda lokacin kuɗin bulus ne. Wannan dalilin yasa yanayin ido biyu da shi ya ɗauke yaƙara gaba da dashi,ranshi fari fes. Duk da yasan akwai ƴar tsama a tsakanin mai turo mu su kuɗin da Mommyn su,ba lallai ace akwai kuɗi a ciki ba amma zai gwada sa'arshi. Bai jima da fita ba, Zainab ta ƙara fitowa ta ɗauki jakarta har lokacin hankalin baije kan Card ɗin ta ba. Tsaf ta gama kasafta kuɗin,har da Gateman a lissafi tunda ya yi mata kara,saƙone ya shigo wayarta,ba ta damu da dubawa ta cigaba da lissafe-lissafenta. Ƙara shigowar saƙon a karo na biyu ne yasa ta ɗauko wayar tana jan tsaki. Ido ta zaro haɗe da kurma ihu. Safeera da Al-hassan ne su ka taho Daƙin a guje,kafin su ƙaraso tuni ta sume.

Da taimakon Safeera ta farfaɗo"Mommy ki tashi mu tafi Hospital kinji" cikin ƙarfin hali ta ce " idan munje da mai zamu biya su Safeera,Ni kam yanzu wallahi ina son Ummee,matsawar Abu Zaid zai dawo yanda muke kamar daa,wallahi na tuba,ku taimaka ku kaini Gidan Sulaiman". Baki,hanci,ido Safeera da Al-hassan suka saki su na kallonta...

*********************************

Sam taƙi bari ya ga fuskarta saboda kunyar da take ji. A haka Mr John ya bar su a ɗakin,fuskarshi ɗauke da murmushin jin daɗi. Da yammaci Sajjad ya mayar da ita Gidan da ta zauna kafin komawarta Gida. Ta na ji sauyi sosai a jikinta amma ko kusa bata taɓa kawowa kanta ciki a irin wannan lokacin ba. Bataji tsoron zama ita kaɗai ba,saboda tasan ba bu wani abu da zai sameta sai wanda Allah Ya ƙaddara amma ba don rashin tsaro ba. Kamar kuwa ta sani tsaro mai kyau aka bata a wannan dare ba tare da saninta ba.

★washe gari da sassafe ta damu Sajjad da kiran ya zo ya kaita. Ba shi da zabi ranshi sam ba daɗi saboda barcin da ta katse mai amma ba yanda ya iya. Ba bu shamaki aka barta ta shiga inda yake. Yana jingine saboda shima yakasa samun barcin arziƙi. Ya na ganinta ya buɗe mata hannu yalwataccen murmushi mai bayyana haƙora na wanzuwa a kan fuskarshi. Da gudunta ta tafi kafin ta sa dariya itama bayan ta shige jikinshi.

Yanda yake kallonta,yanda yake kula da duk wani motsinta,da abincin cin ta, wani salo ne dayake ƙara makantar da zuciyar Ummee a kan soyayyar shi.

Haka sukeyi kullum tare sukeyin Breakfast, Lunch,Dinner. Kwana ne kawai batayi a Asibitin. Tuni ta manta ta taɓa wani rayuwar ƙunci a baya. Sauyi da sauƙin sosai Abu Zaid yake samu,amma har lokacin bai sanar da ita lalurartaba duk da yawan ƙorafin da takeyi. Shima a nashi duniyar ya manta Zainab da matsalolinta ba kamar farkon tafiyarta ba.

Ana saura kwana ɗaya a sallame su murnar Ummee kasa ɓoyuwa ya yi, har Yaayanta Sulaiman ta kira. Sai bayan ta gama gayamai kuma kunyar kanta ya kamata, dasauri ta katse tana dariya haɗe da rufe fuskarta kamar yana ganinta.

Da kanta ta dage ta gyara duk inda taga baiyi mata ba,duk da  akwai ma su gyarawa kullum,ƙin zuwa Asibitin ta yi Lokacin da Sajjad ya zo ɗaukarta. Sai da taga komai yayimata yanda take so sannan tayi wanka da ado mai ɗaukar hankali. Yanda zatayi tafiya da yanda zatayi magana take ta kwatantawa tana sakewa batare da ta ankara da motsin ƙofar ba....

Sosai kasuwanci ya amshi Hudayya. Duk da ta cirewa ranta damuwar komai hakan bai hanata rama ba,saboda sauyin cima da kuma na muhalli,abin ya na damunta da sukarta a rai, musamman idan ta tuno da irin damarmakin da Allah Ya bata tayi saken shi. Mama Ramatu tana sane da ita kuma har cikin ranta tausayi Hudayya take ba ta duk da ita ta janyowa kanta. Mallam Aminu shine maƙoci kuma Mijin ƴar autar Mama Ramatu da Allah Ya yi rasuwa shekarun baya,tunda yaga Hudayya yaji ta kwanta mai amma yanajin nauyin furtawa. Ya na da rufin asirinshi dai-dai gwargwado dan a gidan kanshi yake zaune duk da ba wani mai kyau ba ne sosai, kuma ba su taba haihuwa da tsohuwar Matarshi marigayiya ba. Dagashi  sai kajinshi dayake kiwo a gidan. Yawan siyan atamfofin Hudayya duk ɗaukowa yasa Mama Ramatu zargin anya ba son Hudayya yakeyi ba? Tun daga lokacin ta sanya ido a kan duk wani motsinshi da ita. Cikin kwanaki ƙalilan ta gane son dayakewa Hudayya amma sam Hudayya bata sakarmai fuska.

Baƙaramin musayar yawu ne ya kaure a tsakanin Mama Ramatu da manyan ƴaƴanta ba,saboda ƙiri-kiri suka nuna ba su yarda Mallam Aminu dayake mutumin kirki ya auri Hudayya ba. Duk wannan dambarwar a kunnen Hudayya suke yinshi,tayi kuka irin wanda bata taɓa kawowa zata iya yin irin shi a rayuwarta ba,saboda daga cikin zuciyarta takejin raɗaɗin mai zafin dayake sata fidda hawaye. A cikin sati komai yaƙara tsamari har sukarta sukaiwa Mallam Aminu. A na shi ɓangaren bayajin akwai sukar da zai sauya son Hudayya a cikin zuciyarshi. A cikin wata guda sai da sukasan yanda sukayi suka samu inda mahaifan Mallam Aminu suke,kuma sukayi nasara. Raɗaɗin da baƙin cikin abinda suka aikata sai da ya kwantar da Mahaifiyarsu ciwo. Gaba ɗaya sai rayuwar Hudayya ya ƙara komawa wani irin rashin kuzarinta ya ninka na da abun kaɗan ne yake sata kuka. A hankali tafara lura tausayinta da Ubangiji yasanwa zuƙatan bayin Sa a shekarun da suka shuɗe har suka ɗauketa mutum mai darajar,Ya cire yanzu a zuƙatan waɗanda take haɗuwa da su idan ta cire Mallam Aminu da Mama Ramatu. Tsakaninta da mutane cinikayya ne,amma ko gidajen su ba sa so ta shigo da sunan hira ko wani uzurin. A cikin ƙanƙanin lokaci ta bushe ta rame kamar ba Hudayya ba,ga abinci dai tana ci sau uku a ranar amma a banza saboda damuwa. A haka ta cigaba da lallaɓa rayuwarta,ba bu Miji,ba bu Ɗa ba bu Iyaye,hatta bazawarin rage takaici bata da shi,da ga ita sai halinta suke rayuwa sai Mama Ramatu da suke gida ɗaya. Ta kira Zainab ta naimi yafiyarta kuma ta yafemata har ta yi mata alkawarin duk ranar da ta shigo Abuja zata leƙo su gaisa.

*************************************

Bayan dawowar Sulaiman,da kwanaki ya samu ƙarin girma. Ya ji daɗi ya kuma ƙara godewa Allah. Kuɗi sosai yake kashewa Maryam da ƴan Uwanta. Ranar daya cika sati biyu da dawowa ƴan uwan Maryam da ƙannen Mahaifinshi mata suka kawo mishi ziyarar bazatan da ya rasa a wani duniyar yake. Tare da Maryam suka taho a matsayin Matarshi a karo na biyu. A gaban su ya kasa jurewa ya riƙo dukka hannayenta ya na cewa"when kika gama idda Maryam?,ashe zurani kike don kawai ki wahalar da Ni ko?,tukunna ma yaushe dukka akayi wannan bansaniba? Please kiyimin bayani" dariya da guɗar daya hautsina living room ɗin ne yasa Sulaiman barin wajen dasauri ya na dariya, kunyar kanshi na kamashi. A bakin kawunshi yakejin yanda sukayi da Mahaifin Maryam,da kanshi ya kira su,su kuma sukayi karar haɗamai sadaki duk don suyimishi bazata saboda alherinshi gare su. Godiya sosai Sulaiman ya yi mai kafin suyi sallama. Kenan auren Maryam ya daɗe da mutuwa amma kullum take ƙin daga ko da wayarshi ne su gaisa,ko ma dai menene hakan ya matuƙar birgeshi. Kuɗi ma su ɗan nauyi ya turawa ƙannenshi su rabawa Kawunnanshi.

★washe gari da sassafe suka fara haramar tafiya Mota mai kyau ya nemi alfarmar su ƙara kwana ya nema musu washe gari su tashi Asubahi,sai ya fi sauƙi. Ba su musamai ba suka amince. Kuɗi mai ɗan nauyi su ma ya raba mu su,tuni kowaccen su ta ruɗe tana kwararon addu'oi kala-kala. 

Washegari da Asubahi motar su ta tashi zuwa Birnin Dabo. Sulaiman baiyi gigin kiran Ummi ya gayamata ba,don yasan itama tana can ta manta da shi,don ko kira yayi a waya Abu Zaid ne yake fara ɗauka sannan ya bata. Sulaiman su na tsaka da rayuwar jin daɗinsu da Maryam Zainab ta kawo musu ziyarar bazata. Ba shi da lokacin ɓatawa wajen ƙin yafemata tunda menene Ubangiji Bai Yimai ba na ni'imar rayuwa,bayan tozartashin da taso yi? Da wani irin kunya Zainab tabar Gidan. Tsoron Ubangijin halittu na ƙara shigar ta. Ta yarda da karin maganar Bahaushe dayake cewa"idan baka godewa ni'imar Ubangiji ba zaka godewa azabar Sa" yanzu tsakanin ita da Sulaiman wa gari ya waya? Garin rashin godiyar Ubangijin ta,ta bari munanan halayyarta da a baya basu rinjayi kyawawan halayyarta suka rinjaye su, kawai saboda kwaɗayi da son zuciya. Bayan har lokacin bata daina alfahari da irin son da marigayi Mijinta Yazeed ya yi mata ba,still garin kafiyarta da son nuna ikon ta,ta tattara ta tafi wata ƙasar ta ajjiye aikinta duk da an ce mata ta dakata amma taƙi, har akayi ƙarin girma a wajen aiki batanan. Garin kuma zalamarta ta rusa tausayinta a zuciyar wanda Ubangiji ya turo dan ya zamo bango abin jinginarta,dukka waɗannan darasi ne a gare ta

Bayan ta koma Gida kiran wayar Sajjad da na Abu Zaid ta mayar sana'arta wa su lokutan ta samu wa su lokutan kuma akashe,dama kuma batasa ran za su ɗaga ba,kawai ta na kirane don su san tayi nadama. Har Number Ummee da ta karɓa a wajen Sulaiman idan ta kira ba'a ɗauka,tasan kuma aikin Abu Zaid ne,saboda Ummee yarinyar ƙwaraice kawai son zuciyartane yasa a baya ta baɗawa idonta toka,yanzu kuma azaba da tsanani ya sa sun washe. Ba ta daki Al-hussain ba, saboda ba shi da laifi ita ta tarbiyyantar da su akan haka,sai dai tayimishi faɗa da kasheɗi a take kuma ya bata haƙuri ya mayar da kayan maƙulashen da ya siyo suka musayanmai da abin ci mai ma'ana da za su mora gaba ɗayan su. Sulaiman shi ne abokin sirrinta ba ta wanda zata iya tambaya rance kuɗi. Don haka cikin kuka da wani irin kunya ta kirashi hannunta na rawa,saboda idan ta ce su tafi a haka gashi  Abu Zaid baya ɗaga wayarta har lokacin bazasu kai labari ba. Sulaiman ya ji tausayinta kuma dama can shi ba mutum ne mai manta halacci ba. A take ya turomata kuɗin da ta tattara dukka yaran suka je Gidan da sunan yimishi godiya. A nan yake tambayarta sunyi waya da Ummee. Kai ta girgiza alamun a'a kuka na ƙwace mata. Ran Sulaiman ba ƙaramin ɓaci ya yi ba,a take ya kira Ummee ya kuma yi sa'ar ita ta ɗaga a sarari ya sata don Zainab taji da kunnenta don yana da guarantee aikin Abu Zaid ne. Da sanyi muryarta da kuɗi da hutu ya huda tayi sallama,da faɗa Sulaiman ya tareta,a take tasa kuka tana rantsuwar wallahi bata san ana kiraba ya ba su haƙuri. Zainab dake gefe kai take jinjinawa haɗe da kuka ƙasa-ƙasa,da tasan haka zuciyar Abu Zaid ɗin ya koma kafaffe ai da bata fara ba. Haƙuri Sulaiman yaƙara bata kafin ya kira Maryam su gaisa. Safeera dai tana gefe itama duk ta ɗan yi zuru-zuru saboda sauyin cima,Maigadi kuwa tuni ya gudu batare da sallama da kowa ba.

A daren Shopping mall Sulaiman ya wuce da su tunda dama ba da mota suka zo ba. Siyayyar da ya sa Safeera sakin zuciya a ɓoye bayan ta siɗo leɓenta Sulaiman ya yi mu su,kafin ya kai su har Gida. Godiya kuwa Zainab kamar zata ranƙwafa.

**********************************

Rungumar da ya sa komai na jikinta ɗan dauke wuta na wasu daƙiƙu ya yi mata,yana sumbatar tsakiyar wuyanta.cikin raɗa da salo mai siye zuciya da sanya ƙaramin hauka a kan wanda ake yiwa ya ce"Allah!☺️ Ummeena ta yi kyau menene wannan"ya ƙarasa faɗa yana shafa siraran laɓɓanta da suke ƙyalli. Lumshe ido ta yi kafin da buɗe su a hankali saboda wani irin barci dayake shirin ɗauketa. Murmushin gefen baki mai kyau da aji ya saki,yana jan dogon hancinta. Yanda take lumshe ido ne yasa shi sakin dariya yana kamo hannunta. Ba iya magani yake buƙata ba a jinyarshi har da Matarshi. A wannan dare suka ƙara dasa soyayya mai ƙarfi a zuƙantan junan su mai wuyar mantuna da gogewa a rai. A cikin kwanaki jikin Abu Zaid ya fara dawowa Mr John daya ganshi kasa riƙe dariyarshi ya yi,har sai da yasa Abu Zaid yaji kunyarshi kafin ya waske su tattauna batun daya kawo shi. Duk taurin zuciyarshi a wajen Ummee mai taushi ne,idan yana kallonta ko da yaushe haƙoransa basayin minti goma a kulle ba tare da ya daara ba ,komai na ta mai kyau ne a wajenshi kuma abin sha'awa da birgewa. Zuciyarshi Ummee kawai ta sani,ta manta Zainab da ƴaƴanta. Lokacin da Zainab ta fara nacin kiranshi duk yana gani kuma tana bashi tausayi amma yafi son ta gane ni'imar da Ubangiji Yayi mata ta raina kafin ya saurareta,a wayarshi ya saka layin Ummee tunda har lokacin bai fara fita wata ƙasar buga wasa ba. Duk wayar da sukayi da Sulaiman ya na jinta duk da tazarar dake tsakanin su. Kamar mara gaskiya haka Ummee ta matso kusa da shi ta ɗan tsaya nesa da shi,bayan ta harɗe hannayenta. Fara'ar fuskarshi ya shanye tsaf kamar bai taɓa dariya ba,yana cigaba da abinda yake yi a system lokaci zuwa lokaci yasha abin shan dayake gefenshi. Ya yi tunanin ta bar wajen don bai kawo zata juri tsayuwa mai tsaho ba. Ya na ɗago kai ya ganta a tsaye tana kallonshi fuskarta sak na waccen Ummeen daya sani,Marainiya. System ɗin ya ajjiye a gefen bayan ya lumshe idanuwanshi ya yi mata alamar ta zo da hannu. Ba ta motsa ba,dan haka yaƙarayimata da kai. Nan ma bata motsa ba,chest ɗin shi ya nuna,alamun shi take yiwa haka,still bata motsa ba,dogon sumar kanshi ya shafa yasan tunda tayi haka ko ya miƙe bazata tsaya ta saurareshi ba. Alamun roƙo ya yi mata da hannunshi dukka biyu yana marairaice fuskarshi. A hankali tafara takowa kafin ta ƙaraso ya miƙe da zafin nama ya tarota ganin kamar jikinta rawa yakeyi. Tana shiga jikinshi tasa kuka bayan ta zagayo da hannunta ta ƙanƙameshi. "Aunty Zainab,Safeera, Al-hussain, Al-hassan" take ta maimatamai a kunnenshi jikinta na rawa. Bayanta yake shafawa,ba yau ta saba tunamishi su ba,har misali takemai da ita. Mai Allah Ya rage shi da shi da zai kasa yafewa Zainab ya cigaba da kashe mu su kuɗi tunda ya san tayi nadama? Baya sauraronta kullum, matsawar zata tunamai sai sun yi faɗan ƴan mintoci kafin su shirya. A haka barci ya ɗauketa bayan ya gyara mata kwanciya. Goshinta ya sumbata yana shafa sumar kanta. A hankali ya sa hannu ya ɗauko wayar da layinta yake ciki. Bai manta Numbern Zainab ba don haka kai tsaye ya danna mata kira.....

Zainab ta na zaune,Safeera kuma tana hirar da su Al-hussain kira ya shigo wayarta. Sunan Ummee da ta gani ne yasa ta ɗauka da sauri hannunta na rawa. Ba ta jira ya fara magana ba tafara roƙon Ummee ta naima mata gafararshi wallahi ta tuba,wallahi bazata ƙara ba tayiwa Sulaiman ma godiya shi ya bata kyautar kuɗi har ya siyowa yaranta abubuwa kala-kala ma su tsada. Jin anyi shiru ne ya sa ta fara dawowa hayyacinta,da ƙarfi ta furta "Yaaya dagaske kaine nasan Ummee bazata ƙiyimin magana ba Yaaya ka ce wani abun,ka ce ka yafemin" ta ƙarasa faɗa tana fashewa da kuka, su Safeera da tuni hankalinsu su ya dawo kanta  su ma fashewa sukayi da kuka. Katse kiran ya yi. Hannun Zainab ya na rawa ta kunna Data ko Allah zai sa ya kira Video Call kamar yanda ya saba don yanzu bata iya barin Data a kunne always saboda manage takeyi. Ta kunnawa kiranshi na shigowa,gaba ɗaya sai suka dunƙule waje ɗaya. Ya na zaune,ko makaho ya shafashi yasan Allah Ya yi mishi ni'imar rayuwa gaba da baya. Ummee tana kwance a chest ɗin shi amma ba bu fuskarta sai kwantaccen gashin kanta dayake shafawa. Da rawar Muryar suka fara gaisheshi kafin su fara gaishe da Ummee har da Zainab wajen gaishe da Ummee. Kai ya girgiza mu su kafin ya ce"tana barci" washe haƙora Zainab tayi don tasan aikin Ummeen ne daga gani. Da ƙaramar murya take bashi haƙuri ta na kuka har da Majina,sai da ya bari ta gama sannan ya ce" ku shirya bana so gobe ta farka bata ganku ba"ya ƙarasa faɗa yana kallon Zainab"banji ba Yaaya dagaske cewa kayi mu taho Ummee tanason ganin mu" ta ƙarasa faɗa tana washe bakinta. "Zan nemi ticket yanzu,sai Allah Ya kai mu" ya faɗa yana katse kiran Sujjada suka farayi kafin yaran su fara rawa Itama tana tayasu. A take ta kira Aminiyarta cikin ihu da haniya kamar ba Zainab ƴar gayu ba take sanar da ita tafiyarta. "To aikin fa wa zaki barwa?" Dariya Zainab ta kyalkyale da shi kafin ta ce"ke ana maganar ma'aikata gaba ɗaya kina maganar aiki. Da tara kuɗi nake yi na nutsu na kama kaina ai da nafi ƙarfin na yi aiki a ƙarƙashin wa su,sai dai ayi a ƙarƙashin,amma anyi na farko anyi na ƙarshe" dariya su ka sa gaba ɗayan su sannan sukayi sallama. Sulaiman ta ƙara kira, ya tayata murna kuma ya yi mata faɗa kamar dai yanda a baya suke mutunci kafin shaiɗan ya shiga tsakaninsu. Godiya tayimai sosai kafin suyi sallama bayan ya yi mata alƙawarin samo mata Maigadi da zai kula da Gidan kafin dawowar su. Kwana salla sukayi da ƴaƴanta suna neman tsari da hassada da kuma sharrin zuciya.

★washe gari tunda Asubahi suka haɗa komai da zasu buƙata. Da gari ya yi haske Sulaiman har Gida ya zo ya kwashe su,suna hirarsu kamar komai bai faru ba har suka kai Airport,zaman su a first class kamar lokutan baya ne ya sa ita da Safeera sakin ajiyar zuciya lokacin da suka haɗa ido.

**********************************

Bayan sun gama waya da Zainab ƙaramin murmushi ya saki yana ƙara ƙanƙame Matarshi,ba shi da juriya ko ƙankani  akan duk wani abu da zai taɓa ranta,don tunda ta samu labarin tafiyar su take jimami musamman da ta ga baya waya da su,saboda komin lalacewarsu su ɗin dai suka ragemai a matsayin shaƙiƙan ƴan uwa na jini. Bai bar barcinta ya yi tsaho ba ya tasheta cin abinci. Ba ta ce mai komai ba sai kukan da takeyi ciki-ciki,duk irin son dayake mata, ba a lokacin ɗaya take iya juyashi a kan muradanta ba musanman idan suka ci karo da nashi ra'ayin. Ta na gama ci yafara lallaɓata,ba bu musu ta wannan fannin a tsakaninsu duk kuwa fushin da takeyi dashi. Har barcin gajiya ya ɗauketa bata ce mai komai ba kuma bata fasa ƙara komawa jikinshi ba.

★Bayan sunyi sallar Asubahi kallonshi takeyi tana marairaice fuskarta,batason tayi magana yaƙarayin fushi da ita kamar yanda ya saba. Ya gane mai take nufi don haka ya ɗaga mata kai yana kamota. Luf tayi tana karɓar saƙonshi,sai da ya samu nutsuwar dayake buƙata sannan ya bata damar yin barci. Bayan sunyi wanka bai koma barci ba gidan ya bari har lokacin barci Ummee takeyi.

Gidan shi,da Ummee ta zauna da farko ya je,komai yana nan kamar lokacin da suke rayuwa a ciki. Ya ɗauki lokaci kafin ya bar gidan,kafin ya wuce wajen Mr John.

A ɓangaren Ummee tana farkawa tayi Breakfast wani barcin yaƙara ɗauketa. Lokacin da su Zainab suka sauka shi da kanshi ya kira Sajjad ya zo ya kaishi Airport. Tsaf Zainab ta gane shi duk da shigar badda kamar da ya yi.

Da gudu ta taho ta rungume shi suma yaran rungumeshi sukayi dukkan su na kukan jindaɗi. A take suka tuna haɗuwar su na farko bayan tsayin shekarun da suka kwashe ba su ga juna ba. Sajjad da ke kallon komai daɗi ya ji haka Securities ɗin da ke tare da su,ko ba komai yaji daɗin shiryawar su kusa-kusa yasan kuma Zainab da ƴarta zasu kiyayi gaba. "Dama ta biyu Ubangiji Ya baki ke da ƴaƴanki. Idan kin ga dama ki ƙara watsi da shi kamar yanda kikayi da na baya" zuciyar Zainab ya kwaɓeta lokacin da ta sanya ƙafarta a lafiyayyan living room ɗin daya tafi da duk wani nutsuwarta. Ba'a shigo da luggage ɗin su nan ba, ɓangaren dayake da ɗan tazara da na Ummee aka kai mu su. Har sukayi hutun kusan thirty minutes Ummee ba ta fito ba,Zainab dai bata ce komai,don ita yanzu komai zai faru nata ido. Dole ta koyi rayuwar su na rashin sa ido,kowa ya yi harkar gabanshi. Ɓangaren da za su sauka yasa aka kai su. Nan ma maikyaune sosai gaba ɗaya sai suka ƙara zama ƴan ƙauye. Gargadi mai zafin gaske taƙarayiwa ƴaƴanta tare da yi musu misali da ita kanta,hassada bata sa kayi gaba sai dai baya. Don haka su kiyaye. Bayan sun huta sun ci abinci Zainab taƙara cewa su zo su koma don wataƙila Ummeen ma batasan sun zo ba.  A living room suka sameshi amma ya sauya kaya zuwa guntaye kuma ba bu prosthetic leg a ƙafarshi sai walking aid daya ajjiye a gefe. Ƙara gaishe shi sukayi ya amsa,kafin ya fara tambayar su Makaranta. Su na cikin haka Ummee ta fito,ba bu wani ɗagowar cikin daya bayyana saboda wadataccen rigar dayake jikinta sai ɗan ƙiba da fari da ta ƙara lafiyayyan sumar kanta na kwance luf. Ga dukkan alamu yunwa ne ya tashe ta. Ido ta zaro kafin ta ƙara mitsitsikan su,duk suna kallonta ƙirjin kowannen su na dukan uku-uku saboda ba su san irin  tarbar da zata yi musu ba. Saɓanin Abu Zaid dayasan mamaki ne yasa ta yin haka. "Al-hussain Al-hassan Safeera dagaske ku ne?" Ta faɗa ta muryarta mai sanyi da daɗi,dasauri ta ƙara so kusa da su ta rungume Safeera kafin ta kamo hannun su Al-hussain tana dariya kamar taga nata dangin,a hankali ta kalli Zainab kafin ta ce "ina wuni Aunty" rungumeta Zainab tana sakin kuka. Abu Zaid duk yanajin su amma yaƙi kallon su. Sai da ya ji Zainab tana tambayar Ummee ya ya Baby sannan ya ɗago dasauri don ya ji amsar da zata bayar,kanta ta sunkuyar ƙasa tana murmushi alamun taji kunya. Mamaki ne ya kamashi wato tasan tana da ciki,shine itama tayi mishi wayo ta nuna kamar bata sani ba tunda bai sanar da ita ba? Zai kamata ne. Ita ma ɗan satar kallon gefenshi tayi,ta yaya da wayonta da hankalinta zata kasa gane tana da ciki,ta biyemishi ne don ta lura bayason hankalinta ya tashi don yana ganin kamar tayi ƙanƙanta da haihuwa. Zainab da Safeera sunyi mamakin tarbar da suka samu a wajen Ummee kamar ta goyasu. Sai dare suka bar sashen tunda shima yabar gidan.

Tanajin shigowar shi ta fara yunƙurin guduwa,shima rufamata baya yi,kafin ta samu damar zillemai ya kamota." Ina zaki je Maman Baby,har da wani jin kunya,wa ya faɗa miki kina da Baby" ya ƙarasa faɗa yana shafa shafaffen cikinta da ya ɗan fara ɗagowa. Dariya ta ƙyalkyale da shi kafin ta ce "na sani mana duk da wayon da kakeyimin" ido ya ɗan zaro ya na ɗauke girarshi ɗaya sannan ya ce"yaushe na yi miki wayo faɗamin"ɗan sunkuyawa ta yi kamar zata ɗauki sosa ƙafarta,bai ankaraba ya ga ta gudu tana dariya. Shima dariya ya saki yana girgiza kai.

Baya barin Ummee ta sake da kowa sai shi,ko su Zainab sai su wuni ba su ganta ba,wa su lokutan idan ta samu ta shigo inda suke sai dai idan baya gidan. Itama Zainab bata damu ba. 

Satin su Zainab ɗaya da zuwa Allah Ya yi wa matar Leo Zayad rasuwa. Gaba ɗayan su,suka tafi Coventry,ko a can ma Abu Zaid bai bari an ƙara ganin Ummee ba,tunda tayi mu su gaisuwa tana lafiyayyan masauƙin da ya kama mu su,ba magiyar da Ummee batayimai amma ya lallasheta ta bin umarninshi,haka ta haƙura. Leo Zayad yaji daɗin zuwansu har a kan fuskarshi sai da ya nuna. Yanda Abu Zaid ya keɓance Ummee ba ƙaramin sukar Siyaa ya yi ba,maimakon ya kawota Gidanta ta sauka kamar yanda su Zainab suka sauka shine zai wani ɓoyeta sai ka ce ita tafi kowa. Kasa jurewa tayi ta sakowa Zainab zancen ga mamakinta Zainab fuska tayi kamarma bata jita ba. A haka sukayi kwana uku kafin su bar Coventry,sai kuma a lokacin ne suka ga Ummee. Ita dai Zainab daɗi ma takeji saboda ba bu ruwanta da kowa. 

Cikin Ummee na ƙara girma yanayin laulayinta na ƙaruwa,duk da wannan Abu Zaid bai bawa Kowa damar kula da ita ba. Watan su Zainab uku amma bataji Abu Zaid yace su koma  Gida ba,sai da su Maryam suka zo,duba jikin Ummee Maryam ta damƙamata takardun dukka Makarantar yaran da Sulaiman ya kwaso har da nata,kallon Safeera tayi don tasan dole sai da sanin wani a cikin su,tunda Sulaiman mukullin gida ne kawai a wajenshi amma bai san kan Gidan ba,balle inda takardu suke. Dariya Safeera tasa tana faɗin "surprise" daƙuwa Zainab tayimata kafin tasa dariya Maryam tana tayata. Su Sulaiman satin su ɗaya suka juya tunda wacce suka zo wajen na ta ma,gold ce,Mijinta ba ya bari ta daɗe a wajen su. Har Airport ya bari ta rakasu ranta fari ƙal ga Yayanta ga Mammynta,a bakin su take samun labarin Zahra ta haƙura ta karɓi zaman ƙauye har Sulaiman ya nema mata Makaranta a Dutse yanzu haka maganar aurenta ake yi da wani mai kuɗin amma ba irin wanda take buri da hasashe ba. Fatan alkhairi Ummee ta yi mata amma batayi gigin neman Numbernta ba gudun abinda zai ƙara biyowa baya.

Ba zato ba tsammani ranar ɗaya Su Al-hussain suka fara zuwa Makaranta kafin kwana biyu Safeera ta rufa mu su baya,satin da ya ƙara zagayowa Sajjad ya ɗauki Zainab sai da suka je ta gane wajen interview ya kaita. A cikin wata guda kowannen su ya zama busy. Zainab har hoton Office ɗin ta turawa Sulaiman da Aminiyarta.

Rashin biyan kuɗin hayar Gidan su na Abuja yasa tafara tunanin sayar da gidan,amma batasan waye zai taimaka mata ba,tuna Hudayya yasa ta naimi layinta kai tsaye ta WhatsApp. Bayan tayimata bayani Hudayya ta amsa mata da sauri. A yanayin muryarta ta fuskanci kamar Hudayyar tana da damuwa don haka ta kirata Video Call. Ihun salati ta kurma "maiyasameki Huda!ciwo kikayi" kai Hudayya ta girgiza tana fashewa da kuka,tsangwama da kyara su ne babbar matsalarta don har lokacin Mama Ramatu ce kawai take sonta. "Ina zuwa" Zainab ta faɗa tana katse kiran. Abu Zaid ta nema,cikin kame-kamen yanda zai fassara maganarta tayimai bayani,bazai manta Hudayya ba don ko mai ya zama itace sanadi duk da ta hanyar butulci ne bata hanyar ƙwarai ba."kiyiwa gidanki kuɗi ki faɗawa Sajjad na siyimata halak malak sannan ki haɗata da Sajjad ta faɗi duk ka bukatunta" daga haka sukayi sallama.

Hannu na rawa taƙara kiran Hudayya. Hudayya kasa godiya tayi sai Mama Ramatu ce ta karɓi wayar itama har da kukanta.

Da ƴaƴanta sukaji labari ba kunya suka fara neman yafiyarta har da lallashinta,daga lokacin Ubangiji ya yankewa Hudayya wahala taƙara zama business women sai dai ba Mijin aure,tun tana damuwa har ta cirewa ranta.

Watanni sun shuɗe har lokacin haihuwar Ummee ya yi,ta sha wahala sosai kafin Allah Ya sauketa lafiya ta haifi kyawawan ƴaƴanta Maza biyu ma su kama da Ubansu. Bakin Zainab da na Abu Zaid kamar zai yage saboda yawan fara'a. Ƴan barka abokannan sana'arshi haka sukayita zuwa ciki har da Leo Zayad. Kwanan Ummee biyar a Asibiti ta dawo Gida, Abu Zaid kamar zai cinyeta saboda daɗi. Liyafa mai rai da lafiya suka shirya Siyaa bata zo ba saboda ƙaryar ciwon da ta kwanta sai su Mijinta da ɗanta ne suka zo da Mommynta,dama Zayad ya jima a can. A wajen liyafar ne Ubangiji Ya kaɗdara soyayyar da dama can sai ya auku. Tunda Zayad ya koma masauƙi fuskar Safeera ya maƙale a kwanyarshi ya yi ƙoƙarin sharewa amma babu Bawan da ya isa ya share abinda Allah Ya rubuta. A daren ya nemi Abu Zaid tare da cewar kar su takuramata idan har tace ya yi mata tsufa. Cikin yaƙini Abu Zaid ya ce Safeera ƴa ce a wajenshi kuma ba bu tsufan da ya yi mata tunda koshi ya girmemai a shekaru kuma ya auri Ummee,don haka yaje ya shirya ya bashi auren Safeera.

A Bedroom room Abu Zaid ya samu Zainab daya faɗamata miƙewa tayi tsaye kafin ta ce"Yaaya ba dai Zayad ɗin dai nasani ba ko,wannan ai ya fi ƙarfin Safeera" dariyar da rabon da ta ganshi ya yi tun Mahaifansu su na raye ya farayi,baki Zainab ta saki tana kallonshi dama tasan wasa yakemata. Dawowar fuskarshi yanda yake a daa ne yasa itama ta nutsu. "Ummi dagaske ne kuma na bashi Safeera amma idan kince a'a ba bu damuwa ki zauna ku tattauna da Safeera kuma karki yi mata dole" kai kawai Zainab ta iya ɗagawa tana bin bayanshi da kallo. Da ta tari Safeera da zancen itama zaro ido tayi wani Leo Zayad ɗin tayaya zai so Mace irinta maiyagani a jikinta? Rungume juna sukayi kowaccensu tana kukan daɗi ashe hassada ba ya kai Mutum ko ina,sai dai ma ya dawo da shi baya. Yau gashi burin Safeera zai zama gaskiya bayan ta cire komai a ranta ta rungumi rayuwar da Allah Ya ƙaddara mata. Amincewar Safeera da bayyanar auren lokaci ɗaya ne ya girgiza duniya Siyaa. Menene a jikin Safeera da har Zayad ya ganta ya ce yana so,sai da Mijinta ya yi mata kacha-kacha sannan ta dawo hayyacinta.

Rai da gangar jiki shine matsayar rayuwar Abu Zaid da Ummee baya iya moruwa matsawar ba bu ita a ƙasar dayake masauƙi mai kyau yake kamawa ya killaceta,tuni ya dakatar da aikin Zainab saboda kula da ƴaƴanshi,ba taji haushi ba sai ma daɗin da taji saboda albashin da ya ware mata ninkin wanda ake biyanta ne.

Shirye-shirye bikin Safeera ne yasa suka tarkata zuwa Ƙasar su,Siyaa ba bu yanda ta iya haka ta biyo su ko dan gudun masifar Mijinta. Anan ma Ummee kwana ɗaya tayi a cikin Mutane Abu Zaid ya kaita ƙauyen su. Nan ma kwana ɗaya tayi bayan ya haramtamata zuwa inda su Innar Zara'u suke,ba sun zuwanta ba sai labarin tafiyarta suka ji. Ko da ta koma Lagos daƙyar ya barta tayi kwana ɗaya a gidan Zainab ya tattara ya mayar da ita Gidan Sulaiman da babu mutane. Anan Maryam ta ƙara samun damar kula da ita kafin lokacin tafiyar su. Kowa ya tambayi Ummee Zainab sai ta ce batajin daɗi tana gidan Yaayanta. Biki da kashe kuɗi sama da wanda daa Safeera take buri akayi. Itama Hudayya ta so ganin Ummee amma ina ba bu daama ko Abu Zaid sau ɗaya taga giftawarshi.

Kowa ya karɓi sakamako dai-dai da abinda ya aikata. Ranar da suka komo Fred ya ba su saƙon da ƴar uwar Mehreen ta kawo,tare da shaidamu su rasuwar Mehreen ɗin watannin da suka wuce kamar yanda yar uwarta ta faɗa. Safeera da ta samu labari tafi kowa zubda hawaye kafin rayuwa ya miƙa a gidan kowanne su.

Haƙuri da juriya suna riƙe bawa a duk irin yanayin da ya tsinci kanshi waɗannan sune makaman nasarar Ummee kuma da shi take juya Mijinta. Duk abinda bata so to shima ya zama haramiya a gareshi. Bata ƙara haihuwa ba har ƴaƴanta suka isa sakawa a Makaranta. Sai da sukayi shekaru bakwai sannan ta ƙara samun wani rabon ƴa macen.

Safeera ta haihu,Siyaa bata ƙara haihuwa ba, Maryam ta haifi ƴaƴa har uku dukka Maza,Zahra itama ta haifi ƴaƴa uku, Hudayya har lokacin ba bu Mijin aure sai business su Nazeer ma kowannen rayuwarshi na tafiya cikin ni'imar Ubangiji...✍🏻

ALHAMDULILLAH. ku watsar da shirmen dayake ciki ku ɗauki darasin danake son isar mu ku,Allah Ya yafemin kuskuren danayi a ciki Ya haɗamu a ladan gaba ɗaya. 

Godiya mai tarin yawa Takwara( Nafeesah Yusuf Nagoda),Kansa'u Bello( Oum Fatima) Eesha mousa, Allah Ya bar zumunci.

Kudos to my Arewabook book Fam,my WhatsApp fam,and my Facebook Fam,Allah Ya bar zumunci Na gode,sosai da addu'oin ku Allah Ya bar mu tare.

Sabon littafina na ZINARE na nan zuwa on 5th July 2025. Bazan ce muku komai ba amma littafin ZINARE hmmm daban yake. da kan ku zakuyi rating ɗin shi 10/10

